
Тәффәкүрүн әһәмијјәти вә гәфләти арадан апаран
амилләрин горунмасынын лүзуму

- Пејғәмбәрин үч төвсијјәси
А)– Дәфн мәрасими заманы астадан данышмаг;
Б)– Мүһарибә вахты астадан данышмаг;
С)– Гур’ан охунан заман астадан данышмаг.

- Инсанын ојанышына сәбәб олан амилләрә диггәтсизлијин
мәнфи нәтиҹәләри

- Тәнбәллијин вә јерсиз ҝүлүшүн мәзәммәти 
- Ибадәтдә тәфәккүрүн ролу

Тәффәкүрүн әһәмијјәти вә гәфләти арадан апаран
амилләрин горунмасынын лүзуму

Бундан габаг хоф вə горху барəсиндə, һəмчинин инсанда хоф вə
горхунун јаранмасына сəбəб олан амиллəр һаггында бəһс едилди.
Дејилди ки, инсанда илаһи хофун јаранмасына сəбəб олан амиллəрдəн
бири дə Гијамəт ҝүнүнүн əзəмəтинə, ҹəһəннəм əзабларынын
бөјүклүјүнлə вə ҹəннəт не’мəтлəринин ҝенишлијинə вə əһəмијјəтинə
едилəн диггəтдир. Пејғəмбəрин (с) бу бөлүмдəки сөзлəринин өнҹəки
мəтлəблəрлə бағлылығы бундадыр ки, хоф, горху, шөвг, үмид,
мəһəббəт вə үнс кими гəлби һалларын һамысы инсанын ајыг вə
диггəтли олдуғу заман мејдана чыхыр; амма əҝəр гафил олуб диггəти
зəиф олса, бу һаллар ја онун гəлбиндə һеч олмајаҹаг, ја да олса, зəиф вə
солғун сурəтдə өзүнү ҝөстəрəҹəкдир. 

Елə ки, инсан гəфлəтə дүчар олду, гəлбини гəсавəт бүрүдү вə өзүнүн
мүбтəла олдуғу əхлаги рəзилəтдəн хəбəрдар олду, онун һəмин алчаг
һалдан хариҹ ола билмəси үчүн нəзəрдə тутулан тəдбирлəрə əл
атмалыдыр. Бу тəдбирлəрдəн бири инсанын она тə’сир едəн амиллəрə
диггəт јетирмəсидир. Инсана тə’сир едəн амиллəрин бə’зилəри
инсанын өз гəлбиндə баш галдырыр, бə’зилəри исə хариҹи амиллəрдир.

Һəрдəн хариҹдə бир һадисə баш верир,- инсан бир сөз ешидир вə ја
мүнасиб шəраит мејдана чыхыр ки, бу онун гəфлəтдəн ајылмасына
сəбəб олур. Әлбəттə, бу тə’сир илаһи товфиг зүмрəсиндəндир вə инсан
Аллаһ-тəаланын она олан лүтфүнү вə товфигини даһа да артырмаг
үчүн гаршыја чыхмыш белə фүрсəтлəрдəн истифадə едиб гəдирданлыг
вə шүкүр етмəлидир. Әҝəр бу фүрсəтлəрдəн истифадə вə гəдирданлыг
етмəзсə, инсанын гəфлəти вə гəлби гəсавəти даһа да дəринлəшəҹəкдир.
Һəдисин бу јериндə Пејлғəмбəр (с) бујурур: “Еј Әбузəр! Ҹəназə
јанында, дин дүшмəнлəри илə мүһарибə заманы вə Гур’ан охундуғу
вахт (астадан данышыб) сəсини чох галдырма”. Пејлғəмбəр (с) бу
кəламында əхлаги, тəрбијјəви вə тəһлүкəсизлик бахымындан үч
төвсијјə илə чыхыш едир. 

Пејғәмбәрин үч төвсијјәси
А – Дәфн мәрасими заманы астадан данышмаг
Инсанын астадан данышмасы вə сəсини уҹалтмамасы олдугҹа ҝөзəл

вə јериндə дејилмиш бир сөздүр. 
Һəзрəт Лоғман бу лəјагəтли əдəби өз оғлуна тапшырырды:
“Јеришиндə мүвазинəти ҝөзлə (нə чох јејин, нə дə чох аста ҝет) вə

(данышанда) сəсини галдырма. Чүнки əн чиркин сəс узунгулаг
сəсидир!”

Дүздүр ки, ади һалларда да астадан данышмаг тəлəб олунур, амма
бə’зи һалларда ҝəрəк ади вахтда олдуғундан да јаваш данышасан вə ја
сүкут ихтијар едəсəн. Неҹə ки, инсан фикрини ајры шејлəрдəн ајырыб,
бир мəсəлə вə ја һадисə үзəринə јөнəлтдији вахтда, сүкут ихтијар
едəрəк дүшүнҹəсини, диггəтини һəмин һадисə үзəриндə ҹəмлəјир.

Тəбиидир ки, инсаны фикирə далдыран, ибрəт ҝөтүрмəсинə сəбəб
олан мəсəлəлəрдəн бири дə дəфн мəрасиминдə иштирак етдији вахт бу
мəрасими излəмəсидир. Јас мəрасиминдə истəр-истəмəз инсанын
зеһнини мəшғул едəн мəсəлəлəрдəн бири дə өлүм һаггында
дүшүнҹəлəр олаҹагдыр. О, диггəтинə һаким кəсилмиш бир һəгигəтлə
үзлəшəҹəкдир: бу өлүм нə вахтса онун да сорағына ҝəлəҹəк!

Буна ҝөрə дə данышмагдан пəһриз едиб диггəтини бир инсанын
агибəти олан ҹəназə үзəриндə пəрчимлəјəҹəк, мүəммалы дүшүнҹəлəр
ичəрисиндə өлүм адлы бир һəгигəтлə үз-үзə ҝəлдијини ҝөрəҹəкдир. Бир
анлыға ҹамаатын əллəри үстүндə сон мəнзилə јола салынан ҹəназəнин
өзү олдуғуну вə ја нə вахтса онун да бу шəкилдə јола салынаҹағыны
тəсəввүр едəрəк ани дə олса дəһшəтə гапылаҹаг, бир аз сонра бејнини
чуғлајан бу фикирлəрдəн силкиниб олуб кечəнлəр вə олаҹаглар барəдə
даһа да ҹидди вə ајдын дүшүнмəјə башлајаҹагдыр. 

Тəəссүфлəр олсун ки, биз бу мəсəлəлəрə лазымынҹа диггəт
јетирмирик вə һəтта дəфн мəрасими заманы əдəб гајдаларына риајəт
етмир, ибрəт алмаг һаггында дүшүнмүрүк. Һалбуки, тапшырылыб
ҹəназəни апараркəн сакит олмалы, аста вə вүгарла һəрəкəт
едилмəлидир; ҹамаатын диггəти анҹаг ҹəназəдə ҹəмлəшмəлидир. Буна
ҝөрə дə Пејғəмбəр (с) бујурур:

“Еј Әбузəр, ҹəназəнин ардынҹа һəрəкəт едəркəн əглини дүшүнмəјə вə
хушуја мəшғул ет. Бил ки, (ҝеҹ-тез) сəн дə она гошулаҹагсан.”

Инсаны гəфлəтдəн чыхара билəҹəк ишлəрдəн бири дə узун зəһмəтдəн
вə дүнја не’мəтлəриндəн бəһрəлəндикдəн сонра дүнјадан ҝетмиш
мө’мин шəхсин ҹəназəсини мүшаһидə етмəкдир. Һəгигəтəн дə, белə
бир һүзүнлү сəһнəнин мүшаһидəси инсаны гəфлəтдəн ајылдыр. Чүнки,
дүнја вə онун бəр-бəзəклəринə, проблемлəринə баш гатмаг инсанын
гəфлəтə дүшмəсинə сəбəб олур. Инсанын диггəтини ахирəтə јөнəлдəн
шејлəр ону гəфлəтдəн сахлаја билəр. Бунун үчүн дə инсанын гəфлəт
јухусундан ајылмасына сəбəб олаҹаг əн јахшы васитəлəрдəн бири онун
өз ҝөзлəри илə инсанын фани дүнјадан ахирəт дүнјасына неҹə
көчдүјүнү мүшаһидə етмəсидир. Дүздүр ки, инсан өлүмүн һагг
олдуғуну вə һамынын да өлəҹəјини билир, амма дүнјасыны дəјишəн
инсаны мүшаһидə едəркəн даһа чох тə’сирлəнир. 

Дəфн мəрасиминдə иштирак етмəк нəфсин ислаһы вə инсанлыг јолу
мүбаризəсиндə əлə дүшмүш фүрсəт кими билинмəлидир. Белə бир
фүрсəт инсанын дүшүнҹəсини, фикрини ону əһатə етмиш
мəшғулијјəтлəрдəн ајырыб, анҹаг өзү вə агибəти һаггында дүшүнə
билмəси үчүн гəнимəт һесаб едилə билəр. Дүшүнмəлијик ки, ҝеҹ-тез,
нə вахтса биз дə бу јолу ҝедəсијик. Белə олан һалда беш ҝүнлүк дүнја
үчүн бу гəдəр чалышыб вурушмаға дəјəрми? Ахирəт дүнјасына лајиг
олан, о ҝүн көмəјимизə јетəҹəк бир чалышмамыз олубму?

Өлүм һаггында дүшүнмəк, рəвајəтлəрдə дə тə’кид едилдији кими,
шејтандан узаглашмаға вə һагг јолда гəдəм ҝөтүрмəјə сəбəб олан əн
тə’сирли амиллəрдəндир. Белə ки, инсан дүшүнсүн ки, бəлкə дə бир
саат сонра о артыг дири олмасын. Чүнки, һеч ким нə замана гəдəр сағ
олаҹағыны билмир. Демəли, инсанын гəфлəтинə сəбəб олан узун-узады
арзуларын мүгабилиндə өлүмə диггəтин чəкилмəси инсанын гəфлəтдəн
ајылмасына сəбəб олур. Нə билмəк олар, бəлкə дə чох вахт бу кими
дүшүнҹəлəр инсанын һəјатында өнəмли дөнүш јарадыр, онун талејини
бир истигамəтдəн башга бир истигамəтə јөнəлдир. 

Тəбиидир ки, инсан өз агибəти һаггында дүшүнүб өзүнү Аллаһын
əзəмəти гаршысында аҹиз ҝөрəндə, үрəјиндə зиллəт, аҹизлик вə хушу’

һалы јаранаҹаг, бунун тə’сири онун заһириндə дə өзүнү бүрузə
верəҹəкдир. 

Неҹə ки, мө’мин намаза дурдуғу вахт өз гаршысында Аллаһын
əзəмəтини ҝөрүркəн онда тəвазө вə хушу’ һалы јаранмаға башлајыр.
Әлбəттə, бу тə’кид олунмуш бир ишдир вə мө’минин ниҹатына сəбəб
олан, онун əн бариз хүсусијјəти олараг зикр олунур: “Һəгигəтəн,
мө’минлəр ниҹат тапмышлар! О кəслəр ки, намазларында (һəр шеји
унудараг руһəн вə ҹисмəн јалныз Аллаһа) мүт’и олуб (Она) бојун
əјəрлəр! (Аллаһын гаршысында кичилəрлəр!)

Бунун əксинə олараг, Аллаһын əзəмəтинə бахмајанларын, намазын
батини һаггында дүшүнмəјəнлəрин тəвазө вə хушу’дан хəбəрлəри
олмаз. 

Дедијимиз кими, хушу’ гəлбдə баш галдырыр вə онун тə’сири
инсанын бəдəн үзвлəриндə, - мəсəлəн ҝөздə - үзə чыхыр. Амма һəрдəн
хушу’ бəдəнин диҝəр əзаларына да нисбəт верилир. Аллаһ бујурдуғу
кими: “...Рəһманын (əзəмəти вə һејбəти) гаршысында сəслəр кəсилəҹəк,
јалныз пычылты ешидəҹəксəн!” Башга бир јердə бујурур: “Ҝөзлəри
зəлилҹəсинə јерə дикилəҹəк, өзлəрини дə зиллəт бүрүјəҹəкдир. Һалбуки
онлар (дүнјада сағлам икəн сəҹдəјə дə’вəт олунурдулар.”

Дејилəнлəрдəн белə нəтиҹəјə ҝəлмəк олар ки, инсанын дəфн
мəрасиминдə иштиракы вə дүнјадан ҝетмиш кəсин агибəти, һəмчинин
Гијамəт сəһнəсини ҝөзлəри өнүндə ҹанландырыб о ҝүнүн дəһшəтли
əһвалы һаггында дүшүнмəси - инсанын мə’луматы һəддиндə - онда
тəвазө вə хушу’ һалынын јаранмасына вə гəфлəтдəн чыхмасына сəбəб
олаҹагдыр. Амма инсан дəфн мəрасими заманы да тəфавүтсүз олаҹагса
– ағзы сөһбəтə гызышыб онунла-бунунла сөһбəтə мəшғул олаҹагса вə
дүнја һаггында дүшүнəҹəксə - онда һеч бир дəјишиклик баш
вермəјəҹəкдир. 

Бə’зи адамлар бири өлəндə чалышырлар онун өлүмүндəн өз
мəнафелəри үчүн бəһрə ҝөтүрсүнлəр: əҝəр өлəн адам мүəллим идисə,
фикирлəриндə онун јерини тутмағы планлашдырырлар, əҝəр рəис
олмушса, севинирлəр ки, ај ҹан, креслосу онлара чатаҹаг. Әҝəр
адлы-санлы бир һəким өлсə, башгалары онун јеринə кечмəк һаггында
дүшүнүрлəр. Бу иш олдугҹа тəəссүфлəндириҹи вə утандырыҹы һалдыр!
Баш вермиш һадисəдəн ибрəт ҝөтүрүб диггəтлəрини ахирəтə јөнəлтмəк
вə өз агибəтлəри һаггында дүшүнмəк əвəзинə, бир аз даһа артыг дүнјаја
гапанырлар. О ҹүр тəканвериҹи һадисə нəинки онлары ајылтмыр,
əксинə гəсавəт басмыш үрəклəринə тəзə губарлар да чөкдүрүр. Буна
ҝөрə дə Пејғəмбəр (с) Әбузəрə нəсиһəт едир ки, инсанда хофу,
тəвазөнү, хушу’ну јарада билəҹəк шəраитдəн бири дə онун дəфн

мəрасиминдə иштиракыдыр; бу шəртлə ки, диггəти ҹəрəјан едəн
һадисəлəр үзəриндə ҹəмлəнмиш олсун, сəс – күј галдырмагдан, о
тəрəф- бу тəрəфə бахмагдан пəһриз етсин... Диггəти анҹаг өзүндə
олмалыдыр, данышанда аста данышмалыдыр ки, дүшүнмəјинə мане
олмасын. Чүнки һүндүрдəн данышмаг инсанын гəлбини өзүнə мəшғул
едир вə ону гəлбин һүзурундан сахлајыр. 

Бир ҝүн јолдашлардан бири Теһранда Әлламə Тəбатəбаидəн сорушду:
“Намазда гəлбин һүзуруна, Аллаһда тəмəркүзлəшмəсинə наил олмаг
үчүн нə едим?” Әлламə ҹавабында бујурду: “Аз даныш.”

Бəлкə дə бу бизə тəəҹҹүблү ҝөрүнсүн ки, данышмағын инсанын
намазда гəлби һүзуруна нə тə’сири ола билəр? (Мараглы будур ки,
һəмин шəхс чохданышан адам иди). Ајдындыр ки, данышмаг инсанын
фикри, руһи, һəтта физики енержисини өзүнə хəрҹлəјир. Хүсусилə дə
дəрс дејəндə, рəсми чыхышлар едəндə вə нитг сөјлəјəндə. Инсан
аудиторија гаршысында данышдығы заман бир јығынҹағын ону
динлəдијини ҝөрəндə чалышыр ки, данышанда сəһв бурахмасын. Буна
ҝөрə дə бүтүн диггəтини данышығына ҹəлб едир вə өзүнə, гəлбинə
диггəтдəн галыр. Бу ҹəһəтдəн аз данышмаг, астадан сөһбəт етмəк
инсанын диггəтини өзүндə ҹəмлəјə билмəси вə фикри паракəндəликдəн
горунмасы үчүн даһа тə’сирлидир. Пејғəмбəрин (с) дəфн мəрасиминдə
иштирак едəркəн кечирдији һалы бəјан едəн бир һəдисдə белə дејилир:
“Дəфн мəрасими заманы Пејғəмбəр (с) дəрдли фикирлəрə даларды вə
даһа чох өз дүшүнҹəлəринə гəрг олуб, чох аз данышарды”.

Б – Мүһарибә вахты  астадан данышмаг
Мүһарибə вахты һəрби əмəлијјатларын сирринин мəһрəманə

олмасыны вə дөјүш гүввəлəринин мөвгејини, тактики əһəмијјəтини
нəзəрə алараг Пејғəмбəр (с) тапшырыр ки, мүһарибə заманы астадан
данышын. Мүһарибəнин өзүнəмəхсус шəраити олур. Хүсусилə дə бир
дөјүш əмəлијјаты үчүн план чəкилəркəн вə дөјүш мəнтəгəсиндəн
мə’лумат əлдə едəркəн гаршыја чыхмыш шəраит тəлəб едир ки, өз
дөјүш мөвгелəринин дүшмəндəн ҝизли гала билмəси үчүн һəддəн
артыг дəгиг вə еһтијатлы оласан. Чох вахт уҹадан данышмаг вə гејри
мүнасиб һəрəкəт дүшмəнин əмəлијјатдан хəбəр тутмасына сəбəб олур.
Нəтиҹəдə һəм дөјүшчүлəрин ҹаны хəтəрə дүшүр, һəм дə əмəлијјатын
планы позулмуш олур. 

Бу һəгигəти бизим дөјүшчүлəримиз сəккиз иллик мүһарибə əрзиндə
чох ҝөзəл тəҹрүбə етмишлəр: һəрдəн вəзијјəт о гəдəр тəһлүкəли вə
һəссас олур, онларын рəфтары о гəдəр мүəјјəн иди ки, һəтта
ајагларынын аддым сəси белə ешидилмəмəли иди. Һəгигəтдə дөјүш
планларынын иҹрасында гафилҝир үсуллардан бəһрəлəнирдилəр.

Пејғəмбəрин (с) бу төвсијјəсиндəн чыхарылан мүһүм нөгтəлəрдəн бири
дə мүһарибəнин əһəмијјəти вə дөјүш əмəлијјатларынын һəссаслығыны
нəзəрə алыб дөјүшчүлəрин бүтүн имканлардан, енержилəриндəн
истифадə едə билмəлəридир. Бу бахымдан сүкута риајəт етмəклə, бүтүн
диггəти бир истигамəтə тəмəркүзлəшдирмəклə инсан өзүндə олан
бүтүн дахили гүввəлəри бир ҹəһəтə јөнəлтмəлидир. Дүшмəн
гаршысында там гəтијјəт вə ирадə нүмајиш етдирилмəлидир.
Дөјүшчүлəрин фикрини јајындыран, руһларыны сүстлəшдирəн
шејлəрдəн пəһриз едилмəлидир. Һəзрəт Әли (ə) Ҹəмəл мүһарибəсиндə
оғлу Мəһəммəд бин Һəнəфијјəјə дөјүш барəдə төвсијјəсиндə белə
бујурур: “ Әҝəр дағлар јериндəн галхса да сəн јериндəн
тəрпəнмəмəлисəн. Дишини дишинə сых, башыны Аллаһа тапшыр,
ајагларын мых кими јерə саплансын. Ҝөзлəрини дүшмəн лəшкəринин
үфүглəринə дик вə башга һеч јерə бахма. Бил ки, гəлəбə Аллаһын
əлиндəдир.”

Ҹ –Гур’ан охундуғу заман астадан данышмаг
Әҝəр бир ҝүн инсан Гур’ан охунан мəҹлисдə иштирак етмəли олса –

истəр Гур’андан истифадə етмəк һəдəфи илə олсун, истəрсə дə башга
бир мəгсəдлə, - мəсəлəн һүзр јериндə өлəнин руһуна “Јасин” охундуғу
заман - мəҹлисдə бу дəјəрли фүрсəти гəнимəт билмəли, диггəтини
ајəлəрин мəфһумуна вə мə’насына јөнəлтмəлидир. Һəтта радиодан
Гур’ани-Кəримин руһани сəси јајынландыгда арам вə сакит вəзијјəтдə
онун ајəлəри үзəриндə дүшүнҹəјə далмалы, вүҹуду əхлаги
рəзалəтлəрдəн паклајыб тəвазө вə хушу’ кими дəјəрли хислəтлəрлə
зинəтлəндирмəк үчүн Гур’анын əбəди мөҹүзə вə һидајəтедиҹи
ајəлəриндəн фајдаланмаға чалышылмалыдыр. Гур’анын бујурдуғу
кими:

“Аллаһ сөзүн əн ҝөзəлини (Гур’аны, ајəлəри) бир-биринə бəнзəр,
(хəбəрлəри вə һекајəтлəри, əмрлəри вə гадағанлары, вə’длəри вə
тəһдидлəри) тəкрарланан бир китаб шəклиндə назил етди.Ондан
(Гур’анын тəһдидлəриндəн) Рəббиндəн горханларын түклəри биз-биз
олар. Рəббинин зикриндəн (өјүд-нəсиһəтиндəн, вə’длəриндəн) сонра
үрəклəри јеринə ҝəлиб горхулары ҝедəр...”

Гур’анын бу ҹүр һејрəтамиз тə’сирини нəзəрə алараг, əҝəр инсан
Гур’ан охунан заман онун мə’наларына диггəт етмəзсə, онун үчүн
Гур’ан сəси илə башга сəслəр арасында һеч бир фəрг олмазса, бу һал
ону гəфлəтə сүрүклəјəҹəк, гəлбинин гəсавəти бир аз да артаҹагдыр. 

Гур’анын əһəмијјəтини, һөрмəтинин горунмасыны нəзəрдə тутараг вə
она верилəн дəјəрə ҝөрəдир ки, Аллаһ бујурур:

“Гур’ан охунан заман ону динлəјин вə сусун ки, бəлкə (онун
сајəсиндə) рəһм олунасыныз!”

Тəбиидир ки, Аллаһ Гур’аны инсанларын һидајəти, гəлблəринин
дəјишилмəси вə Аллаһа јөнəлмəлəри үчүн васитə гəрар вермишдир.
Буну нəзəрə алараг əҝəр инсан Гур’ана е’тинасыз јанашса, Гур’анын
асимани сəси илə диҝəр сəслəр арасында фəрг гојмаса олмаса, илаһи
ајəлəрин нəсиһəтлəриндəн нəтиҹə чыхармаса, чох чиркин бир иш
ҝөрмүш вə Аллаһын белə бир не’мəтинə аси олмушдур. Буна ҝөрə дə
дəјəрли бир фүрсəти əлдəн вермəкдəн əлавə, гəлби гəсавəтини бир аз
даһа артырмыш олур. Һидајəтə говуша билмəк үчүн əлдə етдији нисби
һазырлығы да əлдəн верəҹəкдир. 

Гур’андан бəһрəлəнə билмəјимиз үчүн Гур’ан тилавəт едилдији заман
диггəтимизи бир јерə топламалыјыг. Гур’ана гулаг асдығымыз заман
елə тəсəввүр етмəлијик ки, Гур’анын руһани сəси санки Пејғəмбəрин
(с) дилиндəн сəслəнир. Белə олан сурəтдə Гур’анын сəси бизə тə’сир
едəҹəкдир вə ондан лајигинҹə бəһрəлəнə билəҹəјик. 

Гур’ан охунан мəҹлислəрдə - мəсəлəн, һүзр јериндə “Јасин”
охунаркəн – Гур’ана гулаг вериб диггəти онун мəфһумунда ҹəмлəмəк
чох ҝөзəл бир адəтдир вə бу барəдə чохлу ҝөстəришлəр дə верилиб.
Тəəссүфлəр олсун ки, биз бу ҹүр ҝөзəл адəтə риајəт етмирик. Һүзр
јериндə “Јасин” охунаркəн, фатиһə верилəркəн бир-биримизлə
данышмаға мəшғул олуруг. Бə’зəн дə уҹадан данышмагла
башгаларынын да диггəтини өзүмүзə ҹəлб едирик. Ајдындыр ки,
инсанын зеһни, фикри данышмаға, ешитмəјə ҹəлб олунанда диггəти
Гур’андан үзүлəҹəкдир. Бу барəдə əһли-сүннəт биздəн даһа јахшыдыр.
Онлар Гур’ан мəҹлисинə хүсуси диггəтлə јанашырлар. Амма башга бир
тəрəфдəн онларын һəмин мəҹлисдə иштиракы анҹаг гаре’лəрин ҝөзəл
сəслəрини динлəмəк вə бу саһəдəки баҹарыгларыны мүшаһидə едиб,
онлары тəшвиг етмəкдəн ибарəтдир. Һəрдəн бир “Аллаһ, Аллаһ”
демəклə онлары тəшвиг едирлəр. Пис чыхмасын, елə бил консерт
мəҹлисидир - ханəндə охујур, башгалары да əл чалырлар. Һəгигəтдə
онларын диггəти Гур’ан охујанын ҝөзəл сəсинə јөнəлиб, даһа онун
мə’насы вə ибрəтамиз һикмəтлəринə гулаг асыб ибрəт ҝөтүрмəклə
ишлəри јохдур. Тəəссүфлəндириҹи һалдыр ки, биз чох аз Гур’ан
мəҹлиси дүзəнлəјирик. Бизим Гур’ан охујуб, ешитдијимиз јер əксəрəн
һəмин јас мəҹлислəридир. Өлү өлəндəн өлəнə Гур’ан охумаг јадымыза
дүшүр. Һүзр јериндə дə молла Гур’ан охујур, амма һəр кəс өз иши илə
мəшғулдур: бир-бири илə сөһбəт едирлəр, ал-вердəн данышан ким,
хариҹдəн сорушан ким!.. Бə’зəн дə микрофон гошуб Гур’аны елə уҹа
сəслə охујурлар ки, ешидəнин гулаглары ҹинҝилдəјир. Буна ҝөрə дə һеч

ким Гур’ана гулаг асмаг истəмир. Белə јердə ҝəрəк бүтүн ҹəһəтлəри
ҝөтүр-гој едəсəн вə һəр шејə јерли-јериндə риајəт едəсəн.

Әлавə едəк ки, дедијимиз ики адəтин икиси дə надүрүст вə
јетəрсиздир: һəм бизим Гур’ан мəҹлисини бу шəкилдə тəшкил
етмəјимиз јанлышдыр, һəм дə əһли-сүннəтин дүзəнлəдији Гур’ан
мəҹлислəри. Һəр ики һалда Гур’анын мəфһумуна вə батининə диггəт
јетирилмир. Гур’ан мəҹлиси онун ҝөзəл сəсинə гулаг асыб, охујанын
мəһарəтини, авазыны динлəмəклə мəһдудланмыр. Буна ҝөрə дə ҝениш
вə үмуми Гур’ан мəҹлислəри тəшкил етмəк лазымдыр вə бу
мəҹлислəрдə Гур’анын ҝөзəл сəслə охунмасындан əлавə онун мə’на
дəринлијинə, мəфһумуна диггəт јетирмəјə дə фүрсəт вə имкан
верилмəлидир. Гур’ан ајəлəри халисликлə вə һүзнлү сəслə
охунмалыдыр ки, ешидəнлəрдə дə халис вə сəмими əһвал-руһијјə
јаратсын. Һəмчинин онларын ҹəһалəт гəфлəтиндəн ајылмаларына сəбəб
олсун. Бу Гур’анын өзүнүн ишарə етдији нөгтəдир: “Пејғəмбəрə назил
оланы динлəдиклəри заман һаггы билдиклəри үчүн онларын
ҝөзлəринин јашла долдуғуну ҝөрəрсəн...”

Инсанын ојанышына сәбәб олан амилләрә диггәтсизлијин
мәнфи нәтиҹәләри

Һəдисин давамында Пејғəмбəр (с) бујурур: “Еј Әбузəр! Бил ки, бир
шеј хараб олуб ијлəнмəсин дејə она дуз вурарлар, амма дузун өзү хараб
олса артыг онун гаршысыны алаҹаг дəрман јохдур.” Бу ҹүмлəнин
габагда дејилəнлəрлə бағлылығы бəлкə дə бунун үчүндүр ки, бизим
бүтүн дəрдимиз, бəламыз дүнјаны истəмəјимиздəн вə маддијата
бағлылығымыздан ирəли ҝəлир. Бунлар бизим үрəјимизин фасид
олмасына, ијлəнмəсинə сəбəб олурлар. Инди бу дəрдлəрин мүалиҹəси
үчүн инсанын ојанышына сəбəб олан бир сыра амиллəр вə силсилə
сəбəблəр һалгасы мөвҹуддур. Бу амиллəрдəн бири дə дəфн
мəрасиминдə иштирак етмəк вə “өлүм” мəфһумуна диггəти чəкмəкдир.
Инсан ҝөрəндə ки, көчүнү бу дүнјадан чəкиб апаран ҹəназəни ҹамаат
чијинлəриндə дашыјыр, бир анлыға өз өлүмүнү ҝөзлəри гаршысында
ҹанландырыр вə дəрин фикрə далыр. Гəлбин бу дəјишиклији онун
утаныб өз аҹизлијини дəрк етмəсинə сəбəб олур вə һагг гаршысында
тəвазө вə сəмимијјəт һиссини јенидəн онун гəлбиндə дирчəлдир. Бу
анда о, ону ҝөзлəјəн сонлуғун дəһшəтиндəн горхуја дүшүр. Имам Садиг
(ə) башгаларынын өлүмүндəн ибрəт ҝөтүрмəк барəдə Әба Салеһ адлы
сəһабəсинə белə бујурур: “Чијниндə ҹəназəни апардығын вахт, бир
анлыға елə дүшүн ки, чијинлəрдə дашынан сəн өзүнсəн вə сəн
Аллаһдан хаһиш едирсəн ки, бир даһа сəни бу дүнјаја гајтарсын. Аллаһ

да сəнин хаһишини гəбул едир. Инди бах, ҝөр икинҹи һəјатыны неҹə
башламалысан!” Сонра бујурду: “Чох гəрибəдир ки, габагкы нəсиллəр
сонракы нəсиллəри ҝөрə билмəкдəн мəһрумдурлар (Өлүм онларын
арасына ајрылыг салыб). Онларын арасында көчү хəбəр верəн тəбил
сəслəнмəкдəдир, амма башлары елəҹə ојнамаға гарышыб!”

Дејилəнлəри нəзəрə алараг дуз кими үрəјин писликлəр ичəрисиндə
гаралмасынын гаршысыны алан вə инсанын мə’нəви дəрдлəринə
дəрман олан амилин өзү əҝəр хараб оларса, онун өзүнүн əлаҹы неҹə
олаҹагдыр?! 

Дəфн мəрасиминдə иштирак етмəк инсаны фикрə далдырыб өлүм
һаггында дүшүнмəјинə сəбəб олмагданса, əксинə онун бир аз да даһа
артыг дүнјаја бағланмасына вə өз ҝəлəҹəк мəнафеји һаггында
дүшүнмəсинə сəбəб олурса вə ја һəрəкəт заманы ибрəт ҝөтүрмəк
əвəзинə утанмадан башгаларынын гејбəтини гырырса, демəли белə
инсан ијлəнмиш дуз кими əлаҹсыз дəрдə мүбтəла олмушдур. Бундан
сонра һəмин адам бəдбəхтлијə сүрүнəҹəкдир вə онун ојанмасы,
гəфлəтдəн ајылмасы үчүн һеч бир шеј она тə’сир етмəјəҹəкдир.
Шəксиз, Гур’ан охумаг инсанын мə’нəви дəрдлəринин дəрманыдыр.
Аллаһ бујурдуғу кими: “(Еј инсанлар!) Сизə Рəббиниздəн бир
өјүд-нəсиһəт, үрəклəрдə олана (ҹəһалəтə, шəкк-шүбһəјə, нифага) бир
шəфа, мө’минлəрə һидајəт вə мəрһəмəт (Гур’ан) ҝəлмишдир!”

Инди ки, Гур’ан шəфабəхшдир вə инсана гијмəтсиз һəгигəтлəри əта
едир, əҝəр Гур’ан өзү дүнја вə шөһрəт газанмаг үчүн васитə сечилəрсə,
белə олан һалда Гур’ан охумаг нəинки шəфабəхш олмајаҹаг, əксинə
руһи дəрдлəринин үстүнə јени дəрд ҝəтирəҹəкдир. Гур’аны да өз рəзил
истəклəримиз үчүн васитə гəрар версəк, бизим дүнјаја олан
бағлылығымызы бир аз да бəркидəҹəк, Аллаһла, Гур’ан һəгигəтлəри
илə олан фасилəмизи даһа да ҝенишлəндирəҹəкдир. 

Тәнбәллијин вә јерсиз ҝүлүшүн мәзәммәти
Јерсиз ҝүлүшүн вə тəнбəллијин мəзəммəти һаггында Пејғəмбəр (с)

бујурур: “Бил ки, сизин аранызда ики пис сифəт вардыр: тəəҹҹүб
үзүндəн олмајан ҝүлүш (сəбəбсиз ҝүлүш) вə сəһв вə унутганлыг
үзүндəн олмајан тəнбəллик (билəрəкдəн тəнбəллик етмəк).”

Пејғəмбəр (с) мө’минлəрə, онларын даһа чох гəфлəтə дүчар
олмасына, хоф вə тəвазө һалларынын зəифлəмəсинə сəбəб олан ики
хошаҝəлмəз сифəти хатырладыр. Јахшы оларды мө’минлəр о ики
бəјəнилмəз сифəтин əлаҹы үчүн чалышардылар. О ики сифəтдəн бири
јерсиз ҝүлүшдүр. Һəрдəн инсан ҝүлүш доғуран вə тəəҹҹүбə сəбəб олан
сəһнəлəрлə үзлəшир вə бу һалда тəбии олараг ҝүлмəји ҝəлир. Һəрчəнд

диггəти Аллаһа јөнəлмиш инсанлар ҝүлүш доғуран сəһнəлəри
мүшаһидə етдиклəри заман додагларында анҹаг тəбəссүм заһир олур вə
һеч вахт гəһгəһə илə уҹадан ҝүлмүрлəр. Бөјүк шəхсијјəтлəрдəн
бə’зилəри онлара ҝүлмəли дастан вə лəтифəлəр сөјлəндији заман вə ја
тəəҹҹүб доғуран бир һадисə илə үзлəшдиклəри заман ҝүлүмсəјəрдилəр,
амма диггəтлəри башга јердə оларды. Онлара дејилəн лəтифəлəр вə
ҝөрдүклəри тəəҹҹүб доғуран һадисəлəр онларда азаҹыг да олсун тə’сир
гојмазды. 

Мө’минин вүгары, Аллаһ мəһзəриндə өзүнү һəр заман һазыр ҝөрмəси
вə метафизик алəмə диггəтини јөнəлтмəси она ҝүлмəк маҹалы вермир.
Амма, əҝəр ҝүлүшдоғуран сəһнə илə үзлəшмəли олса, ҝүлмəјинин һеч
бир ејби јохдур, лакин јерсиз ҝүлүшдəн вə гəһгəһə илə ҝүлмəкдəн
пəһриз етмəлидир. Чүнки дəлилсиз вə кичик бир бəһанə илə гəһгəһə
чəкиб ҝүлəн адамын гəлбинə ағыр гəфлəт пəрдəси чөкүр. Имам Садиг
(ə) һəдислəрин бириндə бујурур: “Јерсиз ҝүлүш наданлыгдан ирəли
ҝəлир.” Һəмчинин Һəзрəт (ə) əлавə едир: “Елə ҝүлмə ки, дишлəрин
ағарсын (ҝөрүнсүн), һалбуки рүсваедиҹи əмəллəрин вардыр. Алчаг
ишлəр ҝөрмүш шəхс ҝеҹəнин бəласындан аманда дејил.”

Бу һəдисдə Имам Садиг (ə) ачыгҹасына бујурур ки, алчаг əмəллəрин
тə’сири нəтиҹəсиндə ҝəлəҹəји гаранлыг вə горхулу олан кəсин – белə
ки, һəр ан мүмкүндүр она бəла назил олсун – гəһгəһəси вə ҝүлүшү
јерсиздир. О адам белə ҝүлə билəр ки, өз ҝəлəҹəјиндəн архајындыр вə
талејинин сонда неҹə олаҹағы барəдə һеч бир ниҝаранчылығы јохдур.
Һалбуки, бахыб ҝөрмүрүк ки, пејғəмбəрлəрин вə өвлијаларын белə бир
архајынлығы олмајыбдыр вə анҹаг Аллаһ фəзлинə тəвəккүл етмишлəр.
Јерсиз ҝүлүшүн үрəјə ҝөстəрдији тə’сир барəдə Имам Садиг (ə)
бујурур: “Һəддəн зијадə ҝүлмəк үрəји өлдүрүр” вə һəмчинин бујурур:
“Су дузу һəлл етдији кими чохлу ҝүлмəк дə дини (əридиб) суја
дөндəрир.” Буна ҝөрə дə ағыл гəбул етмəјəн јерсиз ҝүлүшдəн чəкинмəк
лазымдыр. Инсан ағзынын, дилинин, ҝөзүнүн, гулағынын ихтијарыны
əлдəн вермəмəлидир. Ҝүлмəк истəјəндə бахмалыдыр ки, ҝүлмəјинə бир
сəбəб вар, ја јох. Һəр кичик шеји бəһанə едиб ҝүлмəк олмаз. 

Буну да хатырлатмаг лазымдыр ки, ҝүлəрүз олмаг, додагларда
һəмишə тəбəссүмүн олмасы дəјəрли вə бəјəнилəн хүсусијјəтлəрдəндир.
Иҹтимаи əдəб гајдаларындан бири дə будур ки, мө’минлəр ҹəмијјəтдə,
бир-бири илə гаршылашдыгда үзлəриндə тəбəссүм олсун. Үрəклəри нə
гəдəр һүзнлү олса да, башгалары илə үзлəшдикдə онлар нараһат
олмасын, инҹимəсин дејə нараһатлығыны бирузə вермəмəли, онларла
хош үзлə ҝөрүшүб данышмалыдыр. Рəвајəтлəрин бириндə дејилдији

кими: “Мө’минин үзү һəмишə шад вə хүррəмдир. Мө’мин өз гəмини
үрəјиндə ҝизли сахлајар.” 

Хошүзлү вə ҝүлəрүз олмаг гəһгəһə илə ҝүлмəкдəн фəргли бир һалдыр.
Аллаһа вə Гијамəтə инамы олан, е’тигадлы бир мө’минин нəзəриндəн
һəрəкəтлəри һеч вахт кəнарда галмыр вə өз нəфсинин истəклəри илə
һəрəкəт етмир. 

Пејғəмбəрин (с) өз үммəти арасында пис һесаб етдији икинҹи сифəт
тəнбəлликдир. Инсан һəрдəн унутганлыг вə гəфлəт үзүндəн өз
вəзифəсини јеринə јетирмир. Мəсəлəн, һансыса ибадəти унудуб јеринə
јетирмир. Белə олан сурəтдə һеч бир ҝүнаһ онун ајағына јазылмаз.
Амма һəрдəн дə инсан билə-билə тəнбəллик үзүндəн вəзифəсини əнҹам
вермəјə сүстлүк едир. Бу мө’минə јарашан хүсусијјəт дејил. Билəрəкдəн
јүкү үзəриндəн атмаг мө’мин үчүн гəбул едилмир. Намаз вахты азанын
сəсини ешидиб ҹамаат намазына һазыр олмаға тəнбəллик ҝөстəрир. Бу
ҹүр диггəтсизлик бир мө’минин шə’ниндə дејил. Фəрг елəмир, онун
сүстлүјү вə тəнбəллији ваҹиб əмəл гаршысындадыр вə ја мүстəһəб. 

Јəздин үлəмаларындан Шејх Гуламрза Јəзди адлы бир нəфəр олдугҹа
ҹидди бир адам иди. Ҝүнлəрин бириндə онунла бəрабəр мəсҹидə
ҝетдик. Мəсҹидə дахил оланда шејхин ҝөзү бир дəстə адама саташды.
Онлар бекар отуруб ҹамаат намазы гылмаг үчүн пишнамазы
ҝөзлəјирдилəр. Шејх онларын бикар отурмасыны ҝөрүб нараһат олду
вə бујурду: “Лə’нəт шејтана, горхурсуз сизи ҹəннəтə апарсынлар?
Галхын ајаға нафилə намазы гылын.” Инсан ваҹиб намазын вахтындан
əввəл мəсҹидə дахил оларса, јахшы оларды бош отурмајыб нафилə
намазы гылсын. Белə бир мүһүм ишə диггəтсизлик мө’минин шə’ниндə
дејил. Бу мəсəлə диҝəр ишлəрə дə аиддир. Һəрдəн хəстəлик үзүндəн вə
ја диҝəр проблемлə əлагəдар инсан мүталиəдəн ҝери галыр. Амма
һəрдəн дə инсанын тəнбəллији вə раһатлыг истəји ону мүталиəдəн вə
ишдəн сахлајыр. Инсанын инкишафынын вə тəрəггисинин гаршысыны
алан əсас манеəлəрдəн бири тəнбəлликдир. Тəнбəллик бөјүк бəла олуб
гаршысы алынмасы ҝəрəкəн хəстəликлəрдəндир. 

Ибадәтдә тәфәккүрүн ролу
Һəдисин давамында Пејғəмбəр (с) бујурур: “Еј Әбузəр! Тəфəккүрлə

јанашы гылынан ики рүкəт ади намаз, гафил үрəклə ахшамдан сəһəрə
гəдəр едилəн ибадəтдəн даһа јахшыдыр.”

Тəфəккүрүн вə дүшүнмəјин əвəзсиз ролуну вə əһəмијјəтини нəзəрə
алараг Пејғəмбəр (с) бујурур ики рүкəт ади намаз тəфəккүрлə
гылынарса, онун инсан камалына тə’сири ахшамдан сəһəрə гəдəр
гəлбин һүзуру олмадан гылынан намаздан даһа чох олаҹагдыр.

Әлбəттə, əҝəр инсан тəлəсик вə сүр’əтлə намаз гылса өз вəзифəсини
лајигинҹə јеринə јетирə билмəјиб ҝөрдүјү иши дəрк едə билмəјəҹəк.
Рəвајəтлəрдə дејилдији кими, тəлəсик гылынан намаз тəфəккүрлə
јанашы олмазса, јə’ни инсан намаз əснасында дедији сөзə вə ҝөрдүјү
ишə диггəт јетирмəзсə вə тəфəккүр етмəјə маҹалы олмазса, онун бу
һəрəкəтинин димдијини јерə дөјəҹлəјəн гарғадан һеч бир фəрги
олмајаҹагдыр. Белə намазын һеч бир дəјəри јохдур, чүнки диггəтсиз
гылыныр. О гəдəр сүр’əтлə гылыныр ки, инсан фүрсəт едиб намазын
мəфһумуна диггəт јетирə билмир. Демəк истəдијимиз будур ки,
диггəтлə гылынан ики рүкəт ади намаз, диггəтсиз гылынан узун вə
тəкрар намазлардан даһа үстүндүр.

Дəфəлəрлə дејилдији кими инсанлығын тəкамүлү шүури вə елми бир
тəкамүлдүр. Инсанын инкишафы вə камалы онун шүурунун инкишафы
вə дəркинин јүксəлиши илəдир. Башга сөзлə десəк, инсан елмин вə
шүурун ајағы илə Аллаһа јахынлашмаг јолунда аддымлајыр. Онун
Аллаһа јахынлашмасы мəканыны дəјишмəси илə дејил. Јə’ни ҹисмини
бир јердəн башга јерə көчүрмəси илə дејил. Инсанын Аллаһа
јахынлашмасы шүур вə диггəтин артымы, Аллаһын əзəмəтини дəрк
етмəјинин инкишафы вə јүксəлиши илəдир. Белə ки, инсанын дəрки
артдыгҹа Аллаһа јахынлығы да артыр. Бу тəкамүл елми тəкамүл олуб,
елмин артыб узанан шəфəглəри алтында һасил олур. Бунун илкин
мəрһəлəси инсанын өзүнə хас олан елми вə аҝаһлығыдыр. Инсан өзү
һаггында əлдə етдији биликлəрин сајəсиндə Аллаһ һаггында биликлəр
əлдə едир. Бунун мүгабилиндə инсанын билији вə аҝаһлығы нə гəдəр
азаларса, бир о гəдəр дə гəфлəтə дүшүр вə тəкамүл јолунда лəнҝимəли
олур. 

Намаз тəкамүл јолунун бир васитəсидир. Намаз онун үчүндүр ки,
инсан Аллаһла рабитə јарада билсин вə Аллаһа јахынлашмағын јолуну
даһа јахшы һисс едиб дəрк едə билсин. Амма бу намаз лазыми диггəт
вə илаһи мəгамын дəрки илə јанашы гылынмазса, намаз гылан адамын
бу əмəли ади идман һəрəкəтлəриндəн башга бир шеј сајылмајаҹаг.
Јə’ни əјилиб-галхмагдан башга һеч бир фајда əлдə етмəјəҹəкдир.
Чүнки, намазын мəфһуму вə батининдəн фајдаланмамышдыр. Әлбəттə,
диггəтсиз олса да гылынан бу ҹүр намаз, ахшамдан сəһəрə гəдəр јатыб
һеч намаз гылмамагдан вə ја, Аллаһ елəмəмиш, ҝүнаһ ишлəрə мəшғул
олмагдан даһа јахшыдыр. Инсанын намаза дурмасынын өзү –
бахмајараг ки, диггəтсизлик үзүндəн камил савабы јохдур – бəјəнилəн
ишдир. Амма чалышмаг лазымдыр ки, намазда диггəтли олаг вə
Аллаһла үз-үзə дајандығымыз заман Онун һүзурунда дурдуғумузу,

бөјүк бир Затла данышдығымызы дəрк едəк. Белə оларса, инсан Аллаһ
дəрҝаһына јахынлашмаг мəгсəдинə дə тез чатар. 

ИЈИРМИ ИКИНҸИ ДӘРС

Һагг вә батилин һүдудлары

-  Һагг вә батил вә онларын истифадә јерләри
-  Һагг вә батилин заһири нишанәләри
-  Мухтар инсан вә илаһи имтаһан 
-  Инсан вә дахили гүввә олан һагг вә батил арасында чәкишмә
-   Һисси вә дүнјәви ләззәтләрә үмуми тәмајүл 

Һагг вә батилин һүдудлары 

“Еј Әбузәр! Һагг ағыр вә аҹыдыр; батил јүнҝүл вә шириндир.
Чох вахт бир саатлыг һәвәсә ујмаг узун мүддәтли гәмә, кәдәрә
сәбәб олур.”

Һагг вә батил вә онларын истифадә јерләри
Ислами енсиклопедијада ачыгланан вə ҝениш мə’на кəсб едəн үмуми

мəфһумлардан бири дə “һагг вə батил” мəфһумудур. Гур’ани-Кəримдə
һагг вə батил һəрдəн мə’будлар һаггында ишлəдилир. Белə ки,
Аллаһ-тəала һагг мə’буд кими, диҝəр мə’будлар исə батил олараг
танытдырылыр:

“Бу белəдир. Чүнки Аллаһ һагг, мүшриклəрин Ондан башга ибадəт
етдиклəри (бүтлəр, танрылар) исə батилдир...”

Бə’зəн һагг вə батил əгидə, дүшүнҹə мəсəлəлəринə аид едилир вə
бə’зəн дə рəфтар вə ҝөрүлəн ишлəрə шамил олур. Гур’анын бизлəрə
тə’лим етдији мəтлəблəрдəн бири дə будур ки, бу дүнја һагг вə батилин
гарышығындан јоғрулмушдур. Демəк олар бу дүнјанын гурулушу ики
үнсүрүн – һагг вə батилин – мүрəккəб формасыдыр. 

“Аллаһ” һаггын əсасыдыр вə батил исə һаггын ганады алтында, онун
заһири өртүјү илə пəрдəлəниб ҹилвə едəн “түфејли” бир ишдир.
Гур’анын тə’лиматы əсасында һагг вə батилин бу говушмасы
һəмишəлик дејил. Бир ҝүн ҝəлəҹəк, һагг батилдəн камил шəкилдə
ајрылаҹаг вə һəмишəлик вар олаҹагдыр, батил исə бирдəфəлик мəһв
едилəҹəкдир: “Хејр, Биз батили һагла (күфрү иманла) рəдд едəрик вə о,
батили јох едəр. Батил дə дəрһал һеч олар.”

Башга бир јердə Аллаһ батили су үзəриндəки көпүјə бəнзəдир:
“Аллаһ ҝөјдəн бир јағмур ендирди, вадилəр өз тутумуна ҝөрə онунла
долуб-дашды. (Судан əмəлə ҝəлəн) сел, үстүнə чыхан бир көпүјү
алыб-апарды. (Һагг дин олан ислам инсанлара, торпаға һəјат верəн суја,

мүшриклəрин е’тигады исə бош көпүјə бəнзəр). Бəзəк шејлəри вə ја
габ-гаҹаг дүзəлтмəк мəгсəдилə инсанларын од үзəриндə гыздырыб
əритдиклəри (гызыл, ҝүмүш вə с. филизлəрин) үстүндə дə буна бəнзəр
бир көпүк вардыр. Аллаһ һагг илə батили (сиздəн өтəри) ајырд етмəк
үчүн белə мисаллар чəкир. Көпүк һеч бир шеј олмадығы үчүн учуб
ҝедəр. Инсанлара фајда верəн бир шеј исə јер үзүндə галар. Аллаһ белə
мисаллар чəкир!”

Батилин көпүјə бəнзəдилмəсиндə инҹə бир нөгтə олуб көпүјүн
һəгигəтинə диггəт јетирмəклə ајдын олур. Көпүјүн һəгигəти сујун
үзəриндə заһир олан габарҹыглардыр. Инсан ичəриси сабун көпүјү илə
долу олан лəјəнə бахса орада галхыб енəн, о јана- бу јана үзəн чохлу
габарҹыглар ҝөрəҹəкдир. Әҝəр бир адам биринҹи дəфə һəмин лəјəни
ҝөрмүш олса, диггəтини илк нөвбəдə чəкəн сујун үзəриндə јаранмыш
көпүклəр олаҹаг, көпүјүн алтында олан вə онун јаранма мəншəји
олмуш судан исə гəфлəт едəҹəкдир; Һəгигəтин јухары-ашағы енмəкдə
олан, мүхтəлиф рəнҝ чаларларыны өзүндə əкс етдирəн һəмин
көпүклəрдəн ибарəт олдуғуну зəнн едəҹəкдир. Һалбуки габарҹыглар өз
варлыгларыны һəмин судан алмышлар вə һəјатлары сујун ахарына
бағлыдыр. 

Алəм һагг вə батилин мүрəккəб гарышығындан ибарəтдир. Амма
батиллəр һаггын көлҝəсиндə вар олурлар. Мүмкүндүр батилин
ҝөрүнтүлəри һагдан даһа чох олсун: - зəр-зибасы артыг олсун,
һəрəкəтли вə ојнаг олсун - , амма јарадылыш намусунда һагг судур,
батил онун көпүјү. Бу бахымдан батил давамсыздыр, мəһвə мəһкумдур,
галаҹаг олан, халга фајда верəн һаггдыр. 

Батил ејнəн көпүк кими бир нечə анлыға ҹилвə ҝөстəрə билир, бундан
сонра өз һəгигəтини үзə чыхарыр. Әлбəттə, бу анлары биз өз
ме’јарларымызла өлчəндə фикирлəширик ки, бир нечə ан ҝəрəк бир
нечə дəгигə вə ја бир нечə санијə олсун, амма кечмишə вə ҝəлəҹəјə
əһатəси олан Аллаһ үчүн јүз ил, мин ил дə бир санијəдəн башга бир шеј
дејил. Онун ме’јары бизим ме’јарымызла фəрг едир. Һəгигəти ҝөрə
билəн адам үчүн заман өлчүсүнүн е’тибары олмур. Бу заман истəр бир
ан олсун, истəрсə нечə саат вə ја нечə ил, нечə əср – онун үчүн фəрг
етмəз. О бизим ҝөрдүјүмүздəн даһа узаг вə јүксəк елə бир үфүгə бахыр
ки, олдугҹа јүксəкдə вə давамлы мөвгедə дурмушдур. Бу вəзијјəтдə белə
мигјас вə ме’јарла өлчү апаранда батил онун нəзəриндə давамсыз
ҝөрүнүр. 

Һагг вә батилин заһири нишанәләри
Бу бөлүмдə Пејғəмбəрин (с) сөзүнүн мəзмуну будур ки, һагг ағыр вə

аҹыдыр, батил исə јүнҝүл вə ширин. Бу ҹүмлəнин изаһында демəлијик
ки, өз ахирəт сəадəтини дүшүнəн мө’мин, өз иманынын тəлəбинə ујғун
олараг руһи вə мə’нəви тəкамүлүн фикриндə олмалыдыр. Бунун үчүн
онун һəдəфə чатмасында јолуну кəсмиш бүтүн манеəлəри кəнара
гојмалыдыр. Тəбиидир ки, бу јола тəзə гəдəм гојмуш мө’мин һəр шејин
онун үчүн асан, ширин олмасыны истəјир. О өзүнү бу јолун
чəтинликлəрини дашымаға, аҹыларыны дадмаға һазыр етмəмишдир.
Буна ҝөрə дə мүмкүндүр чəтинликлəрлə, проблемлəрлə үзлəшдикдə
јериндə аддымласын вə һəтта ҝери ҝедиб һагдан үз дөндəрсин вə ја
бир-ики аддым атыб габаға ҝетсə дə белə бир фикир ону нараһат етсин
ки, нəјə ҝөрə һагг вə хејир јолда аддымладығы һалда бу гəдəр проблем
вə чəтинлик олмалыдыр. 

Инсаны һəмишə бир суал дүшүндүрмəкдəдир ки, нијə һагг ағыр вə
аҹыдыр вə инсан һагг јолда аддымларкəн мəшəггəтли проблемлəрлə
үз-үзə ҝəлмиш олур, амма батил ширин вə асандыр? Нијə инсан
аҹылары дадыб ширинликлəрə ҝөз јуммалыдыр? Инсан үчүн бəлкə дə
белə бир суал гаршыја чыхсын ки, - нəузубиллаһ -, Аллаһ ҝөрəн
пахылдыр ки, достларына дүнјанын ширинликлəрини вə лəззəтлəрини
дадмаға иҹазə вермир вə онлара вəзифə олараг чəтин вə ағыр ишлəри
тапшырыр? Һаггы ширин етмəсинə нə мане олурду? Белə олсајды һамы
һаггын далынҹа ҝедиб јолуну азмазды. Мө’мин бир инсанла фасиг
бирисинин һəјатыны мүгајисə едəндə ҝөрүрүк ки, мө’минин һəјатда
синə ҝəрəҹəји чəтинликлəри даһа чохдур. Бир тикə һалал чөрəји
газанмасы үчүн дəридəн – габыгдан чыхмалыдыр. Онун һəјатда аилəси
илə, гоншусу илə, өвладлары илə бағлы бир сыра чəтинликлəри
вардыр. Бунун əксинə, онун фасиг гоһуму вə ја гоншусу кефдəдир вə
елə дə чəтин бир проблем илə үзлəшмир. Бу мүгајисə илə
үзлəшəҹəјимиз суал будур: неҹə олур Аллаһ мө’мини севдији һалда -
неҹə ки, сајсыз-һесабсыз рəвајəтлəрдə иман вə мө’мин һаггында
тə’рифлəр дејилиб – ону бу гəдəр чəтинликлəрлə үзлəшдирир. Өз
ҝүн-ҝүзараныны саһмана салмасы үчүн нə гəдəр зəһмəт чəкмəлидир.
Евлəнмəк истəјəндə өзүнə баб мүнасиб адамы тапмасы үчүн һəрдəн
нечə ил ҝөзлəмəли олур. Һансы гапыја ҝедирсə - наз едир, бəјəниб она
гыз вермирлəр! Амма башгалары евлəнəндə бу проблемлə о гəдəр дə
үзлəшмирлəр. Үрəклəри истəдији гызы сечиб алырлар. Бу мүгајисə
мө’мин вə кафир олан ики ҹəмијјəт арасында да мөвҹуддур. Боснија вə
Һерсеговинанын мүсəлман халгыны онларын гоншулуғунда олан гејри

мүсəлман ҹəмијјəти илə мүгајисə етдикдə өзлүјүмүздə дүшүнүрүк:
ҝөрəн Боснија вə Һерсеговина халгы нə едиб ки, бу бəлалара туш
ҝəлиб, бу гəдəр чəтинлик чəкмəлидир? Нијə кафирлəр онларын
кəнарында асудə јашамалыдыр, амма бу мүсəлман миллəтинин һəр ан
ҹаны, малы, намусу ајаглар алтына атылмалыдыр вə алчаг серб гөвмү
онлары чалыб-чапмалыдыр? Әҝəр Аллаһ мө’минлəрин тəрəфиндəдирсə
онда нијə онлара көмəк етмир?

Бу суаллар мүхтəлиф формаларда бизим гаршымыза чыхыр вə һəр
кəс дə өз мə’рифəт һəддинə ҝөрə она ҹаваб верир. Амма һəр һалда
бизим əксəријјəтимиз үчүн гаранлыг галан јерлəр вар. Мүмкүндүр
иманы даһа чох оланлар десинлəр: “Баш верəн һəр шеј Аллаһын
мəслəһəти илə олур.”

Бу суаллара, о ҹүмлəдəн бу суала ки, нијə һагг ағырдыр вə Аллаһ ону
ширин етмəјиб ки, бунунла һамы һагга үз тутуб бəдбəхтлијə дүчар
олмајајды – ҹаваб вермəк үчүн елми мүбаһисəјə башламаға бу анда
маҹал јохдур вə бизим һəдəфимиз бу мəфһумлардан əмəли нəтиҹəлəр
алмаг, һəмчинин мəтлəбин ајдын олмасына чалышмагдыр. Чүнки,
мəтлəб инсан үчүн там ајдын олмаса онун гəлбинə дə лајигинҹə тə’сир
етмəјəҹəкдир вə ја шејтан вəсвəсə етмəклə, шүбһəлəр јаратмагла онун
лазымынҹа тə’сир етмəсинə мане олаҹагдыр. Амма мəтлəб ајдын олуб
шүбһəлəр арадан галдырыларса, артыг шејтанын шүбһə тохуму сəпмəјə
маҹалы олмајаҹагдыр. 

Мухтар инсан вә илаһи имтаһан
Дүнјада инсан һəјатынын əсасы будур ки, дүз јолу о өзү сечиб тə’јин

етсин вə өмүр јолуну өз ихтијары илə баша вурсун. Инсанын əн үстүн
хүсусијјəтлəриндəн бири онун өз һəрəкəт вə јашамында сечиҹи вə азад
олмасыдыр. Аллаһ мəлəклəр кими елə варлыглар јаратмышдыр ки,
анҹаг һагга мејл едəрлəр, ишлəри ихтијари олса да истигамəтлəри
фəгəт һагга доғру, Аллаһа бəндəлијə доғру јөнəлмишдир. Мəлəклəр
батилə мејл салмазлар. Онлар үчүн һагга вə Аллаһа бəндəлик етмəк
ширин вə лəззəтлидир. Демəли, бу алəмин јарадылыш системинин –
анҹаг Аллаһа ибадəт едиб һагга мејлли олан мəхлугаты олмасы
бахымындан һеч бир əјəр-əксиклији јохдур. Буна ҝөрə дə Аллаһ елə
бир мөвҹуд јаратмаг истəмишдир ки, онун мəгамы мəлəклəрдəн даһа
үстүн олсун. Она ҝөрə дə ичəридə батилə, нəфси истəклəрə мејл
ҝөстəрмəси илə јанашы, азад сечим апарыб һаггы сечə билəн, мə’нəви
камала үстүнлүк верəн инсаны јаратды; елə бир мəхлуг ки, Аллаһа ҝөрə
ҝүнаһ лəззəтлəрə ҝөз јумсун, һагг јолу сечмəклə, өз ихтијары вə истəји
илə илаһи сəадəтə наил олсун. Бу мөвҹуд əҝəр нəфси истəклəрини



22

əлиндə ҹиловлајыб сахлаја билсə вə сəадəт јолунун  сорағыны тутса,
шəкксиз мəлəклəрдəн јухарыда дураҹагдыр. Чүнки, о ики тəзадлы
мејлин чəкишмəсиндə өз ихтијари сечими илə азад сурəтдə лəззəтлəрə
ҝөз јумур вə ибадəтин руһуна, Аллаһ бəндəлијинə наил олур. 

Бир сөзлə, бу алəмдə инсанын гаршысында ики јол дурур: бири һагг,
диҝəри батил јолу. Диггəт едилмəлидир ки, инсанын бу ики јолдан
бирини сечиб һəмин јолда аддымламасы о демəк дејил ки, бунунла да о
ахыра гəдəр һəмин јолла ҝедəҹəк. Инсанын азад вə мухтар мөвҹуд
олдуғуну нəзəрə аланда буну да јадда сахламалыјыг ки, бу сечим вə
ихтијар əсас јолун сечилмəсиндə олдуғу кими онун давамында да олур.
Јə’ни бу јолу өз ихтијары илə сечдији кими, һəмин јолда һараја гəдəр,
нə вахта кими аддымламасы вə елəҹə дə һəмин јолдан чыхмасы да онун
өзүндəн асылыдыр. Бу ҹəһəтинə ҝөрə дə инсан һəмишə өз јолуну
дəјишмəк ихтијарына маликдир вə һəр заман батил вə һагг олан ики
јолун гаршысында азад вə мухтардыр. Бу ики јолдан бири Аллаһын
јолудур, о бириси исə шејтанын, бири тəрəгги вə тəкамүл јолу, диҝəри
тəнəззүл вə сүгута апаран јолдур. 

Диггəт едилмəли нөгтəлəрдəн бири дə будур ки, дүнја сынаг јеридир.
Тəбиидир ки, сынаг о заман олур ки, инсан чəтинликлəр гаршысында
дајанмыш олсун вə бу чəтинликлəрлə мүбаризəдə галиб ҝəлиб
имтаһандан үзү ағ чыхсын. Әҝəр биринҹи бахыша ҝөрə тəрəгги вə
тəкамүл инсан үчүн ширин олсајды, батил аҹы вə чəтин, белə олан
сурəтдə сынағын мəфһуму да олмазды. Чүнки имтаһан онун үчүндүр
ки, инсан өз истəјиндəн кечсин вə əмəли Аллаһ үчүн олсун. Әҝəр
биринҹи бахыша ҝөрə һагг ширин олсајды, инсан өз үрəјинин истəјинə
ујғун олараг аҹы олан батилдəн ширин һагга үз тутарды, даһа бу иши
Аллаһа ҝөрə етмəзди. Елəҹə дə һəр батил олан ширин олуб, һаггын һеч
бир ширинлији, хошлуғу олмасајды, Аллаһ үчүн һəр батилдəн үз
дөндəриб һаггы сечəн һəр кəс бүтүн хошлуглардан мəһрум оларды.
Демəли, белə дə дејил ки, һагг јолда һеч бир хошлуг вə ширинлик
олмасын. 

Һəр неҹə олса һагг ағыр вə аҹыдыр. Һагг јолу билəрəкдəн сечəн адам
тəбиидир ки, һагг јолунун бүтүн чəтинликлəрини вə аҹыларыны да өз
ҹаны һесабына алмыш олур. Әлбəттə, Аллаһын тəгдири һамы үчүн ејни
дејил, инсанларын тутумлары бир өлчүлү дејил вə һамынын һəр нөв
бəлаја дөзүмү дə јохдур. Буна ҝөрə дə һəр инсанын тутумуна əсасəн
Аллаһ онун тəгдирини мүəјјəнлəшдирир. Бə’зилəри үчүн ҹаванлыгда
проблемлəр вə чəтинликлəр гəрар верир, бə’зилəрини дə гоҹалыг
чағларында проблемлəрлə үз-үзə гојур. Бирини касыблыға мүбтəла
едир, диҝəрини хəстəлијə. Бирини арвадынын васитəсилə ҝирифтар

едир, диҝəрини достунун, өвладынын васитəсилə. Белə дејил ки,
мө’минин һəјатда һеч бир проблеми, сыхынтысы олмасын. Әҝəр белə
олмаса камала чатмаз. Бу дүнја имтаһан дүнјасы олдуғу үчүн мө’мин
чəтинликлəрə дөзмəклə иманыны ҝүҹлəндириб илаһи еһкамлара
садиглијини, дөнмəзлијини вə Аллаһын онун үчүн тəгдир етдиклəринə
разы галдығыны исбата јетирмəлидир. Ајдындыр ки, бу олдугҹа чəтин
бир ишдир. Амма о, мө’мин олдуғуну иддиа етдији үчүн ҹаны
баһасына да олса бу чəтинликлəрə дөзмəлидир. Амма кафирин белə
бир иддиасы јохдур. Онун һаггла, Аллаһла белə бир сазиши дə јохдур.
О истəјир бу бешҝүнлүк дүнјада раһат өмүр сүрсүн, сонрасы нə
олаҹагса олсун, ону марагландырмыр. Әҝəр јахшы бир иш дə ҝөрмүш
олса Аллаһ-тəала бу дүнјада онун мүкафатыны верир: 

“Ким (ахирəтдəн ваз кечиб дүнјаны вə онун бəр-бəзəјини истəјирсə,
биз она əмəллəринин əвəзини (сағламлыг, сəрвəт, өвлад, ҝөзəл
јашајыш) елə дүнјада верəрик. Онларын дүнјадакы мүкафатлары əсла
азалдылмаз. (Дүнјада јахшы ишлəри ҝөрүб е’тигады олмајан шəхсə
ахирəтдə дүнјəви əмəллəри һеч бир фајда вермəз. Чүнки Аллаһ она
дүнјадакы јахшы əмəллəрин əвəзини елə дүнјанын өзүндə верəр.)

Белəлəринин ахирəтдə атəшдəн (ҹəһəннəм одундан) башга һеч бир
пајы јохдур. Онларын дүнјада ҝөрдүклəри ишлəр пуч олар вə бүтүн
əмəллəри боша чыхар!”

Буна ҝөрə дə һагг јолун иддиачылары бу јолун чəтинликлəринə һазыр
олмалыдырлар. Баш верəн һəр шејə разы галмалыдырлар. Чүнки бу
һагг јолун тəлəблəриндəн ирəли ҝəлир. Әҝəр бир адамын бу
чəтинликлəри чəкмəјə ҝүҹү чатмырса, һагг јолдан башга бир јолун
далынҹа ҝетсин. Инкишаф, мə’нəви тəкамүл, али инсанлыг мəгамы
сыхынтылар гаршысында сəбр етмəкдəн башга јолла əлə ҝəлмир.
Һаггын аҹы, батилин ширин олмасынын сирри будур ки, камиллијə
чатмаг истəјəн шəхс азад сурəтдə һаггы сечмəлидир вə бу сечиминə
ҝөрə дə имтаһан олунмалыдыр. Әҝəр белə олмасајды, кимсə имтаһан
олунмазды. Шəксиз, бу сынаг инсанларын иманынын, е’тигадынын,
һагга олан мејлинин өлчүсүнү мүəјјəнлəшдирмəк үчүндүр. Һəмчинин
бунун үчүндүр ки, ајдынлашсын һансы һəддə Аллаһын истəклəрини өз
нəфси истəклəриндəн үстүн тутурлар. 

Демəли, инсанын вəзифəлəри чəтин вə ағыр олмалыдыр ки,
тəгвасыны ҝүҹлəндирмəклə, Аллаһын онун үчүн истəдиклəринə разы
галмагла, чəтинликлəрə сəбр етмəклə тəкамүл јолуну баша вура
билсин. Әҝəр инсанын өһдəсинə дүшəн вəзифəлəрин һамысы раһат вə
асан олсајды, онда һамы мүсəлман оларды вə кимсəнин кимсəдəн
үстүнлүјү дə ајдын олмазды. 

Чəтинликлəрə синə ҝəриб фəдакарлыг ҝөстəрəрəк Аллаһын истəјини
вə разылығыны өнə чəкмəси иди ки, Салман кими бир шəхсијјəт өнə
чыха билди вə инсанлыг камалынын əн уҹа зирвəсинə чатмагда
башгаларыны архада гојуб инсанлығын əн јүксəк мəрһəлəсинə гəдəм
гојмаға наил ола билди. 

Јахшы оларды бурада бөјүк алим вə ариф Илаһи Гуминин дастанына
ишарə едилсин. Бу инсан чох бөјүк шəхсијјəт вə тəгва саһиби иди.
Бөјүк ихлас саһиби олан бу инсан Гур’аны тəрҹүмə едир вə бу бөјүк
хидмəтин мүгабилиндə һеч нə алмыр. Һалбуки, бу ишинə ҝөрə зəһмəт
һаггы алыб өзүнүн вə аилəсинин ҝүзараныны јахшылашдыра билəрди.
Университет мүəллими олмасына бахмајараг университетə үчтəкəрли
јүк багажы олан моторсиклетлə ҝедирди. Мүгəддəс Мəшһəд шəһəриндə
олан сəфəрлəринин бириндə елə ки, Һəзрəти Рзанын (ə) мүгəддəс
һəрəминə дахил олур, үрəјиндəн кечир Аллаһдан риза мəгамы дилəсин.
Бу олур ки, дејир: “Аға, Сиз Рзасыныз, мəн дə евинизə ҝəлмишəм ки,
Аллаһдан мəним үчүн “Риза мəгамы” истəјəсиниз.”

Һəрəмдəн чыхыр, үз тутур евə тəрəф, елə бу анда ону машын вурур,
ајағы сыныр. Ҹамаат топлашыр башына, сүрүҹүнү дə тутуб
сахлајырлар. Амма о үзүнү ҹамаата тутуб дејир: Сүрүҹү илə ишиниз
олмасын, бу Һəзрəти Рзанын (ə) мəнə олан һəдијјəси иди! Мəн Ондан
“Риза мəгамы” истəмишдим, истəјимə дə чатдым. Әҝəр бу һадисə баш
вермəсəјди, мəнə һарадан мə’лум олаҹагды ки, “Риза мəгамы”на
чатмышам. Мəн исбат етмəлијəм ки, Аллаһ истəдији шејə разыјам вə
һеч бир ниҝаранчылығым да јохдур!” 

Инсан вә дахили гүввә олан һагг вә батил арасында
чәкишмә

Инсан ики мүхтəлиф истигамəтə јөн алан ики зидд мејлə маликдир.
Мүнасиб шəраит јаранмалыдыр ки, билинсин инсан бу ики зиддијəтли
– бири һагга, диҝəри исə батилə дартан дахили гүввəлəрин
чəкишмəсиндə даһа чох һансына мејиллидир. Һəрдəн һагг бир иши
ҝөрдүјүндə онун мејли илə мүхалифəт етмир. Белə олан сурəтдə һəмин
иши ҝөрмəк чəтин дејил. Проблем онда јараныр ки, ики мүхалиф мејл
арасында мүбаризə вə чəкишмə баш галдырыр: Шејтан бир шеји əмр
едир, Аллаһ башга бир шеји. Нəфсин истəдији бир ајры шејдир,
Аллаһын истəдији там онун əкси. Бурададыр ки, инсан сынаг
мејданына чəкилир вə ишин дəјəри ајдынлашыр. Белə олан сурəтдə
ҝүнаһын ҹазибəси һəр нə гəдəр чох оларса вə шəхс дə нəфсин
истəклəрини ҹиловлајыб онунла мүхалифəт едəрсə, савабы да бир о
гəдəр чох олаҹагдыр вə онун өз нəфси илə мүхалифəтə галхмасы, онун

нəфсинин руһани тəкамүлүнə əвəзсиз тə’сирини ҝөстəрəҹəкдир. Бир
ҝəнҹин онун јашына мүнасиб ҝəлəн һисси ҹошгунлуға, шəһвани
мејллəрə мүгавимəт ҝөстəриб ҝүнаһдан əл чəкмəси, гоҹа бир адамын
һəмин ҝүнаһы тəрк етмəсиндəн даһа үстүндүр. Гоҹа адам үчүн һəмин
ҝүнаһын тəрки чəтин дејил. Бунун мүгабилиндə əҝəр о гоҹа һəмин
ҝүнаһа булашарса ҝүнаһы да чох олаҹагдыр. Чүнки ҝүҹлү тəзјиг
алтында дејилди вə ону ҝүнаһа дартаҹаг елə ҝүҹлү дахили мејли дə јох
иди (гоҹа адамын зинаја мүртəкиб олмасы чох алчаг бир ишдир). Әҝəр
Аллаһ елəмəмиш ҹаван бириси зина кими ҝүнаһа дүшмəк хəтəри илə
үзлəшəси олса вə өз һејвани һисслəринə гəлəбə чалыб о ҝүнаһы тəрк
едə билсə, һəмин ҝүнаһын тəрки онда мə’нəви үфүглəрə гапы ачаҹаг вə
онун үчүн јени камал мəрһəлəсини əрмəған ҝəтирəҹəкдир. Чүнки
дахилдə мүбаризə апарыб сə’ј ҝөстəрмəклə вə Аллаһа шиддəтли
бағлылыг, јүксəк иманла ҝүнаһа ҝөз јуммаға мүвəффəг олмушдур.
Демəли, бу алəмдə ҝүнаһын ширин олуб һаггын аҹы олмасы илə
инсанын имтаһана чəкилмəси тəбии бир һалдыр. Бунунла нəтиҹəдə
ајдын олур ким Аллаһа үстүнлүк верир, ким нəфсинə, ким һаггы сечир,
ким батили. 

Әлбəттə, һамыја ајдындыр ки, инсанын шəрəфи вə уҹалығы одур ки,
онун тəкамүлү ихтијари олсун. О, там ихтијари вə азад сурəтдə өз
нəфси илə мүбаризəјə галхсын, өз ихтијары вə Аллаһа олан
мəһəббəтинə ҝөрə, Онун ризасыны ҝазанмаг үчүн хејир иш ҝөрүб
ҝүнаһа ҝөз јумсун. 

Дејилди ки, һагг аҹыдыр, батил ширин. Амма батилин ширинлији вə
һаггын аҹылығы һамы үчүн олмајыб ади инсанлар үчүндүр. Ади
инсанлар өз тəбии мејллəринин əсасында өз истəклəрини разы салмаға
чалышырлар вə онлар үчүн мəһдудијјəт јарадан илаһи һөкмлəр чəтин
вə ағырдыр. Әксинə, батил онлар үчүн јүнҝүл вə раһатдыр, чүнки онун
һəјата кечирилмəсиндə чəтинлик вə мəһдудијјəт мүшаһидə етмирлəр. 

Инсан үчүн бошбоғазлыг едиб мə’насыз данышмаг асандыр, амма
əҝəр дəјəрли бир сөз данышмаг истəсə данышығынын һəр бир
кəлмəсинə диггəт јетирмəлидир ки, ағзындан артыг-əксик бир сөз
чыхмасын. Горхур ки, јерсиз бир сөз дејəр, дедији сөз киминсə хəтринə
дəјə билəр, бирдəн төһмəтə, гејбəтə сəбəб олар. Неҹə дə олса, дедији
һəр сөзүн нə кими нəтиҹə верə билəҹəјини ҝөтүр-гој едир. Амма
чəрəнлəмəк истəсə дилини бурахыр өз ихтијарына нə ҝəлди данышсын.

“Дејəндə: - сират көрпүсү түкдəн инҹə, гылынҹдан итидир” она
ҝөрəдир ки, инсан һəр аддымыны атанда, һəр јола гəдəм гојанда
əввəлҹəдəн ҝөтүр-гој едиб бу јолун ону һара апарыб чыхараҹағына

диггəт јетирмəлидир. Билмəлидир ки, бу ишдə Аллаһын разылығы вар,
ја јох. Һəмишə һəр ишдə, һəр бир рəфтарында нијјəтинə диггəт
етмəлидир. Буна ҝөрə дə өз дилини нəзарəтдə сахлајыр ки, һəр сөзү
данышмасын, елəҹə дə бахышларыны нəзарəтə алыр ки, һəр јерə
бахмасын. Ајдындыр ки, инсанын бүтүн тəрəфлəри контролда
сахламасы вə гајдалара риајəт етмəси олдугҹа чəтин бир ишдир. Илаһи
вəзифəлəрин јеринə јетирилмəси инсандан чох бөјүк зəһмəт тəлəб едир.
Бунун əксинə, инсан өз һəвəсинə ујуб, батил əсасында иш ҝөрмəк
истəсə, она олдугҹа раһат ҝəлəр вə һəјатда да хошлуг кечириб
ширинлик дујар. Әлбəттə, һаггы истəјəнлəр үчүн бүтүн чəтинликлəр бу
дүнјададыр вə онун Беһиштдə һеч бир ағры-аҹысы олмајаҹаг. 

“Елə бир Рəбб ки, өз лүтфү вə кəрəми илə бизи (əбəди галаҹағымыз)
игамəтҝаһда јерлəшдирди. Орада бизə нə бир јорғунлуг үз верəҹəк, нə
дə бир мəшəггəт, əзијјəт тохунаҹагдыр!”

Беһиштдə нəинки дүнја чəтинликлəринə охшар дəрдлəр, аҹылар
јохдур, əксинə, һəтта Беһишт əһли аҹлығы белə дəрк етмəзлəр, онларын
јемəјə мејллəри олар вə ону јемəкдəн дə лəззəт аларлар. Бунун əксинə
олараг, дүнја һəјатынын тəбиəти ағыр вə мəшəггəтлə јоғрулмушдур.
Истəр мө’мин олсун, истəрсə кафир дүнјада чəтинлик вə проблемлəрлə
үзлəшмəк зорундадырлар: “Биз инсаны мəшəггəтдə јаратдыг! (Инсан
доғулдуғу ҝүндəн гəбр евинə ҝедəнə гəдəр əзаб-əзијјəт ичиндə
чалышыб-чабалајыр, һəјат боју мүхтəлиф чəтинликлəрлə үзлəшир. Бу
илаһи бир һикмəтдир, һəјатын ганунудур!”

Бəлли олан будур ки, бу дүнја һəјаты кафир вə мө’мин үчүн
фəрглидир: батил əһлинин, нисби дə олса, раһатлығы олур вə һəјатдан
ширинлик ҝөрүрлəр. Бунун əксинə олараг һагг əһли һəјатын
аҹыларыны дадыр. Дүнјанын аҹылары мө’минлəр үчүн нисбидир.
Аллаһ өвлијаларынын да өзүнəмəхсус лəззəтлəри олур. Онлар да
јемəкдəн, јатмагдан лəззəт алырлар, амма онларын чəтинликлəри,
дүнјəви проблемлəри батил əһлиндə оландан артыг олур. 

Инсан тəбиəтин гојнунда бој атыб јетишдији үчүн тəбии олараг
биринҹи тəбиəтин ширинликлəрини һисс едир. Дадбилмə һисси онда
дүнјəви, мадди лəззəтлəри дəрк етмəк үчүн һазыр вə јеткиндир,
мə’нəви лəззəтлəри дада билмəси исə узун вахт тəлəб олунур. Һагг
јолда азад сурəтдə ҝетмəси, хејир ишлəр ҝөрмəјə, һəјатын
чəтинликлəринə адəт етмəси, мадди лəззəтлəрə ҝөз јуммасы илə мө’мин
ҝет-ҝедə һаггын ширинликлəрини дадмаға башлајыр вə ондан лəззəт
алыр. Бу Гур’анын да ишарə етдији бир һəгигəтдир: “(Мүсибəт
вахтында) сəбр етмəк вə намаз гылмагла (Аллаһдан) көмəк дилəјин! Бу,
ағыр иш олса да, Аллаһа итаəт едəнлəр үчүн ағыр дејилдир.”

Намаз үчүн јухудан дура билмирлəр, амма идман етмəк үчүн тез ојана
билирлəр, бəлкə дə бир саата јахын идман едир – гачыр, ағырлыг
галдырыр, дəнизə үзмəјə ҝедирлəр! Чүнки һəлə намазын дадыны ала
билмирлəр. Идманын фајдасыны, лəззəтини һисс едирлəр, чүнки
дејилиб ки, идман сағламлыға хејирлидир, руһу шад едир, буна ҝөрə дə
ондан лəззəт алырлар. Бунун əксинə олараг, онун иманы о гəдəр ҝүҹлү
дејил ки, Аллаһын, Пејғəмбəрин (с) вə Мə’сум Имамларын (ə)
дедиклəринə иман ҝəтириб е’тимад етсин. 

Ихлас əһли вə Аллаһы таныјыб Она иман ҝəтирмиш кəслəр үчүн
намаз нəинки ағыр јүкдүр, əксинə асан олуб, ондан лəззəт алырлар.
Чүнки мə’нəви јеткинлијə чатмышлар. Онлар намазда Аллаһла үнс
тутур, намазын ширинлији камларына елə отурур ки, ондан ајрылмаг
белə истəмирлəр. Онлар үчүн намаздан, Аллаһа мүнаҹат етмəкдəн
үстүн бир лəззəт јохдур. Буна ҝөрə дə бə’зи алимлəр бујурурлар: “Әҝəр
дүнја султанларынын намазда олан лəззəтдəн хəбəрлəри олсајды, өз
падшаһлыгларыны бурахыб намаза үз тутардылар.”

Пејғəмбəрлəр, Аллаһ өвлијалары вə онларын мəктəбиндə тəрбијə
ҝөрмүш кəслəр үчүн һагг о гəдəр үрəјə јатымлы вə шириндир ки, ондан
бир аз узаг дүшдүкдə елə һисс едирлəр ки, санки əзиз бир јахынларыны
итирмишлəр. Онлар һагга, хејир ишлəр ҝөрмəјə елə бағланмышлар ки,
əҝəр хејирли бир иши тəрк етсəлəр, елə дүшүнүрлəр ки, итирдиклəри
бир шеј вар вə ондан да əл чəкмəк, гырылмаг əсла мүмкүн дејилдир.
Ҝеҹə намазы гылмаға адəт етмиш адам бир ҝеҹə намаза дурмајанда
нараһат олур. 

Һисси вә дүнјәви ләззәтләрә үмуми тәмајүл
Әксəр ҹамаатын дүнјəви вə һисси лəззəтлəрə мејлини билəндəн сонра

сөз будур ки, инсан нə етмəлидир ки, тəкамүл јолуна дүшүб өзүндə
мадди вə һејвани һисслəрə гаршы мүбаризə ҝүҹү тапа билсин вə онлара
ҝөз јуммагла һагг јола гəдəм гојмуш олсун? Ҹавабында демəлијик:
лəззəт тəлəби инсанын фитрəтиндə гојулмушдур. Инсаны һəр һансы
бир иши ҝөрмəјə тəһрик едəн һəмин шејдəн алдығы лəззəтдир. Биз
хошумуз ҝəлəн иши ҝөрүр, аҹығымыз ҝəлəн ишдəн кəнар ҝəзирик.
Батил вə ҝүнаһ ишлəрдə дə өзүмүз үчүн бир лəззəт ҝөрүрүк. Бу ишлəрə
ҝөз јуммағын јолу будур ки, ҝүнаһын төрəтдији, өзүндəн сонра гојдуғу
нəтиҹəлəр барəдə дүшүнəк, ја да хејир ишин инсана бəхш етдији
лəззəтлəри фикирлəшəк. Дүздүр ки, һагг ишин чəтинликлəринə дөзмəк
ағырдыр, амма онун сонракы јаратдығы севинҹи нəзəрə алсаг бизим
үчүн асан олаҹагдыр. Һəгигəтдə инсанларын дүнјанын чəтин ишлəри,
проблемлəри һаггында мүгајисəлəри белəдир: сүбһ обашдан фəһлə

бириси пул газанмаг нијјəтилə ағыр ишə башлајыр вə ахшама гəдəр тəр
төкəрəк чалышыр. Бүтүн бу чəтинликлəрə гатлашан фəһлə ҝөрдүјү
ишдəн лəззəт алыр, чүнки иш ҝөрə-ҝөрə онун нəтиҹəси һаггында
дүшүнүр. Чөрəк биширəн бə’зəн 50° истиликдə чөрəк јапмалы олур. О
бүтүн бу əзијјəтлəрə дөзүр, чүнки ҝөрдүјү ишин мүгабилиндə музд
алыр вə онунла мадди еһтијаҹларыны тə’мин едир. О өз ишинин
нəтиҹəси барəдə дүшүнəндə, ҝөтүр-гој едəндə ки, һəмин газанҹла
јашајышынын бə’зи проблемлəри һəлл олаҹаг, ишлəмəкдəн,
јашамагдан лəззəт алмаға башлајыр, ишин ағырлығы ону јормур. 

Һəгигəтдə бу чəтинликлəрə дөзмəк ағлын һөкмү илəдир. Ҹамаат да
белəдир ки, чəтинликлəри лəззəтлə мүгајисə едəндə даһа чох лəззəт
һасил едəн ишə əл атырлар. Ҝөрдүклəри ишин газанҹы нə гəдəр чох
оларса, нəһајəтдə даһа чох лəззəтə чатарлар. Әлбəттə, ҝөрдүклəри ишин
мүгабилиндə əлдə етдиклəри газанҹын өзүндə бу лəззəт јохдур, јə’ни бу
лəззəти бирбаша əлдə етмирлəр. Газанҹ, пул лəззəт алмаг үчүн бир
васитəдир. Әлдə едилəн пулла евинин, аилəсинин еһтијаҹларыны
тə’мин едир вə бундан да лəззəт алыр. Демəли, агил инсан ишин
чəтинликлəринə дөзүр ки, ахырда чəкдији зəһмəтдəн даһа артыг олан
лəззəти газана билсин. 

Агил инсан наркотик маддəјə вə онун мүвəггəти лəззəтинə ујмур,
чүнки онун ҝəлəҹəкдə төрəтдији фəсадлар һаггында фикирлəшир. О
билир ки, бир нечə анлыға лəззəт чəкəҹəк вə нə’шəлəнəҹəк, амма бир
өмүр бəдбəхт олаҹагдыр. Әҝəр биз ҝүнаһын, һəр нə гəдəр ширин вə
лəззəтли олса да, сонда һансы бəдбəхтликлəрə апарыб чыхараҹағына
инана билсəк (дүнјада да əҝəр онун пис нəтиҹəси илə үзлəшмəсəк,
ахирəтдə һөкмəн бəласы башымызын үстүнү алаҹагдыр), наркотик
маддəнин лəззəтлəринə һансы сəбəблəрлə ҝөз јумурдугса, о сəбəблə дə
ҝүнаһын лəззəтиндəн ваз кечəҹəјик. Бунунла да биз, əбəди əзаба
мүбтəла олмагдан ниҹат тапаҹағыг. Бунунла бағлы Һəзрəт Пејғəмбəр
(с) бујурур: “Шəһвəтин лəззəти бир саатлыгдыр, амма узун кəдəрə
сəбəб олур.”

Бир анлыг лəззəтин доғурдуғу узун кəдəри вə проблемлəри биз өз
заманымызда да ҝөрə билəрик. Гəдимдə инсанын бир нечə анлыға
кефлəнə билмəси үчүн анҹаг шəраб вар иди вə бу кефлиликдəн сонра
да хошаҝəлмəз һадисəлəр төрəнирди. Амма бу ҝүнлəр ҹүрбəҹүр
наркотик маддəлəр дə она əлавə едилмишдир. Пис јолдаш инсаны
јолдан чыхарыр, һероин кими маддəнин вердији нə’шəни, лəззəти
бəһ-бəһлə тə’рифлəјəрəк ону да бу маддəдəн истифадə етмəјə вадар
едир. Ола билсин биринҹи дəфəдə инсан лəззəт һисс едир, белə-белə
һəмин лəззəтə ујараг ахырда наркоман олур вə өмрүнүн ахырына гəдəр

дə бəдбəхтлик чəкир. Башга ҝүнаһлар да белəдир. Амма əҝəр мүртəкиб
олаҹағымыз ҝүнаһын бизə сонда нəлəр гојуб ҝејдијини дүшүнə билсəк,
ондан узаглашмаға чалышаҹағыг. Ҝүнаһларын əксəријјəти ахирəтдəн
əлавə, елə бу дүнјада да инсаны ҝирифтар едир. Һəрдəн инсанын
намəһрəмə бир бахышы, онун бир өмүр бəдбəхт едир вə она ҝөрə аилə
дағылыр. Бу ҝүнаһын бу дүнјадакы нəтиҹəси, онун ахирəтдəки
ҝирифтарчылығы да өз јериндə: “Аллаһ рүсвајчылығы онлара дүнјада
даддырды. Ахирəт əзабы исə даһа шиддəтлидир. Каш билəјдилəр!”

Башга бир јердə Аллаһ бујурур: “Онлар дүнјада əзаба дүчар
олаҹаглар. Ахирəт əзабы исə даһа мəшəггəтлидир. Онлары Аллаһын
əзабындан гуртаран олмаз!”

Демəли, ҝүнаһын лəззəтини онун нəтиҹəси илə мүгајисə едəрəк сə’ј
едиб өзүмүзү ҝүнаһдан горумалыјыг. Хүсусилə дə ҝүнаһын ҹазибəси
бизə өз тə’сирини ҝөстəрмəмиш, ҝүнаһын сəрһəдлəринə
јахынлашмамыш, ондан узаглашмаг асан олур. Чүнки, ҝүнаһын
ҹазибəси бизи өз даирəсинə салмыш олса вə биз сон сəрһəд хəттинə
чатмыш олсаг, артыг о ишдəн əл ҝөтүрмəк бизə чох чəтин олаҹагдыр.
Бөјүк шəхсијјəтлəрдəн бири дејирди: “Еј ҹаванлар! Аллаһдан истəјин
ки, шəһвəт газаныныз ҹошуб-дашмасын. Чүнки бу андан сонра ону
сөндүрмəк чох чəтин олур.” Нə гəдəр ки, инсан шəһвəтин вə ја гəзəбин
тə’сири алтына дүшмəјиб арам олур, фикирлəшə, мүһасибə апара
билир. Бу ҝөтүр-гојдан сонра шəһвəти тəһрикə ҝəлмиш олса, өзүнү
ондан горумаға ҝүҹ тапыр. Амма əввəлдəн гəрара ҝəлмəсə, дүшүнмəсə,
шəһвəт һəрəкəтə кечдији заман артыг фикирлəшмəјə маҹал галмыр,
чүнки шəһвəт һəрəкəтə ҝəлəндə ағыл ҝүҹдəн дүшүр. 

Шəһвəт вə гəзəбдəн башга шејтанын инсаны јолдан чыхармасы үчүн
башга гүввəси вə васитəлəри дə вардыр. О ҹүмлəдəн иҹтимаи
амиллəрин көмəји илə шејтан инсана тор гура билəр. 

Ҹəмијјəтдə тəбии олараг һəр кəс башгалары илə һəмрəнҝ олмаға
чалышыр. Бу һəлə ушаглыг чағларында инсанда јаранан психоложи вə
руһи бир амилдир. Бу амилин дə диҝəр амиллəр кими мəнфи вə мүсбəт
јөнлəри олур. Мүһүм олан бизим хејир вə шəррин сəрһəдлəрини
танымағымыздыр. Бу амиллəрдəн дүзҝүн, мүмкүн гəдəр дүзҝүн
истифадə едилмəлидир ки, инсан кор-коранə тəглидə үз тутмасын.
Башгалары илə һəмрəнҝ олмаг əксəр һалларда инсанын ниҹатына сəбəб
олур. О гəдəр ҹаван олуб ки, јахшы рəфиглəрлə һəмрəнҝ олмаг мејли
илə ҝəлиб ахырда мəсҹид əһли олмушлар. Һəмин бу амилин ахынында
бир сыра ҹаванлар ҹəбһəјə үз тутмушлар. Әввəлдə ҹəбһəјə ҝетмəјə о
гəдəр дə мејллəри олмајан бə’зи ҝəнҹлəр ҝөрəндə ки, достлары,
мəһəллəнин ушаглары ҹəбһəјə јолланырлар, онлар да бу дəстəјə

гошулмаға башладылар. Бу һəмин амилин јахшы ҹəһəтлəриндəндир.
Бунун əксинə, əҝəр бир мүһитдə фəсад баш алыб ҝедирсə, һəмин амил
фəсадын артмасына, ҹаванларын она мејл салмасына сəбəб олур.
Хүсусилə дə јенијетмəлəрə чох тез тə’сир едир, чүнки јенијетмəлəр
əтраф мүһитин рəнҝини чох тез мəнимсəјирлəр вə мүһитə һаким
фəсадын гаршысында чох да мүгавимəт ҝөстəрмирлəр. Амма јухары
јашлыларда бу амилин тə’сиринə гапанма чох зəиф олур вə чох аз
башгаларындан рəнҝ ҝөтүрүрлəр. 

Ҹаванлар идеал шəхсијјəт нүмунəси сечəркəн буну ја ҹəмијјəтин
əксəр һиссəсинин гəбул етдији формадан ҝөтүрүрлəр, ја да танынмыш
шəхсијјəтлəрин, инкишаф етмиш миллəтлəрин типини мəнимсəмəјə
чалышырлар. Ҹамаатын əксəријјəтиндə үмуми формаја тəмајүл
олдуғунда, өз шəхсијјəт типини формалашдырмаг истəјəн инсан
өзлүјүндə белə дүшүнүр: “Ҹамаатын əксəријјəти белə ҝејиниб, белə
һəрəкəт едирсə, демəли ағыллы иш дə будур. Бир белə ҹамаатын башы
хараб олмајыб ки, бу ҹүр һəрəкəт едир. Демəли, белə дə олмалыдыр.”
Бундан сонра дедијимиз амилин тə’сиринə дүшəрəк үмуми тəмајүлə үз
тутур. Бу ҹəһəтинə ҝөрə баханда да ҝөрүрүк ки, бə’зи адамлар бу
амилин тə’сири алтында фəсада јөнəлирлəр. Хүсусилə дə ҹəмијјəтин
əксəријјəти фасид оларса.  

ИЈИРМИ ҮЧҮНҸҮ ДӘРС

Камил фәгиһ (алим) вә ә’фали төвһидә е’тигадын
рәфтарда тәзаһүрү

- Ибраһим вә ә’фали төвһидә е’тигад
- Аллаһдан гејрисинә е’тимад, ә’фали төвһидә е’тигадсызлығын

нәтиҹәси кими
- Шејх Әнсари вә Шејтанын тору
- Тәвазө - иззәт вә башыуҹалыг амили
- Һәзрәти Имам Сәҹҹад (ә) вә зати еһтијаҹ вә нөгсанын дәрки
- Һәгиги иманын сәмәрәси Пејғәмбәрин (с) кәламында

Камил фәгиһ (алим) вә ә’фали төвһидә е’тигадын
рәфтарда тәзаһүрү

Пејғəмбəрин (с) Әбузəрə етдији моизəлəрин давамында ҝəлиб
чатырыг ə’фали төвһид барəсиндə олан бөлмəјə ки, изаһа еһтијаҹы
вардыр.  

Төвһидə е’тигадын мүхтəлиф дəрəҹəлəри вардыр. Онун əн ашағы
дəрəҹəси Исламда төвһидə е’тигадын мүəјјəн едилмиш һəддидир вə бу
һəддə олан е’тигадла һəр бир кəс ислам бахышы илə мүвəһһид олараг
таныныр. Мүвəһһид олмаг, јə’ни Аллаһын заты вə сифəтлəринин бир
вəһдəт тəшкил етдијинə (вəһданијјəтинə), “тəквини рүбубијјəт” вə
“тəшрии рүбубијјəт”дəки төвһидə е’тигад бəслəмəк вə һəмчинин
Аллаһын јеҝанə мə’буд олдуғуна е’тигады олмаг демəкдир. Бу
мəрһəлəдəн даһа јухары мəрһəлəлəр вардыр ки, онлардан бири дə
ə’фали төвһидə олан е’тигаддыр. Ә’фали төвһид – јə’ни, инсан əввəл
елм, сонра шүһуд јолу илə дəрк едиб билсин ки, бу дүнјада һəгиги
гүдрəт саһиби Аллаһ-тəаладыр вə башга һеч бир мөвҹудун мүстəгил
тə’сир гүдрəти јохдур. (Бу е’тигадын ихтијар вə тəклиф мəсəлəси илə
нə дəрəҹəдə узлашыб вə ја узлашмамасы кəлами вə фəлсəфи бəһслəрдə
арашдырылыр вə һал-һазырда бу мəсəлəнин чөзүмүнə маҹал јохдур).

Дејилдији кими, ə’фали төвһидə е’тигадын ики мəрһəлəси вар.
Биринҹи мəрһəлə истидлал, бүрһан вə елм јолу илə ə’фали төвһидə
е’тигадын əлдə едилмəсидир. Јə’ни əгли дəлиллəр, мəнтиги вə елми
исбатлама јолу илə шəхсин бу мəсəлəјə е’тигад тапмасыдыр. Бу етигада
əсасəн һеч бир мөвҹудун өзлүјүндə истиглалы јохдур вə һəр бир
мөвҹуд иллəтə (Аллаһа) бағлыдыр вə Ондан асылыдыр. Бүтүн тə’сир
алыб тə’сир гојанлар, иллəт вə мə’луллар Аллаһын мүгəддəс затындан
сəрчешмə ҝөтүрүрлəр. Төвһидə е’тигадын бу мəрһəлəси чох мүһүм вə

дəјəрли олса да, амма онун əһəмијјəтинин һəдди ə’фали төвһидин
шүһуд мəрһəлəсинин əһəмијјəти һəддиндə дејилдир. 

Икинҹи мəрһəлə: 
Ә’фали төвһидин елм јолу илə дəркиндəн сонра инсан сејри-сүлук вə

ирфани шүһуд јолу илə Аллаһын бу алəмдə тəк һəгиги гүдрəт (мүəссир)
саһиби олудуғуну дəрк едир вə она иман ҝəтирир. Бу мəрһəлəдəдир ки,
инсан анлајыр Аллаһдан гејри вар олан һəр бир шеј (ма сива Аллаһ)
варлыглары бахымындан шиддəт вə зəифликлəри һесабы илə
тутдуглары мөвгејə ҝөрə бирбаша инсанын талејинə тə’сир ҝөстəрə
билмəкдə мүстəгил дејиллəр. Нүфуз ҝөстəрəн анҹаг Аллаһын
ирадəсидир вə Аллаһын бу нүфузу бүтүн сəбəблəр силсилəсиндə вə
əшјаларда зүһур едир. 

Ибраһим вә ә’фали төвһидә е’тигад
Ә’фали төвһидə е’тигады оланларын əн јахшы нүмунəлəри

пејғəмбəрлəр вə дин рəһбəрлəридир. Онлар дүнјада баш верəн
һадисəлəри, бу һадисəлəрин јаранма  сəбəбини, бүтөвлүкдə сəбəблəр
системини Аллаһын ирадəси вə тəгдиринə бағлајырлар. Мүстəгил
тə’сири анҹаг Аллаһдан билиб Ондан башга гејри пəнаһ апараҹаг,
көмəк дилəјəҹəк јер танымырлар. Бурада биз һагга дə’вəт јолунда һеч
бир шејдəн горхмајан, мүвəһһидлəрин əн бариз сималарындан биринə,
јə’ни Һəзрəт Ибраһимə (ə) ишарə едəҹəјик. 

Һəзрəт Ибраһим (ə) Бабилин бүтпəрəст мүшриклəринə тəслим
олмајыб онларла мүбаризəјə башлајандан сонра, хəлвəт ҝүнлəрин
бириндə Бабилин бүтханасына ҝириб бүтлəри сындырыр. Бүтпəрəстлəр
шəһəрə гајытдыгларында вəзијјəти мүшаһидə едиб бүтлəри сындыран
адамын ахтарышына башлајырлар. Бу адамын Ибраһим пејғəмбəр (ə)
олдуғуну билиб онунла мүҹадилə едирлəр. Ибраһим пејғəмбəр (ə)
ајдын вə ҝүҹлү дəлиллəрлə онларын сүст е’тигадларыны батил едир.
Онлар Ибраһим пејғəмбəрин (ə) ҝүҹлү мəнтиги гаршысында демəјə сөз
тапмајанда тəк чыхыш јолуну ону одда јандырмагда ҝөрүрлəр:
“(Нəмруд вə əтрафындакылар өз ҹамаатына) белə дедилəр: “Әҝəр
(тапындыгларыныза јардым ҝөстəрмəк, онлары хилас етмəк үчүн) бир
иш ҝөрəҹəксинизсə, Ибраһими јандырын вə танрыларыныза көмəк
един!” Буну дејəндəн сонра чохлу одун топлајыб вə’д олунан ҝүнү
Һəзрəт Ибраһими (ə) онун ичинə атырлар. Одун шө’лəлəри ҝөјə
уҹаланда Һəзрəт Ибраһим (ə) диггəтини анҹаг Аллаһын мүгəддəс
затына јөнəлдир. Бу барəдə Имам Багир (ə) бујурур: “О ҝүн Һəзрəт
Ибраһим (ə) анҹаг бу сөзлəри дејирди: “Ја Әһəду, ја Әһəду, ја Сəмəду,

ја Сəмəду, ја мəн лəм јəлид вə лəм јулəд вə лəм јəкун лаһу куфувəн
əһəд.” Сонра бујурду:”Анҹаг Аллаһа тəвəккүл едирəм.”

О Аллаһа елə е’тимад едирди, иманында о гəдəр ҝүҹлү иди ки, бүтүн
вүҹуду илə өзүнү Аллаһа мөһтаҹ ҝөрүрдү вə Аллаһдан гејри кимсəјə əл
ачмырды. Һəтта Аллаһын мүгəррəб мəлəјинин көмəјини белə гəбул
етмəди. Имам Садиг (ə) бујурур: “Елə ки, Ибраһими (ə) атəшə атдылар,
Ҹəбрајыл (ə) ҝөјдəн јерə ендији һалда ону мүшаһидə етди вə əрз етди:
“Бир истəјинми вардыр?” Һəзрəт бујурур: “Вар. Амма Сəндəн јох!” Һəм
шиə, һəм дə сүнни мүһəддислəр тəрəфиндəн нəгл олунан
ҺəзрəтИбраһимин бу сөзү, бу илаһи гəһрəманын руһунун төвһидин əн
јүксəк мəртəбəсиндə ҹөвлан етдијинə дəлалəт едир. Онун бу ҹүр
е’тигады вə руһијјəси иди ки, она гејби имдадлары алмаг лəјагəтини
нəсиб етди: Аллаһ ода əмр етди ки, сојусун. Дејирлəр: атəш елə сојуду
ки, Ибраһим (ə) титрəмəјə башлады вə бу үшүтмəдəн дишлəрини
бир-биринə  сыхды. Нəһајəт, Аллаһ ода икинҹи əмри верди: “Еј атəш!
Она салим ол!” Бу һəнҝамəдə Ҹəбрајыл (ə) ашағы ениб одун
ичəрисиндə Ибраһим (ə)-ын кəнарында əјлəшди вə сөһбəтə башлады. 

Имам Садиг (ə) бујурур: “Гəнбəр, Һəзрəт Әлинин (ə) гуламы, о
Һəзрəти һəддəн артыг чох севирди. Елə ки, Әли (ə) евдəн чөлə
чыхырды, Гəнбəр дə гылынҹыны ҝөтүрүб онун далынҹа доланырды.
Бир ҝеҹə Әли (ə) ону ҝөрүб бујурур: - “Гəнбəр, нə едирсəн?” Гəнбəр əрз
едир: - “Еј Әмирəл-мө’минин, ҝəлмишəм Сизин арханызҹа ҝедəм.”
Һəзрəт бујурур: - “Вај олсун сəнə! Мəни ҝөј əһлиндəн горумаг
истəјирсəн, ја јер əһлиндəн?” Гəнбəр дејир: - “Јер əһлиндəн.” Һəзрəт
бујурур: - “Јер əһли Аллаһын изни олмадан мəнə һеч бир шеј едə
билмəзлəр. Гајыт ҝери.” О да гајыдыр. 

Аллаһдан гејрисинә е’тимад, ә’фали төвһидә
е’тигадсызлығын нәтиҹәси кими

Бундан өнҹəки бəһсдə дејилəнлəр ə’фали төвһидə е’тигады олан
инсанын бахышында вə рəфтарындакы əксүл-əмəлини ачыглајырды. Бу
е’тигадла инсан анҹаг Аллаһа сөјкəнир вə Ондан гејрисини һесаба
алмыр. Һалбуки, ə’фали төвһидин шүһуд мəрһəлəсинə чатмамышдан
габаг инсан башгаларына ҝүвəнир вə елə билир ки, онлара мөһтаҹдыр.
Белə инсан проблемлəринин һəлл олунмасында, еһтијаҹларынын
өдəнмəсиндə онлара үмид едир. Ја да она зəрəр верə билмəлəри
горхусундан хофлу олур. Һəгигəтдə диҝəрлəринин мүстəгил тə’сир
гүввəсинə инанмыш олур вə буна ҝөрə дə онлара ҝүвəнир. Ајдындыр
ки, бу əгидə ə’фали төвһид тəфəккүрү илə узлашмыр. Бу дүшүнҹə
“Биһəвлиллаһи вə гуввəтиһи əгуму вə əг’уд” вə “Ла һəвла вə ла гуввəтə

илла биллаһ” илə бир араја сығмыр. Төвһиди мə’рифəтə јүксəлмəјин
тəлəблəриндəн бири будур ки, инсан Аллаһдан гејрисинə үрəк
бағламасын, Аллаһдан савајы һеч кимə е’тимад етмəсин. Бунунла
бағлы Пејғəмбəр (с) бујурур: “Еј Әбузəр! Инсан ҹамааты Аллаһын
əзəмəти гаршысында идраксыз дəвəлəр кими, бундан сонра өзүнə
бахыб, өзүнү онлардан да ашағы олдуғуну ҝөрмəјəнə гəдəр камил
билијə вə дүшүнҹəјə јијəлəнə билмəз.”

Мараглыдыр ки, Пејғəмбəр (с) бујурур, инсанларын ихтијарынын
диҝəринин əлиндə олдуғуну ҝөрмəдəн һеч ким камил билик саһиби ола
билмəз. Неҹə ки, дəвəлəрин јүјəни сарванын əлиндəдир вə дəвə
карванына истигамəт верəн одур. Дəвəлəрин бу ишдə өз истиглаллары
јохдур. Һəрəкəтин истигамəтини сечəн, ишлəрин тəдбири вə тəнзими
јүјəни əлиндə сахламыш кəсин ихтијарындадыр. 

Әввəлҹə инсан фикирлəшир ки, башгалары өз һəрəкəтлəриндə,
мүһарибəлəрдə, гəлəбəлəрдə баш верəн дəјишикликлəрдə
мүстəгилдирлəр. Амма инсанын мə’рифəти инкишаф етдикҹə, төвһиди
мə’рифəтə јахынлашдыгҹа бүтүн олајлары дəвə карваны мисалында
ҝөрүр ки, бүтүн бу һадисəлəрин јүјəни башга бирисинин əлиндəдир. Бу
сəбəблəр карваныны һəрəкəтə ҝəтирəнин Аллаһ олдуғуну дəрк едир.
Дүздүр ки, сəбəблəрин вə васитəлəрин дə ишдə ролу олур, амма бу
системи һəрəкəтə ҝəтирəн вар. Әлбəттə, бу о демəк дејил ки, инсанлар
мəҹбуријјəт алтында олсунлар, сөз бундадыр ки, мүтлəг тə’сир онлар
тəрəфиндəн олмур. Белə дə дејил ки, бүтүн ишлəр онларын əлиндə
олсун вə һəр бир гəрары онлар чыхарсын; онлар башга бир системə
табедирлəр вə бəшəр ирадəсиндəн јүксəк бир ирадə онлара һөкумəт
едир. 

Демəли, мүвəһһид о кəсдир ки, Аллаһы јаддан чыхармасын, дүнја
системиндə Аллаһын əли олдуғуну инкар етмəсин. Бундан əкс һалда
һəмин шəхс төвһиди дəрк етмəмишдир. Әлбəттə, бу мəтлəби бəјан едиб
ачыгламаг асан дејил вə бəјанын бу вагијјəтин дəркиндə елə дə əсаслы
бир ролу јохдур. Аллаһдан истəмəлијик ки, бу һəгигəтлəрин дəркинин
лəјагəтини бизлəрə инајəт етсин. 

Мə’рифəтин бу һəддинə јетишəндəн сонра да инсан шејтанын
вəсвəсəлəриндəн архајын олмамалыдыр. Чүнки шејтан инсаны һеч вахт
бошламыр. Хүсусилə шејтан һагг вə камал јолунда аддымлајанлары
аздырмаг үчүн даһа чох вурнухур. Һалбуки, ирадəси сүст оланлар
өзлəри шејтанын далынҹа јолланырлар вə шејтанын онлары аздырмасы
үчүн бир иш ҝөрмəсинə еһтијаҹ галмыр. 

Шејх Әнсари вә Шејтанын тору
Әксəријјəтин ешитдији бир һадисəдир: Дејирлəр рəһмəтлик Шејх

Әнсаринин вахтында бир нəфəр јухусунда ҝөрүр ки, шејтан əлиндə
чохлу рəнҝбəрəнҝ кəндирлəр тутубдур. Бу кəндирлəрин бə’зилəри
јашыл, бə’зилəри гырмызы, бə’зилəри сары вə һəмчинин бə’зилəри
галын вə бə’зилəри назикдир. Бу кəндирлəрин арасында ҝөзү һəддəн
артыг галын бир кəндирə саташыр. Диггəтлə баханда ҝөрүр кəндир
гырылыб. Шејтандан сорушур: -“Бу кəндирлəр нə үчүндүр?” Шејтан
дејир: -“Бунлар бəни-Адəми тора салмаг үчүн тəлəдирлəр. Бунлары
инсанын бојнуна кечиртмəклə онлары алдадырам.” О, кəндирлəрин
тəк-тəки һаггында суал едир. Кəндирлəрдəн бири һаггында сорушур,
Шејтан дејир: -“Бу арваддыр, бу евдир, о бириси пулдур, вəзифəдир вə
с.” Һəмин адам сорушур: -“Бəс мəним кəндирим һансыдыр?” Шејтан
дејир: -“Сəнин кəндирə еһтијаҹын јохдур, сəн өзүн мəним далымҹа
ҝəлирсəн! Бу кəндирлəр о адамлар үчүндүр ки, мəним далымҹа
ҝəлмирлəр вə мəн дə бунлары бојунларына кечириб зорла далымҹа
сүрүјүрəм.” Сорушур: -“Бəс бу гырылмыш галын кəндир киминдир?”
Шејтан дəрин бир аһ чəкиб дејир: - “Узун зəһмəт чəкиб бу кəндири
Шејх Әнсари үчүн тохумушдум, амма дүнəн ахшам бојнуна кечирəндə
бир тəканла ону паралады!” Шејтан дилхорчулуғун шиддəтиндəн бөјүк
бир нə’рə чəкиб узаглашды. Һəмин шəхс бу вахт јухудан ајылыр,
сəһəрə гəдəр ниҝаран вə нараһат олур ки, бу нə јуху иди мəн ҝөрдүм.
Сəһəр ачылар-ачылмаз мəрһум Шејх Әнсаринин гапысына ҝедир вə
олмуш əһвалаты она нəгл едир. Шејх ағлајыб дејир: -“Дүнəн ҝеҹə
арвадымын ағрысы тутмушду, бари-һəмлини јерə гојмаг вахты иди.
Гоншу арвадлар вə мама дедилəр хəстə тə’ҹили зејтун јағы ичмəлидир
вə мəнə дедилəр “Ҝет бир аз зејтун јағы тап.” Мəним јағ алмаға пулум
јох иди. Јанымда олан ики түмəн пул иди. О да имамын пајы иди,
гојмушдум гыраға јијəсинə верим. Һəмин о ики түмəни ҝөтүрдүм ки,
ҝедиб онунла јағы алым. Јолда бирдəн ағлыма ҝəлди ки, бирдəн бу ҝеҹə
башга бир тəлəбəнин арвады доғмаг истəсə, онун јағ алмаға пулу
олаҹаг? Үрəјимдə дедим: -“Бəлкə дə инди Нəҹəфин һансыса ҝушəсиндə
елə бир тəлəбə олсун ки, онун да арвадынын санҹысы тутмуш олсун вə
јағ алмаға да пулу олмасын.” Јары јолдан гајыдыб пулу јеринə гојдум.
Дедим нə олур олсун, јағ олмајаҹаг, вəссəлам! Бу Шејтанын мəнə
гурдуғу тəлə иди. Дүз доггуз ај бундан габаг бу тору мəним үчүн һөрүб
һазырлајырды ки, нəһајəт ҝөзлəдији ҝеҹə мəн имамын малына əл
узадам. Амма Аллаһын көмəји илə мəн о кəндири гырдым. 

Бəли, Шејтан о адамлары јолундан чыхармаға чалышыр ки, камал
јолунда гəдəм ҝөтүрүрлəр. Инсан елə ки камал мəрһəлəсинə гəдəм
гојур, ҝөзлəри ачылыб гəлби ишыгланыр, төвһидин ҹилвəлəри онун
үчүн заһир олур, ја да мүкашифə алəминə дахил олур; бир шеј ҝөрүр,
бир сəс ешидир, о саат Шејтан өзүнү јетирир вə башлајыр вəсвəсə
етмəјə - инсаны өзүнə мəғрур едир ки, сəн артыг бөјүк мəнсəбə
чатмысан, башгаларынын тајы дејилсəн вə бу кими сөзлəр... Инсан
зəһмəт чəкиб мə’рифəтин бу мəрһəлəсинə чатандан вə анлајанда ки,
диҝəр инсанлар мүстəгил тə’сир гүввəсинə гадир дејиллəр, онларын елə
дə бөјүк дəјəри јохдур ки, бир-ики манат пул үчүн вə ја бир иш
ҝөрмəлəри үчүн гаршыларында əјилиб-галхылсын вə көмəк
истəнилсин, бирдəн Шејтан ону вəсвəсə едир ки, əҹəб јүксəк мə’рифəтə
чатмысан! Чох ҝəрəкли олмусан. Белə олан сурəтдə инсан гүрур
хəстəлијинə мүбтəла олур. Бу ҹүр гүрурун гаршысыны алмаг үчүндүр
ки, Пејғəмбəр (с) бујурандан сонра ки, ҹамааты Аллаһын гаршысында
дəвəлəр кими ҝөр, -тез ардынҹа бу сөзлəри əлавə едир: -“Амма өзүнү
онларданда кичик бил.” Өзүнү дə башгалары кими, бəлкə онлардан да
кичик ҝөр ки, мөвҹудат силсилəсиндə сəн дə о зəнҹирин һиссəлəриндəн
бирисəн. Бу силсилə һəрəкəтин бири диҝəрини һəрəкəтə ҝəтирир, амма
она илк тəкан верəн Аллаһдыр. 

Демəли, бир кəс диндə камил билијə јијəлəнəрсə, биринҹиси -
башгаларыны Аллаһла мүгајисə етдикдə онлары Аллаһын əзəмəти,
ирадəси гаршысында һеч бир шеј ҝөрүр вə икинҹиси – башгаларыны
өзү илə мүгајисə едəндə һамыны өзүндəн үстүн ҝөрүр. Бу чох гəрибə
хүсусијјəтдир. Јə’ни Аллаһ инсана белə бир товфиги верəндə, бир
тəрəфдəн инсан, ҹамааты онун талејинə бирбаша тə’сир ҝөстəрмəкдə
аҹиз ҝөрүр, башга бир тəрəфдəн дə шəр’и гајда-гануна риајəт едир.
Башгаларыны һəјатда əсас гүдрəт саһиби билмəсə дə онлара тəвазө вə
еһтирам ҝөстəрмəкдə əскиклијə јол вермир. Шəр’и əдəб-əркана риајəт
едир вə һəгигəтдə өзүнү башгаларындан кичик ҝөрүр. 

Бир тəрəфдəн инсанлары Аллаһын гаршысында јүк дашыјан дəвəлəр
кими ҝөрүр ки, јүјəнлəри Аллаһын əлиндəдир вə башга бир тəрəфдəн
өзүнү онларын арасында əн кичик дəвə кими ҝөрүр. Белə дејил ки,
онлары дəвə кими ҝөрəндə өзүнү онлара минмиш кими ҝөрсүн!
Әксинə, өзүнү онлардан да кичик вə зəлил ҝөрүр. Әлбəттə, белə бир
бахышла инсанын өзүнү башгаларындан бу шəкилдə кичик ҝөрмəси
чох чəтиндир. Амма бу оласы бир ишдир, һəгигəти вар. Әҝəр инсан бу
мəтлəби дəрк етсə, белə ки, һəм башгаларыны əсас тə’сир амили
ҝөрмəсə вə бунунла јанашы һəм дə онларын гаршысында тəвазөкарлыг
етсə, онун үчүн диндə гаранлыг галан əксəр суаллара өз ајдын

ҹавабыны тапаҹагдыр. Һəгигəтдə Пејғəмбəрин (с) бу сөзү илə
тəвазөкарлығын да һəдди ајдынлашмыш олур. Тəвазө өзүнү
башгаларынын јанында алчатмагла бəрабəр тутулмур, əксинə тəвазө
инсанын иззəт вə шəрəфини бир аз да артырыр. 

Тәвазө - иззәт вә башыуҹалыг амили
Рəвајəтлəрин бириндə Һəсəн бин Ҹəһим Имам Рзадан (ə) тəвазөнүн

һəдди барəдə суал сорушур. Һəзрəт (ə) ҹавабында бујурур: -“Тəвазөнүн
бир нечə дəрəҹəси вар. Онлардан бири дə будур ки, инсан өз
гəдир-гијмəтини билсин вə өзүнү хатирҹəмликлə өз јериндə вə
дəрəҹəсиндə гəрар версин. Халг онунла неҹə рəфтар едирсə, о да
онларла о ҹүр рəфтар етсин (əҝəр она јахшылыг етсəлəр, о да јахшылыг
етсин). Әҝəр онлардан пислик ҝөрсə, онларын пислијини өз
јахшылығы илə өртсүн. Гəзəбини удсун вə халгын она етдији пислији
бағышласын. Аллаһ да јахшылыг едəнлəри севир.”

Ајдындыр ки, бу ҹүр тəвазө нəинки инсанын алчалмасына сəбəб
олмур, əксинə иззəт вə шəрəфини бир аз да артырыр. Һəзрəт Пејғəмбəр
(с) дедији кими: - “Һəгигəтəн дə тəвазө өз саһибинин дəрəҹəсини
артырыр, башыуҹа едир. Тəвазөкар олун ки, Аллаһ да сизи уҹалтсын.”

(Бə’зи психологлар дејирлəр ки, инсан əҝəр өзүнү башгаларындан
алчаг вə дəјəрсиз һесаб етсə, “һəгарəт күдурəти”нə мүбтəла олуб
нəтиҹəдə башгалары илə рабитə јарада билмир. Белə инсан јахшы
сөһбəт едə билмир, һəддəн артыг утанҹаглыг ҝөстəрир, өзүнə ҝүвəнлији
əлдəн верир, инамыны итирир, ҹəмијјəтдəн гачмаға чалышыр,
ҝушəнишин олур. Белə олан сурəтдə тəвазө илə инсанын өзүнə инамы
бир араја сығмыр, јə’ни мүмкүн дејил бир тəрəфдəн тəвазөкар олаг, о
бири тəрəфдəн дə руһи јүксəклијимизи горујуб сахлајаг, инсанын бир
јандан өзүнү кичилдиб, о бири јандан да шəхсијјəтини горујуб
ҝөзлəмəси мүмкүн олан шеј дејил. 

Белə ҝөрүнүр ки, инсанда баш верəн əксəр руһи хəстəликлəрин
мəншəји (бурада аилəнин вə мүһитин дə ролуну нəзəрдə сахламагла)
онларда Аллаһа е’тигадын олмамасындан вə Илаһи вəһјин руһлара
гида верəн шəфасындан узаг дүшмəлəриндəн ирəли ҝəлир. Инсан əҝəр
бу əсас вə мүһүм сөјкəнəҹəк јерини əлдəн верəрсə руһи бөһранлар сели
ону əһатə етмəјə башлајыр, санки бүтүн хəстəликлəрин вə дəрдлəрин
она һүҹуму башлајыр. Амма инсан бүтүн һəрəкəтлəрини илаһи
ганунларын ҝөстəрдији шəкилдə тəнзим едə билсə, əксəр руһи
əлəмлəрдəн ниҹат тапмыш олар. Бу ҹəһəтинə ҝөрə тəвазө рəвајəтдə
Аллаһ адамы олмаг, Аллаһын севдиклəри сифəти илə гејд олунмушдур:
“Һəр кəс Аллаһ үчүн тəвазөкар оларса, Аллаһ да онун дəрəҹəсини

артырар.” Әҝəр инсанын тəвазөкарлығы анҹаг Аллаһын разылығыны
газанмаг мəгсəди илə оларса, əмəлини Аллаһа үчүн халис едə билəрсə,
о һеч бир һəгарəт һисси кечирмəјəҹəкдир. Демəли, Аллаһ хатиринə
ихласла олан тəвазөкарлыг јахшы һесаб едилир. Јохса ки, зəифликдəн,
өзүнү алчаг тутмагдан ирəли ҝəлəн тəвазөкарлығын бир дəјəри јохдур
вə һеч бир саваба да сəбəб олмаз. 

Бу тəһлилə ҝөрə дејə билəрик: 
Әҝəр инсанын башгалары гаршысында тəвазөкарлығы анҹаг Аллаһын

əмринə бојун əјмəк, бəндəлик нијјəти илə оларса, нəинки инсан
руһунун зəифлəмəсинə сəбəб олмаз, үстəлик инсанын ифтихарына
сəбəб олар. Јə’ни, инсан тəвазөкарлығы Аллаһа ибадəт һесаб етмəклə,
онунла ифтихар едир. Инсанын торпаға дүшүб Аллаһын мүгəддəс заты
гаршысында алныны јерə гојмасы, сəҹдəјə гапанмасы она һəгарəт,
кичиклик сајылмајыб, əксинə иззəт, ифтихар ҝəтирдији кими, елəҹə дə
инсанын Аллаһа итаəт етмəк нијјəтилə башгаларынын гаршысында
тəвазөкар олмасы ифтихарлы бир ишдир.)

Һәзрәт Имам Сәҹҹад (ә) вә зати еһтијаҹ вә нөгсанын
дәрки

Јухарыда дејилəнлəрə диггəт етсəк Һəзрəт Имам Сəҹҹадын (ə) Әбу
Һəмзə Сомалинин дуасында о ҹүр исмəт мəгамыны дашымасына
бахмајараг, пак нəфсə саһиб олмасына рəғмəн Аллаһ дəрҝаһында нијə о
ҹүр јалвармасынын сəбəбини даһа јахшы дəрк етмиш оларыг: “Мəндəн
дə һалы пис олуб гараҝүнлү олан вармы? Әҝəр бу вəзијјəтимдə гəбр
евинə ҝедəси олсам, (орада) раһат олмағым үчүн һеч нə
һазырламамышам. (Әлибошам.)”

(Даһа Имамын сөзлəриндə зарафат-филан олмаз, сөзлəри ҹиддидир.)
Неҹə олур ки, мə’сум имамын һалы башгаларындан даһа пис олур. Бу
мəсəлə олдугҹа мүрəккəб бир мүəммадыр. Амма төвһиди маарифлə
таныш олан адам үчүн бу мүəмманын һəлли елə дə чəтин дејил.
Анлајанда ки, бүтүн габлар бошдур вə кимин нəји варса Аллаһ она
вермишдир, онда баша дүшүр ки, бүтүн нөгсанлар бизим
өзүмүздəндир, бизим вүҹудумузун фəгирлијиндəндир. Ҝүнаһ
етмəјимиз она ҝөрəдир ки, ја мə’рифəтимиз јохдур, киминлə үз-үзə
дајандығымызын фəргиндə дејилик вə киминлə мүхалифəт етдијимизи
билмирик, ја да ирадəмиз о гəдəр зəифдир ки, шəһвəт вə гəзəб
гүввəсинин гаршысында о саат тəслим олуруг. Бунлар һамысы бизим
зəифлијимиздəн ирəли ҝəлир, инсанын зəифликдəн башга өзүндə
оласы бир шеји јохдур. Бизим өзүмүзүн нəји вар ки, Аллаһ да бизə
вермəмиш олсун? Елм, фəһм, дүшүнҹə, ибадəт, ибадəтин товфиги,

əмəл вə һəр нəјимиз варса Аллаһ тəрəфиндəндир. Бунлар һамысы илаһи
товфиглə бизə чатмышдыр. Васитəлəри дə бизим ихтијарымызда гојан
Одур. Бизим јохлуг һејсијјəтлəриндəн башга олан бир шејимиз јохдур.
Әҝəр Аллаһ-тəала илə тəһвил-тəслим елəмиш олсаг бизим
ихтијарымызда бош кисəдəн башга бир шеј галмајаҹагдыр. Бу
һарасыдыр ки... Һəлə о бош кисə дə бизə галса бөјүк шејдир! Бизим
өзүмүзүн олан нə сəрвəтимиз вар, нə əглимиз, нə фəһмимиз. Бизим
өзүмүзүн олан шејлəр – ҹəһл, аҹизлик, зəифлик вə ирадəсизликдир ки, -
һамысы нөгсан вə зəифликдир. 

Әҝəр нөгсанлар вə зəифликлəр јолдан чыхмаға, азмаға сəбəб олурса,
нөгсаны чох олан адамын азмаға зəминəлəри дə чох олур. О адамын
нөгсаны вə зəифлији чох олур ки, онун вүҹуди тутуму да чох олсун.
Кисə бөјүк оланда тутуму да чох олур вə онун долмасы үчүн ора даһа
артыг мал јерлəшдирмəк лазымдыр. Инсанын вүҹуди тутуму чох
оларса, она даһа артыг камал инајəт едилмəлидир. Һəр неҹə олса да
онун өзүнүн олан бир шеји јохдур. Бир сəрчəнин кичиклијини нəзəрə
алараг, онун тутуму һəддиндə Аллаһ она ҝөз, гулаг, учмаг гүдрəти, сəс
ҝүҹү инајəт етмишдир. Әҝəр Аллаһ бу сајдыгларымызы ондан алса,
онда бир сəрчə бөјүклүјү гəдəр бош јер галаҹагдыр. Амма бөјүк
тутумда олан филə Аллаһ онун тутумуна ҝөрə бəдəн үзвү, гүдрəт вə ҝүҹ
инајəт едир. Инди бунлары ондан ҝери алса, јердə бир фил һəҹми гəдəр
бош кисə галаҹагдыр. 

Ҝөрəн, бизим мə’нəви тутумумузла Имам Сəҹҹадын (ə) тутуму
бирдирми? Ајдындыр ки, белə дејил. Бизим тутумумуз аздыр, биздə
олан фəһмин, шүурун һəдди нə гəдəрдирсə, тутумумуз да о гəдəрдир.
Бу ҹəһəтинə ҝөрə дə өз тутумумуз һəддиндə биздəн һесаб тəлəб олунур.
Һеч вахт Һəзрəти Сəҹҹаддан (ə) тəлəб олунан һесабы биздəн тəлəб
етмирлəр. Пејғəмбəр (с) вə Имам үчүн нəзəрдə тутулан тəклиф
кејфијјəти бахымындан бизə аид едилмир. Чүнки ону галдыраҹаг
ҝүҹүмүз јохдур. Ајдын олур ки, мə’сум Имама нисбəтдə бизим
тутумумуз чох мəһдуддур. Буна ҝөрə дə əскиклијимиз вə
зəифликлəримиз дə мəһдуддур. Имам өзүнə бахдығы заман, Аллаһын
она вердиклəрини гыраға гојанда һесабсыз зəифликлəр мүшаһидə едир.
Чүнки онун, Аллаһ она вердији вə верəҹəклəри үчүн јетəринҹə ҝүҹү,
тутуму вə габилијјəти вардыр. Бунун үчүн дə өзүнə нəзəр саланда ҝөрүр
ки, зəифлији һамысындан даһа чохдур. Чүнки тутуму чохдур. Она ҝөрə
дə дејир: - “Мəндəн дə һалы пис олан вармы?”

Әҝəр јениҹə тəклиф һəддинə чатмыш бир јенијетмə сəһвə јол вермиш
олса, онун ҝүнаһы, əлли ил дəрс охујуб, Гур’ан вə һəдис елмлəринə
вагиф бир алимин һəмин ҝүнаһа мүртəкиб олмасы, ејни сəһвə јол

вермəси илə бəрабəрми тутулаҹаг? Мə’лум мəсəлəдир ки, о алимин
ҝүнаһы даһа чохдур, чүнки габилијјəти вə тутуму даһа чохдур.
Јенијетмə оланын исə ҝүнаһы чох аздыр, чүнки онун фəһми вə тутуму
чох аздыр. О алим өз тутумуна ҝөрə даһа чох ҝүнаһ газаныр вə ҹəзасы
да ағыр олмалыдыр. Бу барəдə рəвајəтлəрин бириндə дејилир: “Алимин
бир ҝүнаһы бағышланана гəдəр ҹаһилин јетмиш ҝүнаһы бағышланар.”
Ҹаһилин ҝүнаһы даһа аздыр, чүнки онун фəһми вə тутуму да аздыр.
Мүмкүн олмаса да белə фəрз едəк: əҝəр имам ҝүнаһ етмиш олса, онун
ҹəзасы ади инсанларын ҹəзасындан мин дəфəлəрлə ағыр олмалыдыр.
Чүнки онун фəһми вə тутуму артыгдыр. Имам өзүнə баханда ҝөрүр ки,
Аллаһа итаəт вə бəндəлик јолунда елəдији бүтүн лəјагəтли əмəллəри
Аллаһ она инајəт етмишдир, һамысы Аллаһ тəрəфиндəндир. Бунлары
Аллаһын һесабына чыханда өз һесабында зəифликдəн башга бир шеј
ҝөрмүр. Өз зəифлијинин даһа чох олдуғуну ҝөрəндə башгаларындан
даһа артыг хəҹалəт чəкир. Бура гəдəр дејилəнлəр Имам Сəҹҹадын (ə)
сөзлəринə бир ачыглама иди. 

Инсанын əҝəр гəлбинин ҝөзү ачылса вə һəгигəтлəри даһа чох ҝөрə
билсə, Аллаһын бəрабəриндə нə гəдəр зəиф олдуғуну дəрк едəҹəкдир.
Баша дүшəҹəк ки, ловғаланмаг лазым дејил, анҹаг өзүнү ҝөрүб,
мəнəм-мəнəм демəк јерсиз бир ишдир. Мəҝəр бу мəрһəлəјə ҝəлиб
чатмыш һəмин о мəғрур инсан бир гəтрə мурдар су дејилдими? Инди
ки, бөјүјүб тəкамүл едибдир, əлдə етдиклəрини о өзү-өзүндəн
чыхардыбдыр ки, бу гəдəр ловғаланыр? Демəли, əҝəр биз һəгигəтдə
өзүмүзə нəзəр салсаг өзүмүзү һəр кəсдəн кичик ҝөрəҹəјик. Әлбəттə, бу
тəвазөкарлыг үздə, јаландан олмамалыдыр. Инсанын үздə өзүнү
тəвазөкар ҝөстəриб гəлбдə өзүнү һамыдан үстүн тутмасы нифагдыр.
Јə’ни мүнафиглик əламəтидир. Тəвазөкарлыг ичəридəн ҝəлмəлидир. Бу
да илаһи товфиг олмадан, мə’рифəт нуруну Аллаһ инсанын гəлбинə
салмајынҹа əмəлə ҝəлмир. 

Үмидварам, Аллаһ-тəала белə бир мə’рифəти бизлəрə дə нəсиб едəҹəк
вə арзу едирəм бундан да јүксəк мə’рифəти бизлəрə инајəт етсин. 

Һәгиги иманын сәмәрәси Пејғәмбәрин (с) кәламында
Һəдисин давамында Пејғəмбəр (с) бујурур: - “Еј Әбузəр! Ҹамааты өз

динлəриндə əблəһ, дүнјаларында агил ҝөрмəјинҹə иманын һəгигəтинə
чатмајаҹагсан.”

Еј Әбузəр, бир вахт иманын һəгигəтини дəрк етсəн, əҝəр ҝөрсəн
ҹамаат өз дүнјаларында габаға ҝедирлəр, бил ки, онлар өз дүнјалары
илə мүнасибəтдə агил вə шүурлудурлар, ахирəтлəринə нисбəтдə амма
надан вə ахмагдырлар. (Пејғəмбəрин (с) бујуруғунда “куллəһум”

тə’бири ишлəдилмишдир, јə’ни бүтүн ҹамаат белəдир. Чүнки, өз
ахирəтлəри үчүн агил оланлар чох аздыр. Бунун үчүн дə өз ахирəтлəри
илə əлагəдə ахмаг олан үмуми ҹамаатын мүгабилиндə саја ҝəлəҹəк
гəдəр дејиллəр.) 

Агил о адамдыр ки, јахшы вə даһа јахшы, фајдалы вə даһа фајдалы
олан ики əмр арасында сечим апарса, даһа фајдалы оланы сечир. Әҝəр
биз дүнјаны ахирəт илə мүгајисə етсəк ҝөрəҹəјик ки, ахирəт дүнјадан
дəфəлəрлə фајдалыдыр. Чүнки һəм мүддəт бахымындан сонсуздур –
инсанын дүнјəви өмрү 70-80 ил арасындадыр вə ја 100 илдəн чох
гыраға чыхмыр; һəтта əҝəр фəрз етсəк мин илə ҝедиб чыхыр, јенə дə
ахирəтин сонсуз һəјаты гаршысында бир əдəд дејил – вə һəм дə
кејфијјəт бахымындан: дүнјəви лəззəтлəр ағыр зəһмəт һесабына əлдə
едилир вə əлавə олараг дəрдлəр вə чəтинликлəрлə гарышыг олур. Биз
чəтинликлəр вə дəрдлəрə о гəдəр алышган олмушуг ки, һəмин о аз
лəззəтлə, - өзү дə дəрдлə гарышыг – гане олуруг. Јемəкдəн лəззəт ала
билмəјимиз үчүн нə гəдəр зəһмəт чəкмəлијик: пул əлдə етмəлијик,
һəмин пула лазым олан шејлəри алмалыјыг, бунлар бир тəрəфə, јемəји
чејнəмəјимиз үчүн дə чəнəмизи ишə салыб јормалыјыг. Бүтүн бунлар
бир лоғма чөрəјин боғазымыздан ашағы ҝетмəси үчүндүр ки, бу заман
бир аз лəззəт алаг. Бу һəлə һарасыдыр! Јемəк ашағы енəндəн сонра да
јени бир просес башлајыр. Амма ахирəт лəззəтиндə һеч бир дəрд,
зəһмəт јохдур. Нə онун һазырланмасында инсан зəһмəт чəкир, нə дə
сəрф олунмасында. Орада јорғунлуг да олмаз: “Елə бир Рəбб ки, өз
лүтфү вə кəрəми илə бизи (əбəди галаҹағымыз) игамəтҝаһда
јерлəшдирди. Орада бизə нə јорғунлуг үз верəҹəк, нə дə бир мəшəггəт,
əзијјəт тохунаҹагдыр!”

Ахирəт һəм кејфијјəт ҹəһəтиндəн дə дүнјадан үстүндүр, һəм дə
кəмијјəт: “ Һалбуки ахирəт даһа хејирли вə даһа багидир.”

Ахирəтин тəсəввүр олунмаз дəрəҹəдə дүнјадан үстүнлүјүнү нəзəрдə
тутанда, о икиси илə мүгајисəдə агил инсан һансыны сечəр? Мə’лум
мəсəлəдир ки, ағыл ахирəти сечəр. Амма ҹамаат арасында белə
мүгајисəни апарыб она əмəл едəн адам чох аздыр. Чүнки ҹамаатын
əксəријјəти иманын һəгигəтинə чатмајыбдыр. Амма иманын
һəгигəтинə чатмыш адамлар ахирəти дүнјадан үстүн тутмагдан əлавə
билирлəр ки, ҹамаат дүнјаларына нисбəтлəриндə агил, ахирəтлəринə
нисбəтдə ҹаһилдирлəр. Дүнја ишлəри илə бағлы мəсəлəлəрдə јахшыны
писдəн ајыра билирлəр вə өз мадди мəнафелəринə чох јахшы
вагифдирлəр, амма ахирəтдəн хəбəрлəри јохдур. Ахирəтин олдуғуна вə
дүнјадан үстүн олмасына инана билмирлəр. 

Бəлкə дə Пејғəмбəрин (с) сөзүнүн сирри будур ки, мө’мин əксəр
инсанларын диндə ҹаһил олдугларыны баша дүшəндə, артыг һəјатда
онларын архасынҹа ҝетмəк истəмир вə өз јолуну онлардан ајырыр. Сə’ј
едир ахирəтлə бағлы ишлəрдə башгаларынын бурахдығы сəһвлəрдəн
ибрəт ҝөтүрсүн вə һəгиги јолда аддымласын. Башга бир ҹəһəтдəн дə
дүнја илə бағлы ишлəрдə агиллəрин тəҹрүбəсиндəн фајдаланыр.
Әлбəттə, дини гајда-ганунлары ҝөзлəмəклə. 

ИЈИРМИ ДӨРДҮНҸҮ ДӘРС

Мүһасибәнин, әмәлләрин өлчүлмәсинин вә Аллаһдан
һәја етмәјин әһәмијјәти

- Мүһасибә - гачылмаз зәрурәт
- Мүшаритә, мүрагибә вә мүһасибә 
А - Мүшаритә
Б - Мүрагибә
Ҹ - Мүһасибә 
- Нәфсин мүһасибәсинин фајдасы
- Чиркин әмәлин доғурдуғу хәҹаләт
- Хәҹаләт вә һәјанын мәфһуму
- Гәләт адәт - ән’әнәләрин јајылмасынын амилләри

Мүһасибәнин - әмәлләрин өлчүлмәсинин вә Аллаһдан һәја
етмәјин әһәмијјәти

Пејғəмбəрин (с) бу бөлүмдəки нəсиһəтлəри мүһасибə вə илаһи һəја
илə əлагəдардыр. Рəвајəтлəрдə, хүсусилə дə “Нəһҹүл-бəлағə”дə
“Нəфсин мүсаһибəси” мəсəлəсинə чохлу тə’кидлəр едилмишдир. Әхлаг
устадлары һагг јолда һəрəкəтин илк гəдəмини, нəфсин пакланмасынын
илк мəрһəлəлəриндəн бирини “мүһасибə”дə ҝөрүрлəр. 

“Еј Әбузəр! Сəни (сорғу-суала чəкиб) мүһасибə етмəмиш, өз һесабына
јетиш ки, сабаһ сəни мүһасибə етсəлəр чəтинə дүшмəјəсəн.”

Бу мəзмунун ејниси, башга рəвајəтлəрдə дə дəфəлəрлə јад
едилмишдир: “Сизи мүһасибə етмəмиш, сиз өзүнүзү мүһасибə един.”

Бу рəвајəти башга рəвајəтлəрдəн фəрглəндирəн, она əлавə бир
нөгтəнин артырылмасыдыр. Һəмин нөгтə будур ки, инсанын бу дүнјада
өзүнү сорғу-суала чəкиб мүһасибə етмəси Гијамəт ҝүнү ондан һесабат
алынмасыны асан едəҹəкдир. 

Мүһасибә, гачылмаз зәрурәт
Мүһасибəнин əсли вə əмəллəрин јохланылмасы гачылмаз бир ишдир

вə һамы да буну дəрк едир. Һəр кəсин өзүнə ҝөрə һəјатда һесабаты
олур. Хүсусилə дə тиҹарəт саһəсиндə чалышанлар, ишлəри сəрмајə
јатырыб, пул алыб – пул верəнлəр үчүн һесабат апармаг, хејрини,
зəрəрини арашдырмаг бөјүк əһəмијјəт дашыјыр. Базарда чалышан,
ишлəри алыш-вериш оланлар адəтəн илдə бир дəфə өз
ҝəлир-чыхарларыны нəзəрдəн кечирир, һесаб-китаб апарырлар. Амма
бунунла јанашы ҝүнүн ахырында, һəфтəдə вə ајда да өз һесабларыны

јохлајырлар ки, илин ахырында һесабатлары асан олсун. Әҝəр һəмин
таҹир ҝүндəлик, ја һəфтəлик вə ајлыг һесабына бахмаса, һесабларын
һамысы үст-үстə јығылыб галса, иш онун үчүн чəтин олар. Бə’зəн белə
диггəтсизлијин, ишлəри бошуна бурахмағын нəтиҹəсиндə
бағышланылмаз сəһвлəр баш верир. 

Сөз ондадыр ки, неҹə ки таҹир диггəтлə өз зијаныны, хејрини ҝөздəн
кечириб јохлајыр вə бир гəпијинин дə о јан – бу јан олмасына јол
вермир, елəҹə дə мө’мин өзү илə Аллаһы арасында олан һагг –
һесабыны јохламалы, һəр бир əмəлини чөткəјə вурмалыдыр. Бу ишиндə
нəфсин мəкриндəн чəкинмəли, нəфсинин ону алдатмасындан
гачмалыдыр ки, нəфс, онун ҝүнаһларыны тəмизə чыхармагла, өз
əмəллəри үзəриндə диггəтлə һесаб апармасына мане олмасын. Өз
нəфсиндəн етдиклəри барəдə гəнаəтбəхш ҹаваб тəлəб етмəлидир.
Гијамəтдə илаһи мə’мурлар ондан неҹə һесаб тəлəб едəҹəклəрсə, о да
өзү илə һəмин шəкилдə һесабат апармалыдыр. 

Гајдасы үзрə ҝүнаһларын һесабы əҝəр вахтында тутуларса,
бир-биринин үстүнə јығылыб галмазса, даһа дəгиг апарылмыш олур вə
инсан да дүзҝүн нəтиҹə əлдə едир. Бу мəсəлəнин бир тəрəфи...

Башга бир тəрəфдəн əҝəр ҝүнаһларын һесабыны тə’хирə салсаг,
ҝетдикҹə һансы ҝүнаһа мүртəкиб олдуғумузу вə нə гəдəр ҝүнаһын
үст-үстə јығылыб галдығыны унударыг. Бундан башга өз
ҝүнаһларымыза нəзарəт етмəјəндə онун чарəси барəдə ҝөтүр-гој да
етмирик вə һəмчинин етдијимиз ҝүнаһларын һəҹминə инанмағымыз
ҝəлмир. Әҝəр мəндəн сорушсалар өмрүндə, индијə гəдəр нə гəдəр ҝүнаһ
етмисəн, чох инсафым олса дејəрəм, мин ҝүнаһ. Амма, əҝəр дəгигликлə
ҝүндəлик, һəфтəлик вə ја ајлыг ҝүнаһларымы гејдə алсајдым, һесаб –
китаб тутсајдым, онда мə’лум оларды ки, ҝүндə, һəфтəдə вə ја ајда
бəлкə дə миндəн артыг ҝүнаһа батмышам! Бүтүн ҝүнаһлар үст-үстə
јығылыб галанда астрономик бир рəгəмə чеврилирлəр. Биз гəфлəтдə
олуруг, елə билирик ки, əҝəр адам өлдүрмəмишиксə, оғурлуг
етмəмишиксə, демəли əсас ишлəр өз гајдасындадыр, јердə галан
ҝүнаһлар о гəдəр дə мүһүм дејилдир. Бəлкə дə кимсə бизə “ҝүнаһкар”
десə, е’тираз едиб дејəрик: -“Мəҝəр биз нə ҝүнаһ етмишик ки?”
Унутганлыг инсан нəфсинин хасијјəтидир, хүсусилə дə дилдə
дејилəнлəрдə. 

Психолоҝијада диггəт јетирилəн мəсəлəлəрдəн бири будур ки,
инсанын етдији сəһвлəрини, ҝүнаһларыны јада салмасы, онларын
јенидəн ачылыб ағардылмасы, ону хəҹалəтли, башыашағы едир. Инсан
һəмин мəсəлəлəрə јенидəн гајыдылмасыны истəмир, онлары унутмаға
чалышыр.

 Бу ҝүнлəр психологлар унутганлығын вə јаддаша өтүрмəнин јаранма
механизминин өјрəнилмəсиндə чохлу ишлəр ҝөрмүшлəр. Јə’ни
инсанын бир шеји неҹə унутмасыны, һансы амиллəрин унутганлыгда
рол ојнадығыны вə һəмчинин һансы амиллəрин јаддаша өтүрмə
механизмини əмəлə ҝəтирдијини өјрəнмəјə чалышмышлар. Тəəссүфлəр
олсун ки, арашдырылмасы һəм динимизə вə һəм дүнјамыза фајда
верəҹəк бу мүһүм мəсəлə барəсиндə биз чох аз иш ҝөрмүшүк. 

Демəли, инсан севмəдији шејин өзүнə нисбəт верилмəсини истəмир.
Психологларын арашдырмалары ҝөстəрир ки, инсан һəр бир ҝүнаһдан
вə ҹинајəтдəн сонра өзүнə һагг газандырмаға, əмəллəрини тəмизə
чыхармаға ҹəһд едир. О виҹдан əзабындан јаха гуртармаг, ҝөрдүјү
əмəлин она вердији əзабы јүнҝүллəшдирмəк үчүн һəмин ҝүнаһы өз
вүҹудундан узаглашдырмаға чалышыр, башга тə’бирлə десəк өзүнү
ҝүнаһсыз ҝөстəрмəјə сə’ј едир; чалышыр ја ҝүнаһы јаддан чыхарсын, ја
да ону башга бирисинə - мүһитə, шејтана, дүнјаја, иҹтимаи гурулуша вə
ја һəр һансы диҝəр амилə - нисбəт версин. Бу јолла өзүнү мүдафиəјə үз
тутур. Әҝəр “мүдафиə механизми”нə јөнəлмə мејли инсанда ҝүҹлəнəрсə
вə һəр ҝүнаһына бəраəт газандырмаға чалышарса, өзү һаггында
инсафлы һөкмдəн јајынарса, бу һисс онун даһа бөјүк ҹинајəтлəр
төрəтмəсинə зəминəлəр јарадыр. Чүнки о өзүнүн бу иши илə өзүнү
ҝүнаһын гамчысындан кəнарлашдырмыш олур вə ону ҝүнаһын
агибəтиндəн горхудуб чəкиндирəҹəк һеч бир нараһатлығы, əзијјəти
галмыр. Белə олур ки, ҝүнаһын үзрү ҝүнаһын өзүндəн даһа хəтəрли
олур. 

Чүнки инсанда өзүнə мəһəббəт һисси вар. Ҹамаат јанында
һөрмəтинин олмасыны истəмəсиндəн башга һəм дə  өз јанында
башыуҹа олмасыны истəјир; өз виҹданы гаршысында хəҹалəтли олмаг
истəмир, өзүнү нагис ҝөрмəји севмир. Буна ҝөрə дə онда бошлуг,
нагислик јаранмасына сəбəб олан шејлəри хатирəсиндəн силмəјə
чалышыр. Чүнки онларын хатырланмасы инсанын өз ҝөзүндə өзүнү
һəгир вə јүнҝүл ҝөрмəсинə сəбəб олур вə бу да инсанын тəбии
мејлинин əксинəдир. Бу нөгтəјə диггəт јетирмəклə, əҝəр бу арада
инсанын нөгсанларыны, сəһв ишлəрини онун јадына салаҹаг амиллəр
олмазса, бу ҝедишлə ону бөјүк тəһлүкə ҝөзлəјир вə јахын ҝəлəҹəкдə
гаршысыалынмаз хəсарəтлəрлə үз-үзə дајанаҹагдыр. Бу ҹəһəтинə ҝөрə
рəвајəтдə инсанын өз пис əмəллəрини јада салыб онларын ислаһы үчүн
тəдарүк ҝөрмəсинин əн јахшы үсуллары сечилмишдир. Әхлаг
устадлары һəмин рəвајəтлəри нəзəрдə тутараг “Ме’раҹус –садə”,
“Ҹамеус – сəадəт” вə “Иһјау-улум” кими китабларда, нəфсинин
паклашмасыны вə ҹиловланмасыны, сејри-сүлук јолуна гəдəм гојмаг

истəјəнлəрə үч мəрһəлəни – “мүшаритə”, “мүрагибə” вə “мүһасибə” –
кечмəји төвсијə едирлəр. 

Мүшаритә, мүрагибә вә мүһасибә
А - Мүшаритә
Сəһəр тездəн инсан јухудан дуранда диггəт етмəлидир ки, онун

ихтијарына јени бир сəрмајə гојулмушдур. Әҝəр биз јухудан
галхмасајдыг вə руһумуз бəдəнимиздəн һəмишəлик ајрылсајды, бизим
өмрүмүз бирдəфəлик баша чатмајаҹагдымы?

“Аллаһ (əҹəли чатан кимсəлəрин) ҹанларыны онлар өлдүјү заман,
өлмəјəнлəрин (һəлə əҹəли чатмајанларын) ҹанларыны исə јухуда алар
(чүнки јуху да өлүм кими бир шејдир, јуху заманы руһун бəдəнлə
əлагəси кəсилəр.) Өлүмүнə һөкм олунмуш кимсəлəрин ҹанларыны
(руһлар алəминдə) сахлајар (онларын руһу бир даһа бəдəнлəринə
гајытмаз, белəликлə дə, бəдəн өлүб ҝедəр). Диҝəр (өлүмүнə һөкм
олунмамыш) кимсəлəрин ҹанларыны исə мүəјјəн бир мүддəтəдəк
(əҹəллəри ҝəлиб чатынҹаја гəдəр јухудан ојандыгда бəдəнлəринə)
гајтарар. Һəгигəтəн, бунда дүшүнəн бир гөвм үчүн (Аллаһын һəр шејə
гадир олмасына, Гијамəт ҝүнү өлүлəри дирилдəҹəјинə дəлалəт едəн)
əламəтлəр вардыр!”

Демəли, биз јухуда өлүмүн бир мəрһəлəсини кечирик вə санки өлмүш
кими олуруг. Инди, əҝəр јухудан јенидəн ајылмыш олсаг бизə јени
һəјат бағышланмыш олур вə ихтијарымыза тəзə бир сəрмајə верилир.
Белə олан сурəтдə бизə верилəн икинҹи тəзə бир һəјата ҝөрə Аллаһа
шүкүр етмəлијик, үзүмүзү нəфсимизə јөнəлдиб она белə демəлијик: - Еј
нəфс! Аллаһ-тəала бу дəјəрли сəрмајəни сəнин ихтијарында гојду ки,
онунла ахирəт сəадəтини тə’мин едəсəн. Әҝəр јолуну азсан, сəрмајəни
удузмусан, зијан ҝөрəҹəксəн. Өз нəфсимизлə шəрт кəсəк вə онунла
əһд-пејман бағлајаг ки, бир даһа ҝүнаһын əтрафында долашмасын вə
Аллаһын гəзəбинə сəбəб олаҹаг ишлəрдəн узаг олсун. Нəфсимиздəн сөз
алаг ки, бу гијмəтли сəрмајəни Аллаһын разы галаҹағы вə инсаны
сəадəтə чатдыраҹағы јерлəрдə ишлəтсин. Чүнки Аллаһын разылығыны
газанмагла инсан сəадəтə јетишир. Аллаһ разы олмајынҹа инсан
сəадəтə чата билмəз. Өз нəфсимизлə шəрт кəсəк ки, ваҹиб əмəллəрин вə
илаһи тəклифлəрин јеринə јетирилмəсиндə əјəр- əскиклијə јол
вермəсин вə əлиндəн ҝəлəн һəр бир хејир иши тəрк етмəсин. 

Јахшы оларды бу мүшаритəни (өз нəфси илə шəртлəшмəси) инсан
сүбһ намазындан вə намазын ардынҹа охунан дуадан сонра апарсын.
Инсан өз нəфсинə хитаб едəрəк десин: - “Еј нəфс! Мəним бу бир-ики

ҝүнлүк өмүрдəн башга əлимдə һеч бир сəрмајəм јохдур, əҝəр əлимдəн
чыхса бүтүн сəрмајəм бада ҝедəҹəк. 

Еј нəфс! Рəһман Аллаһ бу бир ҝүнү дə мəнə мөһлəт верди. Әҝəр бу
ҝүн өлмүш олсајдым, арзу едəрдим ки, јенидəн Аллаһ мəни бу дүнјаја
гајтарсын, бəлкə ахирəтимə бир азугə топлаја билим. Инди, еј нəфс, елə
тəсəввүр ет ки, өлмүшдүн вə бу дүнјаја гајытмағы арзу едирдин вə
сəнин дə арзуну гəбул едиб јенидəн бу дүнјаја гајтардылар. Инди нə
фикирлəширсəн? Јохса бу бир ҝүнү дə зај етмəк истəјирсəн? Чүнки
чəкдијин һəр нəфəс гијмəтли бир ҝөвһəрдир ки, онунла ахирəт
асајишини тə’мин едəҹəк əбəди хəзинə топламаг олар.”

Б - Мүрагибә
“Мүшаритə” мəрһəлəсиндəн сонра “мүрагибə” мəрһəлəси ҝəлир.

Инсан бу мəрһəлəдə, ҝүн əрзиндə нəфси илə бағладығы шəртлəрə
риајəт етмəсинə ҝөз гојур. Јə’ни, һəр ан диггəтли олур ки, мəбадə
бирдəн јадындан чыхар, ҝүнаһ иш ҝөрəр. Бахыб ҝөрмəлидир ки, јолу
дүз ҝедир, ја əјри. Башга тə’бирлə десəк, мүрагибəт һəмин тəгвадыр.
Чүнки тəгва илаһи дəјəрлəрин сијанəти вə əмəллəрин нəзарəтдə
сахланылмасыдыр. Рəвајəтлəрин бириндə ҝөстəрилир ки, тəгва она
охшајыр ки, инсан гаранлыг ҝеҹəдə əгрəб вə иланла долу бијабанда јол
ҝедир вə һəр ан мүмкүндүр ајағыны иланын үстүнə бассын вə илан да
ону чалмагла һəјатына сон гојсун. Неҹə ки һəмин адам əгрəб вə иланла
үзлəшмəмəк үчүн бүтүн диггəтини топлајыр вə һəр аддымыны
еһтијатла ҝөтүрүб гојур, елəҹə дə инсан ҝəрəк һəјатда шејтанын
хəтəриндəн аманда олмасы вə ҹəһəннəм əзабына дүчар олмамасы үчүн
һəр ишиндə диггəтли вə еһтијатлы олсун. Мə’лум олур ки, тəгва
инсанын өз ишлəриндə диггəтли олмасы вə өз əмəллəринин агибəтини
дүшүнмəсидир. 

Имам Садиг (ə) бујурур: “Бир нəфəр киши Пејғəмбəрин (с) хидмəтинə
ҝəлиб əрз едир: - “Еј Аллаһын Рəсулу, мəнə бир өјүд-нəсиһəт,
тапшырыг верə билəрсинизми?” Пејғəмбəр үч дəфə она бујурур: -
“Әҝəр сəнə нəсиһəт етсəм, ону гəбул едəрсəнми?” Һəр дəфəсиндə дə
һəмин адам дејир: - “Бəли, еј Аллаһын Рəсулу.” Сонра Пејғəмбəр (с)
дејир: - “Мəним сəнə нəсиһəтим будур ки, һəр бир иши ҝөрмəк
истəдикдə, əввəлҹə һəмин ишин агибəти, сонрасы барəдə јахшыҹа
дүшүн, ҝөтүр-гој ет, сонра əҝəр ҝөрдүн һəмин ишин ахыры, нəтиҹəси
јахшыдырса о иши ҝөр, јох, əҝəр ҝөрдүн ахыры јахшы ҝөрсəнмир, о
ишдəн узаглаш.”

Нəфсин мүрагибəти Аллаһы танымағын нəтиҹəсиндə һасил олур. Бу
танымағын нəтиҹəсиндə инсан јəгин едир ки, Аллаһ-тəала инсанын
ҝизли сирлəринə аҝаһдыр вə һеч бир шеј Онун нəзəриндəн гачмыр. Бу

бахымдан елə бир əмəл јохдур ки, инсан ону ҝөрдүјүндə мүрагибəтə
еһтијаҹы олмасын. Чүнки, бəндə ја Аллаһа итаəтлə мəшғулдур, ја ҝүнаһ
əмəллəрлə, ја да мүбаһ сајылан ишлəрлə. Онун бəндəлик һалында
мүрагибəтдə олмасы əмəлини камала чатдырмасында ҝөстəрдији
ихласдан вə сə’јдəн, əдəб нормаларына риајəт етмəсиндəн вə əмəли
нөгсанлардан горунмасындан ибарəтдир. Бəндəнин ҝүнаһ ишлəркəн
мүрагибəтдə олмасы онун төвбə етмəси, пешманчылығы, əмəлиндəн
утанмасы вə сəһвини дүзəлтмəсинə сə’ј етмəсидир. Мүбаһ ишлəрдə
бəндəнин мүрагибəт етмəси будур ки, гајда-гануна риајəт етсин вə
не’мəтлəрдəн истифадə етдикдə һəмишə не’мəт саһибини нəзəрдə
тутсун вə о не’мəтлəрə ҝөрə шүкр етсин вə бəлалара сəбирли олсун. 

Ҹ - Мүһасибә 
Нəфсин паклашмасы үчүн əхлаг устадларынын төвсијə етдији үчүнҹү

мəрһəлə мүһасибəдир. Мүһасибə - јə’ни инсан ҝүнүн ахырында өзүнүн
бир ҝүнлүк рəфтарыны арашдырмаға башлајыр. Јохлајыр ки, ҝөрсүн
өһдəсиндə олан илаһи вəзифəлəрə, ваҹиблəрə əмəл едиб, ја јох.
Јохламадан сонра əҝəр ҝөрсə ки, илаһи вəзифəлəри јеринə
јетирмишдир вə онун ҝүн əрзиндə бүтүн рəфтары шəр’и гајдалара ујғун
олмушдур Аллаһа шүкр етмəлидир ки, она бу вəзифəлəри јеринə
јетирмəк товфигини инајəт едибдир. Чүнки вəзифəлəрин əнҹамы илаһи
товфигин сајəсиндə һəјата кечир. Бу товфиги бизə инајəт етдији үчүн
гəдирданлыг олараг шүкр етмəлијик. Һəмчинин сə’ј етсин башга
ҝүнлəрдə дə һəмин сағлам вə дүзҝүн јолу давам етдирсин. Амма əҝəр
илаһи вəзифəлəрə əмəл етмəмиш олса вə ја əмəллəриндə гүсура јол
вермиш олса вə ајағы бүдрəјиб јолундан чыхмыш олса, онда
мүстəһəбби əмəллəри, хүсусилə дə нафилə намазларыны һəјата
кечирмəклə ишиндə олан нөгсанлары дүзəлтмəјə чалышмалыдыр вə
илаһи вəзифəлəри тəрк едиб ҝүнаһ ишлəдији үчүн өзүнү
данламалыдыр вə төвбə етмəлидир ки, бунунла Аллаһ-тəала онун
ҝүнаһларындан кечсин. Һəмчинин јахшы вə хејирли əмəллəрлə
ҝүнаһларынын тəдарүкүнə мəшғул олмалыдыр. Белə олан сурəтдə
јатдығы заман бүтүн һесаблары тəмизлəнмиш олур вə үзəриндə һеч бир
ҝүнаһ галмыр. Бу һəмин о мүһасибəдир ки, Әһли-бејт (ə) өз
сəһабəлəринə төвсијə етмишлəр вə əхлаг устадлары да пак
имамларымызын бујурдугларынын əсасында ону башгаларына
тапшырырлар. 

Мүһасибəнин нəфсин паклашмасында олан ролуну вə əһəмијјəтини
нəзəрə алараг Имам Казим (ə) бујурур: - “Һəр ҝүн, ҝүн əрзиндə
нəфсинин һесабыны апармајан кəс биздəн дејил. Әҝəр јохлајыб ҝөрсə
ки, јахшы əмəллəр етмишдир, Аллаһдан онун јахшы əмəллəрини бир аз

да артырмасыны истəсин, əҝəр ҝөрсə ки, пис əмəллəрə мүртəкиб
олмушдур, Аллаһдан бағышланмаг дилəсин вə Она тəрəф гајытсын.”

Пејғəмбəри-Әкрəм (с) сəһабəлəринə бујурур: - “Сизə инсанларын əн
зирəкинин вə əн наданынын ким олдуғуну дејимми?” Әсһаб дејир: -
“Бəли, еј Аллаһын Рəсулу.” Һəзрəт бујурур: - “Инсанларын əн зирəки о
кəсдир ки, өз нəфсинин һесабыны апарсын вə өлүмдəн сонракы һəјаты
үчүн иш ҝөрсүн. Инсанларын əн ахмағы о адамдыр ки, өз нəфсинин
истəклəринə табе олур вə һəмишə Аллаһдан онун арзуларыны јеринə
јетирмəсини тəлəб едир.”

Нәфсин мүһасибәсинин фајдасы
Нəфсин мүһасибəсинин фајдаларындан бири дə будур ки, инсан өз

сəһвлəрини ҝөрəндə тез онлары дүзəлтмəјə чалышыр, ҝүнаһын
тə’сиринин руһунда јер тутмасына имкан вермир. Инсан өзү илə
һесабат апармаса, нə гəдəр ҝүнаһ етдијини дə билмəјəҹəкдир. Әҝəр
биздəн сорушсалар ки, сəһəрдəн ахшама гəдəр нечə јахшы, нечə пис,
налајиг иш ҝөрмүсүнүз, һарада чашмыш, һарада дүз олмусунуз –
билмəјəҹəјик. Амма онда ки, нəфсимизлə һесабат апарырыг, ҝөрүрүк
ки, əмəллəримизин нечəси дүз олмушдур, нечəси əјри. 

Инсан өз ҝүнаһларына диггəт јетирмəјəндə о ҝүнаһлар онун руһуна
һопур вə даим она мəнфи тə’сир ҝөстəрирлəр. Һəр ҝөрүлəн ҝүнаһ онун
гəлбиндə гара бир хал əмəлə ҝəтирир, ҝүнаһлар артдыгҹа гаранлыг вə
зүлмəт дə онун үрəјини бүрүмəјə башлајыр, иш о јерə чатыр ки,
үрəјиндə нурдан əсəр-əламəт галмыр. Бу нөгтə бə’зи рəвајəтлəрин
мəзмунудур. О ҹүмлəдəн Имам Садиг (ə) рəвајəтлəрин бириндə
бујурур: -

“Бир адам ҝүнаһ етдијиндə онун үрəјиндə гара хал јараныр, əҝəр
төвбə етсə, хал мəһв олуб ҝедир, јох, əҝəр о ҝүнаһын үстүнə башга
ҝүнаһ да ҝəлсə, о хал артыб чохалмаға башлајыр вə бу минвалла онун
үрəјини гара өртүк бүрүјүр ки, бундан сонра о адам һеч вахт доғру јола
гајытмаз.”

Һəрдəн инсанын хəбəри олмур, хəбəр тутанда ҝөрүр ки, ҝүнаһ артыг
үрəјини əһатə едибдир. Әҝəр буҝүнкү һалыны бир ил габагкы һалы илə
мүгајисə етсə ҝөрəҹəк ки, руһунда ҝөзəчарпаҹаг дəрəҹəдə дəјишиклик
баш вермишдир. Бир мүддəт елм өјрəнəн бə’зи адамлар, өз
руһијјəлəриндə, əхлагларында мүшаһидə етдиклəри зəифликлəри
барəдə өз-өзлəринə дејирлəр: - “Тəһсилə башладығым илк вахтларда
мəним вəзијјəтим белə дејилди; јүксəк руһијјəдə идим, үрəјим, зеһним
саф иди. Нə олду ки, бирдəн-бирə руһијјəм зəифлəмəјə башлады?”
Бə’зилəри бу тəнəззүлүн, сүгутун сəбəбини дəрсдə ҝөрүрлəр; елə

тəсəввүр едирлəр ки, дəрс охумаг онларын гəлбини гаралтмышдыр.
Мə’нəви руһијјəлəринин ашағы дүшмəсинə ҝүнаһларынын сəбəб
олдуғуна инанмаг истəмирлəр. Ајдындыр ки, инсанын јахшы вə
дəјəрли ишлəриндəн бири дə онун дəрс охумасыдыр. Һəрчəнд бə’зəн
инсанын бу кими јахшы ишлəриндə чохлу ејиблəр мүшаһидə олунур
ки, сəбəби дə инсанын диггəтсизлијиндəн ирəли ҝəлир. Елə ки, инсан
дəрс охумагдан јорулур вə ја дəрс охумагла бир јерə чыхаҹағына
үмидини итирир вə ја ону өз нəфсани истəклəринə ујғун ҝөрмүр, бүтүн
ејиблəри дəрсдə ахтармаға башлајыр вə бир нөв өзүнү алдадыб дејир: -
“Мəним үрəјими гаралдан дəрс охумаг олду, бундан габаг, дəрс илинин
əввəлиндə үрəјим, руһум пак иди!” Дүздүр ки, дəрс илинин əввəлиндə
үрəк пак иди вə инди гаралмышдыр, амма онун сəбəби дəрс охумаг
дејил, əксинə, сəбəби дəрс охумамагдыр. Сəбəби ҝүнаһлар вə нəфси
тəрбијə олмадан дəрс охумагдадыр. 

Бəли, инсан мүһасибə етмəјəндə ҝүнаһын һəгиги вə тəквини тə’сири
өз гүввəсиндə галыр, нəтиҹəдə инсанын үрəјини гаралдыр.Гафил
адамын исə бундан хəбəри олмур. Санки бир адам ағ палтар ҝејинир вə
арасы кəсилмəдəн бу палтарын үстүнə лəкəлəр дүшүр. Амма о
ҝөзлəрини јумуб палтарынын чирклəндијинə бахмаг белə истəмир.
Ајдындыр ки, лəкəлəр үст-үстə јығылыб палтары ијрəнҹ бир вəзијјəтə
салаҹагдыр вə она һəр баханын үрəјини буландыраҹагдыр. Амма о
адамын өзүнүн бу вəзијјəтдəн хəбəри јохдур, чүнки ҝөзлəрини
бəрк-бəрк јуммушдур!

Нəфсин мүһасибəсиндəн узаглашмағын əн бөјүк ејби вə зијаны будур
ки, ҝүнаһын тə’сири руһда галыр вə ҝүнбəҝүн артыб үрəји зүлмəтə
бүрүјүр вə инсаны Аллаһдан бир аз да узаглашдырыр. Инсанын
өзүндəн хəбəри олмур, чох вахт елə билир ки јахшы, һөрмəтли
адамдыр; ловғаланыр ки мəн елəјəм, белəјəм. Һалбуки, һəр ҝүн
учурумун ағзына сүрүклəнир вə нəтиҹəдə бир ҝүн бəдбəхтлик чаласына
дүшəҹəкдир: 

“(Ја Мəһəммəд!) Де ки: “Сизə əмəллəри бахымындан (ахирəтдə) əн
чох зијана уғрајанлар барəдə хəбəр веримми? О кəслəр ки, онларын
дүнјадакы зəһмəти боша ҝетмишдир. Һалбуки, онлар јахшы ишлəр
ҝөрдүклəрини (вə бунун мүгабилиндə мүкафата наил олаҹагларыны)
зəнн едирлəр.”

Әлламə Тəбатəбаи бу ајəнин тəфсириндə бујурур: -“Хејир əлдə етмəк
мəгсəдилə олан алыш-веришдə зијан о заман баш верир ки, инсан
мəгсəдинə наил олмасын вə ја сəрмајəсиндə əскиклик үзə чыхсын вə ја
инсанын зəһмəти һəдəр ҝетсин. Мүбарəк ајəдə зəһмəтин һəдəрə ҝетмəси

зəһмəтин итирилмəси, пуча чыхмасы тə’бири илə верилмишдир.
Мəсəлəн, бир нəфəр јолу итирир вə ҝедəҹəји јерə чатмыр. 

Һəрдəн инсанын тиҹарəтдə зəрəр ҝөрмəси ишиндə нашы олмасы илə
əлагəдар олур вə ја ишин јолуну билмəмəси илə вə ја ҝөзлəнилмəз,
инсанын өзүндəн асылы олмајан амиллəрин нəтиҹəсиндə олур. Бу
зијанларын арадан галхмасына үмид етмəк олар. Чүнки үмид едилир
зијанкар ајылсын, ишини јенидəн башласын вə əлиндəн чыхан
зəһмəтини ҝери гајтарсын. Амма бə’зəн дə инсан зијан ҝөрүр, елə
билир ки, хејир ҝөрүр! Зəрəрə дүшүр, амма хејирдəн башга бир шеј
газанмадығына инаныр. Бу зијанларын əн писидир ки, дүзəлмəсинə
үмид јохдур. 

Инсанын бу дүнјадакы вəзифəси анҹаг сəадəти үчүн чалышмасыдыр.
Бундан башга онун һеч бир истəји олмамалыдыр. Әҝəр һагг јола дүшсə
вə һəдəфə чатса, һəгиги сəадəтə чатмыш олаҹагдыр. Амма əҝəр јолуну
азса вə өз сəһвинə вагиф олмаса зəһмəти һəдəр ҝедəҹəкдир. Лакин онун
ниҹат тапмасына үмид вар. Амма һагг јолдан чыхыб гејри һагга үз
тутарса вə өз билдијиндə исрар едəрсə, белə ки, һагг нуру онун үчүн
заһир оланда нəфси ону пəрдəлəјиб дикбашлыға вə ҹəһалəт тəəссүбүнə
ҝирифтар едəрсə,белə инсан əмəлиндə вə зəһмəтиндə зијан
ҝөрмүшлəрин əн писи олаҹагдыр. Чүнки, онун зијанларыны арадан
галдыра билəҹəјинə үмид јохдур вə сəадəтə чатаҹағы да ҝөзлəнилмир.
Бу һəмин нөгтəдир ки, Аллаһ-тəала мүбарəк ајəдə бəјан едир.”

Бундан габаг дејилдији кими нəфсин мүһасибəсинин фајдаларындан
бири будур ки, инсан өз сəһвлəрини ҝөрүр вə онлары јолуна гојмаға
чалышыр. Ҝүнаһын тəквини тə’сиринин руһунда галмасына вə ону
учурума сүрүклəмəсинə јол вермир. Пејғəмбəр (с) бу һəгигəти бири
диҝəринə лазым олан ики тə’бирлə бəјан едир. Әввəл дејир “Сəндəн
һесабат истəмəмиш нəфсини мүһасибə ет” вə сонра бујурур “Бу
мүһасибə сəнин сабаһкы (Гијамəтдəки) һесабыны асан едəр.” Чүнки
өзүн өз əмəллəрини јохласан үзə чыхан сəһвлəрини, ҝүнаһларыны
дүзəлтмəјə сə’ј едəр вə нəтиҹəдə Гијамəт ҝүнү һесаб-китабын асан олар.
Амма əҝəр белə етмəсəн, ҝүнаһлар бир-биринин үстүнə галаныб галар,
Гијамəт ҝүнү сəнə проблем јарадар. Дүнјада өз ҝүнаһларындан
хəбəрсиз олурсан вə билмирсəн нə гəдəр сүгут етмишсəн, амма
Гијамəтдə өз əмəл дəфтəринлə гаршылашырсан вə сајсыз-һесабсыз
ҝүнаһларыны ҝөрүрсəн. Онларын сəндə јаратдығы һəсрəт сəнə
ҹəһəннəм əзабындан даһа артыг əзијјəт верəҹəкдир. 

Һəдисин давамында Пејғəмбəр (с) бујурур: - “Гијамəт ҝүнү сəни
Аллаһ дəрҝаһында сорғу-суала чəкмəк үчүн əмəллəрини тəрəзидə

чəкмəмиш индидəн өзүн өз əмəллəрини тəрəзијə вур. Һазыр ол (вə бил)
ки, һеч бир шеј Аллаһдан ҝизли дејил.”

Гијамəт ҝүнүндə əмəллəрин өлчүлмəси барəдə Аллаһ бујурур:
“О ҝүн (Гијамəт ҝүнү) əмəллəрин (тəрəзидə) чəкилмəси һагдыр.

Тəрəзилəри ағыр ҝəлəнлəр (јахшы əмəллəри пис əмəллəриндəн чох
оланлар) ниҹат тапанлардыр!”

Әмəллəрин өлчүлмəси бизим е’тигад етдијимиз инанҹлардандыр.
Әмəллəрин өлчүлмəси онларын мүгајисə олунмасы вə азлығынын,
чохлуғунун мүəјјəн едилмəсидир. Инди əҝəр биз өзүмүз өз
əмəллəримизи тəрəзидə чəкмəјə башласаг вə ҝөрсəк ки, ҝүнаһларымыз
ағырлашмышдыр, јүкүмүзү азалтмаға чалышаҹағыг. Амма əҝəр өз
əмəллəримизин өлчүлмəсинə фикир вермəсəјдик, ҝүнаһларымызы
чəкмəсəјдик вə онларын руһумуза гојдуғу тə’сирдəн хəбəримиз
олмасајды, бир ҝүн илаһи тəрəзи гаршысында дурмалы оланда рүсвај
олуб һəсрəт чəкəҹəкдик. Демəли, өз əмəллəринин мүһасибəсинə,
өлчүлмəсинə диггəт јетирəн адамын сабаһ Аллаһын гаршысында, онун
ҝизли вə ашкар əмəллəринин өлчүлəҹəји ҝүндə јүкү аз олаҹаг. Чүнки о,
өз ҝүнаһларыны, əхлаги əјəр-əскиклəрини дүзəлтмишдир. 

Гијамəт ҝүнүнүн һəсрəтинə мүбтəла олмаг истəмирсинизсə индидəн
дүшүнүн, əмəллəринизи ҝөзүнүзүн өнүндə ҹанландырмаға чалышын.
Тəсəввүр един ки, өмрүнүз баша чатмышдыр – чүнки һеч ким сабаһа
сағ галаҹағына əмин дејил – вə Аллаһ гаршысында əмəллəринизи
јохлајырлар. Инди бахын ҝөрүн Аллаһын гаршысына нə
чыхараҹагсыныз вə Онун бəрабəриндə нə һала дүшəҹəксиниз. Бир
һалда ки, мə’сум имамлар өз мүнаҹатларында əмəллəрин Аллаһ
дəрҝаһына верилдији ҝүнүн горхусундан Аллаһа пəнаһ апарырлар,
бизлəр нијə отурмушуг? Биз дə өлдүрүҹү əзабларын əн дəһшəтлиси
олан о Ҝүнүн һəсрəтинə мүбтəла олмамаг үчүн һəр ҝүн əмəлимизи
һесаба вурмалыјыг ки, əҝəр пис бир əмəлимиз олмушса тез дүзəлдəк
ки, əмəл дəфтəримиздəн силинсин. 

Чиркин әмәлин доғурдуғу хәҹаләт
Мə’лумдур ки, сөз əмəллəрин Аллаһ гаршысына чыхарылмасындан

ҝедəндə, Аллаһдан һəја вə утанмаг мəсəлəси дə ортаја чыхыр. Инсан
пис бир иш ҝөрүб вə ја бир хəјанəт едиб сонра ону унутса тəфавүтсүз
олур вə онун руһијјəсиндə һеч бир дəјишиклик əмəлə ҝəлмир. Биз, зəиф
олдуғумуза  вə һəгигəтлəри дүзҝүн дəрк етмəдијимизə ҝөрə вə
һəмчинин һəгигəтин дəркинə тəдриҹəн јахынлашаг дејə, һисс олуна
билəн ишлəрдəн мисал чəкирик: 

Фəрз един ики нəфəр нечə илдир бир-бири илə достлуг едир вə
араларында əһд едиблəр ки, бир-биринə хəјанəт етмəсинлəр. Инди əҝəр
онлардан бири диҝəринə хəјанəт етсə вə достунун да бу хəјанəтдəн
хəбəри олмаса вə ја ону унутмуш олса рəфиги илə үз-үзə ҝəлəндə
рəфтары чох ади олаҹагдыр. Амма əҝəр досту онун хəјанəтини ҝизли
видео лентə алса вə ја фотосуну чəксə вə бир мүддəтдəн сонра она
ҝөстəрсə вə десə: -“Сəн мəнимлə əһд бағламышдын ки, мəнə хəјанəт
етмəјəсəн, ағыз долусу достлугдан дəм вурурдун, бəс нə олду? Нијə
мəнə хəјанəт етдин?” Бурдадыр ки, хəјанəткар үчүн хəҹалəт һисси баш
галдырыр вə утаныб гызармаға башлајыр. Бу ҹүр хəҹалəт һисси һəр
əзабдан даһа чəтиндир. Хəјанəт етмиш адама өз хəјанəтини унудандан
сонра досту ҝəтириб етдији хəјанəтин видео лентини она ҝөстəрсə,
ҝөрəн о нə һала дүшəҹəкдир? Онун һеч ағлына ҝəлмирди ки, достунун
бу хəјанəтдəн хəбəри ола билəр. 

Мəн бу дүнјада əмəллəрин үзə чыхмасына мисал кими хəјанəтин
лентə алынмасыны, тəсвирə ҝөтүрүлмəсини ачыгладым, амма
Гијамəтдə əмəлин өзү һазыр олур. Бахмајараг ки, бизим əглимиз
əмəллəрин ҹанлы олараг һүзуруну, заһир олмасыны дəрк етмир, амма
бизим мəзһəби е’тигадымыза ҝөрə əмəллəрин тəҹəссүмү сабит
олмушдур: “...Онлар (дүнјада) етдиклəри бүтүн əмəллəрин (өз
гаршыларында) һазыр дурдуғуну ҝөрəҹəклəр...”

Бу ајəдə ачыг шəкилдə Аллаһ ејни əмəлин өзүнүн һазыр олаҹағыны
бəјан едир. Ајəни башга ҹүр тəфсир етмəк олмур. Бу ајəдəн башга
диҝəр ајəлəрдə дə əмəллəрин тəҹəссүмү бəјан едилир, о ҹүмлəдəн: “О
ҝүн (Гијамəт ҝүнү) һəр кəс етдији јахшы вə пис əмəллəри гаршысында
һазыр ҝөрəҹəк вə ҝүнаһлары илə өзү арасында чох узаг мəсафə
олмасыны арзулајаҹагдыр...” 

Һəтта, əҝəр Гијамəтдə инсанын əмəллəринин шəклини, тəсвирини она
ҝөстəрсəлəр, јенə дə инкар едə билмəз. Әҝəр онун əмəллəрини олдуғу
кими она ҝөстəриб десəлəр: - филан ҝүндə, филан саатда вə ја филан
ҝеҹəдə сəн бу иши ҝөрмүсəн, о анда Аллаһла үз-үзə дајанса онун
чəкдији хəҹалəт һəр əзабдан даһа шиддəтли олаҹагдыр. 

Инсан Мəһшəр ҝүнүнү, əмəллəринин Аллаһ гаршысына неҹə
чыхаҹағыны јадына салмасы үчүн јахшы оларды бүтүн бу сəһнəлəри өз
хəјалында ҹанландырсын. Һəтта əҝəр бу дүнјада рүсвајчылығы олубса
ону да бир анлыға јадына салсын: - мəсəлəн, бир вахт ҝизлиндə пис бир
иш ҝөрүрдү вə бирдəн һараданса бир ушаг ҝəлиб чыхыр вə онун
ҝөрдүјү ишин шаһиди олур. Јəгин белə бир иш һамынын башына
ҝəлмиш олар; əтрафа диггəт етмəдəн пис бир иш ҝөрдүјү заман, бирдəн
башыны галдырыб ҝөрүр ки, кимсə она ҝөз гојурмуш. Белə вəзијјəтдə

инсан утандығындан аз галыр јерə ҝирсин. О ки галмышды һəмин адам
ушаг јох, кифајəт гəдəр шүуру, ағлы олан бир шəхс олсун, вај о ҝүндəн
инсанын бојнунда һаггы олан бириси олсун вə ҝөрдүјү ҝизли иш дə она
хəјанəтдəн ибарəт олсун. 

Шəксиз, бизим һəр нəјимиз варса Аллаһ бизə вермишдир вə
атдығымыз һəр сəһв аддым Она хəјанəтдир. Инсан əҝəр дүзҝүн
фикирлəшсə ҝөрəҹəкдир ки, онун ҝүнаһы Һагг саһибинин һүзурунда вə
Она хəјанəт олмушдур. Ҝөрəҹəкдир ки, о кəсə гаршы ҝүнаһ едир ки,
онун өзүнүн варлығы вə етдији ҝүнаһын ҝүҹү елə Онун
тəрəфиндəндир. О, бу не’мəтлəри вə ҝүҹү бизə она ҝөрə верибдир ки,
онунла өзүмүзү тəкамүлə чатдыраг вə Она јахынлашмаг үчүн истифадə
едəк. Белə олан вəзијјəтдə чох утандырыҹы олар ки, Аллаһын
не’мəтлəрини Она гаршы ҝүнаһ етмəкдə, Она хəјанəт ишлəрдə, Ондан
узаглашмаг үчүн ишлəдəк!

Дејилəнлəри нəзəрдə тутараг, əҝəр инсан ахшамлары бир нечə дəгигə
өз нəфси илə мүһасибə етсə, əмəллəрини ҝөзү өнүндə ҹанландырса
јəгин ки, бу мүһасибə, Аллаһ гаршысында ҝүнаһкар олдуғуну ҝөрмəк,
онун ҝүнаһларынын азалмасына сəбəб олаҹагдыр. Һəтта бүтүн
ҝүнаһларын јујулмасына сəбəб олан халис төвбəјə ҝəтириб чыхармаса
да һəмин хəҹалəт һисси онун ҝүнаһ јүкүнү јүнҝүллəшдирмиш олур вə
ҝүнаһын тə’сиринин артмасынын гаршысыны алыр. Бундан сонра
инсан асанлыгла ҝүнаһа гуршана билмир. Инди əҝəр Аллаһын
һүзурунда олдуғуну диггəтиндə һəр заман сахлаја билсə, адəтə чевирсə,
даһа һеч вахт ҝүнаһ етмəз. 

Хәҹаләт вә һәјанын мәфһуму
Әмəллəрин Аллаһ гаршысына ҝəтирилмəсини вə хəҹалəт һаггында

дејилəнлəри нəзəрдə тутараг, рəвајəтин диҝəр бөлүмүндə Пејғəмбəр (с)
һəја мəсəлəсини өнə чəкир: - “Еј Әбузəр! Аллаһдан һəја ет! Анд олсун о
Аллаһа ки, ҹаным Онун ихтијарындадыр, мəн һəр дəфə су башына
чыханда башымы, үзүмү өртүрəм, мəнимлə  олан ики мəлəкдəн һəја
едирəм.”

Һəја вə хəҹалəт мəсəлəси олдугҹа бөјүк əһəмијјəт дашыјыр. Амма
тəəссүфлəр олсун ки, бу мəсəлə илə бағлы јанлыш фикирлəр сəслəнир.
Јабанчы мəдəнијјəтлəрин арамыза нүфуз етмəси илə һəја вə утанҹаглыг
кими мəсəлəлəрлə бағлы бир сыра фикри проблемлəр гаршыја
чыхмышдыр. Буна ҝөрə дə бу мəсəлə əтрафында арашдырма
апарылмасы јеринə дүшəрди. Бахмајараг ки, бу гыса фүрсəтдə анҹаг
моизəлəри зикр етмəклə кифајəтлəнмəк истəјирдим; чүнки мүмкүндүр
мəҹлисин бу бəһси динлəмəјə һазырлығы олмасын, амма бу мəсəлəнин

бүнөврəсини, алт јапысыны тəшкил едəн фикирлəрə ишарə едилмəсини
лазым билирəм. 

Һамымыз билирик ки, Ислам мəдəнијјəтинə ҝөрə һəја вə утанҹаглыг
јахшы вə дəјəрли һесаб едилир вə бунун мүгабилиндə үзлүлүк,
һəјасызлыг менталитетимизə зидд дəјəрлəр сырасында јер тутур.
Әввəллəр бир адамы сөјмəк истəјəндə она дејəрдилəр: “үзлү”,
“һəјасыз”, чүнки “үзлү” вə “сыртыг” кими кəлмəлəр сөјүш вə
јаманламаг сајылырды. Әҝəр бир аз да гəлиз сөјүш сөјмəк
истəсəјдилəр, дејəрдилəр: “һəјасыз”. “Һəјасыз” сөзү чох пис сөјүш
сајылырды. Бу бизим мəдəнијјəтимиз... Амма бу ҝүнлəр Гəрб
мəдəнијјəтиндə, күфр дүнјасында һəја, утанмаг ејб һесаб едилир.
Психолоҝијада, əхлаг фəлсəфəсиндə вə тə’лим-тəрбијəдə јер тутан
мəсəлəлəр сырасында һəја вə һəјасызлыг мəсəлəси хүсуси јер тутур.
Ҝөрəн психолоҝија елми, əхлаг вə тəрбијə үсулу бахымындан инсан
һəјалы олмалыдыр, јохса һəјасыз? Әлбəттə, Ислам мəдəнијјəтинин
əксинə олараг гəрб мəдəнијјəтиндə һəјасызлыг тəшвиг едилир дејəндə,
бу о демəк дејил ки, бизим һəја барəсиндə нəзəримиз вə онунла бағлы
рəфтарымыз камил олараг дүзҝүндүр. Буна ҝөрə дə бу мəфһумун бəһсə,
арашдырмаја еһтијаҹы вар вə мəтлəбин ајдынлашмасы үчүн инсанда
һəјанын вə утанҹаглығын көклəринə ишарə едирик:

Инсанда мөвҹуд олан фитри хүсусијјəтə əсасəн, əҝəр инсан пис
билдији, ҹəмијјəт тəрəфиндəн бəјəнилмəјəн бир ишə мүртəкиб оланда
онун дахилиндə һəја адлы хүсуси бир əксүл-əмəл баш галдырыр.
Әлбəттə, бу руһи əксүл-əмəлин үзə чыхмасы ики əмрə əсасланыр: бири
инсанын ҝөрдүјү иши пис билмəсидир, икинҹиси фитрəтинин нисбəтəн
сағлам олмасыдыр. Јə’ни əзилмиш, өлмүш олмасын. Чүнки инсанын
чохлу фитри һалəтлəри вар, амма фитрəтини ајаглар алтына атанда, о
фитри һалəтлəр зəифлəјиб өлəзијир вə јаваш-јаваш јох олурлар.
Демəли, пис ишлəр гаршысында һəја һисси фитри бир хүсусијјəтдир,
амма писи вə чиркинлији ајырд етмəк һəрдəн əгл васитəсилə тə’јин
едилир. Бə’зи јерлəрдə мүһитин она ашыладығы тə’сир нəтиҹəсиндə
јахшыны вə писи гаврајыр. Илк вахтларда ушаға нəјин јахшы вə нəјин
пис олдуғуну тəлгин едəн валидејн олур. Әҝəр бу тəлгин дүзҝүн һəјата
кечирилсə, ушаг пис бир иши ҝөрəндə вə хəбəр тутанда ки, башгасы
она гырагдан ҝөз гојур, өз фитри хүсусијјəти əсасында хəҹалəт чəкир
вə башыны ашағы салыр, бə’зəн тəр дə төкүр. Бу фитри əксүл-əмəл
ушагда баш галдыран тəбии бир һиссдир вə дејилдији кими јахшыны
вə писи тə’лим васитəсилə гаврајыр. 

Гәләт адәт - ән’әнәләрин јајылмасынын амилләри
Ислами вə əхлаги дəјəрлəрдəн башга биздə мүһитин, ҹəмијјəтин вə ја

милли вə ирги амиллəрин тə’сири нəтиҹəсиндə јер алмыш бир сыра
адəт вə əн’əнəлəр вардыр ки, онларын əсасында бə’зи шејлəри јахшы,
бə’зилəрини исə пис һесаб едирик. Бу бахышын шəриəтə һеч бир
аидијјəти јохдур вə мүмкүндүр шəриəтин зиддинə дə олсун. Мəсəлəн,
ушағын өзүндəн бөјүклəрин гаршысында данышмағыны пис билирик.
Елə ки, ушаг ағзыны ачыр бир сөз десин, тез дејирик: - Сакит ол,
ајыбдыр. О ушаг јахшыны вə писи валидејнлəриндəн, əтрафындакы
адамлардан өјрəндији үчүн елə тəсəввүр едир ки, јахшы вə пис оланлар
онларын дедиклəриндəн ибарəтдир. Елə ки, башгаларынын онун
ишинə мəнфи реаксијаларыны, гаш-габаг салладыгларыны ҝөрүр, баша
дүшүр ки, ҝөрдүјү иш јахшы иш дејилмиш вə һəмин иши ҝөрдүјү үчүн
хəҹалəт һисси кечирир. Буна ҝөрə дə бөјүјүн јанында данышмаға
ҹүр’əт етмир, синифдə мүəллимдəн суал сорушмаға хəҹалəт чəкир. Бу
һал ҝет-ҝедə онда адəтə чеврилир вə бөјүјəндəн сонра да данышмаг
истəјəндə хəҹалəт һисси, утанҹаглыг ону тутур вə данышмасына
манечилик төрəдир. Ҹамаат ичиндə, бир мəҹлисдə данышмаг, суал
вермəк истəјəндə гəлби дөјүнмəјə башлајыр, рəнҝи гызарыр. 

Мə’лум мəсəлəдир ки, шəриəт инсанын сəрбəст даныша билмəмəсини
бəјəнмир.Инсанын өз фикрини, һагг сөзү дејə билмəмəсини шəриəт
мəнфи гаршылајыр. Буна охшар гəлəт анлајышлар гадынын һəја
мəсəлəсиндə дə вар. Бизим мəдəнијјəтимиздə гадынын əн бөјүк сəрвəти
онун һəјасыдыр. Амма дəјəрли олан бу мəфһумун һəјатда тəтбиги илə
бағлы бизим ҹəмијјəтимиз јерсиз, ифрат тəəссүбкешлик ҝөстəрир.
Иффəтли гызы елə тəрбијə едирлəр ки, намəһрəм адамын гаршысында
сөз даныша билмир. Ону гандырмаға чалышырлар ки, бу һəјанын
əламəтидир! Ислам бахымындан бир гадын башгалары гаршысында өз
сөзүнү демəји баҹармалыдыр, амма чох јериндə дејилмиш вə бəјəнилəн
фикир будур ки, данышылмајаҹаг јердə данышмасын вə ја
башгаларыны тəһрик едəҹəк гəдəр сəсини назилтмəсин. Амма бу о
демəк дејил ки, тамамилə данышмасын, ону о гəдəр дə
сыхышдырмамалысан ки, гаршыдакы һеч сəсини ешитмəсин.
Һəгигəтдə биз мүхтəлиф мəсəлəлəри, јөнлəри бир-бириндəн ајырд едə
билмəмишик. 

Әҝəр гадынын башгаларынын гаршысында данышмағы ејб олсајды,
Һəзрəти Зəһра (ə) Мəдинə мəсҹидиндə о мөһтəшəм нитгини неҹə
сөјлəјəҹəкди? Ја Зејнəби Күбра ибн Зијадын мəҹлисиндə хүтбəсини
дејə билəрдими? Бəли, шəриəт дејир елə данышмамалысан ки, сəсин

башгаларыны тəһрикə ҝəтирсин вə јолундан чыхарсын. Данышығын
тəрзи шəһвəти јериндəн ојнатмамалыдыр. Бу дејилəнлəрдəн гырагда
гадынын данышмасына ирад тутулмур, кимсə демир гадынын ағзына
мөһүр вурулсун. 

Бир сыра мəсəлəлəрдə јол вердијимиз – хүсуси илə дə əхлаги вə
тəрбијјəви мəсəлəлəрдə -  ифрат вə тəфритлəр мəнфи нəтиҹəлəрə
ҝəтириб чыхармышдыр. Гəрблилəр бу мəнфи нəтиҹəлəри мүлаһизə
едəндə белə гəрара ҝəлирлəр ки, онун гаршысыны алсынлар, амма
тəфритə дүчар олуб һəмин дəјəрлəри өз əслиндəн узаглашдырдылар.
Биз ушаглары һəддиндəн артыг утанҹаг бөјүтдүк, белə ки,
башгаларынын гаршысында өз сөзлəрини демəјə хəҹалəт чəкдилəр, елə
ки онлар бу ишин сəһв олдуғуну ҝөрдүлəр, дедилəр: - “Ушаг һəр ишдə
азад олмалыдыр, гадын азад олмалыдыр вə һеч нəдəн чəкиниб һəја
етмəмəлидир; һəтта кишилəрин гаршысында чылпаг олса белə. Һəја вə
хəҹалəт мəсəлəсиндə етдиклəри хəтанын гəрбдə нəтиҹəси бу олду ки,
тамамəн бүтүн гејд-шəртлəри, һəдди-һүдуду кəнара гојдулар: надан ја
ифрат едəр, ја тəфрит. Нə биз Исламы дүзҝүн таныдыг, нə дə онлар
доғру јолу тутдулар; нə биз ислами дəјəрлəри дүзҝүн тəтбиг едə
билдик, нə дə онлар илаһи дəјəрлəрə фикир вердилəр. Әлбəттə,
онлардан бизим тəвəггемиз олмамалыдыр, чүнки фикирлəринин
бүнөврəси фасиддир. Аллаһа е’тигад бəслəдиклəри мə’лум дејил.
Гəрбдə һəтта килсəјə ҝедəн е’тигадлы мəсиһилəр мə’лум дејил динə
һəгигəтəн инанырлар, ја јох. Анҹаг дилдə динə вə дини дəјəрлəрə
гијмəт гојурлар, һəгигəтдə динə һеч бир мејиллəри јохдур. Буна ҝөрə дə
онлардан нə исə ҝөзлəмəк олмаз. Сөз бундадыр ки, биз нијə Ислам
һəгигəтлəрини танымадыг вə онлара дүзҝүн əмəл етмəдик. Биз
онлардан нијə дүзҝүн истифадə едə билмəдик ки, башгаларынын да
данлағына чеврилəк, бунлара ҝөрə бизə төһмəт вурсунлар? 

Дејилəнлəри нəзəрдə тутараг һəја мəфһумунун əһатə даирəсини, мə’на
ҝенишлијини ајдынлашдырмағы зəрури билирəм. Белə ки, ајдын олсун
һəјанын мəфһуму нəдир, һарада һəјалы олмаг, хəҹалəт чəкмəк
бəјəнилмир, мəзəммəт едилир. Ајдындыр ки, бүтүн һалларда хəҹалəтли
олмаг бəјəнилмир вə һəмчинин утанҹаглыгдан доған зəифлик дə јахшы
дејил. Јахшыны вə писи танымаг лазымдыр вə һəр бири мөһкəм
дəлиллəрлə јанашы өјрəнилмəлидир. Ушаға нијə демəлијик ки,
бөјүклəрин гаршысында данышмаг писдир? Бу Аллаһын, Пејғəмбəрин
(с) сөзүдүр? Имамларын јолу бу олмушдур? Мə’лум мəсəлəдир ки, јох.
Бəли, гышгырмаг, фəрјад етмəк һеч кимин хошуна ҝəлмир. Әлбəттə,
ушаг тəдриҹлə вə бөјүклəрин сəһиһ тə’лими илə баша дүшүр ки, елə
данышмаг лазымдыр ки, гаршыдакы тəрəф ешитсин вə һəддиндəн

артыг сəсин тонуну галдырмаг лазым дејил. Амма белə дејил ки, һеч
данышмасын. Ким дејир ки, гадынын башгасынын гаршысында
данышмаға һаггы олмамалыдыр? Белə олса, əҝəр мəһкəмəдə һаггыны
тəлəб етмəли олса вə ја бир јердə нəһј-əз-мункəр етмəли олса буну неҹə
едəҹəкдир? Демəли, јахшыны вə писи ислами əсасларын паралелиндə
танымалыјыг, анламалыјыг ки, Исламын нəзəриндə јахшы вə пис
һансыдыр. Бундан сонра һəгиги писин гаршысында һəја етмəк
бəјəнилир. Јохса  һансыса ҹəмијјəтин, миллəтин, мəнтəгəнин
дүзүб-гошдуғу адəт-əн’əнəлəр əсасында һəја етмəјин мə’насы јохдур
ки!

Бу ҹүр һəја вə утанҹаглыг əхлаги вə мə’нəви дəјəрлəрдəн јох,
адəт-əн’əнəлəрдəн доғур. Адəт-əн’əнəлəрин өзү дə əҝəр ислами
дəјəрлəр чəрчивəсиндə оларса мөһтəрəмдирлəр, јох, əҝəр илаһи
дəјəрлəрин вə һаггын хилафына оларса, онда инсани дəјəрлəрлə
зиддијјəт тəшкил едəҹəк. Буна əсасəн, əҝəр Исламын ганунларына
дүзҝүн əмəл етмəк истəјириксə əввəлҹə ҝəрəк һəгиги олан јахшы вə
писи таныјаг ки, бунунла да һансы рəфтарын гаршысында һəја
едəҹəјимизи билəк. 

Дејилди ки, јахшы вə писи таныјандан сонра инсан өз фитрəти
əсасында пис бир иш ҝөрдүјүндə һəја һисси кечирир. Инди əҝəр бу
фитри һиссин гаршысында мүгавимəт ҝөстəрсə вə онунла мүҹадилəјə
галхса, тəдриҹлə онда фитрəтдəн ҝəлəн һəја һисси зəифлəмəјə
башлајаҹаг вə бир мүддəтдəн сонра һəјасызлыг хислəти она сирајəт
едəҹəкдир. 

Бу ишин һəја вə утанҹаглыға дəхли јохдур, мəсəлə инсанын фитри
мејли гаршлысында мүгавимəт ҝөстəрмəсидир. Зəифлəшəн вə
тə’сирини итирəн һəмин фитри хүсусијјəтдир. Ҝүнаһа мүртəкиб олуб
онун агибəтинə е’тинасызлыг едəн адамларда ҝет-ҝедə үсјан һалы
ҝүҹлəнмəјə башлајыр вə əн писи дə будур ки, адəт һалына кечир.
Бундан сонра һəтта Аллаһын һүзурунда ҝүнаһ етдиклəрини јадларына
салсалар да чəкиниб һəја етмирлəр, чүнки фитрəтлəри əзилмишдир. 

Бəли, нəфси мүһасибəјə чəкмəјин нəтиҹəсиндə вə ҝет-ҝедə артан
ҝүнаһларын тə’сириндəн инсанын фитрəти јаваш-јаваш өлəзимəјə
башлајыр вə нəтиҹəдə инсан һеч бир ҝүнаһ ишдəн чəкинмир вə өз
виҹданы гаршысында ҹаваб вермəкдəн бојун гачырыр. Әлбəттə,
инсанда һəја һиссини арадан апаран диҝəр амиллəр дə мөвҹуддур вə
рəвајəтлəрдə онлара ишарə едилмишдир. Амма һəјасызлыға сəбəб олан
үмдə амил фитрəтдəн ҝəлəн һəја һиссинə гаршы мүгавимəт ҝөстəриб,
она е’тина етмəмəкдир. Бунун мүгабилиндə һəмин фитри һисси
ҝүҹлəндирмəк үчүн бə’зи мəсəлəлəрə риајəт етмəк лазымдыр. Һəмин

нөгтəлəрдəн биринə бу рəвајəтдə ишарə едилмишдир. Пејғəмбəр (с)
Әбузəрə Аллаһдан һəја етмəсини тапшырыр вə сонра бујурур: -“...Мəн
субашына ҝетдијим вахт башымы, ҝөзүмү бағлајырам вə һəмишə
мəнимлə олан ики мəлəкдəн һəја едирəм.” Бу фитри олан һəја һиссини
ҝүҹлəндирмəк үчүндүр. 

Әбу Сəид Хидри Пејғəмбəрин (с) һəддəн артыг һəјалы олмасы илə
бағлы дејир: - “Пејғəмбəр (с) ҝəлин көчəн бакирə гыздан даһа һəјалы
иди. Бир шејдəн нараһат оланда (нараһатлығыны дилинə ҝəтирмəзди)
чөһрəсиндəн анлајардыг."

Салманын дедији бу сөз чох мəшһурдур: - “Мəн өмрүм боју ајыб
јеримə бахмамышам!” Салман узунөмүрлү бир адам олуб. Мə’лумдур
ки, бу руһијјəдə олан һеч вахт зина етмəз. Амма əҝəр инсан е’тинасыз
олса, јахшы вə писə фəрг гојмаса, ҝет-ҝедə онда фитри һəја өлəҹəк вə
онун јерини ҝүнаһ мејиллəри тутаҹагдыр. О, һəмишə учурумун
кəнарында дурубдур, ҝөзлəјир балаҹа бир күлəк əссин, ону вуруб
бəдбəхтлик ҝирдабына салсын. Амма əввəлдəн өз рəфтарына диггəт
јетирсə, фитри һисслəрини ҝүҹлəндирсə, онда һəја һисси ҝүҹлəнмиш
олар вə өзүнү ҝүнаһа алудə етмəз. 

ИЈИРМИ БЕШИНҸИ ДӘРС

Беһиштә ҝетмәјин јолу вә Илаһи һәјанын ҹилвәләри

- Узун арзуларын мәзәммәти вә онун үмидлә фәрги
- Дүнја - вәсилә, ја һәдәф
- Мүтләг Гәни олана үз тутмаг еһтијаҹсызлығын әсас амили

кими 
- Өлүмү анмаг вә Илаһи һәјанын ҹилвәләри 
- Пакизәлик - өвлијаларын әхлагы

Беһиштә ҝетмәјин јолу вә Илаһи һәјанын ҹилвәләри

Габагкы дəрсдə Пејғəмбəрин (с) моизəлəриндəн бир һиссəсини
тəһлил етдик. Тəһлил олунан өнҹəки бөлүмдə Аллаһдан һəја етмəк
төвсијə олунурду. Бу бөлүмдə дə Пејғəмбəр (с) башга төвсијəлəри
бујурмагла јанашы јенидəн Аллаһдан һəја етмəјин əһəмијјəтинə ишарə
едир вə Әбузəрə белə дејир: - “Еј Әбузəр! Беһиштə ҝетмəк истəјирсəн?”
Әбузəр ҹавабында əрз едир: - “Атам сəнə гурбан, бəли.” Пејғəмбəр (с)
Әбузəри Беһиштə дə’вəт етмəк əснасында үч əсаслы шəрти бəјан едир:
- 

“1. Узун арзулары башындан чыхарт; 
  2. Өлүмү ҝөзлəринин өнүндə ҝөр;
  3. Аллаһдан неҹə лазымса һəја ет.”

Узун арзуларын мәзәммәти вә онун үмидлә фәрги
Бир чох рəвајəтлəрдə үзəриндə тə’кид едилəн мөвзулардан бири дə

мө’минин узун-узады арзулардан јаха гуртармасыдыр. Узун арзулар
инсанын илаһи вəзифəлəрини јеринə јетирмəсинə əнҝəл төрəдир вə ону
мə’нəви тəрəггидəн сахлајыр. Инсан арзусуна чатмаг үчүн илаһи
һəдəфлəри кəнара гојур, өзүндəн бихəбəр олур, сабаһын фикри илə
дəјəрли фүрсəтлəри əлиндəн гачырыр. Узун-узады арзуларын инсаны
камал јолундан сахлајан мəнфи ролуну вə ахирəтин əбəди сəадəтини
нəзəрдə тутараг, шејтан бу јолдан Аллаһ бəндəлəрини аздырмаг үчүн
јарарлы еһрам үнваны илə истифадə едир: Аллаһ Шејтаны өз

дəрҝаһындан гованда Шејтан деди: - “...Әлбəттə, мəн Сəнин
бəндəлəриндəн мүəјјəн бир гисмини əлə алаҹағам. Онлары һөкмəн
(доғру јолдан) сапдыраҹаг, (пуч) хүлјалара салдыраҹағам...”

Узун арзуларын хəтəри барəсиндə, онларын инсаны шүбһəјə салыб
сонра кичик ҝүнаһлара сөвг етмəси вə нəһајəт, бөјүк ҝүнаһлара əл
атмаға гəдəр учурума сүрүклəмəси илə бағлы тəһлүкə һисс едəн Һəзрəт
Әли (ə) дејир: - “Еј ҹамаат! Мəн сизə ҝөрə əн чох ики шејдəн горхурам:
бири нəфсин истəклəринə табе олмагдыр, диҝəри узун арзулара
гапылмаг. Нəфсин истəклəринə ујмаг инсаны һагг јолдан сахлајар, узун
арзулар ахирəти јаддан чыхарар.”

Үмидлə узун арзулар арасындакы тəфавүтү баша дүшмəк үчүн узун
арзунун мəфһумуну изаһ етмəк лазымдыр. Хүсусилə дə она ҝөрə ки,
арзу сөзүнүн мəфһумундан үмид анлајышы да чыхыр. Инсан
һəјатынын, зəһмəтинин мајасы – истəр мадди ишлəрдə олсун, истəрсə
дə мə’нəви – үмиддир. Әҝəр бир адамын вəзијјəтинин
јахшылашмасына, јахшы əмəллəрин нəтиҹə верəҹəјинə үмиди олмаса,
нə дүнја үчүн иш ҝөрəр, нə дə ахирəт үчүн. Гур’анын бујурдуғу кими: 

“Һəр ким Аллаһын дүнјада вə ахирəтдə өз пејғəмбəринə көмəк
ҝөстəрмəјəҹəјини зəнн едирсə, гој ҝөјə (евинин таванына) бир ип
узатсын, сонра да (ипи боғазына салыб) кəссин (өзүнү ондан ассын) вə
ҝөрсүн ки, онун бу һијлəси гəзəбинə сəбəб олан шеји (Аллаһын өз
пејғəмбəринə ҝөстəрəҹəји јардымы) арадан галдыра билəрми?”

Бу тəрҹүмəјə əсасəн, əҝəр инсанын Аллаһын көмəјинə үмиди олмаса
һəмишə гəзəбин, үмидсизлијин торунда илишиб галаҹагдыр. Һəмишə
нараһат вə дилхор олаҹагдыр вə бошлуғун, үмидсизлијин шиддəтиндəн
нə өзүнүн, нə дə башгаларынын сəадəти үчүн бир аддым белə ата
билмəјəҹəкдир. Ҝүнаһа, ҹинајəтə булашмаса да, башга бир һəрəкəти дə
олмајаҹагдыр. 

Демəли, үмид узун арзудан фəрг едир. Үмид инсанын һəрəкəт
мүһəррикидир. Аллаһа, ахирəт савабына, илаһи инајəтə үмид етмəк
əхлаги фəзилəтлəрдəндир. Һəмин рəвајəтдə Пејғəмбəр (с) Әбузəрə
бујурур: - “Беһиштə ҝетмəк истəјирсəн?” Јə’ни Беһиштə ҝетмəк
үмидин, арзун вар? Бу ону ҝөстəрир ки, үмид бəјəнилəндир. Пис олан,
бəјəнилмəјəн узун арзулар, хəјалпəрвəрлик, дүнјаја гапылыб
галмагдыр. Демəли, мө’мин үмидсиз олмаз, əксинə о, дүнјəви арзулары
бејниндəн силмəклə зеһни раһатлыг тапыр, чүнки зеһни бу ҹүр дүнјəви
арзулара вахт ајырмагданса даһа шəрəфли шејлəр барəсиндə фəалијјəт
едəр. Мө’минин зеһни Аллаһа үмидлə, Она јахынлашмаг шөвгə илə
гүввəт тапыр. 

Дүнја - вәсилә, ја һәдәф
Дүнја затəн тəлəб олунан əсас һəдəф, мəгсəд дејил, бəлкə онун

лазымлығы вəсилə вə алəтлəрин лазымлығы һəддиндəдир; јə’ни инсан
дүнја үчүн чалышмалыдыр, амма һəдəфи дүнја олмамалыдыр. Дүнјəви
чалышганлыг ахирəт үчүн васитə олмалыдыр. Әҝəр белə олмаса, јə’ни
ахирəт һəдəф олмаса, ади дүнја ишлəри үчүн сə’јлəринин дə дүзҝүн
əгли изаһы олмајаҹагдыр. Белə олан сурəтдə ҝөр башында дүнјəви узун
арзулар бəслəјəн инсан нə вəзијјəтдə олар. 

Инсанын дүнјадакы сə’јлəри үзəринə дүшəн тəклифлəри јеринə
јетирмəк характери дашымалыдыр. Онун һəрəкəти – истəр фəрди
мəсəлəлəрдə олсун, истəрсə дə иҹтимаи зəминəлəрдə - Аллаһын
разылығы вə ахирəт сəадəтини кəсб етмəк үчүн олмалыдыр. Белə
олмазса, Ислам бахымындан онун һəрəкəти вə сə’јлəри
бəјəнилмəјəҹəкдир вə мəзəммəтə тушланаҹагдыр. Һəмчинин дүнјаја
үмид етмəјин өзү дə ахирəт үмиди илə паралел ҝөтүрүлмəлидир. 

Әҝəр инсан дүнјəви фəалијјəтлəрини ахирəтə васитə гəрар вермəк
истəсə, диггəт етмəлидир ки, ахирəтə чатмаг үчүн рол ојнајан вə
мə’нəви ишлəрə манечилик төрəтмəјəн дүнјəви фəалијјəтлəр
мəһдуддур. Буна ҝөрə дə фикрини, зеһнини чох да дүнјəви ишлəрə
мəшғул етмəмəлидир. Чүнки инсанын зеһнинин тутуму вə тəхəјјүл
гүввəси дə мəһдуддур: бир мөвзу һаггында дүшүнəндə, диҝəр
мəсəлəлəр барəдə тə’тил едир. Онун диггəти бир шејə јөнəлəндə, диҝəр
мəсəлəлəрдəн диггəтини чəкир. Инсан əҝəр ҝеҹə-ҝүндүз фикрини дүнја
ишлəринə гатса – еви, арвады, јемəји, палтары, ҹамаат арасындакы
мөвгеји, хүласə дүнјаја аид олан һəр шеји – фикирлəшсə, онун зеһни
елə долаҹаг, бу ишлəрə елə гарышаҹаг ки, даһа ахирəт барəдə
фикирлəшмəјə маҹалы олмајаҹаг. Һəтта јухусунда да ону ҝөтүрүб, буну
гојаҹаг. 

Әҝəр тиҹарəт, алыш-вериш адамыдырса јухусунда пул сајыб, пул
бөлəҹəк, əҝəр бəнна, ме’мардырса зеһниндə иншаат материалларыны
ҝөтүр-гој едəҹəк. Евлəнмəјəн адам бејниндə гыз сечмəклə мəшғулдур,
гыз көчүрəн ҹеһизи неҹə верəҹəјини, тојун хəрҹлəрини дүшүнүр; бу
фикри мəшғəлəлəрлə артыг ахирəт барəсиндə, мə’нəвијјаты,
јарадылыш һəдəфи һаггында дүшүнмəјə вахт галмыр. 

Бу ҹүр ҝүндəлик ишлəр инсанын зеһнини елə мəшғул едир ки, ваҹиб
ишлəринə јетишə билмир. Әҝəр ҝүндəлик мəсəлəлəрдəн гуртарыб бир
аз вахт тапырса, онда да јүз ил сонранын фикрини етмəјə башлајыр:
нəвəси нə вахт бөјүјəҹəк, института нə вахт ҝирəҹəк, нəтиҹəси неҹə
олаҹаг? Ушаглар нə вахт боја-баша чатаҹаглар, нə вахт евлəнəҹəклəр?

Дүнја иши бир дејил, ики дејил – сајмагла гуртармаз. Чох тəəссүфлəр
олсун ки, бə’зəн һəтта мə’нəви ишлəрин өзүнү дə дүнја үчүн васитəјə
чевирирлəр! Бу артыг инсанын əн бөјүк зијаны вə бəдбəхтлијидир.
Иши тиҹарəт олан бир адамын тиҹарəтдəн өз дүнјəви истəклəринə
чатмасы үчүн истифадə етмəси тəəҹҹүблү дејил. Тəəҹҹүблү олан будур
ки, инсан дини, дүнјасыны тə’мин етмəк үчүн васитə гəрар версин;
дини өз дүнјəви истəклəринə чатмаг, газанҹ əлдə етмəк үчүн базара
чевирсин! Белə инсан динсатандыр, рəвајəтин тə’бири илə десəк, динин
васитəсилə рузи јејир. Бурнундан ҝəлəҹəк! Инсан нə гəдəр бəдбəхт
олмалыдыр ки, дин ишлəриндəн дүнјəви истəклəри үчүн истифадə
етсин.

Мə’сумларымыздан биринин дедији кими, белə шəхсин диндəн
бəһрəси, динин васитəсилə газандығы һəмин рузисидир ки, дин јолу
илə јејир вə бундан башга диндəн  һеч бир бəһрə ҝөтүрмүр. 

Мүтләг Гәни олана үз тутмаг еһтијаҹсызлығын әсас
амили кими

Мө’мин Аллаһа мə’рифəт јолуна дүшəндəн вə илаһи тəклифлəри
јеринə јетирəндəн сонра артыг дүнја ишлəри барəсиндə чох да фикри
нараһатчылыг кечирмир. Чүнки артыг онун вəкили Аллаһ өзүдүр вə
онун бүтүн еһтијаҹларыны тə’мин едир. Әлбəттə, бу о демəк дејил ки
ишлəмəсин, сөз бундадыр ки, зеһнини дүнјаја мəшғул етмəсин. Бу
мə’нада өз ишинин далынҹа ҝедəн таҹир, əкинчи, сəнəткар əҝəр
нијјəтини Аллаһын разылығыны газанмаг үчүн едəрсə һəгигəтдə өзүнү
Аллаһа бағламыш олур. 

Хош о таҹирин һалына ки, дүнјаны ахирəт үчүн васитə сечир, вај о
адамын һалына ки, ахирəти дүнја не’мəтлəринə јијəлəнмəк үчүн васитə
едир. Мə’лумдур ки, белə адам дүнјадан накам ҝедəҹəкдир, һəмишə
фикри гарышыг, изтираблы олаҹагдыр. Чүнки динə бағлы, диндəн
башы чыхан бир адам олмасына бахмајараг дини дəјəрлəрə инанмыр.
Билији, елми вар, амма əмəл етмир, өзү дедијинə иманы јохдур. Белə
адам Аллаһын гəзəбинə туш ҝəлир вə Аллаһ онун өз дүнјəви
һəдəфлəринə чатмасына əнҝəл төрəдир. Бу ҹəһəтинə ҝөрə дə баханда
ҝөрүрсəн ки, белə адамлар һəјатда һеч вахт наилијјəт газана билмир, нə
дүнјадан бир шеј јыға билир, нə дə ахирəтлəринə бир шеј ҝөндəрə
билирлəр. Амма мө’мин өз е’тигадына, иманына сарылыб Аллаһ
јолунда гəдəм ҝөтүрəндə, Аллаһ онун бу дүнја илə бағлы һəјат
јолларыны да һамарлајыр вə онун һəјатыны елə идарə едир ки, артыг
онун дүнја еһтијаҹларыны неҹə өдəјəҹəји барəдə баш сындырмасына

чох да еһтијаҹ галмыр. Јə’ни бу барəдə зеһнини чох јормур. Неҹə ки,
ме’раҹ ҝеҹəси Аллаһ Пејғəмбəрə (с) дејир:

“Бəндə нафилə намазы гылмагла (вə мүстəһəбата əмəл етмəклə)
чалышыр Мəнə јахынлашсын, Мəним мəһəббəтими газансын. Нəһајəт,
Мəн ону севəрəм вə елə ки, Мəн ону севдим, онун ешидəн гулағы
оларам, онунла ешидəр, онун ҝөрəн ҝөзү оларам, онунла ҝөрəр, онун
дили оларам, онунла данышар, тутан əли оларам, онунла тутар.”

Мө’тəбəр олан бу рəвајəтин сəнəди “Кафи” кими китабларда верилир
вə һəмин мəзмун башга рəвајəтлəрдə дə нəгл олунмушдур. Бу рəвајəтдə
кечəн тə’бирлəри, јə’ни Аллаһын бујурдуғу “Мəн онун ешидəн гулағы,
ҝөрəн ҝөзү, тутан əли оларам” кəлмəлəри Шејх Бəһаи, Имам Хомејни
кими бөјүк алимлəр ачыглајыб, тəфсир етмишлəр. 

Имам Хомејнинин “Гырх һəдис”дə сөјлəдији тəфсирин мəзмуну
белəдир:

“Үрəк Аллаһдан гејрисинə нə гəдəр чох диггəт јетирəрсə вə дүнја
ишлəри илə мəшғул оларса, онун дүнја еһтијаҹлары даһа да
артаҹагдыр. Амма гəлбин вə руһун еһтијаҹлары ајдындыр, чүнки
дүнјаја олан севҝи, бағлылыг онун бүтүн буҹагларыны долдурмушдур.
Хариҹи еһтијаҹларын да тəбии олараг ҝенишлəндијини, артдығыны
билирик. Чүнки һеч ким тəкликдə өзүнүн бүтүн ишлəрини идарə едə
билмəз. Дүздүр ки, варлылар заһирдə еһтијаҹсыз адам кими
ҝөрүнүрлəр, амма диггəтлə баханда мə’лум олур ки, сəрвəтлəри
артдыгҹа еһтијаҹлары да артыр. Демəли, варлылар дөвлəтли шəклиндə
ҝөрүнəн һəгиги касыблардыр вə еһтијаҹсызлыг либасы ҝејинмиш
мөһтаҹлардыр. Үрəк дүнја ишлəринə нə гəдəр чох баш гарышдырса,
онун абаданлығына нə гəдəр чох диггəт јетирсə, инсаны зиллəт губары
даһа чох басаҹагдыр. Зиллəтин зүлмəти вə артан еһтијаҹ ону
бүрүјəҹəкдир. Әксинə, əҝəр адам дүнјадан үз чевирсə вə үрəјини
Аллаһа јөнəлтсə вə бүтүн мөвҹудатларын зати фəгирликлəринə иман
ҝəтирсə ҝөрəҹəкдир ки, һеч бир мөвҹудун өзлүјүндə һеч нəји јохдур.
Бүтүн гүдрəт, иззəт, сəлтəнəт нишанəлəри – һамысы Аллаһа ҝедиб
чыхыр. Белə оланда о һəр ики алəмдəн еһтијаҹсыз олур. Елə еһтијаҹсыз
олур ки, Сүлмајан мүлкү онун нəзəриндə кичик ҝөрүнүр. Әҝəр
дүнјанын хəзинəлəринин ачарыны она версəлəр е’тина етмəз. Неҹə ки,
һəдисдə дејилир: Ҹəбрајыл (ə) хəзинəлəрин ачарыны Аллаһ тəрəфиндəн
Муһəммəд Пејғəмбəрə (с) ҝəтирир. Пејғəмбəр миннəтдарлыг едиб
гəбул етмир. Фəгирлији өзүнүн ифтихары олдуғуну билдирир.

Һəзрəт Әли (ə) Ибн Аббаса дејир: - “Сизин бу дүнјаныз мəним
нəзəримдə əлимдə јамадығым бу башмагдан даһа ашағыдыр
(дəјəрсиздир).



68

Онлар дүнјаја бағлылығын, онун зəр-зибасына мəфтунлуғун, дүнја
əһли илə отуруб-дурмағын инсанын гəлбиндə күдурəт, зүлмəт
јаратдығыны, ирадəсини сүстлəшдирдијини, ону мөһтаҹ етдијини,
Аллаһдан диггəтини јајындырдығыны јахшы билирлəр. Амма үрəк,
үрəк саһибинə, ев өз саһибинə тəслим оларса вə гəсб едилмəзсə, ев
саһибинин өзү орада тəҹəлли едəҹəкдир. Әлбəттə, мүтлəг Гəни оланын
тəҹəллиси мүтлəг еһтијаҹсызлыг ҝəтирəҹəкдир вə үрəји башдан ајаға
иззəт вə дөвлəт дəрјасына гəрг едəҹəкдир:

“...Шəрəф-шан да, гүдрəт вə гəлəбə дə јалныз Аллаһа, Онун
пејғəмбəринə вə мө’минлəрə мəхсусдур...”

Тəбиидир ки, ев јијəси ев ишлəрини өзү идарə едəрсə, инсаны
өзбашына бурахмаз вə бəндəнин бүтүн ишлəринə дəхалəт едəр. Бəлкə
өзү онун гулағы, ҝөзү, əли, ајағы олар. Белə олан сурəтдə бəндəнин
бүтүн фəгр вə еһтијаҹлары арадан галхар вə һəр ики алəмдəн бинијаз
олар. Әлбəттə, һаггын бу тəҹəллисиндə бүтүн мөвҹудатын хофу
бəндəнин ҹанындан чыхар вə Һагг Тəаланын хофу онун јерини тутар;
Һаггын əзəмəт вə һəшəмəти онун гəлбини башдан ајаға бүрүјəр. Һагдан
гејриси үчүн əзəмəт вə онун ишлəринə дəхалəт едəҹəк бир ҝүҹ ҝөрмəз
вə сəмими гəлблə “Ла мүəссиру фил-вүҹуду, иллəллаһ” һəгигəтини
дəрк едəр.

“Ону Өзүмə јахынлашдырарам” рəвајəти үчүн едə билəҹəјимиз əн
садə тəфсир будур ки, Аллаһ бујурур: ҝөзүн, гулағын бəндə үчүн
ҝөрəҹəји иши Мəн ҝөрəрəм. О мадди вəзијјəтини дүзəлтмəјə чалышар,
еһтијаҹларыны өдəмəк истəјəр, Мəн ишлəри онун үчүн елə
дүзүб-гошарам ки, ишлəр өзү-өзүнə јолуна дүшəр, даһа “сабаһ нə
едəҹəјəм” дејиб бејнини јормаз. Евдəн ајағыны чөлə гојдуғу вахт
Аллаһын ирадəси илə, Онун һазыр етдији васитəлəрлə вə бəлкə дə
Аллаһын бəндəлəриндəн биринин əли илə ишлəри гајдасына дүшəр.
Онун көмəјə еһтијаҹы вар, Аллаһ гејбдəн она көмəк јетирəр. Бу мə’нада
јох ки, бирбаша гејб алəминдəн ҝəлиб онун ишлəрини ҝөрəрлəр, гəрəз
будур ки, бүтүн ишлəрин тəдбири, бүтүн ишлəрин ип уҹу Онун
əлиндəдир. О, ишлəри бир-биринə елə дүзүб-гошар, васитəлəри,
амиллəри елə тəнзим едəр ки, ишлəр сүр’əтлə габаға ҝедəр. Инсанын
чох фикирлəшиб, баш сындырмағына да еһтијаҹ галмаз. 

Мө’минин өз ишлəрини саһмана салмасы үчүн шејтани планлар
ҹызмасына еһтијаҹ јохдур. О инананда ки, мүхтəсəр еһтијаҹларыны
Аллаһ тə’мин едəҹəк, артыг башында узун-узады арзулар бəслəмəјəҹəк.
Онун ишлəри анҹаг тəклифинə əмəл етмəкдир. Әксинə, əҝəр инсан
анҹаг мал, сəрвəт топламаг фикриндə олса, дүнја зинəтлəринə башы
гарышса – даим евин декорасијасыны дəјишсə, машыныны јени

моделли башга бириси илə əвəз етмəк истəсə, - бу ишин нəһајəти
олмадығы үчүн, бир јерə апарыб чыхармадығы үчүн, - Имам
Хомејнинин дедији кими, əҝəр Јер күрəсини дə она версəн гане
олмајаҹаг, фикирлəшəҹəк ки, о бири планетлəри дə əлə кечирсəм пис
олмаз – даим еһтијаҹ ичиндə олаҹагдыр. 

Өлүмү анмаг вә Илаһи һәјанын ҹилвәләри
Өндə дедиклəримизə диггəт етсəк, Пејғəмбəр (с) Беһиштə дахил

олмаг үчүн үч шəрт зикр едир. Биринҹи шəрт будур ки, инсан
арзуларыны гысалтсын, дүнјаја үрəк бағламасын, ҝəлəҹəји үчүн
ниҝаран олмасын вə анҹаг ахирəти дүшүнсүн. 

Икинҹи шəрт будур ки, һəмишə өлүмү хатырласын. Бу шəртин
биринҹи шəртдəн сонра ҝəтирилмəси, бу ики шəрт арасында јахын
əлагəнин олдуғуну ҝөстəрир. Чүнки, инсан əҝəр узун арзулары фикир
даирəсиндəн чыхармаг истəсə, ҝəрəк даим өлүм һаггында дүшүнсүн.
Чүнки өлүмү јадына саланда дүнјəви арзуларын агибəти вə пучлуғу да
онун нəзəриндə мүҹəссəм олур. Бу ҹəһəтинə ҝөрəдир ки, узун арзулары
кəнарлашдырмагла өлүмү фикирлəшмəк арасында сых əлагə
мөвҹуддур. Арзу етмəк, арзусу олмаг камил олараг инсанын
ихтијарында дејил. Инсан маддијата өнəм верəн бир мүһитдə тəрбијјə
тапдығы заман, ҝөрмəлилəр, ешитмəлилəр она тə’сир едирлəр; онун
ҝөзүнү вə гулағыны дүнјаја дикдириб истəр-истəмəз дүнјəви арзулары
онун гəлбинə јеридирлəр. Инди нə етмəлијик ки, дүнјанын бəр-бəзəји
бизи өзүнə ҹəлб етмəсин вə башымызда узун арзулар бəслəмəјəк. Бу
мəсəлəјə диггəти чəкмəк үчүндүр ки, Пејғəмбəр (с) Әбузəрə төвсијə
едир ки, өлүмү һəмишə ҝөзлəринин габағына ҝəтирсин. Әҝəр бир кəс
һəмишə бу һəјатын сонунун өлүм олдуғуна диггəт јетирə билсə
анлајаҹагдыр ки, бу дүнјаја үрəк бағламағына дəјмəз. Үрəк бағланасы
шеј сонсуз, түкəнмəз олмалыдыр. Бу да анҹаг ахирəтин пак һəјатыдыр. 

Инсан əҝəр даим өлүмү јадына сала билсə узун арзулара гапылмаз,
əксəр рəзил сифəтлəрə мүбтəла олмаз. Демəли, өлүмү анмаг, мə’нəви вə
руһани хəстəликлəрин мүалиҹəси үчүн тə’сирли дəрмандыр. 

Тəбиидир ки, өлүмə диггəти јөнəлтмəк олдугҹа асандыр. Инсан өз
əтрафында өлүмү онун јадына салан нишанəлəри јарада билəр. Өлүм
һаггында олан јазыны вə таблону өз отағында вə иш јериндə ҝөзү
саташан бир јердəн аса билəр. Һəтта китабы арасында бу јазыны гоја
билəр ки, ону ҝөрəндə өлүм јадына дүшсүн. Рəвајəтлəрин бириндə
Пејғəмбəр (с) бујурур: -“Инсанларын əн зирəки өлүмү тез-тез
хатырлајандыр.”

Мə’лумдур ки, зирəк инсан алданмаз, дүнја вə ахирəт арасында əн
јахшысыны сечəр. Зирəк инсан билəндə ки, дүнјанын ахыры өлүмдүр,
она мəһəл гојмаз. Һəр һалда өлүмү анмаг дүнја мəһəббəтиндəн вə онун
арзуларына мүбтəла олмагдан јаха гуртармаг үчүн тə’сирли бир
дəрмандыр. 

Беһиштə дахил олманын үчүнҹү шəрти – неҹə ки, бундан габагкы
бəһсдə дə башга бир шəкилдə она ишарə едилди – Аллаһдан һəја
етмəкдир. Пејғəмбəрин (с) јенидəн Аллаһдан һəја етмəјин лүзумуну
ачыгламасындан сонра Әбузəр баша дүшүр ки, һəја мəсəлəси хүсуси
əһəмијјəт дашыдығына ҝөрəдир ки, Пејғəмбəр (с) гыса фасилə илə
јенидəн бу мəсəлəни вурғулајыр. Буна ҝөрə дə Әбузəри белə бир суал
дүшүндүрүр ки, ҝөрəн Пејғəмбəр (с) бу мəсəлəјə нијə бу гəдəр
əһəмијјəт верир. Фикирлəшир ки, јəгин Пејғəмбəрин (с) хүсуси мəгсəди
вар, буна ҝөрə дə сорушур: - “Еј Аллаһын Рəсулу (с), бизим һамымыз
Аллаһдан һəја едирик.” Пејғəмбəр (с) исə бу һəјанын кафи
олмадығыны дејəндəн сонра, Аллаһдан һəја етмəјин үч ҹилвəсини зикр
едир: -“Аллаһдан һəја етмəк сиз дүшүнəн кими дејил, Аллаһдан һəја
етмəк одур ки, гəбирлəри вə виранəлəри јаддан чыхармајасан.”

Илаһи һəјанын биринҹи нишанəси будур ки, инсан гəбиристанлығы
вə виранə галмыш харабалыглары унутмасын. Әлбəттə, бəзəк-дүзəк
вурулмуш мəгбəрəлəр нəзəрдə тутулмур, һəмчинин дə ҝөзəл сарајлар вə
бүрҹлəр. Нəзəрдə тутулан диггəти аз чəкəн виран олмуш гəбирлəрдир. 

Өндə дə хатырлатдыг ки, инсанын зеһни мəһдуддур. Әҝəр зеһни
силсилə бир мəсəлə əтрафында дүшүнəрсə, диҝəр мəсəлəлəри
дүшүнмəкдəн мəһрум олур вə зеһнин тутуму онлары өзүндə
јерлəшдирə билмир. Әҝəр инсан Исламын дəјəр системиндə јүксəк
гијмəтлəндирилəн вə əхлагда тə’кид олунан һəја, илаһи шөвг вə хоф
кими бə’зи бəјəнилəн һаллары вə нəфсин мүсбəт əксүл-əмəллəрини
өзүндə јаратмаг истəсə, бу иш үчүн лазым олан зəминə вə мүгəддиматы
һазырламаг ҝəрəкəҹəкдир. Әҝəр инсан, Пејғəмбəрин (с) сөзүндə ишарə
едилəн һəјаны өзүндə јаратмаг истəсə, ҝəрəк дүнја бəр-бəзəјини бир
кəнара гоја. Көһнə вə виран галмыш мəканларла үнс тута. Инсанын
диггəти даим ҝөзəл ме’марлыг абидəлəринə, ҹаһ-ҹалаллы евлəрə
дикилиб галса, һəр ҝүн ҝөзү јени декорлара, рəнҝбəрəнҝ пəрдəлəрə
саташса дүнја онун нəзəриндə даһа да артыг ҹилвəлəнəҹəкдир. Әҝəр
нəзəрини дүнјанын бу алдадыҹы бəр-бəзəјиндəн бир аз јығышдырмаг
истəсə, гəбиристанлыға үз тутмалыдыр вə торпағын алтында ујујан
өлүлəр, онларын агибəти һаггында фикирлəшмəлидир. Харабалыглара
ҝедиб бахмалыдыр ки, үст-үстə галанмыш бу дашларын, дəмирлəрин
ахыры нə олду. 



71

Сəһв баша дүшүлмəсин. Демəк истəмирик ки, евимизи саманла,
торпагла елə сүст тикəк ки, јағыш јаған кими учулуб дағылсын.
Исламын бујуруғу будур ки, инсан һəр ишини дүзҝүн ҝөрсүн, ев
тикəндə дə мөһкəм тиксин. Сөз бундадыр ки, дүнјанын зəри,
парылтысы инсанын үрəјини тутмасын, дүнјаја алданмасын, демирик
ки, ишини ҹидди тутмасын. Инсан өз ишинə ҹидди јанашмалыдыр,
амма дүнјаја көнүл вермəмəлидир. Әлбəттə, инсан дүнјанын
бəр-бəзəјини ҝөрəндə тəбии олараг үрəјини ҹəзб едир. Бу һал
гејри-ихтијари баш верир. Ҝөрəндə ки, гоншунун машыны вар, бир
мүддəт сонра машыныны дəјишиб лјукс машын алыр, о да һəвəсə
дүшүр, өз-өзүнə дејир: -Филанкəс ҝүндə бир машын дəјишир, мəним
һеч “Зап”ым да јохдур! Елə ки, бир машын алыр, сабаһысы даһа
јахшысыны алмаг һəвəсинə дүшүр, о бири ҝүн башга бир һəвəсə.
Демəли, Пејғəмбəр (с) төвсијə едир инсан һəрдəн гəбиристанлыглара,
харабалыглара да баш чəксин. Әхлаг устадлары да шаҝирдлəринə
төвсијə едирдилəр ки, һəр ҝүн гəбиристанлыға ҝетсинлəр, əн азы
һəфтəдə бир дəфə олса гəбиристанлыға баш чəксинлəр ки, бир аз да
олса үрəклəриндəн дүнја мəһəббəти вə мадди һəвəслəр тəмизлəнсин;
һеч олмаса дүнја вə ахирəт арасында үмуми таразлыг јарансын. Елə
олмасын ки, инсан дүнјəви ишлəрə гапаныб галсын вə дүнја ешги онун
үрəјинə көлҝə салсын, башга бир тəрəфдəн дə Аллаһ хофуну дəрк етмəк
истəсин вə Имам Һүсејнин (ə) ады ҝəлəндə ҝөзлəри јашарсын. Ја да
Беһиштин вə онун не’мəтлəринин ады чəкилəндə үрəји чырпынсын. 

Тəбиидир ки, дүнјаја бағлылыг бунларын јерини тутмушдур. О јери
ки, дүнја мəһəббəти башдан ајаға тутубдур, орада артыг Имам Һүсејн,
Зəһра (ə) мəһəббəтинə јер олмаз. Әлбəттə, бу мə’сумлар о гəдəр
нуранидирлəр ки, бизим өлмүш гəлблəримиздə адлары азаҹыг да олса
хатырлананда тə’сир гојур. 

“Гарныны вә орада оланлары унутма”
Илаһи һəјанын икинҹи нишанəси будур ки, инсан нə једијинин

фəргиндə олмалыдыр. Әҝəр инсан əлинə кечəн һəр шеји ичəри өтүрсə
вə һарам лоғманы јемəкдəн чəкинмəсə, ҝет-ҝедə гəлбини гəсавəт
басаҹаг, үрəјиндəки илаһи нур өлəзимəјə башлајаҹаг. Инсан нə једијинə
диггəт етмəлидир. Үрəјин гəсавəтинə сəбəб олан шүбһəли, һарам
јемəклəрдəн узаг дурмалыдыр. Белə олмазса онда ибадəтə мејл
зəифлəшəҹəк вə үрəјиндə Аллаһ горхусу, Беһишт шөвгү вə Аллаһ
дəрҝаһына јахынлашмаг һисси əмəлə ҝəлмəјəҹəкдир. Демəли, илаһи
һəјанын јаранмасы үчүн гарына вə орада јер тутан јемəклəрə диггəт

едилмəси зəруридир. Гур’ании-Мəҹид инсана төвсијə едир ки, нə
једијинə фикир версин: “(Еј) инсан, нə једијинə бир бах!”

Инсан бүтүн ҹəһəтлəрə риајəт етмəлидир вə өз јемəјини һəртəрəфли
јохламалыдыр: онун јемəји сағлам, тибби нормалара ујғун, һалал вə
пакизə олмалыдыр. Әсһаби-Кəһф Аллаһын əн үстүн бəндəлəри олараг
ширк вə бүтпəрəстлик системини бурахыб, өзлəринə Дагјанус
дөвранынын күфрлə долу е’тигади чəнҝиндəн ниҹат вердилəр.
Гур’анын дедијинə ҝөрə онлар јемəклəрин əн тəмизини, һалалыны
сечиб јејирдилəр. Гур’ани-Мəҹид Әсһаби-Кəһфин башына ҝəлəнлəри
нəгл едəндəн сонра белə бујурур: “Биринизи бу ҝүмүш пулларла
ҝөндəрин ҝетсин шəһəрə, бахыб ҝөрсүн һансы јемəк даһа јахшыдыр,
алыб ҝəтирсин сизə.”

Һарам малын инсаны аздырмасына вə һаггдан узаглашмасына, Аллаһ
вə илаһи өвлијалар гаршысында үсјан етмəсинə сəбəб олан тə’сирини
нəзəрдə тутараг, Имам Һүсејн (ə) дүшмəн гошунунун онун сөзлəринə
мəһəл гојмадығыны ҝөрəндə белə бујурду: - “Сизин һамыныз мəним
əмримə аси олдунуз, дедиклəримə дə гулаг асмырсыныз. Бəли, сизин
гарынларыныз һарамла долмушдур вə үрəклəринизə мөһүр
вурулмушдур.”

Бəли, һарам јемəк инсанын үрəјини елə бəркидир, елə гəсавəтə салыр
ки, һəтта Пејғəмбəрин (с) өвладынын үстүнə гылынҹ да галдырмаға
һазыр олур. Бу сəбəбдəн дə Пејғəмбəр (с) илаһи һəјанын јаранма
шəртлəриндəн бирини инсанын өз јемəјинə диггəт етмəсиндə ҝөрүр. 

“Башыны вә онда оланлара, јә’ни ҝөзә, гулаға, дилә нәзарәт ет.”
Илаһи һəјанын үчүнҹү əламəти будур ки, инсан бахыб ҝөрсүн

башында һансы фикри бəслəјир, ағлындан һансы арзулар, һавалар
кечир. Әҝəр хəјалыны батил фикирлəрдəн əлəјиб тəмизлəсə вə
һəмчинин гəлбинин тəмизлијинə чалышса, илаһи һəјаны орада
јерлəшдирə билəҹəкдир. 

Пакизәлик, өвлијаларын әхлагы
Давамында Пејғəмбəр (с) бујурур: - “Ахирəтин кəрамəтини истəјəн

кəс дүнја зинəтлəрини тəрк етмəлидир. О вахт ки, белə ола билдин, бил
ки, Аллаһа достлуг мəгамына чатмышсан.”

Елə ки, инсан дүнјадан гырылды, она е’тинасыз олду, мејлини
ахирəтə вə онун əбəди не’мəтлəринə, Аллаһа јахынлашмаға салаҹаг,
ахирəтдə əзиз вə кəрамəтли кəслəрдəн олаҹагдыр. Бунун мүгабилиндə
əҝəр дүнја инсанын нəзəриндə бөјүк ҝөрүнсə, ахирəт нəзəриндə
кичилəҹəкдир. Әлбəттə, ахирəт, өлүм һаггында дүшүнмəк,
гəбиристанлыға ҝетмəк инсанда мүсбəт тə’сир гојур, амма инсан да өз

əмəлинə диггəт јетирмəлидир. Дүнјанын торуна дүшмəмəк үчүн онун
зинəтлəрини, ҹазибəлəрини бир кəнара гојмалыдыр ки, ахирəтдə
кəрамəтли вə əзиз ола билсин.

Әлавə етмəлијик ки, бир сыра зинəтлəр вə бəзəклəр мүстəһəбдир.
Инди əҝəр инсан онлары мүстəһəбби нијјəтлə, шəриəт бахымындан
истифадə едəрсə, бу əмəли дүнјаја бағлылыг кими јох, əксинə, ахирəт
тəлəби олараг гијмəтлəндирилəҹəкдир. Арвадын өз əринə ҝөрə, əрин дə
өз арвады үчүн зинəтлəнмəси мүстəһəбдир. Мүстəһəбдир ки, мө’мин,
ҹамаат арасына чыханда тəмиз либас ҝејинсин, əтирлəнсин, бир сөзлə -
үст-башына фикир версин. Мө’мин о дəрəҹəдə тəмиз олмалыдыр ки,
онунла ҝөрүшүб-данышанларда өзүнə гаршы рəғбəт ојатмалыдыр.
Ајдындыр ки, бу ишлəр Аллаһ ризасы үчүн едилəрсə ибадəтдир вə
дүнја зинəти олараг һесаб едилмəјəҹəк. Дүнја зинəтинə бағлылыг о
заман олур ки, инсан үрəјин һəвəсинə ујуб лəззəт алмаг үчүн бəзəнир.
Инсанын үрəји јахшы јемəк, јахшы ҝејмəк истəјир; истəјир јахшы вə
бəзəкли еви олсун. Бу дејилəнлəр Аллаһ нијјəтилə оларса
бəјəнилəндир. Пејғəмбəр (с) дə һəмишə үст-башыны тəмиз вə əтирли
сахлајарды. 

Мəкаримул-Әхлагда, Пејғəмбəрин (с) вəсфиндə дејилир:
“Пејғəмбəрин (с) адəти белə иди ки, өзүнə ајнада бахар, сачларыны
дарајыб үст-башына јарашыг верəрди. Чох вахт буну сујун гаршысында
дуруб едəрди. Ев əһлиндəн əлавə сəһабəси үчүн дə бəзəнəрди вə
бујурарды: - “Аллаһ севир ки, бəндəси дин гардашынын ҝөрүшүнə
ҝедəндə үст-башыны сəлигəјə салсын.”

Мө’мин һəмишə тəмиз вə сəлигəли олмалыдыр. Әзик-үзүк палтар
ҝејиниб үст-башы чиркли һалда ҹамаат арасына чыхмаг һəмин адама
гаршы инсанда нифрəт ојадыр. Әввəллəр бə’зи мəсҹидлəрдə јерə
сəрилəн халчалар чиркли вə тозлу оларды вə мəсҹидə ҝəлəн бə’зи
адамларын ҹораблары, палтары иј верəрди. Бунун мүгабилиндə
фасиглəрин топлашдығы јерлəр сəлигəли вə тəмиз оларды.
Мө’минлəрин мəҹлиси мəҹлислəрин əн тəмизи, əн сəлигəлиси
олмалыдыр. Биз Пејғəмбəрдəн  (с) вə пак имамларымыздан нүмунə
ҝөтүрмəлијик. Пејғəмбəрин (с) хəрҹлијинин бир һиссəси анҹаг
əтирлəрə сəрф олунарды. Биз билмəлијик ки, бу зинəтлəр вə бəзəклəр
пис дејил, чүнки мүгəддəс динин бујуругларыдыр. Әҝəр хош нијјəтлə
истифадə едилсə ибадəт сајылар. Бунун һикмəти одур ки, мө’минлəр
бир-бири илə үнс тутарлар вə бир-бирлəри илə ҝөрүшдəн лəззəт алыб
өз елмлəриндəн, нурларындан гаршылыглы олараг фајдаланарлар. 

ИЈИРМИ АЛТЫНҸЫ ДӘРС

Халис дуанын вә салеһ әмәлин ролу

- Дуанын мәфһумуна бир ишарә 
- Дуа етмәкдә инсанларын бир-бири илә фәрги
- Аллаһ дәрҝаһында ҝүҹсүзлүјүнү е’тираф етмәјин лүзуму
- Дуанын салеһ әмәллә олмасынын лүзуму
- Салеһ инсанын варлығынын бәрәкәти 

Халис дуанын вә салеһ әмәлин ролу

Пејғəмбəрин (с) моизəсинин бу бөлүмү Аллаһа дуа етмəк, дуанын
салеһ əмəллə јанашы олмасынын лүзуму вə ҹəмијјəтдə салеһ инсанын
дəјəрли рол ојнамасы илə бағлыдыр. Шəксиз, Аллаһа дуа етмəк
бəндəлијин нишанəлəриндəн биридир. Бу барəдə кифајəт гəдəр ајə вə
рəвајəтлəр мөвҹуддур вə һəмчинин ҝениш бəһслəр дə едилмишдир. 

Дуанын мәфһумуна бир ишарә
Мəрһум Рағиб Исфаһани дуанын мə’насы барəдə дејир: - “Дуа” ејни

“нида” кимидир. Бу фəрглə ки, нидада һəрдəн “ја” вə “еј” лəфзиндəн
истифадə едилир вə онунла јанашы исим ҝəтирилмир, амма дуа лəфзи
исимлə јанашы ҝəтирилир. Мəсəлəн: еј Филан! ... Әлбəттə, дуа вə нида
һəрдəн бир-биринин јеринə ишлəдилир.

Рəһмəтлик Әлламə Тəбатəбаи бујурур: - “Аллаһ-тəала тəрəфиндəн дуа
ики гисмдир: тəквини вə тəшри’и. Тəквини, Аллаһ тəрəфиндə ирадə
едилəн шејин иҹад олмасы мə’насындадыр. Санки ирадə етдији бир
шеји ҝери чағырыр. Аллаһ бујурур: “Сизи чағырдығы ҝүн Ону һəмд
едəрəк чағырышына ҝəлəрсиз...”

Амма Аллаһын тəшри’и дуасы (чағырышы) будур ки, халгы Гур’ан
ајəлəри илə дини гəбул етмəјə мүкəллəф едир. Амма бəндəнин Аллаһ
дəрҝаһына етдији дуа одур ки, бəндə Аллаһ дəрҝаһында бəндəлијини,
бичарəлијини изһар етмəклə Пəрвəрдиҝарынын рəһмəт вə инајəтини
өзүнə ҹəлб едир. Бу ҹəһəтинə ҝөрə ибадəт елə һəмин дуадыр. Чүнки
бəндə өз дуасы илə (Аллаһа бағлы олдуғуну, Ондан асылы олдуғуну
һисс етмəклə) өзүнү Мөвласына гул мəгамында, Она бағлы шəкилдə
ҝөстəрмəклə, Аллаһы, Онун сəрвəрлик, рүбубијјəт мəгамы васитəсилə

өзүнə јөнəлтмəк истəјир. Бу һəмин дуадыр вə бу мə’наја ишарə едир.
Аллаһ бујурур: “Мəнə дуа един дуаныза ҹаваб верим. О кəслəр ки,
Мəнə ибадəт елəмəкдəн тəкəббүрлə јајынырлар, алчалараг ҹəһəннəм
ичинə ҝирəрлəр- дејə бујурмуш Рəббиниз.”

Бу ајəдə Аллаһ əввəл “дуа” тə’бирини ишлəдир вə сонра “ибадəт”
тə’бирини ишлəдир.

Сəһв баша дүшүлмəсин, дуа едəнин дуасынын гəбул етмəк о демəк
дејил ки, о һəр нə истəди, нə заман истəди она һəмин анда, һəмин шеј
əта олунаҹаг. Дуанын гəбулунун бу ҹүр тəфсири дини ме’јарлара ујғун
ҝəлмир. Чох вахт дуа едəн бир шеј истəјир, амма бу онун хејринə дејил.
Дуасы əҝəр гəбул олса, онун зəрəринə гуртараҹаг. Чүнки о хејринин
нəдə олдуғуну билмир. ҺəзрəтӘли (ə) өз вəсијјəтиндə өвладларына
бујурур: - “Сəнин ики əлиндə, истəдиклəрин арасында иҹазə вердији
хəзинəлəринин ачарларыны јерлəшдирди. Белə исə, нə вахт истəсəн дуа
илə Онун не’мəт гапыларыны ача билəрсəн вə Онун арасыкəсилмəз
рəһмəт јағышыны Ондан истəјəрсəн. Истəклəринин иҹабəтинин
ҝеҹикмəси сəни үмидсиз етмəсин. Чүнки бəхшиш, дуанын гəбулу
нијјəтин халислијинə, ирадəнин ҝүҹүнə бағлыдыр. Ола билсин сəнин
истəјин тə’хирə дүшсүн. Бунунла Аллаһ дуа едəнин мүкафатыны
артырмаг истəјир. Ола да билсин сəн бир шеј истəјəсəн, амма Аллаһ
ону сəнə вермəсин, лакин ондан даһа јахшы бир шеји истəдијин шејин
јеринə сəнə ја бу дүнјада, ја да ахирəтдə версин. Ја да истəдијин шеј
сəнин хејринə дејил дејə дуан мүстəҹəб олмур. Ола билсин елə бир шеј
истəјəсəн ки, əҝəр сəнə верилсə динин əлдəн ҝедəр. Демəли, елə шеј
истəмəлисəн ки, онун јахшылығы сəндə һəмишəлик галсын вə пислији
сəндəн кəнар олсун. Дүнја малы сəнə галмајаҹаг, сəн дə онун үчүн
галмајаҹагсан.”

Дуа етмәкдә инсанларын бир-бири илә фәрги
Инсанын дуа етмəсиндə мəгсəди нəдир вə нијə дуа етмəјə бу гəдəр

тə’кид едилмишдир – кими суалларын ҹавабында иҹмали олараг демəк
олар: инсанын тəкамүл јолу Аллаһа бəндə олмағындадыр вə
бəндəлијин нишанəлəриндəн бири дə будур ки, инсан өз һаҹəтини
анҹаг Аллаһдан истəсин. Бу бахымдан инсанлар бəндəлијин
мəрһəлəлəри вə дəрəҹəлəри илə əлагəдə фəрглидирлəр, елəҹə дə
онларын еһтијаҹлары фəрглидир. Аллаһа бəндəлик јолунун илкин
мə’рифəт вə иман мəрһəлəсиндə гəрар тутмуш инсанларын еһтијаҹлары
мадди вə дүнјəвидир. Аллаһдан бир шеј истəјəндə, истəклəри əсас
мадди вə дүнјəви еһтијаҹлары еһтива едир. Мəсəлəн, рузилəринин чох



78

олмасы, јахшы өвлад, лəјагəтли һəјат јолдашы, јахшы ев вə бу кими
шејлəр. 

Әлбəттə, иманын ашағы дəрəҹəсиндə олан, бөјүк илаһи мə’рифəт
мəрһəлəсинə наил олмамыш вə буна ҝөрə дə јүксəк мə’нəви
еһтијаҹларын сорағыны тутмајан адамлар үчүн Аллаһдан мадди
еһтијаҹларыны дилəмəлəри чох тəбии вə јериндə олан бир шејдир.
Һəгигəтдə онун Аллаһдан бир шеј истəмəјинин өзү ону ҝөстəрир ки,
Аллаһа иманы вар вə Ону өз еһтијаҹларыны тə’мин етмəкдə Гадир
һесаб едир. Бу ҹəһəтинə ҝөрə дə еһтијаҹ əлини Аллаһдан гејрисинə
узатмыр. Тəбии ки, əҝəр һəмин мадди еһтијаҹларыны Аллаһдан дилəсə,
Аллаһ онун еһтијаҹларыны тə’мин едəҹəкдир. Чүнки Өзү Мусаја (ə)
бујурду: “Еј Муса! Бүтүн еһтијаҹларыны Мəндəн истə. Һəтта гојунунун
отуну вə хəмиринин дузуну да Мəндəн истə.”

Инсанын камалы бундадыр ки, бүтүн еһтијаҹларынын өдəниши үчүн
– истəр мадди вə истəрсə дə мə’нəви – анҹаг Аллаһа үз тутсун. Ондан
гејрисинə əл ачмасын вə Аллаһдан савајы кимсəни тəсирдə мүстəгил
билмəсин. Әҝəр белə олмазса, Аллаһдан гејрисинə үз тутса, Аллаһ ону
үмидсиз едəҹəк. Имам Садиг (ə) бујурур: “Аллаһ-тəала бујурур:
Иззəтимə, Ҹəлалыма вə əршə олан Руф’əтимə анд олсун ки, Мəндəн
гејрисинə үмид бағлајан һəр кəси үмидсиз гојарам вə халг арасында
ону хар едəрəм вə Өзүмдəн ону узаглашдырар, фəзлими ондан кəсəрəм.
О, сыхынтыда, чəтинликдə Мəндəн гејрисинə үмид бағлајар, һалбуки
бүтүн чəтинликлəр Мəним əлимдəдир. Мəндəн гејрисинə үмидвар олар
вə өз хəјалында Мəндəн башга һамынын гапысыны дөјəр, һалбуки
бүтүн бағлы гапыларын килидлəри Мəним əлимдəдир вə Мəним
евимин гапысы ону дөјəнлəрин үзүнə ачыгдыр.”

Тəəссүфлəр олсун ки, бизим əксəр дуаларымыз вə истəклəримиз
һəгиги дејил. Јə’ни Аллаһдан истəмирик. Аллаһ һəгиги тə’сир ҝөстəрəн
олдуғу үчүн јахшы оларды инсан дилəклəрини анҹаг Ондан дилəсин.
Дүздүр ки, инсанын бир истəји оланда онун истəјини јеринə јетирə
билəҹəк адамын сорағына ҝедир. Әҝəр пул лазым олса, əлини она пул
верə билəҹəк адама ачыр вə ја пул чыхан бир ишин далынҹа ҝедир.
Амма мө’мин əввəл гəлбини Аллаһа јөнəлдир вə дилəјини Ондан
дилəјир, сонра Аллаһын һəр бир иши васитə илə һəјата кечирдијини
нəзəрдə тутараг, буну өзүнə вəзифə билиб башгаларына үз тутур.
Башгаларына үз тутур дејəндə, онлары мүстəгил гүввə кими гəбул
етмир. 

Һəр неҹə олса да инсанын гəлби һəмин мигдарда Аллаһа јөнəлмиш
олса вə Илаһи дəрҝаһдан еһтијаҹларына чарə умса, инсанын камал вə
иманыны артырыр вə Аллаһа мејлини бир аз да ҝүҹлəндирир. Аллаһа

диггəти јөнəлтмəнин неҹə дəјəрли бир кимја олдуғуну биз билмирик.
Һəтта мадди вə мə’нəви истəклəрин дə инсанын руһи тəкамүлүнə нə
гəдəр тə’сир етдији бизə мə’лум дејил. Мəрһум Әлламə Тəбатəбаи өз
устады мəрһум ајəтуллаһ Мирзə Әли Газидəн нəгл едир ки, о дејирди: -
“Һəрдəн инсан Аллаһдан гафил олур вə Аллаһ һəмин бəндəни бир
мүддəт чəтинликлəрə, проблемлəрə мүбтəла едир ки, бəлкə бир “Ја
Аллаһ!” дејə; чүнки бу “ја Аллаһ” вə Аллаһа диггəти јөнəлтмəк руһа
чох тə’сир гојур вə инсанын үрəјинин нурланмасына сəбəб олур. 

Дејилəнлəрə диггəт јетирəндə ајдын олур ки, Аллаһа үз тутмағын
инсанын үрəјинин нурланмасына вə руһи јүксəклик тапмасына нə гəдəр
тə’сири олур. Һəтта əҝəр инсан еһтијаҹы олмадығы анларда белə, ади
һалларда Аллаһы анса, өз камал јолунда ҝөр нə гəдəр габаға ҝедə билəр.
Әлбəттə, о баша дүшмүр вə һеч лазым да дејил бүтүн шејлəри билсин,
чүнки бу алəм имтаһан јеридир. Әҝəр бир шејин тə’сири камилəн үзə
чыхса имтаһан лазым олдуғу кими ҝетмəз. Имтаһанын камил,
нөгсансыз баш тутмасы үчүн чох шејлəр ҝизли галмалыдыр. 

Буна ҝөрə дə инсан һеч вахт Аллаһы јаддан чыхармамалыдыр. Һəр
шеји, һəтта мадди еһтијаҹларыны да Ондан истəмəлидир. Диггəт
етмəлидир ки, онун дуасы – һəтта мадди еһтијаҹлар үчүн олса белə -
Аллаһа бəндəлијини вə Онун рүбубијјəтини играр етмəсидир. Онун,
мадди еһтијаҹларыны истəмəси илə паралел, Аллаһа һəмин мигдарда
диггəтини јөнəлтмəси руһунун камал тапмасында тə’сирлидир. Инди
ҝөр онун мə’рифəти инкишаф етсə, иманы јүксəлсə вə мадди
еһтијаҹлардан əлавə мə’нəви ишлəри үчүн дə дуа етсə нə олар. Дуа едə
ки, Аллаһ она ибадəтин товфигини əта етсин, елмин тəһсили, халга
хидмəт вə ҝүнаһлардан чəкинмəк товфиги версин. Бундан даһа јухары
башгаларына – достларына, гоншуларына, валидејнлəринə, мө’минлəрə
дуа етсин. Бу дəстəдəн даһа јухары елə кəслəр дə вар ки, дуа етмəк
истəдикдə Аллаһ-тəалаја ситајиш етмəјə, Онун шə’нинə  тə’рифлəр,
тəсбиһлəр демəјə башлары елə гарышыр ки, дуа етмəк јадларындан
чыхыр. Дуа етмəк истəјəндə Аллаһын Ҹəлал вə Ҹамал сифəтлəри
јадларына дүшүр вə башлајырлар Аллаһы мəдһ едиб, шə’нинə
тə’рифлəр демəјə. Һəр нə гəдəр Аллаһа тə’риф дејиб һəмд-сəна етсəлəр
дə дојмурлар. Буна ҝөрə дə өзлəри үчүн бир шеј истəмəјə маҹаллары
галмыр. Мə’шугун ҹамалына ҝөзү саташан ашиг онун ҹамалында мəһв
олур, əријиб битир, артыг өзүнү ҝөрмəдији үчүн мə’шугдан өзү үчүн
бир шеј дə истəјə билмир. Һəтта мə’рифəтин бу мəрһəлəсинə чатмыш
кəслəр јенə дə һисс едирлəр ки, Аллаһ-тəала бəндəлијин вə үбудијјəтин
нишанəлəринин онларын бүтүн бəдəн үзвлəриндə, вүҹудларынын һəр
бир нөгтəсиндə зүһур етмəсини истəјир. Неҹə ки, Аллаһа бəндəлијин

əламəтлəриндəн бири инсанын алныны торпаға гојмасыдыр, јə’ни
кичиклик, аҹизлик нишанəси олараг инсан Аллаһ дəрҝаһында үзүнү
торпаға гоја. Ҝөзүндəн Илаһи ҹамалын шөвгүндəн вə ја Илаһи
əзəмəтин хофундан јаш ҹари ола вə үрəк лəрзəјə ҝəлə. Елəҹə дə башга
үзвлəрдəн əлавə дилдə аҹизлијин нишанəси заһир олмалыдыр.
Бəндəлијин вə үбудијјəтин дилдə зүһур етмəсинин нишанəлəриндəн
бири дə будур ки, бəндə өз Мөвласындан  бир шеј истəсин. 

Аллаһ дәрҝаһында ҝүҹсүзлүјүнү е’тираф етмәјин лүзуму
Инсан билəндə ки, Аллаһ-тəала ондан бүтүн вүҹуду, бүтүн заһири вə

батини гүввəси илə бəндəлик етмəсини истəјир, буну да билмəлидир
ки, ҝəрəк дили илə өз аҹизлијини вə ҝүҹсүзлүјүнү изһар едə. Бу истəк
Пəрвəрдиҝарын дəрҝаһында бəндəлијин нишанəсидир. Бу ширинлији
даданлар бу бəндəлијин һансы иззəти вə ағалығы ҝəтирдијини јахшы
билирлəр. Бəли, мə’рифəтин али мəгамларына чатмыш кəслəр јенə дə
һисс едирлəр ки, ҝəрəк дуа етсинлəр вə бəндəлијин нишанəлəрини
диллəринə ҝəтирсинлəр. Бəндəлијин бу изһары ибадəтдир вə мөвзулуғу
вар. 

Аллаһ инсандан Онун дəрҝаһында фəгирлијини, наданлығыны
е’тираф етмəсини истəјир. Тəбиидир ки, инсанын бүтүн бəдəн үзвлəри
Аллаһа бəндəлик јолунда вə лəјагəтли ишлəр ҝөрмəк үчүн һəмаһəнҝ
оларса вə о ҹүмлəдəн бəндəлијин нишанəлəри, фəгирлијин, аҹизлијин
изһары, Аллаһдан истəнилəн истəклəр дилдə сəслəнəрсə, инсан мəтлуб
нəтиҹəјə чатаҹагдыр. Чүнки инсанын бүтүн əндамы вə гүввəси
һəмаһəнҝдирлəр. 

...Дуа едəндə санки бүтүн вүҹуду илə мүгəддəс рүбуби дəрҝаһдан
һаҹəтини истəјир. Тəбиидир ки, Аллаһын рəһмəти бу анда ону əһатə
едир: “(Ја Муһəммəд!) Бəндəлəрим Мəни сəндəн сорушдугда сөјлə ки,
Мəн онлара јахынам. Дуа едиб Мəни чағыранын дуасыны гəбул
едəрəм... “

Дуада инсан Аллаһдан бир шеј истəјир, О да она əта едир. Амма
Аллаһ мəһəббəтинин, мүнаҹатын дадыны дадмыш кəслəр үчүн əн бөјүк
лəззəт одур ки, елə ки “Ја Аллаһ!” дејирлəр, ҹавабларында онлара
“Лəббејк” дејилмиш олсун. Амма бир кəс əҝəр үрəјини анҹаг Аллаһа
бағласа, башгаларына үз тутмаса, бир шеј истəдикдə Аллаһ она əта
едəҹəк. Инсан һəр шејини Аллаһдан истəмəлидир. Аҹмышса, чөрəјини
Аллаһдан истəсин вə бүтүн вүҹуду илə мөһтаҹлығыны, фəгирлијини
Мүтлəг Гəни дəрҝаһында изһар етсин, Һəзрəт Муса (ə) кими десин: “Еј
Рəббим! Мəн Сəнин мəнə назил едəҹəјин хејрə мөһтаҹам!”

Бу сөзлəри Һəзрəт Муса (ə) елə бир вəзијјəтдə дејирди ки, Мисирдəн
гачыб Мəдјəнə үз тутмушду вə нə јемəјə бир шеји варды, нə дə јатмаға
бир јери. Ҝеҹəлəр бијабанда торпағын үстүндə јатырды вə аҹлыгдан
чөлүн отларыны јејирди. Һəзрəт Әлинин (ə) бујурдуғу кими: - “Анд
олсун Аллаһа Муса (ə) Аллаһдан чөрəкдəн башга бир шеј истəмирди,
чүнки бијабанын отларыны јејирди вə о гəдəр арыглајыб əт төкмүшдү
ки, назик дəрисинин алтында гарнындакы отларын јашыллығы өзүнү
бүрузə верирди.”

Һəзрəт Муса Мисирдəн гачандан сонра Мəдјəнə тəрəф јолланыр.
Мəдјəндə оларкəн бир ҝүн ҝөрүр бир дəстə адам гујудан су чəкмəклə
мəшғулдур. Ҝөрүр ики нəфəр гыз да бир гырагда дајаныб кишилəрин
су чəкмəсини ҝөзлəјирлəр ки, онлар ҝедəндəн сонра бунлар да өз
гојунларына су чəкиб ҝөтүрсүнлəр. Һəзрəт Муса (ə) о ики гызын јанына
ҝедиб сорушур: - “Бурда нијə дурмусунуз?” Елə ки, мəгсəдлəрини
анлајыр, онлара үрəји јаныр, өзү гујудан су чəкиб гызларын
гојунларыны суварыр. Сонра гызлар тəшəккүр едиб, гојунлары да
габагларына гатыб ордан узаглашырлар. Бир аздан онлардан бири ҝери
гајыдыб дејир: - “Атам сəни ҝөрмəк истəјир вə бизə етдијин
көмəклијин əвəзини гајтармаг истəјир.” Һəзрəт Муса (ə) гызларын
атасы, Шүејбин јанына ҝедир. О гызлардан бирини Һəзрəт Мусаја (ə)
əрə верир вə бундан сонра Һəзрəт Мусанын (ə) мадди һəјаты – арвад,
ушаг, асајиш, јемəк – тə’мин едилмиш олур. 

Бəли, инсан əҝəр сəмими гəлбдəн Аллаһдан бир шеј истəсə, Аллаһ
она инајəт едəр. Даһа узун, гəлиз дуалар етмəк вə артыг вахт тəлəф
етмəк лазым дејил. Кифајəтдир ки, Аллаһдан бүтүн вүҹуду илə хаһиш
етсин, бунунла да дуасы мүстəҹəб олсун. 

Амма инсан дуа охујанда, һəтта ҝениш мəзмунлу, узун дуалар, əҝəр
үрəји Аллаһдан гејрисинə дə диггəт јетирəрсə, о дуанын тə’сири
олмајаҹаг. Әҝəр инсанын руһи һазырлығындан əлавə салеһ əмəли дə
олмуш олса дуасы тез тə’сирини ҝөстəрəҹəк. 

Дуанын салеһ әмәллә олмасынын лүзуму
Салеһ əмəли олмајан кəслəрин дуаларынын гəбул олмамасынын

сəбəби бəлкə дə онларын Аллаһа камил үз тутмамаларындадыр. Чүнки
налајиг ишлəр инсанын Аллаһдан гејрисинə үрəк бағламасына вə ола
да билсин Аллаһын аҹығы ҝəлдији ишлəрə мејл етмəсинə сəбəб олур.
Белə олан сурəтдə инсан Аллаһ дəрҝаһына неҹə үз тута билəр? Аллаһла
камил рабитə јараданлар, əмəллəри салеһ вə ҝүнаһдан узаг олан
кəслəрдир. Буна ҝөрəдир ки, Пејғəмбəр (с) бујурур: - “Еј Әбузəр, салеһ

вə лајиг əмəллə дуа етмəјин мигдары јемəјə лазым олан вə кифајəт
едəҹəк дузун мигдары гəдəрдир.” 

Јемəјə төкмəјə дуз нə гəдəр лазымса вə кифајəт едəрсə, елəҹə дə салеһ
əмəли олан кəсə зəрури олан гəдəр дуа етмəси јетəр. Һəгигəтəн дуа да
инсан сəадəтиндə дузун јемəкдə тутдуғу јери тутур. Демəли, лазым
дејил инсан һəмишə дуа етсин вə дуа едəн кими дə мүстəҹəб олмасыны
ҝөзлəсин. Амма салеһ əмəли олмајанлар, башгаларына хејир
вермəјəнлəр əҝəр чохлу дуа етсəлəр дə, мə’лум дејил бу дуанын онлара
фајдасы олаҹаг, ја јох. Бу мəтлəбин даһа да ајдынлашмасы үчүн
Пејғəмбəр (с) бујурур: - “Еј Әбузəр! Салеһ əмəли олмајыб дуа едəн
кимсə, камансыз ох атмаг истəјəн адам кимидир.”

Дуа едəн, амма вəзифəсини дүзҝүн јеринə јетирмəјəн адам, һəгигəтдə
дуанын əһəмијјəтиндəн хəбəрдардыр, дуасында садигдир, һəгигəтəн дə
Аллаһдан истəји вар. Проблем бундадыр ки, башга ишлəриндə өз
вəзифəсинə əмəл етмир вə бəндəлијин нишанəлəри онун рəфтарында
зүһур етмир. Ҝөзə, гулаға вə саирə аид олан ишлəрдə нагислијə јол
верир вə һəгигəтдə нəфсинə, шејтана бəндəлик едир. Белə адам да
Аллаһдан үмидсиз олмамалыдыр. Аллаһ бизим дүшүндүјүмүздəн даһа
кəримдир, Онун гапысына ҝəлмиш адамы Аллаһ гапысындан говмаз вə
Она мүраҹиəт едəни ҹавабсыз гојмаз. Амма вəзијјəти бу ҹүр олан
адамла, бүтүн рəфтарында бəндəлијин ҹилвəлəри ашкар олан вə бүтүн
вүҹуду илə мə’буда бəндəлик јолунда гəдəм ҝөтүрмүш вə Халигə вə
хəлгə хидмəт ҝөстəрмəкдə бир ан да олсун гəфлəт етмəјəн кəс арасында
чох фəрг вар. Бу ики адамын дуа етмəсинин мисалы она охшајыр ки,
бир адам охла бир һəдəфи нишан алыр, амма əҝəр истəсə оху əли илə
атсын, сүр’əти чох аз олаҹаг вə ҝедиб һəдəфə чатмајаҹаг, амма оху
камана гојуб атса, һəм сүр’əти чох олаҹаг, һəм дə һəдəфə дəјəҹəкдир.
Дуа едиб, салеһ əмəли олмајан адам да камансыз ох атан адама
бəнзəјир. Ајдындыр ки, онун атдығы охун һəм сүр’əти аздыр, һəм дə
истигамəти јанлышдыр. 

Дејилəнлəрлə дуанын инсанын һəјатындакы ролу вə мəгамы
ајдынлашды вə мə’лум олду ки, дуа јемəјə төкүлəн дуз кимидир.
Инсанын һəјаты башдан ајаға Аллаһа бəндəлик вə ибадəт етмəк
олмалыдыр. Истəр фəрди вə шəхси мəсəлəлəрдə олсун, истəрсə дə аилə
вə гоншу илə əлагəдар мəсəлəлəрдə вə һəмчинин ҹəмијјəтдəки
рəфтарлары илə бағлы, инсанын бүтүн рəфтарында бəндəлијин
нишанəлəри өзүнү ҝөстəрмəлидир; бунунла јанашы дуа да етмəлидир.
Чүнки, һəмин дуа дилдə заһир олан Аллаһа бəндəлијин нишанəсидир.
(Мə’лумдур ки, һəмин дуа сəмими гəлбдəн едилмəлидир.)

Пејғəмбəрин (с) бəјанында ајдынлығыны тапан нөгтəлəрдəн бири дə
инсанын өз һəдəфинə тез чатмасында салеһ əмəлин она ҝөстəрдији
көмəкликдир. Белə инсан дуа едəндə санки камандан ох атыр вə
атдығы ох чох тез һəдəфинə чатыр. О, јемəји сүфрəдə һазыр олан адам
кимидир, фəгəт она бир аз дуз артырмалыдыр ки, јемəјə башласын.
Демəли, салеһ вə лајигли əмəл инсаны өз истəклəринə говушдурур. 

Әлбəттə, инсанларын истəклəри мүхтəлифдир: Аллаһа бəндəлијин
али мəртəбəлəринə гəдəм гојмуш кəслəрин истəклəри дə али олур.
Онларын истəклəри адəтəн Аллаһа јахынлашмаг, хəлгə мөһтаҹ
олмамаг, дүнја вə ахирəт сəадəтинə наил олмаг вə һəмчинин Аллаһын
онлара инајəт етдији не’мəтлəрин давамлы олмасыны истəмəлəриндəн
ибарəт олур. Онлар анҹаг Аллаһын онларын истəклəрини тə’мин
едəҹəјинə е’тигад едирлəр. Амма Аллаһа бəндəлијин вə мə’рифəтин
ашағы мəртəбəсиндə гəрар тутан кəслəр гарынларынын, евлəринин,
палтарларынын фикрини чəкирлəр. Истəклəри вə еһтијаҹлары бу кими
шејлəрлə əлагəдар олур вə əлбəттə, Аллаһ онларын бу еһтијаҹларыны
өдəјир. 

Һəгигəтдə Пејғəмбəр (с) бу сөзлəрлə инсанлары тəшвиг едир ки, өз
нəфслəринин ислаһына чалышсынлар. Белə олдугда инсан һəдəфинə
даһа тез чатыр вə Аллаһ дуасыны мүстəҹəб едир. Фəрги јохдур, онун
дуасы өзү илə əлагəдар олсун, ја башгасы илə, истəклəри дүнјəви
олсун, ја мə’нəви. Демəли, Пејғəмбəр (с) башгаларыны јахшы ишлəр
ҝөрмəјə тəшвиг едир, бахмајараг ки, јахшы əмəллəрин һəгиги
əламəтлəри вə лајигли мүкафатлары ахирəтдə үзə чыхыр. Бу дүнја иш
ҝөрмəк јеридир, əмəллəрин мүкафаты вə əвəзи исə ахирəтдə инсана əта
едилəҹəкдир: “ Билин ки, бу ҝүн иш ҝүнүдүр, һесаб ҝүнү дејил вə сабаһ
һесаб ҝүнүдүр вə о ҝүндə кимсəнин иш ҝөрмəјə маҹалы олмаз.”

Башга бир һəдисдə дејилир: “Дүнја ахирəтин əкин јеридир.”
Тохум бурада сəпилəҹəк вə ахирəтдə мəһсул ҝөтүрүлəҹəк. Амма

Аллаһ-тəала сонсуз лүтфү үзүндəн һəрдəн бə’зи əмəллəрин
нишанəлəрини елə бу дүнјада јахшы əмəл саһиблəринə инајəт едир.
Бунунла О, инсанлары даһа артыг хејирли ишлəр ҝөрмəјə сөвг едир вə
өз вəзифəлəрини севəрəк јеринə јетирмəлəринə һəвəслəндирир.
Камалын али мəртəбəлəринə чатмыш кəслəрин белə тəшвиглəрə
еһтијаҹы олмур вə бу нишанəлəри нə гəдəр ҝөрсəлəр дə онларын
јəгинликлəринə бир шеј артырылмыр: “Әҝəр пəрдəлəр ҝөтүрүлсə, јенə
дə мəним јəгинимə бир шеј артырылмаз ...”

Ҝөзлəри өнүндəн бүтүн пəрдəлəр ҝөтүрүлмəјəн кəслəрин онлары
Аллаһ бəндəлијинə вə тəкамүл јолуна һəвəслəндирəн тəшвигə
еһтијаҹлары вар. Бу тəшвиглəрдəн бири дə Аллаһын бу дүнјада хејир

вə бəрəкəт нишанəлəрини онлара назил етмəсидир вə дуаларыны
мүстəҹəб гылмасыдыр. 

“Әҝəр о мəмлəкəтлəрин əһалиси иман ҝəтириб (пис əмəллəрдəн)
чəкинсəјдилəр, сөзсүз ки, онларын башларына ҝөјдəн вə јердəн бəрəкəт
јағдырардыг (ҝөјүн вə јерин бəрəкəт гапыларыны онларын үзүнə
ачардыг).”

Салеһ инсанын варлығынын бәрәкәти
Бура гəдəр дејилəнлəрдəн даһа јухары, Пејғəмбəрин (с) сонракы

ҹүмлəдə хејир əмəллəрин тə’сири барəдə бəјан етдији тəсəввүрəҝəлмəз
фикирлəрдир. Инсан хејир əмəлин бу дəрəҹəдə онун талејинə, ҹəмијјəтə
мүсбəт тə’сир гоја билəҹəјини  һеч ағлына да ҝəтирмир: “Еј Әбузəр!
Аллаһ бəндəнин салеһ олмасы илə онун өвладларыны, өвладларынын
өвладларыны да салеһ едир. Ону өз евиндə вə елəҹə дə онун евинин
əтрафында олан евлəри дə нə гəдəр ки, о онларын арасындадыр горујуб
һифз едир”

Аллаһа бəндəлик едəн кəслəри Аллаһ-тəала бу алəмдə һифз едир вə
онларын вүҹудларынын бəрəкəтиндəн өвладларыны да нəсилбəнəсил
хəтəрлəрдəн горујуб сахлајыр. Һəтта салеһ инсанын јашадығы
мəһəллəнин вə шəһəрин əһалисини дə бəлалардан сахлајыр. Елəҹə дə бу
ҹүр инсанларын вүҹудларындан ајрылан шүанын əһатəсиндə гəрар
тутмуш диҝəр инсанлара илаһи товфиг вə мə’нəви бəрəкəт шамил олур.
Мө’минлəрин вүҹуди шүалары ејни олмур, бə’зилəринин анҹаг өз
арвад-ушаглары илə əлагəси олур, бə’зилəринин мəһəллə сакинлəри вə
гоншуларла да əлагəси олур, бə’зилəри исə бундан да јухары – бир
шəһəрин вə һəтта бир өлкəнин əһалиси илə рабитə јарада билирлəр.
Һамымыз билирик ки, рəһмəтлик имам Хомејнинин бүтүн Иран əһли
илə, бəлкə бүтүн дүнја мүсəлманлары илə рабитəси вар иди. Онун
вүҹуди шүасы бир шəһəрдəн, бир өлкəдəн чыхыб бүтүн дүнјаны əһатə
етмишди. Аллаһ-тəала о бөјүк вə сечилмиш олан инсанын бəрəкəти илə
милјонларла инсана өз инајəтини шамил етмишди. 

Бəли, Аллаһ-тəала салеһ инсаны нəинки горујуб һифз едир, онун
дуаларыны гəбул едир, үстəлик онун вүҹудунун хејир вə бəрəкəти илə
башгаларыны да – өвладларыны, мəһəллə сакинлəрини, һəтта бир
өлкəнин əһалисини – бу инајəтə шамил едир вə онун дəјəрли вүҹудунун
гаршылығы олараг бəлалары онларын үзəриндəн дəф едир. Салеһ
бəндəнин ҹəмијјəтдə бу ҹүр дəјəрли ролу вə мүсбəт тə’сири инсанын
диггəтини бу нөгтəјə јөнəлдир ки, Аллаһ јолунда гəдəм ҝөтүрмəк вə
Онун фəрманларына бојун əјмəк неҹə гијмəтли бир кимја имиш ки,
һəтта тə’сири инсанын вүҹудунун əһатə даирəсини ашыб, башгаларыны

да əһатə едир. Белə олан сурəтдə инсан нəтиҹə алаҹағына үмид
етмəдији, узун зəһмəтдəн сонра фајдасынын олуб-олмајаҹағы мə’лум
олмајан ишлəрин јеринə һəм дүнјəви истəклəринə вə һəм дə ахирəт
истəклəринə тə’минат верəн илаһи вəзифəлəринə, Аллаһын
бујурдугларына əмəл етсəјди јахшы олмаздымы? Нијə дə инсан һəм
өзүнə, һəм аилəсинə вə ҝəлəҹəк нəслинə вə һəтта гоншуларына вə
өлкəсинə хејир вə бəрəкəт верə билəҹəк əмəллəрдəн бојун гачырсын?
Бу ишлəрдəн даһа фајдалы һансы иш ола билəр? Мəҝəр алверлə,
тиҹарəтлə мəшғул оланларын һамысы истəдиклəри дүнјəви
нəтиҹəлəрин һамысыны əлдə едирлəр? Һəрдəн хејир ҝөтүрүрлəр,
һəрдəн дə зијан. Дејəк хејир ҝөтүрүрлəр, мəҝəр бунунла нə əлдə
едирлəр, чох олса бу дүнјада бир-ики ҝүн кејф чəкирлəр. 

Дејилдији кими, һəрдəн салеһ бир бəндəнин дуасы бир шəһəрин
ҹамаатыны бəладан горујуб сахлајыр вə о ҹамаата хејир, бəрəкəт
ҝəтирир. Ајдындыр ки, бу ҹүр Аллаһ өвлијаларынын вүҹудунун
гаршылығы олараг бизим башымызын үстүндəн əксəр бəлалар
ҝөтүрүлүр. Чох вахт бизим бундан хəбəримиз олмур. Ола билсин
бизим  атамызын вə ја бабамызын кечмишдə ҝөрдүјү хејир ишин
əвəзини Аллаһ-тəала бизə инди нəсиб едир. Елə устадлар, өвлијалар
вар ки, бизим үчүн дуа едирлəр вə ја гоншумузда елə кəслəр, елə
мө’минлəр вар ки, ҝеҹəнин јарысында галхыб Аллаһла мүнаҹат едир,
бизə дуа едирлəр, амма бизим хəбəримиз јохдур. Бу дуаларын
тə’сириндəн Аллаһ бир сыра товфиглəри бизə инајəт едир вə бəлалары
биздəн узаглашдырыр. Биз нə билирик ки, бу бəрəкəтлəр, не’мəтлəр
һардан ҝəлир, кимин васитəсилə бəлалар биздəн ҝөтүрүлүр вə нə
билирик ки, салеһ бəндəнин ҝеҹə јарысы галхыб Аллаһ гапысыны
дөјмəсинин неҹə бəрəкəтлəри вар? Амма һəм Гур’анда, һəм дə
рəвајəтлəрдə ҝөстəрилир ки, салеһ инсанларын бəрəкəтиндəн Аллаһ
башгаларына да не’мəт əта едир вə бəлалары онлардан узаглашдырыр:
Јунис ибн Зибјанын Имам Садигдəн (ə) рəвајəт етдији бир һəдисə
диггəт етсəк – бу барəдə сонра данышаҹағыг - дејилəнлəри даһа ајдын
ҝөрəрик. Дедијимизə мисал олараг Гур’андан Бəгəрə сурəсинин 251-ҹи
ајəсини шаһид ҝəтирмəк олар: “...Аллаһ əҝəр бə’зи инсанларын
бəласыны бə’зилəринин васитəсилə арадан галдырмасајды, јер үзүнү
фəсад бүрүјəрди. Лакин Аллаһ бүтүн алəмлəрə гаршы лүтфкардыр.”

Имам Садигин (ə) бу ајə илə бағлы нəгл етдији рəвајəт белəдир:
“Аллаһ-тəала бизим намаз гылан шиəлəримизин вүҹуду илə, намаз
гылмајан шиəлəримиздəн бəлалары узаглашдырыр. Әҝəр һеч ким намаз
гылмаса һəлак оларлар. Аллаһ бизим оруҹ тутан шиəлəримизин
вүҹудунун əвəзи олараг оруҹ тутмајан шиəлəримизи дə бəладан

горујур. Әҝəр һамы оруҹу тəрк етсə, һəлак оларлар. Аллаһ бизим зəкат
верəн шиəлəримизин варлығы сəбəбинə зəкат вермəјəн шиəлəримизи
дə бəладан сахлајыр, əҝəр һеч ким зəкат вермəсə, һамысы һəлак олар.
Аллаһ бизим һəҹҹ зијарəтинə ҝедəн шиəлəримизин варлығы сəбəбилə
һəҹҹи тəрк едəн шиəлəримизи дə бəладан узаг едəр, əҝəр һеч ким
ҝетмəсə һамысы һəлак олар. Бу Аллаһ-тəаланын бујурдуғудур ки, дејир:
“... Аллаһ əҝəр бə’зи инсанларын бəласыны бə’зилəринин васитəсилə
галдырмасајды...” Аллаһа анд олсун, бу ајə сиздəн башга кимсə үчүн
назил олмамышдыр.”

Салеһ инсанларын ҹəмијјəтдəки ролуну вə онлар тəрəфиндəн халга
шамил олан бəрəкəтлəри вə онларын сəбəби илə бəлаларын
башгаларындан узаглашдырылмасыны нəзəрə алараг буну да
билмəлијик ки, инсанларын вə пејғəмбəрлəрин əн үстүнү, əввəл вə
ахыр елмлəрин саһиби, бүтүн али инсани вə мə’нəви кејфијјəтлəри
өзүндə топламыш кəс - пејғəмбəрлəрин хатəми Һəзрəт Муһəммəд бин
Абдуллаһдыр (с). Һəмчинин Мə’сум Имамларымыза (ə) да бу
дејилəнлəри шамил етмəк олар. Чүнки онлар һəр ҹүр хəтадан вə
ҝүнаһдан узагдырлар вə бүтүн илаһи бəрəкəтлəрин чешмəси онларын
пак вүҹудларындан гајнајыр. Бүтүн алəм онларын вүҹудларына
бағлыдыр. Неҹə ки алəмлəрин Пəрвəрдиҝары бујурур: “Иззəт вə
Ҹəлалыма анд олсун, əҝəр сəн олмасајдын фəлəклəри јаратмаздым.”

Пејғəмбəри-Әкрəмдəн (с) əлавə пак Имамларымызын (ə) мүгəддəс
вүҹудлары да Аллаһын дүнјаны горујуб сахламасына сəбəб олду.
Онларын варлығынын сəбəби илə Аллаһ бəрəкəт вə не’мəтини өз
мəхлугатындан һеч заман əсирҝəмəмиш вə инди дə һəмин сəбəблə
əсирҝəмир. Әҝəр бир ан јер үзүндəн илаһи һөҹҹəт ҝөтүрүлсə, дүнја
мəһв олар. Имам Садигин (ə) бујурдуғу кими: “Биз мүсəлманларын
рəһбəри вə Аллаһын јер үзүндəки һөҹҹəтлəријик. Јер үзү əҝəр бир ан
бизсиз галса, бүтүн əһлини камына чəкəр.” Сонра Имам бујурур:
“Аллаһ Адəми јаратдығы ҝүндəн јер үзү һөҹҹəтсиз галмајыб. Һəмин
илаһи һөҹҹəт ја заһир вə танынан олуб, ја да башгалары үчүн танынмаз
галыб. Гијамəтə гəдəр дə јер үзү һөҹҹəтсиз галмајаҹаг. Әҝəр белə
олмасајды Аллаһа ибадəт едəн тапылмазды (јə’ни кимсə сағ
галмајаҹагды ки, Аллаһа да ибадəт етсин). Рави суал едир: - “Бəс
ҹамаат гаиб вə ҝизли олан һөҹҹəтдəн неҹə бəһрəлəнə билəр?” Имам
дејир: - “Булудун архасында ҝизлəнмиш вə ҝөрүнмəз олан ҝүнəшдəн
бəһрəлəндиклəри кими.”

ИЈИРМИ ЈЕДДИНҸИ ДӘРС

Халис бәндәнин Аллаһ јанындакы мәгамы вә мәнзиләти

- Инсанын үстүнлүјүнүн ме’јары
- Ики амилин – истиглалын вә ихласын – ролу

Халис бәндәнин Аллаһ јанындакы мәгамы вә мәнзиләти

Пејғəмбəрин (с) бу бөлүмдəки нəсиһəтлəринин мəзмуну Аллаһын өз
бəндəлəриндəн үч дəстəси илə мəлəклəр гаршысында өјүнмəсиндəн
ибарəтдир. Аллаһын өјүнмəсинин нə мə’нада олмасы вə мəлəклəр
гаршысында неҹə өјүнмəси дəгиг бизə ајдын дејил. Бизим, рəвајəтин бу
бөлүмүндəн истифадə едə билəҹəјимиз шеј будур ки, Аллаһ бəндəлəри
арасында үч дəстəнин дəрəҹəси мəлəклəрдəн үстүндүр вə Аллаһ-тəала
онларын али вə үстүн мəгамларыны мəлəклəрин үзүнə чəкир. 

Инсанын үстүнлүк ме’јары
Аллаһ-тəаланын өз јаратдыглары арасында инсана диҝəр мəхлугларда

олмајан хүсусијјəтлəр вə имтијазлар əта етмəсиндə шəкк-шүбһə јохдур.
Мадди мөвҹудатлар арасында инсаны əгл вə фəһмлə бəһрəлəндирди,
даһа да артыг мəрһəмəт гылыб она кəрамəт бəхш етди вə дəрјалары вə
гуруну онун ихтијарына табе етмəклə ону даһа да үстүн гылды: “Биз
Адəм оғулларыны əзиз тутдуг. Гуруда вə дəниздə дашымышыг онлары.
Тəмиз вə пак шејлəрдəн рузилəр вермишик онлара.
Јаратдыгларымызын чохундан үстүн тутмушуг онлары. “

Әлавə олараг, Аллаһ инсаны өз истəји илə сəадəт вə ја бəдбəхтлик
јолуну сечə билмəси үчүн азад вə сечиҹи мөвҹуд олараг јаратды. Она
илаһи фитрəти мəрһəмəт етди ки, онун васитəсилə бүтүн дəјəрлəрə,
јахшылыглара, илаһи фəзилəтлəрə мејлини салсын вə һəмчинин сəадəт
јолуну да она ҝөстəрди. Амма инсанын мəлəклəрдəн үстүн олмасыны
онун нə тəквини кəрамəтиндə билир, нə дə сечим вə ихтијар амилиндə,

чүнки ола билəр инсан һəмин дəјəрли амил олан ихтијар вə сечимлə
хошбəхтлик јолу əвəзинə, түғјан вə бəдбəхтлик јолуну тутсун вə һагг
јолдан чыхыб азғынлыға дүшсүн вə əн пис мəхлугат сырасына енсин:
“Аллаһ јанында јер үзүнүн əн пис ҹанлылары күфр едəнлəрдир. Онлар
артыг иман ҝəтирмəзлəр.”

Инсанын дəрəҹəсини мəлəклəрдəн үстүн едəн сəбəб, онун Аллаһ
бујуругларына əмəл етмəси, инсани вə мə’нəви тəкамүл јолунда сə’ј
етмəси вə камала чатмасындадыр. Јə’ни инсан өз илаһи фитрəти
əсасында сəадəт јолуну тутсун вə нəфсани һəвəслəрини ајаг алтына
гојмагла мадди гəризəлəрини нормал һəддə тəнзимлəсин. Мадди вə
һејвани мејллəрин дашыјыҹысы олан инсан бу мејлин тə’сири илə
мадди лəззəтлəрə ҹəзб олуна билəҹəји һалда һејвани гүввəлəрини
ҹиловлајыб һагг вə батинин сечиминдə һаггы сечəрсə вə фитрəти
əсасында һəрəкəт едəрсə, мəгамы мəлəклəрин мəгамындан үстүн олаҹаг
вə лазым ҝəлсə мəлəклəр она сəҹдə дə едəҹəклəр. Бу ҹəһəтинə ҝөрə
Пејғəмбəр (с) һəдисин бу бөлүмүндə бујурур: -“Еј Әбузəр! Сəнин
Пəрвəрдиҝарын үч шəхслə мəлəклəрин гаршысында өјүнүр. Аллаһын
биринҹи өјдүјү шəхс о кəсдир ки, бијабанын ортасында (кимсəнин
олмадығы јердə) азан вə игамə дејиб сонра да намаз гылсын.
Пəрвəрдиҝар мəлəклəрə дејəр: - “Бəндəмə бахын. Ҝөрүн ки, кимсəнин
ону ҝөрмəдији һалда намаз гылыр. Бу анда јетмиш мин мəлəк ашағы
ениб она игтида едəр, о ҝүнү сабаһа гəдəр онун үчүн Аллаһдан
бағышланмаг дилəјəрлəр.”

Оту, сују олмајан бир чөллүкдə бир адамын ҝөздəн узаг бир јердə
азан вə игамə демəси, сонра намаз гылмасы һəгигəтəн дə бөјүк бир
ишдир. Чүнки демир: - “Инди мəни ҝөрəн јохдур, намазын ваҹибатыны
јеринə јетирсəм бəсдир, даһа азан вə игамə лазым дејил.” Чүнки ону
ешидəҹəк адам јохдур. О Аллаһа бəндəлик мəгамында намазыны бүтүн
гајда-гануну илə гылыр вə буна ҝөрə дə Аллаһ онунла мəлəклəр
гаршысында өјүнүр. Сонра јетмиш мин мəлəк ашағы ениб онун
архасында намаз гылырлар вə онун үчүн Аллаһдан бағышланмаг
дилəјирлəр. 

Аллаһын мəлəклəр гаршысында өјүндүјү икинҹи шəхс: - “...О кəсдир
ки, ҝеҹəјарысы јухудан галхыб тəк-тəнһа намаза дурар вə сəҹдə едəр вə
сəҹдəдə јуху ону апарар. Аллаһ бујурар: - “(Еј мəлəклəрим!) бу бəндəмə
бахын ки, руһу мəним јанымдадыр, бəдəни исə сəҹдəдəдир.” 

Бу о адамдыр ки, ҝеҹəнин бир јарысы раһат вə исти јатағындан
галхыр вə ширин јухусундан кечир вə ибадəтə башлајыб өз Аллаһы илə
мүнаҹат едир. Өз мə’буду илə мүнаҹата башы елə гарышыр ки, сəҹдəдə
икəн ону јуху апарыр. Аллаһ-тəала мəлəклəрə дејир: - “Бахын, Мəним

бəндəм ҝеҹəнин бир јарысы раһат јатағындан галхмыш, башгаларынын
ҝөзүндəн узаг, Мəнə мүнаҹат вə ибадəтлə мəшғулдур. Ибадəтини о
гəдəр узадыр ки, ахыры јорулуб сəҹдəдə јухуја ҝедир. Онун руһу
Мəним јанымдадыр, амма ҹисми сəҹдəдə дүшүб галмышдыр.”
Аллаһ-тəала бујурур: Онун руһу Мəним јанымдадыр, чүнки инсанын
руһу јухуда оларкəн Аллаһын јанына галхыр. Гур’ани-Мəҹиддə бу
нөгтəјə ишарə едилмишдир: “Аллаһ (əҹəли чатан кимсəлəрин)
ҹанларыны онлар өлдүјү заман, өлмəјəнлəрин (һəлə əҹəли
чатмајанларын) ҹанларыны исə јухуда алар. Өлүмүнə һөкм олунмуш
кимсəлəрин ҹанларыны (руһлар алəминдə) сахлајар. Диҝəр (өлүмүнə
һөкм олунмамыш) кəслəрин ҹанларыны да мүəјјəн бир мүддəтəдəк
(əҹəллəри ҝəлиб чатана гəдəр јухудан ојандыгда бəдəнлəринə)
гајтарар...” 

Гур’ани-Мəҹидин нəзəринə ҝөрə һəгиги мө’мин о кəсдир ки, Аллаһа
бəндəлик вə ибадəт үчүн ҝеҹəјары јатағындан галхыб јухуну өзүнə
һарам едир: “Онлар ибадəт үчүн јатагларындан галхар (ҝеҹəлəр аз
јатар), горху вə үмид ичиндə (Аллаһын əзабындан горхараг,
мəрһəмəтинə үмид бəслəјəрəк) Рəббинə дуа едəр вə онлара вердијимиз
рузилəрдəн (еһтијаҹы оланлара) сəрф едəрлəр.”

Бəли, ҹамаатын ҝөзүндəн узаг ҝеҹə намазына галхмаг, узун сəҹдəлəрə
гапылмаг вə Аллаһын гаршысында аһ-налə етмəк Аллаһ-тəаланын
онунла өјүнмəсинə сəбəб олур. 

Аллаһын мəлəклəр гаршысында өјдүјү үчүнҹү шəхс: - “...О кəсдир ки,
ҹиһад мејданында тəк галмышдыр. Достлары гачмыш, о исə өлəнə
гəдəр тəк вурушу давам етдирир.”

Аллаһ-тəала мүбариз гəһрəманла өјүнүр. Чүнки о дөјүшдə
мəғлубијјəтдəн сонра, башгаларынын давам ҝəтирмəјиб гачдығы һалда,
тəк-тəнһа дүшмəнин гаршысында нə гəдəр ки, бəдəниндə ҹан вар
мүгавимəт ҝөстəрир. Башгалары кими гачыб ҹаныны гуртара билəҹəји
һалда Аллаһ јолунда шəһид олмағы үстүн тутур. Бəли, Аллаһ о адамла
өјүнүр ки, көмəји, јолдашы олмадан бир дəстə дүшмəнин гаршысында
дајаныб мүгавимəт ҝөстəрир. Һалбуки бу вəзијјəтдə мүгавимəт
ҝөстəрмəк ваҹиб дејил. Исламын əввəллəриндə бир нəфəрин он нəфəр
гаршысында мүгавимəт ҝөстəрмəси ваҹиб иди, сонра бу сај азалдылыб
ики нəфəрə ендирилди. Јə’ни бир нəфəрин ики нəфəр гаршысында
мүгавимəти ваҹиб сајылырды. Амма һамы ҝетсə, о тəк галса, артыг
онун мүгавимəт ҝөстəрмəји ваҹиб сајылмыр. 

Шəксиз, дүшмəнин гаршысында мүгавимəт ҝөстəрмəк мүмкүн олдуғу
һалда, дөјүш мејданыны тəрк едиб гачмаг бөјүк ҝүнаһдыр. Гур’ан
ачыгҹасына дөјүш мејданындан гачмағы гадаған едир вə бу əмəлə



92

Аллаһын гəзəби тутдуғуну дејир вə фəраринин јерини ҹəһəннəмдə
билир: “Еј иман ҝəтирəнлəр! Кафирлəрлə бир јерə топлашдыглары вахт
растлашсаныз, дөнүб онлардан гачмајын! (Дүшмəни алдатмаг
мəгсəдилə јаландан өзүнү гачан кими ҝөстəриб) тəкрар дөјүш үчүн бир
тəрəфə чəкилəнлə вə ја (көмəк мəгсəдилə мүсəлманлардан ибарəт)
башга бир дəстəјə гошулан истисна едилмəклə, ким белə бир ҝүндə
дүшмəнə арха чевириб гачарса, сөзсүз ки, Аллаһын гəзəбинə уғрамыш
олар. Онун мəскəни Ҹəһəннəмдир. Ора нə пис дөнүш јеридир!”

Рəвајəтин бу бөлүмүндəн чох шеј өјрəнмəк олар. Бəндəлəриндəн
бə’зилəринин вүҹуду илə Аллаһын мəлəклəр гаршысында өјүнмəси ону
ҝөстəрир ки, онлар Аллаһ јанында əһəмијјəт кəсб едəн дəјəрлəрə
маликдирлəр. Әҝəр инсана даһа артыг əрмəған ҝəтирəҹəк, ону Аллаһа
даһа да јахынлашдыраҹаг вə артыг əһəмијјəт дашыјан башга
хүсусијјəтлəр олса иди Аллаһ онлары јад едəрди. Өз бəндəлəриндəн
бə’зилəринин јүксəк мəгамыны мəлəклəрə танытдырмаг вə онларла
өјүнмəк истəјəндə, һəгигəтдə онларын əн үстүн дəјəрлəрини ачыглајыр.
Инди бахыб ҝөрмəк лазымдыр ки, Аллаһын бəндəлəриндəн һəмин о үч
дəстəнин – бијабанда ҹамаатын ҝөзүндəн узаг бүтүн мүстəһəбби
гајдалары вə əдəби ҝөзлəмəклə намаз гыланын, ҝеҹəнин бир алəми
раһат јатағындан галхыб Аллаһа ибадəт вə мүнаҹатла мəшғул оланын
вə тəкликдə дүшмəнин чохлу сајда гүввəлəри гаршысында дајаныб
шəһид олунҹаја гəдəр мүгавимəт ҝөстəрəн шəхсин – һансы мүштəрəк
хүсусијјəтлəри вə ҹəһəтлəри вардыр ки, Аллаһ онлара бу һəддə  мəгам
вə мəнзилəт бағышламышдыр?

Шүбһəсиз, Аллаһ јолунда сəдəгə вермəк, мүгəддəс шəриəтдə
бујурулмуш ибадəтлəр вə јахшы əмəллəр һамысы дəјəрли
хүсусијјəтлəрдир вə инсанын камалына сəбəб олур. Амма бахыб
ҝөрмəк лазымдыр ки, о үч дəстəнин нə кими хүсусијјəтлəри вə
мүштəрəк үнсүрлəри вардыр ки, онлара бу һəддə тə’кид едилмишдир?
О үч дəстə арасында мүштəрəк хүсусијјəт тəкликдир. Биринҹи шəхс
башгаларынын ҝөзүндəн узаг бир јердə тəк намаз гылыр, икинҹи шəхс
ҝеҹəнин јарысы јухудан галхыб тəкликдə мүнаҹат едир вə үчүнҹү шəхс
тəкликдə дүшмəнлə үз-үзə дајаныр. Аллаһ-тəала мəһəллə мəсҹидиндə
вə ја ҹүмə мəсҹидиндə намаз гылан шəхслə вə онун намазынын
дашыдығы савабла өјүнмүр. Аллаһ о кəслə өјүнүр ки, бијабанда
тəк-тəнһа намаз гылыр вə ја бүтүн достларынын ҹəбһəдəн гачмасына
бахмајараг о тəкликдə дүшмəнлə дөјүшү давам етдирир. Мүмкүндүр
бир нəфəр дəфəлəрлə гəһрəманлыг ҝөстəрсин, ондан артыг əмəлијјатда
иштирак етсин, һəддəн артыг шүҹаəтли, горхмаз олсун вə бир сыра

гəлəбəлəр газансын. Бүтүн бунлара бахмајараг тə’кид о кəсə едилир ки,
тəк галмасына бахмајараг јенə дə дөјүшү давам етдирир. 

Ики амилин – истиглалын вә ихласын – ролу
А – Истиглал амили: 
О үч шəхсин тəкликдə һəмин јүксəк дəјəрə малик əмəллəрин

өһдəсиндəн ҝəлə билмəлəринə сəбəб ики мүһүм амил – истиглал вə
ихлас олмушдур. 

Биринҹи амилин – јə’ни истиглалын изаһы барəсиндə демəлијик ки: 
Әксəрəн инсанлар башгаларынын рəфтар вə дедиклəринин тə’сири

алтына дүшүрлəр. Инсанын хүсусијјəтлəриндəн бири дə будур ки, бир
дəстə адам бир јолла һəрəкəт едир вə ја һансыса бир иши ҝөрəндə, о да
һəмин јолла аддымламаға башлајыр вə онларын ҝөрдүклəри ишə мејл
едир. Санки башгаларынын һəрəкəти инсана өз јолуну сечмəсинə көмəк
едəн амилдир. Ҝөрəндə ки, бир дəстə адам хејир вə саваб ишлəрлə
мəшғулдур, о да онлар кими олмаға чалышыр. Әлбəттə, бу инсанын
зəифлијинин əламəтидир. Аллаһ бу амили инсанда гəрар вермəклə
зəиф инсанларын салеһ бəндəлəрə бахыб дүзҝүн јолу сечə билмəлəринə
имкан јаратмышдыр. Дүздүр ки, бу ҹүр адамлар һəмин амилин тə’сири
алтында пис мүһитин дə тə’сирини ҝөтүрүрлəр вə ола билсин
башгаларына бағлылыг инсанын батил јолу сечмəсинə вə мөвгелəрин,
шəраитин дəјишилмəси илə о да рəнҝини дəјишсин: рүсвај олмамаг
үчүн ҹамаатла һəмрəнҝ олсун. Аллаһ-тəала дүшүнүб-дашынмадан
башгаларынын далынҹа ҝедəн, өз ихтијар ипини башгаларынын əлинə
верəн бу ҹүр сүст үнсүрлəр вə онларын агибəти барəсиндə бујурур: 

 “Бүтпəрəстлəрə “Аллаһын ҝөндəрдијинə (Гур’ана) табе олун!”
дејилдији заман онлар: -“Биз аталарымызын ҝетдији јолла ҝедəҹəјик”
дејирлəр. Бəс аталары бир шеј анламајыб, доғру јолда дејилдилəрсə
неҹə? (Јенəдəми онлара табе олаҹаглар?)”

Әлбəттə, шəр’и вəзифəлəр вə еһкамларла бағлы кифајəт гəдəр
мə’луматы олмајан кəс билмəдији суалыны алимдəн сорушмалыдыр.
Истəр Аллаһын һөкмүнə нисбəтдə ҹаһил олсун, истəрсə дə Аллаһын
һөкмүнүн мөвзусуна . (Буна диндə алимдəн, мүҹтеһиддəн тəглид етмəк
дејилир.) Әлбəттə, Аллаһын еһкамындан тəглид васитəсилə аҝаһ олан
адамла зəһмəт чəкиб илаһи һөкмлəри мəнбəлəрдəн əхз едəн адам бир
дејил. Чүнки мүҹтеһидин вə алимин танымағы (мə’луматы) истиглал
əсасындадыр, амма ҹаһилин елми, мə’луматы тəглид əсасындадыр. Бу
икиси бир-бириндəн фəрглəнир вə ајдындыр ки, истиглал əсасында
олан мə’лумат даһа үстүндүр. Һəмчинин мөвзу илə бағлы мəсəлəлəрдə,
хүсусилə дə иҹтимаи мөвзуларда, əксəр ҹамаатын кифајəт гəдəр

мə’луматы олмур. Мəҹбурдурлар бу мəсəлəлəрдə даһа мə’луматлы олан
бирисинə мүраҹиəт етсинлəр. Бу ҹүр тəглид əҝəр һагг јолдан хариҹ
олмазса мəзмум вə мəзəммəт едиҹи дејилдир. Амма алим бириси
чырағыны əлиндə тутуб башгаларына јол ҝөстəрəрсə вə онлары һидајəт
едəрсə даһа бөјүк мəгам вə мəнзилəтə саһибдир. 

Истиглали мə’рифəт мəрһəлəсиндəн даһа үстүн вə мүһүм мəрһəлə
гəрара ҝəлмəк  вə əмəл мəрһəлəсиндə олан истиглалдыр. Һəрдəн инсан
иҹтиһад вə тəглид јолу илə мөвзуну таныјыр, билир, амма əҝəр тəк
оларса һəмин билдијинə əмəл едиб-етмəјəҹəји мə’лум дејил. Бəли, əҝəр
ҹамаат арасында олса, хүсусилə дə топлумун сајы чох оларса,
билдијинə əмəл едир. Амма тəкликдə оланда тəнбəллик едир. Бу
дедијимизə мисал үчүн һəр кəс ҝүндəлик һəјатына нəзəр салса чохлу
нүмунəлəр ҝөрə билəр. Мəсəлəн, бир груп тəлəбəнин јашадығы бир
мəдрəсəдə əҝəр ҹүмə ахшамы “Кумејл” дуасы тəшкил олунарса, инсан
ҝөрəндə ки, тəлəбəлəр дəстə-дəстə дуа мəҹлисинə ҝедирлəр, о да
һəвəслəниб онлара гошулур. Амма тə’тил ҝүнлəринин бириндə, һеч
кимин олмадығы бир вахтда она тəкликдə отуруб “Кумејл” дуасыны
охумаг чəтин ҝəлир. Елəҹə дə башга хејир ишлəрдə инсан ҝөрəндə ки,
башгалары филан хејир иши ҝөрүр, о да һəмин иши ҝөрмəјə тəһрик
олур, амма тəк оланда бəһанə ҝəтирир, дахилиндə ону гəти гəрар
чыхармаға вадар едəн елə дə ҝүҹлү бир мејл олмур. Бир сөзлə,
ҹүрбəҹүр бəһанəлəрлə һəмин ишдəн бојун гачырыр. Вə ја ахшам вахты
ҝөрəндə ки, һүҹрəлəрин ишығы јанылыдыр, ҹамаат ҝеҹəдəн кечəнə
кими мүталиə илə мəшғулдур, онда да мүталиə етмəјə һəвəс јараныр, о
да отуруб мүталиə илə мəшғул олур. Амма мəдрəсəдə тə’тил оланда,
ондан башга кимсə мəдрəсəдə галмајанда, артыг ону мүталиəјə чəкəн
гүввə дə зəифлəјир вə мүталиə етмəјə мејли галмыр. Дејилəнлəр өндə
сөјлəдиклəримизə бир нүмунə иди, бизим иҹтимаи вə сијаси
рəфтарымызда дејилəнлəрə аид чохлу нүмунəлəр тапмаг олар. 

Бу сүстлүјүн вə башгаларына бағлы олмағын амили ирадəнин вə
иманын зəифлијидир. Мəҝəр башгалары бир иши ҝөрəндə һəмин иш
дəјəрли олур вə əҝəр о иши ҝөрмəјəндə һəмин иш дəјəрдəн дүшүр?
Әҝəр “Кумејл” дуасынын фəзилəти, дəјəри варса тəкликдə дə ону
охумаға сə’ј етмəлијик. Лазым дејил һөкмəн мəҹлис тəшкил олунсун.
Башгаларыны “Кумејл” дуасы охујан ҝөрəндə вə ја ҹүмə намазына
ҝедəн ҝөрəндə, инсанын һəмин ишə һəвəслəнмəси онун зəифлијинин
əламəтидир. Белə инсанла өјүнмəк олмаз. О инсанла өјүнмəк олар ки,
о, тəкликдə оланда да вəзифəсинə лајигинҹə əмəл едир, даһа отуруб
башгаларынын бу иши едиб-етмəјəҹəјини ҝөзлəмир. 

Бир һалда ки, Аллаһын мəндəн бу иши истəмəсини билирəм, даһа
башгаларынын да о иши ҝөрүб-ҝөрмəмəси мəним нəјимə лазымдыр,
чалышыб о иши ҝөрмəлијəм. Чүнки башгаларынын олуб-олмамасы о
ишин дəјəрини əскилтмир. Белə олан сурəтдə инсан бөјүк ирадəјə
јијəлəнмиш олур вə өзүнүн ҝүҹлү вə јүксəк иманы сајəсиндə ҝөрəҹəји
ишə инам тапыр. Бу ҹəһəтинə ҝөрə дə ҝөрəҹəји иш һаггында мүстəгил
гəрар чыхардыр, даһа башгаларынын она гошулуб-гошулмајаҹағына
əһəмијјəт вермир. Ајдындыр ки, гəрарын верилмəсиндə мүстəгил
һəрəкəт етмəјин əһəмијјəти чох бөјүкдүр. Чүнки гəрар чыхаран шəхс
отуруб башгаларынын һансы јолу тутмасыны ҝөзлəмир. О өзүнүн
ҝүҹлү ирадəси вə иманы илə өз вəзифəсинин нəдəн ибарəт олдуғуну
тə’јин едəндəн вə о ишдə Аллаһын ризајəтини ҝөрəндəн сонра
башгаларыны ҝөзлəмəдəн о иши ҝөрүр.

Ҹабир ибн Зијад Ҹə’фи имамларын сирлəринə мəһрəм сəһабəлəрдəн
олуб, Имам Багир (ə)-дан чохлу рəвајəтлəр нəгл етмишдир. Имамын
Ҹабирə сөјлəдији рəвајəтлəрин чоху мəһрəманə сирлəр иди вə Ҹабирин
онлары башгасына сөјлəмəјə ихтијары јох иди. О белə бир халис
маарифи, мə’рифəт чешмəсинин сорағында олан тəшнəлəрə сөјлəјə
билмəдији үчүн чох сыхылырды, буна ҝөрə дə Имам Багир (ə)-ын
јанына ҝедиб əрз етди: - “Сизим мəнə сөјлəдијиниз вə башгасына
сөјлəмəмəјими əмр етдијиниз сирлəри гијмəтли вə ағыр бир јүк олараг
чијинлəримдə дашымагдајам. Амма һəрдəн синəмə елə ағырлыг едир
ки, дəли олмаг дəрəҹəсинə чатырам!” Имам бујурур: - “Еј Ҹабир! Әҝəр
һалын бу јерə чатса чөллү-бијабана үз тут вə бир чала газыб сиррини о
чалаја даныш вə де: Муһəммəд бин Әли (ə) филан һəдиси мəнə рəвајəт
етди...”

Ондан сонра Ҹабир чала газыб сиррини чалаја данышарды ки, бəлкə
бир аз јүнҝүллəшсин. Ҹабирин Имам Багир (ə)-дан нəгл етдији
рəвајəтлəрдəн бири дə будур ки, Имам она бујурур:

“...Бил ки, бизим достумуз, јавəримиз о заман ола билəрсəн ки,
ҹамаат һамысы бир нəфəр кими сəнин əлејһинə галхыб сəнə пис
десəлəр, дилхор вə нараһат олмајасан. Әҝəр онларын һамысы сəнə “Сəн
чох јахшы вə лəјагəтли адамсан” десəлəр, севиниб хошһал олмајасан.
Чалыш өзүнү Аллаһын китабы илə өлчəсəн. Әҝəр ҝөрдүн о китабын
јолу илə һəрəкəт едирсəн, китаб сəни зөһдə дə’вəт едəндə зөһдə үз
тутурсан, сəни рəғбəтлəндирəн шејлəрə рəғбəт ҝөстəрирсəн, сəни
горхудан шејлəрдəн горхуб чəкинирсəн, онда мөһкəм дур вə шад ол ки,
ҹамаатын дедији шејлəрдəн сəнə зијан ҝəлмəз.”

Имам, Ҹабири Аллаһа тəвəккүл вə е’тимад етмəјə дə’вəт едир вə
дејир: - “Аллаһа елə е’тимад етмəлисəн ки, ҹамаатын сəнин һаггында

пис вə ја јахшы демəји аз да олса сəнə тə’сир етмəмəлидир. Һəр заман
данышығыны вə рəфтарыны Аллаһын китабы илə тутушдурмалысан.
Әҝəр ҝөрдүн əмəллəрин Аллаһын бујурдуглары илə үст-үстə дүшүр,
севинмəлисəн вə Аллаһын сəнə бу товфиги əта етдијинə ҝөрə шүкр
етмəлисəн, јох, əҝəр ҝөрдүн рəфтарын Гур’анын дедиклəри илə дүз
ҝəлмир, нараһат олмалысан ки, бу һалда Аллаһ сəндəн разы дејил.
Демəли, севинҹин вə кəдəрин ме’јары Аллаһын бујуруглары вə Гур’ан
олмалыдыр. Ҹамаатын разы галыб-галмамасы инсан үчүн ме’јар
олмамалыдыр. 

Инсан гəрар чыхармаг мəгамында əҝəр вəзифəсини дүзҝүн мүəјјəн
етмəк үчүн кифајəт гəдəр елми оларса мүстəгил олуб башгаларына табе
олмамалыдыр. Аллаһын она вердији əгл илə дүшүнмəлидир вə Гур’ана
вə рəвајəтлəрə мүраҹиəт етмəклə өз вəзифəсини мүəјјəн етмəлидир.
Башгаларынын нə дедијинə фикир вермəмəлидир. Сонра əмəл етмəјə
ҝəлəндə вəзифəси нəји тəлəб едирсə она əмəл етмəлидир вə
башгаларынын она көмəк етмəсини ҝөзлəмəмəлидир. Һəтта дүшмəнлə
үз-үзə дајандыгда тəк галмыш олса, мүгавимəтин о анда ваҹиб
олмадығына бахмајараг ҝөрсə ки, дүшмəн гаршысында дајанмагла даһа
чох Аллаһын ризајəтини ҹəлб едир, əҝəр шəһид олмалы олса белə
мүбаризəни давам етдирмəлидир. Ајдындыр ки, бир фəрдин тəк
галмасына рəғмəн өз һəдəфи уғрунда бу ҹүр рəшадəтлə, шүҹаəтлə
мүгавимəт ҝөстəрмəси олдугҹа дəјəрли бир сифəтдир вə Аллаһын
онунла өјүнмəсинə сəбəб олур. 

Бу барəдə Һəзрəт Әли (ə) бујурур: - “Аллаһа анд олсун, əҝəр мəнимлə
дөјүшə  бүтүн əрəблəр бирлəшсə белə, онлардан дөнүб гачмарам, əҝəр
ихтијарыма фүрсəт дүшсə онлара гаршы (һүҹума) тəлəсəрəм...”

Демəли, биринҹи амил будур ки, Аллаһ мө’минин өз вəзифəсини
мүəјјəн етмəсиндə вə һəмчинин рəфтарында мүстəгил олмасыны
истəјир. Мө’мин ҹамаатла һəмрəнҝ олмаға чалышмамалыдыр вə отуруб
башгаларынын нə гəрар чыхараҹагларыны ҝөзлəмəмəлидир. Әлбəттə,
дејилəнлəрдəн елə дə баша дүшүлмəсин ки, инсан һəмишə анҹаг
өзбашына һəрəкəт етмəлидир вə башгаларынын əксинə ҝетмəлидир;
əҝəр ҝөрсə башгалары бир иши ҝөрүр, о онун əксини ҝөрмəлидир. Бу
олдугҹа налајиг вə ахмаг бир һəрəкəт олар. Сөз бундадыр ки, инсан
гəрар чыхарма мəгамында, тəклифини вə вəзифəсини
мүəјјəнлəшдирəндə мүстəгил олсун, дајаныб башгаларынын ону
тəшвиг етмəсини, она гошулуб-гошулмајаҹағыны ҝөзлəмəсин. Әҝəр өз
тəклифини мүшəххəс етсə вə ҝөрсə ки, башгалары да онунла
бирдирлəр, лап јахшы, бу даһа да ҝөзəлдир. 

Инсанын бир шеји əввəл дүз билиб, сонра јанлыш олдуғуну
анлајандан сонра əввəлки гəрарында галмасы олдугҹа пис хасијјəтдир.
Инсан ҝəрəк һəр заман өз əхлагына, рəфтарына јенидəн нəзəр салсын,
əҝəр ҝөрсə бир јердə сəһви вар, ҹəсарəтлə өз сəһвини е’тираф етсин вə
инадкарлыг ҝөстəрмəсин. Мө’мин һагга һидајəт олунанда, доғруну
анлајанда ону да јеринə јетирир. 

Б – Ихлас амили: 
Аллаһын о үч дəстə илə өјүнмəсинə сəбəб олан икинҹи амил

ихласдыр. Бијабанда тəк башына намаз гылан адамын намазында рија
олмаз. Ону ҝөрəҹəк адам јохдур ки, һалыны мүшаһидə едиб
башгаларына да данышсын. Мə’лумдур ки, бу шəраитдə олан əмəлин
ихласы, инсанын башгаларынын һүзурунда ҝөрдүјү əмəлин
ихласындан даһа чохдур. 

Башгаларынын арасында инсан намазы гајда-гануну илə гыланда
мүмкүндүр ки, Шејтан ону вəсвəсə етсин. Чүнки Шејтан мəккардыр вə
инсан нə гəдəр ҝүҹлү олса да мүмкүндүр Шејтан ону јолдан чыхарсын,
намаз гыларкəн үрəјиндə рија баш галдырсын вə башгаларынын онун
əмəлини ҝөрмəлəриндəн хошу ҝəлсин. Амма бијабанын ортасында тəк
намаз гыланда, азан вə игамə дејəндə рија етмəси мүмкүн дејил.
Һəмчинин ҝеҹəнин бир јарысы јериндəн галхыб башгаларынын
ҝөзүндəн узаг Аллаһа ибадəт едəн вə узун сəҹдəдəн сонра јорулуб
сəҹдəдə јухуја далан адамын рија етмəси мүмкүн дејил. Чүнки онун
вəзијјəтини ҝөрəҹəк кимсə јохдур. 

Дөјүш мејданында тəк галыб тəк башына мүбаризə апаран кəсин рија
етмəси мүмкүн дејил. Чүнки достлары јохдур ки, десин “неҹə дə
шүҹаəтлидир” вə онун шəһадəтиндəн сонра башгаларына онун
ҝөстəрдији рəшадəтлəриндəн данышсынлар, дүшмəн дə ки, онун
фəзилəтлəрини нəгл едəн дејил. Демəли, белə бир адамын рија вə өзүнү
ҝөстəрмəк нијјəти ола билмəз. Буна ҝөрə дə бу үч шəхсдə олан диҝəр
мүштəрəк хүсусијјəтлəр дə олмагла Аллаһ онларла ифтихар едир. Бу
онларда олан сонсуз ихласын нəтиҹəси олуб, онлары ријаја мүбтəла
олмагдан сахлајыр. 

Мүшаһидə едилдији кими, мүмкүндүр о үч дəстəнин əмəллəринин
шəкли башгаларынын əмəллəри илə охшар олсун. Демəли, бу əмəллəри
габарыг едиб гијмəтли ҝөвһəрə чевирəн вə Аллаһын онларла мəлəклəр
гаршысында өјүнмəсинə сəбəб олан əсас шеј һəмин əмəллəрин анҹаг
Аллаһ хатиринə ола билмəсинə зəминə јарадан ихласдыр. Бу ҹəһəтинə
ҝөрə дə Гур’ана вə рəвајəтлəрə нəзəр салдыгда ҝөрүрүк ки, ихлас
əмəлин дəјəр тапмасына вə гəбул олмасына сəбəб олур: “Һагг олараг
ҝөндəрмишик Сəнə бу Китабы. Тəкҹə Аллаһа ибадəт елəјин, Она көнүл

верин (дининиздə тəкҹə Онун адыны Танры олараг анын). Халис дин
мəһз Аллаһын динидир.”

Һəдислəрин бириндə дејилир: “Гырх ҝүн əмəллəрини Аллаһа ҝөрə
халис едəн кəсин гəлбиндə һикмəт булағы гајнајыб дилинə сүзүлəр.”

Имам Садиг (ə) шəриф олан бу ајə - “Һансынызын даһа ҝөзəл əмəл
саһиби олдуғу бəлли олсун дејə, (Аллаһ) сынаға чəкмиш сизлəри.” -
барəсиндə бујурур: - “Бу ајəдə Аллаһын мəгсəди даһа чох иш ҝөрəнə
јох, даһа дүзҝүн иш ҝөрəнə диггəти чəкмəкдир. Дүзҝүнлүк бурада,
Аллаһдан горхмаг, јахшы вə садиг нијјəтли олмаг кими баша
дүшүлмəлидир.” Сонра бујурур: - “Әмəлин халислијини сахламаг,
əмəлин өзүндəн даһа чəтиндир. Халис əмəл одур ки, Аллаһдан башга
кимсəнин о əмəлə ҝөрə сəни тə’рифлəмəсини вə хошуна ҝəлмəји
арзуламајасан. Нијјəт əмəлдəн даһа үстүндүр.”

Дејилəнлəрə нəзəр саланда белə нəтиҹəјə ҝəлмəк олур ки, мүмкүндүр
бизим елə əмəлимиз олсун ки, фəзилəт вə саваб бахымындан чох
дəјəрли һесаб едилсин. Мəсəлəн, ҹамаат намазында иштирак едəнин,
рəвајəтлəрдə дејилəнлəрə ҝөрə савабыны мəлəклəр дə сајыб гуртара
билмəз. Амма бу намазын бијабанда тəк гылынан намазла халислик
бахымындан бир ола билмəси мə’лум дејил. Һəр һалда Шејтан вəсвəсə
едир вə инсаны əмəлиндə халис олмаға гојмур. Дедиклəримизə шаһид
олараг бу мисалы дејə билəрик ки, инсан тəк оланда намаза – өзү дə
бүтүн инҹəликлəринə, мүстəһəбатларына əмəл етмəклə - чох чəтин
галхыр. Чүнки онун ирадə вə дахили мејли о гəдəр дə ҝүҹлү дејил.
Амма башгалары да она гошуланда, хариҹи көмəклə јанашы оланда
ибадəтə даһа јахшы јанашыр. 

ИЈИРМИ СӘККИЗИНҸИ ДӘРС

Ибадәтин вә бәндәлијин әзәмәти, онун тәквини тә’сири

- Инсанын әмәлләринә јерин шаһидлији
- Јерин вә ҹансыз мөвҹудатын ситајишинин кејфијјәти
- Јарадылмышларын шүур вә дәрки вә тә’сир гәбул етмәси
- Мә’сум имамларын нурларынын һүзур даирәси
- Әмәлләрин шаһидләрин нәзәриндән ҝизли галмамасы
- Бәндәликдәки ихлас – шадлығын вә өјүнмәнин мајасы
- Ихлас, әмәлин алилијинин амили

Ибадәтин вә бәндәлијин әзәмәти, онун тәквини тә’сири

Һəдисин бу бөлүмүндə Аллаһ-тəалаја бəндəлијин вə ибадəтин
əзəмəтиндəн данышылыр. Һəмчинин инсанын əмəллəринин – истəр
јахшы олсун, истəрсə дə пис – шаһидлəрин нəзəриндəн узаг олмамасы
вə ҝизли галмамасы барəдə сөз ачылыр. Һəтта үзəриндə ибадəт
етдијимиз јерин (торпағын) өзү белə Гијамəтдə бизим ја хејримизə, ја
зəрəримизə шəһадəт верəҹəкдир. Һеч дə елə дүшүнмəјəк ки,
əмəллəримизин əкс-тə’сири вə нəтиҹəси олмајаҹаг, əксинə,
əмəллəримизин бу дүнјада доғурдуғу тə’сир вə нəтиҹəсиндəн əлавə
Гијамəтдə дə сəмəрəси заһир олаҹагдыр. Гијамəтдə үзəриндə ибадəт
етдијимиз јер һəмин ибадəтин əнҹамына шəһадəт верəҹəкдир. Вə ја
онун үзəриндə тутдуғумуз пис ишлəрə ҝөрə Гијамəтдə үзүмүзə дуруб
шəһадəт верəҹəк вə бизə лə’нəт едəҹəк. 

Инсанын әмәлләринә јерин шаһидлији
“Еј Әбузəр! Елə бир адам јохдур ки, алныны јерин истəнилəн

нөгтəсинə гојдугда, һəмин алныны гојдуғу јер Гијамəтдə онун бу
ишинə шəһадəт вермəсин. Елə бир мəнзил јохдур ки, она бир дəстə
адам дахил олдуғунда һəмин мəнзил онлара салават вə ја лə’нəт
демəсин.”

Бə’зи бөјүк үлəмалар намаз гыланда сə’ј едəрдилəр мəсҹидин
мүхтəлиф јерлəриндə намаз гылсынлар вə һəмишə бир јердə намаз

гылмаздылар, ја əҝəр бир евə вə ја башга бир јерə дахил оланда һəмин
јердə əввəл ики рүкəт намаз гылардылар. Буну она ҝөрə едəрдилəр ки,
Гијамəтдə өзлəринə чохлу шаһид газансынлар. Бунун өзү бир нөв
зирəкликдир ки, мө’минə олдугҹа фајдалыдыр. 

Ибадəтин дəјəри вə јүксəклији барəдə бу рəвајəтдə вə диҝəр
рəвајəтлəрдə зикр олунанлар вə һəмчинин ибадəтин мүхтəлиф
мəканларда һəјата кечирилмəсинə даир бизим етдијимиз тə’кидлəр
бизлəрин Пејғəмбəрин (с) вə Мə’сум Имамларын (ə) сөзлəринə е’тимад
етмəјимиз вə тəслим олмағымыздан хəбəр верир. 

Ҝөрүндүјү кими, рəвајəтин бу вə диҝəр бөлмəлəри ону ҝөстəрир ки,
бизим шүурсуз тəсəввүр етдијимиз јер, ағаҹлар вə диҝəр ҹансыз
мөвҹудатлар шүура маликдирлəр вə бизим əмəллəримизи дəрк едирлəр.
Бизим јахшы ишлəримизə ҝөрə бизə дуа, пис ишлəримизə ҝөрə исə
лə’нəт едирлəр; əлавə олараг Гијамəтдə дə бизим хејримизə вə ја
зəрəримизə шəһадəт верəҹəклəр.

Јерин вә ҹансыз мөвҹудатын ситајишинин кејфијјәти
Рəвајəтин бу бөлүмүнүн мəзмуну – ки, јерин вə ҹансыз мөвҹудатын

неҹə шүура малик олмасыны тəсвирə чəкир – вə һəмчинин бу ҹүр
мəзмуна малик ајəлəр вə диҝəр рəвајəтлəр барəсиндə бөјүк үлəмалар үч
нəзəријјə вермишлəр:

Биринҹи нәзәријјә: Бир груп алимлəрин нəзəри будур ки, бу
тə’бирлəр кинајə олараг нəзəрə алынмалыдыр вə онларын һəгиги
мə’налары гəсд едилмəмəлидир. Бунун үчүн һəр тə’бири мүнасиб
тəфсирлə зикр едирлəр. Бəлкə дə əксəр мүфəссирлəр бу гəбилдəн олан
ајə вə рəвајəтлəрин тəфсириндə һəмин үсулу сечмиш олсунлар. 

Икинҹи нәзәријјә: Үрəфа (арифлəр) вə арифлəр синифинə (ариф
мүшəррəб) мəнсуб философларын – Молла Сəдра вə шаҝирдлəри кими
– е’тигады будур ки, бу мөвҹудатлар һəгигəтəн дə шүура вə дəркə
маликдирлəр вə Аллаһа тəсбиһ дејир, Илаһинин Ҹамал вə Ҹəлалы
гаршысында тə’зим едиб, илаһи хофа малик олурлар. Амма биз
вагијјəтлəри дəрк етмəкдə аҹизик. Шаир дејир:

Биз һəр заман данышарыг, ҝөрəрик, ешидəрик 
Фəгəт сиз намəһрəмлəрдəн биз үз чевирəрик. 

Бу дəстə ајə вə рəвајəтлəрин һəгиги мə’наларыны ҝөтүрүб дејəрлəр: -
“Ағаҹлар, јер, дашлар вə с... шүур саһибидирлəр вə Аллаһа тəсбиһ
дејирлəр: “Једди ҝөј, једди јер вə онларда олан бүтүн мəхлугат Аллаһы
тəгдис едир. Елə бир шеј јохдур ки, Аллаһа тə’риф дејиб Она шүкр

етмəсин, лакин сиз онларын (диллəрини билмəдијиниз үчүн)
тəгдисини анламазсыныз. Аллаһ һəгигəтəн һəлим вə бағышлајандыр.”

Јухарыдакы ајəнин тəфсириндə Әлламə Тəбатəбаи бујурур: - “Ајə,
мадди алəмин əҹзалары үчүн тəсбиһи сабит едир. Белə ки, онлар
Аллаһы тəсбиһ едир вə Ону ширкдəн мүнəззəһ билирлəр. Тəсбиһ кəлам
вə сөзлə ифадə олунан тəнзијə мə’насындадыр. 

Кəламын һəгигəти, бəдəнин ишарəси вə бəлəдчилији илə дахили
мəгсəдин үзəриндəн пəрдə ҝөтүрмəкдир. Инсан өз истəдијинə вə
мəгсəдинə ишарə етмəк вə ону ачыгламаг үчүн тəквини јол
тапмадығындан əлаҹсыз галараг сəслəрин көмəји илə мə’налары
чатдыран сөзлəрə үз тутду вə онларын көмəји илə өз истəјини ашкар
етди. Бундан сонра гаршылыглы анлашма јолу һəмин минвалла давам
тапды. Инсан бу јолдан əлавə өз мəгсəдинин бəјаны үчүн бə’зəн əлин
вə башын һəрəкəтиндəн дə көмəк алыр вə һəрдəн јазмаг вə шəрти
ишарəлəрдəн дə бу ишдə истифадə едир. 

Хүласə, мəгсəдин үзəриндəн пəрдə ҝөтүрəн, ону ашкар едəн шеј
кəламдыр. Һəр бир шејин вə мөвҹудун өз истəјини вə мəгсəдини
чатдырмасына сə’ј етмəси, бу истəклəрин бəјан тəрзи сəслə вə лəфзлə
олмаса белə, һəмин мөвҹудатын кəламы мисалындадыр. Бу нөгтəјə
дəлил олараг Гур’анда Аллаһа нисбəт верилмиш кəлам, гоул, əмр вə
вəһј кими кəлмəлəри ҝөстəрмəк олар. Ајдындыр ки, онлар бизим
данышығымызын, сөзлəримизин бəнзəри олмајан фəргли бир
мəншəдəндирлəр. Мə’лумдур ки, ҝөјдə вə јердə вə онларда олан һəр бир
шеј ашкар шəкилдə Аллаһын тəклијини вə вəһданијјəтини бəјан едир
вə Ону һəр ҹүр нагисликдəн, əскикликдəн узаг билирлəр. Бүтүн
мөвҹудат өз варлыглары үчүн Она бағлы вə мөһтаҹдырлар. Еһтијаҹын
өзү һəр бир шејин Она мөһтаҹ олдуғуна вə һеч бир шејин Ондан
мүстəгил вə еһтијаҹсыз олмадығына əн бөјүк шаһиддир. Демəли,
мөвҹудатын һəр бири өзлəринин мөһтаҹ олан варлығы вə нагис
затлары илə гəни олан Халигдəн хəбəр верирлəр.”

Тəфсирин давамында бујурур:
Аллаһ-тəаланын сөзү буну ҝөстəрир ки, мөвҹудатын јаранмасы илə

елм вə аҝаһлыг да онларда ҝенишлəнмиш олур вə онлардан һəр бири өз
варлыглары һəддиндə елмдəн бəһрə ҝөтүрмүшлəр. Бу о демəк дејил ки,
һамысы бир һəддə елмə саһиб олсунлар вə һəмчинин һамысынын елм
вə аҝаһлығы бир ҹинсдəн вə бир нөвдəн олсун; белə дејил ки,
мөвҹудатын һəр биринин елми инсанын елми кимидир вə ја инсан
мөвҹудатдан һəр биринин елминə вагиф олсун. Буна ҝөрə дə һəр бир
јарадылмыш бир ҹүр алимдир вə өзүнүн варлығы вə вүҹуду илə
Аллаһын еһтијаҹсызлығында əһатə олунмуш өз еһтијаҹларыны вə

нөгсанларыны изһар етмəклə Аллаһын мүтлəг камал саһиби олдуғуну
вə Ондан башга Аллаһ олмадығыны тəсдиг едирлəр. Демəли, һəр бир
јарадылмыш өз Пəрвəрдиҝарына тəсбиһ дејир вə Ону шəрикдəн вə һəр
нөгсандан мүнəззəһ билир.”

Үчүнҹү нәзәријјә: Бүтүн мөвҹудатын бу алəмдəки мадди
сурəтлəриндəн башга мəлəкути сурəтлəри дə вар. Һəгигəтдə дəрк вə
шүур онларын мəлəкути вə батини сурəтлəринə аиддир вə һəмин
мəлəкути сурəт Гијамəтдə ашкар олаҹаг вə шəһадəт верəҹəкдир. Биз бу
алəмдə һəмин мəлəкути сурəти дəрк етмирик, буна ҝөрə дə əшјаларын
тəсбиһ демəсини ешитмирик вə онларда шүурун вə аҝаһлығын
нишанəлəрини ҝөрмүрүк. Амма о сурəт вардыр вə ахирəт алəминдə
зүһур едəҹəк вə дəрк етдији һəгигəтлəри үзə чыхараҹаг, шəһадəт
верəҹəкдир. 

Гур’ани-Кəримин ачыгҹасына билдирдијинə əсасəн Гијамəтдə һəтта
инсанын дəриси онун əлејһинə шəһадəт верəҹəк. Ејни илə дə əли, ајағы,
дили онун əлејһинə шəһадəт верəҹəклəр. Әҝəр бунларын дəрки олмаса,
шəһадəтлəри дə мə’насыз олар. Гур’ан инсанын бəдəн үзвлəринин
шəһадəт вермəси һаггында бујурур: “Онлар өз дəрилəринə : - “Нə үчүн
əлејһимизə шəһадəт верирсиниз?” дејəҹəклəр. Дəрилəри дə белə ҹаваб
верəҹəкдир: - “Һəр шеји дилə ҝəтирəн Аллаһ бизи данышдырды. Сизи
илк дəфə јохдан јарадан Одур. Сиз Онун һүзуруна гајтарылаҹагсыныз.”

Әҝəр инсанын дəрисинин дəрки олмаса, јə’ни инсан ҝүнаһ етдији
вахтда ону дəрк етмəсə, Гијамəтдə инсанын о ҝүнаһы тутдуғуна неҹə
шəһадəт верə билəр? Шəһадəт о вахт мə’на кəсб едир ки, шаһид ҝүнаһ
сəһнəсини дəрк вə һисс етмиш олсун, белə олмазса шəһадəтин мə’насы
олмајаҹаг. Әҝəр дејилсə инсанын бəдəн үзвү ҝүнаһы һисс етмəдəн дə,
Аллаһын бујруғу илə дилə ҝəлиб данышаҹаг, онда демəлијик ки, белə
олан сурəтдə шəһадəтдəн сөһбəт ҝедə билмəз вə бу ҹүр мəсəлəјə
шəһадəт кəлмəсинин верилмəси мə’насыздыр. Буна ҝөрə дə бəдəн
үзвлəринин шəһадəт вермəси онларын əмəли дəрк етмəсиндəн, бир нөв
һəмин əмəлə билик тапмаларындан сонра һəјата кечир. Бундан гејри
сурəтдə шəһадəт мејдана чыхмыр. 

Демəли, икинҹи вə үчүнҹү нəзəријјəјə əсасəн бүтүн јарадылмышларда
бир нөв елмин вə аҝаһлығын олмасына шəкк јохдур. Ихтилаф онларын
кејфијјəтиндəдир ки, ҝөрəн бу елм əшјаларын мəлəкути руһлары илə
бирҝəдир, јохса һəгигəтəн онларын өзлəри дəркə вə шүура
маликдирлəр. Әлбəттə, биринҹи нəзəријјəјə е’тигад бəслəјəнлəр
дејирлəр инсанын бəдəн үзвлəри Гијамəтдə заһир оланда инсанын
рəфтарынын онларын үзəриндə бурахдығы излəр онларын бир нөв
шəһадəти сајылыр. 

Јарадылмышларын шүур вә дәрки вә тә’сир гәбул етмәси
Јухарыда ады ҝедəн үч нəзəријјəдəн бəлкə дə əн јахшысы үчүнҹү

нəзəријјəдир. Һəр неҹə олса да рəвајəтлəр вə ајəлəр ону ҝөстəрир ки,
мадди мөвҹудатлар бир нөв шүура маликдирлəр. Онларын тəкҹə сабит
тəквини шүура малик олмајыб, үстəлик онлары əһатə етмиш мүһитдə
баш верəн һадисəлəрдəн тə’сир гəбул едирлəр вə əтрафларында баш
верəн һадисəлəр онларын үзəриндə тə’сир гојур. Бунун нəтиҹəсиндə
онларда јени дəрк мејдана чыхыр: əҝəр јер үзəриндə ибадəт едирлəрсə,
ибадəт олунан мəкан мүсбəт тə’сир гəбул едир, бу сəбəбдəн хошһал
олур вə гүрур һисси кечирир. Әксинə, əҝəр бир јердə ҝүнаһ иш
тутуларса, һəмин мəканда өзүндəн мəнфи тə’сир гојур, бу ҹəһəтинə
ҝөрə јер ондан нараһат олур вə ҝүнаһкар шəхсə лə’нəт дејир. Әлбəттə,
биз бу гəбилдəн олан мəфһумлары дəрк етмəкдə аҹизик. Бу ајə вə
рəвајəтлəрин мəзмуну бизə лазымынҹа ашкар олмамышдыр, амма
гəбул етмəлијик ки, бу алəмдə бизим дəркимизин əһатə даирəсиндəн
хариҹдə олан бир сыра танынмамыш һəгигəтлəр мөвҹуддур вə ја онлар
һаггында бизим мə’луматымыз олдугҹа аздыр, неҹə ки Гур’ан бујурур:
“...Сизə јалныз ҹүз’и бир билик верилмишдир!”

Алəмдə чохлу һəгигəтлəр вардыр ки, бизим онлар барəдə
мə’луматымыз јохдур вə онлардан бə’зилəрини вəһј јолу илə
танымышыг вə ја Үлул-əзм пејғəмбəрлəр вə имамларымызын
бəјанларында ешитмишик. Биз дə онларын дедиклəринə е’тимад
едирик вə ҝəрəк шүкр едəк ки, бу һəгигəтлəри бизим үчүн
ачыгламышлар. Белə олмасајды бизим əглимиз о јерлəрə ҝедиб чатан
дејилди вə бу нагис əглимизлə һəмин һəгигəтлəрдəн хəбəр тута
билмəмиз гејри-мүмкүн иди:

 “Һəмчинин (не’мəтимизи тамамламаг мəгсəдилə) сизə ајəлəримизи
охумаг, сизи (ҝүнаһлардан) тəмизлəмəк, китабы (Гур’аны), һикмəти
(шəриəти, һалал-һарамы) вə билмəдиклəринизи өјрəтмəк үчүн сизə өз
ичəриниздəн Биз пејғəмбəр ҝөндəрдик.”

Дејилəнлəрə əсасəн ики нөгтə бизə ајдын олду: биринҹи нөгтə будур
ки, əҝəр биз минлəрлə билијə саһиб олсаг белə вə бүтүн дүнјəви
мə’луматлары əлдə етсəк дə, јенə дə бизим мə’луматымыз
мəҹһулатымызын мүгабилиндə аз олаҹаг вə һеч бир шеј һесаб
едилмəјəҹəкдир. Буна ҝөрə дə мəғрур олуб ловғаланмамалыјыг.
Һалбуки, бир кəсин бүтүн бəшəри мə’луматлары əлдə етмəси
гејри-мүмкүндүр. Бəлкə һəр бир фəрд елмлəрин бир гисминə јијəлəнə
билəр вə саһили ҝөрүнмəз елм дəрјасынын анҹаг бир гəтрəси она нəсиб
ола билəр. 

Икинҹи нөгтə будур ки, биз елə хəјал етмəмəлијик ки, јашадығымыз
бу алəмдə əҝəр хəлвəт бир јердə һансыса иши ҝөрсəк кимсə бизи
ҝөрмəјəҹəкдир. Әҝəр јер дə ҝөрмəсə, анламаса, мəлəклəр ки ҝөрүрлəр,
дəрк едирлəр вə əмəллəримизи јазырлар. Һəмчинин бу алəмдə гүдрəт
саһиби олан бир кəслəр дə вардыр вə нəзəрлəриндəн һеч бир шеј
гачмыр. 

Мә’сум имамларын нурларынын һүзур даирәси
Биз шиəлəрин əгидəсинə əсасəн, Мə’сум Имамларын нурлары бүтүн

јердə һүзур тапырлар. Буна бахмајараг, бизим һамымыз онларын
нурунун һүзуруну лазым олдуғу гəдəр дəрк етмирик. Һəзрəт имам
Заман (ə) (Аллаһ-тəала зүһуруну тезлəшдирсин) һəр јердə, хүсусилə дə
шиəлəрин мəҹлисиндə һазыр олур, белə ки, əҝəр кимсə она салам версə,
саламынын ҹавабыны верир; амма бизим гулағымыз онун сəсини
ешитмəјə чох ҝүҹсүздүр. Әҝəр кимсə ондан көмəк истəсə, фəрјадына
сəс вериб дадына чатар, əҝəр бијабанда јолу итирмиш кимсə ону
сəслəсə, сəсинə сəс вериб көмəјинə јетəр, јол ҝөстəрəр вə о, хəстəлијинə
əлаҹ олмајан кимсəлəрə шəфа верəр. Мə’лум олур ки, о һəр јердə
вардыр вə ону чағыран шəхси ешидир. Әҝəр һəр јердə һүзуру
олмасајды вə ешитмəсəјди, онда бијабанын ортасында вə ја дəрјанын
гојнунда ҝирифтар олмуш кимсə ону сəслəјəндə онун көмəјинə неҹə
чатарды вə она неҹə ниҹат верəрди?

Мəрһум Әлламə Мəҹлиси атасындан нəгл едир ки, онун заманында
тəгвалы вə салеһ бəндəлəрдəн бир нəфəр тез-тез һəҹҹə ҝедəрди вə
“Тејјүл-əрз”и илə чох мəшһур иди. Исфаһана ҝəлəндə онунла ҝөрүшүб
ондан сорушдум ки, сəнин “Тејјүл-əрз”инин мəсəлəси нəдир, о нə
əһвалатдыр елə? Деди: - Иллəрин бириндə һаҹылара гошулуб Аллаһ
евинин зијарəтинə ҝедирдим. Ҝəлиб Мəккəнин једди вə ја сəккиз
мəнзиллик фасилəсиндə бир јерə чатдым. Мəн карвандан дала
галмышдым вə карван узаглашыб ҝөздəн итмишди. Јолу итирдим вə
бијабанда сəрҝəрдан галдым. Јаваш-јаваш сусузлуг мəни əлдəн салды.
Иш о јерə чатды ки, сағ галаҹағыма үмидими итириб, отуруб өлүмүмү
ҝөзлəмəјə башладым. Бу һалда фəрјад етдим: - “Ја Имам Заман! Јолу
мəнə нишан вер!” Бирдəн узагдан бир гаралты заһир олду.
Јахынлашанда ҝөрдүм əјниндə əрəбин бөјүклəринə мəхсус фəхри либас
ҝејмиш хошсималы бир ҝəнҹдир. Баһалы дəвəјə минмишди вə јанында
да су ҹүрəси варды. Она салам вердим. Саламымын ҹавабыны вериб
бујурду: - “Сусамысан?” Әрз етдим: - “Бəли”. Сују мəнə верди вə мəн
ичдим. Сонра бујурду: - “Истəјирсəн сəни карвана чатдырым?” Әрз
етдим: - “Бəли.” Деди: - “Ҝəл мин мəним дəвəмин тəркинə”. Мəн дəвəјə

минəндəн сонра о Мəккəјə тəрəф һəрəкəт етди. Мəн һəр ҝүн “Јəмани
һирзи”охумаға адəт етдијимə ҝөрə башладым ону охумаға. Дуанын
бə’зи кəлмəлəрини охујанда һəмин ҹаван əрəб охудугларыма дүзəлиш
вериб дејирди: - “Белə оху!” 

Гыса бир мүддəтдəн сонра мəнə деди: - “Бу јерлəри таныјырсан?”
Бахдым ҝөрдүм ки, Мəккəнин јахынлығында Әбтəһ торпағындајам.
Деди: - “Ен ашағы”. Елə ки, дəвəдəн ашағы ендим, ҝөзүмдəн гајиб
олду. Бу анда баша дүшдүм ки, һəмин хошсималы ҹаван Имам Заман
(Аллаһ фəрəҹини тезлəшдирсин) имиш.

Демəли, Имамын нуру һəр јердə вардыр вə бизи ҝөрүр, интəһасы бу
һəгигəтин дəрки бүтүн ҹамаата чəтин олдуғу үчүн вə чылпаг
һəгигəтлəрлə үзлəшəн заман мəсəлəни гаврамагда аҹиз галыб
мөвһумата, хурафата мүбтəла олдугларына ҝөрə һəмин һəгигəтлəр даһа
ашағы сəтһдə бəјан едилмишдир. О ҹүмлəдəн, дејилир ки, бизим əмəл
намəмиз бахылмаг үчүн Имам Замана верилир, вə ја бə’зи рəвајəтлəрдə
əмəллəрин пејғəмбəрин вə Аллаһын һүзуруна əрз едилмəсиндəн хəбəр
верилмишдир. Рəвајəтлəрин бириндə ҝөстəрилир ки, сөһбəт һəфтəнин
ҝүнлəриндəн, о ҹүмлəдəн ҹүмə ахшамы ҝүнүндəн дүшəндə Имам Рза
(ə) бујурду: - “Ҹүмə ахшамы ҝүнү бир ҝүндүр ки, һəмин ҝүндə
бəндəлəрин əмəллəри Аллаһын, Онун Рəсулунун вə Имамларын
ихтијарына тəгдим едилəр.”

Бə’зи рəвајəтлəрдə нəгл едилир ки, мəлəклəр инсанын əмəллəрини
јазыб гејдə аландан сонра, ахшамүстү ону əршə апарыб Аллаһын
һүзуруна тəгдим едирлəр. Мүмкүндүр белə бир суал јарансын ки, мəҝəр
Аллаһ-тəала бүтүн јердə һүзура малик дејил ки, əмəллəри əршдə Она
чатдырырлар? Амма билмəлијик ки, вүҹудун һəр мəртəбəсинин тəлəб
олунан хас лəвазиматы вардыр вə əмəллəрин тəгдиматы да өзүнəмəхсус
системə маликдир вə бу систем Аллаһын рүбубијјəт системи илə
мүтəнасибдир вə Аллаһын һəр јердə һүзура малик олмасы илə һеч дə
тəрс мүтəнасиблик јаратмыр. 

Әмәлләрин шаһидләрин нәзәриндән ҝизли галмамасы
Дејилəнлəрə əсасəн биз ајыг олмалыјыг ки, шүурлу бир алəмдə

јашајырыг. Бу алəмдə бизим əмəллəримизə вə данышыгларымыза
шаһид олан ҝөрəн ҝөзлəр, ешидəн гулаглар вардыр. Бə’зи ајə вə
рəвајəтлəрин заһири мə’наларына əсасəн һəтта јер, ағаҹлар, гушлар да
шүура маликдирлəр вə анлајырлар. Әлбəттə, биз гафилик! Әҝəр белə
олмаса, əн азындан бизим əмəллəримизə мүвəккил олан мəлəклəр ки,
вардыр вə ҝөрүрлəр. Бунлардан даһа јухары Имам Заман һəзрəтлəри
бизим əмəллəримизə диггəт јетирир вə һəр кəсдəн даһа јухары Һагг

Тəаланын мүгəддəс Заты бизим əмəллəримизə шаһиддир: “...Аллаһ һəр
шеји билəн, һəр ишə шаһиддир.”

Аллаһ-тəала инсанын ашкар вə ҝизли ишлəриндəн аҝаһ олмасы вə
һəмчинин мəлəклəрин инсанын əмəллəринə ҝөз јетирмəси барəдə
бујурур: 

“Инсаны јарадан Бизик, Биз дə билирик нəфси она нə пычылдајыр.
Биз она шаһ дамарындан даһа јахыныг. Һəр шеји гејдə алан ики мəлəк
əјлəшмиш сағында вə солунда. Ағзындан сөз чыхдымы, һазырдырлар
јанында бу ҝөзəтчи мəлəклəр.”

Башга бир јердə Пејғəмбəрин (с) Гијамəтдə шəһадəти барəсиндə
бујурур:

“Һəр үммəтə бир шаһид ҝəтирсəк вə Сəни дə бунлара шаһид ҝəтирсəк,
неҹə олар  һаллары?”

Аллаһ рəсулунун вə диҝəр шаһидлəрин Гијамəтдə шəһадəтини бəјан
едəн бу ајəлəрдəн ҝөрүнүр ки, һəмин шаһидлəр дүнјада бəндəлəрин
əмəллəринə ҝөз гојурлар. Әҝəр белə олмасајды, дүнјада онлар
инсанларын əмəллəринə вагиф олмасајдылар, Гијамəтдə неҹə шəһадəт
верə билəрдилəр? Мəҝəр бир кəсин бир һадисəни мүшаһидə етмəдəн
һəмин шејə шəһадəт вермəси мүмкүндүрмү? Әҝəр биз бу нөгтəјə диггəт
јетирсəк, билсəк ки, бу јашадығымыз дүнја лал вə шүурсуз дејил, бəлкə
бизи һəр ан излəјəн, əмəллəримизə диггəт јетирəн бир кəслəр
мөвҹуддур – бахмајараг ки, биз онлары ҝөрмүрүк – ајыг олуб, һəр ишдə
рəфтарымыза диггəт јетирəрик, бə’зи бəјəнилмəз ишлəри ҝөрмəкдəн
һəја едəрик. Анлајанда ки, бизим əмəллəримиз гејдə алыныр вə Гијамəт
ҝүнү ашкар олаҹаг, һəја һисси алчаг ишлəрин баш тутмасына мане
олаҹагдыр. Инсан бир ҝүнаһа мүртəкиб олмаг истəјəндə, диггəт едəндə
ки, инсанын əмəли јер, ҝөј вə бир сыра лөвһəлəрдə гејдə алыныр вə бир
ҝүн үзə чыхаҹагдыр, һəмин ҝүнаһа əл булашдырмагдан чəкинир вə
хəлвəтдə оланда да ҝүнаһ етмир; чүнки, Һəзрəт Әли (ə) бујурур: -
“Хəлвəтдə Аллаһа аси олмагдан чəкинин, чүнки шаһид олан Кəс һəм дə
Һакимдир.”

Әҝəр кимсəнин сизи ҝөрмəсини арзуламадығыныз бир вəзијјəтдə,
сизин шəклинизи чəксəлəр, сиз бу шəкилин ҝəлəҹəкдə кимсəнин əлинə
кечмəсиндəн горхуб, бир јолла о шəкили мəһв етмəјə чалышырсыныз.
Мə’лумдур ки, инсан онун абрыны апараҹаг, хəҹалəт чəкмəсинə сəбəб
олаҹаг шəкилинин чəкилмəсини истəмир. Адəтəн инсан шəкил
чəкдирмəк истəјəндə башына, үзүнə јарашыг верир, ҝөзəл либас
ҝејинир вə сə’ј едир мараглы бир гијафə алынсын. Ҝүлүмсəјиб өзүнү
шух ҝөстəрир ки, шəкили мүмкүн гəдəр јахшы чыхсын. Онун үчүн,
онун рүсвајчылығына сəбəб олаҹаг шəкилин чəкилмəсини хошламыр.

Бу тəмсилə диггəт едəрəк биз билмəлијик ки, даимəн јер, ҝөј, гапы вə
дивар кими тəбии амиллəр бизим шəклимизи чəкмəкдəдирлəр вə
Гијамəтдə о шəкиллəри ашкара чыхараҹаглар. Белə олан сурəтдə сə’ј
етмəлијик ки, Гијамəтдə бүтүн рəфтарларын вə фикирлəрин ашкар
олаҹағы ҝүндə рүсвај олмамаг үчүн пис вə хошаҝəлмəз бир һалда
бизим шəкилимиз чəкилмəсин: 

“Һəр кəсин габағына чыхар елəдији пислик – пис əмəлдəн нə гəдəр
узаг дүшмəк истəсə дə. Габағы дүшүнүн. Аллаһ Өзү илə горхузур
сизи...”

Бәндәликдәки ихлас – шадлығын вә өјүнмәјин мајасы
“Еј Әбузəр! Елə бир сəһəр вə ахшам јохдур ки, јерин (мүхтəлиф)

нөгтəлəри бир-биринə демəсинлəр: - “Еј гоншум, сəнин үзəриндə
Аллаһы зикр едəн бир кəси һеч ҝөрдүнмү? Ја, Аллаһа сəҹдə етмəк үчүн
алныны сəнин үзəринə гојан бир кəсə раст ҝəлдинми?” Бə’зилəри
дејəрлəр “бəли”, бə’зилəри дə “јох” дејəрлəр. “Бəли” дејəнлəр
ловғаланыб шад оларлар вə өзлəрини башгаларындан үстүн билəрлəр.”

Бу шəриф һəдисдə ишарə олунмуш мəтлəблəрдəн бири дə јерин,
Аллаһ бəндəсинин онун үзəриндə ибадəт етдији вə алныны сəҹдəјə
гојдуғу заман ловғаланыб өзүнү өјмəсидир. Бахыб ҝөрмəк лазымдыр
ки, бу ловғаланмағын вə өјүнмəјин сирри нəдир? Сирри будур ки,
Аллаһ јанында əсас дəјəр кəсб едəн шеј Она диггəт јетирмəкдир. Башга
ишлəр о заман дəјəрə минир ки, Аллаһы нəзəрдə тутмагла јанашы вə
Аллаһ хатиринə ҝөрүлмүш олсун. Иш о заман Аллаһ хатиринə
ҝөрүлмүш олур ки, инсан Аллаһы јадындан чыхармасын, јохса ки,
Аллаһдан гафил олан бир кəсин ҝөрдүјү иш Аллаһ хатиринə олмаз вə
ја өз үрəјиндəн кечəнлəри тə’мин етмəк вə ја ҹамаатын хошуна ҝəлмəк
гəсди, ја да һəр һансы мадди нијјəтлəр сəбəби илə ҝөрүлəн ишлəрин
Аллаһ јанында дəјəри јохдур. 

Демəли, Аллаһы дүшүнмəк, Ону диггəтдə тутмаг вə инсаны
əбəдијјəтə бағлајан һəр бир шеј əсалəтə маликдир вə башга шејлəр дə
Аллаһа диггəтин көлҝəсиндə дəјəр тапыр вə Аллаһы јад етмəдəн дəјəр
газанмыр. Бу ҹəһəтдəн дə инсанын һəгиги камалы, Аллаһы нəзəрдə
тутмағын көлҝəсиндə һасил олур. Әҝəр бу мə’на руһ кими инсанын
бүтүн əмəллəринə үфүрүлсə һəмин əмəллəр дəјəр тапарлар. Бундан
гејри сурəтдə - Аллаһы нəзəрдə тутмадан, əмəллəри вə ибадəтлəри
Илаһи нијјəт вə халисликлə јанашы етмəдəн – һəмин əмəллəр руһсуз
ҹəсəд кими вə дəјəрсиз олаҹагдырлар. Демəли, бүтүн əмəллəримизи
Аллаһ нијјəти илə ҝөрмəлијик: 

“Де ки, “Мəнə əмр олунуб тəкҹə Аллаһа ибадəт елəјим, тəкҹə Она
көнүл верим.”

Аллаһын ихласа олан тə’киди, хүсусилə дə диндəки ихласа, она
ҝөрəдир ки, инсан Аллаһын бəндəсидир вə Аллаһа бəндəлик вə ибадəт
етмəк үчүн јарадылмышдыр. Инсан һəјаты бојунҹа вə һəјатынын бүтүн
мəрһəлəлəриндə тəкамүлə вə сəадəтə ҹан атмалыдыр вə бу мүһүм
мəсəлə ихлассыз вə Аллаһа тəрəф јөнəлмəдəн һасил олмур. Буна ҝөрə
дə Аллаһ үчүн ибадəти халислəшдирмəк динин əн бөјүк
ҝөстəришлəриндəндир, чүнки ихлас өзү инсанын Аллаһ-тəалаја
јахынлашмасы вə тəлəб олунан камала чатмасы үчүн мүһүм олан
амиллəрдəн биридир. Бу ҹəһəтинə ҝөрə дə Аллаһ-тəала
Гур’ани-Мəҹиддə мө’минлəри ихласа дə’вəт едир. Буну да билмəлијик
ки, инсан, Аллаһын ону Өзүнə ҝөрə халис едə билəҹəји дəрəҹəјə чата
билəр. Буну Гур’анын əксəр ајəлəриндə Аллаһын мүхлислəри
тə’рифлəмəсиндə ҝөрмəк олар. Неҹə ки Һəзрəт Муса (ə) барəсиндə
бујурур:

“Мусаны да јад ет Китабда. Шүбһəсиз о, халис олан бир инсан,
ҝөрдəрилмиш бир пејғəмбəрдир.”

“Мүхлис” (“Лам” һəрфинə кəсрə верилмəклə) о адама дејилир ки,
ихлас саһибидир вə ишлəрини ихласла, тəмиз ҝөрүр, амма “мүхлəс”
(“Лам” һəрфинин фəтһə гəбул етмəсилə) јə’ни о кəс ки, халис
олмушдур. Тəбии ки, халис олмушун халис едəнə еһтијаҹы вар вə
ајдындыр ки, мүхлəси халис едəн Аллаһдыр. Бу халислəшмəнин һəдди
о јерə гəдəрдир ки, һəтта Шејтан артыг онлары јолларындан аздыра
билмир: 

“Сəнин гүдрəтинə анд ичирəм, онларын һамысыны аздыраҹағам.
Сəнə (ҝөрə əмəллəриндə) халис олмуш бəндəлəрдəн савајы һамысыны.”

Бу шəриф ајəнин шəрһиндə гејд етмəлијик ки, “мүхлəс”ин (халис
олмушлар) Шејтанын торуна дүшмəјə мане олан нəфсани, руһани вə
мəнəви гүввəјə маликдирлəр вə Шејтан онлара пис тə’сир ҝөстəрə
билмир. Әлбəттə, Аллаһын илаһи лүтфү вə инајəти илə онлар бу
гүдрəтдəн бəһрəлəнə билмишлəр. Аллаһ-тəала Һəзрəт Јусиф (ə)
барəсиндə бујурур: “Доғрудан да, гадын она мејл салмышды. Әҝəр
Рəббинин дəлилини (хəбəрдарлығыны) ҝөрмəсəјди, Јусиф дə она мејл
едəрди. Биз пислији вə биабырчылығы (зинаны) ондан совушдурмаг
үчүн белə етдик. О, һəгигəтəн, бизим халис бəндəлəримиздəндир!”

Бу ајəдə тə’кид едилмишдир ки, мүнасиб вə вəсвəсəедиҹи шəраитин
јаранмасына бахмајараг Јусиф ҝүнаһа мүбтəла олмур. Әҝəр башга бир
адам һəмин шəраитлə үзлəшмəли олсајды, Шејтанын торуна дүшəрди.

Чүнки Һəзрəт Јусиф (ə) ҹаванлығынын əн јеткин вə чылғын
вахтларыны јашајырды. Ҹаванлығын бу дөврү ҹинси мејллəрин
гөнчəлəнəн – баһар чағыдыр. Мисир падшаһынын вəзиринин дə еви
дүнја не’мəтлəри илə долу иди. Һəмчинин вəзирин арвады шəраити елə
һазырламышды ки, əҝəр Јусиф Илаһи дəлиллəри ҝөрмəсəјди јолуну
азарды. 

Ихлас
Дејилəнлəрə диггəт етдикдə мə’лум олур ки, инсанын əмəлинə дəјəр

верəн, ону Шејтанын ашкар вə ҝизли торуна дүшмəкдəн горујан амил
ихлас вə Аллаһа јөнəлмəдир. Бу ҹəһəтинə ҝөрə дə һəтта əн мүгəддəс вə
бөјүк ишлəр əҝəр Аллаһ үчүн ҝөрүлмəзсə, дəјəрсиз олаҹагдыр.
Ајəлəрин вə рəвајəтлəрин ҝөстəрдијинə ҝөрə əн үстүн əмəллəрдəн бири
ҹиһаддыр. Белə ки, Аллаһ бујурур:

“...Аллаһ маллары вə ҹанлары илə вурушанлары евлəриндə
əјлəшəнлəрдəн (ҹиһада ҝетмəјəнлəрдəн) дəрəҹə е’тибары илə үстүн
тутду. Аллаһ бунларын һамысына (һəр икисинə) саваб вə’д етмишдир.
(Лакин) Аллаһ мүҹаһидлəрə евдə отуранлардан даһа бөјүк мүкафатла
имтијаз вермишдир.”

Инди, əҝəр ҹиһад, бу јүксəк əзəмəти вə дəрəҹəси илə Аллаһдан гејри
нијјəтлə ҝөрүлəрсə һеч бир дəјəр, гијмəт кəсб етмəјəҹəкдир. Бə’зи
рəвајəтлəрə əсасəн Пејғəмбəрин (с) заманында баш вермиш
мүһарибəлəрин бириндə бир нəфəр дөјүш мејданында рəшадəтлə
вурушараг өлүр. Һəмин адамын дөјүшмəси вə гочаглығы башгаларында
она гаршы һүсн-рəғбəт јарадыр.Бу үздəн Пејғəмбəрə (с) дејирлəр: -
“Һəмин шəхсин дөјүшдə рəшадəт вə гочаглыг ҝөстəрмəсинə ҝөрə
Аллаһ јанында чох јүксəк мəгамы вар.” Пејғəмбəр (с) онларын
ҹавабында бујурур: - “О Аллаһ јолунда шəһид олмамышдыр, ешшəји
јолунда өлдүрүлмүшдүр. (Чүнки һəмин адамын улағы горхудан һүркүб
дүшмəн гошунунун арасына гачмышды. О адам да улағыны тутмаг
үчүн дүшмəнлə дөјүшүрдү!”

Бəли, һəр ҹиһад, мүбаризə вə өлмəк инсаны камала чатдырмыр. О
шəһадəт инсаны камала чатдырар ки, Аллаһ хатиринə олмуш олсун.
Неҹə ки, бизим əзиз шəһидлəримиз, мүһарибə вахты шəһид олмалары
үчүн нəзир едирдилəр. Һəрдəн гырх чүмə ахшамы вə ја чаһар шəнбə
Ҹəмкəран мəсҹидинə ҝедирдилəр, Аллаһдан истəклəри, арзулары
шəһадəт иди. Бу ҹүр шəһадəтлəр Аллаһы анмагла, Ону нəзəрдə
тутмагла јанашы олдуғу үчүн дəјəрлидирлəр. 

Инсан əмəлинин дəјəри, јүксəклији вə алчаглығы онун нијјəти илə
өлчүлүр. Әҝəр нијјəт пак олуб, əмəл Аллаһ үчүн нəзəрдə тутуларса,

һəмин əмəл дəјəрли олаҹагдыр. Инсанын Аллаһы јад етмəси нə гəдəр
артарса, онун Аллаһа олан мəһəббəти вə мə’рифəти нə гəдəр
дəринлəшəрсə, Аллаһ нијјəтилə ҝөрдүјү һəр бир əмəлин дəјəри дə
дəрəҹə бахымындан бир о гəдəр артаҹагдыр. Бунун мүгабилиндə əҝəр
инсанын əмəли Аллаһа мəһəббəтсиз вə мə’рифəтсиз əнҹам тапарса,
руһсуз вə хасијјəтсиз ҹəсəд кими олаҹагдыр. 

Јерин мүхтəлиф нөгтəлəри вə ҝушəлəри бир-бириндəн суал едəндə
демирлəр “сəнин үзəриндə ҹиһад едəн вə ја еһсан верəн олубму?” 
Сорушурлар: - “Сəнин үзəриндə Аллаһы јад едəн олубму?” Демəли,
əҝəр инсанын əмəли Аллаһы нəзəрдə тутмагла олса ибадəт сајылыр;
онун ҹиһады, еһсаны, намазы ибадəт олаҹагдыр. Елми өјрəнмəси,
өјрəтмəси, мүбаһисəси, һəтта гулаг асмасы ибадəт олаҹагдыр. 

Амма əҝəр ихлас олмаса, онун əмəли нəинки ибадəт дејил, бəлкə
башгаларынын диггəтини ҹəлб етмəк үчүн бир васитəдир! Демəли,
диггəти чəкəн вə мүһүм олан шеј – неҹə ки, һəтта јерин мүхтəлиф
тикəлəри дə онун əһəмијјəтини дəрк етмишлəр – Аллаһы нəзəрдə
тутмаг вə Илаһи дəрҝаһда һүзура малик олмагдыр. 

Биз Гур’ани-Мəҹиди вəрəглəдијимиздə, Онун елə бир сəһифəсинə
раст ҝəлмəк олмаз ки, орада Аллаһы јад вə тəсбиһ етмəкдəн сөз
ачылмасын. О ҹүмлəдəн Аллаһ бујурур:

“Еј иман ҝəтирəнлəр! Аллаһы чох зикр един!”
Башга бир јердə Аллаһ-тəала ағыл саһиблəри үчүн ҝөјдə, јердə, ҝеҹə

вə ҝүндүзүн доланмасында олан дəлиллəри зикр едəндəн сонра ағыл
саһиблəрини белə танытдырыр: 

“О кəслəр ки, ајаг үстə оланда да, отуранда да, узананда да Аллаһы
хатырлар, ҝөјлəрин вə јерин јарадылмасы һаггында дүшүнəр вə ...”

Имам Садиг (ə) бујурур: - “Һəзрəт Муса (ə) Аллаһ-тəалаја əрз едир: -
“Пəрвəрдиҝара! Һəрдəн елə вəзијјəтлə растлашмалы олурам ки, һəмин
анда Сəни јад етмəкдəн һəја едиб утанырам. (Бəлкə дə субашына
чыхдығы анлары нəзəрдə тутурмуш). Аллаһ-тəала ҹавабында бујурур: -
“Еј Муса! Мəни јад етмəк бүтүн һалларда јахшыдыр!”

Бу ҹəһəтинə ҝөрə һəтта субашына чыхылмасы үчүн дə дуалар нəзəрдə
тутулмушдур ки, инсан о һалда оланда да Аллаһдан гафил олмасын.
Чүнки Аллаһ бизим өмрүмүзүн бир анынын белə Ондан гəфлəтдə
олмасына вə ибадəтсиз кечмəсинə разы олмур. Инсанын камалы
Аллаһа ибадəтин вə бəндəлијин көлҝəсиндə һасил олур. Бунун үчүн дə
чалышыб сə’ј етмəлијик ки, бүтүн һалларда зəиф олса да белə Аллаһы
нəзəрдə тутаг. Аллаһы јад етмəк  вə Ону нəзəрдə тутмаг елə бир
иксирдир ки, ону һəр һансы бир дəјəрсиз əшјаја вурсан əн јүксəк
гијмəтə минəҹəкдир. Бу иксир бизим һəјатымыза дəјəр верир. 



112



113

ИЈИРМИ ДОГГУЗУНҸУ ДӘРС

- Бәндәлик вә ибадәт, инсанын ән бөјүк сәрмајәси;
- Дүнјанын инсан үчүн түфејли олмасы;
- Камил инсанын шәрафәт вә кәрамәти;
- Беһиштин мө’минләр вә Әһли-бејт (ә) достлары үчүн олмасы;
- Беһиштин саһибләри;
А- Пејғәмбәрләрин вә Ислам пејғәмбәринин (с) мәгамы;
Б – Салеһләри мәгамы;
Ҹ – Сиддигләрин мәгамы;
- Аллаһын сечилмиш бәндәләринә мәхсус олан исмәт мәгамы;
- Иманда сәдагәтин әһәмијјәти вә она чатмағын јоллары.

Бәндәлик вә ибадәт, инсанын ән бөјүк сәрмајәси

“Еј Әбузәр! Һәр бир ҹаван Аллаһ хатиринә дүнја вә онун
мә’насыз әјләнҹәләрини тәрк етсә вә ҹаванлығыны Аллаһа
итаәтлә баша вурса, Аллаһ да она јетмиш ики сиддигин әҹр вә
савабыны әта едәр.”

Дүнјанын инсан үчүн түфејли олмасы
Һəдисин бу бөлүмүндə Һəзрəт Пејғəмбəр (с) инсанын камал

ахтармасынын əһəмијјəтини вə тəкамүл јолунун сорағында олан
кəслəрин јүксəк мəгамыны бəјан етмəјə башлајыр. Бə’зи ајə вə
рəвајəтлəрин мəзмунуна диггəт јетирəндə дə ҝөрүрүк ки, дүнја өзүнүн
бүтүн ҝенишлији вə əзəмəти илə инсанын камала чатмасы үчүн
јарадылмышдыр. Һəгигəтдə, дүнјанын јарадылмасындан мəгсəд, əсас
һəдəф инсандыр. Диҝəр мөвҹудат түфејли (башгасынын сајəсиндə
јашајан, диҝəринин һесабына өмүр сүрəн, варлығында башгасына
борҹлу олан) олуб инсанын сајəсиндə варлыг тапмышлар. Аллаһ-Тəала
бујурур: 

“Әрши су үзəриндə икəн һансынызын даһа ҝөзəл əмəл саһиби
олаҹағыны сынајыб билмəк үчүн ҝөјлəри вə јери алты ҝүндə јарадан
Одур...”

Мүбарəк ајəнин мəзмуну будур ки, Аллаһ-Тəала ҝөјлəри вə јери, дүнја
һəјатыны она ҝөрə јаратды ки, инсанын јаранышына зəминə һазыр
олсун вə инсаны да имтаһан етсин дејə јаратды. Ајəнин мəзмуну
һејрəтдоғруҹудур вə онун дəрки бизим рəфтар вə тəфəккүрүмүзə чох
тə’сир гојур. Аллаһ-Тəаланын бу əзəмəтдə варлыг дүнјасыны инсанын
јаранышы үчүн мүгəддимə вə онун имканларындан истифадə едиб
камала чатмасы үчүн хəлг етмəси бир һəгигəтдир ки, инсанын
дашыдығы мəс’улијјəтин дəринлијиндəн вə дəјəриндəн хəбəр верир.

Јухарыда дејилəнлəрин јад едилмəси она ҝөрə зəруридир ки, инсан
диҝəр  мөвҹудатлар арасында өз варлығынын дəјəрини дəрк етсин.
Билсин ки, ҹүҹү, гурбаға, бу гəбилдəн олан садə мөвҹудатлар кими
дејил. Инсан əзим вə дəјəрли бир варлыгдыр. Онун һəјат шəраитинин
дүзəнлəнмəси вə асанлашдырылмасы үчүн варлыг гəдəр əзəмəтли бир
сəрмајə иҹад едилмишдир. Ҹаһан бу əзəмəтлə јарадылды ки, шүура,
ирадəјə вə сечимə саһиб бир мөвҹудун јарадылыш зəминəси 
һазырланмыш олсун. Демəли, мүтəфəккир вə агил бир мөвҹуд олараг
инсанын илк мəрһəлəдə вəзифəси өз вүҹуди дəјəрини дəрк етмəсидир,
амма бу нөгтəнин бүтүн əһəмијјəти илə дəрки тəкликдə кафи дејил.
Бунунла јанашы, инсан јарадылыш алəминдə өз əзəмəтли
мəс’улијјəтини дə дəрк етмəлидир вə билмəлидир ки, əбəс јерə,
һəдəфсиз јарадылмамышдыр. Бу дүнјанын мөвҹудатлары арасында
инсан, диҝəр мөвҹудатларда олмајан бир хүсусијјəтə маликдир вə
һəмин о хүсусијјəт инсанын əгл не’мəтинə саһиб олмасыдыр. Инсанын
диҝəр мөвҹудатлара нисбəтдə үстүнлүјүнүн вə али мөвҹуд олмасынын
мə’насы будур ки, əглдəн башга диҝəр хүсусијјəтлəрдə вə сифəтлəрдə
дə инсан саир мөвҹудатлардан үстүндүр вə диҝəр мөвҹудатларда олан
һəр бир камалын али һəддини инсанда ҝөрмəк олар. Бу мə’на инсанын
өз јемəјиндə, ҝејиминдə, јашајышында вə аилə гурмасында əлдə етдији
јениликлəрин саир мөвҹудатларла мүгајисəсиндə камил сурəтдə ајдын
олур.

Биз инсанын өз ҹəмијјəтинин тəдбир вə низамланмасында əлдə
етдији дəјишиклик вə наилијјəтлəри башга һеч бир мөвҹудатда
ҝөрмүрүк. Әлавə олараг, инсан өз мəгсəдинə наил олмаг үчүн диҝəр
мөвҹудатлары өзүнə табе едиб хидмəтə гошур. Амма инсандан гејри
диҝəр ҹанлылар белə дејилдир. Диҝəр мөвҹудатларын өзлəринə мəхсус
садə вə бəсит баҹарыг вə тə’сир гүввəлəри вардыр; јарандыглары
ҝүндəн индијə гəдəр өз һүдудларындан бир аддым белə ирəли
атмамышлар вə һисс едилəҹəк бир дəјишиклији өзлəриндə бүруз
вермəмишдир. Һалбуки инсан өз һəјатынын бүтүн саһəлəриндə камала
доғру бөјүк аддымлар атмышдыр вə бу ҹүр дə ирəлилəмəкдəдир.

Хүласə, бəни-Адəм алəмин саир мөвҹудатлары арасында хүсуси
имтијазлара малик олмушдур вə əгл кими дəјəрли бир не’мəти өзүндə
дашыдығына ҝөрə дə дүнјанын диҝəр мөвҹудатларындан шəрəфли
һесаб едилмишдир вə онун васитəсилə һаггы батилдəн, хејри шəрдəн,
мəнфəəти зəрəрдəн  ајыра билмəк габилијјəтинə маликдир. 

Камил инсанын шәрафәт вә кәрамәти
“Биз Адəм өвладларыны шəрəфли вə һөрмəтли елəдик, онлары суда

вə гуруда (ҝəмилəрə, һејванлара вə башга нəглијјат васитəлəринə)
миндириб саһиб етдик, өзлəринə (ҹүрбəҹүр не’мəтлəрдəн) тəмиз рузи
вердик вə онлары јаратдығымыз мəхлугатын чохундан хејли үстүн
етдик."

Әлламə Тəбатəбаи бу ајəнин тəфсириндə бујурур: “- Бу ајəнин бəјан
тəрзи миннəт гојма шəклиндəдир, əлбəттə мəламəтлə, данлагла
гарышыг миннəт. Санки Аллаһ-Тəала инсана вердији сајсыз-һесабсыз
не’мəтлəрини, она гылдығы давамлы фəзлини вə кəрəмини јад едəндəн
сонра инсана бу нөгтəни хатырлатмаг истəјир ки, инсанын бу
не’мəтлəрə саһиб олмасы, ону асанлыгла əлə ҝəтирə билмəси вə
һəјатынын даһа јахшы идарə олунмасы үчүн, ону дəрјада вə сəһрада
миниклəрə саһиб едəндəн сонра инсан өз Пəрвəрдиҝарыны унудуб
Ондан үз дөндəрди вə Аллаһдан бир шеј истəмəди. Дəрјанын
тəһлүкəсиндəн гуртуландан сонра јенə дə əввəлки јолуну тутуб ҝетди;
бахмајараг ки, Аллаһын не’мəтлəри ичəрисиндə үзүрдү.

Аллаһ бу ајəдə өз кəрамəтлəринин вə фəзлинин кичик бир хүласəсини
сајыр, јетəр ки, инсан Пəрвəрдиҝарынын она даһа чох инајəтдə
булундуғуну анласын. Тəəссүфлəр олсун ки, инсан Илаһинин диҝəр
не’мəтлəри кими бу инајəтин дə гəдрини билмир.

Буна ҝөрə дə инсан өз вүҹудунун гəдир-гијмəтини билмəлидир вə ону
дүнјанын пуч вə дəјəрсиз мəтаһына сатмамалыдыр. Инсанын инсанлыг
камалына јетишмəси үчүн хүсуси шəраитə еһтијаҹы вар вə бунун үчүн
дүнја өзүнүн бүтүн рəнҝарəнҝ сəрвəти  вə онун екосистеминдə гəрар
тутмуш не’мəтлəри илə инсанын ихтијарында гојулмалыдыр. Биз аз да
олса билирик ки, əҝəр тəбиəт алəминин давамлы дəјишиклији вə
ганунаујғунлуғу олмаса иди, ја инсанын ихтијари һəјаты баш тутмазды,
ја да нагис оларды. Иҹмали олараг билирик ки, дүнја һəмаһəнҝ системə
маликдир. Онун əҹзаларынын вə амиллəринин бир-биринə еһтијаҹы
вардыр. Һəмин амиллəрин нүмунəси ҝөјүн планетлəри арасында олан
ҹазибəдир. Әҝəр мүəјјəн вə дəгиг шəкилдə олан бу ҹазибə аз да олса
позулса вə планетлəрдəн бири өз һəрəкəт даирəсиндəн хариҹ олса,
планетлəр арасындакы систем бир-биринə дəјəр вə ҝөзлəмəдијимиз
дəһшəтли бир фаҹиə баш верəр. 

Ишарə едилдији кими, дүнја өз əзəмəти илə инсанын јаранышынын
вə онун кама чатмасынын мүгəддимəсидир. Инсанын əлə ҝəтирмəли
олаҹағы камалын дəјəринин һəддини ҝөстəрмəк үчүн бу кифајəтдир ки,

дүнја өзүнүн бу əзəмəти вə ҝенишлији илə вар олмасында онун
вүҹудуна борҹлудур. Бахмајараг ки, бүтүн инсанлар арасында чох аз
бир гисми сон камал һəддинə чатырлар. Диҝəр инсанлар онларын
вүҹудларынын сајəсиндə бир сыра бəһрəлəрə саһиб олурлар. Онларын
вүҹудларынын өнəмлији сечилмиш вə хас бəндəлəрин вүҹудларына
табедир. Мисал олараг дејəк ки, саһəси 50 кв. метр, олдугҹа дəрин бир
мə’дəндə бир нечə дəнə брилјантын тапылмасы үчүн ишə башлајырлар.
Демəли, əсас һəдəф бир нечə дəнə брилјантын əлə ҝəтирилмəсидир;
һəрчəнд һəмин ишлə јанашы мə’дəндəн газынты заманы даш көмүр дə
чыхарылыр, амма бунун о гəдəр дə дəјəри јохдур. Демəли, əсас һəдəф
олан брилјантын чыхарылмасы илə јанашы диҝəр, əһəмијјəти икинҹи
дəрəҹəли олан дашлар да чыхарылыр вə һəмчинин јерин сүхурлары
арасында лазымсыз чөкүнтү вə туллантылар да вар ки, онлар гыраға
атылырлар.

Бу дүнјанын јарадылмасында пак нурлар олмушдур. О нурларын əн
парлағы вə əсасы он дөрд Мə’сумун (ə) нурларыдыр. Он дөрд
Мə’сумдан сонра диҝəр пејғəмбəрлəрин вə камал дəрəҹəлəринə ҝөрə
тəртиблə саир шəхслəрин нурлары онлара гошулур. (Тəхминəн 124 мин
пејғəмбəр вə Аллаһ өвлијасы ки, онлардан бə’зилəри бə’зи
пејғəмбəрлəрдəн үстүндүрлəр вə биз онларын сајындан хəбəрсизик.)

Белə мə’лум олур ки, əн үстүн инсани камал Пејғəмбəрдə (с) вə
Әһли-бејтдə (ə) ҹəм олмушдур. Онларын əн ашағы дəрəҹəси о кəслəрə
наил олур ки, башгаларындан сонра Беһиштə дахил олаҹаглар. Бу
дəстəдəн башга, үрəклəриндə иман нуру олмајан кимсəлəр
туллантыдырлар ки, Аллаһын гəзəб атəшиндə јандырылаҹаглар. “Биз
ҹинлəрдəн вə инсанлардан бир чохуну Ҹəһəннəм үчүн јаратдыг.
Онларын гəлблəри вардыр, лакин онунла анламазлар, онларын ҝөзлəри
вардыр, лакин онунла ҝөрмəзлəр...”

Ҹəһəннəмдəкилəр бу дүнјанын артыг зир-зибиллəридирлəр. Дүнјанын
јарадылышынын əсас һəдəфи Пејғəмбəр (с), Фатимеји-Зəһра (с) вə
Мə’сум имамлардыр. Бу алəм өзүнүн бүтүн ҝенишлији вə əзəмəти илə
фəзилəт вə камал бахымындан онлардан һəр биринин вүҹуду илə
мүгајисə едилəҹəк дəрəҹəдə дејил. Бəлкə дə онларын бир ҝүнү бүтүн бу
ҹаһана дəјəр. Бу алəмин əсил саһиблəри Аллаһ-Тəала јанында сəадəтə
говушмуш вə мəнзил тутмуш инсанлардыр. 

“Шүбһəсиз ки, мүттəгилəр (ахирəтдə) Ҹəннəт бағларында вə чајлар
кəнарында, һагг мəҹлисиндə, гадир һөкмдар Аллаһ һүзурунда
олаҹаглар!”

Беһиштин мө’минләр вә Әһли-бејт (ә) достлары үчүн
олмасы

Бизим е’тигадымыза ҝөрə иманла бу дүнјадан көчəн кəслəр Беһиштə
дахил олаҹаглар. Һəтта иманын əн ашағы дəрəҹəсинə саһиб олан
кəслəр өлүм анына гəдəр əҝəр һəмин иманы күфрə чевирмəсəлəр
Беһиштə (Бəрзəх алəминдəн сонра) ҝедəҹəклəр. Шəкк-шүбһəсиз иман,
Әһли-бејтə (ə) е’тигад  вə мəһəббəт бəслəмəјин ҝировундадыр, неҹə ки,
Пејғəмбəр (с) бујурур:

“- Бəс, билин ки, Мəһəммəд аилəсинə мəһəббəтлə өлəн кəс мө’мин вə
камил иманла өлмүшдүр. Һəгигəтəн дə, һəр кəс Мəһəммəд аилəсинə
мəһəббəтлə өлəрсə, өлүм мəлəји ону Беһиштлə мүждəлəјəҹəкдир.”

Бу ҹəһəтинə ҝөрə дə Әһли-бејти (ə) севəн, Аллаһын вə Онун
өвлијаларынын бујругларына табе олан бир шиəнин өлүм горхусу
јохдур. Чүнки өлүм, мө’минин гаршысында ону Һагг-Тəаланын
Ҹəннəтинə ҝөтүрəн бир көрпүдүр. Имам Һүсејн (ə) Ашура ҝүнү өз
силаһдашларына хитаб едəрəк бујурур: “- Еј бөјүк инсанларын
өвладлары! Сəбирли олун ки, өлүм фəгəт сизи чəтинликлəрдəн вə
мəшəггəтлəрдəн ҝениш бағлара вə һəмишəлик не’мəтлəрə  кечирəн бир
көрпүдүр. Доғрусу, сиздəн һансы бириниз истəмəз ки, зиндандан гəсрə
ҝетсин?”

Һəзрəт Әли (ə) мүттəгилəрин Һаггла ҝөрүшмəјə олан шөвглəри
барəдə бујурур: “- Мүттəгилəр үчүн тə’јин едилмиш əҹəл олмасајды,
саваба чатмағын шөвгүндəн вə верилəҹəк əзабын горхусундан бир ан
да олса руһлары бəдəнлəриндə дурмазды. Јарадан онларын ҹанларында
бөјүкдүр вə бу үздəн дə башгалары ҝөзлəриндə кичикдир.”

Бир нəфəр Әбузəрдəн сорушду: “- Бизим өлүмдəн нијə хошумуз
ҝəлмир?”

Әбузəр ҹавабында бујурду: “- Чүнки сиз дүнјанызы абад,
ахирəтинизи исə виран етмисиниз. Бу сəбəбдəн дə абадлыгдан
виранəлијə ҝетмəјə мејл етмирсиниз.”

Иманларына вə əмəллəринə бағлы олан кəслəр Беһиштдəн
бəһрəлəнəҹəклəр. Онларын бир һиссəси өлүмдəн сонра бəрзəхи
Беһиштə дахил олаҹаглар вə бундан сонра Гијамəтдə Беһиштə јол
тапаҹаглар. Амма ҝүнаһкар олан шəхслəр, һəтта вүҹудларында иманын
зəиф ишартылары парласа да, илаһи əзаба ҝирифтар оландан сонра, ола
да билсин узун иллəрин əзаб вə ишкəнҹəсиндəн сонра, ҝүнаһларындан
вə чиркинликлəриндəн пак оландан сонра Беһиштə дахил олаҹаглар.
Неҹə ки, гызылы одлу күрəјə гојурлар артыг булашыглардан

тəмизлəниб халислəшсин вə тəркибиндəки гејри-халис үнсүрлəри
атəшдə мəһв етмəклə халис гызыла чеврилсин.

Ајдындыр ки, бу дəстə Беһиштин саһиблəри дејилдирлəр, бəлкə гонаг
сифəтиндə олуб Беһиштин əсил саһиблəринин шəфаəти вə
Һагг-Тəаланын лүтф вə инајəти илə Беһиштə јол тапаҹаглар.

Беһиштин саһибләри
Беһиштин əсил саһиблəрини Аллаһ Өз Китабында белə тəсвирə

чəкир:
“Аллаһа вə Пејғəмбəрə итаəт едəнлəр (ахирəтдə) Аллаһын не’мəт

вердији нəбилəр (пејғəмбəрлəр), сиддиглəр, шəһидлəр вə салеһлəрлə
бир јердə олаҹаглар. Онлар исə неҹə дə ҝөзəл јолдашлардыр!”

Бу шəриф ајəдə дөрд дəстə Беһиштин һəгиги саһиблəри үнваны илə
танытдырылыр. Башгалары һəмин бу дөрд дəстəнин јолуну тутмагла вə
шəфаəтилə Беһиштə дахил олаҹаглар. Һəгигəтдə онлар ев јијəси, гонаг
саһиби, башгалары исə гонагдырлар. Беһиштин саһиблəри – јə’ни
əнбија, сиддиглəр, шəһидлəр вə салеһлəр – Аллаһын онлара не’мəтини
тамамламыш олдуғу кəслəрдир. Аллаһ-Тəала бизə бујурмуш ки, һəр
ҝүн намазларымызда, Аллаһдан бизи онларын јолуна һидајəт етмəсини
дилəјəк: “- Иһдинəс-сиратəл-мустəгим, сиратəл-лəзинə əн’əмтə
əлејһим.”

Буну да дејəк, сөзү ҝедəн ајəдə “шəһидлəр” сөзүндə мəгсəд, Гијамəтдə
бəндəлəрин əмəллəринə шəһадəт верəҹəк шаһидлəрдир ки, онларын
мəгамы саир шəһидлəрин мəгамындан олдугҹа үстүндүр. Белə ки,
Әлламə Тəбатəбаи бујурур: “- (Бə’зи ајəлəрдə) “шəһадəт” дејилдикдə
ҹамаатын əмəллəринə шəһадəт нəзəрдə тутулур вə мəгсəд халгын
дүнјада ҝөрдүјү əмəллəрин һəгигəтини ( батини, мə’нəви үзүнү) ҝөрмəк
вə онлара дөзмəкдир; истəр о һəгигəт сəадəт олсун, истəрсə дə
бəдбəхтлик. Демəли, шаһид Гијамəтдə, ҝөрдүјү шејə əсасəн шаһадəт
верəҹəкдир. О ҝүн ки, Аллаһ һəр бир шејдəн шəһадəт тəлəб едəҹəкдир,
һəтта инсанын бəдəн үзвлəриндəн шəһадəт истəјəҹəкдир; о ҝүн ки,
Пејғəмбəр (с) бујураҹаг: 

“- Рəббим! Тəрк елəмиш мəним гөвмүм Гур’аны” – деди Рəсул.”
Ајдындыр ки, кəрим олан бу ҹүр мəгам бүтүн үммəтин шə’ниндə

дејил, чүнки хүсуси кəрамəт олуб Аллаһын пак өвлијаларына шамил
олур. Бу шаһидлəрин мəгамларынын əн ашағы дəрəҹəси  ондан
ибарəтдир ки, Аллаһын вилајəтинин вə не’мəтинин сајəси
алтындадырлар вə “сиратəл-мустəгим”ин əсһаблары һесаб олунурлар.”

Белə нəтиҹə чыхардыг ки, Аллаһын əн јахшы бəндəлəри вə
һаггларында не’мəтини тамам етдији вə Беһиштин саһиблəри гылдығы

кəслəр - əнбија, сиддигин (садиг бəндəлəр), шəһидлəр вə салеһлəрдир.
Диҝəр бəндəлəр бу дөрд дəстəјə бағлы олдуглары вə онларын
јолларыны ҝетдиклəри үчүн Беһиштə јол тапаҹаглар. Әлбəттə,
Аллаһын сечилмиш бəндəлəри илə əлагəдə олдугларына ҝөрə сəадəтə
вə Беһиштə чатанлар дəрəҹə бахымындан фəрглидирлəр вə һамысы бир
һəддə дејиллəр. Һəмчинин о дөрд дəстəнин тутдуғу дəрəҹəлəр дə бир
дејил, бə’зиси, бə’зисиндəн үстүндүр. 

Пејғәмбәрләрин вә Ислам Пејғәмбәринин (с) мәгамы
Аллаһын бујуруғуна əсасəн пејғəмбəрлəрə диҝəр инсанлара нисбəтдə

үстүнлүк верилмишдир: “Адəми, Нуһу, Ибраһим аилəсини вə Имран
аилəсини алəмлəрдəн үстүн тутду Аллаһ.” 

Бундан əлавə, бə’зи пејғəмбəрлəр бə’зи пејғəмбəрлəрдəн үстүндүрлəр:
“О пејғəмбəрлəрдəн бə’зисини диҝəриндəн үстүн тутдуг.”

Халгын һидајəти үчүн Аллаһын ҝөндəрдији 124 мин нəбидəн анҹаг
313 нəфəри рисалəт мəгамыны дашыјырдылар. Үстəлик
пејғəмбəрлəрин һамысы шəриəт саһиби олмамышлар, фəгəт беш нəфəр
рəсул шəриəт саһиби иди. Бу беш нəфəр – Нуһ, Ибраһим, Муса, Иса вə
Һəзрəт Мəһəммəд (с) – улул-əзм пејғəмбəрлəр олуб, саир рəсуллардан
үстүндүрлəр вə бизим е’тигадымыза əсасəн Хатəмул-əнбија Һəзрəт
Мəһəммəд (с) пејғəмбəрлəрин һамысындан үстүндүр. Пејғəмбəрин (с)
бујурдуғу кими: “- Еј Әли! Аллаһ Тəбарəк вə Тəала өз пејғəмбəрлəринə,
јахын мəлəклəриндəн даһа чох үстүнлүк бəхш етди вə мəни бүтүн
нəбилəрдəн вə рəсуллардан үстүн гылды. Мəндəн сонра үстүнлүк сəн
вə сəндəн сонра ҝəлəҹəк имамлар илəдир. Одур ки, мəлəклəр бизим вə
бизи севəнлəрин хидмəтиндəдирлəр.”

Сабит олду ки, инсанын јарадылмасында əсас һəдəф Аллаһын
сечилмиш бəндəлəридир вə ади инсанлар инсанлыг камалына вə
дəрəҹəсинə малик олмалары бахымындан бир-бириндəн фəрглидирлəр.
Аллаһын пејғəмбəрлəри, достлары вə салеһ бəндəлəри арасында да
јүксəк инсани кејфијјəт вə камалат ҹəһəтинə ҝөрə фəрг вардыр вə
онларын мəгамлары, дəрəҹəлəри арасында фəргин нəдəнлији бизə
анлашылмаздыр вə анҹаг Аллаһа мə’лумдур. 

Илаһи пејғəмбəрлəр вə өвлијалар һəтта бир ҝөз гырпымы
фасилəсиндə олсун белə ширкə вə ҝүнаһа батмајыблар. Өзү дə ширк
һəгиги мə’насында олуб Аллаһдан гејрисинə үз тутмуш олсун, о ки
галмышды бүтпəрəстлəрин ширки ола. Онларын мəгсəди вə
истəдиклəри анҹаг Аллаһ олмушдур. Онлар əҝəр Аллаһдан гејрисинə
үз тутмуш олсалар, вəзифəлəри тəлəб етдији үчүн вə Аллаһын
бујуруғуна итаəт гəсди илəдир. Аллаһ онлардан белə истəмишдир ки,

Аллаһын диҝəр бəндəлəриндəн гафил олмасынлар вə өз əсли
һəдəфлəринə чатмаг үчүн мадди васитəлəрдəн бəһрəлəнсинлəр.
Һəгигəтдə онларын əсас һəдəфи анҹаг Аллаһдыр.

Биз пејғəмбəрлəрин јүксəк мəгамлары һаггында анҹаг зəиф
тəсəввүрлəрə маликик вə онун дəринликлəринə ҝедиб чата билмирик.
Әҝəр онларын мəгамларынын неҹəлији һаггында да дүшүнмəк истəсəк,
əглимиз һејран галыр. Анҹаг онлар өзлəри вə Аллаһлары онларын
мəгамларындан аҝаһдырлар. Диҝəрлəри онларын инсанлыг
мəртəбəсини вə чатмыш олдуглары дəрəҹəни танымагда аҹиздирлəр:
“Етдиклəри əмəллəрин мүкафаты олараг (Аллаһ дəрҝаһында)
мө’минлəр үчүн ҝөз охшајан нə ҹүр не’мəтлəр ҝизлəниб сахландығыны
һеч кəс билмəз!”

Салеһләри мәгамы
Ишарə едилмиш јүксəк инсанлыг мəртəбəлəриндəн бири дə

салеһлəрин мəртəбəсидир. Онларын мəгамынын јүксəклији вə
мəнзилəтлəринин əзəмəти барəдə Аллаһ Һəзрəт Мусанын (ə) дили илə
бујурур: “Еј Рəббим!Мəнə һикмəт (пејғəмбəрлик, елм) бəхш ет вə мəни
(Сəнин ризаны газанмыш) салеһлəрə говушдур!”

Башга бир јердə исə бујурур: “Биз Ибраһимə Исһагы, үстəлик Јə’губу
да еһсан бујуруб онларын һамысыны салеһ кимсəлəр етдик.”

Сиддигләрин мәгамы
Инсанлығын диҝəр јүксəк мəртəбəлəриндəн бири дə сиддиглəрин

мəртəбəсидир. 
“Сиддигин” (сиддиглəр) кəлмəси, неҹə ки, лəфзин өзү дəлалəт едир,

сидгдə мүбалиғəни ҝөстəрир; јə’ни һəддəн артыг садиг кимсəлəр. Сидг
анҹаг дилдə дејил, онун нүмунəлəриндəн бири инсанын дедији
сөзлəрдир, башга бир нүмунəси исə əмəлдир ки, əҝəр дејилəн сөзлə вə
иддиа илə ујғун ҝəлəрсə садигдир. Чүнки əмəл дахили е’тигаддан хəбəр
верир. Инсан бу хəбəриндə о заман садигдир ки, дахилиндə олан һəр
шеји камил сурəтдə бүрузə версин вə һеч бир шеји јердə гојмасын. Бу
ҹүр бир əмəл доғру вə садигдир. Бунун мүгабилиндə əҝəр дахилиндəн
кечəнлəри хəбəр вермəсə вə ја дүзҝүн вə камил сөјлəмəсə əмəл
гејри-садигдир.

Садиг сөз дə о сөздүр ки, хариҹдə оланларла ујғун олсун. Чүнки
данышыг да бир ишдир, өз ишиндə садиг олан кəс мəҹбури олараг дүз
билдији шеји данышаҹагдыр вə һəмчинин билир ки, о сөзү данышмаг
јериндə дејилмəси лазым олан сөздүр вə дејилмəси дə һаггдыр. Буна

ҝөрə дə белə сөз, һəм хəбəрин доғрулуғундан (сидгиндəн) хəбəр верир,
һəм дə сөзү данышанын сəдагəтиндəн. 

Демəли, “сиддиг” (һəддəн артыг доғру-дүзҝүн адам) о кəсдир ки, һеч
вахт јалан данышмыр вə һагг олдуғуна əмин олмадығы бир иши
ҝөрмүр; һəрчəнд нəфсинин истəклəринə ујғун олса да. Һəмчинин
доғрулуғуна јəгини олмадығы бир сөзү данышмыр вə үбудијјəтлə
узлашмајан бир иши əнҹам вермир. Әли (ə) өз вəсфиндə бујурур:
“(Гəти олараг билин ки,) Мəн о тајфаданам ки, онлар мəламəт
едəнлəрин данлагларына бахмајараг Аллаһ јолундан дөнмəзлəр. (Аллаһ
јолунда мүҹадилə етмəкдəн чəкинмəзлəр.) Онларын нишанəлəри
сиддиглəрин (əн доғру, дүзҝүн адамларын) нишанəлəри, сөзлəри
əбрарларын (хејир ишлəр саһиби олуб данышыглары, əмəллəри дүзҝүн
олан кəслəрин) сөзлəридир.”

Сиддиглəрин мəгамы елə мəгамдыр ки, Аллаһ-Тəала өз
пејғəмбəрлəриндəн бə’зилəринин мəгамыны вəсф етмəк истəјəндə
бујурур: 

“(Ја Мəһəммəд!) Гур’анда Ибраһими дə јад ет (онун һекајəтини дə
үммəтинə сөјлə). Һəгигəтəн о, бүсбүтүн доғру данышан бир зат
(сиддиг) –бир пејғəмбəр иди.”

Вə ја, Исанын (ə) анасы Мəрјəм барəдə бујурур: “ Онун анасы исə чох
пак (Аллаһын һөкмлəрини сидг-үрəкдəн тəсдиг едəн) (сиддиг) бир
гадын иди.”

Әлбəттə бизим сиддиглəрин мəгамына чатмаг тамаһымыз јохдур,
амма инсан һəр һалда камала доғру ҝетмəјə сə’ј етмəлидир. Һəр кəс өз
истедады вə баҹарығы һəддиндə даһа јүксəк дəрəҹəлəрə наил олмаг
үчүн чалышмалыдыр. Сə’ј едиб гејри-мə’сум инсанларын  чата
билəҹəји мəрһəлəлəрə јетишмəлидир. Үлəмалар арасында јүксəк
инсанлыг мəрһəлəсинə јетишəнлəр чох олуб вə биз онлардан
бə’зилəрини ҝөрмүшүк вə таныјырыг. Амма чох бөјүк шəхсијјəтлəр дə
вар ки, илаһи инсанларын мəгамы олан тəкамүлүн сəрһəдлəринə
јетишмишлəр вə биз онлардан хəбəрсизик. Мə’лумдур ки, о ҹүр јүксəк
мəрһəлəјə чатмаг бөјүк ирадə вə давамлы чалышмаларла һасил олур. 

Аллаһын сечилмиш бәндәләринә мәхсус олан исмәт
мәгамы

Аллаһ инсанын тəкамүлү јолунда манеə гəрар вермəмишдир. Әҝəр
инсан ҹидди чалышса  салеһлəрин мəгамы кими јүксəк мəгамлара чата
билəр; һəрчəнд о мə’сум олмајаҹаг. Сиддиглəрин вə салеһлəрин мəгамы
мə’сумларын мəгамындан ашағыдыр. Буна ҝөрə дə һəр бир инсан о
мəгамлара чата билəр, һəр кəс өмрү боју ҝүнаһ етмəјə билəр. Һəгигəтдə

ҝүнаһа батмамаға сə’ј едəн, нəфсин истəклəриндəн узаг олмаг истəјəн
вə анҹаг Аллаһын истəклəринə табе олмаг истəјəн һəр бир кəс əмəл
мəгамында мə’сумдур. Амма мə’сум истилаһы онун һаггында тəтбиг
едилмир. Бу мəтлəбин изаһында ҝəрəк дејəк: “исмəт” кəлмəсинин лүғəт
елминдəки мə’насы горумаг (горујуб сахламаг) вə мане олмагдыр вə
истилаһ олараг (бир термин кими) елə бир нəфси мəлəкəјə (хүсусијјəтə)
дејилир ки, һəмин хүсусијјəти дашыјан инсаны ҝүнаһдан вə ја һəтта
хəтадан вə сəһвдəн горујуб сахлајыр. Инди ҝөрəк бу мəлəкə манеəдир
вə бу ҹəһəтинə ҝөрə она “исмəт” мəлəкəси дејирлəр, јохса Аллаһ бу
мəлəкəјə малик олан инсаны ҝүнаһдан, хəтадан сахлајыр? Ҹүмлəдə һəр
ики мə’на дүздүр: истəр дејəк мə’сум о кəсдир ки, горујуҹу мəлəкəјə
маликдир вə о мəлəкə ону хəтадан, ҝүнаһдан горујур, ја белə дејəк ки,
мə’сум о кəсдир ки, Аллаһ онун ҝүнаһа дүшмəјинин вə хəта етмəсинин
гаршысыны алыр – һеч дə сəһв етмəрик. Чүнки Аллаһ  да һəмин
мəлəкəнин васитəсилə ону һифз едир. Демəли, мə’сум о кəсдир ки,
хəтадан вə ҝүнаһдан вə ја анҹаг ҝүнаһдан амандадыр. 

Исмәтин бөлмәләри
1. – Ҝүнаһдан сахлајан исмəт: јə’ни мə’сум о кəсдир ки, өз ихтијары 

вə     гəсди илə ҝүнаһа батмыр. 
2. – Хəтадан вə сəһвдəн сахлајан исмəт: јə’ни мə’сум о кəсдир ки,

ҝүнаһы тəрк етмəкдəн əлавə хəтадан да узаг олсун. 
Биринҹи нөв исмəт əмəл мəгамында олан исмəтдир, амма икинҹи нөв

исмəт əмəлдəн əлавə диҝəр шејлəрə дə - јə’ни идрак вə тəшхис
мəгамына – шамил олур. Чүнки икинҹи нөв мə’сум о кəсдир ки, əмəл
мəгамында ҝүнаһ етмəмəкдəн əлавə, сечиб ајырд етмəкдə, тəшхис
етмəкдə хəтаја дүчар олмур. Јə’ни һəм дүзҝүн анлајыр вə дүзҝүн бəјан
едир, һəм дə дүзҝүн əмəл едир. 

Рəһмəтлик əлламə Тəбатəбаи пејғəмбəрлəрин вə имамларын исмəти
барəсиндə бујурур: “- Гур’ани-Кəрим ачыг-ајдын бујурур ки, Аллаһ
онлары Өзү үчүн “иҹтəба” вə сечмишдир вə халис етмишдир, неҹə ки,
ишарə едир: “Аталары, өвладлары вə гардашларындан бир гисмини
сечиб доғру јола јөнəлтдик.”

Аллаһ онлара елмдəн “асимə” (исмəт) мəлəкəси олан бир мəрһəлəни
верди вə бу мəлəкə онлары ҝүнаһа вə хəтаја дүчар олмагдан сахлајыр.
Бу хүсусијјəти өзлəриндə дашымагла онларын ҝүнаһа (һəтта кичик
ҝүнаһлара) дүчар олмасы имкансыз олур. Бахмајараг ки, “исмəт” вə
“əдалəт” мəлəкəси – һəр икиси ҝүнаһын баш вермəсинə мане олурлар,
амма фəрглəри бундадыр ки, исмəт мəлəкəси илə ҝүнаһын көкү, баш

вермə еһтималы арадан галхыр, амма əдалəт мəлəкəси илə инсан
бирдəфəлик ҝүнаһдан үз дөндəрмир.” 

Давамында бујурур: 
“Исмəт” мəлəкəси тə’сириндə гəти вə даими олмагла јанашы, ејни

һалда азад ирадə вə сечимлə сəҹијјəлəнəн инсан тəбиəтини дəјишмəјиб,
ону исмəтə мəҹбур етмир. Неҹə дə мəҹбур едə билəр, һалбуки елм өзү
ихтијарын əсасларындандыр вə елмин ҝүҹлəнмəси ирадəнин
ҝүҹлəнмəсинə баис олур. Мəсəлəн, сағламлығыны дүшүнəн бир кəс
əҝəр јəгин етсə ки, филан шеј өлдүрүҹү бир зəһəрдир, онун јəгини нə
гəдəр ҝүҹлү олса да ону һəмин зəһəрдəн чəкинмəјə мəҹбур етмəјəҹəк;
бəлкə јəгин, ону вадар едир ки, өз ихтијары илə зəһəрли мајени
ичмəкдəн чəкинсин.”

Дејилəнлəрə əсасəн һəтта Һəзрəт Әбүлфəзл, Әли Әкбəр кими адамлар
вə əксəр имамзадəлəр, бə’зи пејғəмбəрлəрə, мə’сум имамлара  вə
Фатимеји-Зəһраја (с) мəхсус олан икинҹи нөв исмəтə малик
дејилдирлəр, ејни һалда өмүрлəри боју һеч бир ҝүнаһа мүртəкиб
олмајыблар. Әлбəттə, онларын мəгамынын саир ҹамаатдан дəфəлəрлə
үстүн олмасында шəккимиз јохдур. Онлар да бир нөв исмəт
мəгамынын дашыјыҹылары идилəр. Мəсəлə бурасындадыр ки, бə’зи
пејғəмбəрлəр вə мə’сум имамлар хүсусунда тəзмин олунмуш исмəтлəри
јох иди. 

Белə нəтиҹəјə ҝəлдик ки, инсан, ону ҝүнаһдан сахлајан əмəли исмəтə
саһиб ола билəр. Инсан истəсə ҝүнаһ етмəјə билəр вə əҝəр ҹидди үстүнə
дүшсə, нəфси ријазəтлəрə гатлашса, нəфси истəклəрини ҹиловлаја
билсə вə Аллаһла рабитəсини мөһкəмлəндирсə сиддиглəрин мəгамына
јетишə билəр. Буна ҝөрə дə мə’нəви камалата чатмаг јолунда һəрəкəт
етмəлијик вə өзүмүзə тəлгин етмəлијик ки, сиддиг вə ја салеһ олмаг
истəјирик. Шүбһəсиз, əҝəр инсан чалышса вə лазым олан лəјагəти вə
тутуму газанса, Аллаһ бу ҹүр мəгамлары əта етмəкдə пахыллыг
етмəјəҹəкдир. Әслиндə Аллаһын Өзү инсаны али мəгамлара чатмаға
тəшвиг етмишдир. Ислам, мө’мини камал јолунда сə’ј ҝөстəрмəјə
чағырмышдыр. Аллаһ мө’минин чалышган олмасыны вə аза гане
олмамасыны истəјир. Мө’мин əнбијанын мəгамына бахмалыдыр вə сə’ј
етмəлидир ки, онлар гəдəм ҝөтүрдүјү јерə гəдəм гојсун. 

Әҝəр биз пејғəмбəрлəрин мəгамына вə исмəтинə чата билмириксə,
сиддиглəрин вə салеһлəрин мəгамына чата билəрик, чүнки
пејғəмбəрлəрə вə имамлара мəхсус олан исмəт, о ики мəгама саһиб
олмағын шəрти кими ҝөстəрилмир.

Әввəлдə сөјлəдијимиз кими “сиддиг” дүзҝүнлүкдə, доғрулугда
едилмиш мүбалиғəдир; јə’ни елə бир доғру-дүзҝүн кəс ки, һəјаты

бојунҹа јалана үз тутмур. Белə инсанын данышығында, əмəлиндə, һəтта
фикриндə белə јалана раст ҝəлинмир. 

Иманда сәдагәтин әһәмијјәти вә она чатмағын јоллары
Пејғəмбəр (с) сидгин вə доғрулуғун дəјəри барəдə бујурур: “-Сидг

јахшылыға апарыб чыхарыр вə јахшылыг да Беһиштə. Доғру данышан
һəр бир кəс, нəһајəт, Аллаһ јанында сиддиг олараг танынар.”

Бəлкə дə биз сөздə, дүшүнҹəдə вə рəфтарда сəдагəтли олмағы елə дə
чəтин бир иш билмəјəк. Елə тəсəввүр едəк ки, чох асанлыгла јалан
данышмаја, пис шејлəри дүшүнмəјə вə инсана јарашмаз ишлəри
ҝөрмəјə билəрик. Амма вагијјəтдə бу чох чəтин бир ишдир. Биз,
һамымызын Аллаһа иманлы олдуғумузу, Аллаһы даимəн һазыр вə
назир ҝөрдүјүмүзү иддиа едирик. Амма ҝөрəк бизим данышығымыз вə
рəфтарымыз бу иддиамызы тəсдиг едирми?

Биз һəрдəн тəкликдə бə’зи ишлəр ҝөрүрүк ки, əҝəр јанымызда бир
ушаг олсајды, утаныб о иши ҝөрмəздик, бəс белəдирсə, биз Аллаһын
бизи һəр заман ҝөрдүјүнə неҹə е’тигад едирик вə пис ишлəр ҝөрүрүк. 

Һəгигəтдə Аллаһы балаҹа бир ушагдан да ашағы тутуруг;
е’тигадымызда садиг дејилик, е’тигадымызда јалан вар. Биз е’тигад
едирик ки, əҝəр инсан өмрүнү Аллаһ итаəтдə сəрф етсə, Аллаһ да онун
өмрүнүн мүгабилиндə елə бир мүкафат верəҹəкдир ки, бу мүкафат
дүнја вə дүнјада оланлардан даһа дəјəрлидир. Амма ҝөрəн бу
е’тигадымызда садигикми? Рəфтарымыз бу е’тигадымызы
тəсдиглəјирми?

Әҝəр бир нəфəрин кичик бир кисəдə гызылы олса ону бош јерə гујуја
атар? Ағыллы бир инсан бу иши ҝөрəрми? Ја, əҝəр бир сиккə гызыл
пулу олмуш олса ону е’тибарлы бир јердə ҝизлəдəр ки, итмəсин вə ја
оғурламасынлар. Демəли, инсан һеч вахт өз мадди сəрвəтини вə
сəрмајəсини биһудə јерə əлдəн вермəз, чүнки бу иши ағылдан кəнар
бир иш ҝөрүр. Белə олан сурəтдə, əҝəр биз өмрүмүзүн һəр анынын
брилјантдан даһа гијмəтли олмасына инанырыгса, ону мүфтə əлдəн
вермəјə неҹə разы олуруг. Дејəк ки, ҝүнаһ етмəјəк, өмрүмүзү јенə дə
бош јерə кечирмирикми? Әҝəр бизим өмрүмүзүн һəр анынын
мүгабилиндə дүнјадан даһа гијмəтли олан мүкафат алаҹағымыза
е’тигадымыз олса, ону һеч вахт һавајы əлдəн вермəрик; неҹə ки, дүнја
малыны һавајы əлдəн чыхармырыг. Әҝəр мин манат салыб итирсəк
дилхор олуруг вə һəтта намаз гыланда да фикримиздəн ону тапмаг
кечир. (Адəтəн бə’зилəри итиклəрини намаз гыланда фикирлəшиб
ахтармаға башлајырлар вə јаддан чыхан шејлəри намазда јадларына
салырлар.)

Инсан зəһмəтлə əлə ҝəтирдији сəрвəтини асанлыгла башгасынын
ихтијарында гојмур, онун гəдрини билир. Чүнки ону газанана кими
чохлу зəһмəтлəрə гатлашмышдыр. Амма мүмкүндүр азаҹыг зијан һисс
етмəдəн саатларла өмрүнү батил јолда хəрҹлəсин. Башга ибарəтлə,
мүмкүндүр инсан малыны, пулуну сəрф етмəкдə пахыл олсун, амма
өмрүнү сəрф етмəкдə пахыллыг етмəсин;бахмајараг ки, малын дəјəри
өмрүн дəјəри илə бəрабəр ола билмəз. Демəли, биз ахирəтə вə
өмрүмүзүн һəр анында газана билəҹəјимиз ахирəви саваблара
иддиамызда вə иманымызда садиг дејилик. Әҝəр белə олмасајды,
һəгиги иман саһиби олсајдыг, өмрүмүзү бош, мə’насыз кечирмəздик, о
ки, галмышды ону ҝүнаһа сəрф едəк! Һəгигəтдə бизим һəјатымыз
јалана гарышыг бу иддиаларла долудур. Әҝəр Аллаһ елəмəмиш
рəфтарымызда вə данышығымызда да јалан олмуш олса бөјүк бир
мүсибəтə дүчар олмушуг. Аллаһ Гур’анда бујурур: “Она шəрик
гошмадан əксəр адамлар инанмазлар Аллаһа.”

Бəлкə дə Аллаһ бу ајə илə бизə анлатмаг истəјир ки, əксəр
мө’минлəрин иманлары ширк илə гарышыгдыр вə халис дејил. Әҝəр
адамын анҹаг бир мə’буду олса вə мүшрик олмаса, онун гəлбиндə
һəвəслəрə, мəгампəрəстлијə вə бир сөзлə дүнја мəһəббəтинə јер
галмајаҹаг. Бу ҹүр тəмајүллəрин, батил əлагəлəрин олмасы ону
ҝөстəрир ки, белə инсанын бир јох, бир нечə мə’буду вар: “(Еј
Рəсулумуз!) Истəјини өзүнə танры сечəни де, таныдынмы?
Јаранмамышдан өнҹə дə таныјырды, (һөҹҹəтини тамам едəндəн сонра)
аздырмыш ону Аллаһ. Гулагларына, үрəјинə мөһүр вурмуш, ҝөзлəринə
пəрдə чəкмиш Аллаһ. Аллаһдан башга ону доғру јола ким чəкəҹəк?
Буну анламазмысыныз?”

Бəли, һəваји-нəфси оланлар, һəваји-нəфслəрини мə’буд гəрар
вермишлəр вə мүшрикдирлəр. Һəгигəтдə иман һəваји-нəфсə алудə
олдуғу үчүн халис дејил вə ширкə булашмышдыр. Әлбəттə, ширкə
булашмыш иманларын һамысы бир һəддə дејиллəр. Бə’зəн 99 % иман,
5 % ширклə гарышыг олур вə бə’зəн бир һəддə чатыр ки, Аллаһа олан
əсил иман арадан галхыр. 

Бизим ҝүнаһа алудə олмағымызда шəкк јохдур, амма ҝөрəн иллəрлə
өмрүнү ҝүнаһда вə мə’насыз əјлəнҹəлəрдə кечирмиш бир кəс, гəрара
ҝəлсə ки, ҝүнаһдан əл чəксин вə өз иманында, е’тигадында садиг олсун
вə вагиəтдə сиддиг олсун, белə бир иш мүмкүндүр, ја јох? Ајдындыр
ки, бу иш мүмкүн олан ишдир. Һəтта өмрүндəн алтмыш ил кечəндəн
сонра јенə дə инсан сиддиг олмасы үчүн гəрара ҝəлə билəр, бу шəртлə
ки, өз кечмишиндəн төвбə едə вə галан өмрүнү Аллаһа итаəтдə сəрф
едəҹəји гəрарына ҝəлə. Рəфтары Аллаһ истəјəн кими олмалыдыр:

ојаглығы, отурмасы, дурмасы, ҝет-ҝəли, ҹамаатла рəфтары – һамысы
Аллаһ үчүн олмалыдыр. Бу мүмкүн олан бир ишдир, амма гыса бир
мүддəтдə һасил олмур, гыса бир мүддəтдə инсан сиддигə чеврилмир.
“Сидг” бир мəлəкəдир ки, давамлы вə узун сə’јин нəтиҹəсиндə инсанда
јараныр. Алтмыш илдəн сонра сиддиг олмаг истəјəн кəс, о гəдəр
чалышмалыдыр ки, сидг мəлəкəси, һəмин сөјлəдијимиз дəгиг
мə’насында, онда јарансын. Мүмкүндүр бир адам һəмин мəлəкəни
газанмасы үчүн ики ил узун зəһмəтлəрə, давамлы ибадəтлəрə
гатлашсын. Бу һалда, сиддиг оландан сонра онун дəрəҹəси, сиддиг
олмаг үчүн бир ил зəһмəт чəкмиш шəхсин дəрəҹəсинин ики бəрабəри
олаҹагдыр вə һəмчинин онун мүкафаты да артыгламасы илə
верилəҹəкдир. Елəҹə дə, əҝəр һəмин мəгама чатмаг үчүн узун иллəр
зəһмəт чəкмəли олса, онун дəрəҹəси јухары олаҹагдыр, инди ҝөр, инсан
һəдди-бүлуғ чағындан Аллаһа бəндəлик етмəк фикринə дүшсə нə олар.
Доғрудан-доғруја Аллаһын јолундан башга ајры бир јола дүшмəјə,
Аллаһ фикриндəн гејри шејлəри бејниндə фикирлəшмəјə вə һəтта
ҝүнаһы хəјалына белə ҝəтирмəјə. Инсанын, һəтта ҝүнаһы
фикирлəшмəјəҹəк һəддə, белə бир мəгама чата билмəсинə инанмаг бизə
олдугҹа чəтиндир, амма бизим үлəмаларымыз арасында бу мəгама
чатан адамлар олуб. Нəгл едирлəр ки, рəһмəтлик Сејјид Рəзи вə Сејјид
Мүртəза (Аллаһ һəр икисинə рəһмəт етсин) ҹамаат намазы гылмаг
истəјирдилəр. Бөјүк гардаш олан Сејјид Мүртəза ишарə илə Сејјид
Рəзијə чатдырмаг истəјир ки, мəним əдалəтимдə һеч бир шүбһə-филан
јохдур; буна ҝөрə дə дејир: “- Биздəн һəр ким индијə гəдəр ҝүнаһа
батмајыбса, ҹамаат намазынын имамəтини дə о өһдəсинə ҝөтүрсүн.”
Сејјид Мүртəза бу сөзлəрлə гардашына анлатмаг истəјир ки, мəн
һəдди-бүлуғ јашындан индијə гəдəр ҝүнаһа мүртəкиб олмамышам.
Сејјид Рəзи ҹавабында дејир: 

“- Һəмчинин, индијə гəдəр ҝүнаһы хəјалына ҝəтирмəјəн кəс ҹамаат
намазынын имамəтини өһдəсинə ҝөтүрсүн.” Јə’ни, мəн һəтта ҝүнаһын
фикрини дə зеһнимə салмамышам!

Бөјүк шəхсијјəтлəрдəн бири нəгл едирди ки, 60 ил бундан габаг Гаҹар
нəслиндəн бир нəфəр вар иди ки, бир заманлар Ирагда Иранын баш
консулу вəзифəсиндə ишлəјирди. Бу адам пəһлəван ҹүссəли бир шəхс
иди вə јеријəндə чох вүгарлы аддым атырды. Онун бу ҹүр вүгарлы,
башыјухары јол јеримəсини бə’зи адамлар онун тəкəббүрлү олмасына
јозурдулар. Амма мəн исə онда бир тəвазөкарлыг да һисс елəмишдим
вə арада бир сиррин олдуғуну ҝүман едирдим. Мəн ону танымырдым.
Нəһајəт, өлүм ајағында ики нəфəр мəрҹə мүҹтəһидин далынҹа адам
ҝөндəрир ки, вəсијјəтини онлара һəвалə етсин. Өлүм һалында о ики

нəфəр мүҹтəһидин һүзурунда белə демишди: “Пəрвəрдиҝара! Сəн Өзүн
шаһидсəн ки, мəн һəдди-бүлуғ чағындан индијə гəдəр билəрəкдəн
ҝүнаһа батмамышам!” О, һəмин һалда, һəр кəсин өлүм ајағында
ҝүнаһларына е’тираф етдији бир вахтда, өзү дə ики нəфəр мүҹтəһидин
һүзурунда дејир “мəн бүлуғ јашындан индијə гəдəр ҝүнаһ етмəмишəм.”
Бу һадисəни данышан һəмин алим дејир: “- Бу əһвалаты ешидəндəн
сонра анладым ки, онун белə иддиа етмəјə һаггы вар иди.” Бəлкə дə
һəмин бөјүк алим онун батинини ҝөрүрмүш, чүнки Аллаһ
өвлијаларындан бə’зилəри адамларын батинлəрини охуја билирлəр. 

Ҹаванлығын илк чағларындан өзүнү ҝүнаһдан горујан вə анҹаг
Аллаһа нəзəр јетирəн белə бир кəс, мə’лумдур ки, сиддиглəрин
мəгамындан кəнарда олмајаҹагдыр.

ОТУЗУНҸУ ДӘРС

Зикрин мәгамы, фајдалы әлагәләр вә досту сечмәјин
ме’јары

Ҝушәнишинлијин, тәклијә чәкилмәјин фајдалары;
Башгалары илә ҝет-ҝәлин, әлагә сахламағын фајдалары;
Үлфәт вә гардашлыг илаһи не’мәтләр сырасында;
Достун сечилмәси ме’јары;
Гафилләр арасында Аллаһы јад етмәјин әзәмәти;
Инсанын өз данышығына нисбәтдә мәс’улијјәт дашымасы;
Мө’минлә бир сүфрәдә отурмағын һүснијјәти вә фасигин

сүфрәсиндән чәкинмәк.

Зикрин мәгамы, фајдалы әлагәләр вә досту сечмәјин
ме’јары

Һəзрəт Пејғəмбəрин (с) Әбузəрə нəсиһəтлəринин бу бөлүмү
башгалары илə отуруб-дурмаға, əлагə јаратмаға аиддир. Әхлаг
алимлəринин өз китабларында јад етдији вə аз-чох ихтилафда
олдуглары мəсəлəлəрдəн бири дə будур ки, Ислами əхлаг бахымындан
башгалары илə гајнајыб-гарышмаг, иҹтимаи олмаг јахшыдыр, јохса
тəклијə гапылыб бир кəнара чəкилмəк? Башгалары илə
гајнајыб-гарышмағын əһəмијјəти барəдə чохлу рəвајəтлəр нəгл
олунмушдур, о ҹүмлəдəн Имам Багир (ə) бујурур: “- Өвладларым,
халгла елə давранын ки, əҝəр онларын арасында гајиб олсаныз, сизи
јенидəн ҝөрмəјə мүштаг олсунлар вə əҝəр өлсəниз сизин үчүн
ағласынлар.”

Әхлаг алимлəринин тəклијə гапылмағын фајдалары һаггында
сөјлəдиклəри шејлəр халгла гајнајыб-гарышмағы мəнфи
ҹилвəлəндирир. Бунун мүгабилиндə башгалары илə рабитəдə олмағын
фајдаларыны зикр етмишлəр вə тəклијə гапылмағын зəрəрлəрини
ҝөстəрмишлəр. 

Ҝушәнишинлијин, тәклијә чәкилмәјин фајдалары
О ҹүмлəдəн тəклијə гапылмағын фајдалары һаггында садаламышлар: 
А – Ҹəмијјəтдəн узаглашмаг ибадəт, дүнјəви вə ахирəви ишлəрдə

тəфəккүр етмəк үчүн фарағат вахтын јаранмасына, Аллаһла мүнаҹата
үнс тапмаға вə һəмчинин илаһи сирлəри дəрк етмəјə вə Аллаһын

јаратдыгларынын гəрибəлији һаггында дүшүнмəјə сəбəб олур. Халгла
ҝет-ҝəл етмəк инсаны бу илаһи инајəтлəрдəн мəһрум едир.
Дејилмишдир:

“Тəклијə гапылмағын тəрбијəви вə мүһүм ролуна ҝөрə иди ки, Һəзрəт
Мəһəммəд (с) өз рисалəтинин астанасында тəкҹə Һəра дағына
(мағараја) ҝедəрди вə Аллаһы илə мүнаҹата чəкилəрди. Мəһəммəд
пејғəмбəр (с) бир мүддəт белəҹə халгдан фасилə ҝөтүрəрди, нəһајəт,
нүбуввəт нуру онун гəлбиндə шө’лə сачды вə бундан сонра халг ону
Аллаһдан ајыра билмəди.”

Бахмајараг ки, пејғəмбəр физики олараг халгын арасында олурду,
амма үрəји Аллаһын јанында иди, гəлбини Аллаһы зикр вə јад етмəклə
јашадырды. 

Пејғəмбəрлик гүввəси олмадан, илаһи дəрҝаһын муниси мəгамына
чатмадан инсанын заһирдə халгла гарышыб, батиндə Аллаһы нəзəрдə
тутмасы олдугҹа чəтин, бəлкə дə имкансыз бир ишдир. 

Б – Тəклијə чəкилмəклə инсан əксəр ҝүнаһлардан хилас олур.
Ҝүнаһларын əксəријјəти халгла тəмасда һасил олур, мəсəлəн, гејбəт,
рија. Чүнки халгын ичəрисиндə оланда инсан ријаја, нифага мүбтəла
олур. Чүнки, əҝəр халгла мүдара етмəсə, онлары пис ишлəрдəн
чəкиндирмəјə чалышса, ону инҹидəҹəклəр. Бунун мүгабилиндə əҝəр
онларла гајнајыб-гарышса, мүдара етсə вə онлараын чиркин
əмəллəринин гаршысында сүкут етсə, ријаја мүбтəла олаҹагдыр. 
Ҹамаатла ҝет-ҝəл етмəјин ејблəриндəн бири дə инсанда дүнја
һəрислијини артырмасыдыр. 

Тəбиидир ки, инсан нəфсини өз јериндə отуртмағы баҹармырса,
үзəриндə ишлəмəјибсə, нəфсини ону учурумдан горуја билəҹəк
мəрһəлəјə чатдырмајыбса ҹамаатла үнсијјəтдə ҝүнаһа əл узадаҹагдыр.
Чох вахт халгла үнсијјəтдə олмағын өзү ҝүнаһа булашмағын
зəминəсини јарадыр. 

Ҹ - Ихтилафлардан вə кешмəкешлəрдəн азад олмаг, дини горумаг вə
нəфси иҹтимаи азғынлыглардан узаглашдырмаг. Чүнки ҹəмијјəт олан
јердə тəəссүб, дүшмəнчилик дə олур. Бу ҹəһəтинə ҝөрə дə ҹəмијјəтдəн
кəнарлашан кəс бу ҹүр проблемлəрдəн аманда олур. 

Д - Ҹамаатын дилиндəн ниҹат тапмаг. Бə’зəн башгалары гејбəт
етмəклə инсана əзијјəт едирлəр. Бə’зəн она бəдҝүман олмагла, бə’зəн
төһмəт вурмагла, һəрдəн дə нарəва сөзлəр данышмагла инсанын
нараһатлығына сəбəб олурлар. Бу үздəн дə инсан халгдан узаглашанда
бу кими ишлəрдəн раһат олур. Әҝəр ҹамаатла гајнајыб-гарышса,
онларын мəҹлисинə гатылса пахыл адамларын пахыллығындан,
деди-годудан аманда олмајаҹаг. Һəр ан фитнə төрəдиб, она архадан

зəрбə вурмаг фүрсəтини ҝүдүб, ону тутдуғу мəгамындан ашағы салмаға
чалышаҹаглар. 

Е – Тəнһалыға үз тутмаг, бир ҝүшəјə чəкилмəк ҹамаатын инсана
тамаһ салмамасына вə инсанын да ҝөзүнүн ҹамаатын малында,
мүлкүндə галмамасына сəбəб олур. Инсанын асудəлији ондадыр ки,
ҹамаатын ҝөзү ондан јығышсын. Чүнки инсан һеч вахт ҹамаатын
разылығыны ҹəлб едə билмир, чүнки умаҹаглары, интизарлары чохдур.
Бу ҹəһəтдəн нəфсин ислаһына чалышмаг, ҹамааты разы салмаға
чалышмагдан даһа јахшыдыр.

Башгаларынын һаггыны өдəмəк истəјəн бир кəс – мəсəлəн, јас
мəҹлислəриндə иштирак етмəк, хəстəлəрə баш чəкмəк, тој
мəҹлислəринə ҝетмəк вə с. - əҝəр бүтүн бу ишлəри ҝөрүб чатдырмаг
истəсə, вахты һəдəр ҝедəҹəкдир вə диҝəр ишлəрə вахты галмајаҹагдыр.
Әҝəр онлардан бə’зисинə ҝетсə, бə’зисинə ҝетмəсə, нə гəдəр үзүрлү
олдуғуну дејиб дəлил ҝəтирсə дə, үзрүнү гəбул едəн олмајаҹагдыр. Бу
ҹəһəтдəн дə башгаларына борҹлу галаҹагдыр вə бунун өзү
кин-күдурəтə, дүшмəнчилијə сəбəб олаҹагдыр. Амма бу ишлəрдəн
бирдəфəлик фасилə ҝөтүрəн адам үчүн бу ҹүр проблемлəр чох аз ортаја
чыхыр.

Ә - Тəнһалыға чəкилəн шəхсин ҹаны мəғрур, ахмаг инсанлары
мүшаһидə етмəкдəн – ки, онларла ҝөрүшмəк инсанын овгатыны
корлајыр – раһат олур. Ә’мəшə дедилəр: “- Ҝөзүн нијə нараһат олду?”
Деди: “- Дикбашлара, мəғрур инсанлара бахдым.” Буна ҝөрə дə дүнјəви
бахымдан ахмаг, мəғрур инсанлары ҝөрмəк инсанын руһуна мəнфи
тə’сир ҝөстəрир вə мə’нəви бахымдан инсан онлары ҝөрдүјүндə,
онларын гејбəтини етмəкдəн чəкинмир. Әлавə олараг елə ки, инсан
башгаларынын гејбəтиндəн, өзүнə вурулан төһмəтлəрдəн вə
сөзбазларын деди-годуларындан азар-əзијјəт ҝөрдү, бу да онларын
ҹавабыны вермəјə ҹан атаҹагдыр. Бүтүн бунлар инсанын дининин
хараб олмасына баис олур. Бир ҝушəјə чəкилмəклə инсан бу
зəрəрлəрдəн аманда галыр. 

Башгалары илә ҝет-ҝәлин, әлагә сахламағын фајдалары
Инсанын əксəр дүнјəви вə дини еһтијаҹлары башгаларынын

көмəклији илə һəлл олур вə башгалары илə ҝет-ҝəл етмəдəн, əлагə
гурмадан һасил олмур. 

Демəли, башгалары илə ҝет-ҝəллə инсанын газана билəҹəји шејлəр,
тəнһалыға чəкилмəклə əлдəн чыхмыш олур. Тəбиидир ки, һəмин
мəнафенин əлдəн чыхмасы тəнһалыға чəкилмəјин ејблəриндəн

биридир. Дејилəнлəри нəзəрə алараг башгалары илə рабитəдə олмағын
бə’зи фајдаларыны бу шəкилдə садаламаг олар:

А – Өјрəниб-өјрəтмəк. Гаршылыглы өјрəниб-өјрəтмəјин əһəмијјəти
һəр кəсə ајдындыр вə əн үстүн ибадəтлəрдəн сајылыр. Тəбиидир ки,
башгалары илə үнсијјəтдə олмадан өјрəниб-өјрəтмəк дə һасил олмур.
Тəнһалыға чəкилəн шəхсин елм өјрəниб-өјрəтмəк имканы олмур.
Ајдындыр ки, тəнһалыға гапылмагла дини вə дүнјəви елмлəри
өјрəнмəкдəн ҝери галан кəс, əҝəр дининин еһкамларыны өјрəнə
билмəсə, дүнјəви биликлəрдəн хəбəрсиз галса, сағалмаз
бəдбəхтликлəрə мүбтəла олаҹагдыр. 

Б – Гаршылыглы фајдалар. Тəбиидир ки, халгдан бəһрəлəнə билмəк
үчүн онларла тиҹарəтдə, əлагəдə олмаг лазымдыр. Бу мүһүм иш
башгалары илə рабитə гурмадан мүмкүн дејил. Башгаларындан хејир
ҝөтүрмəк истəјəн кəс ҝəрəк тəнһалыға чəкилмəји тəрк вə халгла
гајнајыб-гарышмағына сə’ј етсин. Әлбəттə, онун сə’ји вə иши Аллаһын
истəклəри јөнүндə əнҹам тапмалыдыр. 

Амма башгаларына хејир јетирмəјин гајдасы будур ки, шəхс өз малы,
ҹисми, фикири илə башгаларына бəһрə версин вə онларын
еһтијаҹларыны өдəсин. Һəгигəтдə башгаларынын еһтијаҹларыны
өдəмəјə галхмаг олдугҹа саваблы бир ишдир вə бу иш халгла
гајнајыб-гарышмадан һасил олмур. Халгын чијниндəн јүкү ҝөтүрə
билəн, онларын проблемлəринин һəллинə чалыша билəн шəхс, бөјүк
бир фəзилəтə наил олмушдур. Бу ҹүр мүһүм иш тəнһалыға үз тутмагла
һасил олмур. Ҝушəнишин олан инсан анҹаг фəрди ибадəтлəрини
(нафилə вə мүстəһəбби намазлар кими) вə шəхси ишлəрини ҝөрə билəр.

Ҹ – Тəрбијə етмəк вə тəрбијəлəнмəк. Јə’ни, халгын хошаҝəлмəз адəт
вə əхлагынын əлаҹына чалышмаг вə дөзмəк, нəфсин əзилмəси вə
шəһвəтин, истəклəрин пајимал олмасыны нəзəрдə тутуб ҹамаатын
хошаҝəлмəз əхлагына, əзијјəтлəринə сəбирли олмаг. Бу иш анҹаг
халгла гајнајыб-гарышдыгда мүмкүн олур. Нəфсин паклашмасы вə
өзүнүтəрбијə јөнүндə һеч бир иш ҝөрмəјəн, шəриəт ганунлары
чəрчивəсиндə шəһвəтини контрол едə билмəјəн шəхс үчүн, халгла
гајнајыб-гарышмаг (бу шəртлə ки, мүсбəт јөнлү олсун) тəнһалыға
чəкилмəкдəн даһа јахшыдыр. Башгаларыны тəрбијəлəндирмəк будур
ки, онлары пис ишлəрдəн горхудуб чəкиндирəсəн, неҹə ки, мүəллим өз
шаҝирди илə белə едир. Тəнһалыға чəкилмəклə əлдə едилəнлəр халгын
ичəрисиндə əлдə едилəн нəтиҹəлəрлə мүгајисə олунмалыдыр.
Ајдынлашдырылмалыдыр ки, халгла рабитəдə олмағын инсанын

əхлагынын паклашмасында ролу нə гəдəрдир, бундан сонра əн јахшы
јол сечилмəлидир. 

Д - Башгалары илə достлуг вə үнс. Бу мүһүм иш мəҹлислəрдə
иштирак етмəк, башгалары илə отуруб-дурмагла һасил олур. Әлбəттə,
инсаны һарама чəкəн мəҹлислəрдəн узаг олмаг лазымдыр, достлуг
Аллаһын истəклəри вə шə’рин бујруглары əсасында гурулмалыдыр.
Инсан онун камалыны, билијини зəнҝинлəшдирəн мəҹлислəрə
гатылмалыдыр, инсанын вахтыны һəдəрə верəн, мадди вə мə’нəви
зəрəрлəр баһасына баша ҝəлəн мəҹлислəрдəн узаг ҝəзилмəлидир.
Инсанын хошбəхтлијə, бəдбəхтлијə наил олмасында достун, јолдашын
ролу чох бөјүкдүр. Бу ҹəһəтдəн дə достун сечилмəсинə һəддəн артыг
диггəт едилмəлидир. 

Пејғəмбəр (с) бујурур: “- Инсан өз достунун дининдəдир. Белə исə,
сиздəн һəр бириниз бахыб ҝөрсүн киминлə достлуг едир.”

Лоғман, алимлəр, үлəма илə отуруб-дурмағын əһəмијјəти һаггында
оғлуна дејир: “- Өвладым! Алимлəрлə һəмсөһбəт ол вə гаршыларында
тəвазөкар олуб дизи үстə отур. Бил ки, гəлблəр һикмəтлə дирилик
тапыр, неҹə ки, өлмүш торпаг јағыш илə ҹана ҝəлир.”

Вə ја, Сə’ди, алим вə абидлə һəмсөһбəт олмағын фəрги барəдə дејир:
“- Суфилəр ханəҝаһындан бир нəфəр үз дөндəриб мəдрəсəјə ҝəлир.
Ондан сорушдум: “- Алимлə абид арасында нə фəрг ҝөрдүн ки, ону
бурахыб буну тутдун?” Деди: “- О далғалар арасындан өз килимини
дартыб чыхартмаға чалышырды, амма бу ҹəһд едир ки, боғуланы
дартыб чыхартсын.”

Е - Ҹəмијјəт арасында олмағын фајдаларындан бири дə саваб газаныб
башгаларына да саваб газандырмагдыр. Саваба наил олмаг халгын јас
мəрасимлəриндə иштирак етмəклə, хəстəлəрə баш чəкмəк,
дост-танышын евинə ҝет-ҝəл етмəк вə онларын гəминə, севинҹинə
шəрик олмагла һасил олур. Чох вахт бу кими мəрасимлəрə гатылмаг
мүсəлманларын гəлбинин шад олмасына, гардашлыг əһдинин
мөһкəмлəнмəсинə сəбəб олур. Бунун өзүнүн бөјүк савабы вардыр.
Амма башгаларына саваб јетирмəк будур ки, гапыны башгаларынын
үзүнə ачыг гојсун ки, ҹамаат мүсибəтдə, сыхынтыда онун евинə ҝəлə
билсин вə дəрдинə шəрик олуб гəмхары олсун, шадлыгларда онун
не’мəтиндəн бəһрəлəниб, она ҝөзајдынлығы вериб тəбрик десин. Бу
ишлəрлə ҹамаат саваба батмыш олур. Әҝəр бир нəфəр алим евинин
гапысыны башгаларынын үзүнə ачыг гојса, бу иш сəбəб олаҹаг ки, халг
ону зијарəт етмəклə саваб газансын. 

Ә – Тəвазөкарлыг. Башгалары илə отуруб-дурмағын нəтиҹəсиндə
инсанда тəвазөкарлыг хислəти мејдана чыхыр ки, тəнһалыға

чəкилмəклə инсан јүксəк мəгамлардан сајылан бу хислəтə наил ола
билмир. Чүнки һəрдəн кибрин өзү инсанын тəнһалыға үз тутмасына
сəбəб олур. 

Нəгл едирлəр, бир нəфəр алим һикмəтə даир 360 рисалə јазыр. Иш о
јерə чатыр ки, Аллаһ јанында јүксəк мəгам саһиби олдуғуну ҝөрүр.
Аллаһ онун зəманəсинин пејғəмбəринə вəһј едир ки: “- О алимə сөјлə,
-“сəн јер үзүнү нифагла долдуруб бир-биринə вурмусан, Мəн сəнин
пəришанлыға сəбəб олан ишлəрини бəјəнмирəм.” Бундан сонра һəмин
алим тəнһалыға чəкилир, ҹəмијјəтдəн араланыр вə јерин алтында
балаҹа бир дахмада јашамаға башлајыр. Һəмин алим өз-өзүнə дејир: “-
Инди Аллаһ-Тəала мəндəн разы галаҹагдыр.” Аллаһ өз пејғəмбəринə
вəһј ҝөндəрир ки, - “она денəн халгла гајнајыб-гарышмајынҹа, онларын
əзијјəтлəринə сəбр етмəјинҹə Мəн сəндəн разы олмајаҹағам.” Бу
сөзлəри ешидəн алим өз хəлвəт дахмасындан чыхыб ҹамаат арасына
гатылыр – күчəдə, базарда адамларла һəмсөһбəт олур, бир сүфрəдə
əјлəшиб чөрəк јејир. Нəһајəт, Аллаһ вəһј едир: “- Инди сəндəн разы
галдым.”

О гəдəр инсанлар олуб ки, евлəриндə отуруб ҹамаатдан аралы
ҝəзиблəр вə һəмин тəнһалыға гапылмалары онларын тəкəббүрүнə сəбəб
олуб. Бундан сонра һəмин тəкəббүр онларын ҹамаатла
гајнајыб-гарышмаларына мане олуб, чүнки башгалары илə бир
мəҹлисдə отурмағы өзлəринə сығышдырмајыблар. 

Ж – Тəҹрүбə газанҹы. Инсан ҹамаат арасында тəҹрүбə газаныр, чүнки
инсан башгаларынын арасында олмагла онлары фикирлəринə,
əмəллəринə вагиф олур. Онларын əмəллəриндəн һəјатда
дүшүб-чыхдыглары чəтинликлəрдəн аҝаһ олмагла, һəјатын дүзҝүн
јолуну баша вурмагда өзлəринə тəҹрүбə топлајырлар. Мə’лумдур ки,
инсан əгли тəкликдə онун дүнјасына вə дининə лазым олан шејлəри
анламаға кифајəт етмир вə бу ишлəрдə тəҹрүбə она көмəк едир.
Тəҹрүбəси олмајан кəсə тəнһалыға чəкилмəк фајда вермир. 

Дејилəнлəрə əсасəн ајдын олду ки, нə бүтөвлүкдə тəнһалыға
чəкилмəји рəдд етмəк олар, нə дə бүтөвлүкдə ҹамаатла
гајнајыб-гарышмағы, ҝет-ҝəл етмəји мүсбəт һал кими гијмəтлəндирмəк
олар. Һəр кəсин өз руһијјəсинə, отуруб дурдуғу адамларын руһијјəсинə
вə бу əлагəлəрин мəгсəдинə ҝөрə һөкм фəрг едир. Бир сөзлə, ҹамаатдан
узаг ҝəзмəк дүшмəнчилијə вə əдавəтə сəбəб олур, онларла ифрат һəддə
гајнајыб-гарышмаг исə инсанын əхлагыны корлајыр. Буна ҝөрə дə
инсан бүтүн һалларда бу икисинин арасында олан орта һəддə риајəт
етмəлидир. 

Үлфәт вә гардашлыг илаһи не’мәтләр сырасында
Шүбһəсиз Аллаһ јаратдығы бүтүн шејлəри – дағдан, дəрəдəн,

мешəдəн, дəниздəн тутмуш, инсанлара, һејванлара гəдəр – һамысыны
не’мəт гəрар вермишдир. Фəнн əһлинин тə’бирилə десəк, бу алəм
һəмаһəнҝ, һармоник бир системə маликдир ки, онун бүтүн һиссəлəри
бир-бирилə сых əлагə тəшкил едирлəр. Вагијјəтдə алəмə ҝөзəл, əһсəн
бир систем һакимдир вə һəр шеј өз јериндə гəрар тутмушдур. Бүтүн
јарадылмышлар бир-бири илə сых рабитəдə олуб, бир-бириндəн
бəһрəлəнирлəр. Бу ганунаујғунлуг сырасында инсанлар Аллаһын
һəјатда онлар үчүн нəзəрдə тутдуғу һəдəфə ҝөрə ки - бу һəдəф инсанын
камала јетмəсидир – бир-бирилəринə фајдалы олуб, бир-бирилəриндəн
мүсбəт бəһрəлəнмəлидирлəр. Башга бир тəрəфдəн, Аллаһ-Тəаланын
əслиндə инсанлары əһсəн систем хəттиндə камала доғру
ирəлилəмəлəри үчүн бир-бирилəринə не’мəт гəрар вермəсинə
бахмајараг, амма инсан фаили-мухтар олдуғу үчүн Аллаһын
не’мəтлəрини бəдбəхтлијə вə зəрəрə дə чевирə билəр. Неҹə ки, Аллаһ
бујурур: “Мəҝəр ҝөрмəзми олдун, Аллаһын не’мəтини күфрлə неҹə
дəјишмиш онлар, өз гөвмлəрини дə мəһвə јуварлатмышлар?”

Дејилəнлəри нəзəрə алсаг, инсанлар башгаларынын онлардан
бəһрəлəнə билмəлəри үчүн, һəм өзлəрини башгалары үчүн не’мəтдə
гəрар верə билəрлəр, һəм дə онларын бəдбəхтлијə дүчар олмаларына
сəбəб ола билəрлəр. Гардашлыг вə достлуг əлагəлəри илаһи
не’мəтлəрдəн бири олуб Аллаһын хүсуси инајəтини дашыјыр, о јерə
гəдəр ки, Аллаһ бујурур: “Аллаһын ипиндəн јапышын һамылыгла,
ајрылмајын ондан. Анын Аллаһын сизə вердији бол не’мəти. Дүшмəн
идиниз бир заман, гəлблəринизи Аллаһ бирлəшдирди. Онун не’мəтилə
гардаш олдунуз...”

Белə исə, халг арасында илаһи не’мəт олан үлфəт вə пејвəндин гəдри
билинмəлидир, һəмчинин бу үлфəтин мөһкəмлəндирилмəсинə
чалышылмалыдыр. Бир мүсəлман сə’ј етмəлидир бүтүн һалларда өз
мүсəлман гардашынын гəмхары вə јавəри олсун. 

Имам Садиг (ə) бујурур: “- Мүсəлман мүсəлманын гардашы, онун
ҝөрəн ҝөзү вə бəлəдчисидир. Мүсəлман мүсəлмана хəјанəт етмəз, зүлм
рəва билмəз, јалан демəз вə онун гејбəтини етмəз.”

Амма демəк олмаз бүтүн инсанларла əлагə јаратмаг јахшыдыр вə
елəҹə дə əксинə, демəк олмаз инсанларла отуруб-дурмаг мүтлəг
шəкилдə зəрəрлидир вə инсан һеч кимлə ҝет-ҝəл етмəмəлидир. Бəлкə
елə бир ме’јары нəзəрдə тутмаг лазымдыр ки, онун əсасында мүсбəт
јөнлү əлагəлəри инсанын зəрəринə сəбəб олан əлагəлəрдəн ајырмаг

мүмкүн олсун. Инсан она мə’нəви вə илаһи һəдəфлəрə чатмагда көмəк
едəн мəҹлислəри, инсанлары танымалыдыр, билмəлидир ки, руһи
тəкамүлə чатмасы үчүн киминлə отуруб дурмалыдыр вə ја кимə мүсбəт,
тəрбијəви тə’сир гоја билəҹəјини ајырд етмəлидир. Башгаларына
мүсбəт тə’сир ҝөстəрмəјин өзү дə инсанын тəкамүлүнə сəбəб олур.
Әҝəр инсан башгаларына хидмəт етмəји өзүнə борҹ билсə - истəр
мадди хидмəт олсун, истəрсə дə мə’нəви – вə өзүнə вəзифə билдији
үчүн башгаларыны доғру јола јөнəлтсə, өзү тəкамүл едəҹəкдир. Чүнки
инсанлыг вəзифəсини јеринə јетирдијинə ҝөрə Аллаһа ибадəт етмиш
олур вə нəтиҹəдə даһа да камиллəшир. 

Һəгигəтдə бу алəмдə, биз башгаларына нə гəдəр хидмəт етсəк, əҝəр
дүзҝүн вə шəриəтин бујуруглары əсасында олмуш олса, һəмин хидмəт
һəгигəтдə өзүмүзə гајыдаҹаг; јə’ни Аллаһа ибадəт етмиш олуруг вə
савабы өзүмүзə аид олаҹагдыр. Демəли, əҝəр иҹтимаи əлагəлəр
инсанын башгаларына хејир вермəсинə вə ја башгаларындан өзүнə
мə’нəви хејир ҝөтүрмəсинə сəбəб оларса, гајнајыб-гарышмагла даһа да
јахшы һəдəфинə фикир верəрсə вə елми, гəлби диггəти артмыш оларса,
бу ҹүр иҹтимаи əлагəлəр онун үчүн дəјəрлидир. 

Бунун мүгабилиндə инсанын онун дүнјасына вə ахирəтинə һеч бир
хејри олмајан мəҹлислəрə гатылмасы, онун ҝерилəмəсинə, гəфлəтинə
сəбəб олан јерлəрə ҝет-ҝəл етмəси бəјəнилəн дејил. Буна ҝөрə дə һəр
инсаны достлуға сечмəк дүзҝүн дејил. Достун јүксəк вə дəјəрли
хислəтлəри достлуға сəбəб олмалыдыр. Әлбəттə, достда олан һəмин
али хислəтлəр башгалары илə һəмсөһбəт олдуғунда тə’сир бағышлајыр.
Дүздүр ки, бə’зи достлуглар дүнјəви фајдалара ҝөрə олур, һəр ики
тəрəф пулу, вəзифəни нəзəрдə тутурлар, амма əн мүһүм фајдалар дини
фајдалардыр. Мəсəлəн, һəмсөһбəтин елминдəн, əмəлиндəн, јүксəк
мə’нəви мəгамындан фајдаланмаг кими. 

Достун сечилмәси ме’јары
Мүнасиб досту сечмəјин чəтинлији, јахшы вə пис достун инсана

ҝөстəрə билəҹəји мəнфи вə мүсбəт тə’сири нəзəрдə тутараг Ислам
гајнагларында досту сечмəјин ме’јарларыны бəјан едəн фəсиллəрə јер
верилмиш, əхлаг устадлары мүнасиб достун хүсусијјəтлəрини
садаламышлар. О ҹүмлəдəн, Аллаһын Рəсулундан (с) сорушанда ки, əн
јахшы дост кимдир, ҹавабында бујурур:

“- О кəсдир ки, ҝөрүшү Аллаһы сизə хатырладыр, данышығы
елминизи артырыр вə əмəли ахирəти сизин јадыныза салыр.”

Һəзрəт Исанын (ə) сəһабəлəри ондан сорушанда ки, киминлə
отуруб-дураг, ҹавабында дејир: “- О кəслə отуруб-дурун ки, ону

ҝөрмəјиниз Аллаһы сизин јадыныза салсын, əмəли сизи ахирəтə
мүштаг етсин вə елми сизин əглинизи, мəнтигинизи артырсын.”
Һəмчинин онлара бујурур: “- Ҝүнаһ əһлиндəн узаглашмагла Аллаһа
јахынлашын, ҝүнаһкарларла дүшмəн олмагла Аллаһла дост олун вə
онлары гəзəблəндирмəклə Аллаһын ризајəтини газанын.”

Гур’ани-Кəрим Һаггын вə илаһи пејғəмбəрлəрин јолундан чыхмагла
өзүнə вə башгаларына ситəм едəрəк Аллаһын гəзəбинə ҝəлмиш
зијанкарын дилиндəн белə бујурур:

“Вај һалыма! Каш филанкəси өзүмə дост етмəјəјдим; 
Анд олсун ки, Гур’ан мəнə ҝəлдикдəн сонра мəни ондан (Гур’ана

иман ҝəтирмəкдəн) о сапдырды. Шејтан инсаны (јолдан чыхартдыгдан,
бəлаја салдыгдан сонра) јалгыз бурахар (зəлил, рүсвај едəр).

Бу гəбилдəн олан ајəлəр она дəлалəт едир ки, инсанын азмасына
сəбəб олан амиллəрдəн бири дə јарарсыз вə намүнасиб достлардыр.
Буна ҝөрə дə тапшырылыр ки, мө’мин батини чиркин адамлардан вə
ҝүнаһ үстүндə дүзəнлəнмиш мəҹлислəрдəн узаг олсун. Әлбəттə,
инсанлар һамысы бир ҹүр дејиллəр. Бə’зилəри елə мөһкəм ирадəјə
маликдирлəр, өзлəрини елə һазырлајыб бəркитмишлəр ки, һəр һансы
шəраитдə тə’сир алтына дүшмүрлəр, əксинə, гаршы тəрəфи тə’сир
алтына алырлар. Амма бə’зилəри ирадəнин сүстлүјүндəн, иманын
зəифлијиндəн, һəр кимлə отуруб-галхсалар гаршы тəрəфин
рəнҝи-руһуну мəнимсəјирлəр. Бунун үчүн дə инсан киминлə
отуруб-дурдуғуна диггəт етмəлидир. Ирадəлəри ҝүҹлү оланлар да
башгаларынын тə’сир алтына дүшмəмəлəринə бахмајараг бахыб
ҝөрмəлидирлəр кимдəн даһа чох фајда ҝөтүрə билəрлəр, киминлə
отуруб-дурмалары даһа мəслəһəтлидир. 

Демəли, һəр бир шəраитдə ҹамаат арасында олдугда, əҝəр онларла
отуруб-дурмаг Аллаһы бизим јадымыза салырса, онунла
отуруб-дурмагла бизим елмимиз артырса, онларын көмəклији илə
һəјатын дүзҝүн јолунда раһат гəдəм ҝөтүрə билириксə, мə’лумдур ки,
бу ҹүр əлагəлəр тəрбијəви вə лазымлыдыр; амма бундан гејри сурəтдə
ҹамаат арасына гатылмалар əкс вə хошаҝəлмəз нəтиҹəлəр верəҹəкдир.
Демəли, мүтлəг шəкилдə дејə билмəрик ки, һəр ҝөрүш јахшыдыр вə
инсан һəр мəҹлисə ҝедиб һəр кəслə отуруб-дурмалыдыр. Инсан
ҝүлəрүзлүјү, хошрəфтар олмағы бəһанə едиб һəр кəслə əлагə
јаратмамалыдыр. Һəгигəтдə бу ҹүр фикирлəрлə инсан өзүнү алдатмыш
олур. 

Һəр кəслə ҝет-ҝəл етмəк инсанын хејринə дејил. Чох вахт инсан
əввəлдə пак нијјəтлə мəҹлисə дахил олур, сонра анлајыр ки, бу мəҹлисə
гатылмағы онун зијанына имиш. Чүнки, ҝөрүр јахшы һесаб етдији

адамлар гејбəт, јалан, биһудə сөзлəр данышырлар вə ону дүнјəви
кечиҹи лəззəтлəрə дə’вəт едирлəр. Ја рəфтарлары бир ҹүрдүр ки,
инсаны дүнјаја чəкир вə ахирəтдəн гафил едир. Белə олан сурəтдə
инсан хошүзлүјүн јахшы əхлаг олдуғуну бəһанə едиб онларын
сырасына гатылмамалыдыр. Амма өзүнə ҝүвəнирсə, мə’нəви ҝүҹү
онлара тə’сир ҝөстəрəҹəк гəдəр ҝүҹлүдүрсə гатылмағын манеəси
јохдур. Дүздүр ки, билир онларын рəфтары бəјəнилмəздир, амма
онлары моизə вə нəсиһəтлə һидајəт едə билəҹəјинə архајындыр. Әмр бе
мə’руф, нəһј əз мүнкəр нијјəти илə - ки, мүгəддəс шəриəтдə бу ишə
хүсуси əһəмијјəт верилир – белə ҝет-ҝəллəр  јахшы ола билəр. 

Рəвајəтлəрин бириндə пејғəмбəр (с) бујурур: “- Бахын ҝөрүн киминлə
јолдашлыг едирсиниз, чүнки һəр кəсин өлүмү чатанда Аллаһын
һүзурунда достларыны онунла гаршы-гаршыја  гојарлар. Әҝəр
достлары  јахшы дəстəдəн олсалар, ону да јахшыларын сырасында
јерлəшдирəрлəр, əҝəр пислəрдəн олсалар, о да һəмин зүмрəдə јер
тутар.”

Демəли, əҝəр суал олунса ки, Ислам əхлагы бахымындан ҹəмијјəт
арасына гатылмаг, инсанларла гајнајыб-гарышмаг јахшыдыр, јохса
тəклијə чəкилиб ҝушəнишин олмаг, ҹавабында дејирик: белə дејил ки,
ҝет-ҝəл етмəк бүтүн һалларда јахшы олсун, тəклијə чəкилмəк пис;
мəсəлə ондадыр ки, инсан ону ҝүнаһа сүрүклəјəн, һагг јолдан аздыран,
иманынын зəифлəјиб шəккə-шүбһəјə дүшмəсинə сəбəб олан кəслəрдəн
кəнарлашмалыдыр. Бу кими азғын мəҹлислəрдəн, адамлардан
узаглашыб тəклијə чəкилмəк лазым вə јериндə атылан аддымдыр. 

Бунун гаршылығы олараг инсанларла гајнајыб-гарышмағы тəрк
етмəк, иҹтимаи мəсəлəлəрдəн кəнарда галмаг, инсаны Аллаһын
иҹтимаи һəјатын сајəсиндə гəрар вердији бир сыра не’мəтлəрдəн
мəһрум едир вə ону башгаларынын гаршысында ҝөрмəли олаҹағы
вəзифəлəрдəн сахлајыр. Һəгигəтдə тəклијə чəкилмəјин мəнфи ҹəһəти
будур ки, бир сыра ваҹиб əмəллəрин тəрк едилмəсинə сəбəб олур.
Инсан иҹтимаи һəјатын сајəсиндə камил олан елм вə билик кəсб
етмəкдəн галыр, онун дүнјасы вə ахирəти үчүн башгаларынын она едə
билəҹəји мадди вə мə’нəви көмəклəрдəн, сағлам əхлаги
адəт-əн’əнəлəрдəн мəһрум олур. Әҝəр һəр кəс тəклијə гапылыб бир
кəнарда ибадəтлə мəшғул олмаға башласа, башгалары илə
гајнајыб-гарышмаса, Исламын иҹтимаи ганунлары мəəттəл вə
дондурулмуш олаҹагдыр. Буна ҝөрə дə башгалары илə
гајнајыб-гарышмағын вə əлагəлəри кəсмəјин - һəр биринин өз јери вар
вə јериндə һəр бири бəјəнилəндир. Елə-белə тəнһалыға чəкилмəк јахшы
дејил. Амма ријадан узаг олмаг үчүн башгаларынын ҝөзүндəн узаг бир

јердə ибадəт етмəјин ејби јохдур. Ҝүндəлик проблемлəрин вə ҹамаатла
олан əлагəлəрин бу ибадəтлəрə мане олмамасы үчүн јахшы оларды бу
кими əмəллəр тəкликдə вə ҝеҹəлəр ҝөрүлсүн. Чүнки ҝеҹə, Аллаһа
ибадəт едиб мүнаҹата чəкилмəк үчүн мүнасиб замандыр. Инсан бу
вахтлары ҝүндəлик фəалијјəтлəриндəн азад олур, өзү һаггында
дүшүнмəјə фүрсəт тапыр вə Аллаһы јад етмəклə гəлбини ҹилалајыр.
Аллаһ-тəала бујурур: “Шүбһəсиз ки, ҝеҹə (намаз гылмаг үчүн јатагдан)
галхмаг (чох чəтин олса да) даһа əлверишли вə (о заман) сөз демəк
(Гур’ан охумаг, дуа етмəк) даһа мүнасибдир! Чүнки ҝүндүз (ја
Пејғəмбəр) сəнин узун-узады давам едəн (дүнјəви) ишлəрин вардыр.”

Ҝүндүз вахты инсан əлинə тəсбиһ алыб зикрə мəшғул олмамалыдыр,
əксинə, ҹамаат арасына гатылыб онларын кəнарында өз вəзифəсинə
əмəл етмəлидир. Инсанларын арасына гатылмадан, башгалары илə
гајнајыб-гарышмадан, тəк бир отаға гапылмагла вə ја мəсҹиддə ҝүн
кечирмəклə нə елм өјрəнмəк олар, нə елм өјрəтмəк, нə дə башгаларыны
һидајəт етмəк олар. Тəнһалыға чəкилмəклə инсан иҹтимаи хејријјə
ишлəриндə иштирак етмəкдəн, ҹəмијјəт гаршысында бир фəрдин
дашыдығы вəзифəлəрдəн мəһрум олур. Инди ҝөр сијаси сəһнəдə,
дахили вə бејнəлхалг мəсəлəлəрдə, диҝəр өлкəлəрин мүсəлманларына
көмəк етмəкдə инсан һансы мəс’улијјəтлəрдəн бојун гачырмыш олур.
Башга бир тəрəфдəн, инсан елə билмəмəлидир ки, ҹəмијјəтдə бу ҹүр
ҝөрүлмəли, газаныла билəҹəк саваб вə хејир ишлəр варса, демəли һəр
ҹəмијјəтдə, һəр јығынҹагда киминлə ҝəлди һəр һансы сурəтдə əлагəлəр
гурмаг јахшыдыр. Бу ҹүр фикрин өзү инсанын азмасына сəбəб ола
билəр. Өндə ишарə едилдији кими инсан отуруб-дурмағын һəр јөнүнү,
шəр’и тəрəфлəрини нəзəрə алыб риајəт етмəјə сə’ј етмəлидир ки, өз
əсли һəдəфиндəн јајынмасын. Имам Багир (ə) өз тəрəфдарларындан
Салеһ адлы бирисинə бујурур: “- Сəни ағладан, сəнə нəсиһəт едəн
кəсин далысынҹа ҝет. Сəни ҝүлдүрүб вə алдадан кəсин архасынҹа
ҝетмə. Тезликлə Аллаһын јанына ҝедиб өз ишлəриниздəн аҝаһ
олаҹагсыныз.”

Гафилләрин арасында Аллаһы јад етмәјин әзәмәти
Әҝəр инсан билмəдəн гафиллəрин арасына дүшсə вə ҝөрсə ки, һəмин

ҹамаат Аллаһа вə ахирəтə биҝанəдирлəр, белə олан һалда о нə
етмəлидир ки, ҝүнаһа алудə олмасын. Әҝəр онларын арасындан хариҹ
олмаг истəсə, мүнасиб мүнасибəт ҝөстəрмəјəҹəклəр вə ола билсин белə
баша дүшсүнлəр ки, о өзүнү башгаларындан үстүн тутур. Ислам
əхлагына ҝөрə инсан өзүнү башгаларындан үстүн билмəмəлидир, нə дə
заһирдə буну бирузə верəҹəк һəрəкəт етмəмəлидир. Неҹə ки, Пејғəмбəр

(с) Әбузəрə етдији нəсиһəтлəринин бириндə - ки, бундан габаг бу
барəдə бəһс едилди – бујурур: “- Инсан ҹамааты Аллаһын əзəмəти
гаршысында дəрракəсиз дəвəлəр кими ҝөрмəјинҹə вə сонра өзүнə
бахыб өзүнү һəмин ҹамаатдан даһа ашағы ҝөрмəјинҹə, камил елмə
јијəлəнə билмəз.”

Һəтта инсан өзүнү фасиг адамдан да үстүн ҝөрмəмəлидир. Ола билəр
һəмин фасиг адамын төвбə етмəклə ҝүнаһы бағышланмыш олсун, амма
һəмин мө’мин өз ибадəтинə архајын олуб гүрура вə худпəсəндлијə
алудə олмагла өзүнү һəлакəтə сүрүклəсин. Буна ҝөрə дə бə’зəн инсан
елə шəраитлə үзлəшмəли олур ки, һəмин шəраитдəн доған зəрурəтə
ҝөрə, башгалары ондан бəдҝүман олмасынлар дејə өзүнү ҹəмијјəтдəн
гыраға чəкə билмир. Бундан əлавə, һəрдəн əмр бе мə’руф, нəһј əз
мункəр етмəк үчүн ҹəмијјəтин ичинə гатылмалы олур. Ҝүнаһа мəшғул
адамларын ичиндə олмағын, онлары горхутмағын өзү нəһј əз мункəр
үчүн бир васитəдир. Јə’ни, инсан онларын ичиндə олуб онлара мүсбəт
тə’сир ҝөстəриб саваб да газана билəр. Амма вəзијјəт һəмишə бу ҹүр
олмур, јə’ни бə’зəн инсан бир дəстə инсанла растлашмалы олур ки,
хејир əһли дејиллəр, гафилдирлəр,бош-бош данышырлар, амма
бунунла белə ҝүнаһ да етмирлəр ки, онлара нəсиһəт етмəк, нəһј əз
мункəр етмəк ваҹиб олсун. Бу ҹүр дəстə илə əлагəдар ки, Пејғəмбəр (с)
бујурур: “- Еј Әбузəр! Гафиллəр арасында Аллаһы јад едəн кəс, дөјүш
мејданында дөјүшдəн гачанлар арасында мүгавимəт ҝөстəриб ҹиһад
едəн кəс кимидир.”

Инсан гафиллəрин арасында олдуғу һалда онлардан фајдалы бир шеј
ҝөрүб-ҝөтүрмүрсə, сə’ј едиб диггəтини Аллаһ-Тəалаја тəрəф јөнəлтсин
ки, һəмин ҹəнҝ мејданында башгаларынын гачдығы бир вахтда тəк
галыб дүшмəнин мүгабилиндə мүгавимəт едəн кəс кими олсун. Өндə
ишарə етмишдик ки, тəкликдə дүшмəнин габағында дајаныб ҹиһад
едəн кəслə Аллаһ ифтихар едиб мəлəклəрин јанында өјүнəр. Һəмчинин
Аллаһ гафиллəр арасында Аллаһы јад едəн мө’мин илə дə өјүнүр.

Инсанын өз данышығына нисбәтдә мәс’улијјәт
дашымасы

Сонра Пејғəмбəр (с) бујурур: “- Еј Әбузəр! Јахшы досту олмаг
тəкликдəн јахшыдыр вə тəнһалыг пис достдан јахшыдыр, хејирли
данышыг сүкутдан јахшыдыр, сүкут шəр данышыгдан јахшыдыр.”

Тəбии олараг инсан башгалары илə ҝет-ҝəл едəндə сөһбəт  мəҹлисинə
дə дүшмəли олур; бу һалда сүкут јахшыдыр, јохса данышмаг?
Дедијимиз кими, тəнһалыға чəкилмəклə гајнајыб-гарышмағын көклү
ме’јарлары фəрглидир, һəрдəн ҝет-ҝəл етмəк јахшыдыр, һəрдəн дə

тəнһалыға чəкилмəк. Данышмаг вə сүкут етмəк барəсиндə дə сабит
ме’јарымыз јохдур. Бахыб ҝөрүлмəлидир данышыг һансы нијјəтлə
апарылыр, һансы мəгсəдлə данышырсан. Данышмаг Аллаһ нијјəти илə,
башгаларына фајда вермəк нијјəтилə олдугда бəјəнилəндир. Јə’ни бу
данышыгла инсанын Аллаһа диггəти артмыш олсун вə башгалары да
ондан бир шеј өјрəнə билсинлəр. 

Һəр һалда јахшы сөһбəт о сөһбəтдир ки, башгаларыны һидајəт етмəк
вə лазым олан камала чатдырмаг үчүн едилмиш олсун, истəр бирбаша
мə’нəви, ахирəви тəкамүллə əлагəдар олсун, истəрсə дə мə’нəви
тəкамүлə чатмаг үчүн мүгəддимəлəр барəсиндə олсун, јə’ни дүнја
ишлəри илə əлагəдар. Чүнки данышанын гəрəзи, мадди васитəлəри
мисал чəкмəклə динлəјиҹини аҝаһ едиб онун үчүн камала ҝөтүрəн
јоллары һамарламагдыр. Чүнки камал вə инсанијјəт јолунда инсанын
мадди имканларындан бəһрəлəнмəси инкаредилмəз вə гачылмаздыр.
Амма, бир һалда ки, инсан нə өзү өз данышығындан бəһрəлəнир, нə
башгалары, бу һалда сакит отуруб динмəмəк јахшыдыр. Мараглы
бурасыдыр ки, рəвајəтлəрдə данышмаг јох “имла” тə’бири
ишлəдилмишдир. Бу тə’бирдə бир инајəт вардыр: əрəб вə фарс
диллəриндə “имла”нын мə’насы будур ки, бир нəфəр бир шеји десин,
башгасы исə ону јазсын. Инсанын данышдығы һəр сөз имла дејил,
чүнки һəр дəфə башгалары јазсын дејə данышмыр. Онда бəс Пејғəмбəр
(с) нијə демир: јахшы сөз сүкутдан јахшыдыр вə сүкут шəр сөздəн
јахшыдыр? “Имла” тə’биринин ишлəдилмəси үчүн ики нөгтəни
вурғулаја билəрик:

Биринҹи нөгтә: инсан данышдығы заман сөзлəри ешидəнин зеһнинə
јазылыр вə онун зеһн анбарында јер тутур. Бунун үчүн дə бахыб диггəт
едилмəлидир ки, ешидəнин зеһнинə һансы сөзлəр һəкк олур вə һансы
тə’сири гојур. Данышмаг тəкҹə ағыз бошлуғундан сəслəри хариҹə
өтүрмəк дејил; бундан əлавə, сөзлəр мүəјјəн тə’сир мəншəји олуб инсан
данышдығы заман санки башгалары тəрəфиндəн јазылыр. Бунун үчүн
дə диггəт етмəк лазымдыр ки, башгаларынын руһунда һансы тə’сири
гојуруг вə нə кими шејлəри онун зеһниндə вə үрəјиндə һəкк едирик.
Әҝəр о сөз хејирдирсə, дејилмəси дə јериндəдир, ҝəрəк дејилə, бу ҹүр
сөзүн ҝөстəрдији тə’сир дə јахшы олаҹаг, амма хејир сөз дејилсə, инсан
нијə башгаларынын зеһниндə мəнфи тə’сир бурахан хошаҝəлмəз сөзлəр
данышмалыдыр!

Икинҹи нөгтә: инсанын данышдығы һəр шеји јазмаға ики мəлəк
тə’јин олунмушдур, буна ҝөрə дə онун сөзлəринə “имла” да аид едилир.
Неҹə ки, Аллаһ бујурур: “Дедији һəр сөзү (јазмаг үчүн) онун јанында
һазыр дуруб ҝөзлəјəн (ики мəлəк) вардыр.”

Башга бир јердə Аллаһ јенə дə бујурур: “Хејр, (сиз кафирлəр тəкҹə
Аллаһын кəрəмини данмырсыныз), даһа доғрусу, сиз һагг-һесаб ҝүнүнү
јалан сајырсыныз! Сизин үстүнүздə ҝөзəтчи мəлəклəр –
(əмəллəринизи) јазан вə (Аллаһ дəрҝаһында) чох һөрмəтли олан
мəлəклəр вардыр.”

Мө’минлә бир сүфрәдә отурмағын һүснијјәти вә фасигин
сүфрәсиндән чәкинмәк

Ардынҹа Пејғəмбəр (с) бујурур: “- Еј Әбузəр! Иманлы адамлардан
башга һеч кимлə отуруб-дурма, сүфрəнə Аллаһдан чəкинəн кимсəдəн
башга кимсəни əјлəшдирмə, сəнин өзүндə фасиг адамларын чөрəјини
јемə.”

Пејғəмбəр (с) рəвајəтин бу бөлүмүндə əввəлҹə башгалары илə
отуруб-дурмағын кејфијјəтини ачыглајыр, сонра онун бə’зи лазым олан
ҹəһəтинə тохунур. Башгалары илə гајнајыб-гарышмағын тəлəб етдији
шејлəрдəн бири дə онларла һəмсөһбəт олмагдыр, белə ки, башгалары
илə ҝет-ҝəл едəндə инсан онларла бир сүфрə башында да отурмалы
олур. Инсан белə ҝет-ҝəллəрдə мəҹбур олур өз əтрафындакы адамларла
јејиб-ичсин. Пејғəмбəр (с) бујурур: “ - мө’миндəн башгасы илə бир
јердə отурма, һəр кəсин чөрəјини јемə, һəр кəси гонаг чағырма.” Анҹаг
мө’минлə бир сүфрə башында отурун. 

Фасиг адамын чөрəјини јемəјин илк нəтиҹəси она дуз-чөрəк јолдашы
кəсилмəк вə онун миннəтини ҝөтүрмəкдир. Елə ки, инсан фасиг адама
гонаг олду, онун чөрəјини једи, əвəзиндə о да бундан бир шеј ҝөзлəјир
вə тəвəггеси олур ки, бунун да һансыса əјри ишини о дүзəлтсин.
Ҝөзлəјир ки, һансыса сəнəдə имза атсын, һансыса гејри-шəр’и иши
һəјата кечирсин. Һəрдəн адам мəҹбур олуб онун истəклəринə бојун
əјир. Бунун мүгабилиндə, əҝəр инсан фасиг адамларла бир јердə
отуруб-дурмаса, чөрəклəрини јемəсə, онларын миннəтини дə ҝөтүрмəз
вə белə олан сурəтдə ондан тəвəггелəри дə олмаз. Әҝəр ондан бир шеј
истəсəлəр, там ҹəсарəтлə хаһишлəрини рəдд едəр, чүнки һəмин хаһиши
јеринə јетирмəјə өзүнү сəлаһијјəтли билмир. Башга бир тəрəфдəн фасиг
адамын јемəјинин һалал олмасы мə’лум дејил. Онун Ислам
еһкамларына елə дə инамы, бағлылығы олмадығы үчүн пулуну,
малыны һансы јолла газандығы да мə’лум олмур, билинмир малынын
хүмсүнү, зəкатыны вериб, ја јох, малыны рүшвəтлə газаныб, ја һалал
зəһмəтлə. Инсан мө’минə е’тимад едə билəр, чүнки малыны һалал јолла
газандығына шəкки јохдур, амма фасигə е’тимад едə билмир. Чох вахт
олур инсан фасиг адамын чөрəјини јејир, сонра хəбəр тутур ки, һалал
дејилмиш. 

Дејилəнлəрдəн əлавə, бə’зи рəвајəтлəрдəн ҝөрүндүјү кими, шүбһəли
јемəклəр инсанын руһуна тə’сир гојур вə һəмчинин тəбии тə’сири дə
олур. Бахмајараг ки, инсан ону хəбəрсиз јејир, амма һəмин јемəк өз
тəбии вə мə’нəви тə’сирини ҝөстəрир. Бу барəдə бə’зи алимлəрдəн
гəрибə дастанлар да нəгл едилмишдир. Үлəмаларын бириндəн белə
нəгл едирлəр ки, о өз ханымына дејир: - “Мəнə елə ҝəлир ки, өлмүш
һејван əти јејирəм!” Арвады əринин бу сөзлəринə тəəҹҹүб едир, амма
јохлајыб ахтарыш апарандан сонра мə’лум олур ки, онларын истифадə
етдиклəри су анбарына һејван дүшүб өлүбмүш вə онлар да билмəдəн
бир мүддəт һəмин нəҹис олмуш судан истифадə едирлəрмиш. Һəмин
алим нəҹис сујун тəбии тə’сирини өз руһунда һисс едирмиш.

Бə’зи бөјүк шəхсијјəтлəрин һəјатларыны мүталиə едəндə ҝөрүрүк ки,
онлар һəр кəсин гонаглыг дə’вəтини гəбул етмирлəрмиш, һəр јерə
ҝетмир, һəр чөрəји јемирлəрмиш. Мө’ҹүзəли шəкилдə вə Аллаһын
инајəти илə һафизи-Гур’ан олмуш Кəрбəлаји Казымдан гəрибə рəвајəт
нəгл едирлəр. 

Тəлəбəлијин əввəл иллəриндə мəн Һөҹҹəтијјə мəдрəсəсиндə
галырдым. Кəрбəлаји Казым һəрдəн бизим мəдрəсəјə ҝəлəрди вə
тəлəбəлəр мараг үзүндəн ону имтаһана чəкəрдилəр, билмəк
истəјирдилəр доғрудан доғруја Гур’аны əзбəрдəн билир, јохса јох.
Кəрбəлаји чох гəрибə тəрздə Гур’аны һифз етмишди, һəтта Гур’ан
ајəлəринин ахырындан башлајыб тəрсинə шəкилдə əввəлинə гəдəр дејə
билирди вə Гур’анын нөгтəлəринин сајыны билирди. Кəрбəлаји һəр
кəсин евинə ҝетмəзди, бə’зилəринин дə’вəтини гəбул едəрди,
бə’зилəринкини гəбул етмəзди. Дејирди, - “бə’зи гонаглыглара
ҝедəндəн сонра гəлбимдə бир күдурəт, ағырлыг һисс едирəм вə
гонаглыгдан габаг ҝөрдүјүм нурлары артыг ҝөрмүрəм.”(Ајдындыр ки,
бу сөзлəр бизим идракымыздан чох јухарыдыр, амма бир һəгигəтдир.)

Рəһмəтлик ајəтуллаһ Мүртəза Һаири нəгл едирмиш ки, мəн
Ҹəваһирин китабыны Кəрбəлаји Казымын гаршысына гојдум, онун
савады олмадығы үчүн охуја билмəди, А-ны Б-дəн ајыра билмирди,
амма Гур’ан ајəлəринин үстүнə бармағыны гојуб дејирди: - “Бу Гур’ан
ајəсидир!” Ајəтуллаһ Һаири она дејир: - “Сəнин ки савадын јохдур, бəс
Гур’ан ајəлəрини неҹə ајырырсан?” Кəрбəлаји дејир: - “Бу ајəлəрин
нуру вар, мəн онларын нурундан билирəм ки, Гур’ан ајəлəридирлəр!”
Бəли, белə һəгигəтлəр вардыр, биз дəрк етмирик дејə инкар
етмəмəлијик. Сə’ј едиб елə кəслəрлə отуруб-дурмалыјыг, елə кəслəрин
чөрəјини јемəлијик, елə кəслəрин һəдијјəлəрини гəбул етмəлијик ки,
иман вə тəгва əһли олсунлар. Һəмчинин Аллаһ инсана бир мал əта
едəндə сə’ј едиб о не’мəтдəн əн јахшы шəкилдə истифадə етмəлидир.

Һəмин малдан јемəк һазырлајырса ону иманлы вə тəгвалы адамын
гаршысына гојмалыдыр ки, Аллаһ онун əмəлиндəн разы галсын вə
əлавə олараг онун дүзəнлəдији гонаглыг ики нəфəр арасында илаһи
рабитəјə сəбəб олсун. 

“- Еј Әбузəр! Чөрəјини елə адама једиздир ки, ону Аллаһ јолунда
севмиш оласан. Сəн дə, сəни Аллаһ јолунда севəн кəсин чөрəјини је!”

Инсан елə адама чөрəк вермəли, өзү дə елə адамын чөрəјини
јемəлидир ки, араларында достлуг вə сəмимијјəт бəргəрар олсун вə о
достлуғун көкү, мəншəји Аллаһа дајансын. Бир нəфəр адама јемəк
верəндə, мə’лум олур ки, ону севир, амма бахыб ҝөрмəк лазымдыр ону
Аллаһа ҝөрə севир, јохса башга шејлəрə ҝөрə. Пејғəмбəр (с) бујурур
гонаглыға ҝетмəјимиз, гонаг гəбул етмəјимиз Аллаһа ҝөрə олмалыдыр
ки, Аллаһ не’мəтлəри лајигли јериндə истифадə едилсин вə Аллаһын
мө’мин бəндəлəри арасында илаһи рабитəјə сəбəб олсун. Мүмкүндүр
гонаглыг јолу илə мө’мин бəндəлəр арасында мəһəббəт артсын вə
илаһи мəһəббəтин јүксəлиши илə мө’мин бəндəлəр дə мəгамҹа
јүксəлсинлəр. Бунун гаршылығында əҝəр мəһəббəт шејтани олса, онун 
ҝүҹлəнмəси инсанын сүгутуна сəбəб олаҹагдыр. 

Һалал вə һарамын заһири еһкамларына риајəт етмəјə верилəн
тапшырыглардан башга ки – фигһин тə’кид едилмиш
бујругларындандыр, - Аллаһ өвлијалары бир сыра диҝəр дəгиг вə зəриф
мəсəлəлəрə дə һəм өзлəри риајəт едир, һəм дə достларына
тапшырырдылар. Чүнки ваҹиб ишлəри əнҹам вериб, һарам ишлəри
тəрк етмəк инсанын камала јетмəси үчүн кафи дејил. Бу вəзифəлəри
јеринə јетирмəк, һəлə јолун əввəлидир (ки, əлбəттə, бизлəрдəн
əксəријјəтимиз бу мəрһəлəнин өзүндə дə илишиб галмышыг).
Мө’минин ирадəси ҝүҹлү олмалыдыр, елə хəјал етмəмəлидир ваҹибата
əмəл етмəклə, һарамлары тəрк етмəклə сон мəгсəдə чатмышдыр.
Билмəлидир ки, икинҹи атаҹағы аддым шəр’и əдəблəрə вə
мүстəһəббата риајəт етмəкдир ки, онлардан бə’зилəринə - о ҹүмлəдəн
ҝет-ҝəлин, данышмағын, јемəк јемəјин гајда-ганунларына ишарə
едилди. Диҝəр мүстəһəббата риајəт етмəк вə һəмчинин шүбһəли
шејлəрдəн чəкинмəк шəриəтин диҝəр əдəб гајдаларындандыр. 

Бу мəрһəлəни кечəндəн сонра јенə дə инсанын тəкамүл јолунда ону
ҝөзлəјəн, кечмəли олаҹағы узун јол вардыр. Инсан өз гəлбинə диггəт
јетирмəлидир, бахыб ҝөрмəлидир үрəјинин дəринлијиндə нəјə нəзəр
салыр, əсл диггəтиндə дуран, ағлыны мəшғул едəн шеј нəдир? Онун
рəфтарынын тəканвериҹи мүһəррики нəдир? Һəтта јахшы, мүстəһəбби
иш ҝөрмүш олса да, бу ишдə онун нијјəти, мəгсəди нə олмушдур?
Нəһајəт, үрəји вə нəфси сүзҝəҹдəн кечирмəјин өзү инсан тəкамүлүнүн

мəрһəлəлəриндəн биридир. Биз заһири əмəллəримизи һəлəлик паклајыб
дүзəлтмəдијимиз үчүн бу мəрһəлəјə чатмамышыг. Сон мəрһəлə будур
ки, Аллаһ өвлијалары сə’ј едирлəр ки, диггəтлəри анҹаг Аллаһа
бағлансын, үрəклəри Аллаһ мəһəббəтинин ҹилвəҝаһына чеврилсин.
Үмидлəри анҹаг Она олсун вə анҹаг Ондан горхсунлар, Аллаһдан
гејрисини нəзəрə алмасынлар. Бу дүнјада елə јашајырлар ки, Аллаһдан
башга кимсə илə ишлəри олмур. Һамыја гајнајыб-гарышмаларына
бахмајараг, иҹтимаи ишлəрдə фəал олмаларына бахмајараг, үрəклəри
Аллаһа елə јөнəлмишдир ки, санки Аллаһдан башга кимсəни
ҝөрмүрлəр. 

Ме’раҹ һəдисиндə, Аллаһ дəрҝаһына јахынлашмыш мө’минин
руһунун дилиндəн Аллаһ бујурур: “О мө’минин руһуна дејилəр: -
“Дүнјаны неҹə тəрк етдин?” Ҹавабында дејəр: “- Пəрвəрдиҝара! Иззəт
вə Ҹəлалына анд олсун ки, мəним дүнја барəсиндə бир елмим,
аҝаһлығым јохдур, мəни јаратдығын ҝүндəн бəри Сəндəн горхуб
чəкинмишəм.”

О мө’минин дүнјадан хəбəри јохдур, чүнки онун диггəти анҹаг
Аллаһа олмушдур вə Аллаһа аидијјəти олмајан ишлəрдəн
хəбəрсиздирлəр. Аллаһын гыраг-буҹагда бу ҹүр бəндəлəри дə вардыр.
Әҝəр биз дə бир балаҹа тəрпəнсəк, ирадəмизи ҝүҹлəндирсəк,
нəфсимизи паклашдырсаг, онларын мəгамына чата билəрик.
Ҝөрдүјүмүз ишлəрə ҝөрə мəғрур олмамалыјыг, заһирə бахмамалыјыг,
сə’ј едиб руһумуза, үрəјимизин дəринлијинə нəзəр салмалыјыг.

ОТУЗ БИРИНҸИ ДӘРС

Дил – һидајәтә вә ја азмаға васитә

Камала чатмаг јолунда дилдән вә диҝәр үзвләрдән бәһрәләнмәк;
Дилдән бәһрәләнмәјин гајдасы вә онун бәласындан гачмаг;
Башгарышдыран сөзләрдән пәһриз етмәк вә зарафат етмәкдә

һәдди ҝөзләмәк;
Һидајәт јолларынын мүхтәлифлији;
Данышығын вә рәфтарын әксүләмәлләринә бир бахыш.

Дил – һидајәтә вә ја азмаға васитә

Пејғəмбəрин (с) бəјанынын бу бөлүмү дил вə онун контролу илə
бағлыдыр. Әлбəттə, өнҹəки дəрслəрдə бир гəдəр дилин контролунун
лүзуму барəдə данышылды, бу бөлүмдə əсас бу нөгтəјə ишарə олунур
ки, инсан өз данышығына чох диггəт етмəлидир. Бунун əһəмијјəтини
нəзəрə алараг бизим рəвајəт китабларымызда сөз сөјлəмəјин шивəлəри,
данышығын гајда-ганунлары вə нөгсанлы тəрəфлəринə даир фəсиллəр
ајрылмышдыр. Дејилди ки, һансы сөзү данышмаг лазымдыр, һансыны
данышмамаг. Инди ки, Пејғəмбəрин (с) нəсиһəтлəрини шəрһ едиб
арашдырмагда ҝəлиб бу бөлүмə јетишдик, бу барəдə ачыглама вермəјə
башлајырыг. Әввəл буну дејəк ки, дил Аллаһын не’мəтлəри арасында
дəјəрли олан бир не’мəтдир. Сонра дилин бə’зи ејиблəрини вə
зəрəрлəрини дə сајаҹағыг. 

Камала чатмаг јолунда дилдән вә диҝәр үзвләрдән
бәһрәләнмәк

Инсанын вүҹудунда Аллаһын гəрар вердији не’мəтлəрин һамысы –
истəр заһири вə хариҹи үзвлəр олсун – ҝөз, гулаг, əл, ајаг вə с. кими,
истəр инсанын гејри-мадди хүсусијјəтлəри олсун – гүдрəт, тəфəккүр,
тəхəјјүл кими – инсанын тəкамүлү үчүн бир васитəдирлəр. Онлар нə
өзлəри һəдəфдирлəр, нə дə онларын əлдə етдиклəри шејлəр инсанын
сон һəдəфидир. Биз ҝөзлə бизи камала вə Аллаһа јахынлашдыран
шејлəри ҝөрмəлијик, елəҹə дə гулағымызла инсанын камалына вə
ахирəт савабына сəбəб олан шејлəри ешитмəлијик, башга үзвлəрлə, о
ҹүмлəдəн диллə дə бу ҹүр олмалыдыр. 

Елə сөзлəри данышмалыјыг ки, инсанын тəрəггисинə, Аллаһын
разылығыны əлдə етмəјə сəбəб олсун. Аллаһын бүтүн не’мəтлəриндəн,
Аллаһа јахынлашмаг вə камала чатмаг јолунда истифадə едилмəлидир.

Онлар ојунҹаг дејиллəр ки, инсан онлары һəр нијјəтлə истифадə етсин.
Инсан дил васитəсилə əлдə едилəн истəклəри вə нəтиҹəлəри өзүнə əсас
һəдəф алараг ҝөтүрмəмəлидир, чүнки əсл һəдəф бунлардан чох-чох
үстүндүр. Данышығын өзү инсан үчүн əсалəтə чеврилмəмəлидир. Буна
ҝөрə дə дили хејир вə камал јолунда ишлəтмəлијик. Һəдислəрин
бириндə имам Садиг (ə) бујурур: “- Дилин зəкаты мүсəлманлара
нəсиһəт етмəк, гафиллəри ојандырмаг вə чохлу зикр вə тəсбиһ
демəкдир.”

Данышмаг бир васитəдир, чүнки Аллаһын инсаны јаратмагда һəдəфи
онун камала чатмасы вə Аллаһа јахынлашмасы олмушдур. Буна ҝөрə дə
дилдəн һəмин һəдəфə чатмаг үчүн бəһрəлəнмəк лазымдыр, јохса
онунла өзүмүзə бəла һазырламамалыјыг. Өлчүб-бичиб сонра сөз
сөјлəмəк лазымдыр, инсанын иҹтимаи вə мə’нəви мəнзилəтини ашағы
салан сөзлəрдəн чəкинмəк лазымдыр, чүнки инсанын данышығы онун
шəхсијјəтинин ҝөстəриҹисидир. Демəли, əҝəр инсан дүшүнмəдəн,
дедији сөзүн нəтиҹəсинə вармадан сөз данышдыса, өзүнүн алчаг
сəвијјəли маһијјəтини фаш етмишдир. Неҹə ки, Әли (ə) бујурур: “-
Данышын ки, танынасыныз. Билин ки, һəр кəс өз дилинин алтында
ҝизлəнмишдир.”

Башга бир јердə бош сөз данышмағы, данышдығы сөзүн сəмəрəсини
дүшүнмəдəн сөз сөјлəмəји мүнафиглəрин сифəтлəриндəн бири кими
һесаб едир:

“- Мүнафиг дилинə ҝəлəни данышар, нəјин онун хејринə, нəјин онун
зијанына олдуғуну билмəз.”

Амма мө’мин əксинə: “- Сөз сөјлəмəк истəјəндə данышаҹағы барəдə
јахшы дүшүнəр, əҝəр јахшы олса ашкар едəр, əҝəр пис олса үзə
чыхармаз.”

Дүздүр ки, билирик ҝəрəк дил васитəсилə Аллаһ-Тəалаја јахынлашаг,
амма сөһбəт бу јахынлашманын неҹəлијиндəдир. Изаһ үчүн дејəк
бизим данышығымыз һəрдəн ибадəт гисминдə олур. Неҹə ки, инсан
намаз вə дуа вахты бə’зи сөзлəри дејир. Бу сөзлəр ваҹиб вə мүстəһəбби
ибадəтлəр сырасында јер тутурлар. Амма башга һалларда дил инсанын
башгалары илə анлашмасына көмəкчи васитəдир. Инсан дилин көмəји
илə гəлбиндəн кечəнлəри башгаларына чатдырыр вə гаршы тəрəфи өз
нијјəтиндəн, истəјиндəн аҝаһ едир. Башгаларына фикрини чатдырмаг
да инсанын илаһи һəдəфи олмалыдыр. Билмəлидир һансы сөзү
сөјлəмəк, һансы фикри чатдырмаг онун Аллаһа јахынлашмасына сəбəб
олаҹагдыр.

Бə’зи јерлəрдə сөзүн саваб олмасыны шəриəт јолу илə билмəк олур,
белə олмаса инсанын саваб данышығын һəдди-һүдудуну билмəси чох
чəтин олар. 

Әксəр јерлəрдə инсан ағлынын көмəји илə данышығын јахшы вə ја
пис олдуғуну ајырд едир. Белə олан сурəтдə əҝəр инсан
гүрбəтəн-илəллаһ нијјəт етсə, онун сөзү ибадəт сајылаҹагдыр. Мəсəлəн,
өз данышмағы илə бир мəзлуму зүлмдəн гуртара билəр вə ја
данышмагла мəзлумун һаггыны залимдəн алмыш олар. Бу һаллар
“ағлын мүстəгилликлəри”ндəн сајылыр ки, əгл онларын дəркиндə
мүстəгилдир вə шəриəтин ҝөстəришинə еһтијаҹы јохдур. Әҝəр бизə һеч
бир шəр’и бујуруг ҝəлмəсəјди белə, мəзлумун һаггынын залимдəн
алынмасыны дəрк едəрдик. Әҝəр биз өз сөзүмүзлə зүлмү мəзлумдан
дəф’ едə билириксə, о сөз ваҹиб вə Аллаһын разылығына сəбəб
олаҹагдыр. Әҝəр о сөз вүҹуб һəддинə чатмамыш да олса, əн азы онун
јахшы олдуғуну дəрк едирик. 

Һамымыз билирик ки, јетимин башына сығал чəкиб ону севиндирмəк
вə ја данышыб дəрдлəшмəклə мө’мин гардашын гəм-гүссəсини
азалтмаг чох јахшы бир ишдир. Бу һалда инсан гүрбəт гəсди етсə əмəли
ибадəт олаҹагдыр. Бу садаладығымыз һалларын гаршысында бə’зи
һаллар да олур ки, биз һəрəкəтин мəгбул һүдудуну тə’јин едə
билмирик. Шаре’ (һөкмү тə’јин едəн) ҝəрəк ону бизим үчүн ачыгласын.
Дүздүр ки, бизим əглимиз күллијаты дəрк едир, амма мəсəлəнин
хүсусијјəтини, шəраитини мүгəддəс шаре мүəјјəнлəшдирир. Шаре’
фигһи мəнбəлəрдəн истинбат јолу илə һəмин һөкмлəри бизим
ихтијарымызда гојур. Демəли, белə һалларда шəриəтин һөкмүнү
ҝөзлəмəк лазымдыр. Бə’зи мəсəлəлəр дə олур ки, онлардан Аллаһын
разы олмадығыны биз билирик. Бу һалларда һəмин ишлəри ҝөрмəк
дүзҝүн дејил, ҝөрүлмəси ҝүнаһдыр, əҝəр ҝөрсəлəр ҹəзаландырылырлар.
Бу һаллар Аллаһын разылығына сəбəб олмадығы үчүн гүрбəт гəсди илə
олсалар да ибадəт һесаб олунмурлар. Бу ҹүр һаллары инсанын əгли
мүстəгил олараг мүшəххəс едə билир вə шаре’дəн һөкм алмаға еһтијаҹ
јохдур. Мəсəлəн, дил васитəсилə башгасына јаман демəк, јалан
данышмаг, төһмəт вурмаг, ики мө’минин арасыны вурмаг мəзəммəт
едилир. 

Нəтиҹə ајдындыр. Сөзүн јахшы вə пис олмасыны биз ајдын дəрк
едирик. Башга һалларда исə сөзүн һүдудуну вə шəраитини шаре’ бизə
ачыглајыр. 

Дилдән бәһрәләнмәјин гајдасы вә онун бәласындан гачмаг
Диггəт етмəлијик ки, дил Аллаһын əн бөјүк не’мəтлəриндəн  вə

јаратдығы əн лəтиф үзвлəрдəн биридир. Дүздүр ки, һəҹми балаҹадыр,
амма итаəти вə ҝүнаһы чох бөјүк олур, чүнки күфр вə иман дил
васитəсилə изһар едилир вə бу икиси итаəт вə үсјанын сəрһəддидирлəр.
Буна ҝөрə дə дилин контролуна сə’ј едилмəлидир, чүнки дили азад
гојмаг инсана чохлу зəрəр ҝəтирə билəр. Инсан о заман дилин
шəрриндəн азад ола билəр ки, ону шəр’и еһкамларла гејдə алмыш
олсун. Дүнја вə ахирəт хејри дилдə олдуғу үчүн ону өзбашына гојмаг
олмаз. Һəтта бə’зи јерлəрдə сөзүнүн дүнја вə ахирəт хəтəриндəн
горхурса, дилини тəрпəдиб данышмамалыдыр. Дил, Шејтанын инсаны
јолдан чыхармасы үчүн əн бөјүк васитəдир. Буна ҝөрə дə рəвајəтлəрдə
сүкут ситајиш едилмишдир. Неҹə ки, Пејғəмбəр (с) бујурур: “- Сүкут
едəн кəс ниҹат тапды.” Башга бир һəдисдə бујурур: “- Бəндəнин үрəји
мөһкəм олмајынҹа, иманы мөһкəм олмаз, дили мөһкəм олмајынҹа
үрəји мөһкəм олмаз.”

Дили јалан данышмагдан, төһмəт вə гејбəт етмəкдəн горумаг
лазымдыр, јахшы, бəјəнилəн сөз сөјлəмəк лазымдыр ки, данышана вə
ешидəнə зəрəри олмасын. Демəли, еһтијаҹ дујулан вахт сөз сөјлəмəк
лазымдыр. Инсан дилини о вахт ачмалыдыр ки, она еһтијаҹ олсун. Чох
вахт бир сөзлə Беһиштдə инсана сарај дүзəлир. Белə олан сурəтдə бир
адам өзүнə хəзинə топлаја билəҹəји һалда, əҝəр онун јеринə хəр-хəшəк
јығарса бөјүк хəсарəтə дүшмүшдүр. Бу она охшајыр ки, бир адам илаһи
зикри тəрк едиб она һеч бир хејри вə зијаны олмајан мүбаһ ишлəрə баш
гошур. Дүздүр ки, о ҝүнаһ етмир, амма Аллаһын зикри кими əзəмəтли
бир мəнфəəти əлдəн чыхардығына ҝөрə хəсарəтə дүшмүш һесаб
олунур. Имам Садиг (ə) өвлијаларын вəсфи һаггында Пејғəмбəрдəн
(с)нəгл едир: “- Аллаһ өвлијалары сүкуту сечдилəр, онларын сүкуту
зикр иди. Бахдылар, бахышлары ибрəт иди. Сөз сөјлəдилəр, сөзлəри
һикмəт иди, ҹамаат арасында ҝəзирдилəр, ҝəзмəклəри бəрəкəт иди.”

Дилин инсанын хошбəхтлијиндə вə бəдбəхтлијиндə ролуну, бундан
да артыг сағлам ҹəмијјəт тəрбијə етмəсиндə вə ја ҹəмијјəтин көклү
дəјəрлəрини учурмасындакы ролуну нəзəрə алараг Аллаһ вə дин
өвлијалары тəрəфиндəн чохлу тапшырыглар верилмишдир ки, инсан
сə’ј едиб дилини контрол етмəлидир. Ҹəмијјəтин вə Исламын дүзҝүн
рəфтар нормалары вə гајда-ганунларындан аҝаһ олмагла вə дин
өвлијаларынын данышыгда вə рəфтардакы шивəлəрини нүмунə
сечмəклə инсан өз дилини, өзүнүн вə ҹəмијјəтин хејринə ишə

салмалыдыр. Буна ҝөрə дə дили контрол етмəјин вə дүзҝүн јериндə ишə
салмағын əн јахшы јолу илаһи əнбија вə өвлијаларын рəфтар
гајдаларына нəзəр салмагдыр. 

Әнбија (пејғəмбəрлəр) халг илə рəфтарларында данышығын əн ҝөзəл
үсулларындан истифадə едирдилəр. Бунун əн бариз нүмунəлəри
пејғəмбəрлəрин (ə) кафирлəрлə апардығы мүбаһисəлəр вə
еһтиҹаҹлардыр. Гур’ани-Кəримдə дə бу барəдə нəгл едилмишдир.
Һəмчинин мө’минлəрлə олан сөһбəтлəриндə дə онларын əхлагыны
ҝөстəрəн бир чох нүмунəлəр мөвҹуддур. Биз пејғəмбəрлəрин (ə)
мүшриклəрлə данышыгларындакы мүхтəлиф бəјанатлара нəзəр салсаг
орада кафирлəрə дејилəҹəк бир јаман, сөјүш, налајиг сөз тапа
билмəрик. Бəли, бүтүн мүхалифəтлəрə, кафирлəрдəн ҝөрдүклəри
əзијјəтə, сөјүшə, мəсхəрəјə бахмајараг пејғəмбəрлəр (ə) əн јахшы
тəрздə, хејирхаһлыгла онларын ҹавабларыны верирдилəр вə
салам-сағол етмəдəн онлардан ајрылмырдылар: “Рəһманын (əсил)
бəндəлəри о кəслəрдир ки, онлар јер үзүндə тəмкинлə, тəвазөкарлыгла
ҝəзəр, ҹаһиллəр онлара сөз атдыглары (хошларына ҝəлмəјəн бир сөз
дедиклəри) заман онларла ҝөзəл, јумшаг данышарлар.”

Бəли, мүшриклəрин пејғəмбəрлəрə (ə) дедији бүтүн төһмəтлəрə,
сөјүшлəрə, јаманлара бахмајараг, неҹə ки, Гур’анда нəгл едилмишдир,
һеч бир јердə ҝөстəрилмир ки, пејғəмбəрлəр (ə) онларын вердиклəри
əзијјəтлəрин гаршысында кобудлуг вə тəрбијəсизлик етмиш олсунлар,
əксинə саваб сөз данышыб, ајдын мəнтиглə, хош əхлагла өз
мөвгелəрини билдирмишлəр. Бəли, бу бөјүк инсанлар əн ҝөзəл тəрбијə
верəнин əдəб-əркан булағындан су ичмишлəрдир. 

Һəмин илаһи тə’лим чешмəсиндəн бир бујруғу Аллаһ Мусаја вə
Һаруна верир: “Фир’онун јанына јолланын. О (аллаһлыг иддиасына
дүшмəклə), һəгигəтəн азғынлашыб, һəддини ашмышдыр. 

Онунла јумшаг данышын. Бəлкə өјүд-нəсиһəт гəбул етсин, јахуд
(Рəббиндəн) горхсун.”

Пејғəмбəрлəрин (ə) данышыгда риајəт етдиклəри əдəб гајдаларындан
бири дə бу иди ки, һəмишə өзлəрини халгдан ајырмыр, онлардан бири
һесаб едирдилəр вə онларын һəр тəбəгəси илə ганаҹаглары һəддиндə
сөһбəт едирдилəр. Бу һəгигəти биз, онларын халгын мүхтəлиф
тəбəгəлəри илə апардыглары сөһбəтлəрдə - ки, тарихдə вə рəвајəтлəрдə
һекајəт едилмишдир – чох јахшы анлајырыг. Һəм шиə вə һəм сүнни
рəвајəтлəриндə нəгл едилир ки, Аллаһын Рəсулу (с) бујурур: “- Биз
пејғəмбəрлəрə белə əмр едилмишдир ки, халгла онларын баша
дүшəҹəклəри һəддə сөһбəт едəк.”

Башгарышдыран сөзләрдән пәһриз етмәк вә зарафат
етмәкдә һәдди ҝөзләмәк

Сөзүмүз дилин зијанлары вə афəтлəри барəсиндəдир. Бу барəдə чохлу
рəвајəтлəр нəгл едилмишдир вə фəгиһлəримиз фигһин бə’зи
фəсиллəрини данышығын мүһəррəматына аид етмишдирлəр. Мəсəлəн
јалан, сөз ҝəздирмəк, мəсхəрə етмəк, төһмəт вурмаг вə мəшғуледиҹи
сөһбəтлəр ки, буна “лəһв-илһəдис” дејирлəр - инсаны Аллаһдан
узаглашдырыр вə инсан тəбиəтини мə’нəвијјатдан, илаһи нурдан
тəмизлəјир. (Әхлаг китабларында да бу барəдə ҝениш сөһбəт
ачылмышдыр). Бə’зи мəсəлəлəрдə бир əмəлин пис вə һарам олмасы
инсана ајдындыр, буна ҝөрə дə инсанын һəмин əмəлин вə данышығын
һөкмүндə һеч бир шəкки јохдур. Амма бə’зəн дə заһирдə мүбаһ олараг
ҹилвəлəнəн бир сыра сөһбəтлəр – ки, һəтта инсан онлары јахшы
тəсəввүр едир – вагијјəтдə һарам вə бəјəнилмəздир. Бу јерлəрдə шејтан
бизи алдадыр, баис олур ки, һəмин шүбһəли олан сөзлəри демəклə
билəрəкдəн вə ја јарымаҝаһ сурəтдə ҝүнаһа алудə олаг. Дүздүр ки,
һəрдəн инсан лазыми диггəт јетирмир вə өзүнү алдатмыш олур. Әҝəр
инсан шүбһəли, шүбһəјə охшар јерлəрдə јахшы фикир версə, диггəт
етсə, ишин маһијјəтини анлајаҹагдыр, амма һəва-һəвəс үзүндəн һəрəкəт
етдији үчүн ишиндə диггəтли олмур вə өз ишини ҝөрмəјə бəһанə
ахтарыр, һəтта о əмəлинə јахшы бир ад да гојур, һəгигəт дону бичмəјə
чалышыр. Мəсəлəн, бир нəфəр зарафатҹыл, дилдəн пəрҝар адам
истəјир мəҹлиси гызышдырсын, лəтифə сөјлəјиб ҹамааты ҝүлдүрсүн,
бəһанə ҝəтирир ки, мəсəлəн, бу ҝүн бајрам ахшамыдыр, филан ҝүндүр,
истəјирəм ҹамааты шадландырам. Бу бəһанə илə башгарышдыран
сөһбəтə башлајыр ки, һеч бир мə’нəви вə дүнјəви фајдасы јохдур. Белə
сөһбəтлəр өмрүн тəлəф олмасына сəбəб олур вə бə’зəн дə киминсə
хəтринə вə һејсијјəтинə тохунулур. 

“Лəһв” кəлмəси, инсаны һəр бир мүһүм вə лазымлы ишдəн ајыран һəр
шејə шамил олур вə бу мə’нада “лəһв-илһəдис” кəлмəси “мəшғуледиҹи
сөз” мə’насында олуб инсаны һаггдан ајырыб өзүнə мəшғул едəн
сөһбəтə дејилир. Мисал үчүн хүрафи һекајəлəр, инсаны фəсада
сүрүклəјəн дастанлар, бу гəбилдəн олан сөһбəтлəр. Һəмчинин
аздырыҹы, ирадəни сүстлəшдирəн мусигилəр дə бу гəбилдəндир. 

“Мəҹмəул-бəјан”да ҝөстəрилир ки, бу ајə Нəср бин Һарис барəсиндə
назил олмушдур. Чүнки о таҹир иди вə Ирана ҝедиб-ҝəлирди. Орада
Иранын əфсанəлəрини мəнбəдəн ҝөтүрүб Гурејш үчүн нəгл едирди.
Онлара дејирди: “- Мəһəммəд Ад вə Сəмуд барəсиндə сизə данышыр,

мəн дə Рүстəмдəн, Исфəндијардан, Кəсрадан сизə данышырам. Ҹамаат
да Гур’аны бошлајыб онун нағылларына гулаг асырды.

Диггəт етмəк лазымдыр ки, кејфи олмајан мө’мин гардашын көнлүнү
шад етмəк үчүн һөкмəн биһудə, ҝүлмəли сөзлəр данышмаг лазым
дејил. Гəми, гүссəси олан адама онун һалына мүнасиб Аллаһын
рəһмəти барəдə рəвајəт сечиб охумаг олар. Јохса бир сыра пуч,
мə’насыз сөзлəр данышмагла инсанын дəрди јүнҝүллəшмəз. Демəли,
кимсə башгаларыны шад етмəјин, севинмəјин əлејһинə дејил.
Башгасынын көнлүнү алмаг, үрəјини ачмағын өзү савабдыр, амма
бахыр неҹə. Дини мəнбəлəрдə дə буна ишарə едилмишдир. Амма сөз
бундадыр ки, инсанын данышығынын, сөзүнүн ҝəрəк дəјəри, мə’нəви,
мүсбəт мајасы олсун ки, нə башгаларынын вахты һəдəрə ҝетсин, нə дə
илаһи не’мəтлəр, - о ҹүмлəдəн дил пуч вə дəјəрсиз ишлəрдə истифадə
олунсун. 

Имам Багир (ə) нəгл едир ки, Пејғəмбəр (с) бујурду: “- Бир мө’мини
шад едəн кəс мəни шад етмишдир, мəни шад етмиш шəхс һəгигəтдə
Аллаһы шад етмишдир.”

Башга бир рəвајəтдə имам Сəҹҹад (ə) нəгл едир ки, Пејғəмбəр (с)
бујурду: “- Иззəт вə Ҹəлал саһиби олан Аллаһ јанында əн јахшы
əмəллəрдəн бири мө’мини севиндирмəкдир.” 

Һəрдəн дүнјəви вə ахирəви бир иш үзүндəн мө’мин бикеф олур вə бу
гəм ону фəалијјəтдəн сахлајыр, иш ҝөрмəјə һалы-һеји олмур. Буна ҝөрə
дə өз гүввəсиндəн, баҹарығындан бəһрəлəнə билмир, чүнки руһијјəси
јохдур: китаб охујур – зеһнинə ҝирмир, намаз гылыр – анҹаг ағзы
тəрпəнир, гəлби башга шејлə долудур, һəр һалда үрəји бир ишə јатмыр,
əли иш тутмур. Белə олан сурəтдə чалышыб ону һəмин гəм-гүссəдəн
гуртармаг лазымдыр. Дəрдини өјрəниб дəрдинə мүнасиб əлаҹ елəмəк
лазымдыр ки, ишинə, ибадəтинə башласын. Ону севиндирмəк һəм
јахшы ишдир, һəм дə Аллаһ хатиринə оларса, ибадəт һесаб олунур.

Һəрдəн инсан өзүнү алдадыр, јолдашыны шадландырмағы бəһанə
едиб фајдасыз вə мə’насыз ҝүлмəли дастанлар данышмаға башлајыр,
ҝуја ки, бундан башга јолу јохдур. Хəбəри јохдур ки, һəмин анда
мəнтигли вə дəјəрли сөһбəт етмəк лазымдыр, дəлил вə һəјати
мисалларла гүссəси олан мө’мини гəмдəн ајырмаг олар. Она баша
салмаг олар ки, гəм-гүссəјə батмагла инсанын дəрдинə дəрман олмур,
инсан анҹаг өз əсəблəрини корлајыр вə ишиндəн галыр. 

Шухтəб адам достуну бикеф ҝөрəндə башлајыр һогга чыхардыб
ҝүлмəли сөзлəр данышмаға. Елə билир бу сөзлəрлə онун дəрдини
јүнҝүллəшдирəҹəк, амма билмир ки, зарафат өз һəддиндə олса
јахшыдыр, ифрата вармаг мəзəммəтлидир. Һəддиндəн артыг зарафат

етмəк инсанын даимəн лəһвə мəшғул олмасына вə өзүнүн вə
башгаларынын ҝүлүш објектинə чеврилмəсинə сəбəб олур. Бундан
башга чохлу ҝүлмəк инсанын гəлбини өлдүрүр, вүгарыны вə ирадəсини
заил едир. Бу ҹəһəтинə ҝөрə дə ҝөрүрүк ки, Пејғəмбəр (с) дə аз зарафат
едəрди. Неҹə ки, бујурур: “- Мəн дə зарафат едирəм, амма зарафатымда
да дүзҝүн вə һагг сөзлəр дејирəм.”

Вə ја чох ҝүлмəкдəн пəһриз етмəк һаггында бујурур: “- Аллаһа анд
олсун, əҝəр мəн билдијими сиз билсəјдиниз, чох ағлајыб аз
ҝүлəрдиниз.”

Дејилəнлəрə əсасəн, сə’ј едиб аз зарафат етмəк лазымдыр. Чох вахт
зарафатда һəддини ашмаг ахыры ҝəтириб гејбəтə, дава-далаша
чыхарыр. Мө’мини шад етмəк мүстəһəбдир дејиб, инсан чох вахт
шејтанын торуна дүшүр вə гејбəт кими бөјүк ҝүнаһа алудə олур,
достуну да гејбəти ешитмəјə вадар едиб ону да ҝүнаһа батырыр.

Һəр һалда, чох јердə шејтан пис иши инсана јахшы ҝөстəрмəклə ону
ҝүнаһа салыр. Әҝəр инсан јахшы фикирлəшсə, диггəт етсə өз сəһвини
ҝөрəҹəкдир. Һəрчəнд һəрдəн инсан о гəдəр дə ајыг олмур, һəтта диггəт
етсə дə өз сəһвини ҝөрə билмир! Бу һалда ону аҝаһ етмəк
башгаларынын өһдəсинə дүшүр.

Һидајәт јолларынын мүхтәлифлији
Инсанлары ҝөрдүклəри пис ишлəрдəн аҝаһ етмəјин јоллары

мүхтəлифдир. Һалалы, һарамы, Гур’аны, рəвајəти о гəдəр дə анламајан
кəслəрə јаланын, гејбəтин дүнјəви вə ахирəви зијанларыны садаламаг
лазымдыр. Мəсəлəн, демəк лазымдыр ки, гејбəт едəн адам өлү əти јејəн
адам мəнзилəтиндəдир вə с. Амма Китабла, һəдислə, Әһли-бејт (ə) елми
илə даим мəшғул олан адам үчүн бу ҝүнаһлары садаламаг лазым дејил,
чүнки онларын өзлəри буну билирлəр. Онларын гəфлəтə дүшдүклəри
јерлəрдəн аҝаһ етмəк лазымдыр. Онлары ајылтмаг лазымдыр ки, бə’зи
сөзлəр һəтта хејир нијјəти илə олса да јахшы дејил вə Аллаһын о ҹүр
сөзлəрдəн хошу ҝəлмир. Бу ҹүр сөзлəр инсанын зəрəринə гуртарыр.

Бəли, бə’зи ишлəр охшар вə икијөнлү олурлар, онларын јахшы јөндə
ишə дүшмəси инсанын гəлби истəјинə бағлыдыр. Һəрдəн бир иш јахшы
нијјəтлə ҝөрүлəндə, јахшы һесаб олунур вə əҝəр пис нијјəтлə ҝөрүлəрсə,
пис һесаб олунур. Чүнки Исламын нəзəринə əсасəн һəр бир иш нијјəтə
бағлыдыр. Чох вахт инсан өзү дə билмəдəн, гəфлəт үзүндəн пис бир
иши јахшы нијјəтлə ҝөрүр. Ола билсин јахшы нијјəт етдији үчүн һəмин
ишə ҝөрə она саваб да версинлəр, əҝəр саваб да апармаса, əн азындан
үзүрлүдүр. амма јахшы бир иши пис нијјəтлə ҝөрмүш олса, саваб
газанмајаҹагдыр вə ҝөрдүјү ишин маһијјəти дə ибадəт сајылмыр, ола

билсин бу ишə ҝөрə она ҹəза да верилсин. Бу ҹүр нүмунəлəри
данышыгда вə рəфтарда чох тапмаг олар.

Һəрдəн бир нəфəр барəсиндə сөһбəт ачылыр вə инсан истəјир онун
јахшылыглары барəсиндə бир сөз десин, бу нијјəтлə башлајыр онун
һаггында јерсиз тə’рифлəр демəјə. Әҝəр она десəниз: - Нијə бу гəдəр
јалтаглыг едирсəн? Дејəҹəк: - Мəн башгаларынын јахшылыгларыны
зикр етмəклə тəвазөкарлыг ҝөстəрмəк истəјирəм. Әлбəттə, инсанын
үстүн хүсусијјəтлəриндəн бири дə будур ки, башгаларынын
јахшылыгларыны сајсын, рəвајəтлəрдə дə бу мəсəлəјə ишарə
едилмишдир. Бу ишдə һəм мө’минə гијмəт вермиш олур, һəм онун
һөрмəт-иззəтини артырмыш олур, һəм дə башгаларыны јахшы ишлəрə,
бəјəнилəн сифəтлəрə тəшвиг етмиш олуруг. Амма диггəт етмəлијик ки,
биз башгасыны һансы нијјəтлə тə’рифлəјирик? Мө’минин һөрмəтини
артырмаг үчүн, Аллаһын ризајəтини ҹəлб етмəк үчүн, ҹəмијјəтдə хејир
ишлəрə рəваҹ вермəк үчүн, јохса онун биздəн хошу ҝəлмəси үчүнмү?
Бу ишимизлə, ону тə’рифлəмəклə истəјирик əвəзиндə о да бизи
тə’рифлəсин вə лазым оланда, бир ишимиз дүшəндə ондан истифадə
елəјəк! Һəгигəтдə бир-биримизə борҹ чөрəк веририк: мəн достумун
далынҹа тə’рифлəр дејирəм ки, о да мəним һаггымда орда-бурда јахшы
сөзлəр данышсын. Бу ҹүр јерлəрдəдир ки, Шејтан охумуш инсанлары
тора салыр. 

Шејтан авам адамлары ачыг билинəн ҝүнаһлара вадар едир, амма
алимлəри башга јолла алдадыр, дејир адам достунун хејринə данышар,
сəн ону тə’рифлə, о да сəни тə’рифлəсин. Һəгигəтдə бу нəфсдəн ҝəлəн
мəкрдир. Буна ҝөрə дə инсан еһтијатлы олмалыдыр, əҝəр бир иш
ҝөрмəк истəсə, əввəл гəлбини јохласын, бахсын ҝөрсүн бу иши һансы
нијјəтлə ҝөрмəк истəјир. Һəр бир ишдəн габаг бир аз дүшүнмəк
лазымдыр, сонра ишə башламаг лазымдыр. Елə олмасын ки, дилини
азад бурахыб һəр бир тəдбирдə, ишдə фикирлəшмəдəн нə ҝəлди
данышсын. Чүнки ахмаг адамын хүсусијјəтлəриндəн бири дилини
контрол едə билмəмəсидир. Һəзрəт Әли (ə) агил адамла ахмаг адамын
данышығындакы фəрг барəдə бујурур: “- Агил адамын дили онун
үрəјинин архасында олур, наданын үрəји онун дилинин архасында.”

Мəрһум Сејјид Рəзи, һəзрəт Әлинин (ə) бу дəрин мə’налы сөзү барəдə
бујурур: “- Бу чох тəəҹҹүблү вə шəриф мə’налардандыр. Имамын
мəгсəди будур ки, агил адам өз үрəји илə мəшвəрəт едəндəн сонра
ағлын һөкмү илə дилини ишə салыр, надан адам исə əксинə, дилинə
ҝəлəни данышыр вə данышыб сонра дүшүнүр. Демəли, санки агилин
дили онун үрəјиндəн итаəт едир, амма наданын үрəји онун дилиндəн
итаəт едир.”

Јахшы оларды данышмаздан габаг əввəлҹə дүшүнүб ҝөрəрдик ки, нə
үчүн данышмаг истəјирик, нијјəтимиз нəдир, белəликлə Аллаһын
инајəти илə нəфси вə шејтани һүҹумлардан вə ејблəрдəн аманда
олардыг. Амма əҝəр дүшүнмəсəк, өз ишимиздə диггəт етмəсəк,
һесаб-китабсыз сөз сөјлəсəк, јаваш-јаваш шејтанын торуна дүшəҹəјик,
истəмəдəн онун һијлə вə мəкринə ҝирифтар олаҹағыг. Әлбəттə гəфлəт
үзүндəн, тəлəсмəкдəн јаранан бу сапмалар анҹаг данышыға аид дејил.
Инсан башга үзвлəриндəн бəһрəлəндији заман да бу проблемлəрлə
үзлəшир. Һал-һазырда биз дилин афəтлəриндəн вə зəрəрлəриндəн
данышырыг. Әлбəттə, дилин инсанын башына ҝəтирдији бəлалар даһа
чохдур. Дил тəрəфдəн инсана тохуна билəҹəк хəтəрлəр даһа чох
тəһлүкəлидир. Биз данышанда Аллаһын ризајəтини нəзəрдə
тутмалыјыг. Биринҹи дəрəҹəдə бизим сөзүмүз Аллаһын бəјəндији
тəрздə олмалыдыр вə икинҹи дəрəҹəдə ону сөјлəмəкдə нијјəтимиз
дүзҝүн олмалыдыр, јə’ни һəм ишин һүснү (һүснү фе’ли) арада
олмалыдыр, һəм дə иш ҝөрəнин (һүснү фаили) һүснү. Һəм данышығын
гəлиби, һүдуду сəһиһ олсун, һəм дə о данышығын дашыдығы һəдəфи,
һəм шəкли, заһири дүзҝүн олсун, һəм мəфһуму вə мə’насы.

Имам Хомејни вə диҝəр алимлəр дəфəлəрлə бујурмушлар ки, шејтан
һеч вахт алим бир шəхси шəраб вə ја диҝəр онун шə’ниндə олмајан
алчаг ишлəрə сөвг етдирмəз, чүнки белə олан һалда һəмин алимин
абры-һəјасы галмаз, буна ҝөрə дə о һеч вахт өзүнү белə бир хəтəрə
салмаг истəмəз. Амма шејтан, алими елə аздырыҹы јоллара тəһрик едəр
ки, батиндə шəрабхорлугдан да писдирлəр. Алими елə ишə сөвг
етдирəр ки, заһиринə бахсан һеч бир ејиб ҝөрə билмəзсəн, буна ҝөрə дə
кимсə ону мəзəммəт етмəз, демəз ки, нијə бу иши ҝөрдүн, амма о ишин
зəрəр вə ҝүнаһы олдугҹа бөјүкдүр. Ола билсин о инсанын өзү дə һансы
бөјүк ҝүнаһа мүртəкиб олдуғуну дəрк едə билмəсин вə һансы учурума
јуварландығындан хəбəри олмасын. Бунун үчүн дə чох диггəтли
олмалыјыг, нəфсимизин истəклəрини контрол етмəји баҹармалыјыг,
дилимизин ихтијары ағлымызын əлиндə олмалыдыр ки, һəр нə ҝəлди
данышмасын, данышмаг зəрурəти олмајынҹа тəрпəнмəсин. 

Данышығын вә рәфтарын әксүләмәлләринә бир бахыш
Диггəт олунмалыдыр ки, гызғын сөһбəт заманы дили контрол етмəк

чох чəтин олур. Буна ҝөрə дə данышмаздан өнҹə данышаҹағымыз
мəтлəб һаггында фикирлəшмəлијик ки, сөһбəт заманы һəддимизи
ашмајаг. Әҝəр дилимизи идарə едə билмəсəк, бир мəҹлисдə о јандан, бу
јандан сөһбəт ачыланда вə башгалары адамын сөзүнү ешидиб
шадланыб-ҝүлəндə, ону данышмаға тəшвиг едəндə, сөһбəтдəн əл

чəкмəмиз чох чəтин олур. Инсан данышанда сөһбəтини ширин етмəк
истəјир, сөзарасы ҝүлмəли сөзлəр дејир, һəтта гејбəт дə олса данышыб
башгаларыны ҝүлдүрмəјə чалышыр. Һəгигəтдə контролсуз дил
јүјəнини гырыб гачмыш хам ат кимидир ки, əҝəр јүјəнини əлдəн
гачырыб азад олса, ону идарə етмəк чох чəтин олур. Буна ҝөрə дə инсан
əввəлдəн чалышыб дилини идарə етмəлидир вə данышаҹағы сөзү
јахшы ҝөтүр-гој етмəлидир ки, ҝөрсүн јериндə дејилəси сөздүр, јохса
јерсиз. Данышыгда узунчулуг етмəкдəн дə пəһриз олунмалыдыр. 

Пејғəмбəрлəр вə Аллаһ өвлијалары инсанлары тəрбијə етмəк
нијјəтилə онлара ешитдирирдилəр ки, һəр бир ишлəриндə һесаб-китаб
вар, белə дејил ки, данышыгларына вə һəрəкəтлəринə ҹавабдеһ
олмасынлар. Инсан бир саат данышандан сонра, һəр јердəн сөз ачандан
сонра елə дүшүнмəсин ки, һеч бир шеј олмамышдыр вə олмајаҹаг.
Билмəлидир ки, ағзындан чыхан һəр сөз јазылыр вə онун барəсиндə
ондан суал сорушулаҹаг. Јахасындан тутуб дејəҹəклəр: “нијə бу сөзү
дедин, нијə филан шеји нијјəт етдин?” Бу мəтлəбə диггəти чəкмəк
инснанын аз да олса өзүнү контрол етмəсинə сəбəб олур, јохса ки, нəфс
чох ҝүҹлүдүр вə асанлыгла тəслим олмур. Мө’минин нəфсини
ҹиловлаја билмəси үчүн јахшы јоллардан бири дə онун диггəтини
Аллаһ-Тəаланын һəр јердə, һəр заман һазыр олдуғуна јөнəлтмəкдир.
Мө’мин билмəлидир ки, Аллаһ-Тəала онун һəр бир сөзүнү, һəрəкəтини
излəјир вə Гијамəт ҝүнү бир-бир дедији сөзлəрин ҹавабыны сорушаҹаг.
Бу нөгтəни Пејғəмбəр (с) өз кəламында белə бəјан едир: “Еј Әбузəр!
Иззəт вə Ҹəлал саһиби олан Аллаһ һəр данышанын дилинин јанында
һазыр дурмушдур. Буна ҝөрə дə сөз данышан Аллаһдан горхмалыдыр,
нə дедијинин фəргиндə олмалыдыр.”

Әҝəр инсан данышыг əснасында Аллаһын һəр ан онун данышығыны
излəдијинə диггəт јетирсə вə билсə ки, онун дедиклəри Аллаһдан ҝизли
галмыр, диггəтини ҹəм едиб һəр сөзү дилинə ҝəтирмəз. Әлавə, илаһи
тəгва инсанын Аллаһдан горхмасына сəбəб олур. Нəтиҹəдə инсан өз
рəфтарыны контрол едир, һəр сөзү əввəл диггəтлə дүшүнүб сонра
данышыр. 

Һəмчинин Аллаһ өвлијаларынын тəрбијə үсулларындан бири будур
ки, өз давамчыларынын диггəтини нəфсин истəклəринин контрол
едилмəсинə јөнəлтмəклə онлары тəшвиг едирдилəр ки, артыг вə јерсиз
сөзлəрдəн пəһриз етсинлəр, еһтијаҹ дујулдуғу гəдəр сөз данышсынлар.
Аз данышсынлар, əҝəр ики ҹүмлə илə гаршы тəрəфə мəтлəби анлада
билирлəрсə, үчүнҹү ҹүмлəни демəкдəн чəкинсинлəр. Һəтта, əҝəр əмр бе
мə’руф вə нəһј əз мункəр кими ваҹиб бир тəклифи бəјан етдикдə белə,
сə’ј едиб өз мəгсəдлəри һəддиндə сөз данышсынлар, артыг сөзлəрдəн

чəкинсинлəр. Бу барəдə Пејғəмбəр (с) бујурур: “- Еј Әбузəр! Артыг сөз
данышмагдан чəкин. Данышығын о гəдəр јетəр ки, онунла һаҹəтин
јеринə јетсин.”

Һəрдəн инсан бир мəҹлисдə данышыға мəшғул оланда диггəт етмəдəн
дилинə елə сөзлəр ҝəтирир ки, нə дүнјасына хејри вар, нə дə ахирəтинə.
Әвəзсиз олан өмрүн дəјəрли сəрмајəсини пуч јерə һəдəр верир. Буна
ҝөрə дə инсана лазым олдуғу һəддиндə сөз данышмасы лазымдыр.
Һəдислəрин бириндə Пејғəмбəр (с) бујурур: “- Хош о кəсин һалына ки,
əхлагы хош, сифəти пакизə, батини саф вə заһири ҝөзəл олсун.
Малынын артығыны (Аллаһ јолунда) еһтијаҹы оланлара дағытсын вə
сөзүнүн артығыны ичəри удсун.”

Алимлəрдəн бири дејир: “- Мө’мин о кəсдир ки, сөз данышмаг
истəјəндə əввəл дүшүнүр, əҝəр ҝөрсə данышмаг мəслəһəтдирсə
данышыр, гејри һалда сусур. Амма фасиг бириси данышдығы заман
дилини камилəн азад бурахыр.”

Бəли, артыг сөз данышмаг дилин бəлаларындан бири олуб һəм
инсанын шəхсијјəт вə иҹтимаи мөвгејини ашағы салыр, һəм дə ахирəт
ҝүнүндə ону пешиман едир. Чүнки инсан диггəтсиз сөз сөјлəјəндə
истəр-истəмəз өз вахтыны сəмəрəсиз сөзлəр данышмаға сəрф етмəкдəн
əлавə, бир сыра ҝүнаһлара да мүртəкиб олур. Белə олан сурəтдə һəм
гијмəтли вахтыны һəдəрə вермиш олур, һəм дə Аллаһын гəзəбинə туш
ҝəлир. 

Тәһгиг әсасында сөз данышмағын лүзуму вә шајиә
јајмагдан чәкинмәк

Давамында Пејғəмбəр (с) бујурур: “- Еј Әбузəр! Јаланчы олмаға бу
гəдəр кифајəт едир ки, шəхс ешитдији һəр бир шеји данышсын.”

Дилин афəтлəриндəн бири дə будур ки, инсан ешитдији һəр шеји,
онун доғру олуб-олмадығыны јохламадан, тəһгиг апармадан
башгаларына сөјлəсин. Дүздүр ки, онун јалан данышмаг гəсди јохдур,
ешитдијини артырыб-əскилтмəдəн нəгл едир, амма онун сөјлəдији
јалан һесаб олунур. Чүнки сөјлəдиклəринин доғру олдуғуна јəгини
јохдур. Демəли, һəм чиркин вə налајиг олан јалан сөздəн чəкинмəк
лазымдыр, һəм дə јəгинимиз олмадығы сөзү данышмаг лазым дејил.
Әввəл арашдырыб сөзүн доғрулуғуну јохламалыјыг, əҝəр онун
доғрулуғуна јəгинимиз олду, о заман һəмин сөзү дилə ҝəтирмəлијик. 

Пејғəмбəр (с) бујурур: “- Әҝəр инсан һəр ешитдијини нəгл етсə,
јаланчылардан һесаб олунар.” Амма биз һəрдəн ешитдијимиз сөзлəрə
дə диггəт јетирмирик вə чох вахт ешитдиклəримизи ја артырыр, ја да
əскилдирик, сонра башгаларына нəгл едирик. Данышдығымыз заман

диггəтли олмалыјыг ки, һəр шеји данышмајаг, чүнки инсан ешитдији
һəр шеји данышмамалыдыр, о ки, галмышды ешитдиклəрини
артыг-əскиклији илə сөјлəмəјə. 

Пејғəмбəрин (с) јалан һаггында дедиклəрини нəзəрдə тутмагла ајдын
олур ки, шајиə јајмаг јаланын ачыг тəзаһүр формаларындандыр. Шајиə
јајмаг шејтани гүввəлəрин əн мүһүм силаһларындан бири олуб, дин
рəһбəрлəри бəшəри һидајəт етмəк вə сағлам ҹəмијјəт гурмаг истəдикдə,
дин дүшмəнлəри мүхтəлиф шејтани силаһларла – о ҹүмлəдəн һəмин
јалан вə шајиə јајмагла динин ҹəмијјəтдə бəргəрар олмасынын
гаршыны алмаг үчүн истифадə етмишлəр. Бунунла онлар халгы илаһи
рəһбəрлəрин əтрафындан пəракəндə етмəјə чалышмышлар. 

Тарихи арашдырдыгда ҝөрүрүк ки, Исламын илк чағларында да
дүшмəн мүсəлманлары  диндəн, Пејғəмбəри (с) һимајəт етмəкдəн
чəкиндирмəк үчүн онларын гəлбиндə горху јаратмаға чалышыр,
араларында ихтилаф салмаг үчүн шајиə јајмагла мəшғул олурдулар.
Аллаһын бујурдуғу кими: “Мүнафиглəрə (бə’зи мүсəлманларын
садəлөвһлүјү үзүндəн дөјүш мејданындан) əмин-аманлыг вə ја горху
хəбəри ҝəлдикдə дəрһал ону јајарлар. Һалбуки, əҝəр (мүсəлманлар)
буну (мүнафиглəр дејил) Пејғəмбəрə вə ја өзлəриндəн (мө’минлəрдəн)
олан ихтијар саһиблəринə демиш олсајдылар, əлбəттə, һəмин хəбəри
онун маһијјəтинə варан (белə бир хəбəрин јајылмасынын мəгсəдəујғун
олуб-олмадығыны тə’јин етмəјə гадир олан) шəхслəр билəрдилəр...”

Бу шəриф ајə сəғир (кичик) Бəдр дастаныны јад едир. Үһүд
савашында мүсəлманлар Пејғəмбəрин (с) əмриндəн чыхдыглары үчүн
мəғлубијјəтə уғрамышдылар. Ахырда Аллаһ Пејғəмбəрə (с) көмəк едир
ки, аз бир гүввə илə мүшриклəрə гəлəбə чалсын вə Исламы мəһв
олмагдан гуртарсын. Мүнафиглəр дүшмəн тəрəфин ҝүҹүнү сајмагла,
онларын Үһүд ҹəнҝиндə чалдыглары гəлəбəни дилə ҝəтирмəклə
мүсəлманларын вə Пејғəмбəрин (с) јахын силаһдашларынын арасында
шəкк-шүбһə јаратмаға чалышырдылар вə һəмчинин бу ҹүр шајиəлəр
јајмагла мө’минлəри чаш-баш салырдылар. Онларын əсас мəгсəди
Аллаһ Рəсулу (с) илə мүхалифəтчилик етмəкдəн башга бир шеј дејилди.

Бу ајəдəн белə анлашылыр ки, мүнафиглəрин əмнијјəт вə горху илə
əлагəдар алдыглары вə јајдыглары хəбəрлəр, мө’минлəр арасында
нифаг вə ихтилаф јаратмаг үчүн кафирлəр тəрəфиндəн онлара
өтүрүлүрдү вə бу хəбəрлəри дə чох вахт иманы зəиф олан мө’минлəр
јајырдылар. Бу хəбəрлəри јајдыгларында ағылларына да
ҝəтирмирдилəр ки, бу хəбəрлəрин јајылмасы мүсəлманларын
зəифлəмəси вə сүстлүјүнə сəбəб ола билəр. 

Пејғəмбəр (с) мүсəлманларын Үһүд савашында мəғлубијјəтиндəн
сонра давамлы халгы кафирлəрлə ҹиһада чағырырды. Бир дəстə сə’ј
едирди ки, мө’минлəри ҹиһада ҝетмəкдəн вə Пејғəмбəрə (с)
гошулмагдан чəкиндирсин вə бу нијјəтлə дə белə шајиə јајырдылар ки,
кафирлəр сизин əлејһинизə сајсыз-һесабсыз гошун топлајыб. 

Аллаһ-Тəала бу ајəдə вурғулајыр ки, бу ҹүр шајиə јајмаг вə
мүсəлманлар арасында горху иҹад етмəјин һамысы Шејтан
тəрəфиндəндир вə достларынын ағзы илə дејилəн сөз онун сөзлəридир. 

Бу заман (Аллаһ) мө’минлəрə ваҹиб едир ки, бу ҹүр шајиə јајанлардан
горхмасынлар, əҝəр Аллаһа иманлары варса, анҹаг Ондан горхсунлар.

Бу ҝүнкү дүнјада, хүсусилə дə ингилаби өлкəлəрдə вə хүсусəн дə
бизим өлкəмиздə ки, тəкбашына бүтүн империалист гүввəлəр
гаршысында дајанды вə инди дə өз истиглалијјəтини горумаға сə’ј
едир, ингилаби вə Ислами дəјəрлəри бүтүн вүҹуду илə јашатмаға
чалышыр – бу ҹүр шајиəчилик, сөз ҝəздирмəк ҝениш ајаг ачыб.
Мүнафиглəр вə мүхалифлəр халг арасындакы вəһдəти сарсытмаг,
онлары ингилабын һəдəфлəри вə нəтиҹəлəринə бəдбин етмəк үчүн
ҹүрбəҹүр шајиəлəр чыхардыр, сонра да ону јајмаға башлајырлар.
Тəəссүфлəр олсун ки, хəбəрсиз адамлар бу шајиəлəри ешитдиклəриндə
мүхтəлиф нијјəтлəрлə ону ағыз-баағыз бир-бирилəринə өтүрмəјə
башлајырлар. Ола билсин бу шајиəни јајмагда пис бир нијјəтлəри
олмасын, ики дост бир-бири илə сөһбəт едирлəр, ордан-бурдан
данышандан сонра һəмин шајиəни дə нəгл едирлəр. 

Инсан бир хəбəри сөјлəјəркəн һеч бир пис нијјəти олмаса да, диггəт
етмəлидир ки, о хəбəрин фајдасы вар, ја јох, əлавə дүшүнмəлидир ки,
əслəн о шајиəнин əсасы вар, ја јох? Бəлкə дə кимсə о шајиəни мəнə
сөјлəмəкдə сəһв едибдир, ја башгасы јаландан о хəбəри она демишдир.
Демəли, хəбəри сөјлəмəздəн габаг онун дүзҝүнлүјү барəдə тəһгиг
етмəлијик, сөз сөјлəјəркəн диггəтли олмалы вə тəлəсмəмəлијик. Белə
ки, бир кəс бизим сөзүмүзү ешидəндə бизə шəкли галмасын, десин
филанкəсин сөзүндə һеч бир шəкк-шүбһə јохдур, данышдығы һəр сөз
доғрудур.

Инсан дүшүнүлмүш вə дүзҝүн сөз данышмалыдыр ки, ҹамаат да она
е’тимад етсин, ҹамаатын е’тимадыны газанмагла ҹəмијјəтдə
шəхсијјəти, мəгамы уҹалсын. Әҝəр кимсə ҹəмијјəтдə јүксəк иҹтимаи
мөвге тутмаг истəјирсə, ҹамаатын инамыны өзүнə ҹəлб етмəклə халг
арасында елə јер тутмалыдыр ки, ҹамаат онун сөзлəринə вə рəфтарына
камил е’тимадла јанашмалыдыр вə демəлидир: “филанкəс бош јерə сөз
данышмыр, онун ағзындан чыхан һəр сөз доғру вə дүзҝүндүр. Бу ҹүр
мөвге һəм инсанын дүнјасына хејир ҝəтирир, һəм дə ахирəтинə. Чүнки

дүнјəви ҹəһəтдəн дүзҝүнлүјүн, рəфтарда, сөздə диггəтли олмағын хејри
ашкардыр, ахирəтдə хејир бахымындан да доғрулуг Аллаһын
разылығына сəбəб олур. Буна ҝөрə дə кичик бир бəһанə илə һəр
ешитдијимизи данышмамалыјыг. Бүтүн бунлар бир тəрəфə, чох вахт
диггəтсизлик үзүндəн ешитдиклəримизи һəрдəн ја əксилдир, ја да
үстүнə нə исə əлавə едирик. Һəр доғру, дүзҝүн сөзү данышмаг да доғру
дејил. Ола билсин доғру сөзү данышмаг мəслəһəт олмасын, мүмкүндүр
кимсəнин абры-һəјасы хəтəрə дүшсүн. Белə олан һалда бу иш һарам вə
Аллаһын гəзəбинə ҝəлəн иш олаҹагдыр. Әлавə олараг бə’зи шајиəлəр
зəиф ирадəли, сүст иманлы шəхслəрин дөвлəт вə дөвлəт мəс’улларына
гаршы бəдбин олмагларына ҝəтириб чыхарыр. Буна ҝөрə дə бə’зи
хəбəрлəри сөјлəјəркəн вəзијјəти, мəслəһəти нəзəрдə тутмаг лазымдыр.
Бахыб ҝөрмəк лазымдыр ки, ону сөјлəмəјин сəмəрəси вар, ја јох?
Ешидəн адамын бу хəбəри нормал һəзм етмəк, дүзҝүн нəтиҹə чыхармаг
габилијјəти вар, ја јох? Әлавə, о бу сөзү ешидəндəн сонра ону олдуғу
кими башгаларына да дејə билəҹəк, јохса үстүнə дə бир-ики кəлмə
артырыб, ја əксилдиб дејəҹəк, вə ја бу сөзү бə’зи дејилмəси мəслəһəт
олмајан кəслəрə дə сөјлəјəҹəк?

Давамыында Пејғəмбəр (с) бујурур: “- Еј Әбузəр! Зиндана салыныб
һəбсдə олмаға һəр шејдəн чох дилин һаггы чатыр.”

Бу, Пејғəмбəрдəн (с) сөјлəнилəн башга бир тəрбијəви сөздүр ки,
инсаны данышығында даһа диггəтли олмаға бујурур, инсана төвсијə
едир ки, јерсиз сөз данышмасын. Бə’зи əхлаг үлəмалары бујурурлар: -
Аллаһ-Тəала дилин гаршысында дишлəри, дишлəрин гаршысында исə
додаглары гəрар вермишдир. Һəгигəтдə дишлəри вə додаглары дилин
гаршысында хəлг етмəклə дили онларын архасында зинданда
сахламағымызы истəмишдир. 

ОТУЗ ИКИНҸИ ДӘРС

Аллаһын еһтирам вә ҹәлалынын ҝөстәриҹиләри

–Пејғәмбәр (с) вә имамларын ҝизли галмыш мәнзиләти.
–Аллаһа итаәт етмәјин Пејғәмбәрә (с) вә Әһли-бејтә олан итаәтлә

әлагәси.
–Мө’минләрә еһтирам етмәјин лүзуму.
А–Јашлы вә ағсаггал мүсәлманлара олан еһтирам.
Б–Гур’аны өјрәниб вә јашадан мәсәлманлара олан еһтирам.
В–Адил һакимләрә олан еһтирам.
–Ҹәмијјәтдә һөкүмәтин вә ганунун зәрурилији.
–Салеһ вә ләјагәтли һакимин шәраити (хүсусијјәтләри)
–Вәлијји-фәгиһ ән салеһ вә ән ләјагәтли шәхс. 

Аллаһын еһтирам вә ҹәлалынын ҝөстәриҹиләри

“Еј Әбузәр! Јашлы мүсәлманлара, Гур’аны һифз едиб онун
бујругларына әмәл едәнләрә, әдаләтли һакимләрә еһтирам етмәк,
Аллаһ Тәбарәк вә Тәалаја тә’зим  вә еһтирам етмәкдән сајылыр. Еј
Әбузәр! Хасијјәти вә рәфтары пис олан һәр кәс һәмишә Аллаһдан
узаг олар.”

Һəдисин бу бөлүмүндə Пејғəмбəр (с) хатырладыр ки, Аллаһын бə’зи
бəндəлəринə һөрмəт етмəк, Аллаһын Өзүнə еһтирам ҝөстəрмəк
кимидир. Агиллəр өз ағылларынын зөвгү əсасында мүəјјəн бир һəдəф
үчүн һəрдəн бир шеји башга бир шејлə бəрабəр тутурлар вə ја бир иши
башга бир ишин мəнзилəсиндə вə ја бир шəхси башга бир шəхсин
охшарында тəгдим едирлəр. Белə ки, ади данышыгда да дејилир: - бу
иши ҝөрмəк, филан иши ҝөрмəјə бəрабəрдир, бу адам лап филанкəс
кимидир вə с. Бу охшатма вə бəнзəтмə ики шеј вə ја шəхс арасындакы
мүштəрəк, охшар сифəтлəр əсасында ортаја чыхыр. Бу охшатманын
дəлили будур ки, бир шəхсдə вə ја бир ишдə елə бир ҝизли хүсусијјəт,
сифəт вар ки, һəмин хүсусијјəт вə хислəт башга бир шəхсдə вə ја ишдə
ашкар шəкилдəдир. Һəмин ҝизли вə өртүлү хүсусијјəтин бир даһа
танынмасы, үзə чыхмасы үчүн, һəмчинин башгаларынын диггəтини
она ҹəлб етмəк үчүн һəмин шəхси вə ја иши, һəмин охшар хүсусијјəти
даһа али шəкилдə дашыјан диҝəр шəхсин вə ја ишин мəнзилəсиндə
(она тај мəртəбəдə, она бəрабəр олаҹаг һəддə) танытдырырлар. Даһа
чох дилимиздə, əдəбијјатда ишлəдилəн тəшбиһлəрə (бəнзəтмə) бахсаг
ҝөрəрик ки, шүҹаəтли бирисини ширə бəнзəдирлəр, һалбуки ширин
шүҹаəт дəрəҹəси һəмин адамдан даһа чохдур, амма ширин əн чох
танынан, дилдə ҝəзəн хүсусијјəти шүҹаəт олдуғу үчүн һəмин шəхси
ширə бəнзəдирлəр ки, онун да шүҹаəти билиниб, бир даһа танынмыш

олсун. Јə’ни, онун шүҹаəти вə ҹəсарəти башгалары үчүн ашкар олсун
вə нəзəрлəр она јөнəлсин. Башгаларынын диггəтини ҹəлб етмəјин өзү
мүхтəлиф гəрəзлəр вə һəдəфлəр үчүн ола билəр. 

Гур’ан ајəлəриндə вə рəвајəтлəрдə Аллаһ-Тəала мəнзилəсиндə
танытдырылан бə’зи адамлар һаггында дејилмиш тə’бирлəрə раст
ҝəлинир, вə ја бə’зилəри үчүн ҝөрүлəн бир иш Аллаһ үчүн ҝөрүлмүш
ишə бəнзəдилир. Неҹə ки, еһтијаҹы оланлара борҹ вермəк, санки
Аллаһа борҹ верирмиш кими ҝөстəрилмишдир. О ҹүмлəдəн бу ајəдəки
ки: “Кимдир о кəс ки, Аллаһа көнүл хошлуғу илə борҹ версин, Аллаһ
да онун əвəзини гат-гат (бирə он, јахуд бирə једди јүз артырсын? Ону
һəм дə чох гијмəтли бир мүкафат (Ҹəннəт) ҝөзлəјир!”

Һалбуки, Аллаһ-Тəала бүтүн камалатлара һəдсиз дəрəҹəдə - бə’зи
алимлəрин дəгиг бујругларына əсасəн бəлкə дə һəдсиз дəрəҹəдəн даһа
јүксəк дəрəҹəдə - маликдир. Аллаһы таныјан, Она иман ҝəтирəн кəс
анлајыр ки, Аллаһ-Тəала бүтүн камаллара ағылын вара билəҹəји əн
јүксəк сəвијјəдə маликдир. 

Пејғәмбәр (с) вә имамларын (ә) ҝизли галмыш мәнзиләти
Аллаһ-Тəаладан савајы, мəхлугат арасында да, камалларынын

мəһдудлуғуна бахмајараг, бə’зи камаллар вə онларын өлчүсү
башгалары үчүн мəҹһул вə танынмаздыр.

О ҹүмлəдəн, Аллаһын əн камил мəхлугларындан олан он дөрд
мə’сумун камалларынын гəдəри вə дəрəҹəси башгалары үчүн танынмаз
галмышдыр. Буна ҝөрə дə ади инсанлар онлары диҝəр инсанларын
һəддиндə ҝөрүрдүлəр. Һəтта Пејғəмбəрə (с) иман ҝəтирəн бə’зи
адамлар белə тəсəввүр едирдилəр ки, Пејғəмбəр (с) дə башгалары кими
ади инсандыр, бу фəрглə ки, она вəһј ҝөндəрилмишдир! Амма онун
мəгамынын башгаларынын мəгамындан гат-гат үстүн олдуғундан нə
хəбəрлəри вар иди, нə дə ону дəрк едə билирдилəр!

Пејғəмбəрин (с) мəгамынын јүксəклији илə таныш оланлар үчүн онун
пејғəмбəрлəр арасында əн үстүн, əн камил пејғəмбəр олдуғуна вə
шəриəтинин əн долғун шəриəт олдуғуна шəкк-шүбһə јери
галмамышдыр. Аллаһ-Тəала ону пејғəмбəрлијə сечди, əдалəтлə һөкм
чыхартсын, Аллаһын əмринə дə’вəт етсин, дүз јола һидајəт етсин дејə
она Китаб ҝөндəрди. Пејғəмбəрə (с) бујурду ки, халгы онларын
ағылларына ујғун дəлил вə кəламларла Аллаһла, дүнјəви вə дини
ишлəрлə таныш етсин, динлəрини камил гылсын. Пејғəмбəр (с) дə
Аллаһын əмринə “лəббејк” дејиб һəр кəсин əгли һəддиндə она дəлил
ҝөстəрди, сөз данышды, үммəтин һəгигəтдəн хəбəри олсун дејə һəр
иддиасыны дəлил вə һөҹҹəтлə ирəли сүрдү: ... һəлак олан ашкар бир

мө’ҹүзə илə (дəлиллə) һəлак олсун, сағ галан да ашкар бир мө’ҹүзə илə
сағ галсын (һидајəт тапсын)...”

Әли (ə) Пејғəмбəрин (с) шə’ниндə бујурур: “- Аллаһ-Тəала
Мəһəммəди нəбилəр сојундан, ишыглар сачан əн уҹа јердəн, Мəккəнин
ҝөбəјиндəн, гаранлыглы ајдынладан нурлардан, һикмəт гајнагларындан
сечмишдир...”

Башга бир јердə бујурур: “ ...Ону (Пејғəмбəри) гəрарлашдырдығы јер,
гəрар јерлəринин əн хејирлисидир. Битдији јер, битдији јерлəрин əн
шəрəфлисидир. Кəрамəт мə’дəнлəриндə, сəламəт бешијиндə јетишмиш,
јахшыларын гəлблəри она јөнəлмиш, инананларын ҝөзлəри она мејл
етмишдир. Аллаһ онунла əски кинлəри јатырмыш, көнүллəрдəки
дүшмəнчиликлəри сөндүрмүшдүр. Онунла (инананларын гəлблəрини)
бирлəшдириб гардаш етмиш, (инанмајан) јахынларыны ајырмыш,
зəлиллəри əзиз, əзизлəри дə зəлил гылмышдыр. Сөзү бəјандыр,
сусмасы лисандыр.”

Аллаһ-Тəаланын сөзлəринə вə Пејғəмбəр вə имамлардан бизə ҝəлиб
чатмыш рəвајəтлəрə əсасəн иҹмали олараг белə нəтиҹəјə ҝəлирик ки,
бүтүн инсанлар ағылларыны бир јерə топласалар белə он дөрд пак вə
мүгəддəс нурун малик олдуглары мəгамлардан бирини дəрк едə
билмəзлəр, о ки, галмышды о мəртəбəлəрə ҝедиб чатсынлар. Бу
мə’рифəт вə танышлыг Аллаһын инајəти, Гур’ани-Кəримин ајəлəринин
вə имамлардан ҝəлиб чатмыш рəвајəтлəрин бəрəкəтинин əсасында
бизлəрə мүјəссəр олмушдур. Бу ҹəһəтинə ҝөрə дə Пејғəмбəр (с) малик
олдуғу јүксəк мəгамы вə мəртəбəси илə Аллаһ јолунун əн јахшы
бəлəдчисидир. Бу əзиз Пејғəмбəр (с) өзүндəн сонра ики бөјүк мирасы –
Аллаһын Китабыны вə итрəтини – бизлəрə əманəт гојду вə үммəтинə
тапшырды ки, һəр заман бу ики əманəтə мүраҹиəт етсинлəр, бу ики
əманəтдəн бəрк јапышмагла һагг јолдан азмасынлар. Неҹə ки, бујурду:
“- Мəн ики гијмəтли шеји – Аллаһ Китабыны вə Әһли-бејтими сизин
аранызда əманəт гојурам. Неҹə ки, о (ики əманəт) сизинлəдир, һеч
заман һагг јолдан азмајаҹагсыныз. О икиси, (Гур’ан вə Әһли-бејт)
(ахирəтдə) Көвсəр һовузунун кəнарында мəнə говушаҹаг ана гəдəр
бир-бириндəн ајрылмазлар.”

(О икисинин ајры дүшə билмəјəҹəјинин мə’насы будур ки, Әһли-бејт
(ə) һеч вахт Аллаһ Китабынын əксинə олан сөз сөјлəмəз, һəрəкəт
етмəзлəр вə буну едə билмəлəри үчүн дə онларын һөкмəн исмəтли
олмасы ҝəрəкдир.)

Аллаһа итаәт етмәјин Пејғәмбәрә (с) вә Әһли-бејтә (ә)
олан итаәтлә әлагәси

Пејғəмбəрин (с) јүксəк мəгамыны ашкар едəн ајəлəрдəн бири дə
Аллаһын белə бир бујруғудур ки: “Пејғəмбəрə итаəт едəн шəхс,
шүбһəсиз ки, Аллаһа итаəт етмиш олур...”

Бу ајəдə Пејғəмбəрə (с) итаəт етмəјин əһатə даирəси, һəдди бəјан
едилмəмишдир. Бурдан анламаг олур ки, Пејғəмбəрин (с) ҝөстəрдији
һəр əмрə инсан итаəт етмиш олса Аллаһын əмрини јеринə јетирмиш
кимидир. Бу ајə Пејғəмбəрин (с) мүгəддəс вүҹудунун исмəтə малик
олдуғуна дəлалəт едəн ајəлəрдəн бири һесаб олунур. Чүнки бу вə бу
гəбилдəн олан ајəлəр сорғу-суалсыз бизи Пејғəмбəрə (с) итаəт етмəјə
чағырыр. Бу о демəкдир ки, Пејғəмбəр (с) Аллаһын əмринин хилафына
əмр етмир. Әҝəр белə олмасајды, онда Аллаһ бир тəрəфдəн Өзүнə итаəт
етмəји əмр едəрди, башга бир тəрəфдəн дə Аллаһын бујруғунун əксинə
əмр едəн кəсə итаəт етмəјə əмр вермиш оларды ки, белə олан һалда
тəнагүз əмəлə ҝəлəрди. 

Пејғəмбəр (с) үчүн сабит олан үстүнлүк ондан сонра мə’сум имамлар
үчүн дə сабит олунмушдур. Онларын јүксəк мəгамларына ҝөрəдир ки,
Аллаһ-Тəала “Улул-əмр” (ихтијар саһиблəри) үнваныны онлара аид
етмишдир: “Еј иман ҝəтирəнлəр! Аллаһа, Пејғəмбəрə вə өзүнүздəн олан
ихтијар саһиблəринə итаəт един!...”

Ҹабир ибн Абдуллаһ Әнсари дејир: “- Бу ајə назил олдугдан сонра
Пејғəмбəрə (с) дедим: “- Еј Аллаһын Рəсулу, Аллаһы вə Пејғəмбəрини
(с) таныјырам, амма “ихтијар саһиблəри” кимлəрдир ки, Аллаһ онлара
итаəт етмəји Өзүнə итаəт етмəклə јанашы зикр етмишдир?” Пејғəмбəр
(с) ҹавабында бујурур: “- Ҹабир! Онлар мəним ҹанишинлəрим, мəндəн
сонра мүсəлманларын рəһбəрлəридирлəр.”

Сонра Пејғəмбəр (с) бир-бир имамларын адыны садалајыр, елə ки, он
икинҹи имамын мүгəддəс адына јетишир, бујурур: “- Онларын он
икинҹиси мəним адымы, мəним күнјəми дашыјан, Аллаһын јер
үзүндəки һөҹҹəти, бəндəлəр арасында Аллаһын рəһмəти Һүсејн бин
Әлинин өвладыдыр.  О һəмин кəсдир ки, Аллаһ-Тəала онун əли илə
шəргдəн тутмуш гəрбə гəдəр бүтүн алəми фəтһ едəҹəкдир.”

Пејғəмбəрə (с) итаəт етмəклə, Аллаһа итаəт етмəјин бир олмасы
имамлар вə Фатимеји-Зəһра (с) илə əлагəдар да мөвҹуддур, чүнки
Пејғəмбəрдə (с) олдуғу кими, бир мəхлугда јаранмасы мүмкүн олан һəр
бир камал, онларда камил һəддə мөвҹуддур. Бу мəтлəбин даһа јахшы
баша дүшүлмəси үчүн јахшы оларды бир гəдəр “Ҹаме’је кəбирə”
зијарəтинə нəзəр салаг вə ҝөрəк о бөјүк затларын мəгамы вə онлара

итаəт етмəк барəдə нə бујурмушлар. Һəмин шəриф зијарəтдə охујуруг:
“Сизə итаəт едəн кəс Аллаһа итаəт етмишдир, сизин əмриниздəн чыхан
шəхс Аллаһын əмриндəн чыхмышдыр, сизи севəн кəс (һəгигəтдə)
Аллаһы севмишдир, һəр кəс сизə əдавəт бəслəсə (һəгигəтдə) Аллаһла
дүшмəнчилик етмишдир.”

Бу мə’на камил шəкилдə Рəҹəб ајынын ҝүндəлик дуаларындан
бириндə ҝөстəрилмишдир: “Пəрвəрдиҝара, Сəни анд верирəм Сəнин
əмр саһиблəринин (дуа етдиклəри вахт) Сəни сəслəдиклəри һəр бир
ада!”

О јерə гəдəр ки, бујурур: “Сəнинлə онлар (ајəлəр) арасында елə бир
фəрг јохдур, јалныз фəрглəри будур ки, онлар Сəнин бəндəлəрин вə
мəхлугларындырлар.”

Илаһи камалын нүмунəси онларда да вардыр, фəрги бундадыр ки,
бүтүн о камаллар Аллаһа мəхсусдур вə онлара да бу камаллары Аллаһ
əта етмишдир. Әлбəттə, бу фəрг нəһајəтсиз дəрəҹəдə јүксəкдир:
Әһли-бејтин (ə) бүтүн камаллара малик олмасына бахмајараг, амма
əслиндə о камаллар Аллаһа мəхсусдур вə Әһли-бејтин (ə) өзлəри
тəрəфиндəн дејил, јə’ни онларын əслиндə һеч бир шејлəри јохдур.
Онлар Аллаһын башга мəхлуглары илə тəрəзијə гојулсалар, бүтүн
мəхлугаты дартыб јухарыда сахлајарлар. Нəинки кимсə онлара бəрабəр
ола билмəз, үстəлик онларла башгалары арасында нəһајəтсиз фəрг
мөвҹуддур. Амма Аллаһла өлчүјə ҝəлмəли олсалар, бахыб ҝөрəрик ки,
Аллаһла онлар арасында һеч бир нисбəт јохдур, чүнки онлар мəһзи
(ејни, өзү, мүтлəг шəкилдə) фəгрдирлəр вə Аллаһ – ејни, мəһзи
ғəнидир. Һəр кəсин һəр бир шеји Аллаһдандыр. 

Һəр ҹəһəтдəн ҝөтүрсəк Пејғəмбəрин (с) вə Әһли-бејтин (ə)
мəгамларынын Аллаһын мəгамларына охшадылмасы тамамилə
дүзҝүндүр. Биз онларын мəгамыны дəрк етмəкдə аҹизик вə инанҹымыз
будур ки, онлара итаəт етмəк - Аллаһа итаəт етмəк кимидир, онлара
мəһəббəт – Аллаһа мəһəббəтдир вə онларла дүшмəнчилик – Аллаһла
дүшмəнчилик сајылыр.

Пејғəмбəр (с) Фатимеји-Зəһранын (с) шə’ниндə бујурур: “- Фатимə
мəним ҹијəрпарəмдир. Ону севиндирəн кəс мəни севиндирмишдир, ону
инҹидəн - мəни инҹитмишдир. Фатимə инсанларын мəнə əн əзиз
оланыдыр.”

Дејилди ки, Пејғəмбəрин (с) вə Әһли-бејтин (ə) мəгамы Аллаһын
мəгамы мəнзилəсиндə ҝөстəрилмишдир. Һəмчинин бə’зилəри илə
əлагəдар ҝөрүлəн ишлəр бə’зилəринин ҝөрдүклəри ишлəрə
бəнзəдилмишдир, неҹə ки, Әһли-бејти (ə) јад етмəк Аллаһы јад етмəк
кими сəҹијјəлəндирилмишдир. Аллаһ-Тəала Гур’анда бујурур: “Мəни

хатырлајын ки, Мəн дə сизи јада салым!” Шəкксиз Аллаһ-Тəала
һамыны јада салыр, һеч ким, һеч нə Онун јадындан чыхмыр, амма
ајəдəки јада салмаг, инајəтлə, əн’амла, хүсуси тəшрифатла олан
хатырламадыр. Әҝəр кимсə Аллаһын ону јада салмасыны истəјирсə,
не’мəтини ондан əсирҝəмəмəсини истəјирсə, ҝəрəк һəмишə Аллаһы јад
етсин. Белə исə биз ҝөрүрүк ки, рəвајəтдə əһли-бејти јад етмəк Аллаһы
јад етмəјə бəнзəдилмишдир. Имам Садиг (ə) бујурур: “Бизи јад етмəк,
Аллаһы јад етмəкдир, бизим дүшмəнимизи јад етмəк шејтаны јад
етмəкдир.”

Әһли-бејти јад етмəјин Аллаһы јад етмəјə бəнзəдилмəси она ҝөрəдир
ки, онлар Аллаһын хəлифəлəридирлəр вə өзлəринə Аллаһын
бəндəлијиндəн башга һеч бир шан-шөһрəти гəбул етмирлəр. Биз
пејғəмбəрин (с) вə имамлардан биринин адыны ешидəндə, онларын
Аллаһын нүмајəндəлəри олмаларындан башга зеһнимизə башга бир
шеј ҝəлирми? Демəли онларын адларыны ешитмəк, диггəтин Аллаһа
јөнəлмəсидир; бу ҹəһəтинə ҝөрə дə онларын јад едилмəси Ону јад
етмəкдир.

Һаг-тəаланын мəгам вə ҹəбəрутунун ҝөстəриҹиси олараг əһли-бејт вə
Пејғəмбəр (с) тəнзил мəртəбəсинин əн јүксəк пиллəсиндə гəрар
тутмушлар. Онлар Аллаһ үчүн əн камил нүмунəлəрдир вə һəр ҹəһəтдəн
һаггы өзлəриндə əкс етдирəн бир ајнадырлар. Шəксиз, ајна өзүндəн бир
шеји əкс етдирмир, ајнанын өзү онда əкс олунан бир сурəти
ҹилвəлəндирмəк үчүн бир васитəдир ки, һəмин сурəти ајдынлығы илə
нишан верир. Пејғəмбəр (с) вə Әһли-бејтин дə өзлəринə галанда һеч
бир шејлəри јохдур, һəр нəјлəри варса Аллаһдандыр вə бүтүн
варлыглары илə Аллаһын ајəлəри мисалындадырлар. Пак имамларын,
һаггы бүтүнлүкдə өзлəриндə əкс етдирəн ајна мисалында олмасына,
сөзүн һəгиги мəнасында рүбубијјəт ҹəмалында мəһв олмаларыны
нəзəрдə тутараг (о һəддə гəдəр ки, өз вүҹудлары илə бүтүнлүкдə
Һагг-тааланын сифəтлəринин ҝөстəриҹисидирлəр) Имам Садиг (ə)
бујурур: “Мəншəјини бу евдəн ҝөтүрмəјəн һəр бир елм батилдир.
Һəмчинин сəһабəлəриндəн биринə бујурду: “Әҝəр доғру-дүзҝүн бир
елм ахтарырсанса, ону Әһли-бејтдəн соруш. Бил ки, о елми биз бəјан
етмишик вə (Илаһи ајəлəрдə ҝизлəнмиш) һикмəтлəри шəрһ етмəк, гəза
елми, дүзҝүн вə əдалəтли һөкм вермəк бизə тапшырылмышдыр. Аллаһ
бизи сечди вə бизə вердијини башга бир кимсəјə вермəди.” 

Мө’минләрә еһтирам етмәјин лүзуму
Мə’сумларын мəгамындан əлавə, мəгамы ашағы олан шəхслəрə дə

диггəт јетирдикдə, əҝəр кимсə Аллаһа бəндəлијиндə даһа чох халис

оларса, худбинлик сифəтини өзүндəн кəнарлашдырмыш оларса
бəнзəтмə мəгамында да даһа јүксəк мəртəбəдə гəрар тутаҹагдыр. Гыса
сөзлə десəк инсан нə гəдəр өз “өзлүјүнү” кəнара гојарса, Аллаһа бəндə
олмаға чалышарса, нə гəдəр өзүнү мүстəгил ҝөрмəзсə, һəмин гəдəр дə
Аллаһын мəнзилəсиндə танынмаға лəјагəти олаҹагдыр. О јерə гəдəр ки,
Имам Садиг (ə) мө’мини зијарəт етмəк барəдə бујурур:

“Аллаһ хатиринə мө’мин гардашыны зијарəт едəн кəс һаггында
Аллаһ бујурмушдур: Сəн Мəни зијарəт етмишсəн; Әҹрин дə
Мəнимлəдир. Мүкафатын олараг, Мəн сəнин үчүн беһиштдəн ашағы
бир мүкафата разы ола билмəрəм.”

Рəвајəтлəрин бириндə дејилир, əҝəр мө’мин бир шəхс Аллаһ
хатиринə, дүнјəви гəрəз ҝүдмəдəн мө’мин гардашынын евинə ҝедəрсə,
Аллаһ-тəала бир мəлəк јоллајар ки, ондан сорушсун: Бура нијə
ҝəлмишсəн вə нə ишин вар? 

Һəмин мө’мин дејəр: “Аллаһ бəндəлəриндəн олан бир бəндəнин, иман
гардашларымдан биринин јанына–она баш чəкмəк үчүн ҝəлмишəм.
Мəлəк сорушар: Она бир иш тапшырмысан, бир еһтијаҹын-филанын
вар? Дејəр: Јох. Мəлəк сорушар: Јахшы бəс онунла нə ишин вар?
Мө’мин ҹавабында дејəр: Ону Аллаһ хатиринə севирəм, буна ҝөрə дə
зијарəтинə ҝəлмишəм. Һəмин мəлəк Аллаһ тəрəфиндəн ону мүждəлəјиб
дејəр ки, хəбəрдар ол ки, һəгигəтдə Мəним ҝөрүшүмə ҝəлмисəн вə
Мəним гонағымсан, сəни гаршыламаг да Мəним өһдəмə дүшүр.

Бəли, мө’мин Аллаһа бəндəчилик етмəк, худбинлијини кəнара гојмаг
фикринə дүшсə, бу јолда елə бир мəгама чатар ки, онун зијарəти
Аллаһын зијарəти һесаб едилəр. Ајə вə рəвајəтлəрə диггəт етдикдə
мө’мин вə онун еһтирамынын Аллаһын еһтирамы вə зијарəти
бəрабəриндə олмасыны ҝөстəрəн чохлу сајда мəзмунларла
растлашырыг. О ҹүмлəдəн бу рəвајəтдə Пејғəмбəр (с) Әбузəрə нəсиһəт
едəркəн, Аллаһын бəндəлəриндəн үч дəсдəјə еһтирам ҝөстəрмəји
Аллаһа еһтирам кими танытдырыр. Диггəт един ки, əҝəр инсан
(нəузубиллаһ) Аллаһы ҝөрə билсəјди вə Она еһтирам ҝөстəрə билсəјди,
дəрəҹəси ҝөр нə оларды. Әлбəттə бəндəлик мəгамында, Аллаһа ибадəт
заманы биз ҝəрəк гəлбин ҝөзү илə Аллаһы ҝөрəк, сонра Она ибадəт
едəк. Неҹə ки, Әли (ə) бујурду: “Мəн ҝөрмəдијим Аллаһа ибадəт
етмəмишəм.”  

Аллаһа ибадəт вə бəндəлик анында, һəрдəн халис гəлблə ибадəт едəн
инсан Аллаһа еһтирам мəгамына наил олур. Аллаһын да өз
бəндəлəриндəн үч дəстəјə еһтирам едəн кəслəрə еһтирам
ҝөстəрмəсинин бир мəртəбəси бурадан һасил олур:

а–Јашлы вə ағсаггал мүсəлманлара олан еһтирам.

Биринҹи дəстə: О кəслəрдир ки, өмүрлəрини Ислам вə онун илаһи
еһкамлары јолунда кечирмишлəр вə сач-саггалларыны бу јолда
ағартмышлар. Бу дəстəјə еһтирам ҝөстəрмəк Аллаһа еһтирам
ҝөстəрмəкдир. Демəли биз ағсаггал бир мүсəлманы ҝөрсəк вə она
мүсəлман олдуғуна ҝөрə еһтирам ҝөстəрсəк, Аллаһа еһтирам
ҝөстəрмиш олуруг.

Јахшы оларды бахыб ҝөрəк ки, Аллаһын мө’мин бəндəлəриндəн олан
бу дəстə һансы хүсусијјəтə маликдир ки, онлара еһтирам ҝөстəрмəк,
Аллаһа еһтирам ҝөстəрмəк кими бир шəрəфə лајиг ҝөрүлмүшдүр.
Ағсаггал, јашлы мүсəлман барəсиндə олан бу бəнзəтмə бəлкə дə она
ҝөрəдир ки, инсан она бахдыгда чөһрəсиндə бир өмүр бəндəлијин
нишанəлəрини ҝөрүр. Нурани гијафəси, ағ саггалы, хүсусилə дə
алнында сəҹдəнин габарлары ҝөрүнəрсə–һамысы Аллаһа бир өмүр
бəндəликдəн хəбəр верир:

“Онларын əламəти үзлəриндə олан сəҹдə нишанəсидир.”
Бир өмүр Аллаһа бəндəлији ҝөрмəк, бир өмүр Аллаһын ајəтлəрини

ҝөрмəкдир. Јə’ни абид бир бəндəни ҝөрəндə ки өмрүнү ибадəтдə
кечирмишдир, онда һəмчинин бир өмүр һəкиманə тəдбирин, һидајəтин
нишанəлəрини дə ҝөрүрк. Буна ҝөрə дə дејилмишдир: Үбудијјəт вə
рүбубијјəт ики мүтəзаиф мəфһумдурлар, јə’ни мүтазаф мəфһумун
диҝəр нүмунəлəри кими. Мəсəлəн, ата вə оғул мисалында, инсан атаја
ондакы аталыг сифəтини нəзəрдə тутуб баханда, истəр-истəмəз оғул да
јадына дүшүр. Елəҹə дə бир кəси өвлад олараг тəсəввүр едəндə, атаны
да јада салыр.

Инсан өмрүнү Аллаһа бəндəликдə кечирмиш пак бир бəндəни
ҝөрдүјүндə бир өмүр Аллаһын да Аллаһлыг етдијини јада салыр. Бу
һəмин илаһи рүбубијјəт вə илаһи үбудијјəт арасында олан нисбəт вə
əлагəдир. Бу ҹəһəтинə ҝөрə дə белə бир бəнзəтмə лап јериндəдир ки,
дејилсин: Она еһтирам етдијиндə, Аллаһа еһтирам едирсəн; Санки о өз
гијафəси илə, өз тутуму һəддиндə илаһи рүбубијјəти нишан верир.

Бəнзəтмə вə мүгајисəнин мејары, ики тəрəф арасында олан охшар
ҹəһəтлəрин варлығыдыр. Бундан јахшы даһа һансы охшар ҹəһəт ола
билəр ки, бири диҝəринин ајнасы олсун, неҹə ки, бир шəкилə
бахдығымызда јазымыза һəмин шəкил саһибини салырыг. Јаша
долмуш бу мүсəлман бир өмүр үбудијјəт вə бəндəлији өз гијафəсиндə
əкс етдирмишдир вə сиз онун бəндəлик нишанəлəринə нəзəр саланда
Аллаһын рүбубијјəтинə дə нəзəр салмыш олурсунуз.

Јухарыда дејилəнлəрə ҝөрə дə јашлылара еһтирам етмəк исламда бу
ҹүр јүксəк гијмəтлəндирилмишдир. Әлбəттə ағбирчəк гадынлара да
еһтирам ејни дəрəҹəдə јүксəк гијмəтлəндирилир. Амма адəтəн

ҹəмијјəтдə инсан даһа чох јашлы гоҹаларла растлашдығы үчүн нүмунə
кими онларын ады ҝөстəрилмишдир, əслиндə еһтирам ҹəһəтиндəн
онларын һеч биринə фəрг гојулмур вə умуми олараг мүсəлманларын
јашлыларына еһтирам етмəк Аллаһы јад етмəк мəнзилəсиндə
ҝөстəрилмишдир.

Јери ҝəлмишкəн ону да əлавə едəк ки, Ислам өлкəлəриндə мө’тəбəр
олан бир сыра дəјəрлəр гејри-мүсəлман ҹəмијјəтлəриндə дə мөһтəрəм
сајылыр, амма ме’јарлар фəрглидир. Бөјүклəрə һөрмəт ҝөстəриб,
еһтирам гојмаг аз-чох бүтүн ҹəмијјəтлəрдə гəбул олунан инсани бир
дəјəрдир. Амма бу дəјəр илаһи вə Ислами бахышлары олмајан
ҹəмијјəтлəрдə адəт-əн’əнəнин бир һиссəси кими гəбул олунур вə
бөјүклəрə еһтирам ҝөстəрмəјин сабит вə дүзҝүн бир дəјəрини тапмаг
олмур. Амма Исламын дəјəр системиндə башгалары јанында мө’тəбəр
вə мөһтəрəм олан бу гəбил дəјəрлəрин мөһкəм вə көклү əгли əсаслары
вар. Јашлылара һəр јердə һөрмəт ҝөстəрирлəр. Ислам системиндə
јашлы мүсəлмана еһтирам етмəк өзүнүн хас хүсусијјəти илə
сəҹијјəлəнир. Она ҝөстəрилəн еһтирам она ҝөрəдир ки, бир өмүр Аллаһ
үбудијјəтинин ҝөстəриҹисидир. Бу хүсусијјəт башга ҹəмијјəтлəрдə
танынмамышдыр. Буна ҝөрə дə диггəт едилмəлидир ки, əҝəр ајə вə
рəвајəтлəрдə сөз ачылан дəјəрлəрə диҝəр дəјəр системлəриндə дə раст
ҝəлинирсə, бу о демəк дејил ки, Исламда танынан һəмин дəјəр ејни
мејарла да башга системлəрдə мө’тəбəр сајылыр. Мүмкүндүр һəмин
дəјəрин мејары диҝəр мəдəнијјəтлəрин һəмин дəјəр үчүн нəзəрдə
тутдуглары мејарла фəрг етсин. Исламын һəмин дəјəр үчүн нəзəрдə
тутдуғу мејар олдугҹа али вə лəтифдир.

Дејлиəнлəрə əсасəн ајдын олду ки, јашлылара еһтирам гојмаг
лазымдыр. Һəр бир кичик јашлы шəхс өзүндəн јашҹа бөјүк олана
Аллаһын бəндəси олдуғу үчүн, өмрүнү бу јолда сəрф етдији үчүн
еһтирам ҝөстəрмəлидир. Амма мүсəлманын јашлыларына еһтирам
етмəјин өзүнəмəхсус хүсусијјəтлəри вардыр вə Аллаһа еһтирам
мəнзилəсиндə гəрар тутур.

Пејғəмбəр (с) јашлы мүсəлмана еһтирам етмəјин ахирəтдə верəҹəји
мүсбəт нəтиҹəлəринə ишарə едəрəк бујурур: “Јашлы мүсəлмана
еһтирам ҝөстəрəн кəси, Аллаһ-тəала гијамəт ҝүнүнүн горхусундан
аманда сахлајар.”

Имам Садиг (ə) мүсəлманларла онларын јаш дөврлəринə ҝөрə рəфтар
етмəк барəдə бујурур: “Сəнə тапшырырам ки, мүсəлманларын
кичиклəрини өвлад олараг, ортајашлыларыны гардаш олараг,
бөјүклəрини ата олараг ҝөрəсəн вə (евдə рəфтар етдијин кими)

мүсəлманын өвладлары илə меһрибан долан, дин гардашларына бағлан
вə дини атана јахшылыг ет.”

Ислам дини, мəһəббəт вə сүлһ дини олдуғу үчүн, һəр заман өз
тəрəфдарларыны гардашлыға, мəһəббəтə дə’вəт едир вə онлары
сəмимијјəтин јаранмасы үчүн кин-күдурəти гəлблəриндəн силиб
тəмизлəмəјə чағырыр. Мүсəлманлар меһрибан сөзлəрлə илаһи
рəһмəтин көлҝəсини һəр заман башларынын үстүндə сахламаға сəј
етмəлидирлəр. Пејғəмбəр (с) бујурур: “Өз мүсəлман гардашыны
меһрибан сөзлəрлə диндириб, онун гəм-гүссəсини дағыдан кəсин
башынын үстүндəн (илаһи рəһмəтин көлҝəси), бу хислəт онда олунҹаја
гəдəр əскик олмаз.” 

Демəли өмүрлəрини Исламла јашајыб, сач-саггалларыны бу јолда
ағартмыш бөјүклəрə еһтирам ҝөстəрмəк лазымдыр; һəтта онларын
мə’луматы бизим мə’луматымыз һəддиндə олмаса белə. Чүнки биз
билмирик онлар гəдəр өмүр сүрəҹəјик ја јох, ја əҝəр онларын јашына
чатсаг динимизи горујуб сахламыш олаҹағыг ја јох. О гəдəр ҹаванлар
олуб ки, орта јашларында һидајəт не’мəтиндəн мəһрум олуб күфрлə
дүнјадан ҝетмишлəр. Инди өмүрлəри боју динлəрини саламат сахлајыб,
Исламы өз вүҹудларында јашатмыш бу инсанлар еһтирам едилмəјə
лајигдирлəр; бу онларын һаггларыдыр. Бахмајараг ки, бир сыра елми
мəфһумлары билмирлəр, елмлəри бизим елмимиз һəддиндə дејил, амма
бу дəстəнин елə бөјүк шəрафəтлəри, иззəтлəри олмуш ки, бир өмүр
Исламла јашамаг лəјагəтини газанмышлар.

Б) Гур’аны өјрəниб вə јашадан мүсəлманлара олан еһтирам.
Икинҹи дəстə Гур’аны өјрəниб онун бујуругларына əмəл едəнлəрдир.

Биринҹи дəрəҹəдə Гур’ан һафизи олуб, она əмəл едəнлəрə олан еһтирам
Аллаһа еһтирам ҝөстəрмəкдир. Бу дəстəдəн сонра Гур’ан һафизи
олмајыб, амма Гур’ан елмлəрини билəн вə онлара əмəл едəн кəслəрə
еһтирам ҝөстəрмəк дə Аллаһа еһтирам ҝөстəрмəкдир. Һəмчинин əҝəр
Гур’ана əмəл етмəсəлəр вə анҹаг онун елминин дашыјыҹысы олсалар,
јенə дə мүəјјəн дəрəҹəдə бу еһтирама лајиг ҝөрүлүрлəр. Рəвајəтлəрин
бириндə ҝөстəрилир ки, Пејғəмбəр (с) бујурур: “Мəним үммəтимин
сечилиб, сајылан адамлары Гур’анын дашыјыҹылары вə ҝеҹə
ибадəтинə дуранлардыр.”

Бу рəвајəтдə Гур’ан дашыјыҹыларына олан хүсуси шəрафəт
исбатланды, амма Әбузəрə сөјлəнилəн һəдисин бу бөлүмүндə
шəрафəтин əсасларыны бəјан вə исбат етмəкдəн əлавə, бəјан едилир ки,
онлара еһтирам ҝөстəрмəк, Аллаһа еһтирам ҝөстəрмəк кимидир.
Әлбəттə бу шəртлə ки, ејни заманда Гур’анын бујуругларына да əмəл
етмиш олсунлар, хүсусијјəти дə будур ки, һəм заһирдə, һəм батиндə,

истəр данышыгда, истəрсə дə рəфтарда илаһи ирадə вə кəламы бирузə
версинлəр; һəм Гур’ан кəлмəлəрини өјрəнмишлəр, һəм дə Гур’ан
мəфһумлары зеһинлəринə һопмушдур, неҹə дејəрлəр тəхəјјүл гүввəлəри
лəфзлəрин сурəтлəрини дəрк етмишдир. Әгли гүввəлəри Гур’анын
һəгигəтлəрини əмəлдə ҹилвəлəндирə билмишдир. Јə’ни вүҹудлары
башдан ајаға Гур’анла нəфəс алыр, Гур’ана бүрүнмүшдүр. Зеһни
јаддашларына нəзəр салсан ҝөрəрсəн ки, Гур’аны һифз етмишлəр,
елмлəринə бахсан ҝөрəрсəн ки, Гур’ан елмини синəлəриндə
дашыјырлар,əмəллəринə диггəт етсəн, ҝөрəрсəн ки, Гур’ан бујурдуғу
кими əмəл едирлəр. Бу үздəн дə вүҹудлары Гур’анын ајнасыдыр, јə’ни
вүҹудлары Аллаһ камалынын ајнасыдыр вə Аллаһ өз кəламы илə
онларын вүҹудунда ҹилвə етмишдир. Буна ҝөрə дə онлара еһтирам,
Аллаһа еһтирам кимидир.

Гур’анын јүксəк мəртəбəси барəдə Пејғəмбəр (с) бујурур: “Гур’ан
азғынлыгдан доғру јола һидајəт едир, корлугдан ниҹат вериб
ајдынлыға чыхарыр, учурумдан саламат кечмəјə, гаранлыглардан нура
чыхмаға баис олур, инсаны һəр ҹүр һəлакəтдəн горујур. Һəр фитнə вə
азғынлығы ачыб бəјан едир, инсаны алчаг дүнјадан ахирəт сəадəтинə
чатдырыр. Дининизин камалы ондадыр. Гур’андан ајры дүшəн һəр кəс
ҹəһəннəмə үз тутаҹагдыр.”

Вə ја Гур’ана диггəтли олуб, ону танымағын лүзуму, Гур’аны сəадəт
бəхш едиҹи китаб олараг сечмəк барəдə һəдислəрин бириндə дејилир:
“Динини Аллаһын китабындан вə Пејғəмбəрин (с) јолундан өјрəнəн
һəр кəс дағлардан даһа мөһкəмдир. Динини ҹамаатын ағзындан өјрəнəн
кəси, елə һəмин ҹамаат да дининдəн чыхарар.”

Башга бир јердə Пејғəмбəр (с) Гур’ан вə Әһли-бејтлə əлагəдар
бујурур: “Мəн илк кəс олаҹағам ки, гијамəт ҝүнү Гур’ан вə
Әһли-бејтимлə Әзиз Аллаһын һүзуруна ҝедəҹəјəм. Сонра мəним
үммəтим дахил олаҹаглар. (Белə олдугда) онлардан сорушаҹағам:
“Аллаһын Китабы вə Әһли-бејтимлə неҹə рəфтар етдиниз?”   

Зикр олунунлар она ҝөрə иди ки, биз анлајаг ки, Гур’ан һəм мадди,
һəм дə мə’нəви ҹəһəтдəн чохлу бəрəкəтə маликдир. Инсан бу китаба нə
гəдəр чох јахынлашса, нə гəдəр чох онунла мунис ола билсə, онун
фəзилəтиндəн вə бəрəкəтиндəн даһа чох бəһрəлəнəҹəкдир. Гур’анын
фəзилəти о һəддə чохдур ки, белə бир мəзмунда рəвајəт едилир ки, бир
нəфəр мə’сумлардан бириндəн суал етди: “Сизин фəзилəт ҹəһəтиндəн
башгаларындан үстүн олмағынызын сəбəби нəдир?” Мə’сум ҹавабында
дејир: «Бизим үстүн имтијазымыз бундан ибарəтдир ки, Гур’ан елми
бизим јанымыздадыр.»



175

Буна ҝөрə дə һəр заман Гур’аны əзиз вə мүгəддəс тутмалыјыг. Гур’ана
башга китаблар кими бахмаг олмаз. Гур’анын башга китаблардан
үстүнлүјүнү анҹаг гəлби е’тигада ҝөрмəмəлијик. Гур’анла рəфтарымыз
диҝəр китаблара олан рəфтарымыздан фəрглəнмəлидир, јə’ни Гур’ана
гəлбдə еһтирам ҝөстəрмəкдəн əлавə, заһирдə дə еһтирам гојмалыјыг.
Бизим заһири рəфтарымыз Гур’ана олан гəлби еһтирамымыздан хəбəр
вермəлидир. Шəкксиз Гур’ана гаршы олан еһтирамлы рəфтарымыз
бизим иманымызы артыраҹагдыр.

Бə’зи бөјүк шəхсијјəтлəр Гур’ан олан отагда јатмырдылар вə һəтта
һəмин отагда Гур’ана еһтирам олараг ајагларыны узатмырдылар.
Әлламə Тəбатəбаи вə шəһид Мүттəһəри мəрһум шејх Муһəммəд Тəги
Амулидəн белə бир һекајəт нəгл едирлəр ки, бир ахшам мəрһум Амули
јорғунлуғун шиддəтиндəн Гур’ан охудуғу анда балыша сөјкəнир.
Сабаһысы ҝүнү о, устады Мирзə Әли Ағаји Газинин јанына ҝəлир.
Устад мүгəддимəсиз бујурур: “Гур’ан тилавəт едəн заман инсанын
балыша сөјкəнмəји јахшы дејил!”

Бəли, Гур’ана дəјəр верə билмəјимиз, ҹəмијјəтдə Гур’ан
мəдəнијјəтинин ҝенишлəнмəсинə зəминə јаратмаг үчүн Гур’ан елминин
дашыјыҹаларына еһтирам ҝөстəрмəлијик. Әҝəр биз өзүмүз дə Гур’ани
биликлəрин јијəси олсаг, башгалары да бизə еһтирам едəҹəк вə елə
дүшүнмəмəлијик ки, биз Гур’ан һафизијиксə, башга Гур’ан
һафизлəринə еһтирам гојмамалыјыг. Билдијимиз кими сејјидлəрə
еһтирам етмəк һəр кəсə ваҹибдир. Инсан бир нəфəр сејјиди ҝөрдүјүндə,
Пејғəмбəр (с) јадына дүшүр, буна ҝөрə дə она еһтирам ҝөстəрмəлидир,
һəтта əҝəр өзү сејјид олса да.

Бөјүк үлəмалардан бири һаггында ки, һəмдə сејјид иди–нəгл олунур
ки, бир ҝүн мəҹлислəрдəн бириндəн чыхаркəн оғлу тез габаға кечиб
гапынын ағзында ајаггабларыны ҹүтлəјир. һəмин алимин кејфи
позулур вə бујурур: “Фатимəји Зəһранын зүрријəси мəним
ајаггабларымы ҹүтлəмəмəлидир.!”

Демəли сејјид олан кəсин өзү дə башга сејјидлəрə еһтирам
ҝөстəрмəлидир, ја əҝəр алимдирсə башга алимлəрə дə һөрмəт
етмəлидир. Алимин башга дини алимлəрə еһтирамы она ҝөрə
лазымдыр ки, дин алимлəри Гур’ан елминин дашыјыҹыларыдырлар вə
һəгигəтдə онун бу рəфтары Гур’ана һөрмəт ҝөстəрмəк мə’насындадыр.

В)–Адил һакимлəрə олан еһтирам.
Үчүнҹү дəстə–Еһтирам ҝөстəрилмəси Аллаһа еһтирама бəнзəдилəн

үчүнҹү дəстə адил һакимлəрдир. Биз адил һакимə еһтирамын лүзуму
һаггында данышмаздан əввəл, ҹəмијјəтдə һөкумəтин вə ганунун

зəрурилији вə мүсəлманларын һөкумəтини өһдəсинə ҝөтүрмүш шəхсин
хүсусијјəтлəри барəдə данышаҹағыг.

Ҹәмијјәтдә һөкумәтин вә ганунун зәрурилији
Рəһмəтлик əлламə Тəбатəбаи бујурур: “Мүлк” сəлтəнəт мə’насында

елə бир зəрури етибардандыр ки, инсан онсуз еһтијаҹларыны өдəјə
билмəз. Лакин əввəлдə бəшəрин еһтијаҹы олдуғу шеј ҹəмијјəтин
тəшкилидир. Ҹəмијјəт дедикдə бир-биринə бағлы олмајан фəрдлəр јох,
һəдəф вə истəклəри бир-бириндəн фəргли олуб тəлиф вə бағлылыглары
олан фəрдлəр нəзəрдə тутулур. Чүнки инсанларын һəр биринин
диҝəриндəн фəргли истəклəри вə мүхтəлиф һəдəфлəри олур. Буна
хатир дə чох вахт јола ҝетмирлəр. Һəр фəрд чалышыр диҝəринин
малыны əлиндəн алсын, гаршы тəрəфə гəлəбə чалсын, башгаларынын
һаггына тəҹавүз етсин. Нəтиҹəдə, һəрҹ-мəрҹлик јараныр вə хошбəхт
һəјатын тə’мини үчүн гурулмуш ҹəмијјəт бəдбəхтлијə бир васитə
јарадыр. Бу проблемин арадан галдырылмасы үчүн ҹəмијјəт өзү үчүн
диҝəр тəшкилат вə органлары өз нəзарəтиндə сахлајан ҝүҹлү вə
сарсылмаз орган јаратмагдан башга јол ҝөрмүр. Елə бир орган ки,
бүтүн фəрдлəри өз нəзарəтиндə сахлаја билсин вə нəтиҹəдə
башгаларынын һаггына тəҹавүз етмəк истəјəн гудурған гүввəлəри орта
һəддə јөнəлдə билсин. Һəмчинин зəиф фəрдлəри зəиф мəрһəлəдəн, сүст
вəзијјəтдəн чыхарыб орта һəддə чатдырсын, белəликлə ҹəмијјəтин
бүтүн гүввəлəри, гүввəт вə зəифлик бахымындан бəрабəр вə
бир-биринə јахынлашмыш олсунлар. Бу гүввəлəрдəн һəр бирини өз
хүсуси јериндə отуртдуғу заман, һəр һагг саһибини өз һаггына
чатдырмыш олур. 

Ајдын олду ки, инсан һəјаты иҹтимаи бир һəјатдыр. Инсан һəјаты
нијə иҹтимаидир? Иҹтимаи јашамаға инсанлар ҹəбри олараг мəһкум
олмушлар? Вə ја инсан тəбиəти өзлүјүндə белə бир јашајышы тəлəб
едир? Иҹтимаи јашајыш сечиминдə һəр бир əгли вə иштијари амил
тəсирлидирми, јохса тəсирсиз?–бүтүн бу суаллар əтрафында чохлу
бəһслəр олмушдур. Амма бизим нəзəримизə ҝөрə əгли амил иҹтимаи
һəјатын сечиминдə тəсирлидир. Инсан иҹтимаи һəјатда өз мəнафејини
ҝөрдүјү үчүн–ҝөрəндə ки, онун мадди вə мə’нəви еһтијаҹлары иҹтимаи
һəјат олмадан тə’мин едилмир вə ја бəјəнилəҹəк сурəтдə, камил əлə
ҝəлмир–иҹтимаи һəјата гатылыр вə онун бүтүн шəртлəрини гəбул едир.

Башга бир нөгтə будур ки, иҹтимаи һəјатда гаршыја чыхан
мəсəлəлəрдəн бири дə ҹəмијјəтин ајры-ајры фəрдлəри арасында олан
гаршыдурмалар, тоггушмалардыр. Јə’ни иҹтимаи һəјата гатылмаг
истəсəлəр, бирликдə јашајыб, бирликдə ишлəмəјə разылыг версəлəр вə

бирҝə əмəјин нəтиҹəсиндə əлдə етдиклəри газанҹларыны өз араларында
бөлмəк истəсəлəр, бу заман онларын мəнафелəри арасында
тоггушмалар баш верир. Бə’зилəри даһа чох бəһрə ҝөтүрмəк
истəјирлəр, тəбиəтин не’мəтлəриндəн һəдсиз сүрəтдə бəһрəлəнмəк
истəјирлəр вə ја башга инсанларла рəфтарларында үрəклəри
истəдиклəри шəкилдə давранмаг истəјирлəр. Бу ҹүр рəфтар
башгаларыны гане етмир. Бу ҝедишлə нəһајəт иҹтимаи сəһнəдə
кешмəкешлəр јараныр ки, бу чəкишмəлəрин гаршысыны алмаг үчүн
мүəјјəн һəдд-һүдудун тə’јин едилмəсинə, ганунларын чыхарылмасына
еһтијаҹ дујулур. Бу да тəбии вə ајдын бир ишдир, бу ишин ајдынлығы
бурадан билинир ки, əҝəр бир нəфəр инсанын истəклəри əтрафында
–истəр мадди, истəрсə дə мə’нəви–азаҹыг дүшүнүб диггəт етсə (əлбəттə
иҹтимаи һəјата аид олан мəсəлəлəр əтрафында) ҝөрəҹəк ки,
инсанларын һəдсиз-һүдудсуз шəкилдə бүтүн истəклəрини тə’мин етмəк
мүмкүн дејил. Инсанлар əҝəр бирликдə јашамаг истəсəлəр һөкмəн өз
истəклəринə бир сəрһəд тə’ји етмəлидирлəр вə үрəклəри истəдији кими
əмəл етмəмəлидирлəр.

Демəли тоггушманы арадан ҝөтүрмəк вə ја азалтмаг үчүн сəрһəддə вə
гануна еһтијаҹымыз вар. Әҝəр иҹтимаи һəјатда инсанларын əлдə
етдиклəри бəһрəлəр үзəриндə мүəјјəн ганун, сəрһəдд гојулмазса вə ја
инсанлар бу гануна риајəт етмəзлəрсə, иҹтимаи һəјатын һəдəфи–һансы
ки, инсанын мадди вə мə’нəви тəкамүлүнү нəзəрдə тутуб тəбии
не’мəтлəрдəн мүмкүн гəдəр фајдаланмаг иди–өзүнү
доғрултмајаҹагдыр.

Буна ҝөрə дə иҹтимаи һəјат елə идарə едилмəлидир ки, ҹəмијјəтин
бүтүн фəрдлəри үчүн тəкамүлə зəминə јаратсын. Анҹаг белə олан
сурəтдə иҹтимаи јашајышын һəдəфлəри сəһиһ олараг тə’мин едилмиш
олур.

Ислами бахышлара вə əсаслара сөјкəнəн Ислами системдə
ганунларын илаһи олмасы ҝəрəкир. Буна дəлил Исламын, ҹəмијјəтин
бүтүн саһəлəриндə дəхалəти олан һəртəрəфли бир мəктəбə саһиб
олмасы иддиасыдыр. Биз дə мүсəлман олдуғумуза вə ислама əмəл
етмəји һамынын сəадəтинə замин олаҹағыны билдијимизə ҝөрə,
мүхтəлиф мəктəблəрин вə динлəрин, мүхтəлиф тəмајүллəрин–һансы
ки, дүнјанын əксəр өлкəлəри бу бахышлары гəбул
етмишлəр–гаршысында дајаныб, дүшүнҹə вə дəлиллəрлə өз əгидəмизи
мүдафиəјə галхмалыјыг.

Салеһ вә ләјагәтли һакимин шәраити
Бура гəдəр ҹəмијјəтдə һөкумəтин вə ганунун олмасы зəрурилији бəјан

едилди. Амма һөкумəтин тəшкили вə ганунун иҹрасы һакимсиз
мүəссəр олмадығы үчүн, бурада һөкумəт ишлəрини өһдəсинə ҝөтүрмүш
иҹра башчыларынын малик олмасы лазым билинəн бə’зи
хүсусијјəтлəринə ишарə едəҹəјик:

1–Гануну билмəси: Гануну иҹра етмəк истəјəн кəс–истəр о ганун
дахили тəһлүкəсизлијə аид олсун вə истəр мүдафиə ишлəринə вə ја
бејнəлхалг əлагəлəрə, вə ја башга шејлəрə аид олсун–иҹра едəҹəји
гануну, онун дəјəр вə үсулларыны кифајəт гəдəр билмəлидир.

2–Тəгва: Тəгва Ислам сөзлүјүндə кулли бир шəртдир вə үмуми дилдə
тəгваны “өз вəзифəсинə аҝаһлыг”, “мəс’улијјəтли олма” кими баша
дүшүрлəр. Ҹəмијјəтин идари ишлəрини өһдəсинə ҝөтүрмүш кəс
тутдуғу вəзифəсинə газанҹ мəнбəји кими бахмамалыдыр, өз шəхси
мəнафејини дүшүнүб дүнјəви шəһвəтлəринин тə’мини үчүн
чалышмамалыдыр. Белə шəхсə халгын малыны, ҹаныны е’тибар етмəк
олмаз. Бу ҹүр шəхсин гануну иҹра етмəјə сəлаһијјəти дə чатмыр.
Һəгиги иҹра башчысы халгын хошбəхтлијинин тə’мини барəдə
фикирлəшмəлидир.

Тəгвасыз шəхс, гануну олдуғу кими дејил өз мејлинə ујғун тəфсир вə
тəһлил едир вə һəрдəн ачыгҹасына мүхалифəт едир. Буна ҝөрə дə
һөкумəт ишлəрини өһдəсинə ҝөтүрмүш шəхс үчүн нəзəрдə тутулан
икинҹи шəрт əхлаги кејфијјəтлəрə саһиб олмагдыр, ја Гур’анын дили
илə, Ислам сөзлүјүнə ујғун десəк, “тəгва”дыр.

3–Өһдəдар олдуғу ишин мүтəхəссиси олмаг: Һəр бир иши өһдəсинə
ҝөтүрмүш шəхсин, һəмин иши ҝөрмəјə сəлаһијјəти чатмалыдыр, чүнки
анҹаг ганундан хəбəрдар олуб, тəгвалы олмаг ишлəрин доғру-дүрүст
јеринə јетирилмəси үчүн кафи дејил, бу ишлəрдə тəҹрүбə вə тəхəссүс
саһиби олмаг да лазымдыр ки, онун көмəји илə һəмишə мəс’ул
шəхслəрин өһдəсинə гојулан бөјүклү-кичикли проблемлəри һəлл етмəк
олсун.

Шүбһəсиз иҹтимаи бəшəр чəкишмəлəрин, гаршыдурмаларын һəлли
үчүн, иҹтимаи вə фəрди мəнафелəрин дүзҝүн тə’минини нəзəрдə тутан
һүдуд вə сəрһəдлəрин иҹад едилмəсиндə вə нəһајəт мүштəрəк һəјатда
таразлығын иҹады вə горунуб сахланмасында гануна еһтијаҹ дујур. Бу
ганунларын дүзҝүн иҹрасы, ганун əлејһдарларынын гаршысынын
алынмасы үчүн һакимə, валијə еһтијаҹлыдыр. Амма сөз бурдадыр ки,
вилајə вə өһдəдарлыг Аллаһа мəхсусдур вə башгалары да Онун изни
илə халгын һакими, вəлиси олурлар? Бу бəһсин ҹавабында ҝөстəрилир

ки, һеч бир кəсин башгасы үзəриндə вилајəт һаггы јохдур, чүнки инсан,
өз варлығыны вə не’мəтлəри она əта етмиш кəсдəн итаəт едир. Ади
инсанлар нə бир кəсə варлыг бағышламышлар, нə дə онун һəјатынын
давам тапмасында бир тəсирə маликдирлəр. Кимсəнин диҝəринин
рəјинə табе олмасы ваҹиб дејил.

Инсанларын бир-бириндəн асылы олмамасынын лүзуму, онларын
бир-бири үзəриндə вилајəт һаггына малик олмамаларынын илк əсасы
һесаб олунур. 

Инсан өз варлығынын бүтүн өзəлликлəрини  Аллаһдан алдығы үчүн,
анҹаг Онун бујуругларына бојун əјмəлидир, Онун гаршысында мүти
олмалыдыр вə башгасынын əмрлəринə итаəт етмəк бу шəртлə олар ки,
һəмин башгасы Аллаһ-тəала тəрəфиндəн тə’јин едилмиш олсун.

Дејилəнлəри нəзəрдə тутуб Гур’ана бахдыгда ҝөрүрүк ки,
Гур’ани-кəрим батил вилајəтлəри, јə’ни Аллаһ тəрəфиндəн имза
едилмəмиш вилајəтлəри рəдд едир:

“Еј иман ҝəтирəнлəр! Јəһуди вə хачпəрəстлəри өзүнүзə дост
тутмајын! Онлар бир-биринин достудурлар. Сизлəрдəн ким онларла
достлуг едəрсə, о да онлардандыр. Аллаһ залим тајфаны дүз јола
јөнəлтмəз.” “Аллаһ залымлары һидајəт етмəјəҹəк” ҹүмлəси буна
дəлалəт едир ки, онлар залымдырлар вə залым шəхс һеч вахт
һидајəтдəн бəһрəлəнə билмəјəҹəк, һеч вахт мəгсəдинə чатмајаҹаг,
əксинə һəмишə јары јолда галаҹагдыр. Демəли, сиз дə онларын
зүмрəсинə гошулсаныз өз һəдəфинизə вə мəгсəдинизə наил
олмајаҹагсыныз. Башга бир ајəдə һагга һаким оланы белə танытдырыр:
“Сизин һаминиз анҹаг Аллаһ, Онун пејғəмбəри вə иман ҝəтирəнлəрдир.
О кəслəр ки, (Аллаһа) бојун əјəрəк намаз гылыр вə зəкат верирлəр.”

Белəликлə Исламда, ҹəмијјəтдə һөкумəтин зəрурилијинə аид
нүмунəлəрə əсасəн вə һəмчинин һагг əсасында һөкумəтə тə’јин
едилмиш шəхсин хүсусијјəтлəрини ҝөстəрмəклə ајдын олду ки, мə’сум
шəхсин олдуғу заманда, пејғəмбəр вə имамлар кими һөкумəтин
башында о дурур вə тəбиидир ки, белə бир һөкумəт идеал олаҹагдыр.
Амма бу вəзијјəт һəмишə мүјəссəр олмур, һəтта мə’сум имамын олдуғу
заманда белə о, анҹаг олдуғу мəканда һəмин шəһəрин, рајонун иҹра
ишлəринə башчылыг едə билəр, башга рајонлара ҝəлдикдə исə о өз
сəлаһијјəтли нүмајəндəлəрини һəмин јерлəрə тə’јин етмəклə, һəмин
рајонларын иҹра ишлəринə нəзарəт едə билəр. Гејбəт əсриндə, мə’сум
имама мүраҹиəт мүмкүн олмадыгда, бир нəфəр бу мəнсəби өһдəсинə
ҝөтүрүр вə Ислам ҹəмијјəтини Аллаһын ганунлары əсасында идарə
едир. Бун мəнсəби өһдəсинə ҝөтүрмүш шəхс ашағыда гејд едилəн
хүсусијјəтлəри дашымалыдыр:

1. Исламдан кифајəт гəдəр мə’луматы олмаг: халгын
тəһлүкəсизлијини горумаг, ислами дəјəрлəрə нəзарəт етмəк
мүсəлманларын һакиминин өһдəсинə дүшдүјү үчүн, динə, намуса,
Аллаһын еһкамларына əманəтдар чыхдығы үчүн, о һамыдан даһа чох
нəзəрдə тутулан үч шəртə–ганунлардан хəбəри олмаг, тəгваја вə əхлаги
сəлаһијјəтə саһиб олмаг, өлкə идарəчилијиндə мəһарəти вə гүдрəти
олмаг–малик олмалыдыр. Рəвајəтлəрин биринин мəзмунунда белə
ҝөстəрилир ки, əҝəр бир өлкəдə даһа лајигли, даһа биликли адамлар,
һəтта бир нəфəр - олдуғу һалда, башга бир нəфəр һəмин өлкəјə
рəһбəрлик едəрсə, һəмин өлкə үзү зəифлијə доғру ҝедəҹəкдир.

2. Тəгва: Һəдислəрин бириндə Аллаһын рəсулу, өлкə рəһбəрлијинə
өһдəдар олаҹаг шəхсин дашымалы олдуғу хүсусијјəтлəрдəн биринин,
ону илаһи һарамлардан сахлајаҹаг тəгва олдуғуну ҝөстəрир.

Рəвајəтлəрин бириндə Имам Һүсејн (ə) Куфə əһлинə хитабəн
рəһбəрлик мəсəлəсини нəзəрдə тутараг белə јазыр: “Һөкумəти Гур’ана
əсасланмајан, əдалəти рəһбəр тутмајан, һагг динə сығынмајан вə өзүнү
Аллаһ јолунда вəгф етмəјəн кəс рəһбəр вə имам ола билмəз.”

Һəзрəт Әли (ə) Османа хитаб едəрəк бујурур: “Бил ки, Аллаһ гатында
Аллаһын бəндəлəринин əн үстүнү һидајəтə вармыш, һидајəтə чағыран,
мə’лум олан əн’əнəлəри ајагда тутан вə мəҹһул олан бид’əтлəри
өлдүрəн адил имамдыр. Аллаһ гатында инсанларын əн писи, јолуну
азмыш вə халгын да она ујараг јолуну аздығы залим имамдыр. О
јашанан сүннəти өлдүрүр, тəрк едилəн бид’əти дирилдир.”

3. Тəдбир вə мүдиријјəт: Үчүнҹү шəрт, ирадəчиликдə, өлкəнин мүһүм
ишлəриндəн мəһарəтли, тəдбирли идарəчилијə малик олмагдыр.

Рəһбəрлијин баҹарығы, өлкə ишлəрини идарə етмəкдə гүдрəти
олмасы Ислам јолунда, ислами һаким үчүн зəрури шəртлəрдəндир. Бу
хүсусијјəт чохлу тəҹрүбə, мə’лумат тəлəб едир. Әҝəр бир кəс
идарəчиликдə бу һəддə чатмыш олса мүсəлманларын мəс’улијјəтини
она тапшырмаг олар. Һəзрəт Әли (ə) бујурур: “Ҹамаат! Хилафəтə лајиг
о кəсдир ки, хилафəти јөнəлтмəјə баҹарығы олсун вə бу ишлəрдə
Аллаһын ганунларындан аҝаһ.”

Вәлијји-фәгиһ ән салеһ вә ән ләјагәтли шәхс
Ислами һаким үчүн ҝөстəрилəн ме’јарлара вə хүсусијјəтлəрə нəзəр

саланда, ҝөрүрүк ки, бизим заманымызда əн лəјагəтли фəрдин
һөкумəти үчүн нəзəрдə тутулан илкин шəраит јетишмишдир.
Кечмишдə һөкүмəтин белə шəхслəр тəрəфиндəн əлə алынмасы имканы
олдугҹа зəиф иди вə һəрдəн имкансыз бир иш кими ҝөрсəнирди. О
вахты бу кими мəсəлəлəрə диггəт јетирилмирди вə анҹаг

“мəрҹəјјəти-тəглид” мəсəлəси əтрафында сөһбəт ҝедирди. Бу сəбəбдəн
дə Ислам үчүн ҹаныјанан шəхслəр чалышырдылар елə бир кəси
тапсынлар ки, “мəрҹəји-тəглид” үнваны илə Ислами ҹəмијјəтə əн
јахшы хидмəти ҝөстəрə билсин. Амма бу ҝүн, əлһəмдулиллаһ
һөкумəтин салеһ вə лəјагəтли шəхслəр тəрəфиндəн идарə едилмəсинə
лазым олан шəраит јаранмышдыр. Бу əзəмəтли ингилабын вə
шəһидлəрин пак ганларынын бəрəкəти сајəсиндə елə бир имкан
јаранмышдыр ки,  һөкумəт башында дураҹаг шəхс башгаларындан бу
ишə даһа гијмəтли олсун. Белə бир фүрсəтин јаранмасы үчүн Аллаһа
шүкүрлəр етмəк лазымдыр. Аллаһа шүкр етмəлијик ки, бизə “вəлијји
фəгиһ” рəһбəрлијинин бəрəкəтини нəсиб етмəклə миннəт гојмушдур.
Инди бу не’мəтин шүкрүнү анҹаг мүсəлманларын иззəтинə вə Ислам
үммəтинин вəһдəтинə замин дурмуш вилајəт-фəгиһə итаəт етмəклə
өдəмəк олар.

Имам Хомејнинин заманында бу не’мəтин бəһрəсини ҝөрүрдүк, бу
ҝүнлəрдə дə чох тəəссүфлəр олсун ки, о ҹүр бөјүк не’мəтдəн мəһрум
олмушуг, (нəзəрдə иман Хомејни тутулур). Аллаһ-тəала өз не’мəтини
јенə дə биздəн əсирҝəмəмишдир вə вəлијји-фəгиһин көлҝəсини бизим
башымызын үстүндəн əскилтмəмишдир. Аллаһа шүкр едирик ки,
хубреган вə үммəтин агиллəри о əзиз имамын əн лəјагəтли
давамчысыны, јə’ни Һəзрəт ајəтуллаһ Хаменеини о бөјүк рəһбəрин
јеринə ҹанишинлијə сечмишдир. Халг да өз нөвбəсиндə
камал-еһтирамла онунла бејəт етди. Имамын бүтүн һəгиги
давамчылары бирлик нүмајиш етдирəрəк имамын јолуну давам
етдирдилəр вə Аллаһа шүкүрлəр олсун ки, ишлəрин ҝедишиндə азаҹыг
олса да сүстлүк, нөгсан јаранмады. Аллаһ-тəаладан арзумуз будур ки,
бу бирлик, мə’сум шəхслəрин һəмрəјлији ахыра гəдəр бу ҹүр давам
етсин вə ҝүн-ҝүндəн даһа да мөһкəмлəнсин. Бу вəһдəтлə ингилабын
бөјүк ҝəмиси һəзрəт Хаменеинин рəһбəрлији алтында əмин-аманлыг
саһилинə вə мəтлуб һəдəфə јан алсын.

Пејғəмбəр (с) Әбузəр Ғəффаријə белə өјүд верир ки, əдалəт вə илаһи
ганунлара əсасланараг һөкумəт едəн һакимə еһтирам ҝөстəрмəк, Аллаһа
еһтирам ҝөстəрмəк кимидир.

Адил һакимə еһтирам етмəк она ҝөрə Аллаһа еһтирам ҝөстəрмəјə
бəрабəр тутулур ки, Аллаһын сифəтлəриндəн бири Онун
һакимијјəтидир. Билдијимиз кими Аллаһын адларындан бири Һаким вə
Мөвладыр вə Аллаһын һакимлији, мөвлəвијјəти Онун адиланə
еһкамларына əмəл етмəклə зүһура јетишир. Ислами һаким бу ҹүр
хəтəрли ишин иҹрасына замин олмуш шəхсдир. Аллаһын ганунларына
ујғун һөкм верəн, Ислам ҹəмијјəтиндə Аллаһ еһкамларынын иҹрасына

чалышан адил мүсəлман рəһбəр, Пејғəмбəрин (с) вə Әһли-бејтин саһиб
олдуглары вилајəт дəрəҹəлəриндəн биринə маликдир. Чүнки илаһи
вилајəт əслиндə Пејғəмбəрə (с) вə Әһли-бејтə һəвалə едилмишдир. Бу
мəгамын ашағы мəртəбəси адил султанын, мүсəлманларын рəһбəринин
өһдəсинə гојулмушдур. Бу ҹəһəтдəн дə она еһтирам етмəк Аллаһа
еһтирам етмəк кимидир.

Буна ҝөрə дə Ислами һакимə еһтирамы о гəдəр дə лазымлы билмəјəн
бə’зи адамларын тəсəввүрлəринин əксинə олараг, əҝəр бир кəс Аллаһа
вə Ислама хатир али рəһбəрлик мəгамына вə мүсəлманалрын рəһбəринə
еһтирам ҝөстəрəрсə, бу еһтирамында мадди гəрəзи олмазса, бөјүк бир
дəрəҹəјə чатмыш олур.

Буну да сөјлəмəји өзүмə борҹ билирəм ки, ингилабын гəлəбəсиндəн
сонра вилајəти-фəгиһин əли илə бизим өлкəмиздə рөнəг тапмыш əн
ҝөзəл адəтлəрдəн бири дə Гур’анын гираəти вə һифзидир. Неҹə ки,
һəрдəн телевизорда азјашлы гыз вə оғлан ушагларынын Гур’аны неҹə
əзбəрлəдиклəрини ҝөрүрүк. Һəрдəн бахырсан ки, балаҹа гыз ушағы
һəлə сөзлəри дүзҝүн тəлəффүз едə билмəсə дə Гур’анын үчдə бирини
əзбəрдəн билир, өзү дə сəлис əрəб лəһҹəси илə охујур! Әҝəр
јадыныздадырса ингилабдан габаг халга ади һəмд-сурəни дүзҝүн охуја
билмəмəлəри үчүн чохлу зəһмəт чəкмəли олур, “син” вə “сад” һəрфлəри
арасында фəрги баша салырдыг. Һəтта тəһсили олан адамлар да
һəмд-сурəни тəҹвидлə охумагда чəтинлик чəкирдилəр. Инди исə
ҝөрүрүк ки, 6-7 јашлы ушаглар Гур’анын үчдə бирини əзбəрдəн,
тəҹвидлə биздəн дə јахшы охујур!

Сизҹə бу ифтихар едилəҹəк һадисə дејил? Белə бир һалы əн’əнəјə
чевирмиш кəсə еһтирам едилмəмəлидирми? Ајдындыр ки, белə кəсə
еһтирам бəслəмəк Аллаһа еһтирам ҝөстəрмəјə бəрабəрдир; Гур’ана
еһтирам ҝөстəрмəкдир. Буна ҝөрə дə диггəтсиз олмамалыјыг, бу
еһтирамлара мəһəл гојмасаг Исламын тəзаһүрлəри дə јаваш-јаваш
арадан гахаҹагдыр. Ҹəмијјəтдə динин дурушу, исламын
тəзаһүрлəринин дурушуна бағлыдыр. Әҝəр халг арасында бу
еһтирамлар унудуларса, јаваш-јаваш дəјəрдəн дүшəҹəк вə нəтиҹəдə
нашүкүрлүјə сəбəб олаҹагдыр.

Демəли биз, Аллаһын бизə инајəт етдији бу не’мəти дəрк едириксə,
бунун мүгабилиндə гəдрданлыг етмəлијик вə ислам һөкумəтинин
рəһбəринə еһтирам ҝөстəрмəлијик. Әлбəттə, əрз етдијим кими, бу
еһтирамын дəјəри ондадыр ки, тамаһ үзүндəн олмасын, бу ишдə анҹаг
Аллаһын разылығы нəзəрдə тутулсун, белə ки, бу нијјəтлə олсун ки,
мүсəлманларын рəһбəринə еһтирам етмəк, Ислам өлкəсинə, Ислама,
Аллаһа еһтирам демəкдир.

ОТУЗ ҮЧҮНҸҮ ДӘРС

Дилин горунмасынын лүзуму вә онун ејибләринин
мәзәммәти

–Әмәлләрин гаршылыглы тә’сири вә ја еһбат вә тәкфир.
–Башгаларында ејб ахтармағын мәзәммәти.
–Јалтаглығын вә јерсиз тә’рифин мәзәммәти.
–Башгаларына тә’нә вурмағын мәзәммәти
–Јерсиз инадҹыллығын мәзәммәти.

Дилин горунмасынын лүзуму вә онун ејбләринин
мәзәммәти

“Еј Әбузәр! Дилини горумағы баҹармајан адамын јахшы
әмәлләри һәдәрә ҝедәр. Еј Әбузәр! Ејбахтаран, јалтаг, икиүзлү,
тә’нәвуран, давакар вә инадҹыл олма! Еј Әбузәр! Нә гәдәр ки,
инсанын әхлагы дүзәлмәјиб, һәмишә Аллаһдан узаг олаҹагдыр!”

Әмәлләрин гаршылыглы тәсири вә ја еһбат вә тәкфир
Бу бəјанында, һəзрəт данышыг заманы диггəтли олмағын

əһəмијјəтини башга бир үсулла бəјан едир. Бу она ҝөрəдир ки, инсан өз
дилини азад бурахмамалыдыр ки, үрəји һəр нə истəди ону да дилинə
ҝəтирсин. Дилин дə бир гыфылы олмалыдыр, инсан ону ачмаздан əввəл
јахшыҹа дүшүнмəлидир.

Данышмаг инсан үчүн раһат олдуғуна ҝөрə вə һəрдəн кичик бир
мəсəлə үзүндəн башгаларынын ардынҹа пис данышыға, зəвзəјлијə
сəбəб олдуғу үчүн, дин алимлəри мүхтəлиф методларла, фəргли
тəбирлəрлə бизə анлатмаға чалышмышлар ки, дилимизə јијə дураг, ону
өзбашына бурахмајаг. Һəмин тə’бирлəрдəн бири дə Пејғəмбəрин (с) бу
сөзүдүр ки, һəр кəс дилини горумаса, һеч бир иш ҝөрмəмишдир. Бəлкə
дə бу сөзүн мə’насы будур ки, дил инсанын руһунда мəнфи тəсир гојур
вə бунун нəтиҹəсиндə инсанын диҝəр əмəллəри дə пуча чыхыр. Чүнки
Гур’анын бир сыра ајəлəриндə вə мүтаватир рəвајəтлəрдə гејд
едилдијинə ҝөрə инсанын əмəллəри гаршылыглы тəсирə малик олуб
бир-бирини үзəриндə тəсир гојурлар. Һəрдəн инсан бир иш ҝөрүр, амма
сонрадан ҝөрдүјү башга бир иш, əввəлки ишин хасијјəтини əвəз едир,
елə тəсир гојур ки, һəмин ишин əсəри тамамилə өз ҝүҹүнү итирир:
–истəр һəмин əсəр јахшы олсун, истəрсə дə пис.

Кəлами китабларда “Еһбат вə тəкфир” үнваны алтында бир мəсəлə
ачыгланыр. “Һəбт” јахшы ишлəрин өз ҝүҹүнү итирмəсинə, тəсирсиз
олмасына дејилир, јə’ни инсанын пис əмəллəри онун јахшы



186

əмəллəрини корлајыр, фајдасыз вə пуч едир. “Тəкфир” ҝүнаһларын
јујулмасына дејилир, јə’ни инсанын ҝөрдүјү јахшы бир иш онун
əввəлки нөгсанлы ишини дүзəлдир, санки əвəзини өдəјир. Бизим бүтүн
əмəллəримизин көкү иман вə күфрə дајандығы үчүн, еһбат вə тəкфирин
əн бариз нүмунəси иман вə күфрдүр:

Инсанын пис бир əмəлин, ҝүнаһын ардынҹа ҝөрдүјү һансыса салеһ
əмəли өнҹəки пис əмəли, етдији күфрү арадан апарыр, ҝүҹлү шүалары
олан чыраг кими кечмиш гаралтылары јох едир. Бунун əксинə олараг
ахырда ҝөрүлəн пис бир иш өнҹəки јахшы əмəлин тəсирини мəһв едиб
пуча чыхарыр. Һəмин адамын əмəл дəфтəрини, алын јазысыны гара
рəнҝə бојајыр, хырмана дүшəн атəш кими бир андаҹа һəр шеји одлу
диллəри илə јандырыб күлə дөндəрир. Башга сөзлə, иман нурлу чыраг
кими инсанын гəлб евини, руһуну ишыгландырыр, пис əмəллəрин
үрəјə, руһа чəкдији зүлмəт пəрдəлəрини јыртыб нура гəрг едир. Күфр
исə өнҹəдəн гəлбдə јанан чырағы өз мəнфур нəфəси илə үфүрүб
сөндүрүр, дүшдүјү јерə гаранлыг пəрдə чəкир. Инсанын руһу нə гəдəр
ки, бу мадди сараја, дəјишкəн дүнјаја бағлыдыр һəмишə гаранлыг вə
ишығын арасында, зүлмəт вə нурун артыб-азалан чəкишмəсиндə гəрар
тутаҹагдыр. Анҹаг бу кечиҹи дүнјадан көчəндəн сонрадыр ки, иман вə
күфр јолуну сечмəк онун үзүнə бағланаҹаг, сонрадан нə гəдəр бу
дүнјаја гајыдыб гəлбини бүрүмүш зүлмəт тозуну тəмизлəмəји арзу етсə
дə, аһу-зар етсəдə, бу јалварышларын она фајдасы олмајаҹагдыр:
“Нəһајəт, мүшриклəрдəн биринин өлүмү ҝəлиб чатдығы заман о белə
дејəр: “Пəрвəрдиҝара! Мəни ҝери (дүнјаја) гајтар!” Бəлкə, (индијə
гəдəр) зај етдијим өмрүн мүгабилиндə јахшы бир иш ҝөрүм! (Јахуд бу
ҝүнə гəдəр тəрк етдијим имана гајыдыб салеһ бир əмəл едим!) Хејр, бу
онун дедији бош, фајдасыз бир сөздүр...”

Гур’ан бахымындан иман вə күфрүн бир-бири үзəриндə гаршылыглы
тəсириндə һеч бир тəрдид јохдур, буна дəлалəт едəн чохлу ајəлəр
мөвҹуддур; о ҹүмлəдəн Аллаһ бујурур: “Ким Аллаһа иман ҝəтириб
јахшы əмəллəр етсə, Аллаһ онун ҝүнаһларынын үстүнү өртəр.”

Башга бир јердə бујурур: “Сиздəн һəр кəс өз дининдəн дөнүб кафир
олараг өлəрсə, белə шəхслəрин бүтүн əмəллəри (вахты илə ҝөрдүјү
јахшы ишлəри) дүнја вə ахирəтдə һечə ҝедəр. Онлар
ҹəһəннəмликдирлəр вə орада əбəди галаҹаглар.”

Иман вə күфр арасында олан рабитəнин бəнзəри пис вə јахшы
əмəллəр арасында да мөвҹуддур, амма бу əлагə күлли шəкилдə дејил.
Белə дејил ки, һəмишə инсанын əмəл дəфтəриндə јахшы гејд олунур вə
габагкы пис əмəл ордан силинир, вə ја пис иш гејдə алыныр вə јахшы
иши мəһв олур. Инсанын əмəллəри мүфəссəл нəзəрə алыныр, бу

мə’нада ки, бə’зи јахшы əмəллəр əҝəр мəгбул вə бəјəнилəн шəкилдə
əнҹам тапса, кечмиш пис əмəллəрин тə’сирини мəһв едəҹəкдир;
төвбəдə олдуғу кими; əҝəр төвбə тəлəб олунан шəкилдə һəјата кечсə,
инсан ҝүнаһлары бағышланаҹагдыр: “Һəр кəс пис иш ҝөрдүкдəн вə ја
өзүнə зүлм етдикдəн сонра Аллаһдан бағышланмағыны дилəсə,
Аллаһын бағышлајан вə мəрһəмəтли олдуғуну ҝөрəр.”

Вə һəмчинин бујурур: “О мүттəгилəр ки, бир ҝүнаһ иш ҝөрдүклəри,
јахуд өзлəринə зүлм етдиклəри заман Аллаһы јада салыб (төвбə едəрəк)
ҝүнаһларынын бағышланмасыны истəјəрлəр. Ахы ҝүнаһлары Аллаһдан
башга ким бағышлаја билəр? Вə онлар ҝөрдүклəри ишин (пис
олдуғуну) билдикдə (төвбəдəн сонра) бир даһа она гајытмазлар.”

Демəли төвбə ејнилə нурун шəфəглəри кимидир ки, дүз гаранлыг
нөгтəјə сачыр вə һəмин јери ишыгландырыр. Белə дə дејил ки, һəр бир
јахшы иш һəр ҝүнаһ ишин тə’сирини мəһв етсин, бу сəбəбдəн дə
мүмкүндүр мө’мин шəхс бир мүддəт етдији ҝүнаһын ҹəфасыны чəксин
вə нəһајəтдə əбəди беһиштə дахил олсун.

Санки инсанын руһу мүхтəлиф бөлмəлəрдəн тəшкил олунмушдур вə
јахшы вə пис əмəллəрин һəр дəстəси онун бир бөлмəсинə аид олур.
Мəсəлəн “А” бөлмəсинə аид олан јахшы əмəл “В” бөлмəсиндəн олан
пис əмəлин тə’сирини мəһв едə билмир.

Истисна һал бу ола билəр ки, салеһ əмəл о гəдəр нурлу олсун ки,
руһун башга јөнлəринə дə сирајəт етсин, вə ја əксинə, ҝүнаһ о гəдəр
мурдар олсун ки, руһун диҝəр буҹагларыны да булашдырсын. Мəсəлəн
Гур’анда намаз һаггында дејилир:

“Һəгигəтəн, (беш вахт намаз кими) јахшы əмəллəр пис əмəллəри
(кичик ҝүнаһлары) јујуб апарыр...”

Вə ја бə’зи ҝүнаһлар–мəсəлəн валидејнин үзүнə ағ олмаг,
шəрабхорлуг - бир мүддəт ибадəтин гəбул олунмасынын гаршысыны
алыр. Пејғəмбəр (с) шəрабхорлуғун мəнфи тə’сири барəдə бујурур:
“Аллаһым анд ичди вə бујурду: “Бу дүнјада шəраб ичəн һəр кəсə,
гијамəт ҝүнүндə ичдији шəрабын мигдарында һөкмəн јандырыҹы
һəлим ичирдилəҹəкдир.”

Јери ҝəлмишкəн гејд едəк ки, јахшы вə пис əмəллəр һəрдəн бу дүнјада
инсанын əһвалынын пис вə јахшы олмасына да тə’сир едир вə ја бə’зи
ишлəрдə тофиг тапмасына вə ја əксинə тофигин əлдəн чыхмасына
тə’сир едир. Неҹə ки, башгаларына јахшылыг етмəк, –хүсусилə ата вə
анаја, јахынлара–инсанын өмрүнүн узанмасына, бəланын дəф’инə
сəбəб олур; вə ја башгаларына еһтирамсызлыг, - хүсусилə мүəллимлəрə
вə устада - тофигин һасил оласына мане олур.



188

Бəли, һəрдəн јахшы ишлəр пис ишлəрин əвəзини өдəјир вə һəрдəн дə
пис ишлəр јахшы ишлəри зај едир. Нə гдəр ки инсан бу дүнјада
јашајыр əмəллəри арасында бу гаршылыглы тə’сир мөвҹуд олаҹагдыр.
Мисал кими, инсанын үрəк еви вə руһу санки бир отагдыр вə һəрдəн о
отаг гаранлыгдыр вə һарданса ора ишыг дүшүб гаранлығы јох едир,
һəрдəн дə отаг ишыглыдыр вə һарданса күлəк галхыб һəмин чырағы
сөндүрүр.

Демəли инсан бу алəмдə дурдугҹа бу дəјишиклијин чəнҝиндə
олаҹагдыр.

Белə дејил ки, ҝөрдүјү һəр бир јахшы ишин тə’сири əбəди галаҹаг,
мүмкүндүр пис бир əмəлə дүчар олмагла һəмин тə’сир јоха чыхсын.
Демəли əмəллəрин бир-бири үзəриндə тə’сири күлли бир əслдир. Бунун
əсасында бə’зи ҝүнаһлар кечмишдə ҝөрүлəн јахшы ишлəрин тə’сирини
арадан апарыр вə ја һəтта ҝəлəҹəкдə ҝөрүлəҹəк јахшы əмəллəрин гəбул
олунмасына манеə јарадыр. Рəвајəтлəрин бириндə ҝөстəрилир ки, бə’зи
ҝүнаһлар јахшы əмəлин, намазын гырх ҝүн мүддəтиндə гəбул
олунмасына əнҝəл төрəдирлəр: “Мүсəлман бир кишинин вə ја гадынын
гејбəтини едəн кəсин намаз вə оруҹуну Аллаһ гырх ҝеҹə-ҝүндүз гəбул
етмəз. Чыхыш јолу гејбəтини етдији кəсин онун ҝүнаһларындан
кечмəсидир.”

Вə ја Пејғəмбəрдəн (с) нəгл едилəн һəдислəрин бириндə дејилир:
“Газанҹын һалал олмалыдыр ки, дуан да гəбул олсун. Бил ки, инсан
ағзына бир тикə һарам лоғма гојарса гырх ҝүн онун дуасы гəбул
олунмаз.”

Вə ја шəрабхорлуг һаггында бујурмушлар: “Шəраб ичəн кəсин гырх
ҝүн ибадəти гəбул олунмаз.”

Рəвајəтин бу бөлүмүндə Пејғəмбəрин (с) сөзүнүн мəзмуну будур ки,
əҝəр кимсə дилинə јијəлик етмəсə, онун үчүн əмəл дəфтəриндə бир шеј
галмајаҹагдыр. Јə’ни дилин елə тə’сир ҝүҹү вардыр ки, инсанын бүтүн
кечмиш əмəллəрини һеч едир. Бу инсана верилəн бир хəбəрдарлыгдыр
ки, ағзындакы бу кичик үзвү јүкҝүл сајмасын, данышмаздан өнҹə
дүшүнүб-дашынсын, ҝөрсүн данышдығы сөзүн нə кими тə’сири ола
билəр, Аллаһын бу сөздə разылығы вармы? Инсанын руһуна мүсбəт
тə’сир ҝөстəрир, јохса мəнфи?

Үмуми тапшырыг вə өјүддəн сонра Пејғəмбəр (с) дилин бə’зи
ҝүнаһларыны садалајыр. Тəбиидир ки, дилин төрəдə билəҹəји бə’зи
ҝүнаһларын хатырладылмасы онун инсан шəхсијјəтинə ҝөстəрə
билəҹəји тə’сири илə əлагəдардыр вə һəмчинин она ҝөрəдир ки, инсан
һəмишə бу ҝүнаһлара булашмаг еһтималы гаршысындадыр.

Башгаларында ејб ахтармағын мәзәммәти
Пејғəмбəрин (с) садаладығы пис сифəтлəрдəн бири дə башгаларында

ејб ахтармагдыр. Шəксиз ејбахтармаглыг хошаҝəлмəз сифəтлəрдəн
сајылыр. Ејб ахтаран дүшмəнчилик вə һəсəд үзүндəн ҹамаатын
ејблəрини ҝүдмəклə онлары тапыб үзə чыхарыр, сонра ҹамаат
арасында јајыб бу ишиндəн һəзз алыр. Ајə вə рəвајəтлəрдə бу алчаг
сифəт мəзəммəт едилмишдир. Биз онлары арашдырдыгда ҝөрүрүк ки,
мүсəлманларын ејбини үзə чыхарыб онлары рүсвај едəн шəхс
инсанларын əн хəбиси сајылыр. Аллаһын бујурдуғу кими: “Мө’минлəр
арасында (онлары нүфуздан, һөрмəтдəн салмаг мəгсəдилə) пис сөз
јајмаг истəјəнлəри дүнјада вə ахирəтдə шиддəтли бир əзаб ҝөзлəјир.”

Вə ја Пејғəмбəр (с) бујурур: “Башгасынын пис əмəлини ачыб јајан
кəс, һəмин о əмəли етмиш кимидир. Һəр кəс бир мө’мини, һансыса ејби
она ирад тутмагла, инҹитсə, онун өзү өлмəмишдəн габаг һөкмəн һəмин
ејбə дүчар олар.”

Инсаны башгаларында ејб ахтармаға вадар едəн хүсусијјəтлəрдəн
бири дə һəгарəт һиссидир. Инсанын өзүндə бир əскиклик оланда,
шəхсијјəти əзилəндə башгаларынын тəрəггəсини ҝөрмəјə ҝөзү олмур,
буна ҝөрə дə чалышыр башгаларынын да шəхсијјəтинə хəлəл вурсун,
онларын камалыны ҝөздəн салсын. Сə’ј едир башгаларынын зəиф
нөгтəлəрини ашкара чыхарсын. Һəр вахт кимдəнсə сөһбəт дүшəндə,
онун һəјатынын ајдын тəрəфлəрини демəкдəнсə ејблəрини јад едир.

Мө’минлəрин мəҹлисиндə киминсə ады чəкилəндə бə’зи адамлар
тəгва вə Исламын əдəб гајдаларына əсасəн чалышырлар һəмин адамын
јахшы сифəтлəрини бəјан етсинлəр. Бунун мүгабилиндə бə’зилəри
иманларынын зəифлији үзүндəн, пахыллыгдан, шəхсијјəтлəринин
ҹылызлығындан сөзүҝедəн адамын зəиф ҹəһəтлəрини сораглајырлар,
һəтта бə’зəн бир аз да дəринə ҝедиб сөзүҝедəн адам һаггында шүбһəли
ҝөрсəнəн мəсəлəни јəгин шəклиндə сөјлəјирлəр, һəрдəн төһмəт дə
вурурлар.

Башгаларынын зəиф нөгтəлəрини орда-бурда данышмаг олдугҹа пис
бир хүсусијјəтдир. Тəəссүфлəр олсун ки, бу бəлаја тутуланлар чохдур.
Һəр кəс бу бəлаја дүчар олуб-олмадығыны билмəк истəјирсə өзүнү
јохлаја билəр. Белə ки, сөз мө’мин гардашлардан бири һаггында
ҝедəндə–хүсусилə дə əҝəр инсанда сөзүҝедəн адамла рəгабəт һисси
олмуш олса–гəлбинə нəзəр салыб ҝөрмəлидир ки, үрəјиндəн һəмин
адамын мəдһ етмəк кечир вə ја ејблəрини сөјлəмəк. Мүхтəлиф
вариантларла чалышыр башгаларына чатдырсын ки, филанкəсин бу
ҹүр ејиблəри вар! 

Тəбии олараг инсан диггəт едиб ҝөрмəлидир ки, биринин ады
чəкилəндə онун һаггында үрəјиндəн кечəнлəр нəдир; онун һаггында
јахшы сөзлəр данышмаг истəјир, ону халгын ҝөзүндə мөһтəрəм шəхс
кими танытдырмаг истəјир, јохса чалышыр ону ҹамаатын ҝөзүндəн
салсын? Бу сифəт олдугҹа пис сифəтдир, көкү дə дејилдији кими
инсанын өзүндə һəгарəт һисс етмəси, пахыллыгдыр. Белə адамлар
башгаларынын сəрмајəсини ҝөрмəк истəмирлəр, башгасынын јахшы
ишини, хош əхлагыны, евини-ешијини ҝөрəндə əзаб чəкирлəр; Һеч ҹүр
һəзм едə билмирлəр ки, бүтүн бу шејлəр башгасында олсун, һалбуки, о
өзү бунлардан мəһрумдур.

Чох диггəтли олмалыјыг, чох да ҝөзəлдир ки, бир мө’минин ады
чəкилəндə онун јахшы ҹəһəтлəрини јад етмəк һалы биздə баш
галдырсын. Бə’зəн елə шəраит јараныр ки, вə ја инсаны һансыса һислəр
тəһрик едир ки, мəһз башгасынын ејбини ачыгласын. Әлбəттə истисна
һаллар да олур, һəрдəн киминсə һаггында дүзҝүн мəлумат алмаг үчүн
сəнинлə һəмин адам һаггында мəшвəрəт етмəли олурлар вə белə бир
һалда сəн дүзҝүн оланыны демəлисəн, ејби варса ону да демəлисəн.

Сөз бурдадыр ки, башгаларынын ады-саны, вары-дөвлəти ҝөзүмүзү
чыхармамалыдыр, онларын əлиндə олана ҝөрə əзаба дүшмəмəлијик,
билмəлијик ки, мө’минин һəгиги сəрмајəси Аллаһла олан əлагəсидир,
һəгиги мө’мин бундан башга сəрмајə танымыр. Әҝəр инсанын белə бир
сəрмајəси олса, руһунда елə бир əзəмəт һисс едəҹəкдир ки, башга
əзəмəтлəр онун нəзəриндə кичик вə һəгир ҝөрүнəҹəкдир. О елə бир
мəгама чатаҹаг ки, елə бир саһилсиз дəрјаја гəрг олаҹагдыр ки, индијə
гəдəр дадмадығы вəсфолунмаз лəззəтлəрə чатаҹагдыр вə белə бир һалда
онун үчүн елə дə бир тəфавүтү олмајаҹаг ки, башгалары она еһтирам
ҝөстəрир, ја јох, ону тə’рифлəјирлəр, ја мəзəммəт едирлəр. Ајдындыр
ки, гəлбинə иман нуру сачан белə шəхс анҹаг мө’минлəрин
еһтирамыны, тəрəггисини истəјəр, чүнки бу иши Аллаһын ризасы вə
Она јахынлашмаға сəбəб кими ҝөрүр.

Сəрмајəси анҹаг иман олуб, анҹаг диггəтини Аллаһа јөнəлтмиш,
башгаларынын ону тə’рифлəјиб вə ја пислəјəҹəјинə о гəдəр дə мəһəл
гојмајан белə мө’минлəрин мүгабилиндə елə кəслəр дə вар ки,
шəхсијјəтлəриндə əскикликлəри вар, иман адлы сəрмајəдəн
касыбчылыг чəкирлəр. Шəхсијјəтлəринин јүксəклијини, вүҹудларынын
сəрмајəсини башгаларынын онлара етдији еһтирамда ҝөрүрлəр. Бу
һəмин шејдир ки, бу ҝүнлəр она “иҹтимаи шəхсијјəт” дејирлəр:
Шəхсијјəти иҹтимаи мөвгедə, башгаларынын онлар һаггында
чыхардығы һөкмдə ҝөрүрлəр. Башгаларынын мүсбəт рəјини, иҹтимаи
јүксəклији өзлəринин сəрмајəси билирлəр. Әҝəр башгалары белə адамы

тə’рифлəјирсə, өзлəрини бу анда шəхсијјəтли һесаб едирлəр, јох, əҝəр
гырагдакылар ону пислəјир, мəзəммəт едирсə, бу һалда өзүнү
шəхсијјəтсиз, сынмыш ҝөрүр. Ҝөрəндə ки, ҹамаат онлара бəдбин олуб,
елə фикирлəширлəр ки, артыг һəр шеј гуртармышдыр. Инди о кəслəр
ки, мадди вə мə’нəви ҹəһəтдəн корлуг чəкирлəр –мəсəлəн елмдə,
камалда, мадди имканларда–башгаларынын əлиндə оланы ҝөрмəјə
ҝөзлəри олмур, буна ҝөрə дə чалышырлар башгаларынын јахшы
ҹəһəтлəрини суал алтына салсынлар вə шəхсијјəтлəриндə шүбһə
јаратсынлар. Бу башгаларында ејб ахтаранын руһи хислəтидир ки,
һəмишə онун-бунун ејблəрини ҝəзир. Белə адам өз дүнја вə ахирəт
сəадəтини хəтəрə салыр, бир мө’минин ејбини фаш етмəклə илаһи
гəзəбə мүбтəла олур.

Һəзрəт Әли (ə) ејбахтармағын, гејбəтин мəнфи агибəтини нəзəрдə
тутараг вə һəмчинин белə адамын өзүндəн бихəбəр олдуғуну, гəфлəтə
дүчар олдуғуну вурғулајараг белə дејир: “ЕЈ Аллаһын бəндəси, ҝүнаһ
етмиш кəсин ејбини демəјə тəлəсмə. Бəлкə ону бағышладылар; сəн өз
кичик ҝүнаһына (чохда) архајын олма, ола билсин сəни һəмин
ҝүнаһларына ҝөрə əзаба чəксинлəр. Белə олан һалда, сизлəрдəн бири
башгасынын бир ејбини ҝөрəндə, өзүндə олан ејби јада салыб ону
демəкдəн чəкинсин.” Башга бир јердə инсанын өз ејиблəринə диггəт
јетирилмəсинин ону башгасынын ејиблəринə ҝөз јетирмəкдəн
чəкиндирмəси барəдə бујурур: “Өз ејблəринə бахан кəс, башгаларынын
ејблəрин ҝөз јетирмəз.”

Дејилəнлəрə нəзəр салараг јахшы оларды ки, башгаларынын ејблəри
илə марагланмагдан пəһриз едəрдик. Билмəлијик ки, ејбахтармаг
хəстəлији ҹəмијјəтдə ҝениш јер аларса, ҹамаат арасында бу ади һала
чеврилəрсə, ҝет-ҝедə бирлик, гардашлыг руһу өз јерини тəфригəјə,
дүшмəнчилијə верəҹəкдир. Белə олан сурəтдə ҹəмијјəтин əсаслары
лахламыш олур, низам-интизам позулур. Һəмчинин бу хəстəлик
бəдбинлијə, əдавəтə јол ачыр вə инсанларын шəхсијјəтини сүст
үнсүрлү адамларын тапдағы алтына атыр. Бу бəланын рəваҹ тапдығы
ҹəмијјəтдə инсан өз јүксəклијини башгаларынын шəхсијјəтинə зəрбə
вурмагда ҝөрүр. Елəҹə дə ејбахтармаглығын ҝениш јајылмасы
нəтиҹəсиндə əхлаги һүдудлар позулур, инсанлара үсјан руһу ашылајыр,
онлары ачыгҹасына ҝүнаһ етмəјə, абыр-һəја пəрдəлəрини јыртмаға сөвг
етдирир.

Јалтаглығын вә јерсиз тә’рифин мәзәммәти
Һəзрəтин садаладығы пис сифəтлəрдəн бири дə башгаларыны јерсиз

тə’рифлəмəкдир. Јалтаглығын да ејбахтармаглыгда олдуғу кими əсас

руһијјəси инсанын шəхсијјəтинин зəифлијиндəн гајнагланыр.
Һəгигəтдə бу өз əскикликлəрини долдурмаға чалышан о кəслəрин
хислəтидир ки, буну башгаларынын диггəтини өзлəринə ҹəлб етмəклə
əлдə етмəк истəјирлəр. Дүшүнүрлəр ки, башгаларыны һəддəт артыг
тə’риф етмəклə бəлкə өзлəринə бир шеј газанмыш оларлар. Бу хислəт
Аллаһын сонсуз гүдрəт вə мүлкүнə нəзəр јетирмəјəн, шəхсијјəтини
итирмиш, сүст үнсүрлү адамлара мəхсусдур. Бу үздəн дə башгаларына
ҝөз дикирлəр, өз иззəт вə сəрвəрликлəрини Һагг дəрҝаһынын һəгиги
дилəнчилəриндəн тəлəб едирлəр. Әҝəр бир кəс мүтлəг ғəни дəрҝаһына
үз тутса, варлыг булағындан көмəк дилəсə, һеч вахт тамаһ ҝөзүнү
башгасына дикмəз вə өзҝəјə јерсиз тə’риф демəз. Әмирəл-мө’минин
Әли (ə) тə’рифин анҹаг Аллаһа лајиг олдуғуну нəзəрдə тутуб белə
бујурур: “Пəрвəрдиҝара! Ҝөзəл вəсфə вə сонсуз не’мəтлəри сајылмаға
лајиг Сəнсəн. Әҝəр Сəнə үмид бағласалар, үмид бағланылаҹаг кəслəрин
əн үстүнүсəн вə əҝəр Сəнə үмидвар олсалар, ҝүман едилəн əз əзиз үмид
јерисəн. Илаһи! Не’мəт гапыларыны үзүмүзə ачмысан вə мəнə дил
вермисəн ки, онунла анҹаг Сəни тə’риф едим.”

Һəрдəн инсан Аллаһын разылығы вə мө’минлəрин еһтирамы үчүн
бир мө’мини тə’риф едир, онун јахшы ҹəһəтлəрини садалајыр, амма
һəрдəн дə тамаһ үзүндəн башгасыны тə’рифлəмəли олур. Бунунла
тə’рифлəдији адамын диггəтини өзүнə ҹəлб етмəк истəјир ки, вахты
ҝəлəндə ону мадди имканларындан истифадə етсин. Һəгигəтдə өз əмəли
илə башгасыны өзүнə борҹлу салмаг истəјир.

Јалтаглыг руһијјəси инсанын алчаг сифəтлəриндəндир вə Аллаһа
иманла бир јерə сығышмыр. Чүнки инсан өз талејини башгаларынын
əлиндə ҝөрəндə, она бир шеј версинлəр дејə јалтаглыға башлајыр.
Һалбуки инсан өз һəјат мүгəддəратыны Аллаһа тапшырмалыдыр. Әрз
едилдији кими бу сифəтин руһи, психоложи мəншəји инсанын өзүнү
уҹуз тутмасы, өз сəрмајəсиндəн хəбəрсиз олмасыдыр. Белə адам һисс
едəндə ки, əли бошдур, чалышыр өзүнү башгаларына бағламагла бу
бағлылығын сајəсиндə, өзү дə јалтаглыг јолу илə онлардан бир хејир
ҝөрсүн.

Јахшы оларды ки, ҹəмијјəтдə јалтаглыг руһунун ҝенишлəнмəсинин нə
кими нəтиҹəлəр вердијинə диггəт јетирəрдик вə бахыб ҝөрəрдик ки,
башгаларына јалтагланмағын, инсанлары һəддəн јухары тə’рифлəмəјин
онлара нə кими тə’сири олур. Шəксиз, башгасыны һəдсиз дəрəҹəдə
тə’рифлəмəк онда гурур вə тəкəббүрүн јаранмасына сəбəб олур, инсаны
өзүндəн разы, əркөјүн јетишдирир. Белə адамларда јекəханалыг, һəдсиз
тəвəггө, өзүнү бəјəнмəк һисси ҝүҹлү олур, залим инсанлара нисбəтдə
исə, өзүнү тə’рифлəмəк бир нөв əмəли тəсдиг вə тəшвиг һесаб олунур.

Башгасына јалтагланмаг сəбəб олур ки, онлар бу тə’рифлəри јанлыш
олараг өзлəринин јахшы сифəт вə ишлəри кими гəбул етсинлəр вə
əлавə олараг өзлəринин зəиф ҹəһəтлəриндəн хəбəрсиз олсунлар, башга
бир тəрəфдəн ҝөрдүклəри алчаг вə јарамаз ишлəр нəзəрлəриндə ҝөзəл
ҹилвəлəнсин.

Јалтаглыг бир сыра əхлаги ислаһатларын гаршысыны алмагдан əлавə,
шəхсијјəтҹə ҹылыз вə егоист адамлара əглин вə шəриəтин хилафына
олан өз зəиф əхлаги нөгтəлəрини, зүлүмкар методларыны үзə
чыхармаға јол ачмыш олур. Бу сəбəбдəн дə дин рəһбəрлəри илк
нөвбəдə өзлəри əмəли олараг бу пис сифəтдəн кəнар олмуш, башга бир
тəрəфдəн өз давамчыларыны бу сифəтдəн горунмаға чағырмыш, онун
əлејһинə мүбаризəјə вадар етмишлəр. Неҹə ки, Пејғəмбəр (с) бујурур:
“Јалтагларын вə мəддаһларын үзүнə торпаг сəпин.” Бу мүсəлмана
јалтагланан кəслə бағлы дејилəн сөзлəрдир, кафирə јалтагланмағын
һөкмү бундан да ағырдыр. Буну она ҝөрə белə кəскин шəкилдə
сөјлəјиблəр ки, ҹəмијјəтдə јалтаглығын, ики үзлүлүјүн гаршысы
алынсын. Бахыб ҝөрүрсəн Әли (ə) ки бүтүн фəзилəтлəри өзүндə
топламыш бир шəхсијјəт, һүзурунда киминсə ону тə’рифлəмəсинə,
мəдһ етмəсинə иҹазə вермирди.

Бир ҝүн бир дəстə адам һəзрəт Әлинин (ə) үзүнə тə’риф етдиклəри
заман һəзрəт бујурур: “Пəрвəрдиҝара! Сəн мəни мəндəн даһа јахшы
таныјырсан вə мəн өзүмү онлардан даһа јахшы таныјырам. Илаһи
мəни, онларын мəнə ҝүман етдиклəриндəн даһа јахшы гəрар вер,
онларын мəним һаггымда билмəдиклəрини (ҝүнаһларымы) əфв ет.”

Һəзрəт бунунла онлары баша салмаг истəјирди ки, онларын
тə’рифинə еһтијаҹы јохдур. Һəмчинин бу һəрəкəти илə ислам
ҹəмијјəтиндə јалтаглығын јајылмасынын гаршысыны алмаг истəјирди.
Чүнки һəмин ҝүн Әли (ə)-ы тə’рифлəсəјдилəр, башга ҝүн башга бир
һакими тə’рифлəјəҹəкдилəр. Һамы мə’сум дејил ки, онларын
јалтаглығына алданмасын, адам да олаҹагды ҝет-ҝедə бу јалтаглыглара
адəт едиб елə тəсəввүр едəҹəкди ки, башгаларынын онун һаггында
сөјлəдиклəри һəгигəтдир. Башгасыны ҹəһалəт ҝирдабына сүрүклəмəк
бөјүк бəладыр. Јалтаглар баис олурлар тə’рифлəдиклəри адамлар
јаваш-јаваш өзлəрини олдугларындан артыг һесаб етсинлəр. Бу сəһв
бахыш онларын евини јыхыр, өзлəрини  олдугларындан артыг
ҝөрүрлəр, үстəлик јалтаглыг нифаг вə икиүзлүлүк нишанəсидир. Неҹə
ки, Әли (ə) бујурур: “Башгасыны лајиг олдуғундан артыг тə’рифлəмəк
јалтаглыгдыр.”

Вə башга бир јердə бујуруб: Бир кəс јаландан сəни сəндə олмајан
фəзилəтлəрлə мəдһ етсə, һаггы вар ки, башга ҝүн дə сəни сəндə олмајан
пис сифəтлəрлə мəзəммəт етсин.”

Һəзрəтин бу сөзүндəн анлашылыр ки, јалтаг чох вахт һаггы сөјлəмир,
ону башгаларыны тə’рифлəмəјə вадар едəн шəхси мəнафејидир. Бу
сəбəбдəн дə əҝəр бир ҝүн рузиҝарын үзү чөндү, јалтаг өз мəнафејини
башгасынын зəифлəјиб чөкмəсиндə ҝөрсə–бахмајараг ки, габаглар
һəмин адамы онда олмајан фəзилəтлəрə ҝөрə тə’рифлəјирди–һəмин
анда ону пислəјиб ҝөздəн салмаға чалышаҹагдыр. Бу ишиндə һəтта она
онда олмајан төһмəтлəри дə јапышдыраҹагдыр ки, бəлкə бу јолла өзүнү
бир јана чыхартсын, өз ишинə бир чарə гылсын.

Ислам, инсана јалтаг олмаға иҹазə вермир. Чүнки јалтаглыг һəм
јаланын, һəм ситајиш олунанын вə һəм дə үмумиликдə ҹəмијјəтин
руһијјəсинə мəнфи тə’сир ҝөстəрир. Һəгигəтдə јалтаг адам өзүнү нə
гəдəр алчалтмалыдыр ки, о ҹүр јерсиз јаламачылыглары дилинə
ҝəтирмəлидир. Аллаһ-тəала мө’минə өз иззəт-нəфсини ајаглар алтына
атмағына иҹазə вермир. Инсан нə дəрəҹəдə алчаг, һəгир олмалыдыр ки,
башгаларына јалтаглыг етсин. Јалтаглыг олунан адамын руһуна
јалтаглығын ҝөстəрдији тə’сир будур ки, бу ҹүр инсан она давамлы
јалтаглыг оланда өзүнү унудур, елə билир ки, доғрудан да
башгаларынын тə’рифинə, ситајишинə сəбəб олаҹаг јүксəк мəгама
чатмышдыр.

Нəтиҹəдə өз зəифликлəрини, ејиблəрини ҝөрə билмир вə јаддан
чыхарыр. Бу ҹүр адам өзүнү вə һəјатыны башдан-баша дүзҝүн вə
мүсбəт кејфијјəтлəрлə долмуш хəјал едир.

Пејғəмбəр бујурур: “Нə вахт гардашыны онун ҝөзү өнүндə ситајиш
едиб тə’рифлəсəн, елə һесаб ет ки, боғазына шиш сохмушсан.”

Дејилəнлəрдəн əлавə, шəр вə фасид адамлара јалтаглыг етмəк
онларын ҹəсарəтли вə даһа да гудурған олмаларына сəбəб олур,
башгаларынын һүгугуну тапдаламаға онлара ҝениш мејдан ачыр.

Јалтаг адам нифага вə јалана мүртəкиб олмагдан əлавə башгаларыны
јерсиз тə’рифлəмəклə өзбашыналыглара, каррупсијаја–хүсусилə дə
батил һакимлəрə вə мə’мурлара зəмин јаратмыш олур. Һəгигəтдə јалтаг
адам ону јалтаглығы нəтиҹəсиндə төрəнəн ҹинајəтлəрə шəрик олур. Бу
сəбəбдəндир ки, пејғəмбəр бујурур: “Фаҹир бир шəхс тə’рифлəндији
заман Аллаһын Өзү гəзəбə, əрши исə лəрзəјə ҝəлир.”

Һəзрəт бујурур: “Ејибҹу олма. Ејбахтаран кəс анҹаг халгын зəиф
нөгтəлəрини ахтарыб тапыр вə онлары фаш етмəклə ҹамаатын
абыр-һəјасыны апарыр. Аллаһ-тəала ҹамаатын абыр-һəјасынын

төкүлмəсинə разы олмур. Һəтта онларда һəгигəтəн белə бир ејиблəр
олса белə Аллаһ о ејиблəрин фаш олмасыны истəмир.

Аллаһ Өзү ҹамаатын ејиблəринə пəрдə чəкиб ки, инсанлар
бир-биринин кəнарында үлфəт вə мəһəббəтлə јашасынлар. Һəмчинин
мө’минлəрə бир-бирилəринин ејиблəрини фаш етмəјə иҹазə вермир,
һəтта мө’минə өз ејибини башгаларына сөјлəмəсинə ирад тутур. Чүнки
инанын өз абырыны апармасына һаггы јохдур. Һəмчинин бујурур:
Јалтаглыг үзүндəн башгаларыны онда олмајан јахшы сифəтлəрлə
тə’рифлəмə. Һəр ики тəрəфин һəм ифратын, һəм дə тəфритин– мө’мин
үчүн зəрəри вар. Инсанлар мө’тəди (орта һəдд) һəддəн
чыхмамалыдырлар. Әҝəр биринин јахшы сифəтини, хүсусијјəтини
демəк истəсəниз, олдуғу һəддə сөјлəјин вə мəгсəдиниз хејир вə
мүсбəтјөнлү олсун. Даһа өз хејринизи ҝүдүб јаландан тə’рифлəр
јағдырмајын вə ја мө’тəдил хəтдəн кəнара чыхмајын.

Башгаларына тә’нә вурмағын мәзәммәти
Пејғəмбəрин (с) садаладығы хошаҝəлмəз сифəтлəрдəн бири дə

башгаларына тə’нə вурмаг вə тиканлы сөзлəр сөјлəмəкдир. Тиканлы
сөзлəрлə мө’минə əзијјəт вермəк дил јарасы адландырылыр. Бу сөзлəри
сөјлəмəклə дил јарасы вуран шəхс чалышыр башгасынын зəиф
нөгтəлəрини, уғурсузлугларыны онун үзүнə вурсун вə бунунла да
гаршы тəрəфин гəлбини сындырсын. Јахшы оларды ки, инсан
башгаларынын гəлбини əлə алмаға чалышарды. Әҝəр һəјатда кимсə
уғурсузлуға дүчар олмушса, мүвəффəгијјəт əлдə едə билмəмишсə,
инсан чалышыб өз үмидвериҹи сөзлəри илə белə шəхслəрин гəлбинə
мəлһəм гојмалыдыр. Әли (ə) дил јарасы барəдə бујурур: “Дилин
кəсиҹилији вə итилији низəнин итилијиндəн даһа чохдур.”

Тиканлы сөз сөјлəмəјин мəншəји əдавəт, кин вə бə’зəн дə һəсəддир.
Бу кими мəнфи хүсусијјəтлəр тə’нə вуран адамы вадар едир ки,
башгасы илə данышанда дили илə гаршы тəрəфи санҹсын. Мүмкүндүр
сөзүн заһири һагг олсун, амма бу һагг сөзү елə бир шəкилдə дејир ки,
гаршы тəрəфин инҹимəсинə вə нараһатчылығына сəбəб олур. Ола
билəр инсан бири илə мүбаһисə едəндə, гаршы тəрəф һансыса сөзү сəһв
десин, белə бир һалла гаршылашдыгда јумушаг диллə буну она
анлатмаг олар ки, филан јердə сизин сөзүнүз јанлыш иди. Амма чох
заман инсан гəрəзли шəкилдə гаршы тəрəфин бу сəһвиндəн истифадə
едиб, һəмин нөгсаны хүсуси əда вə тонла вурғуламагла онун
нараһатчылығына сəбəб олур. Әҝəр инсан гаршы тəрəфин диггəтини
онун бурахдығы сəһвлəрə јөнəлтмəк истəјирсə, буну елə бир тəрздə
етмəлидир ки, она тə’сири олсун, дејилəн сөзлəри гəбул етсин, нəинки

инада дүшүб өз дедијиндə бир аз да исрар етсин. Белə оланда сəһвə
дүчар олан адам биринҹи сəһвиндəн əлавə инадҹыллыг үзүндəн икинҹи
башга бир сəһвə дə мүртəкиб олур ки, бу икинҹи нөгсанын ислаһы даһа
чəтин баша ҝəлир.

Бə’зилəри əмр бе мə’руф вə нəһф əз мүнкəр едəркəн бə’зəн елə рəфтар
едирлəр ки, гаршы тəрəфи јахшылыға дə’вəт етмəк əвəзинə, өзлəринин
кобуд методлары вə јанлыш нəсиһəтлəри – чох вахт да тəкрар мəламəт
вə данлаглары илə – ону башга бир мүнкəр ишə вадар едирлəр. Буна
ҝөрə дə Әли (ə) бујурур: “Мəламəт вə данлагдан чəкин ки, ҝүнаһы бөјүк
ҝөстəрир вə нəсиһəти тə’сирсиз едир.”

Һəмчинин башгасыны һəддəн артыг данлајыб, нөгсанларыны
тəкрар-тəкрар үзүнə чырпмаг һаггында бујурур: “Данлаг вə мəламəтдə
һəдди ашмаг инадҹыллыг атəшини даһа да шө’лəлəндирир.”

“Тəкрар гынагдан чəкин. Инсаны һəддəн артыг гынајыб данламаг
ҝүнаһкар шəхси өз пис əмəлиндə даһа да ҹəсарəтли едир, əлавə олараг
мəламəти алчаг вə тə’сирсиз һала салыр.”

Белə олан һалда, биринин зəиф ҹəһəтлəрини она хатырлатмаг
истəјəндə, ҝəрəк онунла хош үзлə, меһрибанлыгла данышасан. Јохса,
əгрəб кими санҹмагла мүсбəт нəтиҹə һасил олмаз. Елə тəрздə рəфтар
етмəлисиниз ки, сəһви олан шəхс өз зəиф ҹəһəтлəрини дүзəлтмəјə
чалышмалыдыр, өз сəһви һаггында дүшүнмəјə вадар едилмəлидир.
Әҝəр кобуд шəкилдə онунла рəфтар едилсə, десəниз ки, сəн сəһв
едирсəн, ганмырсан, һəмишə белə едирсəн – бу кими тəһрикедиҹи
сөзлəр сөјлəсəниз – тəбиидир ки онун хошуна ҝəлмəјəҹəк вə нараһат
олаҹагдыр. Бизим өзүмүзү дə онун јеринə гојсалар, бизимлə дə о ҹүр
ағыр тонда данышсалар, сизҹə биз нараһат олмарыгмы? Һəр бир
инсанла јухары тонда данышанда, она гаршы агресив мөвге тутанда,
өзүндəн асылы олмајараг мүдафиə мөвгејинə кечир вə дејилəнлəрин
фəргинə вармајараг өзүнə һагг газандырмаға чалышыр. Чох вахт да сөз
дејəнə онун өз тонунда ағыр ҹаваблар гајтарыр. Әҝəр гынаға тутулмуш
адам тəгва саһибидирсə, белə һалларда мүдрикҹəсинə сүкут ихтијар
едир, мəсəлəнин ҝəрҝинлəшмəсинə имкан вермир. Бир һалда ки, биз
налајиг сөзлəри вə рəфтары хошламырыгса, башгаларынын да бизим
тиканлы сөзлəримизлə ислаһ олунмасыны ҝөзлəмəмəлијик. Биз бүтүн
һалларда башгаларына јахшылыг етмəк барəдə дүшүнмəлијик.
Сөзлəримиз вə рəфтарымыз вəсф олунмуш ҝөзəл инсани əхлагын
ҝөстəриҹиси олмалыдыр.

Јерсиз инадҹыллығын мәзәммәти
Пејғəмбəрин (с) зикр етдији дөрдүнҹү хошаҝəлмəз хүсусијјəт јерсиз

инадҹыллыгдыр. Буна əрəбҹə “мəра’” дејирлəр. “Мəра’”– јə’ни
башгасынын сөзүнү рəдд едиб өз үстүнлүјүнү исбатламаг, белə ки,
инсан бир хəта едəндə өз сəһвини е’тираф етмəк истəмир, ҹүрбəҹүр
јолларла – сəһв дə олса– өзүнə һагг газандырмаға чалышыр,
дејилəнлəри мүхтəлиф вариантларла јозмаға сə’ј едир. Инсан өз
сəһвиндə инадҹыллыг едəндə, гаршы тəрəф дə динҹ дајанмајыб башга
бир батил мəсəлəни һагг кими ҝөстəрмəјə ҹан атыр.

Инсанда инадҹыллыг мејли баш галдыранда сə’ј едир, сəһв дə, дүз дə
олса өз сөзүнə һагг газандырсын. Бу мејл хүдпəсəндликдəн
гајнагланыр. Јə’ни инсан сəһв етдијини сөјлəмəк истəмир. Сəһвинə
е’тираф етмəсинə өзүнүн һөрмəтдəн дүшмəси, алчалмасы кими бахыр.
Бахмајараг ки, өзлүјүндə өзүнүн сəһв олдуғуну билир, амма
башгаларынын буну баша дүшмəсини истəмир. Буна ҝөрə дə башгасы
онун сəһвини үзүнə дејəндə инад ҝөстəриб өзүнүн һагг олдуғуну ортаја
чыхармаға чалышыр.

Шəксиз, бу ҹүр инадҹыллыг гаршы тəрəфин е’тиразына вə
əсəбилəшмəсинə сəбəб олур. Бу ҹəһəтинə ҝөрə дə инадҹыллыг гаршы
тəрəфлəрин бир-бирини дидиб-дидишдирмəсинə ҝəтириб чыхарыр.
Һəр кəс өзүнүн һагг олдуғуну исбатламаға чалышыр. Буна ҝөрə дə
пејғəмбəр бујурур: “Инадҹыллығы гыраға гојун ки, онун һикмəти
ашкар дејил. (Јə’ни онда һикмəт, хејир јохдур) Һеч ким онун
шəрриндəн аманда дејил.”

Инсанын наһəгг сөзүндə инадҹыллыг ҝөстəрмəси бəјəнилмəз бир
сифəтдир. Тəссүфлəр олсун ки, елм əһли олан бə’зи адамлар да бу
сифəтə дүчар олурлар. Ҝөрүрсəн елми мүбаһисə вахты бир нəфəр сəһв
фикир сөјлəјир, амма сəһвинə е’тираф етмəк əвəзинə өз сөзүндə
инадҹыллыг едир. Фикирлəшир əҝəр гаршы тəрəфə тəслим олса,
демəли, артыг мəғлуб олмушдур. Хүсусилə дə əҝəр бир нəфəр дə
үчүнҹү гыраг шəхс онларын мүбаһисəсинə диггəт едирсə, мүбаһисə
едəнлəр өз абыр-һəјаларыны горумаг хатиринə даһа чох инад
ҝөстəрирлəр. Өзү дə дедијимиз гараг адам онларын мүридлəриндəн
бири олса! Нə исə... Бүтүн бунлар сəбəб олур ки, инсан һаггы гəбул
етмəсин, сəһв дə олса наһəггə үстүнлүк версин.

Инадҹыллығын инсана нə кими проблемлəр чыхартдығына диггəт
јетирмəклə, јахшы оларды ки, инсан бу хислəтлə мүбаризəјə ҹидди
јанашарды. Инадҹыллығын инсана вураҹағы зəрəрлəрдəн бири дə бу

хислəтин инсаны сəһв бахышлар, ҹүрбəҹүр јаланлар сөјлəмəјə вадар
етмəсидир.

Әли (ə) бујурур: “Јерсиз инад инсанын рə’јини фасид едир (вə ону
гејри һəгиги нəзəрлəр вермəјə вадар едир.)

Инадҹыллығын Әли (ə)-ын кəламында ҝөстəрилəн зəрəрлəриндəн
бири дə инсан руһунун бу хислəтин нəтиҹəсиндə хəстəлијə дүчар
олмасыдыр: “Инадҹыллыг вə ҹəдəл руһу гүсурлу едир.”

Һəзрəт Әлинин (ə) кəламында ҝөстəрилəн ејблəрдəн бири дə инсанын
фикринин завала уғрамасыдыр: “Давакар вə инадҹыл адамын дүзҝүн
рə’ји олмаз.”

Сəһф рə’јдə инадҹыллыг ҝөстəрмəјин əлаҹы будур ки, фəзилəт изһар
етмəјə сəбəб олан кибри өз гəлбиндəн чыхарыб атмалыдыр.
Билмəлидир ки, инадҹыллыг дүшмəнчилијə вə күдурəтə сəбəб олур,
үлфəти, гардашлығы арадан апарыр. Һəмчинин тəлəбəлəрин
јарашығыдыр ки, ҹидалы, инадҹыллығы бир кəнара гојсунлар, онун
əксинə һəрəкəт етсинлəр.

Тəлəбəлəр чалышмалыдырлар ки, һəмишə һагг сөзə тəслим олсунлар,
ҝөзəл данышыглары олсун ки, бунунла һаггы гəбул елəмəк онларда
адəтə чеврилсин.

Тəрслији вə ҹəдəли бир гыраға гојмаг үчүн инсан өзүнə гəбул
етдирмəлидир ки, һəр кəс сəһв едə билəр, истəр-истəмəз һамынын ајағы
бүдрəјə билəр. Һамы мə’сум ола билмəз ки. Анҹаг мə’сумлар сəһвдəн
амандадырлар, башгалары мүмкүндүр сəһв етсинлəр. Бу елə дə
ҝөзлəнилмəз бир шеј дејил, һамынын  башына ҝəлə билəр. Буну ејб
кими баша дүшмəк лазым дејил. Әлбəттə инсан чалышмалыдыр ки аз
сəһв бурахсын. Хүсусилə дə дəрс вə мүбаһисə үчүн чох мүталиə
етмəлидир ки, аз сəһв етсин. Амма сəһв дə етсə, ону өзү үчүн бөјүк ејиб
билмəмəлидир. Елə дүшүнмəмəлидир ки, бунунла артыг абры ҝетмиш,
мəғлуб олмушдур.

Икинҹи дəрəҹəдə ҝөрдү ки, сəһв елəјибдир, тез өз сəһвинə е’тираф
етмəлидир. Демəлидир мəн сəһв етмишəм, һагг сизинлəдир. Әлбəттə
биринҹи дəфəдə инсанын өз сəһвини е’тираф етмəси чох чəтин олур,
амма сонра е’тирафын ширинлијини дəрк етди, фикирдə, нəзəрдə сəһвə
дүчар олмағын ејиб олмадығыны анлады, онун үчүн сəһвинə е’тираф
етмəк асан олаҹагдыр. Өз-өзүнə дејəҹəкдир: Мəн инсанам, инсан
мүмкүндүр сəһв етсин. Һəрдəн мəн сəһв едирəм, башгасы дүз дејир,
һəрдəн дə əксинə олур. Чох јахшы оларды онун сəһвини дејəн, дүзҝүн
рə’ји она ҝөстəрəн рəфигинə тəшəккүр етсин. Тəкҹə онун гаршысында
сүкут ихтијар етмəк олмаз. Чүнки биз ҹəдəлин, инадҹыллығын əлиндəн

јаха гуртармаг истəјириксə, ҝəрəк онун əкс тəрəфини тутуб ҝедəк,
инадҹыллығын да мүгабил тəрəфи сəһвинə е’тираф етмəкдир.

Достуна десин: Сиз мəтлəби чох ҝөзəл баша дүшмүшсүнүз, мəн диггəт
етмəмишəм. Мəсəлəн бу ҹүр мүнасибəт нəинки инсана мəғлубијјəт һисси
ашыламајаҹаг, əксинə һəјатына сəмимијјəт долусу бир ширинлик
ҝəтирəҹəкдир. Бунунла инсан башгаларынын гəлбиндə өзүнə јер тапмыш
олур вə башгалары да онун сөзүнə даһа чох е’тимад едирлəр.

Әҝəр инсан өз сəһвлəрини јохламаға ҝиришсə, сəһвлəринə јени бир дон
ҝејиндирмəјə чалышса, башгаларынын е’тимады ҝет-ҝедə ондан үзүлəҹəк,
сонра дүз сөз дејəндə дə ону ешитмəјəҹəклəр. Амма вахтында өз сəһвинə
е’тираф етсə, дүзҝүн рə’јə табе олса, онун сөзүнə е’тимад едəҹəклəр. Чүнки
билəҹəклəр ки, о бош-бошуна сөз сөјлəјəн адам дејил. Нəтиҹəдə, ҹəмијјəтдə
онун мөвгеји бир аз да мөһкəмлəнəҹəк. Әлбəттə мө’мин иҹтимаи мөвгејинин
даһа да əһəмијјəт кəсб етмəсинə дилхош олмамалыдыр. Амма буну да
билмəлидир ки, һагг гаршысында тəслим олмағын белə бир мүсбəт
кејфијјəти дə вар. Инсанын һəр бир ишдə нијјəти Аллаһын ризасы
олмалыдыр. Јердə галан диҝəр тə’сирлəр дə мө’минин рəфтарынын əвəзи
олараг газандығы фајдаларыдыр.

ОТУЗ ДӨРДҮНҸҮ ДӘРС

Ибадәтин ҹилвәси, исламда мәсҹидин јери вә ролу

–Ибадәтин мәфһуму вә әһатә даирәси

А: Ибадәт үчүн бөлҝү
В: Намаз бәндәлијин зирвә нөгтәси вә мә’буда јахынлашмаг.
С: Мүгәддиматын шәр’илијинин фәлсәфәси вә намаза диггәт

јөнәлдән амилләр.
–Мәсҹид– Һагг дәрҝаһы ашигләринин јүксәлиш мәканы.
–Халгы мәсҹидә сөвг етмәјин һикмәти.
–Мәсҹиддә олмағын вә ибадәтин фәзиләти.
–Аллаһын ән севимли бәндәләри.

Ибадәтин ҹилвәси вә мәсҹидин исламда јери вә ролу

Пејғәмбәрин (с) Әбузәрә моизәләринин бир гисмини
арашдырдыгдан сонра, инди дә һәмин өјүдләрин башга бир
бөлүмүнү тәһлил едәҹәјик. Һазыркы моизәнин мөвзусу мәсҹид вә
мәсҹиддә олмағын гајда-ганунлары, намазын әһәмијјәти һаггында
олаҹагдыр.

Ибадәтин мәфһуму вә әһатә даирәси
Илк нөвбəдə ибадəтин мəфһуму вə əһатə даирəси барəдə сөзə кечəк:

Өнҹəки дəрслəрдə дедијимиз кими инсанын һəгиги камалы
Аллаһ-тəалаја јахынлашмагдадыр. Бу јахынлығы əлдə етмəјин јолу вə
ја инсанын һəгиги тəкамүлүнүн васитəси ибадəтдир. Ибадəтин
мөһтəвасы елə зəнҝин, елə дəриндир ки, о һəддə ҹазибəдардыр ки,
һејрəт дəрјасында чабалајан, аҹиз галан һəр кəси сүкун вə раһатлыг
саһилинə, нəһајəтдə исə фəнафиллаһа чатдырыр. Һəгигəтдə дə
пəрəстишин мəлəкути ҹазибəсинин дəринлијини вə јүксəклијини вəсф
едəҹəк һеч бир гəлəм вə бəјан тапылмаз. Ҝерчəкдəн дə, бу илаһи
мəфһум сөзүн вə кəлмəнин гəлибинə сығаҹаг һəддə дејил. Јалныз
ибадəт ешгиндə говрулан бир үрəјин саһиби – доғруларын имамы Әли
ибн Әби Талибдирдир ки, бујурур: “Илаһи мəним иззəтим үчүн јетəр
ки, Сəнə бəндə олум, мəним ифтихарым үчүн јетəр ки, Сəн Рəббим
оласан.”

Бу сөзлəр Аллаһа бəндəлик ешги илə долу бир руһдан ҝəлир, о јүксəк
руһдан ки, дејир: “Һеч билдиниз ки, сизин дүнјаныз мəним јанымда
кечинин асгырағындан да мəнфурдур...”

Бəли, ибадəт вə пəрəстиш сабит бир системə малик олуб,
бəшəријјəтин сусамыш руһуну сираб едəҹəк јеҝанə не’мəтидир. Мадди
ҹазибəлəр, мадди тəкамүл јолу она тə’сир едə билмир вə ја онун бош
галмыш јерини долдура билмир. Чүнки бəшəр сəнаје вə
техналоҝијанын инкишафында нə гəдəр чох ирəлилəсə, јени-јени
үфүглəрə гəдəм гојса да, нəинки Мүтлəг Гəнидəн еһтијаҹы үзүлəҹəк,
бəлкə дə ҝүндəн-ҝүнə Она даһа чох еһтијаҹ дујаҹагдыр.

А)–Ибадәт үчүн бир бөлҝү
Үмуми вə əһатəли бир бахышда ибадəти ики нөвə ајырмаг олар: 
1. Хасс мə’нада олан ибадəт ки, намаз, оруҹ, һəҹҹ вə с. бу кими

ибадəт əмəллəриндəн ибарəтдир.
2. Үмүми мə’нада олан ибадəт ки, Аллаһ-тəалаја итаəт гəсдилə

ҝөрүлəн һəр бир ишə шамил олур. Бу тə’рифлə һəтта јемəк, отурмаг,
дурмаг, сөһбəт етмəк вə с. ишлəр Аллаһа итаəт гəсди илə ҝөрүлəрсə
ибадəт сајылырлар. Белə олан сурəтдə, инсан өмрүнүн дүзҝүн јолда
сəрф едилмəси, гијмəтли өмүр сəрмајəсинин дүзҝүн истифадəси үчүн,
инсан сə’ј етмəлидир ки, өмрүн һəр саатыны, бəлкə дə һəр аныны
мүмкүн гəдəр Аллаһа ибадəт јолунда– истəр хас мə’нада, истəрсə дə
үмуми мə’нада – сəрф етсин. Ја да мүгəддəс шəриəтдə шəр’и ибадəтлəр

үнваны илə ҝөстəрилəн əмəллəри əнҹам версин вə ја тəвəссүлү
əмəллəри вə вəзифəлəрини чалышыб гүрбəт гəсдилə ҝөрсүн.

Әҝəр инсанын ҝөрдүјү һəр бир кичик вə ја бөјүк иш дедијимиз бу
кадрлара сығмаса, јə’ни үмуми вə хүсуси ибадəт үнваны илə
ҝөстəрдијимиз əмəллəр сырасында јер алмаса, лəғв (бош вə мə’насыз)
əмəлдир. Лəғв ишлəр гијамəт ҝүнүндə инсанын һəсрəт чəкмəсинə сəбəб
олаҹагдыр. Әҝəр нəүзибиллаһ, ҝүнаһ олса, дүнја вə ахирəт хəсарəтинə,
əбəди əзаба сəбəб олаҹагдыр. Әҝəр ҝүнаһ олмаса, мүбаһ вə мəкруһ олса,
һəр һалда инсанын сəрмајəси əлдəн чыхмыш сајылыр. Јə’ни она һеч
бир фајдасы олмајан јерлəрə хəрҹлəнмишдир. Шəриəтдə əксəр
ишлəрин ҝөрүлмəси заты олараг мүбаһ төвсијə едилмишдир. Бу
тəшвиглəр вə тапшырыглар инсанларын о əмəллəри ҝөрмəсинə сəбəб
олур. Инди əҝəр бу ишлəр Аллаһа итаəт гəсди илə ҝөрүлсə ибадəт
олаҹагдыр.

Инсанын һəјаты илə əлагəдар исламын вə Гур’анын нəзəри будур ки,
инсан өз али һəдəфинə, сəадəтинə чатмасы үчүн даһа чох, даһа јахшы
ибадəт етмəлидир. Бу минвалла да кəмијјəт вə мигдар бахымындан
инсанын ҝөрдүјү бүтүн ишлəр ибадəтə чеврилир вə һəгигəтдə ибадəт
елə ҝениш вүс’əт тапыр ки, инсанын һəјатыны башдан-ајаға бүрүмүш
олур.

Амма кејфијјəт бахымындан ибадəтин кејфијјəти инсанын нијјəтинə
вə мə’рифəтинə бағлыдыр. Инсанын Аллаһа мə’рифəти чохалдыгҹа,
Аллаһа олан мəһəббəти артдыгҹа, ибадəтдə нијјəти даһа да
халислəшдикҹə, гəлби һүзуру олдугҹа, ибадəтин кејфијјəти јүксəлир.
Һəрдəн кејфијјəтлə гылынмыш ики рүкəт намазын савабы мин рүкəт
диггəтсиз гылынан намаздан чох олур. Бу бизим һамымызын
билдијимиз шејдир. Буна ҝөрə дə ислам дини бизим диггəтимизи даһа
чох бу мəсəлəјə јөнəлдир ки, сə’ј едəк ишлəримиз, һəјатымыз
башдан-ајаға илаһи бир дон ҝејинсин. Чүнки, инсанын камалы Аллаһа
бəндəчиликдəдир. Пејғəмбəр бујурур: “Инсанларын əн дəјəрлиси о
кəсдир ки, ибадəт ашигидир, синəсини ибадəтə ачыб, үрəкдəн она
мəһəббəт јетирир, бəдəн үзвүлəри она мəшғул олур, бүтүн баҹарығыны,
сə’јини она јөнəлдир. Бунунла да дүнјанын раһатчылығына вə
нараһатчылығына əһəмијјəт вермир.”

Јухарыда дејилəнлəрə əсасəн, инсан үчүн бу ҹүр һəдəфи нəзəрдə
тутмуш кəс, тəбии ки, онун үчүн лазым олан мејданы да һазыр
етмишдир. Инсанын ишлəринə, əмəллəринə илаһи рəнҝ верə билмəси
үчүн она лазым олан бүтүн васитəлəри өнҹəдəн онун ихтијарында
гојмушдур. Бунунла онун даһа јахшы, даһа чох ибадəт едə билмəсинə
шəраит јаратмыш, инсанын Аллаһа јахынлашмасынын зəминəсини

һазырламышдыр. Чүнки Аллаһ-тəаланын рəһмəти һəр кəсдəн даһа
чохдур вə О, бəндəсинин Аллаһа јахынлашмасыны һəр кəсдəн даһа чох
арзу едир. Вүҹуду вə елми нəһајəтсиз олдуғу кими, хејирхаһлығы да
нəһајəтсиздир. Аллаһын бүтүн өвсафы нəһајəтсиздир. Бу бахымдан
хејир иш ҝөрмəјə ирадə етдији заман, хејри дə нəһајəтсиз олур.
Бəндəлəринə олан мəһəббəтинин дə һəдди-һүдуду јохдур. Бу ҹүр
нəһајəтсиз рəһмəти олан, бəндəлəринин хејрини бу гəдəр истəјəн кəс,
шəриəтə ҝəлəндə дə елə ганунлар верир ки, бəндəлəри Она даһа чох
јахынлаша билсинлəр. Буна ҝөрə дə шəриəтин һөкмлəри, ваҹиб вə
мүстəһəбблəри – ибадəт вə һəмчинин онун кејфијјəт вə гајда-ганунлары
– һамысы илаһи лүтфдүр. Аллаһ-тəала бизим өз һəддимиздə, бизə ҝөрə
олан камала, сəадəтə чатмағымызы истəјир. Аллаһ-тəала истəјир
бəндəси даһа чох тəкамүл етсин, буна ҝөрə дə тəквини вə тəшрии
олараг лазым олан васитəлəри онун ихтијарында гојмушдур.

В)–Намаз бәндәлијин зирвә нөгтәси вә Мәбуда
јахынлашмаг

Тəквин мəгамында Аллаһ, бəндəлəринə нə гəдəр чох лүтф ҝөстəрсə,
ибадəтлəрини јеринə јетирсинлəр дејə даһа чох тофиг верир ки,.
Әлбəттə Аллаһын ҝөрдүјү ишлəр бош вə биһудə дејил, Аллаһын хас
ганунларына табедир. Тəшри’ мəгамында тəшвиг едир, елə һөкмлəр
верир ки, ҹамаат онлары ҝөрмəклə Она даһа чох јахынлашсынлар. О
ҹүмлəдəн Аллаһа јахынлашмағын əн јахшы васитəси олан намазы
тəшри’ етмишдир. Неҹə ки, мə’сум бујурмушдур: “Намаз һəр тəгвалы
мө’минин Аллаһа јахынлашмаг васитəсидир.”

Әлбəттə диггəт едилмəлидир ки, намазын заһири Аллаһа
јахынлашмаг һесаб олунмур, намазын батини вə һəгигəти инсаны
Аллаһа јахынлашдырыр.

Ајəлəрə вə рəвајəтлəрə ҝөрə əсл мəгсəд намазын һəгигəтидир,
намазын заһири дејил. Аллаһ бујурур: “... Мəнə ибадəт ет вə Мəни
анмаг үчүн намаз гыл..”

Бу ајəдə “игамə” (намаз гыл, намаза галх) тə’биринин намазын
һəгигəти илə тəнасүбү вар. Мəгсəд намазын батинидир. Һəмчинин
Аллаһ бујурур: “...Намаз гыл. Һəгигəтəн, намаз инсаны чиркин вə пис
əмəллəрдəн чəкиндирəр...”

Әлламə Тəбатəбаи бујурур: Бу ајəнин тəрзиндəн ҝөрүнүр ки, намазын
инсаны чиркин вə пис əмəллəрдəн чəкиндирмəсиндə мəгсəд намазын
тəбиəтинин чиркин вə пис əмəллəрдəн чəкиндирмəсидир.
Дејəҹəксиниз: Намаз неҹə чиркинликдəн вə пис əмəллəрдəн
чəкиндирир? Ҹавабында дејирик: 

Әҝəр Аллаһ бəндəси һəр ҝүн беш вахт намаз гылса вə бүтүн өмрү боју
бу иши давам етдирсə – хүсусилə дə намазы салеһ бир мүһитдə гылса
вə һəмин мүһитин адамлары да онун кими беш вахт намазларыны
вахтлы-вахтында гылсалар, тəбии олараг намаз онлары чиркин
ишлəрдəн сахлајаҹагдыр, чүнки  намазын кəбирə ҝүнаһларла арасы
јохдур.

Бəли, Аллаһа, бəндəлик гапысындан мүраҹиəт етмəк, өзү дə белə бир
мүһитдə, белə бир адамларла, инсаны адам өлдүрмəк, онун-бунун
малына, ҹанына тəҹавүз етмəк, зина кими пис əмəллəрдəн нијə
сахламасын? Әлбəттə ки, ҝəрəк белə дə олсун.

Намаз инсаны нəинки онлара мүртəкиб олмагдан, һəтта о ҹүр пис
əмəллəри фикирлəшмəкдəн белə сахлајыр. Чүнки намаз Аллаһын зикри
демəкдир. Бу зикр биринҹиси Аллаһ-тəаланын бирлијинə, рисалəтə,
гијамəт ҝүнүнүн ҹəзасына иманы тəлгин едир. Инсана дејир ки,
Аллаһыны ихласла сəслəјиб Ондан көмəк истəсин, хаһиш етсин ки, ону
дүз јола һидајəт етсин. Һəмчинин азғынлыгдан вə Аллаһын гəзəбиндəн
Она пəнаһ апарсын.

Икинҹиси инсаны вадар едир ки, өз руһу вə бəдəни илə Аллаһ
дəрҝаһына үз тутуб, өз пəрвəрдиҝарыны һəмд, сəна, тəсбиһ вə тəкбир
демəклə јад етсин.

Амма рəвајəт бахымындан, Пејғəмбəрдəн (с) рəвајəт едилмишдир ки,
о намазда ки намаз гылан гəлбини бəдəни илə һəмаһəнҝ етмир, үрəји
һəмин намазла олмурса, һəзрəт Һəгг һəмин намаза нəзəр салмыр.
Ајдындыр ки, бу рəвајəт намазын һəгигəтинə ишарə едир. Бу һəмин
Аллаһы зикр вə јад етмəкдир. Чүнки ибадəтин һəдəфи Аллаһы зикр вə
јад етмəкдир. Аллаһы зикр етмəк үрəјə ҹəла вə сəфа верир, ону илаһи
нуру гəбул етмəјə һазырлајыр. Һəзрəт Әли (ə) ибадəтин руһу олан зикр
һаггында белə бујурур: “Аллаһ-тəала Өзүнү зикр вə јад етмəји
үрəклəрин ҹилаланыб нурланмасы үчүн бир васитə гəрар вермишдир
ки, онунла карлыгдан сонра ешидəрлəр, гаранлыгдан (наданлыгдан)
сонра ҝөрəрлəр, дүшмəнчиликдəн сонра  бојун əјəрлəр.”

Ардынҹа бујурур: “Не’мəтлəри вə бəхшишлəри јүксəк олан Аллаһ
үчүн заманын бир һиссəсиндəн сонра елə бир заман ҝəлəр ки, һəмин
ҝүнлəрдə, - шəриəтин нишанəси итдији бир вахтда - бəндəлəриндəн
бə’зилəри илə онларын фикирлəриндə сирр данышар. Һəгигəтдə
онларла данышан əгиллəридир.”

Јенə дə намазын һəгигəтинə вə əһəмијјəтинə ҝөрəдир ки, Әли (ə)
Сиффејн мүһарибəсиндə, дүшмəнлə дөјүшүн гызғын вахтында,
башыны галдырыб ҝүнəшə бахыр ки, ҝөрсүн зөһр намазынын вахты
чатыбса намаза дурсунлар. Ибн Аббас сорушур: Нə едирсəн? Һəзрəт

ҹавабында дејир: Ҝөјə бахырам ки, ҝөрүм намазын вахты чатыбса,
намаз гылаг.

Ибн Аббас дејир: Мəҝəр инди намаз гылмаг вахтыдыр? Мүһарибə
ҝедир, дөјүшүн гызғын вахты намаз гылмаға фүрсəт һардадыр? Һəзрəт
ҹавабында бујурур: “Мəҝəр биз онларла нə үчүн вурушуруг? Бизим
савашымыз намаз үчүндүр! Намаза ҝөрə онларла вурушуруг.

Бəли, намаз һəзрəт Әлинин (ə) нəзəриндə о гəдəр бөјүк вə
əзəмəтлидир ки, һеч бир шеј ону намаздан јајындыра билмир. Үстəлик
ибадəт дүнјасы онун нəзəриндə мадди лəззəтлəрлə мүгајисəјə
ҝəлмəјəҹəк, түкəнмəз бир лəззəтдир. Онун нəзəриндə ибадəт дүнјасы
башдан-баша ајдынлыгдыр, орда гаранлыгдан, күдурəтдəн, гəмдəн
əсəр-əламəт јохдур. Ибадəт бүтүнлүклə сəфа вə хүлусдур. Онун
нəзəриндə хошбəхт о кəсдир ки, интəһасыз олан бу дүнјаја гəдəм гојсун
вə онун һəјат бəхш едəн тəбəссүмү илə өз руһуну нəвазиш едиб
охшасын. Чүнки һүдудсуз олан бу дүнјаја гəдəм гојан кəсин нəзəриндə
мадди дүнја кичик вə һəгир ҝөрсəнəҹəкдир. Һəтта дүшмəнлə дөјүш
мејданында мүбаризə апаранда да намазы тəрк етмəк истəмəјəҹəк;
чүнки о бүтүн шејлəри намаз үчүн истəјир вə намазы да она ҝөрə
истəјир ки, Аллаһла мүнаҹат едə билсин, Онунла даныша билсин.

Әли (ə), Осман ибн Һəниф Әнсаријə јаздығы намəлəрин бириндə
дејир:

“Хош һалына о нəфсин ки, Аллаһын она ваҹиб бујурдугларыны
јеринə јетирир, чəтинликлəрə синə ҝəрир, ҝеҹəлəри јухуја далмыр. Јуху
ону үстəлəдикдə јери өзүнə јатаг едиб əллəрини јастыг əвəзинə
башынын алтына гојар. Инсанлар арасында бир дəстə вардыр ки,
гајыдыш ҝүнүнүн (гијамəт) горхусу онларын ҝөзлəрини ојаг сахлар,
бөјүрлəри јатагдан узаг олар. Додаглары астаҹа Аллаһы зикр едəр,
истиғфарын чохлуғундан ҝүнаһлары пəракəндə олмушдур. (...Онлар
Аллаһын фиргəсидирлəр. (Аллаһын дининə көмəк едəн кимсəлəрдир.)
Билин ки, Аллаһын фиргəси – мəһз онлар ниҹат тапыб (əбəди) сəадəтə
говушанлардыр əл-Мүҹадилə – 22)

С)–Мүгәддиматын шәр’илијинин фәлсәфәси вә намаза
диггәт јөнәлдән амилләр

Намазын əһəмијјəтини, онун ҹəмијјəтин вə фəрдин сағламлығындакы
ролуну нəзəрə алараг Аллаһ-тəала онун даһа да јахшы јеринə
јетирилмəси үчүн бир сыра мүгəддимати ишлəр гəрар вермиш, онун
үчүн гајда-ганун (əхлаги нормалар бахымындан) тə’јин етмишдир.
Бунунла бəндəлəринин Ону даһа чох јад етмəсини, ибадəтин
əһəмијјəтини даһа јахшы дəрк етмəлəрини истəмишдир.

Инсанын хејир бир иши ҝөрмəси үчүн, əввəл һəмин ишин хејир
олдуғуну билмəси ҝəрəкдир. Әввəл о ишин хејир олдуғуну билиб сонра
о ишин фикринə дүшмəлидир. Биз бир чох ишлəрин хејир олдуғуну
билирик, амма ҝөрүлəси анда јаддан чыхарырыг. Буна ҝөрə дə бизим
намазы јаддан чыхармамағымыз үчүн Аллаһ-тəала бир сыра
мүгəддимати, илкин һазырлыг ишлəри ҝөрмүшдүр. Мəсəлəн азаны
тəшрии етмишидир: Бир дəфə намазы ваҹиб етди вə тə’кид етди ки,
һөкмəн ону ҝөрүн, һеч вахт ону тəрк етмəјин. Бундан башга азан адлы
башга бир ибадəти дə тə’јин етди. Бу да азанын мүгəддимəси вə
јадасаланы олду. Деди азаны һүндүрдəн охујун; бунунла башгалары да
намазын вахтынын чатдығыны билсинлəр вə белəликлə онларда намаза
јөнəлмəјə, намаза галхмаға бир истəк ојансын. Бахмајараг ки, намазын
ваҹиблијинин əсли, бу барəдə ҝөстəрилмиш ајə вə рəвајəтлəр – һамысы,
инсана намазын мəгамыны дəрк етмəјə көмəк едирлəр, амма елə ки,
намаз вахты азанын сəси уҹалыр, ҹамаатын диггəти намазын вахтына
вə онун əһəмијјəтинə ҹəлб едилир. Бу халгын диггəтини намаза
јөнəлдəн тə’сирли амиллəрдəн биридир.

Һəтта намазы илк вахтында гылмаға адəт етмиш əксəр адамлар да
башлары бир ишə гарышанда чох вахт намаздан гафил олурлар, намаз
вахтынын чатдығыны јаддан чыхарырлар. Амма азан сəси верилəндə,
истəр-истəмəз диггəтлəри намаза јөнəлир. Демəли азанын һөкмүнүн
һикмəти вə онун һүндүрдəн дејилмəсинə тə’кид олунмасы,
башгаларынын диггəтини намаза ҹəлб етмəк вə хатырлатмаг үчүн
имиш. Нəтиҹəдə, бунун өзү, башгаларыны ибадəти илк вахтында
ҝөрмəјə дə’вəт едəн бир васитəдир.

Имам Садиг (ə) намазын илк вахтынын фəзилəти һаггында бујурур:
“Ваҹиб намазы гылмаг истəјəндə, ону өз илкин вахтында гыл. О кəс
кими ки, дүнја илə сон видалашма анында намаза дурур вə горхур ки,
артыг намаз гылмаға башга фүрсəти галмајаҹаг.”

Һəмчинин Ибн Мəс’уддан нəгл едилмишдир ки: “Рəсулаллаһдан (с)
сорушдум, Аллаһ јанында һансы əмəл даһа үстүн вə севимлидир?
Бујурду: Аллаһ јанында əн севимли əмəл илк вахтында гылынан
намаздыр.”

Јенə дə халгы ибадəтə даһа чох тəшвиг етмəк, халгда ибадəт вə
бəндəлик əһвал-руһијјəсини артырмаг үчүн, Аллаһ-тəала намаз үчүн
хүсуси заманлар вə мəканлар мүəјјəн етмишдир. Мəсəлəн, ҹүмə
ахшамы вə ҝүнүнү ибадəт үчүн мүəјјəн етмишдир ки, бунунла инсанын
диггəтини ҹүмə ҝүнүнүн ибадəтə хас олдуғуна јөнəлтсин вə инсана
һəмин ҝүнү ибадəт едиб биһудə ишлəрдəн узаглашмағы хатырлатсын.
Һəмчинин, Аллаһ-тəаланын зигəдə ајы вə зиһиҹҹə ајынын илк он ҝүнү

үчүн тə’јин етдији фəзилəтин өзү, Аллаһ ибадəтини јада салмаг
үчүндүр. Чүнки һəмин бу гырх ҝүндə һəзрəти Муса (ə) Аллаһын
дə’вəти илə Тур дағына ҝетмиш вə ибадəтлə мəшғул олмушдур.
Аллаһ-тəала бу барəдə бујурур: “Муса илə отуз ҝеҹə (оруҹ тутуб дуа
едəҹəји, бунун мүгабилиндə она Төвраты назил едəҹəјимиз вə өзү илə
данышаҹағымыз) барəдə вə’дəлəшдик, сонра она даһа бир он ҝүн дə
əлавə етдик. Белəликлə, Рəббинин ибадəт үчүн тə’јин етдији мүддəт
там гырх ҝеҹə (ҝүн) олду. Муса гардашы Һаруна деди: “Сəн тајфам
ичиндə мəним хəлифəм ол, ҹамааты ислаһ етмəјə чалыш вə јер
үзүндə фитнə-фəсад төрəдəнлəрин јолу илə ҝетмə!”

Мусанын (ə) Тур дағында ибадəтдə кечирдији гырх ҝүн
“Әрбəини-Кəлимијјə” (Кəлимијјə гырхҝүнү вə ја Кəлимијјə чиллəси)
илə мəшһурдур. Сејрү-лүлүк əһли бу гырх ҝүнү чох əһəмијјəтли һесаб
едиб, онун үчүн хүсуси тапшырыглар нəзəрдə тутмушлар. Һəмин
əјјамда даһа чох ибадəтлə мəшғул олурлар.

Бизим рəваи гајнагларда да “əрбəин” (гырх ҝүн) үчүн хас
хүсусијјəтлəр зикр едилмишдир. Мəсəлəн белə бир рəвајəт ҝөстəрилир
ки: “Ким гырх ҝүн халисанə Аллаһа ибадəт етсə, Аллаһ һикмəт
булағыны гəлбиндəн дилинə ҹари едəр.”

(О ҹүмлəдəн гырх ҝүн ибадəт етмəк, гырх һəдис əзбəрлəмəк, гырх ҝүн
ријазəт чəкмəк вə с. кими гырх ҝүнлə јад едилəн рəвајəтлəр чохдур.)

Һəмчинин мүбарəк ҝүнлəр, бајрам ҝүнлəри, əһја ҝеҹəлəри, Рамазан
ајы үчүн хүсуси имтијазлар нəзəрдə тутулмушдур ки, онлардан
истифадə едилмəси, заман бахымындан мөвгијјəтлəринин дəрки
Аллаһы ҹамаатын јадына даһа чох салсын вə ҹамаат даһа чох ибадəтлə
мəшғул олсун. Јадларында олсун ки, онларын сəадəти Аллаһа
бəндəликдə вə Она ибадəт етмəкдəдир. Инсана јарашмаз Аллаһдан үз
чевириб башгаларына үз тутсун.

Мәсҹид - һагг дәҝаһы ашигләринин јүксәлиш мәканы
Хүсуси вахтлардан əлавə, Аллаһ ибадəт үчүн хүсуси мəканлар да

мүəјјəн етмишдир. Инсанлар о мəканларла гаршылашдыглары заман,
онлара дахил олдугларында, истəр-истəмəз Аллаһы јада салыр,
диггəтлəри ибади вəзифəлəринə јөнəлир. Бу бахымдан һəмин
мəканларын варлығы инсанда ибадəтə диггəт јетирмəсинə даһа чох
мејл ојадыр. Үмумијјəтдə ҝөтүрдүкдə, мəсҹидлəр белə бир ролу
дашымагдадырлар.

Бахмајараг ки, инсан үчүн бүтүн јерлəрдə – гəсб олунмуш вə
мүхтəлиф дəлиллəрə ҝөрə намаз гылынмасы ҹајиз билинмəјəн јерлəр

истисна олмагла – намаз гылмаг ҹајиздир, амма исламда тə’кид
олунмушдур ки, инсан өз ваҹиб намазларыны мəсҹиддə гылсын;
инсана тапшырылыр мəсҹидлəрə ҝет-ҝəл етсин, хүсусилə дə
јахынлыгдакы гоншу мəсҹидə. Неҹə ки, пејғəмбəр бујурур: “Мəсҹид
гоншусунун намазы, һəмин мəсҹиддəн башга јердə гəбул олмаз.”

Рəвајəтлəрдə гејд олунмуш тə’кидлəрə истинад едəрəк фəгиһлəр
мəсҹиддə намаз гылмағы мəсҹид гоншусу үчүн (мəсҹидə јахын əтрафда
јашајанлар үчүн) “мүстəһəбби-мүəккəд” (тə’кид олунмуш мүстəһəб
əмəл) һесаб етмишлəр. һəмчинин онун тəркини мəкруһ билмишлəр.
Рəһмəтлик Сејјид Мəһəммəдказым Јəзди бујурур: “Мəсҹид гоншусу
үчүн үзр олмадан намазы һəмин мəсҹиддəн башга јердə гылмасы
мəкруһдур.”

Буна ҝөрə дə инсан һəмишə мəсҹидə ҝет-ҝəл етмəлидир вə намазыны
мəсҹиддə гылмалыдыр. Һəмчинин мəсҹидин мəгамы, онун һөрмəтини,
гајда-ганунларыны ҝөзлəмəк вə мəсҹиддə һазыр олмаг һаггында
дүшүнмəлидир. Елəҹə дə мəсҹидə ҝетмəјин, орда едилəн ибадəтин
савабы һаггында дүшүнмəлидир. Бə’зəн бизə садə ҝөрсəнəн бир
мəсəлəнин фəргинə вармырыг. Аллаһ, мəсҹиди өз еви тə’јин етмишдир,
бəндəлəринə ора ҝедиб-ҝəлмəк иҹазəси вермишдир. Бунунла бизə бөјүк
миннəт гојмушдур, чүнки мəсҹид Аллаһын евидир.

Тəбиидир ки, бүтүн јер үзү Аллаһ үчүн бирдир. Һеч бир мəкан башга
мəкандан Она даһа јахын дејил. Демəли Кə’бə вə мəсҹид Аллаһын
евидир дедикдə, мəгсəд будур ки, Аллаһ-тəала бу мəканларла, бизим
һəр биримизин өз евимизлə мүамилə етдијимиз кими мүмилə едир.
Јə’ни Аллаһ бу мəканлары Өзүнүн ҝөрүш јери вə зијарəт мəканы олараг
тə’јин етмишдир. Бу мəканда Аллаһ өз заирлəрини (зијарəтə ҝəлəнлəр)
гəбул едир ки, онларла кəлмə кəссин. Бундан башга, биз һəр һансы
мəканы мəсҹид тə’јин етсəк, Аллаһа мəнсуб билсəк, һəр бир јери
Онунла ҝөрүш вə зијарəт јери олараг сечсəк, О, гəбул едир. Бу, о
демəкдир ки, ҝөрүш вə зијарəт мəҹлисини тə’јин етмəји дə бизим
өһдəмизə гојмушдур. Бу, Аллаһ-тəаланын бизим һаггымызда рəва
билдији əн бөјүк кəрамəтидир.

–Демəли мəсҹидлəрин əн бөјүк ролу инсанын диггəтини Аллаһа
јөнəлтмəк, онларда бəндəлик вə ибадəт һиссини ојатмагдыр. Дүздүр ки,
мəсҹидлəр рүтбə вə дəрəҹə бахымындан ејни һəддə дејиллəр. Бə’зи
мəсҹидлəр диҝəр мəсҹидлəрə нисбəтдə даһа чох əһəмијјəт кəсб
едирлəр. Имам Хомејни бујурур: “Мүгəддəс Ислам шəриəтиндəн
бујурмушдур ки, намаз мəсҹиддə гылынсын; Бүтүн мəсҹидлəрдəн əн
үстүнү “Мəсҹидүл-һəрам”дыр, ондан сонра “пејғəмбəр (с) мəсҹиди”,
сонра “Куфə мəсҹиди”, сонра “Бејтүл-мүгəддəс мəсҹиди, сонра һəр бир

шəһəрин “Ҹаме’ мəсҹиди”дир. Ҹаме’ мəсҹидиндəн сонракы јери
мəһəллə мəсҹидлəри тутур. Бундан сонрасы базар мəсҹидидир.”

Әли (ə) бујурур: “Дөрд мəсҹид дүнјада беһиштин гəсрлəри сајылыр:
Мəсҹидүл-һəрам, Мəсҹидүн-нəби (с), Бејтүл-мүгəддəс мəсҹиди вə Куфə
мəсҹиди.”

Ады чəкилəн бу мəсҹидлəрин əзəмəт вə мүгəддəслији о  һəддəдир ки,
һəтта бə’зи рəвајəтлəрдə тапшырылыр ки, инсан јахын вə узаг јолла да
олса онлары зијарəт етсин. Һəмин мəсҹидлəрдə е’тикафа отурмағын
чохлу савабы вардыр. Имам Багир (ə) Куфə мəсҹидинин фəзилəти
һаггында бујурур: “Ҹамаат əҝəр Куфə мəсҹидини (зијарəт вə
ибадəтинин фəзилəтини) танысајдылар, о мəсҹидə јетишмəк үчүн азугə
вə миник тəдарүкүндə олардылар. Бу мəсҹиддə гылынан бир рүкəт
ваҹиб намаз, бир һəҹҹ савабына, орда гылынан бир рүкəт мүстəһəбби
намаз исə бир үмрə савабына бəрабəрдир.”

Вə ја Мəсҹидүл-һəрамын əзəмəтинə ишарə үчүн тəкҹə буну демəк
кифајəтдир ки, Кə’бə - мүсəлманларын гиблəҝаһы һəмин мəсҹиддə
гəрар тутмушдур. Мүсəлманлар өз намазларыны бу мəсҹидə вə
мүгəддəс евə сары үз тутараг гылмалыдырлар. Әлавə олараг, имканы
олан шəхс үчүн һəҹҹ зијарəтинə ҝедиб һəмин мəсҹидин əтрафына
тəвафы ваҹибдир. Бу мəсҹиддə гылынан намазын савабы башга
мəсҹидлəрдə гылынан бир милјонлуг рүкəт намазын савабындан
əфзəлдир. Пејғəмбəр (с) бујурур: “Мəним мəсҹидимдə гылынан бир
рүкəтлик намаз башга мəсҹидлəрдə гылынан мин рүкəт намаза, бир
рүкəт Мəсҹидүл-һəрамда гылынан намаз исə, мəним мəсҹидимдə
гылынан мин рүкəт намаза бəрабəрдир.”

Бу мүгəддəс мəсҹидин фəзилəти барəдə əлавə олараг имам Багир (ə)
бујурур: “Әҝəр бир кəс ваҹиб намазлардан бирини Мəсҹидүл-һарамда
гыларса, Аллаһ-тəала онун диҝəр намазларыны – тəклиф вахтындан
өмүрүнүн ахырынадəк гылдығы намазлары – да гəбул едəр.” Бу
мəсҹидлəрдəн башга диҝəр мəсҹидлəрин дə фəзилəти вардыр. Гүдси
һəдисдə дејилдији кими: “Аллаһ-тəала бујурур: “Мəним Јер үзəриндəки
евлəрим һəмин мəсҹидлəрдир. Улдузлар Јер əһли үчүн неҹə ишыг
сачырса, онлар да ҝөј əһли үчүн о ҹүр парлајыб нур сачырлар. Хош о
кəслəрин һалына ки, мəсҹидлəри өз евлəри гəрар вермишлəр; хош о
бəндəнин һалына ки, өз евиндə дəстəмаз алар вə сонра Мəни Өз евимдə
зијарəт едəр. Аҝаһ олун, билин ки, зијарəт олунана өз зијарəтчисинə
һөрмəт ҝөстəриб она еһсан гылмасы лазымлыдыр. Ахшамын
гаранлығында мəсҹидə тəрəф гəдəм ҝөтүрəнлəрə гијамəт ҝүнү
парлајаҹаг нурла муштулуг верин.”

Халгы мәсҹидә сөвг етмәјин һикмәти
Халгы мəсҹидə сөвг етмəјин чохлу һикмəтлəри вардыр. Күлли олараг

онлары ики гисмə ајырмаг олар:
1. Иҹтимаи һикмəтлəр: Елə ки бир мəсҹид халгын ҝедиб-ҝəлдији

мəркəзи бир мəкана чеврилди, халг ораја топлашды вə ја ҹүмə ҝүнү
мəсҹиддə əзəмəтли, иҹтимаи халг топлантысы јаранды, бунун халга,
ҹəмијјəтə чохлу иҹтимаи, игтисади, сијаси хејри олур. Мүсəлманлар
исламын илк иллəриндəн индијə гəдəр бу  бəрəкəтдəн бəһрəлəнмишлəр
вə инди бəһрəлəнмəкдəдирлəр. Тарих боју мəсҹид фикри, сијаси,
игтисади, мəзһəби еһтијаҹларын өдəнилдији бир мəкан олмушдур.
Һəмчинин түкəнмəз ислам мəдəнијјəтинин тəблиғи вə ҝенишлəнмəси,
ҹəмијјəтин зəрури елмлəринин өјрəнилмəси үчүн бир мəркəз ролуну
ојнамышдыр. Елəҹə дə дүшмəнлə мүбаризə апараҹаг дөјүшчүлəрин
топландығы, сəфəрбəрлијə алындығы мəркəз кими дə фəалијјəт
ҝөстəрмишдир. Күлли олараг мəсҹидин ҹəмијјəтдə дашыдығы ролу əн
азы дөрд бəнддə мүəјјəнлəшдирмəк олар:

А–Ибадəт вə Аллаһы јад етмə мəканы.
В– Фикри ҹиһад вə ислам маарифинин өјрəниб-өјрəдилдији мəкан.
Д– Мүсəлманларын мүнафиглəр, ҝизли вə ашкар дүшмəнлəр

гаршысында бирлик руһу нүмајиш елəтдирдији вəһдəт мəканы.
С– Ислам мүбаризлəринин топландығы, сəфəрбəрлијə алыныб

дүшмəнлə мүбаризəјə ҝөндəрилдији мəкан.
2. Фəрди һикмəтлəр: Дејилəнлəрдəн əлавə мəсҹид фəрд үчүн дə

бəрəкəт дашыјыҹысыдыр. Мəсҹидə јолу дүшəн бир нəфəр мəсҹиддə
өзүнү ибадəтə даһа јахшы һазырлаја билир. Демəли мəсҹид Аллаһы вə
ибадəти инсанын јадына салан бир мүзəккəрдир. Һəтта, əҝəр инсан
Аллаһы јаддан чыхарса белə, мəсҹидин јанындан өтүб кечдији заман,
елə ки ҝөзү мəсҹидин ҝүнбəзинə вə ја ҝүлдəстəсинə саташыр, диггəти
истəр-истəмəз Аллаһа сары јөнəлир. Аллаһа бəнəдлик нијјəтиндə олан
кəслəр үчүн бу ҹүр хəбəрдаредиҹи, ојандырыҹы амиллəр онларда
ибадəтə даһа ҝүҹлү мејл, даһа чох һазырлыг əмəлə ҝəтирир. Бу
бахымдан һəмин амиллəр онларын тəкамүлү үчүн əн јахшы јолдур.
Инсанын Аллаһы даһа чох јад етмəсинə, ибадəтə үз тутмасына сəбəб
олан амиллəрдəн бири дə ибадəт вə бəндəлик үчүн тə’јин едилмиш
мүшəххəс мəканлардыр. Буна ҝөрə дə тапшырмышлар ки, һəтта евдə дə
ибадəтə хүсуси јер ајрылмалыдыр. Евин бир ҝушəсиндə белə бир јер
нəзəрдə тутулдугда, елə ки, инсанын ҝөзү һəмин јерə, орада сəрилмиш
сəҹҹадəјə саташыр, Аллаһы јадына салыр.

Имам Садиг (ə) бујурур: “Әли (ə) өз евиндə намаз гылмаг үчүн орта
өлчүлү бир отаг ајырмышды. Ҝеҹəлəр намаз гылмаг үчүн галханда,
əҝəр јатмајан көрпə олурдуса, ону да алыб өзү илə бəрабəр һəмин отаға
апарарды вə намаз гыларды.”

Евдə нəзəрдə тутулмуш намазханалар бир јана, шəһəрин вə
мəһəллəнин мəсҹидлəри дə мүзəккирдирлəр, инсанын диггəтини
Аллаһа јөнəлдирлəр. Мəсҹид өзү, Аллаһын инсанын камалы јолунда
гəрар вердији васитəлəрдəн биридир. Бу ҹəһəтдəн дə бир мəһəллəдə
мəсҹид тикилдији заман, ҹамаатын ора ҝетмəси тəшвиг олунмалыдыр,
мəсҹидə ҝетмəјин савабы, мəсҹидə сары ҝөтүрүлəн һəр гəдəмин савабы
зикр едилмəлидир. Бунунла ҹамаатда мəсҹидə ҝетмəјə гаршы шөвг
јарадылмалыдыр. Онлара хатырладылмалыдыр ки, тəкҹə мəсҹиддə
олмағын өзү хејир-бəрəкəтин артмасына, ҝүнаһларын азалмасына
сəбəб олур.

Имам Садиг (ə) бујурур: “Пејғəмбəр (с) дејирди: Ҹамаат намазында
иштирак етмəк үчүн мəсҹидə доғру бир аддым атан кəсə, Аллаһ-тəала
атдығы һəр аддымынын мүгабилиндə јетмиш мин еһсан һəдијјə едəр.
Һəмин мизанла да онун дəрəҹəси артмагда давам едəр.”

Мәсҹидин әһәмијјәтини дәрк етмәјин лүзуму вә орда
олмағын гајда-ганунлары

Бəһсимизин бу бөлүмүндə Пејғəмбəрин (с) нəсиһəтлəрин бир гисми
мө’минлəрин мəсҹиддə олмасына, оранын мə’нəви бəрəкəтиндəн
бəһрəлəнмəлəринə, диҝəр гисми исə мəсҹиддə олмағын
гајда-ганунларына аид олаҹагдыр. Бу бəһсдə гејд олунур, неҹə етмəк
олар ки, мəсҹиддəн даһа чох, даһа лајигли вə јетəрли истифадə
олунсун; һансы тапшырыглара вə гајдалара əмəл едилмəлидир ки,
Аллаһ елəмəмиш, Аллаһын белə бир бөјүк не’мəтиндəн мəһрм олмајаг.
Чүнки, һəрдəн инсан гəфлəтə о гəдəр гапылыр ки, о гəдəр шејтанын
вəсвəсəлəринə мүбтəла олур ки, өз əли илə хошбəхтлик вə хејир
гапыларыны шəр вə бəдбəхтлик васитəлəринə чевирир: “Ја Рəсулум!
Сəн Аллаһын не’мəтини күфрə дəјишəнлəри... ҝөрмүрсəнми?”

Бəли, инсаны белə бир хəтəр – Аллаһын не’мəтини өз əли илə күфрə
чевирмəси хəтəри – тəһдид етмəкдəдир. Буна ҝөрə дə халгы мəсҹидə
ҝетмəјə тəшвиг едəндəн, мəсҹидə ҝетмəјин савабыны ҝөстəрəндəн
сонра, јенə дə əлавə олараг мө’минлəрə ешитдирир ки, сə’ј един
мəсҹиддəн лајигинҹə истифадə един; Бахын, ҝөрүн нə үчүн мəсҹидə
ҝəлмисиниз, диггəтли олун ки, Аллаһ елəмəмиш мəсҹиддə башынызы
дүнја малы, алыш-вериш, уҹузлу-баһалыг барəдə сөһбəтлəрлə
гарышдырмајасыныз. Бир дə ҝөрүрсəн мəсҹиддə отуруб дүнјанын бу

башындан вуруб, о бири башындан чыхырлар; даһа долларын гијмəти
базарда нечəјəдир, торпаг баһалашыб, ја уҹузлашыб, филанкəс ҝəлди,
беһманкəс ҝетди – бу ҹүр мəшғуледиҹи сөһбəтлəрлə һарада
олдугларыны унудурлар!

Буна ҝөрə дə мəсҹид үчүн хүсуси гајда-ганун тə’јин едилмишдир ки,
инсан онлара риајəт етмəклə гəфлəтə дүшмəсин вə мəсҹидин
бəрəкəтиндəн мəһрум олмасын.

Пејғəмбəрин (с) сөзлəрини тəһлил етмəкдəн өнҹə, бир-нечə мүһүм
нөгтəни гејд етмəји лазым билирəм: Инсан мəсҹидин, мəсҹидə
ҝетмəјин адыны тутдуғу заман, ҝəрəк өз ҝүҹү һəддиндə мəсҹиддə
олмағын гајда-ганунлары илə дə таныш олсун; өјрəнсин ҝөрсүн
мəсҹиддə нə данышмаг олар, нə данышмаг олмаз, отурмаг неҹəдир,
галхмаг неҹəдир. вə с.

Чүнки инсанын мə’рифəти артдыгҹа, əмəли даһа артыг дəјəр тапыр.
Әдəб гајдаларына риајəт етмəк, бəндəнин Аллаһа јахынлашмасына
сəбəб олур. Әлавə олараг, əдəб нормаларына риајəт етдикдə, əмəллəрин
гəбулуна мүсбəт тə’сири олур. Мəсҹидə дахил олдугда диггəтли
олмалыјыг ки, Аллаһ-тəаланын дəрҝаһына дахил олмушуг. Онун
һүзурундајыг. Һəзрəт Һəггин һүзурунда олмағын гајда-ганунларыны
билмəк үчүн јахшы оларды бөјүк шəхсијјəтлəрин һүзурунда оларкəн
иҹра едилəн гајад-ганунлары ме’јар ҝөтүрəк, бахаг ҝөрəк бөјүк бир
шəхсијјəтин, ја бөјүк бир вəзифəли шəхсин јанына ҝетдијимиз заман
бизи тəвазө вə кичиклик һисси неҹə бүрүјүр. Һалбуки əн бөјүк
вəзифəли адамын əзəмəти Аллаһын əзəмəти илə һеч мүгајисə едилəси
дејил. Һəмчинин Аллаһ һүзурунда əдəбли олмаг һаггы илə бөјүклəр
һүзурунда əдəбли олмаг һаггы да мүгајисəјə ҝəлəн дејил.

Дејилəнлəрə əсасəн ајдын олур ки, һеч кимин Аллаһ һүзурунда
əдəб-əркан нормалары һаггына риајəт етмəјə ҝүҹү чатмаз. Демəли биз
Аллаһ һүзурунда əдəб-əркана риајəт едə билмирик, бəс һеч олмаса,
һəмин анда бахыб ҝөрəк рəфтарымыз неҹəдир? Өз гүсурумуза,
зəифлијимизə нəзəр салаг ки, аз олан бу диггəтин өзү, бизи Аллаһын
кəрəм гапысына апарыб чыхараҹагдыр. Имам Садиг (ə) мүфəссəл бир
һəдисдə, мəсҹидин əдəб-əркан гајдаларыны белə јад едир:

“Бир мəсҹидə чатдығын заман бил ки, əзəмəтли бир султанын адыны
тутуб ҝəлмишсəн. Елə бир кəсин гапысына ҝлəмишсəн ки, пак
олмушлардан башга кимсə ораја ајаг баса билмəз, Онунла отурмаға, сөз
дејиб, сөз ешитмəјə сиддиглəрдəн вə доғру оланлардан гејри кимсəјə
рүсхəт верилмəз. Онун һүзуруна гəдəм гојдуғун заман, бил ки, əҝəр
азаҹыг гəфлəт етсəн, бөјүк бир хəтəрлə үзлəшмиш, горхулу учурумун
кəнарында дајанмышсан. Бил ки, О сəнинлə Өз əдли вə фəзли илə

мүамилə етмəјə гадирдир. Белə олан һалда, əҝəр сəнə лүтф етсə, Өз
фəзли вə рəһмəти илə мүамилə етсə, сəнин аз олан итаəтини гəбул
едəҹəкдир вə мүгабилиндə сəнə сајсыз-һесабсыз мүкафат вə əҹр
верəҹəкдир. Әҝəр сəнинлə Өз əдалəти илə мүамилə етмəк истəсə, сəнə
лəјагəтиндə олдуғун шеји вермəк истəсə, һаггына рəфтар етсə, онда
сəни ҝери гајтараҹагдыр вə итаəтин нə гəдəр чох олса да рəдд
едəҹəкдир. О, истəдији шеји едəндир. Елə исə, Онун дəрҝаһында өз
аҹизлијинə, тəгсир вə фəгирлијинə е’тираф ет; чүнки сəн Она ибадəт
етмəји, Онунла үнсијјəт јаратмағы нəзəрдə тутмушсан. Өз сиррини ач
Она сөјлə. Бил ки, мəхлугатын бүтүн ҝизли вə ашкар нəји варса О
билир. Зəррə гəдəри дə олса һеч бир шеј Она гаранлыг дејил. Онун
һүзурунда əн фəгир бəндəси кими ол вə гəлбини сəни Ондан ајыран,
сəнинлə Онун арасында һиҹаба сəбəб олаҹаг шејлəрдəн тəмизлə,
бошалт. Чүнки О, пак вə халис гəлблəрдəн гејрисини гəбул етмир.
Јахшы бах, ҝөр ки, адын һансы дəфтəрдəн чыхыр. Диггəт ет, əҝəр
Онунла мүнаҹатын ширинлијини дада билдинсə, Онунла сөһбəтдəн
лəззəт ала билдинсə, Онун рəһмəт вə кəрамəт ҹамы додагларына
тохундуса, бил ки, бу сəнин дə’вəтинə мүсбəт ҹавабын нишанəсидир вə
Она хидмəт ҝөстəрмəјə лајиг ҝөрүлмүшсəн. Белəликлə, мəсҹидə дахил
ол ки, сəнə изн вə аман верилмишдир. Амма, əҝəр бунда гејри һал баш
версə, бүтүн гапылар үзүнə бағланмыш, əлиндəн һеч бир иш ҝəлмəјəн
адам кими дурухуб галса, ичəри кечмəјиб дајанмалыдыр. Бил ки, һəр
заман О билсə ки, сəн һəгигəтəн пəнаһ ҝəтирмишсəн, сəнə рəф’əт вə
рəһмəт ҝөзү илə бахаҹагдыр, сəни Өзүнүн мəслəһəт билдији, разы
олдуғу шејдə мүвəффəг едəҹəкдир. Чүнки О кəрим вə рəһимдир. Онун
һүзурунда чарəсиз вə дилхор дурмуш, ҝөзлəрини Онун лүтф вə ризајəт
гапысына дикмиш бəндəлəрини Өз рəһмəти алтына алмағы севир.
Чүнки Өзү бујурур: “Әли һəр јердəн үзүлүб дарда галанын бириси Она
дуа етдији заман, Аллаһдан гејри онун дуасыны гəбул едəҹəк башга
танры вармы?

Пејғəмбəр (с) мəсҹидə ҝетмəјин тəшвигиндə бујурур: “Еј Әбузəр! пак
вə јахшы сөз сəдəгəдир. һəмчинин намаза доғру атылан һəр гəдəмин
өзү дə сəдəгəдир.”

“Сəдəгə” үнваны ислам мəдəнијјəтиндə ҝениш јер тапмыш
мəфһумлардандыр. Бу кəлмəнин бəјəнилəн олмасы да ајдындыр:
Дејəндə ки, филан иш сəдəгəдир, бу она охшајыр ки десинлəр филан
иши ҝөрмəјин чохлу дəјəри вə савабы вар. Бу јөндə бир шејин
дəјəринин чохлуғуну ҝөстəрмəк истəјəндə, дејирлəр бу иш сəдəгəдир. О
ҹүмлəдəн, бир кəсə дедијимиз јахшы бир сөзə она ҝөрə сəдəгə
дејилмишдир ки, ону о гəдəр дə дəјəрсиз билмəјəк; диггəт

олунмалыдыр ки, бир кəсə јахшы бир сөз дедијимиз заман, һəмин сөз
онун дəрдинə јарајарса, онун диггəтинин Аллаһа јөнəлмəсинə сəбəб
олурса, бунунла һəмин шəхс пис бир ишдəн əл ҝөтүрүрсə вə ја һəтта
гəми, дəрди олан бир мө’минин гəлбинин шадланмасына сəбəб олурса,
ону һəјата, ҝəлəҹəјə үмидли едирсə, бил ки, о сөз Аллаһын бəјəндији
сөздүр вə əҝəр Аллаһа итаəт етмəк гəсди илə дејилсə ибадəт сајылыр.

Пејғəмбəр (с) əввəл бујурур һəр јахшы сөз сəдəгəдир, сонра дејир
мəсҹидə сары атдығыныз һəр аддым да сəдəгəдир. Бундан сонра бəһсин
меһвəри мəсҹиддир. Тəбии олараг инсан пејғəмбəрин (с) бу сөзүнүн
мə’насына вагиф оланда вə инананда ки, онун мəсҹидə доғру атдығы
һəр аддым сəдəгəдир вə мүкафата вə саваба маликдир, мəсҹид евиндəн
узагда јерлəшсə дə, јенə дə мəсҹидə ҝетмəјə тəлəсəҹəкдир. Чүнки билир
ки, мəсҹид евиндəн нə гəдəр узаг олса, бир о гəдəр дə артыг саваб
газанаҹагдыр. Бу сөзүн ардынҹа Пејғəмбəр (с) мəсҹиддə олмағын
əдəб-əркан нормалары барəдə бујурур: “Еј Әбузəр! Мəсҹидə дə’вəт
едəнə лəббејк дејəн вə мəсҹидин абадлашмасына ҝөзəл бир шəкилдə
јарынан инсанын Аллаһ тəрəфиндəн мүкафаты ҹəннəтдир.”

Мəсҹидə дə’вəт едəн дедикдə, заһирəн азан дејəн мүəззин нəзəрдə
тутулур. Чүнки Аллаһ тəрəфиндəн халгы Онун евинə дə’вəт едəн
мүəззиндир. Мүəззинин иши һүндүр сəслə азан дејиб намазын
вахтынын јетишдијини е’лан етмəкдир. Әҝəр кимсə онун дə’вəтини
гəбул етди, јə’ни азан сəсини ешитмəклə мəсҹидə тəрəф һəрəкəт етди вə
əлавə олараг мəсҹидин абадлығына сə’ј етди, онда онун јери
беһиштдир.

Мəсҹидин абадлашдырылмасы дејəндə ағыла ҝəлəн илк шеј мəсҹидин
илк тикилиши вə ја тə’мири олур, амма бу мə’нанын əввəлки ҹүмлə илə
тəнасүбү јохдур. Бура ҝөрə дə мəсҹидин абадлашдырылмасы
(тикилмəси) дедикдə, бу ифадə мə’на бахымындан “тикмəк” вə “тə’мир
етмəк” кими мəфһумлардан даһа ҝениш, əһатəли олмалыдыр.
“Мəсҹидин тикилмəси” үнваны (имарəт) һəм Гур’ани-кəримдə, һəм дə
рəвајəтлəрдə лүғəт бахымындан бир-нечə мə’наја шамил едилмишдир:
О ҹүмлəдəн, бу кəлмə һəм мəсҹидин илкин тикилмəси, һəм тə’мир
едилмəси вə горунмасы, һəм дə зијарəт едилмəси, ҝет-ҝəл олунмасы
мə’наларында баша дүшүлүр.

Мə’сум имамлардан нəгл олунмуш рəвајəтлəрдə дə һəр үч ишə тə’кид
едилмишдир: Һəм мəсҹидин тикилмəси, һəм тə’мири вə бəрпасы, һəм
дə зијарəт едилмəси (ҝет-ҝəл олунмасы) тəшвиг олунуб
тапшырылмышдыр. Дејилəнлəри нəзəрə алсаг, ҝөрүнүр Әбузəр дə
“мəсҹидин тикилмəси” үнваныны тикмəкдəн вə ја абадлашдырмагдан
фəргли олан бир мə’нада ҝөтүрмүшдүр. Буна ҝөрə дə Пејғəмбəрдəн (с)

мəсҹидин гурулмасынын неҹəлији барəдə сорушур. Чүнки, əҝəр
Пејғəмбəрин (с) кəламында мəсҹидин бина едилмəси, инша едилмəси
нəзəрдə тутулсајды, бу мə’нада Әбузəрə гаранлыг бир суал галмамалы
иди.

Әбузəр сорушур: “Еј Аллаһын рəсулу, атам, анам сəнə гурбан,
мəсҹиди неҹə абад едəк?

Пејғəмбəр (с) ҹавабында бујурур: “Мəсҹидин абадлашдырылмасы
одур ки орада һүндүрдəн данышылмасын, (сəс-күј олмасын) батил вə
биһудə ишлəр ҝөрүлмəсин, алыш-вериш едилмəсин. Нə гəдəр ки
мəсҹиддəсəн бош вə мə’насыз ишлəрдəн чəкин, јохса гијамəт ҝүнү
анҹаг өзүнү данлајаҹагсан.”

Бу ҹүмлəлəрдə пејғəмбəр (с) Әбузəрин диггəтини дөрд əхлаги-əмəли
тапшырыға јөнəлдир:

1. Мəсҹиддə бағырыб һүндүрдəн данышмаг олмаз. Чүнки мəсҹид
ибадəт јеридир, ола билсин уҹа сəслə данышмаг башгаларынын
фикринин ибадəтдəн јајынмасына сəбəб олсун, һансыса намаз гылан,
дуа едəн бəндəнин тəмəркүзүнү позсун. Бундан башга ҹəмијјəт
арасында, бир топлумда һүндүрдəн данышмағын өзү əдəбсизлик
сајылыр. Јахшы олар ки инсан мəсҹиддə олдуғу заман лəјагəтли вə
əдəбли даврансын, инсанлыг нормаларына сығмајан һəрəкəтлəрə јол
вермəсин. Белəликлə, мəсҹиди абадлашдырмаг дедикдə нəзəрдə
тутулан əмəллəрдəн бири дə будур ки, инсан орада мəтанəтли вə
вүгарлы олсун, сүкута риајəт етсин, əҝəр бир сөз демəк истəсə, јаваш
данышсын ки, диҝəр намаз гыланлара мане олмасын.

Пејғəмбəр (с) мəсҹиддə сүкута риајəт едилмəси барəдə бујурур: “Нə
вахт мəним үммəтимин арасында он беш хислəт јер алды, о заман
онлара бəла назил олаҹагдыр. О хислəтлəрдəн бири дə одур ки,
инсанлар мəсҹиддə уҹа сəслə данышарлар.”

2. Бош вə мə’насыз сөһбəтлəрдəн чəкинмəк: 
Мəсҹид Аллаһын еви вə ибадəт јеридир. Мəсҹиддə батил, биһудə

сөзлəр данышмаг, лајиг билинмəјəн сөһбəтлəри ачыгламаг мəзəммəт
едилмишдир. Чүнки бу, бир нөв мəсҹидə еһтирамсызлыг демəкдир.
Санки бир адам биринин евинə гонаг ҝедир, гонаглыгда, сүфрə
башында отуруб ев саһибинин дүшмəниндəн данышыр, онлары
тə’рифлəјир; елə сөһбəтлəрə тохунур ки, ев јијəсинин аҹығына ҝəлир.
Ја да гонаг ҝетдији евдə ев јијəсинин хошуна ҝəлмəјəн һəрəкəтлəр едир.
Ајдындыр ки, бу ҹүр рəфтар əдəбдəн, инсанијјəтдəн узагдыр. Гонаг
ҝəрəк ев саһибинин һаггына риајəт етсин, онун көнлүнү охшамаға
чалышсын... Аллаһ-тəала бəндəлəринин зəрəринə гуртараҹаг, онларын
сəадəтлəрини хəтəрə салаҹаг сөһбəрлəрин, мөвзуларын ачыгланмасыны

севмир. Әлавə олараг, мəсҹиддə мə’насыз ишлəр ҝөрмəк,
бошбоғазлыгла мəшғул олмаг, мəсҹидин вүҹуди фəлсəфəси вə
һејсијјəтинин јаддан чыхмасына ҝəтириб чыхарыр. Чүнки, елə ки
мəсҹиддə отуруб ағызлары сөһбəтə гызышды, јадларындан чыхыр
мəсҹиддə олмаглары; нə үчүн ҝəлдиклəрини дə унудурлар.

3. Мəсҹиддə алыш-веришлə мəшғул олмагдан чəкинмəк: 
Мəсҹиддə һəр ҹүр алыш-вериш етмəк, һəмчинин саатсазлыг,

дəмирчилик, дүлҝəрлик, дəллəклик кими сəнəт вə пешə сајыла билəҹəк
ишлəрлə мəшғул олмаг гадағандыр.

Һəдислəрин бириндə Имам Садигдəн рəвајəт едилир: “Өз
мəсҹидинизи алыш-вериш јеринə дөндəрмəјин.”

Алыш-вериш үчүн, ҹəмијјəтин еһтијаҹы олдуғу сəнəтлə мəшғул
олмаға мүнасиб јер кими базары нəзəрдə тутмушлар. Мəсҹид исə
мəхсус ибадəт үчүндүр, орада алыш-вериш кими дүнјəви ишлəр ҝөрмəк
јарамаз. Әҝəр мəсҹиддə дə алыш-вериш ишлəри ҝөрүлсə, артыг орада
мəсҹидликдəн, хатырлама, Аллаһы јад етмə дəрҝаһы дедијимиз
мүгəддəс мəкандан əсəр-əламəт галмаз. Бураја инсан она ҝөрə ҝəлир ки,
аз да олса бу дүнјаны унудуб Аллаһы јад етсин. Белə олан һалда инсан
нəинки Аллаһы јад етмəз, əксинə онун дүнјаја бағлылығы бир аз да
артмыш олаҹагдыр.

Мəсҹид Аллаһ-тəаланын јад едилдији јердир. Ислам бу мүгəддəс
мəканда халгын диггəтини Аллаһдан јајындыраҹаг ишлəрин гадаған
едилмəсинə тə’кид едир. Буна ҝөрə дə һəтта, дүлҝəрлик, дəмирчилик
кими пешə сајылан ишлəрин дə мəсҹиддə ҝөрүлмəсини гадаған едир.
Рəвајəтлəрин бириндə дејилир: “Бир ҝүн Аллаһын рəсулу (с) мəсҹиддə
өз охларынын уҹуну јонан бир нəфəрлə растлашыр. Онун бу ишини
ҝөрүб дејир: “Мəсҹиди бу ҹүр ишлəр үчүн тикмəјиблəр.”

Һəмчинин Имам Садиг (ə) бујурур: “Әли (ə) мəсҹидə бир нəфəр
дəллəјин баш гырхдығыны ҝөрдү. Гамчы илə ону вуруб чөлə говду.”

4. Мəсҹиддə бош вə мə’насыз ишлəрдəн чəкинмəк.
Пејғəмбəр (с) тапшырыр мəсҹиддə бошбоғазлыгла мəшғул олмајын,

биһудə ишлəрлə баш гатмајын. Сизин рəфтарыныз мəсҹиддə
хошаҝəлəн олмалыдыр ки, Аллаһын да хошуна ҝəлсин. Сə’ј едиб
мəсҹиддə саваба, камала, мүкафата сəбəб олаҹаг ишлəр ҝөрмəк
лазымдыр. Сизə фајдасы олмајан ишлəри һеч олмаса мəсҹиддə
ҝөрмəјин; əслинə галса инсан бүтүн јерлəрдə, бүтүн һалларда мə’насыз,
бош ишлəрдəн узаг олмалыдыр. Мө’минлəрин сифəтлəриндəн бири дə
фајдасыз сөһбəтлəрдəн, ишлəрдəн узаг олмалыдыр: “Һəгигəтəн,
мө’минлəр ниҹат тапмышлар! О кəслəр ки, намазларында мүт’и олуб

Она бојун əјəрлəр! О кəслəр ки, лағлағадан (лүзумсуз шејлəрдəн,
гадаған олунмуш əмəллəрдəн) үз дөндəрəрлəр.”

Мө’мин һеч вахт лүзумсуз иш ҝөрмəмəлидир. Өмрүнүн биһудə јерə
тəлəф олмасына имкан вермəмəлидир. Амма нејлəмəк олар ки, ади
ҹамаат аз-чох биһудə ишлəр ҝөрүр; əн азы фајдасы олмаса да, зəрəри дə
олмајаҹаг мүбаһ ишлəр ҝөрүр; белə ишлəри һеч олмаса мəсҹиддə
ҝөрмəсинлəр. Мəсҹиди анҹаг ибадəт јери олараг нəзəрдə
тутмалыдырлар ки, мəсҹидин һөрмəти-иззəти горунуб сахлансын,
мəсҹидə ҝəлдиклəриндə мə’нəви аб-һава һисс едə билсинлəр.

Һəдисин давамында пејғəмбəр бујурур: Әҝəр мəсҹидин
əдəб-əрканына риајəт етмəсəниз, гијамəт ҝүнү анҹаг өзүнүзү гынајын.
Мəһз һəмин ҝүндə инсан неҹə бөјүк бир сəһвə јол вердијини анлајаҹаг,
дизинə вуруб дејəҹəк: “Мəн мəсҹиддəн даһа сəмəрəли истифадə едə
билəрдим; Елə мəсҹиддə отурдуғум илк дəгигəлəрдəн ахирəтим үчүн
азугə топлаја билəрдим, амма азугə топламағым бир јана галсын,
үстəлик ахирəтими зај едəҹəк ишлəр дə ҝөрдүм...”

Буну дејиб, һəмин анда вəсфə ҝəлмəз бир һəсрəтə мүбтəла олар.

Мәсҹиддә олмағын вә орада ибадәтин фәзиләти
“Еј Әбузəр! мəсҹиддə олдуғун мүддəтдə Аллаһ-тəала чəкдијин һəр

нəфəсин гаршылығында сəнə беһиштдə бир дəрəҹə əта едəр.”
Евдəн чыхыб мəсҹидə сары һəрəкəт едəндəн сонра, мəсҹидин

əдəб-əрканына риајəт едəндəн вə намазымызы гыландан сонра, јенə дə
бизи тəшвиг едəрəк бујурмушлар ки, намазы гылыб гуртаран кими тез
галхыб ҝетмəјəк. Имкан олдугҹа мəсҹиддə чох галмаг лазымдыр; чүнки
мəсҹиддə олдуғумуз мүддəтдə чəкдијимиз һəр нəфəсин мүгабилиндə
Аллаһ-тəала беһиштдə бизə бир дəрəҹə əта едир. Әҝəр мəсҹиддə Гур’ан
охусаг, зикр десəк, ибадəт вə сəҹдə илə мəшғул олсаг бунларын өз јери,
өз савабы олаҹаг, үстəлик мəсҹиддə нəфəс чəкмəјин өзү Аллаһын
беһиштдə бизə дəрəҹə əта етмəсинə сəбəб олур. Чүнки Аллаһа итаəт
гəсди илə нəфəс чəкмəјимиз она ҝөрə иди ки Аллаһын разылығы үчүн
Онун евиндə галмышдыг. Аллаһын разылығыны ҹəлб етмəк үчүн, Она
итаəт гəсди илə ҝөрүлəн һəр бир иш ибадəтдир вə һəр ибадəт дə өз
нөвбəсиндə беһиштдə јени бир дəрəҹə кəсб етмəјə сəбəб олур. Әлбəттə
билмəлијик ки нəфəс чəкмəјə верилəн бу саваб ибадəт əснасындадыр,
даһа мəсҹиддə бошбоғазлыг вахты чəкилəн нəфəсə саваб дүшмүр.
Кимсə елə дүшүнмəсин ки, мəсҹидə ҝедиб мə’насыз јерə вахт
өлдүрмəклə, əснəјиб-ҝəрнəшмəклə саваб газанаҹагдыр. Икинҹиси дə
елə баша дүшүлмəсин ки, бүтүн ишлəримизи бир гыраға гојуб ҝедиб
сəһəрдəн-ахшама кими мəсҹиддə отурмалыјыг. Мүмкүндүр ики

мүстəһəб иш бир-бири илə тогушсун, бу мə’нада ки, инсаны о ики
ишдəн бирини ҝөрмəјə ҝүҹү чатыр. Белə олан һалда истеһбабы (хејри,
зəрурилији) даһа чох олан иши сечмəлијик. Бə’зəн дə ола билсин
мүстəһəб иш ваҹиб ишлə тоггушсун, белə олан сурəтдə ваҹиби габаға
салыб мүстəһəб иши кəнара гојмаг лазымдыр. Буна əсасəн, əҝəр дејəндə
ки, чохлу мүстəһəб ишлəр ҝөрүн, бу о демəк дејил ки, һəтта ваҹиб ишлə
гаршылашдыгда, ваҹиби дə кəнара гојмалы мүстəһəб иши ҝөрмəлијик.
Биз бу мəсəлəјə диггəт јетирмəлијик.

Бир əмəли тəшвиг едəн заман онун јахшы ҹəһəтлəрини садаладыгда,
һəмин ҹəһəтлəр о əмəлə өз һəддиндə аидијјəт тапыр, јə’ни башга əмəлə
əнҝəл олмамаг чəрчивəсиндə ҝөтүрүлүр. Буна ҝөрə дə мүмкүндүр бир
сөзүн заһири аидијјəти олсун, амма ме’јар бахымындан башга бир
ибадəтлə, вə ја башга бир ваҹиб ишлə тоггушсун. Белə олан сурəтдə
һəмин мүстəһəб иш өз бəјəнилəн чөһрəсини итирир вə ваҹиб ишин
мүгабилиндə ҝөрүлмəмəлидир. Демəли, əҝəр бизə төвсијə едилмишсə
мəсҹиддə даһа чох галмаға чалышаг, бу о демəк дејил ки, бүтүн зəрури
ишлəримизи, дəрсимизи, бəһсимизи бошлајыб вахтымызы
сəһəрдəн-ахшама кими мəсҹиддə кечирəк вə зикр дејəк. Ајдын
мəсəлəдир ки, мəсҹиддə отурмагла, вə ја зикр демəклə ваҹиб дəрслəри
бир кəнара гоја билмəрик. Бу ишлəр дəрсин јерини верə билмəз.
Мүстəһəб иш һеч вахт ваҹибин јерини тута билмəз. Зəрури вə ваҹиб
ишлəр даһа чох əһəмијјəт дашыјырлар, онлар мəсҹиддə отурмаг, зикр
демəк бəһанəси илə кəнара гојулмамалыдыр.

“Мəлəклəр сəнə салават ҝөндəрирлəр вə сəнин чəкдијин һəр нəфəсин
мүгабилиндə əмəл дəфтəринə он дəнə саваб јазылыр, һəмчинин он
дəнə ҝүнаһ əмəл дəфтəриндəн силинир.

Јухарыда дедиклəримиз мəсҹиддə отурмағын фајдалары һаггында
иди. Чүнки мəсҹид елə бир јерди ки, инсан орада Аллаһы јадына
салыр, ибадəт едир. Буна ҝөрə дə рəвајəтлəрдə мəсҹид ахирəтин базары
кими танытдырылыр вə һəмчинин тə’кид едилир ки, инсан мəсҹидə
башгаларындан габаг дахил олуб, чыханда һамыдан ахырда чыхсын:
“Пејғəмбəр (с) Ҹəбрајылдан (əс) сорушду: “Аллаһа ҝөрə һансы
мəканлар даһа чох севилəндир? Ҹəбрајыл əрз етди: “Мəсҹид. Һəмчинин
əн чох севилəн мəсҹид əһли о кəсдир ки, мəсҹидə һамыдан габаг дахил
олуб, һамыдан сонра чыхсын.” 

“Еј Әбузəр! Һеч билирсəнми ки, “... Сəбир един, дөзүн, һазыр олун вə
Аллаһдан горхун ки, бəлкə ниҹат тапасыныз”– ајəси нə барəдə назил
олмушдур? дедим: “Атам, анам сəнə гурбан, билмирəм” Деди:
“Намаздан сонра намазын интизарында олмаг барəдə назил
олмушдур.” 

Ајəдəки “Мүрабитə” (مرابطی) кəлмəсинин мə’насы мүхтəлиф ҹүр
тəфсир олунмушдур. О ҹүмлəдəн гејд едилир ки “мүрабитə”
кəлмəсинин көкүнү һəм “бағламаг” мə’насында олан “рəбт” (ربط)
кəлмəсиндəн ҝөтүрмəк олар, һəм дə “бир мəканда бир шеји бағламаг”
мə’насында олан “рəбат” )رباط( кəлмəсиндəн. “Рəбат” кəлмəсинин
мə’насына ајдынлыг ҝəтирмəк үчүн бир мисал чəким; мəсəлəн аты бир
јердə бағламаг, сонра ону дүшмəнлə дөјүшə чыхармаг үчүн сырада
јерлəшдирмəк, дөјүшə һазырламаг мə’насына ҝəлир.

Бу ҹəһəтинə ҝөрə “мүрабитə” сəрһəдлəрин горунмасы, дүшмəнлə
дөјүшə һазыр олмаг мə’насында баша дүшүлүр. Амма бу ајəдəн
əввəлки вə сонракы ајəлəрə диггəт јетирəндə бəһс едилəн ајəнин даһа
ҝениш мə’на кəсб етдији ортаја чыхыр. Бу диггəтлə, “мүрабитə” сөзү
һəм ислам сəрһəдлəринин горунмасы мə’насыны дашыјыр, һəм дə иман
вə əгидə сəрһəдлəриндəн мүдафиə мə’насына шамил олур. Бу бахымдан
бə’зи һəдисəлəрдə үлəма вə дин алимлəринə “мүрабитун” вə
кешикчилəр тə’бири илə мүраҹиəт едилмишдир.

Имам Садиг (ə) бујуруб: “Бизим шиəлəримизин алимлəри Иблисин
гошуну гаршысында синə ҝəрмиш сəрһəд кешикчилəри кимидирлəр.
Онлар, өзлəрини мүдафиə етмəји баҹармајан зəиф шиəлəримизи
Иблисин һүҹумундан горујурлар.”

Бир дə алим вə үлəмаларын мəгамлары сəрһəд кешикчилəриндəн даһа
үстүндүр, чүнки сəрһəд кешикчилəри ҹоғрафи сəрһəдлəри горујурлар,
үлəма исə исламын əгидəсинин, мəдəнијјəтинин ҝөзəтчилəридирлəр. Бу
да ајдындыр ки, бир миллəтин əгидəси, мəдəнијјəти дүшмəнин
һүҹумуна мə’руз галарса вə миллəт өзүнү мүдафиə едə билмəзсə, гыса
бир мүддəтдə һəмин миллəт əгидə, мəдəнијјəт бахымындан мəғлуб
олмагдан əлавə, сијаси, һəрби бахымдан да мəғлубијјəтə уғрајаҹаг.

“Мүрабитə” кəлмəси үчүн верилəн тəфсирлəрдəн бири дə будур ки,
һəр намаздан сонра башга бир намазын интизарында олун вə давамлы
намаз гылын. Һəмчинин “мүрабитə” кəлмəси мəсҹидə ҝет-ҝəл етмəк
мə’насында да ҝөтүрүлмүшдүр. Чүнки мəсҹидə ҝедиб-ҝəлмəк инсанлар
арасында мүнасибəтлəрин тəнзимлəнмəсинə вə мө’минлəрин гəлби
бағлылыгларына сəбəб олур.

“Еј Әбузəр! Чəтин шəраитдə (мəс; сојуг һавада) ҝөзəл дəстəмаз алмаг
кəффарəдəндир. Һəмчинин мəсҹидə чох ҝедиб-ҝəлмəк ајəдə ишарə
олунмуш рəбатдыр..”

Һава сојуг оланда дəстамаз алмаг да чəтинлəшир. Әҝəр бир нəфəр
белə сојуг һавада һөвсəлə илə, шадлыгла дəстамаз алса, онун алдығы
дəстəмаз бə’зи ҝүнаһларынын кəффарəсини өдəјир. Бу, инсанын сојуг
һавада, сојуг су илə дəстəмаз алдығына ҝөрəдир.

Башга бир рəвајəтдə белə дејилир: “Аллаһын рəсулу (с) бујурду:
“Сизə ҝүнаһларынызын бағышланмасына, хејир əмəллəринизин
артмасына сəбəб олаҹаг јолу ҝөстəримми?” Дедилəр: “Бəли, еј Аллаһын
Рəсулу (с).” Бујурду: “Чəтин шəраитдə ҝөзəл дəстамаз алмаг, пијада
мəсҹидə ҝетмəк, намаздан сонр башга намазын интизарында олмаг.”

Аллаһын севимли бәндәләри
Һəдисин давамында пејғəмбəр (с) бујурур: “Еј Әбузəр! Аллаһ-тəала

бујурур: “Мəним үчүн бəндəлəримин əн севимлиси о кəсдир ки, Мəнə
ҝөрə бир-биринə мəһəббəт бəслəјирлəр, гəлблəри мəсҹидə бағлыдыр вə
дан үзү истиғфар едəрлəр. Онлар елə бир кəслəрдир ки, əҝəр јер əһлинə
əзаб ҝөндəрмəли олсам, онлара хатир (ҹамаатын арасында олдуглары
үчүн) һəмин əзабы јер əһлиндəн ҝөтүрəрəм.”

Бəли, Аллаһ-тəала үрəклəри мəсҹидə бағлы олан, мəсҹидə ҝетмəк
үчүн фүрсəт ҝөзлəјəн, ҝеҹəнин бир алəми Аллаһла мүнаҹата галхан
севимли бəндəлəринин вүҹудлары хатиринə əзабы јер үзүнə, онларын
ичəрсиндə олдуғу ҹəмијјəтə ҝөндəрмир.

Онлар ахирəтдə јүксəк мəгамлара, сајсыз саваблара чатмагдан əлавə,
өз варлыглары илə əзабын ҹəмијјəтдəн ҝөтрүлмəсинə сəбəб олурлар. Бу
дəстəнин ҹəмијјəтə вердији хејир-бəрəкəт чохдур. Бүтүн бунлар
мəсҹидə ҝет-ҝəл етмəјин, Аллаһа диггəт јетирмəјин нəтиҹəсиндə һасил
олур.

Инсанын мəсҹидлə үнс тутмасынын она нəсиб етдији хејир, бəрəкəт
анҹаг ахирəт савабы илə битмир, елə бу дүнјанын өзүндə дə инсан
мəсҹидə ҝет-ҝəл етмəјин сајəсиндə бир сыра əхлаги, елми, иҹтимаи,
сијаси вə һəтта мадди фајдалар əлдə едир. 

Әли (ə) мəсҹидə ҝет-ҝəл етмəјин бə’зи дəјəрли тə’сирлəри барəсиндə
данышаркəн бујурур: “Мəсҹидə давамлы ҝет-ҝəл едəн кəсə əн азы
ашағыдакы сəккиз хејир-бəрəкəт нəсиб олар:

1–Аллаһ јолунда истифадəсинə јарајаҹаг иман гардашы.
2–Јени елм.
3–Гур’ан ајəлəриндəн бə’зилəринин дəрки.
4–Онун һидајəтинə сəбəб олаҹаг кəлам ешитмəси.
5–Аллаһ тəрəфиндəн интизарында олдуғу рəһмəтə говушмасы.
6–Ону азғынлыгдан горујаҹаг сөз ешитмəси.
7–Мəсҹидə ҝедиб-ҝəлмəјин нəтиҹəсиндə гəлбиндə баш галдыран

Аллаһ горхусунун сајəсиндə ҝүнаһы тəрк етмəси.
8–Мəсҹиддə таныш олдуғу дин-иман гардашларындан һəја едəрəк

ҝүнаһы тəрк етмəси.”



222

Бу бөлүмүн ахырында һəзрəт (с) бујурур: “Еј Әбузəр! Үч һалдан
башга галан һалларда инсанын мəсҹиддə отурмағынын һеч бир фајдасы
јохдур: Ја намаз һалында Гур’ан охумагла мəшғул олсун, ја Аллаһы јад
едиб зикр десин, ја да елм өјрəнмəклə мəшғул олсун. Мəсҹидə ҝет-ҝəл
етмəк һаггында дејилəн бу гəдəр төвсијјəлəр, тə’кидлəр, бүтүн бу
мадди вə мə’нəви хејир бəрəкəти садаламаг, һəмчинин мəсҹиддə олуб
чəкилəн һəр нəфəсə ахирəтдə бир елə савабын верилмəси она ҝөрəдир
ки, инсан мəсҹиди Аллаһла рабитə мəркəзи, мə’нəвијјатын кəсб
едилдији мəкан билсин; Өз мə’нəви тəкамүлү, сəадəти јолунда ондан
бəһрəлəнə билсин. Әҝəр ахирəтлə əлагəси олмајан бир иш оларса, ону
мəсҹиддə ҝөрмəкдəн чəкинмəк лазымдыр. Буна ҝөрə дə Пејғəмбəр (с)
мəсҹиддə ҝөрүлəҹəк ишлəри үч һиссəјə ајырыр вə ондан сивајы
мəсҹиддə ҝөрүлəн һəр бир иши бош вə мə’насыз һесаб едир.

А: Инсан намазла мəшғул олмалыдыр вə намазда Гур’ан охумалыдыр
вə ја намаздан сонра Гур’ан охумагла мəшғул олмалыдыр.

В: Аллаһ-тəаланы зикр етмəлидир, һəтта дили илə олмаса, гəлбиндə
дə дејə билəр. Әсас одур ки, диггəти Аллаһда тəмəркүзлəшсин.

С: Мəсҹиддə елм өјрəнмəклə, маарифлəнмəклə мəшғул олмаг олар.
Мəсҹид һəм дə елмин, мə’луматын əлдə едилдији, јајылдығы јер
олмалыдыр. Белə оларса һəм инсанын иши дəјəрли вə сəмəрбəхш олар,
һəм дə бу онун дəрəҹəсини артырар вə инсанын əбəди хошбəхтлијинə
сəбəб олар.

Пејғəмбəрин мəсҹидлə əлагəдар бу бөлүмдə дедиклəрини нəзəрə
алмагла, јахшы оларды ки, мəсҹидə–Аллаһын бу мүгəддəс евинə – даһа
чох əһəмијјəт верəрдик. Сə’ј едəк ону абад сахлајаг; о ҝүндəн горхаг ки,
мəсҹид гијамəт ҝүнү она е’тинасыз олдуғумуз үчүн биздəн Аллаһа
шикајəт етсин, неҹə ки, Имам Садиг (ə) бујурур: “Мəсҹидлəр, мəсҹидə
ҝəлмəјəн өз јахын гоншуларындан Аллаһа шикајəт етдилəр.
Аллаһ-тəала мəсҹидлəрə вəһј етди: “Анд олсун иззəт вə ҹəлалыма,
онларын бир рүкəт намазыны да гəбул етмəјəҹəм, халг арасында
онлардан һеч бир əдалəти ашкар етмəјəҹəм. Мəним рəһмəтим онлара
шамил олмаз вə беһиштдə мəним јанымда, мəним гоншулуғумда
онлара јер верилмəз.”



223

ОТУЗ БЕШИНҸИ ДӘРС

Тәгва, зөһд вә вәрә’нин мәгам вә дәрәҹәләри

–Тәгванын мәфһуму вә онун хофла әлагәси.
–Тәгванын әһәмијјәти вә онун әлдә едилмәси јоллары.
–Тәгванын дәрәҹәләринә бир бахыш.
–Тәгванын тә’сиринә бир бахыш.
–Мүттәгиләрин һесабдарлыг вә башга нечә хүсусијјәтләри.
–Вәрә’ вә зөһд пејғәмбәрин кәламында.

Тәгва, зөһд вә вәрә’нин мәгам вә дәрәҹәләри

Пејғәмбәрин (с) бу бөлүмдәки сөзләринин әсас меһвәри тәгвадыр.
Тәгва һаггында, онун мүхтәлиф јөнләри барәдә әхлаг
китабларында чохлу бәһсләр едилмишдир. Әввәлдә дә биз бу
мөвзуја тохунмушдуг. Бу бөлүмдә тәгва илә әлагәдар һәзрәтин (с)
кәламында јер алмыш бә’зи мәтләбләри көклү вә әсаслы шәкилдә
арашдырмаға чалышаҹағыг. Илк өнҹә тәгванын мәфһумуну бәјан
едәк:

Тәгванын мәфһуму вә онун хофла әлагәси
“Тəгва” кəлмəси “вəгајə” көкүндəн олуб исми-мəсдəри “иттəги,

јəттəги” фе’линдəн алынмышдыр. “иттəга” мəсдəри инсанын өзүнү вə
ја башгасыны бир хəтəрдəн чəкиндирмəси мə’насындадыр. “иттəга”
мəсдəринин үч ҹүр исми-мəсдəри вар. Онлардан икиси “тəгва” вə
“тəгат” Гур’анда истифадə едилмишдир. Үчүнҹү исми-мəсдəри
“тəгјə”дир. Бу үчүнүн лүғəтдə мə’насы бирдир. (Бə’зəн
Нəһҹүл-бəлағəдə “тəгјə” тəгва јериндə ишлəдилмишдир.)

“Иттəга” ифтиал бабынын мəсдəри олуб “вəгајə” көкүндəн
ҝөтүрүлмүшдүр. Дејилдији кими тəгва “иттəга”нын исми-мəсдəридир
вə əсли “вəгва” олуб, сонра гəлибиндəки биринҹи һəрифи “та” һəрфинə
чеврилмишдир. Неҹə ки, “тəрас” кəлмəси əслиндə “вəрас” олмушдур.

Демəли тəгва лүғəтдə, өзүнү хəтəрдəн чəкиндирмəк мə’насындадыр,
даһа хəтəрин нə олмағынын фəрги јохдур. Амма əхлаги мөвзуларда вə
ја Гур’анда тəгва кəлмəси ҝəлəндə, бурада артыг инсанын өзүндəн
узаглашдырмалы олаҹаг хəтəр, һəр хəтəр дејил. Бу хəтəр инсанын
ахирəтини вə сəадəтини тəһдид едəн хəтəрдир. Елə бил Гур’анда да
иттига кəлмəси башга инсанлар тəрəфиндəн ҝəлəҹəк билəҹəк
хəтəрлəрдəн өзүнү горумаг мə’насында верилмишдир: “Мө’минлəр
мө’минлəри бурахыб кафирлəри дост тутмасынлар! Буну едəн
кафирлəри өзүнə дост тутан кəс Аллаһдан һеч бир шеј ҝөзлəмəсин.
Анҹаг онлардан ҝəлə билəҹəк бир тəһлүкəдəн горхманыз (чəкинмəниз)
мүстəснадыр...”

Амма сөһбəт “Аллаһдан горхмаг”-дан ҝедəндə вə ја ајə вə
рəвајəтлəрдə мүтлəг шəкилдə тəгва вə мүттəгидəн сөз дүшəндə, мəгсəд
илаһи тəгвадыр; Сөз о кəслəрдəн ҝедир ки, дини вə мə’нəви
зəминəлəрдə хəтəр һисс едирлəр вə бу хəтəр онларын динини тəһдид
етдији үчүн горхурлар, чалышырлар ки өзлəрини (динлəрини,
иманларыны) о хəтəрдəн горујуб сахласынлар.

Демəли тəгванын үзə чыхма сəбəби хəтəрə ҝөрə горху һисс етмəкдир,
јə’ни инсан хəтəр, горху һисс едəндəн сонра һəмин хəтəрдəн аманда
галмаг үчүн нəсə бир иш ҝөрүр. Ән азы о хəтəрдəн узаглашмаға
чалышыр.

Гур’анда бə’зəн гијамəт ҝүнү тəгваја аид үнванла јад едилир. Һəмин
ҝүнүн тəсвири, əмəллəрин нəтиҹəлəринин үзə чыхдығы ҝүн,
хəтəрлəрин заһир олдуғу ан кими верилир, неҹə ки, Аллаһ бујурур:
“Горхун елə бир ҝүндəн ки, о ҝүн һеч кəс һеч кəсин ишинə јарыја
билмəз...”

Һəрдəн кимсə тəгваја аид үнванла зикр едилир. Бу һалда етдији
ҝүнаһлара ҝөрə инсана ҹəза верилир. Мəсəлəн “вəттəгуллаһ” дедикдə
мə’насы бу дејил ки, Аллаһдан горхун, Ондан чəкинин, бу о демəкдир
ки, Аллаһын верəҹəји əзабын хəтəриндəн горхун, Аллаһын сизин
филан əмəлинизə ҝөрə назил едəҹəји бəладан, хəтəрдəн чəкинин; јə’ни
пис əмəлиниздəн чəкинин. Демəли Аллаһдан горхмаг, инсанын пис
əмəли нəтиҹəсиндə она верилəҹəк ҹəзадан горхмасы мə’насындадыр.

Һəр һалда тəгванын мə’насы јаранма сəбəбинə ҝөрə хофла гарышыг
јоғрулмушдур. Бу ҹəһəтинə ҝөрə ону Аллаһ горхусу кими дə мə’на
етмəк олар. Һəрдəн инсанын давамлы вə тəкрар олараг ҝүнаһдан
горунмасы нəтиҹəсиндə јаранмыш адəтə (мəлəкəјə) дə тəгва
дејилмишдир. Инсана, бир кəрə ҝүнаһдан узаглашмасына ҝөрə
“мүттəги” (тəгвалы) демирлəр. Амма давамлы олараг ҝүнаһын
тəркиндə сə’ј едəндə, бу һалы адəт һалына чевирəндə она мүттəги
дејирлəр. Белəликлə, һəрдəн тəгва фе’лин илк јаранма сəбəбинə аид
олур ки, бу һəмин Аллаһ горхусудур. Һəрдəн дə инсанын давамлы
ҝүнаһдан узаг дурмасы нəтиҹəсиндə адəтə чеврилмиш хүсусијјəтə
дејилир.

Әли (ə) тəгваны инсаны ҝүнаһдан, азғынлыгдан сахлајан мə’нəви вə
руһани бир һал кими мəналандырмышдыр. Бу мə’нада тəгва һəмин
адəтə чеврилмиш хүсусијјəтдир. (Нəфсани мəлəкəдир). Аллаһдан
горхуну исə һəмин тəгванын доғурдуғу һал кими сајыр:

“Еј Аллаһ бəндəлəри! Билин ки, илаһи тəгва Аллаһ достларыны
ҝүнаһа батмагдан сахлајыр, гəлблəриндə Аллаһ хофу јарадыр,
ҝеҹəлəри ибадəт үчүн ојаг, ҝүндүзлəрин јандырыҹы истисиндə оруҹ
тутмаг үчүн сусуз сахлајыр.”

Башга бир јердə бујурур: “Мəн дедијим сөзүн ағасыјам. Билин ки,
тəгва, кечмишдə баш верəнлəрдəн ибрəт алан кəси шүбһəли ишлəрə
батмагдан сахлајар.”

Бəли, тəгва инсанын елə бир сəрмајəсидир ки, онунла инсан һəјатын
енишли-јохушлу јолларыны, гадалы-бəлалы дөнҝəлəрини сағ-саламат
кечиб ҝедир, тəгва она бəла вə ҝүнаһ далғалары илə тəлатүмə ҝəлмиш
дəрјада ниҹат ҝəмисини, сəадəт јолуну тапмаға көмəк едир. Бу јолу
тəгвасыз кечмəк мүмкүн дејил.

Тәгванын әһәмијјәти вә әлдә едилмәси јоллары
Тəгванын əһəмијјəтини, онун үзəриндə бу гəдəр тə’кид едилмəсинин

сəбəбини орадан баша дүшмəк олур ки, бүтүн динлəрин əсас маһијјəти,
һəдəфи, пејғəмбəрлəр ҝөндəриб, китаблар назил етмəси– һамысы

бəшəрə дүзҝүн сəадəт јолуну ҝөстəрмəк, бу јолу баша вурмагда онлара
көмəк етмəкдəн ибарəт олмушдур. Чүнки јарадылмышын əсас гəрəзи
нəһајəтдə инсанын ахирəтдə түкəнмəз рəһмəтə говушмасына наил
олмасыдыр. Буна ҝөрə дə бу һəдəфə чатмагда даһа чох тə’сири олан һəр
бир шеј даһа чох əһəмијјəт кəсб едир. Башга ибарəтлə десəк,
нүбүввəтин вə илаһи шəриəтлəрин һəгигəти бəшəрə сəадəт јолуну
ҝөстəрмəк олдуғу үчүн, Аллаһ-тəала Өз сонсуз рəһмəти сəбəбинə халгы
һидајəт етмəји Өзүнə лазым билмишдир. Буна ҝөрə дə илаһи ајəлəр вə
өвлијалар васитəсилə инсанлара чатмыш хəбəрлəрдə инсанларын
тəрбијə истигамəти елə мүəјјəнлəшдирилмишдир ки, бу ганунлара əмəл
етсинлəр. Амма, начар инсанын əмəли нəфсани көклəрдəн бириндəн
гајнагландығы үчүн, јə’ни инсанын ихтијари əмəли инсанын
истəклəриндəн биринə сөјкəнмəли олдуғу үчүн, əсасəн инсан
ирадəсинин илкин гајнағы горху вə үмиддə хүласəлəнир.

Пејғəмбəрлəр вə онларын ҹанишинлəри бəшəрдə горху вə үмид
һиссини дирчəлтмəк, онларын диггəтини инсан јарадылышынын
һəдəфинə ҹəлб етмəк үчүн бу јолдан истифадə етмишлəр.

Тəгванын мəфһуму вə əһəмијјəти ајдын оландан сонра белə бир суал
гаршыја чыхыр ки, тəгванын əлдə едилмəси јоллары һансыдыр?

Биз тəгванын əлдə едилмəси јолларыны хүласə олараг үч јолда
мүəјјəнлəшдиририк:

1–Ҝəлəҹəјə бахыш: Тəгванын инсан ҝəлəҹəјинин азугəси олдуғуна
диггəт јетирмəк. Бу јолла–узагҝөрəнлик вə əглин һөкмү илə–инсан дəрк
едир ки, ҝəлəҹəк үчүн чалышмаг лазымдыр. Белəликлə инсанын
затынын кичик бир һиссəси дə олса тəһрик олур вə ајылыр, инсаны өз
ҝəлəҹəји үчүн чалышмаға вадар едир. Бунунла инсан, өз нəһајəтсиз
ҝəлəҹəји үчүн фајдалы олан шеји əлдə етмəк фикринə дүшүр. Бу
ҹəһəтинə ҝөрə Гур’ан бујурур: “Еј иман ҝəтирəнлəр! Аллаһдан горхун!
Һəр кəс сабаһ үчүн нə етдијинə (ахирəти үчүн өзүнə нə һазырладығына)
нəзəр салсын.

2. Диггəти инсанын əмəлиндəн Аллаһын хəбəрдар олмасына чəкмəк.
Бу јол јухарыдакы ајəнин давамында бəјан едилир: “...Аллаһдан
горхун. Һəгигəтəн, Аллаһ етдиклəриниздəн хəбəрдардыр!”

Јə’ни ҝөрдүјүнүз ишлəрдəн аҝаһ олан Аллаһын бу сифəтинə диггəт
јетирмəклə тəгвалы олун. Бу да, Аллаһ-тəаланын инсанын тəгва əлдə
етмəсинə көмəк үчүн сечдији башга бир тəрбијə үсулудур.

Чүнки, инсан хас психоложи хүсусијјəтлəрə маликдир. Онлардан
бири дə будур ки, инсан башгасынын, икинҹи бир шəхсин онун
ҝөрдүјү ишлəрə диггəт јетирдијини билəндə, онун бөјүклү-кичикли
рəфтарларыны нəзарəт алтында сахладығыны һисс едəндə пис ишлəр

ҝөрмəкдəн чəкинир. Һəгигəтдə Аллаһ-тəала инсаны елə јаратмышдыр
ки, башгаларынын ҝөзү габағында пис һесаб етдији бир иши ҝөрмəјə
хəҹалəт чəкир. Буна ҝөрə дə инсан һəр заман Аллаһын нəзарəти
алтында олдуғу һагда фикирлəшмəлидир. Билмəлидир ки, онун нəинки
заһири əмəллəри мүшаһидə едилир, һəтта Аллаһын онун гəлбиндəн
кечəнлəрдəн дə хəбəри вар. Белə оланда инсан гəлбиндə, хəјалында
пејда олан гара фикирлəрдəн дə хəҹалəт чəкир. Инсан бир кəсə нə гəдəр
чох еһтирам гојса, ону нə гəдəр бөјүк вə һөрмəтли һесаб етсə, үрəји
истəјир ки, белə бир адамын мүгабилиндə даһа чох тəмиз ҝөрүнсүн,
неҹə дејəрлəр онун ҝөзүндə шəхсијјəти јухары галхсын. Јенə дə
Аллаһ-тəала Гур’анда инсанын əмəлинə аҝаһ олдуғу һалда бујурур:
“Мəҝəр онлар билмирлəрми ки, Аллаһ онларын ҝизлиндə дə, ашкарда
да нə етдиклəрини билир?!”

3. Тəгванын бу дүнјада да инсанын хејринə олдуғуну анламаг: “Ким
Аллаһдан горхса, Аллаһ она һəр чəтинликдəн бир чыхыш јолу əта
едəр вə она ҝөзлəмəдији јердəн рузи верəр...”

Һəмчинин Әли (ə) бујурур: “Билин ки, ким тəгвалы олса, Аллаһдан
горхса, Аллаһ фитнəлəрдəн, бəлалардан чыхыш јолуну, гаранлыгдан
ишыглыға чыхан јолу она ҝөстəрəр.”

Биринҹи јол үчүн дејилди: Сабаһыныз үчүн нə тəдарүк етдијинизи
дүшүнүн...

Бу јолда исə бујрулур: Бу дүнјаныз үчүн тəгванын верəҹəји фајдалара
нəзəр салын.

Сиз истəр-истəмəз, һəјатыныз боју мүхтəлиф фитнəлəрлə, ҹүрбəҹүр
проблемлəрлə, гаранлыг вə шүбһəли ҝөрүнəн һадисəлəрлə
үзлəширсиниз. Әҝəр һəмин һəјатынызда Аллаһын сизə көмəк етмəсини
истəјирсинизсə, онда тəгвалы олмаға чалышын.

Тəгвалы инсан бир јолу ајырд едəндə өз фикрини ишə салмалы
олаҹағы һалда, Аллаһ јолу дүзҝүн ҝөрə билсин дејə онун үчүн бир нур
заһир едир. Бу үздəн, һəрдəн ҝөрүрсəн олдугҹа ҹəнҹал бир мəсəлəдə
јүксəк ағыл вə һуш саһиблəри илишиб галыр, проблемин ичиндəн чыха
билмирлəр, амма елə дə ҝүҹлү ағыла, исте’дада малик олмајан бириси
асанлыгла дүзҝүн јолу тапыб ишин ичиндəн саламат чыхыр. Бу,
һəгигəтдə Аллаһ-тəаланын көмəјидир ки, тəгва васитəсилə Өз
бəндəлəриндəн бə’зилəринə инајəт едир.

Демəли тəгванын əлдə едилмəси үчүн тəшвиг јолларындан бири дə
онун доғурдуғу тə’сирлəри јад етмəкдир. Чүнки инсан о вахт бир иши
ҝөрмəјə гол гојур, ја о заман севдији бир иши тəрк етмəјə разы олур ки,
онун əвəзиндə јахшы бир нəтиҹə əлдə едəҹəјини билсин; о вахт ағыр
бир ишин алтына ҝирир ки, архајындыр ки, ахырда она јахшы бир шеј

нəсиб олаҹаг. Белəликлə, əҝəр бирини јухарыда дејилəн дəјəрлəри əлдə
етмəјə вадар етмəли олсаг, ону ахирəтинə вə мə’нəвијјатына зəрəр олан
ишлəрдəн чəкиндирмəк истəсəк, əввəл ҝəрəк онда бу ишə мараг ојадаг.
Инсанын ҝүнаһын лəззəтинə ҝөз јуммасы үчүн бир марағы, ајдын
дəлили олмалыдыр; ҝеҹəнин бир алəми ширин јухусуна һарам гатыб
ибадəтə галхмасы үчүн ҝəрəк бир сəбəби олсун вə ја шəр’и борҹу онун
ҹəбһəјə ҝетмəсини лазым билсə, ҹəбһəјə ҝедиб ҹаныны ҝүллə габағына
вермəси үчүн бир марағы олмалыдыр. Бу марағын јаранмасы үчүн əн
ҝөзəл јол инсанын əмəлинин доғурдуғу хејирлəрлə онун диггəтинин
ҹəлб едилмəсидир. Чүнки инсанын фитрəти һəмин хејирлəри истəјир.

Инсан иман мəртəбəсинин һансы мəртəбəсиндə олурса-олсун, хејир
истəјир. Әҝəр иманы, мə’рифəти зəиф олса, əн азы дүнја хејрини
истəјəҹəк. Һамы бол вə һалал рузи истəјир, өзү дə зəһмəтсиз, филансыз.
Бу ҹəһəтинə ҝөрə дə Гур’анда, елəҹə дə бу рəвајəтдə тəгванын əлдə
едилмəси үчүн инсанда мараг ојансын дејə сечилəн јоллардан бири дə
тəгванын дүнјəви мəнафејини ачыгламагдыр. Ҹамаата баша салмаг
лазымдыр ки, инсан тəгвалы оланда Аллаһ чəтинликлəрдə, дар ҝүндə
онун көмəји олур, онун рузисинə Өзү замин дурур. Чүнки һəјатда
һəрдəн елə олур ки, инсан чыхылмаз вəзијјəтлə үзлəшмəли олур. Белə
анда о нə едəҹəјини, һара ҝедəҹəјини билмир, əли һəр јердəн үзүлүр,
һəјатын бу ағры-аҹысына дөзмəк мəҹбуријјəтиндə галыр.

Аллаһ-тəала она вə’д едир ки, əҝəр тəгвалы олса, белə чəтин анларда
она ниҹат јолуну ҝөстəрəҹəк. Бу, Аллаһын инсана вердији чох бөјүк
бир вə’дəдир. Аллаһ ону тəшвиг едир ки, елə бир јолу сечсин ки, онун
нəтиҹəси проблемлəрдəн, сыхынтылардан гуртулмаг олсун.

Мүсəлман Иран халгынын мүбаризə вə ислами һəрəкаты дөврүндə
һəрдəн вəзијјəт чох чəтин олурду. Һеч кəс чəтин вəзијјəтдəн чыхыш
јолу тапа билмирди. Амма бу ингилаб тəгваја əсасландығына ҝөрə,
ҹəмијјəтдə илаһи тəгваны бəргəрар етмəк, бəндəлик руһуну дирчəлтмəк
нијјəтилə олдуғу үчүн Аллаһ даимəн халга инајəт едирди; һəр фүрсəтдə
ниҹат јолуну онлара илһам едирди ки, нəтиҹəдə халг чыхылмаз
вəзијјəтдəн чыхыш јолу тапырды. Белə инајəтлəрин бир нүмунəси дə
бəһмəн ајынын 21-дə баш вермишди:

Шаһəншаһ режими һəмин вахтларда өлкəдə фөвгəладə вəзијјəт е’лан
етмишди. Ҹамаатын евлəриндəн чөлə чыхмасы гəти гадаған иди.
Бунунла шаһ режими өз чиркин нијјəтлəрини раһат иҹра етмəји
планлашдырмышды. Амма Иман Хомејни узагҝөрəнликлə, тəбии ки,
илаһи илһамын көмəклији илə халга ҝөстəриш верди ки, һөкумəтин
фəрманына əһəмијјəт вермəјиб хијабанлара чыхсынлар. Заһирдə елə дə

бөјүк ҝөрүнмəјəн бу ҝөстəришин нəтиҹəсиндə дүшмəнин планлары
пуча чыхды вə ингилабын гəлəбəси гачылмаз олду.

Һəмчинин, Аллаһ-тəала тəгва əһлинин рузисини ҝүман етмəдији
јердəн јетирир. Бизим һамымыз рузи əлдə етмəк үчүн
чалышыб-вурушуруг. Рузи ардынҹа ҝетмəјин өзү дə бир тəклифдир.
Һəр кəс өзлүјүндə ҝөтүр-гој едир ки, ҝөрəсəн нə иш ҝөрсə, һансы јолла
ҝетсə даһа чох фајда əлдə едə билəр вə нəтиҹəдə бол рузијə чатар?
Нəһајəт, һəр кəс өз һесабы илə бу һəјатын ахарында бир јолу тутуб
ҝедəр: Ја ҝедиб əкинчи олар, ја сəнəткар, ја да таҹир вə илахыр... Өз
һесаб-китабы илə əлдə едəҹəји ҝəлири тəгриби дə олса
мүəјјəнлəшдирəр. Амма Аллаһ-тəала тəгва əһлинə зəманəт верир ки,
мүһасибəсиз, филансыз онларын рузисини јетирəҹəкдир. О ҹүмлəдəн,
Аллаһ хатиринə, дини вəзифə борҹу олараг елм өјрəнəн кəслəрə Аллаһ
вə’дə верир ки, онларын рузисини ҝүман етмəјəҹəклəри јердəн јетирəр.
Бу барəдə рəвајəтлəримиздə дə чохлу мисаллар вар. Бу бахымдан бизим
һамымыз аз-чох өз һəјатымызда бу ҹүр шејлəри тəҹрүбə етмишик вə
буна бəнзəр һадисəлəр чох ҝөрүб-ешитмишик. Амма бунунла белə, бир
нəфəр ҝөрəндə ки, рузиси лазым олдуғу гəдəр чатмыр, бахыб
ҝөрмəлидир сəһви һарададыр, неҹə дејəрлəр, рузиси һарада илишиб
галыб. Буна ҝөрə дə Аллаһын вə’дəсинə ујғун олараг тəгва əһлинин
рузиси, ади мүһасибəдəн хариҹ олуб, ағлына белə ҝəтирмəдији бир
јолла јетишир.

Әҝəр Аллаһ-тəала бизи тəгвалы олмаға дə’вəт едирсə, бу анҹаг бизим
дүнја вə ахирəтдə мүсбəт нəтиҹə əлдə етмəјимиз үчүндүр. Тəгва бизим
јүксəк мə’нəви камала чатмағымыза сəбəб олур вə үстəлик бу
дүнјадакы һəјатымызы да сағ-саламат баша вурмағымыза көмəк едир.
Јохса ки, бизим тəгвамызын Аллаһа нə хејри вар, биз тəгвалы олдуг, ја
олмадыг, бундан Аллаһа нə чатыр: “Онларын нə əти, нə дə ганы,
əлбəттə, Аллаһа чатмаз. Аллаһа чатаҹаг олан јалныз сизин
тəгваныздыр...”

Бизи Аллаһа бағлајан шеј анҹаг тəгвадыр. Тəгва бизим мə’нəви
јүксəлишимизə вə камала чатмағымыза сəбəб олур. Чүнки, буну Аллаһ
белə истəјир. Аллаһ тəгванын дүнјадакы хејир-бəрəкəтини сајмагла
бизи тəшвиг едир ки, ону əлдə етмəк үчүн чалышаг вə нəтиҹəдə ахирəт
савабына да наил олаг. Һəгигəтдə бизим тəшвигимиз үчүн тəгванын
һисс едилəҹəк вə нəгд олан дүнјəви фајдаларыны зикр едир. Бахмајараг
ки һəгигəтдə ахирəт хејри бизим дүшүндүјүмүз кими нисјə дејил,
олдугҹа јахын бир вахтда бəлли олаҹагдыр, амма биз буну дəрк
етмирик.

Тәгванын дәрәҹәләринә бир бахыш
Бүтүн мə’нəви камилликлəрин мүəјјəн дəрəҹəлəрə малик олдуғуну

нəзəрə алсаг, мə’нəви камилликлəрин əн јүксəји олан тəгванын да
дəрəҹəлəрə ајрылдығыны билмəлијик. Бир бахышла əхлаг алимлəри
тəгваны үч дəрəҹəјə ајырмышлар:

1–Салеһ əмəл вə дүзҝүн əгидəјə саһиб олмагла нəфсин ҹəһəннəм
əзабындан вə орада əбəди галмасындан мүһафизəси: чүнки тəгва
нəфсин горунмасы вə Аллаһа гаршы чыхмагдан өзүнү ҝөзлəмəк
мə’насындадыр. Јə’ни, тəгва тəкҹə ҝүнаһдан горунуб чəкинмəк
мə’насында дејил. Бу ҹəһəтинə ҝөрə дə тəгва һəм əгидəјə шамил олур,
һəм дə гејри əгидəјə: əгидəдə тəгвалы олмаг, јə’ни инсан өз əгидəсинин
əсаслары үзəриндə дүшүнмəлидир, чалышмалыдыр ки, өз əгидəсиндəн
гыраға чыхмасын. Өз дүзҝүн əгидəсинə мүвафиг олараг рəфтарына,
данышығына, һəтта əфкарына истигамəт вермəлидир. Инсан
доғрудан-доғруја Аллаһа - əсил мə’буда - е’тигад бəслəмəлидир, диҝəр
хəјали аллаһларын батил олдуғуна јəгини олмалыдыр. Доғрудан
е’тигад  бəслəмəлидир ки, бүтүн һəр шеј һəмин һəгиги мə’будун
јаратдыгларыдыр вə јарадылан ҝəрəк өз јараданына мүт’и олсун, Ондан
үз чевирмəсин.

Инсан Аллаһ-тəала илə əлагəли тəгваја риајəт едəндəн сонра,
пејғəмбəрлəрин вə онларын ҹанишинлəринин гаршысында дашымалы
олаҹағы тəгваја да риајəт етмəлидир. Онларын бујругларыны
ҹанла-башга јеринə јетирмəлидир.

2–Тəгванын икинҹи дəрəҹəси будур ки, инсан ҝүнаһлары тəрк
етмəкдəн əлавə, ҝүнаһа охшар əмəллəрдəн, мəкруһ билинəн шејлəрдəн
дə узаг олмалыдыр.

3. Тəгванын үчүнҹү дəрəҹəси будур ки, инсан өз бəдəн үзвүлəрини
һарамдан, мəкруһдан горудуғу кими гəлбини дə Аллаһа хош ҝетмəјəн
шејлəрдəн горумалыдыр, гара фикирлəрин, чиркин нијјəтлəрин
гəлбинə јол тапмасына имкан вермəмəлидир; əксинə, чалышыб Аллаһа
хош ҝедəн ишлəр һаггында дүшүнмəлидир.

Тəбии олараг инсан нə гəдəр ибадəт етсə, амма ҝөзүнү ҝүнаһдан
чəкмəсə, ибадəтинин она бир хејри олмајаҹагдыр. Демəли
ибадəтимиздəн, əмəллəримиздəн бир хејир ҝөрмəк истəјириксə, илк
өнҹə онун һүдудларыны горујуб ҝөзлəмəлијик. Әсасы да одур ки,
Аллаһын разы олмадығы ишə гол гојмамалыјыг. Рəвајəтдə дејилир:
“Һарамдан чəкинəн кəс, һəгигəтəн дə инсанларын əн пəрһизкарыдыр.”

Тәгванын тә’сиринә бир бахыш
Бəјаны едилмəси мəслəһəт билинəн мəтлəблəрдəн бири дə тəгванын

тə’сиридир. Биз онун бə’зи тə’сирлəринə ишарə едəҹəјик:
1. Һəгигəтлəрин дəркиндə тəгванын тə’сири вə ролу: “Еј иман

ҝəтирəнлəр! Әҝəр Аллаһдан горхсаныз, О сизə һагла-наһаггы ајыр едəн
бир нур верəр...”

Һəгигəтлəрин дəркинə сəбəб олан дүшүнҹə гүввəси, инсан өз
рəфтарынын һүдудларыны ашмадығы, ипə-сапа јатан олдуғу һалда
даһа чох ишə дүшүр. Чүнки əхлаги нормаларда һəдди-һүдуду ашмаг
ағлын дүзҝүн фəалијјəтинин гаршысыны алыр. Мəсəлəјə техники ҝөзлə
бахсаг белə демəлијик ки, инсанын ипə-сапа јатмазлығы, өз
истəклəринин ағзыны ҹиловлаја билмəмəси онун һејвани ҹəһəтлəринин
башлы-башына галдығы үчүндүр. Дедијимиз бу һејвани ҹəһəтлəр
јемəјə олан һəрислик, ҹинси истəклəр вə гəзəб гүввəсидир. Инсан бу
ҹəһəтлəрдə өз һəдди-һүдудуну танымаса һејвани ҹəһəтлəрини
гүввəтлəндирмиш олур: Бүтүн ирадəсини јемəјə јөнəлтмиш адам,
сəһəрдəн ахшама кими от отлајан гојун кимидир. Ајдын мəсəлəдир ки,
бу ҹүр инсан инсанлыг ҹəһəтлəринə фикир вермəјə вахт тапа билмəз.
Инсани гүввəлəрдəн бири дə əглдир ки, белə олан сурəтдə ја зəифлəјир,
ја да тамамилə ишдəн дүшүр. Елəҹə дə диггəтини ҹинси шəһвəтə
јөнəлдəн адамын фикри, зикри анҹаг шəһвəти олар. Онун
фəалијјəтинин меһвəри сəһəрдəн ахшама кими шəһвəтини тə’мин
етмəк истəјəн донуз кими олар. Бу ҹүр адам бир сəһнəјə тамаша едəндə,
бир мəҹлисдə оланда ҝөзү-башы гајнајыр, ҝөзү анҹаг ҹинси мејлинə
хош ҝəлəн гыз ахтарыр. Мусигијə гулас асанда, чыхыш едəндə дə анҹаг
ҹинси гүввəсини тə’мин едəн шејлəрə мејл ҝөстəрир. Китаб охумаг
истəјəндə ахтарыб ҹинси мəсəлə илə əлагəдар бир шеј тапса, ону
охујар. Ајдындыр ки, белə инсандан илаһи маариф һаггында
дүшүнмəсини, һəгигəтлəри дəрк етмəсини тəвəгге етмəк олмаз. Ејни
илə дə јыртыҹы һејван хислəтиндə олан адам өз гəзəб гүввəсини
ҝүҹлəндирмəјə чалышыр. Белə адамын фикри-зикри башгаларындан
ҝүҹлү олмаға чалышмагдыр. Буна ҝөрə дə бу ҹүр адамын тəфəккүрүнүн
меһвəри һејвани мејл олан ҝүҹҝəлмə, үстəлəмə инстинктидир.

Тəгванын зəрури тəлəблəриндəн бири дə будур ки, инсан өз һејвани
гүввəлəрини контролда сахласын. Белə оларса əгл гүвəси вүҹудумуза
һаким кəсилəр.

Инди əҝəр “фүрган” дедикдə нəзəрдə əгл тутулурса, (чүнки əгл һагла
батили бир-бириндəн ајырыр) онда белə нəтиҹə чыхармаг олар ки,

һејвани гүввəлəри мəһдудлашдырмагла, əгли диҝəр гүввəлəрə һаким
етмəклə фүргана чатмыш олуруг.

Фүрган үчүн башга бир тəфсир дə вермəк олар. Белə ҝөтүрə билəрик
ки, фүрган əглдəн јүксəкдə дуран бир нурдур. Чүнки əгл аз-чох бүтүн
инсанларда вар. Белəликлə Аллаһы, илаһи хофу танымагла инсан өз
һəјатында һəдди-һүдудлара риајəт едир. Инсан, вүҹудунда баш
галдырмыш тəгванын һесабына Аллаһын фүрган нуруну она мəрһəмəт
гылмасына лајиг ҝөрүлүр. Һəмин фүрган нуру агилə гүввəсинин
(натигə гүввəси) тəсдиглəјиҹисидир.

2. Тəгванын инсана зија əта едилмəсиндəки ролу.
Илаһи тəгванын инсана ҝөстəрдији дəјəрли тə’сирлəрдəн бири дə

инсанын ајдын бахышлы олмасы вə мə’рифəт гапыларынын онун үзүнə
ачылмасыдыр.

Бир чох ајə вə рəвајəтлəрдə тəгванын бу ролуна дəлалəт едəн
дəлиллəр ҝөстəрилмишдир:

“...Аллаһдан горхун! Аллаһ еһтијаҹыныз олан шејлəри сизə
өјрəдир...”

Бу ајə она тə’кид едир ки, тəгва Аллаһ тəрəфиндəн инсана елмин əта
едилмəсиндə əвəзсиз рол ојнајыр.

Рəвајəтлəрин бириндə пејғəмбəр бујурур: “Ким гырх ҝүн Аллаһ үчүн
халис олса (халис олараг ибадəт вə əмəл етсə), Аллаһ һикмəт
чешмəлəрини онун гəлбиндəн дилинə ҹари едəр.

Һəгигəтдə тəгва, һəгг мə’рифəтинин гаршысыны алмыш пасы
инсанын гəлбиндəн тəмизлəјир вə шејтанын инсанын гəлбиндə əмəлə
ҝəтирдији һиҹабларын кəнара чəкилмəсинə сəбəб олур. Бу андан
е’тибарəн инсан һəгигəтлəри ашкар ҝөрмəјə башлајыр.

Имам Садиг (ə) бујурур: “Әҝəр шəјатин Адəм өвладларынын
гəлблəрини ҝəзиб долашмасајдылар, јəгин ки, онлар ҝөјлəрин
мəлəкутуну (гејб алəмини) сејр едирдилəр.” Тəгва, ҝүнаһдан чəкинмəк
инсан руһунун ҹилаланмасында мүһүм тə’сирə маликдир. Ејни заманда
долајысы илə бизə ешитдирир ки, нəфсин истəклəринə ујмаг, тəгваны
əлдəн чыхармаг руһун зүлмəтə гəрг олмасына, бəсирəт нурунун
сөнмəсинə сəбəб олур.

3. Тəгванын мүһүм тə’сирлəриндəн бири дə Аллаһ мəһəббəтинин
ҹəлбидир:

“Хејр (елə дејилдир). Һəр кəс өз əһдинə вəфа етсə вə пис əмəллəрдəн
чəкинсə (тəгвалы олса), шүбһəсиз ки, Аллаһ белə мүттəгилəри севəр.”

Ајдын мəсəлəдир ки, Аллаһ-тəала бир нəфəри севсə она даһа нəлəр
етмəз, һəр шеј верəр. Инсан бир нəфəри севəндə онун разылығыны
газанмаг, диггəтини ҹəлб етмəк үчүн дурмадан чалышыр; һеч бир

əскиклијə јол вермир, чалышыр ки, онун истəјинə əмəл етсин. Белə
олан сурəтдə бүтүн камалата, гүдрəтə малик олан Аллаһ əҝəр бир кəси
севсə, мə’лумдур ки, онун үчүн чох шеј едə билəр. Ола билсин ки, биз
бир нəфəри севəк вə онун үчүн нə исə јахшы бир иш ҝөрмəк арзусунда
олаг, амма бунун үчүн лазымы имканымыз олмасын. Бу үздəн һəмин
иши ҝөрмəкдə аҹиз галаҹағыг. Амма Аллаһ-тəала һəр шејə гадирдир.
Бүтүн шејлəр онун ирадəсинə табедир. Буна ҝөрə дə Өз досту үчүн
истəдији һəр шеји едə билəр.

4. Горхунун, гəмин олмамасы.
Аллаһ-тəала бујурур: “...Сизə ичəриниздəн пејғəмбəрлəр ҝəлиб

ајəлəримизи сөјлəјəн заман Аллаһдан горхараг (тəгвалы олараг) пис
ишлəрдəн чəкиниб өзлəрини ислаһ едəн кəслəрин һеч бир горхусу
јохдур вə онлар гəм-гүссə ҝөрмəзлəр!”

5. Гејби јардымлары əлдə етмəк.
Аллаһ-тəала мүттəгилəрə едилəн гејби јардымлар барəдə бујурур:

“Бəли, əҝəр сəбир едиб Аллаһдан горхсаныз, онлар (Мəккə
мүшриклəри) гəзəблə үстүнүзə ҝəлдиклəри заман Рəббиниз артыг беш
мин нишан гојулмуш мəлəклə сизə јардым едəр.”

Һəдислəрин бириндə дејилир: “Шүбһəсиз Аллаһ-тəала мө’мини онун
өз руһу илə тəсдиг едəр. Мө’мин һəр вахт бир еһсан етдисə, тəгвалы
олдуса, һəмин руһ онун тəсдиги үчүн јанында һазыр олар. Вə амма о
вахт ки, ҝүнаһ етди, һəддини ашды, онун јанындан чəкилиб ҝедəр,
гаиб олар.

6. Кəрамəт вə Аллаһа јахынлығын əлдə едилмəси. Инсанын кəрамəтə
вə Аллаһа јахынлашмаға наил олмасында тəгванын ролу һаггында
Аллаһ Гур’анда бујурур: “...Аллаһ јанында əн һөрмəтли оланыныз
Аллаһдан əн чох горханыныздыр.”

7. Проблемлəрдəн, сыхынтылардан гуртулуш.
Тəгванын проблемлəрин һəллиндə ојнадығы рол һаггында габагда

бəһс олунду вə “Тəлаг” сурəсинин 12-ҹи ајəсинə ишарə едилди. Бурада
тəгвалы бир ҹəмијјəтə аид олан башга бир ајəјə мүраҹиəт едəҹəјик. Бу,
Ә’раф сурəсинин 96-ҹи ајəсидир:

“Әҝəр о мəмлəкəтлəрин əһалиси иман ҝəтириб пис əмəллəрдəн
чəкинсəјдилəр, сөзсүз ки, онларын башларына ҝөјдəн вə јердəн бəрəкəт
јағдырардыг...”

8. Әмəллəрин гəбулу. Инсанын əмəллəринин гəбул олмасында
тəгванын тə’сири вə ролу барəдə Аллаһ-тəала бујурур: “...Аллаһ јалныз
мүттəгилəрдəн гəбул едəр!”



235

Аллаһ-тəала бу ајəдə бизим диггəтимизи тəгваја јөнəлдəрəк демəк
истəјир ки, əҝəр əмəллəринизин гəбул олмасыны истəјирсинизсə онда
тəгвалы олун. Әлбəттə, əҝəр бојнумузда олан дини тəклифлəр өз заһири
шəртлəринə ујғун јеринə јетирилсəлəр вə дүзҝүн олсалар, бунунла
тəклиф бизим үзəримиздəн ҝөтүрүлмүш олур. Мəсəлəн, əҝəр биз сүбһ
намазына сүст јанашыб ону һава ишыгланандан сонра вə ҝүн баш
галдырмаздан габаг тəлəсик гылсаг, бунунла тəклиф биздəн ҝөтүрүлүр,
артыг онун гəзасыны гылмаға еһтијаҹ ҝөрүлмүр. Амма билмəлијик ки,
тəклифин ҝөтүрүлмəси марһəлəси илə тəклифин гəбул едилмəси
мəрһəлəси, бир-бириндəн фəргли мəрһəлəлəрдир.

Гəбул мəрһəлəси үстүн мəрһəлə олуб хүсуси шəртлəрə маликдир. О
шəртлəрдəн бири дə əмəлин тəгва илə јанашы олмасыдыр. Демəли
Аллаһ јанында əмəлин дəјəр тапмасына сəбəб олан тə’сирлəрдəн бири
дə онун тəгва илə јанашы олмасыдыр.

“Еј Әбузəр! Тəгваја əмəлин өзүндəн даһа чох фикир вер. Чүнки тəгва
илə јанашы олан əмəл дəјəрлəндирилəҹəк гəдəри аз дејил. Белə олан
һалда неҹə ола билəр ки, Аллаһ тəрəфиндəн гəбул едилмиш бир əмəл
аз сајылсын? Аллаһ бујурур: “Пəрвəрдиҝар тəгвалылардан əмəли
гəбул едир.”

Ҹамаат истəр дүнјаја, истəрсə дə ахирəтə мүнасибəтдə диггəтли олмаг
бахымындан ејни сəвијјəдə дејил. Онларын арасында чохлу тəфавүтлəр
ола билəр. Белə ки, бу дүнја газанҹы илə, доланышыгла əлагəдар
бə’зилəринин һиммəти аз олур. Белəлəри бир тикə пендир-чөрəкдəн
өтəри сəһəрдəн ахшама гəдəр тəр төкүрлəр, зəһмəт чəкирлəр вə
нəһајəтдə əлдə етдиклəри газанҹа разы олурлар. Бу дəстə нəинки зөһд
јолуну тутмур, əксинə, тəвəггөлəри вə һиммəтлəри дə аз олур.

Бə’зилəринин исə газанҹла əлагəдар һиммəтлəри чох олур. Белəлəри
аза гане олмурлар, чалышырлар ки, бу дүнјада чохлу газанҹ əлдə
етсинлəр; аз вə мəһдуд шејлəр онлары гане етмир. Амма бу дəстəдəн
һиммəтлəри чох оланлар да вар: Бу дəстə дүнја малына, јемəјə, гарына
чох фикир вермəзлəр. Онлар үчүн иҹтимаи мөвге кəсб етмəк, иззəт вə
шəрəфə чатмаг даһа чох əһəмијјəт кəсб едир. Бир иши сечəндə она ҝөрə
сечмирлəр ки, онунла чохлу пул, газанҹ əлдə едə билсинлəр, она ҝөрə
сечирлəр ки, һəмин иш онларын иҹтимаи мөвге’лəринə ујғун ҝəлир,
иззəт вə шəрəф əлдə етмəлəринə сəбəб олур.

Әҝəр онлара чохлу газанҹ ҝəтирəн, амма шəрəфсиз бир иш тəклиф
етсəлəр, разы олмурлар. Белəлəринин һиммəти јүксəкдир. Онлар үчүн
шəрəфин, иззəтин дəјəри вар.

Һəмчинин, ахирəтлə бағлы мө’минлəрин һиммəтлəри фəрглидир.
Бə’зилəри о јерə гəдəр чалышыр, һиммəт ҝөстəрир ки, бирҹə ҹəһəннəмə
ҝетмəсин. Белəлəринин əсас мəгсəди ҹəһəннəм одундан гуртулмагдыр.
Онлар бу һəддə гане олурлар. Амма елəлəри дə вар ки, бу һəддə гане
олмурлар, беһиштин даһа јүксəк мəртəбəлəринə чатмаға чалышырлар.
Башга бир дəстə елə бир ирадəјə, һикмəтə саһиб олмушлар ки,
ҹəһəннəмə вə ҹəннəтə һеч фикир дə вермирлəр. Бу адамларын марағы
Аллаһ јанында əзиз олмаг, Она јахынлашмагдыр. Бəли, Аллаһы
таныјанлар, Аллаһ јанында иззəтли олмағын гијмəтини билəнлəр, əҝəр
беһишт не’мəтлəри олмасајды да, Аллаһ јанында ҝөрдүклəри кəрамəтə
ҝөрə јенə дə олдугҹа шад вə разы олардылар вə бу мəгамла ифтихар
едəрдилəр. Онлар үчүн өнəмли олан Аллаһын онлара дəјəр
вермəсидир. Бу дəстə беһишт не’мəтлəринə е’тина етмəзлəр. Аллаһ
Гур’анда бујурур: “Аллаһ јанында əн һөрмəтли оланыныз Аллаһдан əн
чох горханыныздыр.” Аллаһ-тəала  демир əн тəгвалы оланыныза
беһишт  вə беһишт не’мəтлəри верəҹəјəм вə ја ону ҹəһəннəм одундан
горујаҹағам, дејир əн тəгвалы оланыныз бунунла илаһи кəрамəтə
чатмыш, Аллаһ јолунда дəјəр тапмышдыр. Бунунла мə’лум олур ки,
илаһи кəрамəтə чатмаг вə Аллаһ јолунда əзиз олмаг беһиштин əбəди
сарајларындан, не’мəтлəриндəн бəһрəлəнмəкдəн даһа үстүндүр. Инди,
мə’рифəтин бу һəддинə чатмыш бир кəси тəгва əлдə етмəси үчүн неҹə
тəшвиг етмəлидирлəр?

Она демəлидирлəр ки, тəгваны артыр, дүнја һəјатын ə’ла олаҹаг? О
ки бүтүн бунлара арха чевирмиш, али мəртəбəјə чатмышдыр. Бəлкə она
десинлəр тəгваны артыр ҹəннəт сарајларына, һурилəрə саһиб олаҹагсан
вə ҹəһəннəм одундан бир дəфəлик гуртулаҹагсан? Тəбии ки, бунлардан
һеч бири ону тəгвасыны артырмаға тəһрик етмəјəҹəкдир, чүнки о белə
шејлəрə ҝөз јуммушдур. О камалын елə бир мəрһəлəсинə чатмышдыр
ки, Аллаһла ҝөрүш шөвгүндə, илаһи кəрамəти вə мəһəббəти өзүнə ҹəлб
етмəкдəн башга һеч бир шеј һаггында дүшүнмүр. Бу ҹүр инсанын
марағыны артыраҹаг јеҝанə шеј она мəһбубун ризваныны вə ҝөрүшүнү
вə’д етмəкдир.

Диггəт едилмəлидир ки, Гур’ани-кəрим тəрбијə үчүн ејни үсуллары
сечмир. Һəр сəвијјə үчүн хүсуси үсулу сечир. Бу ҹəһəтдəн
Гур’ани-кəрим мүхтəлиф тəрбијəви үсуллара маликдир. Бу үсуллар
анҹаг Аллаһ өвлијаларында мəһдудланмыр, чүнки Гур’ан бүтүн
инсанлары камала, һидајəтə дə’вəт едəн бир китабдыр. Буна ҝөрə дə
һəтта һиммəтлəри аз олуб камал јолуна гəдəм гојанлар үчүн дə бир
шејлəр нəзəрдə тутмушдур ки, бинəсиб галмасынлар. Онлара да мадди
не’мəтлəр, беһишт вə ҹəһəннəмдəн ниҹат вə’ди вермишдир. Амма

илаһи кəрамəтə вə ризвана чатмаг, Аллаһ јанында əзиз олмаг али
мə’рифəт дəрəҹəсинə чатмыш кəслəрə мəхсусдур.

Мүттәгиләрин һесабдарлыг вә башга нечә хүсусијјәтләри
Бəһс едилəси мəсəлəлəрдəн бири дə мүтəгилəрин хүсусијјəтлəридир.

Тəгванын дəјəрини билəндəн сонра јахшы оларды мүттəгилəрин
сифəтлəрини вə əламəтлəрини дə таныјаг ки, бунунла тəгванын əлдə
едилмəси гајдаларындан аҝаһ олаг.

Бунунла бағлы пејғəмбəр (с) бујурур: “Еј Әбузəр! Бир шəхс, өзүнү
тиҹарəтдəки шəрикини мүһасибəјə чəкдији кими мүһасибə етмəзсə,
тəгвалы сајылмаз. Мүттəги бир шəхс мүһасибə апарыб билмəлидир
ки јемəји, ичмəји, ҝејмəји һансы јолла тə’мин едилир, һалалдыр, јохса
һарам?”

Пејғəмбəр (с) һесабдарлыг хүсусијјəтини мүттəгилəрин
сифəтлəриндəн бири кими ҝөстəрир вə бујурур: “Тəгвалы шəхс өз
ишлəринə е’тинасыз олмамалы, өзүнү һəр заман һесаб-китаба
чəкмəлидир. Әҝəр јемəк алырса, бахмалыдыр о јемəк һалал јолла
һазырланмышдыр, јохса һарам? Әҝəр либас алырса, бахмалыдыр пулу
һансы јолла əлдə едилиб.

Елəҹə дə ев аланда евин пулунун һансы јолла газанылдығына диггəт
јетирмəлидир. Һəмчинин ев аланда онун нијјəти бу олмалыдыр ки,
аилəсинə, өзүнə даһа јахшы шəраит јаратмагла Аллаһа даһа јахшы
бəндəлик етсин, ушагларына даһа јахшы тəрбијə верə билсин. Бəзəн
адамлар еви еһтијаҹ үзүндəн дејил, онун-бунун аҹығына, кимəсə өзүнү
ҝөстəрмəк үчүн алырлар.

Инсан пулуну хəрҹлəјəндə бахыб ҝөрмəлидир Аллаһ бу ишдəн
разыдырмы, бəлкə хəрҹлəнмəси ҝəрəкəн бундан даһа ваҹиб иш вар?

Һəр һалда һəр тəрəфли өлчү ҝөтүрүб һесаб апарсын. Елə олмасын ки,
башыны ашағы салыб һансы јолла ҝəлди пул газансын вə һарада ҝəлди
сəрф етсин. Диггəт етсин, ҝөрсүн əлинə дүшəн имканлар һалал јолла
она чатыб, јохса һарам? Әҝəр ҝөрсə һарам јолла газанылмышдыр, өз
јеринə гајтармалы, өзүнү проблемə салмамалыдыр.

Һəрдəн инсан дүнјаја елə алудə олур, өзүнү бу дүнја ишлəринə елə
əсир едир ки, артыг бу зəнҹирлəри гыра билмир. Чохлу борҹ алыр,
абыр-һəјасыны хəрҹлəмəли олур, һəтта башгаларыны да долајысы илə
дə олса өз мəсəлəсинə ҝирифтар едир.

Буна ҝөрə дə гуртулуш јолу тапа билмир, фикриндə олан анҹаг будур
ки, чохлу пул əлдə етсин; инди һансы јолла истəјир олсун, истəр һалал
олсун, истəрсə дə һарам!

Әҝəр бизи мəкруһ ишлəрдəн чəкиндирəҹəк тəгванын јүксəк
мəрһəлəсинə чатмасаг да, һеч олмаса һалалы-һарамы ҝөзлəјəк. Мəбада
əлдə етдијимиз малда бир кəсин һаггы ола. Һəр мө’мин өз һəјатында
һəдди-һүдуда риајəт етмəлидир, онлардан гыраға чыхмамалыдыр:
Таҹир олан бир шəкилдə шəри’ еһкамлара риајəт етмəлидир, идарə
ишчиси башга бир шəкилдə риајəт етмəлидир; бахыб ҝөрмəлидир,
алдығы маашын мүгабилиндə иш ҝөрүр, јохса вахтыны өлдүрүр? Иш
вахты дејиб-ҝүлмəклə мəшғулдур, јохса иш ҝөрмəклə?

Бə’зи мө’минлəр ҝөзəл ибадəт əһли олурлар, ҝөрүрсəн нафилəни дə
јеринə јетирирлəр, амма иш столунун архасына кечəндə һəр шеји
унудуб вəзифə борҹларыны лајигинҹə јеринə јетирмирлəр. Елə
билирлəр ки, иш столунун архасында əјлəшиблəрсə демəли һəр шеј өз
гајдасындадыр, онлар иш башында сајылырлар!

Дөвлəт ишчиси вə ја өзəл секторун ишчисинин иш вахты, иш
саһибинə мəхсусдур. Һəмин вахт əрзиндə ишчинин өз шəхси ишлəри
илə мəшғул олмаға һаггы јохдур. Һəтта шəхси ишинə ҝөрə телефонла
данышмасы онун ишинə мане олур, бу ишə ҝөрə ишчи мəс’улијјəт
дашыјыр. Биз бу ҹүр кичик мəсəлəлəрə диггəт јетирмирик. Һəмчинин
үмуми дөвлəт бүдҹəсиндəн истифадə едəндə дə, анҹаг ганунла нəзəрдə
тутулан јерлəрə истифадə олунмалыдыр. Буна ҝөрə дə мəс’улијјəт
дашыдығымыз иш саатында һəмин вахты башга ишлəрə сəрф етмəјə
һаггымыз јохдур. Һəтта иш сааты һесаб едилəн вахтда намаз гылмаға
һаггымыз јохдур. Бу, бир шəртлə ола билəр ки, əввəлҹəдəн иш саһиби
илə шəрт кəсəк ки, ишин арасында бизə намаз гылмаға иҹазə версин.

Бејтүлмалла əлагəдар һалала-һарама риајəт етмəк чох чəтин бир
ишдир. Хошбəхтликдəн бизим гаршымыза белə мəсəлəлəр чох аз
чыхыр. Амма биз (руһанилəр) дə башга мəсəлəлəрлə үзлəширик: Динин
тəблиғи үчүн бир јерə ҝедəндə, əввəлҹə чалышыб тəблиғин јолларыны
өјрəнмəлијик. Елə јолу тутмалыјыг ки, ҝөрдүјүмүз ишлəр
башгаларынын əгидəсинин зəифлəмəсинə сəбəб олмасын. Сə’ј
етмəлијик тəблиғ заманы башгаларыны тəһгир етмəјəк. Мəгсəд динин
тəблиғи олмалыдыр, өзүмүзү ҝөстəрмəк јох! Һəрдəн тəблиғ үчүн бир
јерə ҝедəндə, ҝөрүрсəн сəндəн габаг ора башга бир руһани ҝəлибдир вə
ҹамаат ону тə’рифлəјиб дејир: “Филанкəс машааллаһ јахшы мəҹлис
апарыр, ағзындан гызыл төкүлүр.”

Бир сөзлə, һəмин руһани ҹамаат арасында өзүнə һөрмəт газаныбдыр.
Бу анда мүмкүндүр биз дə о шəхси тə’рифлəјəк, амма сөз арасы, ишарə
илə–һəтта сəсин тонуну дəјишмəклə–ҹамаата чатдыраг ки, онун билији
мəним билијимдəн аздыр! Заһирдə буну дилимизə ҝəтирмəсəк дə,
батиндə бир јолла ҹамаата баша салмаға ҹан атырыг ки, мəн ондан

јахшыјам. Јə’ни еј ҹамаат, ҝəлəн дəфə мəҹлисинизə мəни
чағырарсыныз! Мəсəлəн, дејирик мəн нечə ил филан мүҹтəһиддəн дəрс
алмышам, филан алимлə тəлəбə јолдашы олмушам, амма онун (тəлəбə
јолдашымын) проблеми чыхды, тəһсилини јарымчыг гојмалы олду, мəн
исə ахыра гəдəр дəрси баша вурдум. Јə’ни бир јолла демəк истəјирик
ки, биз габаға ҝетдик, о дала галды!

Башгаларыны ҝөздəн салмаг вə ја өз шəхси гəрəзлəримизə јетишмəк
үчүн шејтан гылығымыза ҝириб һансы јоллара əл атмыр?! Шејтан елə
инҹəликлə, елə усталыгла бунлары ишлəјиб һазырлајыр ки, заһирдə һеч
ким өзүндə бир ејиб ҝөрмүр. Бə’зəн инсан сөһбəтинин чиркин
нијјəтини ајырд едə билмир. Һəгигəтəн шејтанын өз јарадыҹылығында
шедевр ишлəри олур.

Пејғəмбəр (с) Әбузəрə нəсиһəтинин давамында бујурур: “Еј Әбузəр!
газанҹынын һансы јолла əлдə едилмəсинə диггəт јетирмəјəн кəсин
ҹəһəннəмə һансы јолла ҝирмəсинə дə Аллаһ диггəт јетирмəз!”

Инсан газанҹына фикир вермəлидир, дүшүнмəлидир ки, пулу һансы
јолла газаныр. Олмаја ону-буну тə’рифлəмəклə, кимлəринсə габағында
əјилиб-галхмагла, јалтагланмагла бу пуллары газаныр? Бəлкə онун
үчүн һалал вə һарам газанҹын фəрги јохдур, ишинин шəр’и ҹəһəтдəн
дүзҝүн олуб олмамасынын бир о гəдəр дə əһəмијјəти јохдур? Онда
јəгин онун үчүн ҹəннəтə вə ҹəһəннəмə дүшəҹəјинин дə фəрги олмаз.
Әҝəр белə оларса Аллаһ-тəала бујурур: “Онун ҹəһəннəмə
дүшүб-дүшмəјəҹəјинə диггəт јетирмəрəм. Јə’ни ону башлы-башына
бурахарам, Өз нəзəрими онун үстүндəн ҝөтүрəрəм.

“Еј Әбузəр! Ким халг арасында һөрмəтли, иззəтли олмаг истəјирсə,
тəгавлы олсун!”

“Еј Әбузəр! Аллаһын јанында əн севимли оланыныз, Ону əн чох јад
едəниниз, əн əзизиниз исə əн тəгвалы оланыныздыр. Аллаһын
əзабындан əн узаг оланыныз о кəсдир ки, Ондан даһа чох горхсун.”

(Өндə ишарə етдијимиз кими хоф тəгванын əсасларындандыр. Хоф
олмаса тəгва јаранмыр.)

“Еј Әбузəр! Тəгвалылар о кəслəрдир ки, чəкинмəли олмајан шејдəн дə
еһтијат едиб чəкинəрлəр ки, шүбһəјə дүшмəсинлəр.”

Әрз олунду ки, тəгванын мəртəбəлəри вар. Бə’зилəри гəти шəкилдə
һарам едилмиш шејлəрдəн чəкинəрлəр, бə’зилəри исə бир аз да јухары
гəдəм гојуб, һəтта шүбһəли ҝөрүнəн шејлəрдəн дə чəкинəрлəр. Елəлəри
дə вар ки, мүбаһ ишə дə ҹидди јанашар, шүбһəјə дүшмəсинлəр дејə
ондан да чəкинəрлəр.

Сонра Пејғəмбəр (с) тəгванын али мəртəбəси вə Аллаһдан итаəт
һаггында дејир: “Еј Әбузəр! Аллаһа итаəт едəн кəс ону јад етмишдир,
һəтта намазы, оруҹу, Гур’ан охумағы аз олса белə.”

Вәрә’ вә зөһд пејғәмбәрин кәламында
Сонра вəрə’ барəсиндə бујурур: “Еј Әбузəр! Динин əсли вəрə’дир вə

вəрə’нин башы исə Аллаһа итаəт етмəкдир. “Еј Әбузəр! Нəфсини
ҝүнаһлардан чəкиндир ки, инсанларын əн абиди оласан. Динимизин əн
хејирли һиссəси вəрə’дир.”

Вəрə’ сөзүнүн əсил мə’насы нəфси һарам шејлəрдəн сахламагдыр.
Сонралар бу кəлмə мүтлəг шəкилдə чəкиндирмəк мə’насында
ишлəдилди. Вəрə’ илə тəгванын мəфһуму бир-биринə чох јахындыр,
амма вəрə’ дедикдə əксəр мəлəкə һалыны алмыш пəрһизкарлыг–гəлби
бир һалəт нəзəрдə тутулур. Тəгва һəм əмəлин əслинə, һəм лајиг əмəлин
өзүнə, һəм дə гəлби мəлəкəјə шамил олур.

Һəзрəт Әли (ə) вəрə’нин инсаны ҝүнаһдан сахламасындакы ролу
барəдə бујурур: “Исламдан бөјүк шəрəф јохдур, тəгвадан даһа дəјəрли
иззəт јохдур, вəрə’дəн даһа мөһкəм өзүнү ҝүнаһдан горујаҹаг пəнаһ
јери јохдур.”

Имам Садиг (ə) бујурур: “Аллаһдан горхун (тəгвалы олун), вəрə’ илə
дининизи горујун.”

Өзүнү һарамдан горумаг сəадəтə, али мə’нəви дəрəҹəјə чатмағын вə
өлүм  ҝирдабына дүшмəкдəн горунмағын əн бөјүк амиллəриндəндир.

Һəгигəтдə вəрə’, өзүнү ҝүнаһдан вə шүбһəли шејлəрдəн чəкиндирмəк
Аллаһа бəндəлијин əн чəтин мəрһəлəлəриндəндир. Бу үздəн Имам
Багир (ə) бујурур: “Вəрə’ əн чəтин ибадəтдир.”

Јенə дə Әли (ə) ибадəтин əслини горумагда вəрə’нин ролу барəдə
бујурур: “Вəрə’ илə јанашы олмајан ибадəтин фајдасы јохдур.”

Һəмчинин Пејғəмбəр (с) вəрə’ илə јанашы олан ибадəт һаггында
бујурур: “Еј Әбузəр! Елмин фəзилəти ибадəтин фəзилəтиндəн чохдур.
Бил ки, намаз гылмагдан əјилиб камана дөнсəниз дə, оруҹ тутмагдан
əријиб чөпə дөнсəниз дə , вəрə’ олмадан нə намазынызын, нə дə
оруҹунузун сизə хејри олмајаҹагдыр.”

Һəмчинин дејир: “Еј Әбузəр! Бу дүнјада вəрə’ вə зөһд əһли оланлар
Аллаһын һəгг өвлијаларыдырлар.”

“Зөһд” вə “зəһадə” лүғəтдə рəғбəтсизлик, мејилсизлик мə’насыны
верир. Бу рəғбəтсизлик дүнјаја рəғбəтин мүгабилиндəдир, јə’ни инан
дүнјаја мејл ҝөстəрмəјиб анҹаг садə һəјата гане олсун. Гејд едəк ки,
исламда бəјəнилəн зөһд будур ки, инсан өз үзəринə дүшəн
мəс’улијјəтлəри даһа јахшы јеринə јетирмəк јолунда садə јашамаға

үстүнлүк вериб һəјатын заһири бəр-бəзəјинə е’тинасыз олсун.
Ајдындыр ки, дүнјаја мүнасибəтдə бу ҹүр тəрзи-тəфəккүрə саһиб
олмаг, дүнјаны вə она аид олан шејлəри алчаг һесаб етмəк, дүнја вə
ахирəтин тəзад тəшкил етдијини дүшүнмəк вə һəмчинин иҹтимаи
мəс’улијјəтлəрдəн кəнара чəкилмəк дејил, əксинə фəрди вə иҹтимаи
мəс’улијјəтлəрин даһа јахшы јеринə јетирилмəси, ифрат мејиллəрин
гаршысыны алмаг үчүндүр. Бунунла инсан ифрата вардығы сурəтдə
сону пис нəтиҹəлəр верəн дүнја вурғунлуғуну, һəјатын заһиринə ифрат
бағлылығыны контрол едир, өзүнү дүнјанын алдадыҹы истəклəринə
əсир олмагдан горујур.

Буна əсасəн дə исламда зөһдүн пуллу олмагла, вəзифəдə олмагла һеч
бир зиддијјəти јохдур. Һəгигəтдə заһид о кəсдир ки, дүнја һəјатыны
Аллаһдан чох истəмир, илаһи һəдəфлəри дүнја һəдəфлəринə гурбан
вермир. Әсил заһид əсас ахирəти ҝөтүрүб дүнјаны онун бир
мүгəддимəси, васитəси үнваны илə гəбул едир.

Јухарыда дејилəнлəри нəзəрдə тутараг мəсиһијјəтдə вə буддизмдə
сөзү ҝедəн рəһбанијјəтлə зөһдүн арасындакы фəрг ајдынлашмыш олур.
Чүнки рəһбанијјəт тəрки-дүнјалыг мə’насындадыр; мəс’улијјəтлəрдəн,
ҹəмијјəтдəн гачмаг демəкдир. Бу тəфəккүр ислам руһу илə узлашмыр.
Ислам бахымындан дүнјада олан һəр бир шеј–мал, өвлад, вəзифə вə
гејрилəри–тəкамүл васитəси вə Аллаһын не’мəтидир. Онлардан дүзҝүн
истифадə едиб таразлығы ҝөзлəмəклə инсан тəкҹə бу дүнјасыны јох,
ахирəтини дə абадлашдыра билəр. Дүзҝүн истифадə белəдир ки, инсан
дүнјаны əсас ҝөтүрмəсин, јə’ни анҹаг вар олан дүнјадыр дејиб онда
батыб галмасын. Дүнјаны вə не’мəтлəрини камала, əбəди сəадəтə
чатмаг үчүн бир васитə билсин. Неҹə ки, бујурмушлар: “Дүнја
ахирəтин əкин јеридир.”

Һəмчинин Аллаһ-тəала бујурур: “Аллаһын сəнə вердијиндəн өзүнə
ахирəт газан (малыны Аллаһ јолунда сəрф ет). Дүнјадакы нəсибини дə
унутма...”

Ислам бахымындан бу дүнјада варлыг либасыны ҝејинмиш һəр бир
шеј јахшыдыр. Аллаһ пис һеч нə јаратмамышдыр. Демəли нə дүнја вə
онда вар оланлар писдир, нə дə инсанын тəбии мејлиндəн доған дүнјаја
һəвəс ҝөстəрмəк.

Пејғəмбəр (с) бујурур: “Дүнјада заһидлик етмəк о демəк дејил ки,
Аллаһын бујурдуғу һалалы өзүнə һарам едəсəн, ја малыны тəлəф
едəсəн. Зөһд о демəкдир ки, əлиндə олана Аллаһын əлиндə оландан
даһа чох е’тимад етмəјəсəн. (ҝүвəнмəјəсəн.)

Һəмчинин Әли бујурур: Еј ҹамаат, зөһд арзулары гысалтмаг, не’мəт
јетишəн заман шүкүр етмəк вə һарамдан чəкинмəкдир.”

Јухарыда дејилəнлəрдəн əлавə Гур’ани-мəҹид раһиблији мəзəммəт
едир, ону раһиблəрин сəһв дүшүнҹəлəри əсасында мəсиһијјəтдə иҹад
етдиклəри бид’əт билир. Гур’ан “Биз Исаны ҝөндəрдик, она Инҹил
вердик, онун ардыҹылларынын гəлбиндə шəфгəт вə мəрһəмəт
ојатдыг...” дејəндəн сонра–бујурур: “...Онлар өзлəриндəн раһиблик
(тəрки-дүнјалыг) иҹад етдилəр. Биз ону (раһиблији) онлара ваҹиб
бујурмамышдыг. Онлар буну Аллаһ ризасыны газанмаг үчүн етдилəр,
лакин она лајигинҹə əмəл етмəдилəр...”

Бир ҝүн Осман бин Мəз’унун арвады шикајəт үчүн пејғəмбəрин (с)
јанына ҝəлиб деди: “Еј Аллаһын рəсулу! Осман бин Мəз’ун ҝүндүзлəри
оруҹ тутур, ҝеҹəлəри ибадəтлə баша вурур. (Јə’ни арвад-ушағыны
унудуб.) Пејғəмбəр (с) бу сөзлəри ешидиб нараһат һалда Османын
сорағына ҝетди, ҝөрдү Осман намаз гылыр. Осман пејғəмбəри (с)
ҝөрəндə намазыны сахлады. Пејғəмбəр (с) она деди: “Еј Осман, Аллаһ
мəни чəтин бир динлə тəрки-дүнјалыг үчүн ҝөндəрмəјиб, əксинə асан
вə мөтəдил олан бир динлə ҝөндəриб. Мəн оруҹ тутурам, намаз
гылырам вə арвадымла тəмасда олурам...”

Мүдəррис Гумми һаггында нəгл едирлəр ки, бир ҝүн Гумшə
вилајəтинин танынмыш торпаг саһиблəриндəн бири Мүдəррисин
јанына ҝəлиб ихтијарында олан торпаг саһəсиндəн бир парчасыны она
бағышламаг истəдијини билдирир. Мүдəррис сон дəрəҹə касыб
олмасына, сыхынтыда јашамасына бахмајараг һəмин шəхсə дејир:
“Мəҝəр сəнин нəслиндə касыб, мөһтаҹ адам јохдурму? Торпаг саһиби
дејир: “Нијə ки, вар. Амма мəн бу торпағы сизə бағышламаг истəјирəм.
Мүдəррис дејир: “Јахшы оларды ки, о торпағы өз гоһум-əграбандан
олан касыблара бағышлајасан.”

Һəмчинин нəгл едирлəр: “Мүдəррис јајы, гышы əјниндə олан бир
дəст либасла кечирирди вə дејирди: Әлин, ајағын дəриси, елəҹə дə
бəдəнин башга јерлəри үзүн дəрисиндəн лəтиф дејил ки. Бəдəни неҹə
өјрəтсəк, о ҹүр дə ҝедəҹəк!

О, јун ҹораб, јун шалвар, көјнəк ҝејинмəзди, дејəрди: “Бунлара пул
лазымдыр, пул нөкəрчилик тəлəб едир, Мүдəррис исə нөкəр олмаг
истəмир.” (Шəһадəтə јетəндə бүтүн вары-јоху, ҹəмиси 24 түмəн иди.)

Мүдəррис атасындан нəгл едиб дејирди ки, атам бизə деди:
Ҝеҹə-ҝүндүз бир вə’дə јемəк јемəјə өјрəнин, ҝејиминизи тəмиз сахлајын
ки, јени палтар алмаг зəһмəтиндəн азад оласыныз.” О, əҹдадымызы
мисал чəкиб дејəрди: “Сəбри, һелми əҹдадымыз пејғəмбəрдəн (с)
өјрəнин, гəнаəти, шəһадəти ҹəддимиз Әлидəн (ə), ҝүҹ вə ситəм
гаршысында əјилмəзлији шəһид бабамыз Имам Һүсејндəн (ə) өјрəнин.”

ОТУЗ АЛТЫНҸЫ ДӘРС

Пејғәмбәрин нәзәриндә һелм, мүдара вә тәвәккүл

–Һелмин уҹа мәгамы
–Һелм - Аллаһ өвлијаларынын зинәти.
–Мүдара вә онун јалтаглыг вә тәслимчиликлә фәрги.
–Мүшрикләрин гаршысында пејғәмбәрин сәртлији
–Тәвәккүл вә мадди, мә’нәви амилләрдән истифадә.
–Тәгванын тәвәккүл илә әлагәси.

Пејғәмбәрин нәзәриндә һелм, мүдара вә тәвәккүл

Өнҹəки дəрсдə арашдырылан бөлмəнин меһвəри тəгва вə вəрə’ иди.
Бу бөлүмдə дə пејғəмбəр (с) вəрə’ни јад етмəкдəн əлавə һелм вə
тəвəккүл мəгамына да тохунур: “Еј Әбузəр! Гијамəт ҝүнү үч шеји
олмајан кəс зијан ҝөрəҹəкдир. Әбузəр деди: “Атам-анам сəнə гурбан, о
үч шеј нəдир?

Пејғəмбəр (с) ҹавабында деди: “1. Ону ҝүнаһдан чəкиндирəҹəк вəрə’.
2. Сəфеһлəрин наданлығы гаршысында һелм. 3. Халгла мүдара едəҹəк
ҝөзəл əхлаг.”

Инсанда олмадығы сурəтдə гијамəт ҝүнү ону зəрəрə салаҹаг илк
хүсусијјəт вəрə’дир. Әввəлки дəрсдə дедик ки, вəрə’ адəтəн мəлəкə
һалыны алмыш тəгваја аид едилир. Нəфсин ҝүнаһдан чəкинмəсинə
вəрə’ демирлəр. Пејғəмбəрин (с) бу бөлүмдəки тə’бири һəмин тəфсири
тəсдиглəјир вə ајдын шəкилдə ҝөстəрир ки, вəрə’ инсанын ҝүнаһа əл
узатмасына мане олан нəфсани мəлəкəјə дејилир. Демəли вəрə’нин
хасијјəти инсаны ҝүнаһдан сахламагдыр. Тəбии олараг бу хүсусијјəти
дашымајан кəс ҝүнаһа алудə олаҹаг вə нəтиҹəдə зијан ҝөрəҹəкдир.

Һелмин уҹа мәгамы
Инсанда олдуғу һалда Гијамəт ҝүнү ону зијандан горујаҹаг икинҹи

хүсусијјəт һелмдир. Лүғəтдə дејилир һелм, гəзəб гүввəсинин
галхмасынын гаршысыны алмаг үчүн нəфсин контрол едилмəсидир.
Шүбһəсиз һелм бəјəнилəн вə дəјəрли сифəтлəрдəн олуб əглин
дəстəсиндəн һесаб олунур. Һелмин мүгабилиндə дуран гəзəб исə
ҹəһлин гошунундан сајылыр. Халг арасында да мəшһур бир сөз вар,
дејəрлəр инсан əсəби һалда нə һөкм версин, нə тəнбиһ етсин, нə дə бир
иш үчүн аддым атсын, чүнки сонрасы пешиманчылыг олаҹагдыр.
Һəмин садаланан үч јердə инсанын əсəби һалда һəрəкəтə кечмəси
мəнфи сонлугла нəтиҹəлəнир. Чүнки о анда əглин контролундан
чыхырлар. Һəмин анда инсанын ағлы дүзҝүн ишлəмир. Һəдислəрин
бириндə дејилир ки, Гəнбəр бир нəфəр надан тəрəфиндəн тəһгир
олунур. Гəнбəр бу тəһгирдəн нараһат олуб истəјир онун ҹавабыны
версин. Һəзрəт Әли (ə) дејир: “Гəнбəр! Јаваш (тəлəсмə). Сəнə јаман
дејəни бошла ҝетсин ки, бунунла һəм Рəһман олан Аллаһы севиндириб,
Шејтаны исə гəзəблəндирмиш оларсан, һəм дə дүшмəнини өз лајигли
ҹəзасына чатдырарсан. (Чүнки она гаршы е’тинасызлыгдан бөјүк ҹəза
јохдур.) Анд олсун тохуму јаран вə инсаны јарадан Аллаһа ки, мө’мин
үчүн һелм гəдəр Аллаһыны разы салаҹаг икинҹи бир шеј јохдур.
Гəзəби удмаг гəдəр Шејтаны гəзəблəндирəҹəк икинҹи башга бир əмəл
јохдур. Сүкут гəдəр ахмағы ҹəзаландыраҹаг икинҹи бир тəнбиһ
јохдур.”

Башга бир јердə Имам Әли (ə) бујурур: “Һеч бир шəрəф билик гəдəр
олмаз, һеч бир дəјəр һелм гəдəр уҹалмаз.”

Һелм сифəтинин уҹалығыны вə ҹəмијјəтдə дүзҝүн əлагəлəрин
горунмасындакы дəјəрли ролуну нəзəрə алараг ҹəмијјəтин һəр бир
фəрдинин бу сифəтə јијəлəнмəси зəруридир. Хүсуси илə дə ҹəмијјəтдə
тəрбијəви рол ифадə едəн үлəмалар бу сифəтə јијəлəнмəлидирлəр. Јол
ҝөстəрəн, тəрбијə верəн бир алим ҹаһиллəрин лəјагəтсиз һəрəкəтлəри
гаршысында онлар кими рəфтар етсə онун ислаһедиҹи програмлары
тə’сирсиз олаҹагдыр. Буна ҝөрə дə алимин елми илə јанашы һелми дə
олмалыдыр. Белəликлə инсан дин һəгигəтлəринин бəјанында вə
тəблиғиндə һөвсəлəли олмалыдыр. Һелмсиз елмин вə тəрбијəнин
мүсбəт нəтиҹə вермəјəҹəјинə ишарə едəрəк Пејғəмбəр (с) бујурур: “Анд
олсун о Аллаһа ки ҹаным Онун əлиндəдир, һелм вə елм гəдəр
бир-биринə пејвəнд олан (ҹəм олуб бир араја ҝəлəн) икинҹи бир шеј
јохдур.”

Бəли, һелм елмдəн сонра əн јүксəк нəфсани камаллар сырасында
дурур. Дејилдији кими һелмсиз елмин хејри јохдур. Буна ҝөрə дə бə’зи
јерлəрдə елми тəрифлəјəндə һелми дə онунла јанашы зикр едирлəр.
һəгигəтдə һелм вə елм бир-бирини тамамлајан ики дəјəрли үнсүр кими
јад едилир. Бу сəбəбдəн пејғəмбəр бујурур: “Илаһи мəни елмин
васитəсилə гəни ет, мəнə һелмлə зијнəт вур.”

Ајдындыр ки, һелмин өзүнү зијнəти етмиш кəс кин вə əдавəт
атəшинин шө’лəлəндији бир вахтда əн мүнасиб вə рəһмани үсулу
сечмəклə əдавəт одуну аловланмаға гојмур, өз ихтијарыны нəфсин
əлинə вермир. Һелмли инсан өзүнүн гəзəб аловуну јатыртмагдан əлавə
башгаларыны да бу ишə вадар едир. Тарихə нəзəр саланда ҝөрүрүк ки,
мүшриклəрин Пејғəмбəрə (с) вə сəһабəлəринə олмазын əзијјəтлəр
вермəсинə бахмајараг, Пејғəмбəр (с) Мəккəнин фəтһи заманы олдугҹа
һелмли давраныр, əфв вə мəрһəмəт јолуну тутур. Һəмин вахты
дүшмəнлəр елə ҝүман едирлəр ки, Пејғəмбəр (с) гылынҹы əлинə алыб
ган сели ахыдаҹаг. Һəтта ислам гошунунун бə’зи өндəрлəри интигам
фикриндə идилəр, Әбу Сүфјана дејирдилəр ки, бу ҝүн чəтин бир дөјүш
вə интигам ҝүнүдүр. Амма Пејғəмбəр (с) онларын интигам һајгыран
шүарларыны мəһəббəт сүзүлəн бир шүарла əвəзлəди: “Бу ҝүн рəһмəт
ҝүнүдүр. Бу ҝүн Аллаһ Гүрејши иззəтли етди.”

Инсанын јашадығы һəјатда башгалары илə рабитəдə олмасы
гачылмаздыр. Аллаһ ону елə јаратмышдыр ки, иҹтимаи һəјата гатылмаг
мəҹбуријјəтиндəдир. Әҝəр ҹəмијјəтдəн узаг ҝəзиб тəк јашамаг истəсə,
бу алəмин əксəр бəрəкəтлəриндəн мəһрум олаҹагдыр. Ҹəмијјəтдəн
гыраг ҝəзəн адам өз тəкамүлүндə проблемлəрлə үзлəшир вə ола билсин
һəјатыны сона гəдəр давам етдирə билмəсин. Демəли инсан өз
тəрəггиси, һəјатынын давамы үчүн ҹəмијјəтə гатылмаг зорундадыр.
Башга бир тəрəфдəн инсанлар руһијə, əхлаг вə мə’рифəт бахымындан
бир-бириндəн фəрглəнирлəр. Бу үздəн инсан истəр-истəмəз ахмаг вə
надан адамларла да үзлəшмəли олур. Һəрдəн елə адамларла
гаршылашырсан ки, ағына, бозуна бахмадан ағызларына ҝəлəни
данышыб гаршы тəрəфи тəһгир едирлəр.

Мə’рифəт вə камал бахымындан бүтүн инсанлар камалын сон
һəддинə чатмамышлар. Бə’зи инсанларын онлары əдəбли давранмаға
вадар едəҹəк јетəрли ағыллары јохдур. Бу үздəн инсанын
гаршылашдығы шəхс вə ја иш јолдашы чох вахт мə’рифəт вə камалын
нагислији үзүндəн, бə’зəн дə һəјатда растлашдығы чəтинликлəрə, ону
сыхан проблемлəрə ҝөрə өлчүлмəмиш һəрəкəтлəрə јол верир.

Тəбии олараг, əҝəр инсан бу ҹүр инсанларын рəфтарлары
гаршысында охшар мөвгедəн чыхыш едиб ујғун ҹавабы вермəк истəсə

– тез əсəблəшсə, дава-далаш јолуну тутса – ихтилаф бир аз да
дəринлəшəҹəкдир. Адəтəн белə һалларда инсанын вахты һəдəр ҝедир,
раһатлығы, кејфи позулур. Бундан сонра əсəблəри корланыр, бејниндə
тахылыб галмыш бу əдавəт, ону өз һəјат арманларына чатмаға гојмур.
Әҝəр инсан ҹəмијјəтдəн лајигинҹə фајдаланмаг истəјирсə, онун
бəлаларындан аманда галмағы арзулајырса, онда ҝəрəк өзүндə һелм вə
дөзүмлүлүк руһијјəси јаратсын.

Инсан ону ҝүнаһдан сахлајан вəрə’јə малик олмагдан əлавə, өз
иҹтимаи һəјатындан бəһрəлəнə билмəси үчүн һелмли олмалыдыр ки,
зијан ҝөрмəсин. Чүнки инсан ҹəмијјəтдəн узаглашдығы заман онун
мəнафејиндəн мəһрум олур. Әҝəр инсан иҹтимаи мəнафедəн өз ахирəт
дүнјасы үчүн фајдаланмаг истəјирсə, давакар, əгли кəм адамларла
гаршылашдығында саламат галмағы дүшүнүрсə, ҝəрəк һелмли олсун.
Һелмли олмағы үчүн дə ҝəрəк мəшг етсин. Тəһгирамиз, ағыр сөзлəри
ешитмəмəзлијə вурсун. Рəвајəтдə дејилдији кими “наданларын ҹəһлини
ондан узаглашдыран һелмə саһиб олсун.”

Бизим тəсəввүрүмүзүн əксинə олараг ҹəһл тəкҹə елмин јохлуғу
мə’насында олмајыб, һəм дə ағылсызлыг анламыны дашыјыр. Неҹə ки,
сəфеһлик, ахмаглыг ағлын мүгабилиндə дурур, елəҹə дə ҹəһл һəмин
мөвгедə гəрар тутур. Демəли, ҹəһл ҹаһиланə, ағылсызлыгла едилмиш
рəфтар мə’насындадыр. Гур’ани-Кəримин əксəр ајəлəриндə ҹəһл
кəлмəси бу мə’нада ишлəнмишдир; мəсəлəн, Аллаһ-тəала Һəзрəт
Јусифин (ə) дилиндəн дејир: “...Әҝəр бу гадынларын һијлəсини
мəндəн дəф етмəсəн, мəн онлара мејл едəр вə ҹаһиллəрдəн оларам.”

Һəзрəт Јусифин (ə) демəк истəдији будур ки, əҝəр гадынларын
һијлəсини мəндəн дəф етмəсəн налајиг, сəфеһ бир иш ҝөрə билəрəм. Бу
типли ајəлəрдə ҹəһли елмсизлик мə’насына јүклəмəк сəһвдир. Чүнки
əксəр јердəрдə елмин олмамасы үзр сајылыр. Амма өнҹəки ајəдə бир
нөв мəзəммəт вə үзрүн олмамасы мəгамында ҝəлмишдир. Буна бəнзəр
башга бир јердə,–Јусифин гардашларыны мəзəммəт
едəркəн–Аллаһ-тəала бујурур: “Јусиф онлардан: “Сиз ҹаһил
олдуғунуз заман Јусифə вə гардашына нəлəр етдиклəринизи
билирсинизми?– дејə сорушду.”

Ајдын мəсəлəдир ки, Јусифин гардашлары өз əмəллəриндəн хəбəрсиз
дејилдирлəр. Онлар Јусифи таныјырдылар вə буну да билирдилəр ки,
тутдуглары иш лəјагəтсиз бир ишдир. Бунунла белə ҹаһил идилəр;
ишлəри ҹаһиланə, јə’ни ағлын хилафына иди.

Һəмчинин Муса (ə) өз халгына дејəндə ки, Аллаһ сизə бир инəк
кəсмəнизи əмр едир, Мусаја (ə) дедилəр: “Бизи əлə салмысан?” Муса
ҹавабларында бујурду: “Аллаһ Өзү мəни ҹаһил олмагдан сахласын.”

Бу ајəдə дə ҹəһл сəфеһлик мə’насында верилмишдир. Һəзрəт Муса (ə)
елмсизлијə ҝөрə Аллаһа пəнаһ апармырды. “Үсули-кафи” китабында
хүсуси олараг бир бөлүм “елм”ə ајрылмыш, башга бир бөлүмдə исə
“əгл вə ҹəһл”ə јер верилмишдир. Чүнки сонунҹуда ҹəһл əглин
мүгабилиндə ҝəлир, она ҝөрə дə һəмин бөлүм “ҹəһл вə елм” јох, мəһз
“ҹəһл вə əгл” дејə адландырылмышдыр. Ишарə етдијимиз кими, əксəр
һалларда наданлыға вə ағылсыз рəфтара ҹəһл дејирлəр. Бу мə’нада ҹəһл
елмин јох, əглин гаршысында дајаныр.

Һелм Аллаһ өвлијаларынын зинәти
Пејғəмбəр (с) өз өјүдлəриндə инсанын надан адамларла үзлəшдијини,

онларын ҹаһиланə рəфтарларына туш ҝəлдијини сөјлəјир вə ешитдирир
ки, белə анларда онун ҝөрəҹəји əн јахшы иш һелмли олмағыдыр. Белə
етдикдə инсан һəм ҹəмијјəтин мəнафејиндəн бəһрəлəнир, һəм дə өзүнү
наданларын шəрриндəн горумуш олур. Һəдислəрин бириндə Пејғəмбəр
(с) бујурур: “Аллаһ һəјалы, һелмли, иффəтли шəхси севир.”

Гур’ани-Кəрим надан дүшмəнлəрлə мүбаризəни белə бəјан едир:
“Јахшылыгла пислик ејни ола билмəз! Еј мө’мин кəс! Сəн пислији
јахшылыгла дəф ет! Гəзəбə сəбирлə, ҹəһалəтə ағылла, хəсислијə
ҹомəрдликлə, ҹəзаја бағышламагла ҹаваб вер! Белə олдугда аранызда
дүшмəнчилик олан шəхси, санки јахын бир дост ҝөрəрсəн! Бу хислəт
јалныз дүнјада мəшəггəтлəрə сəбр едəнлəрə верилир вə јалныз бөјүк
гисмəт (саваб, фəзилəт) саһиблəринə əта олунур! Әҝəр Шејтандан сəнə
бир вəсвəсə ҝəлсə, фəсад тохунса, Аллаһа сығын. Шүбһəсиз ки, Аллаһ
һəр шеји ешидəндир, билəндир!

Наданлар вə дикбаш инсанлар гаршысында Гур’анын тəгдим етдији
бу метод əн зəриф, ејни заманда  əн долғун тəрбијə үсулудур. Чүнки
пислик едəн һəр кəс мүгабилə ганунунун һөкмүнə ҝөрə өз рəфтарынын
охшар вариантыны ҝөзлəјир, јə’ни гаршы тəрəфин дə она ејни тəрздə
ҹаваб верəҹəјини фикирлəшир. Дејир, инди о да мəнə пислик едəҹəк.
Амма ҝөзлəдијинин əксинə олараг сағлам рəфтар ҝөрəндə, бир анлыға
чашыр вə гəлбиндə бир туфан баш галдырыр. Виҹданын тəзјиги
алтында гəфлəтдəн ајылыр, өзүндə һəгарəт һисс едиб əввəлки хəстə
рəфтарыны дүзəлтмəјə чалышыр. Мəһз бу ҹəһəтинə ҝөрə иди ки,
Пејғəмбəрин (с) əтрафына хејли адам топлашырды. Аллаһын
бујурдуғуна əсасəн онларын Пејғəмбəрин (с) башына ҹəм олмаларынын
əсас сəбəблəриндəн бири, Пејғəмбəрин (с) өз рəфтарында онларла
һелмли, рəһмəт сифəти илə давранмасы иди: “Ја Рəсулум! Аллаһын
мəрһəмəти сəбəбинə сəн онларла јумшаг рəфтар етдин. Әҝəр габа, сəрт

үрəкли олсајдын, əлбəттə, онлар сəнин əтрафындан дағылыб
ҝедəрдилəр...”

Һəмчинин, Гур’ан Аллаһын салеһ бəндəлəринин мəнтигли рəфтары
барəдə бујурур: “Рəһманын əсл бəндəлəри о кəслəрдир ки онлар јер
үзүндə тəмкинлə тəвазөкарлыгла ҝəзəр, ҹаһиллəр онлара сөз
атдыглары заман онлары инҹитмəмəк үчүн салам дејəрлəр. Онларла
хош үзлə давранарлар.

Дејирлəр һəкимлəрдəн (философ) биринин досту евинə гонаг ҝəлир.
Һəким гонағын габағына јемəк ҝəтириб гојур. Арвады ҝəлиб јемəји
гонағын габағындан ҝөтүрүр вə һəкимə дə бир-ики јаман сөз дејиб
чыхыб ҝедир. Һəкимин досту бу һадисəдəн нараһат олуб еви тəрк едир.
Һəким онун ардынҹа чөлə чыхыр, ону јолда сахлајыб дејир:
јадындадыр, бир ҝүн мəн сизə гонаг ҝəлмишдим. Наһар вахты, јемəк
једијимиз вахт һараданса бир гуш ҝəлиб сүфрəнин үстүнə гонду вə
јемəклəри дағытды. Амма бизим һеч биримиз бу ишə ҝөрə нараһат
олмадыг. Инди дə сəн мəним бəдхасијјəтли арвадымы һəмин гушун
јериндə фикирлəш!

Һəкимин бу сөзүндəн сонра гонағын һирси сојујур вə дејир: Һəким
дүз дејир. Һелм вə дөзүмлүлүк һəр дəрдин дəрманыдыр.

Имам Һəсəнин башына ҝəлəн əһвалатда дејилир: Бир ҝүн Шамдан
бир нəфəр Мəдинəјə, Имам Һəсəнин (ə) галдығы јерə ҝəлир. Шамда
Мүавијə узун заман əһли-бејтин əлејһинə тəблиғат апардығы үчүн
шамлыларын əксəријјəти фитнəјə ујуб əһли-бејтə əдавəт бəслəјирдилəр.
Һəмин шамлы шəхсин дə гəлбиндə əһли-бејтə гаршы кин-күдурəт вар
иди. Күчəдə ҝедəркəн Имам Һəсəнə (ə) раст ҝəлир вə башлајыр Һəзрəтə
(ə) тəһгирамиз сөзлəр демəјə. Һəзрəт Һəсəн (ə) тəмкинлə сүкут едиб,
шамлы сөјүшүнү сахлајандан сонра дејир: “Белə ҝөрүрəм ки, сəн бу
шəһəрдə гəрибсəн. Мəним һаггымда ешитдиклəрин бөһтандан башга
бир шеј дејил. Әҝəр евин јохса, мəним мəнзилим сəнин евиндир, ҝəлиб
гала билəрсəн. Әҝəр борҹун варса, мəн сəнин борҹуну өдəјəрəм, əҝəр
аҹсанса, сəнə јемəк верəрик.

Һəзрəтин бу рəфтары о шəхс үчүн ҝөзлəнилмəз олур. Тез бир заманда
гəлбиндə ингилаб баш галдырыр. Һəзрəтə нифрəти мəһəббəтлə əвəз
олур, дејир: “Еј Аллаһ Рəсулунун өвлады! Әҝəр бу ҝөрүшүмүздəн габаг
мəндəн сорушсајдылар ки, јер үзүнүн əн пис адамы кимдир, сəни вə
атан Әлини (ə) ҝөстəрəрдим, амма инди јер үзүндə сиздəн јахшы бир
адам танымырам.

Бəли, Аллаһа бəндəлик мəрһəлəсинин əн јүксəк һəддинə чатмыш
камил бир инсан үчүн бундан башга рəфтар да ҝөзлəмəк олмаз. Әҝəр,

инсанлығын əн јүксəк зирвəсиндə гəрар тутмуш бу шəхслəр ҹаһиллəрлə
белə рəфтар етмəсəјдилəр, Аллаһын јер үзүндəки хилафəтинə лајиг
ҝөрүлмəздилəр.

Хаҹə Нəсирəддин Туси һаггында дејирлəр ки, бир шəхс Хаҹəнин
јанына ҝəлиб она бир мəктуб верир. Хаҹə мəктубу ачыб ҝөрүр ки,
тəһгирамиз сөзлəр јазылыб. Мəктуб мүəллифи сөјүш долу сөзлəрлə
Хаҹəни “кəлб бин кəлб” (ит оғлу ит) дејə адландырмышды. Хаҹə онун
ағыр вə тəһгирамиз мəктубуна мəнтигли вə шəфгəтли ҹаваб вериб
дејир: Мəни ит адландырмысанса, бу дүзҝүн дејил. Чүнки ит
дөрдајаглы һејванлар сырасында јер тутур, һав-һав едир, дəриси галын
вə сых түклəрлə өртүлмүшдүр, дырнаглары узундур. Бу
хүсусијјəтлəрин һеч бири мəндə јохдур. Мəним гамəтим дүздүр,
бəдəним сых түклə өртүлмəмишдир, дырнагларым гыса вə енлидир,
данышыр вə ҝүлүрəм. Мəндə олан хүсусијјəтлəр итдə јохдур вə мəктуб
мүəллифинин иддиасы илə дүз ҝəлмир.

Әли (ə) һелмин иҹтимаи бəһрəлəри һаггында бујурур: “Һелмли
шəхсин һелмдəн газанаҹағы илк бəһрəси бу олур ки, ҹаһиллəрлə
гаршылашдығында, халг онун көмəјинə ҝəлир.”

Мүдара, онун јалтаглыг вә тәслимчиликлә фәрги
Инсаны гијамəт ҝүнүнүн зијанындан сахлајаҹаг үчүнҹү хүсусијјəт,

онун ҹамаатла јумушаг тəрздə давраныб мүдара етмəсидир. “Мудара”
мə’на бахымындан “рифг” кəлмəсинə јахындыр. Чүнки мүдара
рəфтарда мүлајим олмаг, ҹамаатла јола ҝетмəк, онларын хошаҝəлмəз
рəфтарлары гаршысында дөзүмлүлүк мə’насындадыр. Дини
гајнагларда мүдаранын дүнјəви вə ахирəви фајдаларыны ачыглајан
рəвајəтлəр чохдур. О ҹүмлəдəн Пејғəмбəрин (с) бујурдуғу бу рəвајəт ки,
дејир: “Мүдара иманын јарысыдыр.”

Һəмчинин дејир: “Үч шеј вар ки, əҝəр бир кəсдə олмаса, о адамын
əмəли тамам олмаз: 

1. Ону ҝүнаһдан сахлајаҹаг вəрə’. 
2. Халгла мүдараја сəбəб олаҹаг əхлаг. 
3. Наданларын ҹəһалəтини дəф едəҹəк һелм.
Башга бир јердə халгла мүдара илə доланмағы ваҹиб əмəллəрин

сырасында ҝөстəрир: “Биз пејғəмбəрлəр ваҹиб əмəллəри јеринə
јетирмəјə əмр олундуғумуз кими, елəҹə дə халгла мүдара илə рəфтар
етмəјə əмр олунмушуг.

Инсан һəмишə мүхтəлиф нијјəтли шəхслəрлə үзлəшмəли олур. Бу
шəхслəр арасында нијјəтлəри гəрəзли адамлар да олур. Она ҝөрə дə
онларын өзлəринə хас рəфтарлары олур. Һəрдəн һəсəд вə ја һəр һансы

башга рəзил сифəт онлары башгалары илə рəфтарларында кобуд
олмаға вадар едир. Сөзүмүз будур ки, белə инсанларла үзлəшдикдə
һансы јолу тутмалыјыг? Әҝəр мəнимлə дүшмəнчилик едəн вə ја
һаггымда əскиклијə јол верəн, əдəбсизлик едəн бир кəсин мүгабилиндə
онун өзү кими рəфтар етсəм, иш гаршыдурмаја, дава-далаша апарыб
чыхараҹагдыр. Бу һəмин мəрһəлəдир ки, инсан наданларла үзлəшəндə
бу проблем гаршыја чыхыр. Белə вəзијјəтдə инсан гаршы тəрəфин
налајиг һəрəкəтини такрарламамалыдыр, əксинə мүдара јолуну
тутмалыдыр. Бунун үчүн гаршы тəрəфин ејиблəринə ҝөз јуммағы,
ҝүнаһкарын ҝүнаһындан кечмəји мəшг етмəклə белə инсанларла
мүдара етмəлидир. Тез өзүндəн чыхыб гаршы тəрəфин рəфтарына
охшар реаксија вермəк дүзҝүн дејил. Бə’зи јерлəрдə, лазым ҝəлсə өзүнү
ҝөрмəмəзлијə вурмалыдыр. Һəтта онун һаггында дүшмəнчилик едəнə,
пислијин əвəзиндə јахшылыг етмəклə ҹаваб вермəлидир. Инсан өз
һəјатында бу əхлага јијəлəнə билсə, башгаларынын əзаб-əзијјəти
гаршысында мүдара илə доланса бојнунда олан илаһи јүкү
мəнзилбашына чатдыра билəҹəкдир. Амма, əҝəр онунла дүшмəнчилик
едəн кəсин гаршысында о да дүшмəнчилик етмəк истəсə, сөјүшə
сөјүшлə, јумруға јумругла ҹаваб вермəк истəсə, бунунла һəм вахтыны
тəлəф едəҹəк, һəм дə кефини корлајаҹагдыр. Гəлбиндə көк салан
кин-күдурəтлəр һəјатынын ширинлијини аҹы зəһримара
дөндəрəҹəкдир. Буна ҝөрə дə белə һалларла гаршылашдыгда əн јахшы
јол, онларла мүдара илə давранмагдыр. Чүнки мүдара, мүлајим рəфтар
агиллəрин үсулу, дүзҝүнлүјүн ачарыдыр: “Сəнə мүдара илə рəфтар
етмəји тапшырырам. Чүнки о, дүзҝүнлүјүн ачары вə агиллəрин
јолудур.”

Бир мəсəлəјə дə ишарə етмəк пис олмазды: һəрдəн “мүдара”
“мүдаһинə”илə сəһв салыныр. Мүдаһинə һагг мүхалифлəри вə јолуну
азмышларла сазиш мə’насындадыр. Јə’ни инсан һагг динин,
һəгигəтлəрин тəблиғиндə сүстлүк едир, башгаларынын јолуну
аздығыны ҝөрəндə сакит дуруб е’тираз етмир. Әли (ə) бујурур: “Өз
ҹаныма анд олсун Һагла мүхалифəтə галхмыш, азғын јола гəдəм
гојмуш кəслə мүһарибəдə ҝүзəштə ҝетмəз вə сүстлүк етмəрəм.”

Башга бир јердə өз заманынын сүст үнсүрлəринə һаггы
сөјлəмəдиклəринə ҝөрə шикајəт дили илə хитаб едəрəк дејир: “Аллаһ
ҝүнаһыныздан кечсин, хəбəриниз олсун, елə бир заманда
јашајырсыныз ки, һаггы дејəн кəслəр азалмыш, доғруну сөјлəмəкдə
диллəр күтлəшмиш вə Һаггы ахтаранлар тə’нəлəрə мə’руз галмышдыр.
Ҹамаат итаəтсизлик ҝөстəрмəјə һазыр олмуш, бу јөндə бир-бири илə
сазиш бағламышлар.”

Ҝөрдүјүнүз кими, һəзрəт (ə) Һагга мүхалиф олан шəхслəрлə сазишдə
олмағы мəзəммəт едир, мүдаһинəни алчаг бир хислəт кими ҝөстəрир.
Һəзрəтə (ə) ҝөрə мүдаһинə ҹəмијјəти мəһвə сүрүклəјəн, онун иззəт вə
дајагларынын чөкмəсинə апарыб чыхаран əсас амиллəрдəндир. Буна
ҝөрə дə мүдаһинəни, Аллаһын динини, иҹтимаи мəнафени нəзəрə алыб
өз шəхси мəнафејиндəн кечмəклə дүшмəн гаршысында мүдара
ҝөстəрмəк мə’насында баша дүшмəмəлијик. Мүдара гуруҹу, мүдаһинə
исə əксинə, дағыдыҹы хислəтə маликдир.

Ҹəмијјəтдə, əтрафында баш верəн һадисəлəрə  биҝанə мүнасибəт
бəслəјəн инсанлар да олур. Бу инсанлар халгын проблемлəринə,
дини-мəдəни саһəдə өзлəринин вə ја башгаларынын гаршылашдығы
проблемлəрə мүнасибəтдə е’тинасыз ҝөрүнүрлəр. Белə инсанларын
əксəријјəти характер бахымындан донуг, сүст, тəнбəл вə худпəсəнд
олурлар. Әҝəр онлардан мүбаризəјə, ҹиһада гатылмаг тəлəб олунса, бир
бəһанə илə өзлəрини кəнара чəкиб ҹанларыны гуртармаға чалышарлар.
Тəбии олараг бу ҹүр инсанлар өз əмəллəрини јозмаға сөз дə тапырлар.
Чүнки һеч ким өзүнə пис демəз. Әксинə өз ишлəринə ағыллы нəзəрə
чарпан, заһири хош олан дон да бичирлəр. Адəтəн онларын 
бəһанəлəри белə олур: Дүшмəни јола вермəк лазымдыр; нəјə лазымдыр
кəскин, кобуд сөзлəр? Сəрт рəфтар һəмишə нəтиҹəсиз галыр.

Һəрдəн белə бир ше’ри дə мисал чəкирлəр:

Ики дүнја сәадәти ики сөздә ҹәм олуб
Достларына садиг ол, дүшмәнләри јола вер.

Бə’зəн һəдислəрə дə əл атыр, сəадəтə чатмағын əсас амилини
башгалары илə јумушаг давранмагда ҝөрүрлəр. Әҝəр ҹəмијјəти бу
руһијјə илə тəрбијə етмəк истəсəк, билин ки, һеч вахт мүбаризə баш
тутмајаҹаг, һеч бир һəрəката рəваҹ верилмəјəҹəк, ҹиһад јолу
бағланаҹагдыр. Дедијимиз кими Һаггын гаршысында ҝөстəрилəн бу
сүстлүк, јумушаглыг мүдаһинəдир. Мəс’улијјəтдəн јаха гуртармаг үчүн
егоист инсанлар бу ҹүр сөзлəри əлдə шүар едир, иҹтимаи гынаға туш
ҝəлмəмəк үчүн, лазым ҝəлəндə бəһанəлəринə шəр’и дон да
ҝејиндирирлəр. Бу јол олдугҹа бəјəнилмəз олуб сонда аҹы нəтиҹəлəр
верир. Гур’ан ачыг шəкилдə бу үсулу мəзəммəт едир.

Мүшрикләр гаршысында Пејғәмбәрин (с) сәртлији
Исламын илк иллəриндə мүшриклəр дəфəлəрлə Пејғəмбəри (с)

компромисə дə’вəт едир, онун јумушаг мөвге тутдуғу тəгдирдə
өзлəринин дə јумушаг давранаҹагларыны билдирдилəр. Һəгигəтдə

онлар Пејғəмбəрə (с) мүəјјəн имтијазлар тəклиф етмəклə, гаршылыглы
олараг ондан бə’зи имтијазлар əлдə етмəји умурдулар. Пејғəмбəрдəн (с)
диҝəр дүнја һөкмдарлары кими өз һəдəфиндəн əн чəкмəсини тəлəб
едир, мүхалифлəри илə сазишə ҝетмəсини истəјирдилəр.

Аллаһ мүшриклəрин истəји барəдə белə бујурур: “(Мүшриклəр)
истəрдилəр ки, сəн онлара јумшаглыг ҝөстəрəсəн, онлар да сəнə
јумшаглыг ҝөстəрсинлəр!”

Ајдын мəсəлəдир ки, дүшмəн гаршысында јумшаглыг ҝөстəрмəк,
Аллаһ еһкамынын иҹрасында сүстлүјə јол вермəк мүдара јох,
мүдаһинəдир. Бу ҹəһəтинə ҝөрə дə Аллаһ шиддəтлə Пејғəмбəри (с) о
ишдəн чəкиндирир вə пејғəмбəрдəн тəлəб едир ки, Аллаһ еһкамларыны
шиддəтлə иҹра етсин: “О һалда онларын арасында Аллаһын назил
етдији китабла һөкм ет. Онларын нəфслəринин истəдијинə ујма.
Аллаһын сəнə назил етдијини (һөкмлəрин) бир гисминдəн сəни
товлајыб јајындыра билəҹəклəриндəн еһтијат едиб өзүнү онлардан
ҝөзлə. Әҝəр онлар (бу һөкмлəрдəн) үз дөндəрсəлəр, бил ки, Аллаһ
онлары бə’зи ҝүнаһларына ҝөрə мүсибəтə дүчар етмəк истəјир...”

Һəр нөв сазиш вə јумшаглыг мүдара демəк дејилдир. Мүдара сəһиһ
əгли гəрəзин (истəк) олдуғу јердəдир. Инсан һəмин əгли истəклəринə
наил олмаг үчүн башгаларынын онун үчүн јаратдығы проблемлəрə ҝөз
јумур вə бə’зи шејлəрдəн кечир. Бу о демəк дејил ки, инсан һəр кəсин,
һəр рəфтарын гаршысында мүдара ады илə јумшаг давраныб сазишə
ҝетсин вə лазыми сəрт мөвге нүмајиш етдирмəсин. Мүдара вə
мүдаһинəни бир-биринə гарышдырмамалыјыг. Билмəлијик ки, ислами
һəдəфлəр, ислами мəсəлəлəр гаршысында ҝүзəштə ҝетмəк олмаз.
Фикри əсасларда əскиклијə јол верилмəмəлидир. Инсан илаһи
вəзифəни үзəринə ҝөтүрдүјү заман там гəтијјəтлə ону јеринə
јетирмəлидир. Бу ишдə һəр нөв сəһлəнкарлыға, бошлуға јер вермəк
олмаз.

Инсанын һəр заман үзүјумшаг кими ҝөрүнмəси јахшы һал дејил.
Инсан ҹаныны фəда етмəли олса белə илаһи һəдəфлəрин һəјата
кечмəсиндə ахыра гəдəр дајанмалы, мүгавимəт ҝөстəрмəлидир.
Дүшмəнлəрин трибунасындан сəслəнəн сөзлəрə нəзəр салсаг, диггəти
чəкəн мəсəлəлəрдəн бири дə онларын бизə фундаменталист үнваны илə
мүраҹиəт етмəлəридир. Әлбəттə, онларын бизи бу адла адландырмагда
əсас мəгсəдлəри миллəтимизи зəифлəтмəк вə ону рəһимсиз, кобуд кими
гəлəмə вермəкдир. Амма һəмин ада диггəтлə јанашдыгда, бу адын
олдугҹа јериндə дејилмиш вə мүнасиб бир лəгəб олдуғуну ҝөрүрүк. Бу
ады биз гəбул едирик. Бəли, биз фундаменталистик вə һəр заман да
динимизин əсасларыны горујаҹағыг. Бизим е’тигадымыза ҝөрə көклү

һəдəфлəрдə, арманларда ҝүзəштə ҝетмəк олмаз. Бəли, һəрдəн гыса
мүддəтли, тактики ҝүзəштлəр едилə билəр. Елə дə һəјати, көклү
олмајан мəсəлəлəрдə ҝүзəштə ҝетмəк мүмкүндүр, амма əгидəнин
əсаслары үзəриндə мүамилə етмəк олмаз.

Мəккə чəтин ҝүнлəрини јашадығы заманларда Пејғəмбəр (с)
Гүрејшин ағыр тəзјиглəри илə үзлəшмəли олур. Истəр пејғəмбəр өзү,
истəрсə дə силаһдашлары мүшриклəр тəрəфиндəн мə’нəви вə физики
ишкəнҹəлəрə мə’руз галырдылар. Иш о јерə чатыр ки, исламын
тəблиғи, рисалəтин чатдырылмасы јолунда ҹидди манеəлəр јараныр.
Ара-сыра Пејғəмбəрин (с) ардыҹыллары өз һəдəфлəри јолунда
ҹанларыны гурбан вермəли олурлар. Табии олараг, ишҝəнҹəлəр
алтында əзилəн мəзлум мүсəлманларын əн бөјүк истəји бу
əзаб-əзијјəтлəрдəн гуртулмаг вə онлара Гүрејшин мүгабилиндə көмəк
едəҹəк кəслəрин һимајəсини ҹəлб етмəк иди. Тарихјазарлар дејирлəр,
һəмин һəссас ҝүнлəрдə Таиф əһли Пејғəмбəрə (с) өз көмəјини тəклиф
едир. Онлар мүшриклəрлə мүһарибəдə мүсəлманларла бирҝə
олаҹагларыны вə өз ҹанлары, маллары илə онлары мүдафиə
едəҹəклəрини билдирирлəр. Анҹаг бир шəрт кəсирлəр: Биз намаз
гылмаға борҹлу дејилик. Чүнки онлар торпаға дүшмəји, торпаға баш
гојуб сəҹдə етмəји өзлəринə сығышдырмырдылар. Һəгигəтдə
мəдəнијјəтлəри бу əмəли гəбул етмирди. Таифлилəрин бу тəклифи
Пејғəмбəрə (с) чатдырыланда, мүсəлманлар əн ағыр ҝүнлəрини
јашајырдылар. Әҝəр Пејғəмбəр (с) диҝəр иҹтимаи һөкмдарлар кими
дүшүнсəјди, тəбии олараг бу тəклифи гəбул етмəли, фүрсəти гəнимəт
билмəлијди. Ади һалда фикирлəшəндə, Пејғəмбəр (с) тез мүгавилə
бағлајыб онларын имканларындан истифадə етмəли, сонра јаваш-јаваш
онлары намаза, ибадəтə дə’вəт едəрди. Јə’ни əгидə, мəдəнијјəтлə бағлы
ишлəри сонра да ҝөрмəк оларды. Бə’зи тəфсирчилəрин сөјлəдиклəринə
ҝөрə бу мəсəлə илə əлагəдар бу ајə назил олур: “Әҝəр биз сəнə сəбат
вермəсəјдик, јəгин ки, азаҹыг да олса, онлара ујаҹагдын!”

Аллаһ мүсəлманлара хəбəрдарлыг едир, дејир: Олмаја мүсəлманлар
мүшриклəрин истəклəринə мејл ҝөстəриб динлəриндə мүамилə етмəји
дүшүнүрлəр?

Бүтүн програмлар, мүбаризəлəр динə ҝөрəдир. Ислам она ҝөрə
чалышыр, вурушур ки, ҹамаат Аллаһа ситајиш етсин, доғру јола
јөнəлсин. Белə олан сурəтдə дүшмəнлə неҹə бир араја ҝəлəсəн?
Онларын Аллаһдан үз дөндəрмəлəрини шəрт олараг неҹə гəбул
едəсəн?! Пејғəмбəр (с) Таиф əһлинин тəклифинə белə ҹаваб верир:
“Рүкусу, сəҹдəси олмајан динин фајдасы јохдур.”

Онлар Пејғəмбəрин (с) јумшаглыг ҝөстəриб өз дини əсасларындан
дөнəҹəјини дүшүнүрдүлəр, амма нə Аллаһ белə бир иҹазəни верəрди,
нə дə Пејғəмбəр (с) белə бир мүамилəјə ҝедəрди. Она ҝөрə дə Пејғəмбəр
(с) Таиф əһлинə дејир: “Мəн намазы олмајаҹаг динə ҝөрə сизинлə
мүамилə етмирəм вə сизин һимајəнизи дə гəбул етмирəм. Билмəк
истəсəниз, хəбəриниз олсун ки, мəним диним намаза сөјкəндији үчүн
ајагда дурур. Динин вə мəним рисалəтимин əсас һəдəфи илаһи
пəрəстиши халг арасында һаким етмəкдир.

Көклү үсуллары горумаг зəрурəти бүтүн һалларда сабит олмушдур. О
ҹүмлəдəн ҹəмијјəтин рəһбəрлик ишлəриндə бу үсулу ҝөзлəмəк
зəруридир. Рəһбəр олан шəхс əсас үсуллары, һəдəфлəри горумагда
гəтијјəтли олмалы, ҝүзəштə јол вермəмəлидир. Амма көкə зəрбə
вурмајаҹаг мəсəлəлəрдə, зəрури олдуғу сурəтдə ҝүзəштə ҝедə билəр.
Чүнки ҝөкү горумаг үчүн ҝөвдə гурумасын дејə, бə’зəн ағаҹын
будагларыны будамаг лазым ҝəлир. Ҹəмијјəтин рəһбəрлəри дə һəрдəн
тəлəб олунан јердə гəтијјəтли олмалы, һəрдəн дə јумшаг
давранмалыдырлар.

Бүтүн бунлары она ҝөрə ајдынлашдырырыг ки, мүдаһинəни мүдара
илə дəјишик салмајаг, онлар арасындакы һəдди тə’јин едə билəк.
Әлбəттə, бəјəнилмиш мүдара илə мəзəммəт олунан мүдаһинə
арасындакы сəрһəдди тə’јин етмəк олдугҹа мүшкүл бир ишдир. Инсан
һарада мүдара едиб, һарада мүдара етмəјəҹəјинə һəддəн артыг диггəт
јетирмəлидир. Сазишин һарада мүдаранын ме’јары, һарада
мүдаһинəнин ме’јары олаҹағыны тə’јин етмəк елə дə асан иш дејил.
Мүдара илə мүдаһинəни бир-бириндəн ајырмағын јолларындан бири
дə будур ки, əҝəр бизим бир мəсəлəјə ҝөз јуммағымыз, јумшаглыг
ҝөстəрмəјимиз əсас вə мүһүм мəсəлəнин кəнарда галмасына сəбəб
олаҹагса, онда билмəлијик ки, бу мүдаһинəдир. Амма јүксəк һəдəфлəр
уғрунда һансыса шəхси мəнафејимиз тəһлүкə илə үзлəширсə, белə јердə
һəмин мəнафедəн кечмəјимиз мүдара сајыла билəр. Әлбəттə бə’зи
јерлəрдə охшарлыг о гəдəр јахын олур ки, мүдараны мүдаһинəдəн
ајырмаг хүсуси диггəт тəлəб едир.

“Еј Әбузəр! Инсанларын əн ҝүҹлүсү олмаг истəјирсəнсə, Аллаһа
тəвəккүл ет, əҝəр халг арасында əн əзиз адам олмаг истəјирсəнсə,
тəгвалы ол, əҝəр инсанларын əн варлысы олмаг истəјирсəнсə, əлиндə
оландан даһа чох Аллаһын јанында олана ҝүвəн.”

Бу бөлүмдə дə сөз тəгвадан дүшдү... Ҝөрүндүјү кими тəгванын
əлагəси өнҹəки мəтлəблəрлə кəсилмəмишдир. Пејғəмбəр (с) өз сөзүндə
үч нөгтəни вурғулајыр:

1. Әҝəр инсанларын əн ҝүҹлүсү олмаг истəјирсəнсə, Аллаһа тəвəккүл
ет.

2. Халг арасында һөрмəтли, иззəтли олмаг истəрсəнсə, тəгва əлдə
етмəјə чалыш.

Неҹə ки, Аллаһ Гур’анда бујурур: “...Аллаһ јанында əн һөрмəтли
оланыныз Аллаһдан əн чох горханыныздыр...”

3. Инсанлар арасында əн варлы адам олмаг истəјирсəнсə, кимсəјə
мөһтаҹ олмаг истəмирсəнсə, өзүндə оландан даһа чох Аллаһ јанында
олана е’тимад ет.

Һəр кəсин мүəјјəн мигдарда малы, пулу олур. Бə’зилəринин пулу,
малы башгаларына əл ачмајаҹаг гəдəрдир, ја да белə дејəк,
башгаларына мөһтаҹ  олмајаҹаг һəддə бир тикə чөрəјə чатыр. Нисби дə
олса бу вəзијјəтин өзү инсаны башгасына мөһтаҹ етмир. Амма биз нə
гəдəр ихтијарымызда олан мала, сəрвəтə ҝүвəнə билəрик? Инсан
пулуну итирə билəр вə ја мүмкүндүр оғру ҝəлиб инсанын
вар-дөвлəтини оғурласын, ја һəр һансы һадисə үзүндəн пулу, мүлкү
əлиндəн чыхсын. Бə’зəн лазым олан анда инсан малындан истифадə
едə билмир, һансыса сəбəб үзүндəн малы, пулу бада ҝедир. Амма
Аллаһ јанында оланлар һеч вахт завала уғрамыр. Аллаһын бүтүн əшја
вə мөвҹудат үзəриндəки əһатəсини, маликијјəтини нəзəрə алараг, инсан
Аллаһ јанында олана өз ихтијарында оландан даһа чох е’тибар
етмəлидир. Чүнки еһтијаҹымыз олдуғу вахт, ола билсин əлимиздə олан
мал-дөвлəтдəн истифадə едə билмəјəк. Һəр һансы бир һадисə үзүндəн
биз вар-дөвлəтимиздəн мəһрум ола билəрик. Әҝəр биз, бүтүн заһири вə
батини ҝүҹлəрин Аллаһын əлиндə олдуғуну дəрк етсəк, һəтта инсанын
тəдбиринин дə Аллаһын гүдрəти əһатəсиндə олдуғуна инансаг, белə
олан сурəтдə Аллаһа олан е’тимадымыз ҝүҹлəнəҹəкдир.

Тəбии ки, Аллаһын гүдрəтинə е’тимад едəн кəс дүнјанын əн ҝүҹлү
инсаныдыр. Чүнки Аллаһын ирадəси јенилмəздир, һеч бир шеј Онун
гүдрəти даирəсиндəн хариҹ дејилдир.

Тәвәккүл мәгамы
Ҝөрүндүјү кими Аллаһын рəсулу (с) Аллаһа тəвəккүл етмəји

мө’минин ҝүҹ мəнбəји һесаб едир. Тəвəккүлүн инсан һəјатындакы
əһəмијјəтли ролуну, тəвəккүл һаггында јанлыш фикирлəрин ортаја
чыхдығыны нəзəрə алараг, бу барəдə сөз ачмағы лазым билирик.

Тəвəккүл “вəкалəт” сөзүндəн ҝөтүрүлмүшдүр. Ислам
енсиклопедијасында тəвəккүл, инсанын Аллаһы өзүнə ҝүвəнҹли бир
арха гəрар вермəсинə дејилир. Јə’ни инсан Аллаһы вəкил тутараг бүтүн
ишлəрини Она тапшырыр. Рəвајəтлəрин бириндə ҝөстəрилир ки,

Пејғəмбəр (с) Ҹəбрајылдан (ə) Аллаһа тəвəккүл барəсиндə сорушду,
Ҹəбрајыл ҹавабында деди: “Тəвəккүл, инсанын, јарадылмышын инсана
бир зијан вə хејир јетирмəмəсинə, бир шеј бағышлајыб, ондан бир шеји
алмамасына олан елмидир. Һəмчинин, тəвəккүл инсанын хəлгдəн
(јардылмышдан) мə’јус олуб əлини үзмəсидир. Елə ки, бəндə буну дəрк
етди, Аллаһдан  гејриси үчүн иш ҝөрмəз, Ондан гејрисинə бел
бағламаз, Ондан өзҝəсинə əл ачмаз. Бу Аллаһа тəвəккүлүн
мə’насыдыр.”

Гур’ани-кəримдə тəвəккүл һаггында чохлу ајəлəр мөвҹуддур, о
ҹүмлəдəн бу ајə ки, бујурур: 

“...Ҝəрəк мө’минлəр (һəр ишдə) Аллаһа тəвəккүл етсинлəр!”
Бу ајəдə Аллаһ тəвəккүлү иманын ајрылмаз бир һиссəси кими тəгдим

едир.
Инсан мүсбəт нəтиҹəлəр əлдə етсин дејə дүнјəви ишлəриндə өзүнə

вəкил сечдији кими, əксəр ишлəрини онун ихтијарына вердији кими,
јахшы оларды бир Аллаһ бəндəси олараг бүтүн ишлəриндə Аллаһа
сөјкəниб, өз ишинə Ону вəкил тутарды. Бунунла о, ону сыхан,
дарыхдыран əксəр изтираблардан јаха гуртармыш оларды. Башга сөзлə
десəк, өз еһтијаҹларыны тə’мин етмəк истəјəн кəсин гаршысында үч
јол вардыр: 

1.Өз ҝүҹүнə е’тимад етмəк.
2. Башгаларына ҝүвəнмəк, онларын көмəјинə ҝөз дикмəк.
3.Аллаһа архаланыб, Ондан гејрисинин көмəјинə ҝөз јуммаг.
Бурада инсанын Аллаһа тəвəккүлү, Аллаһын рүбубијјəтини дəрк

етмəсиндəн гајнагланыр. Чүнки, инсан Аллаһы там ихтијар саһиби
олараг таныјарса, артыг башгасынын гапысына ҝетмəјə, Аллаһдан
гејрисинə əл ачмаға еһтијаҹ ҝөрмүр. Әли (ə) дуаларынын бириндə
дејир: “Илаһи! Сəн достларына башгаларындан даһа јахынсан. Сəнə
тəвəккүл едəнлəрин ишлəрини јолуна гојмаг үчүн онларын өзүндəн
даһа чох һүзура маликсəн. Онларын сирлəриндəн хəбəрдарсан,
фикирлəриндəн кечəнлəрə аҝаһсан, бахышларынын һүдудларыны
билирсəн.”

Давамында бујурур: “Достларынын гəлблəриндə ҝəздирдиклəри
сирлəри Сəнин јанында ашкардыр, Сəни ҝөрмəк һəсрəти  илə гəлблəри
гандыр. Әҝəр тəнһалыг онлары сыхса, дəһшəтə ҝəлсəлəр, Сəни јад
етмəклə тəскинлик тапар, əҝəр мүсибəтлəрə туш ҝəлсəлəр сəнə пəнаһ
ҝəтирəр, дəрҝаһына үз тутарлар. Онлар билирлəр ки, бүтүн ишлəрин
ихтијары Сəнин əлиндəдир.”

Имам Багир (ə) Аллаһа тəвəккүл етмəјин фајдасы һаггында бујурур:
“Аллаһа тəвəккүл едəн кəс мəғлуб олмаз, Она пəнаһ апаран шəхс
јенилмəз.”

Аллаһа иман вə тəвəккүл əксəр пејғəмбəрлəрин дə’вəтинин
сəрлөвһəсиндə јер алмышдыр. Бу үздəн Аллаһа иманын
нишанəлəриндəн бири Она тəвəккүл етмəкдир.

Тәвәккүл вә мадди, мә’нәви амилләрдән истифадә
Тəвəккүл хариҹи рəфтар олмајыб гəлби ишлəрдəн һесаб олунур. Буна

ҝөрə дə тəвəккүлү ишдəн-ҝүҹдəн əл чəкиб тəнһалыға гапылмаг,
сəһəрдəн ахшама кими ибадəт едəҹəјим тəгдирдə Аллаһ да мəним
рузими јетирəҹəк дејиб ишдəн бојун гачырмаг кими баша
дүшмəмəлијик. Шүбһəсиз бу фикир көкүндəн јанлышдыр. Бу јолу
тутуб ҝедəнлəр сəһв истигамəтдə һəрəкəт едирлəр. Рəвајəтлəрин
бириндə дејилир: “Пејғəмбəр бир дəстə ҹамааты бекар отуран ҝөрдү.
Онлара деди: “Сиз кимсиниз?” Дедилəр: “Биз тəвəккүл едəнлəрик.”
Һəзрəт (с) ҹавабларында бујурду: “Јох, елə дејил. Сиз башгаларына
артыг јүклəрсиниз.”

Ислам маарифиндəн јетəринҹə хəбəри олмајанлар елə билирлəр ки,
тəвəккүл мадди имканлардан имтина етмəкдир. Онларын фикринҹə,
əҝəр кимсə мадди имканлардан истифадə едирсə, демəли онун Аллаһа
тəвəккүлү јохдур. Әслиндə тəвəккүллүн јохлуғу нə мадди не’мəтлəрдəн
истифадə едəн кəслə бағлыдыр, нə дə тəвəккүлə малик олмаг бир кəсин
мадди не’мəтлəрдəн имтина етмəси илə əлагəдардыр. Елə тəнбəл
инсанлар вар ки, “вер јејим, өрт јатым, ҝөзлə ҹаным чыхмасын” дејиб,
ҝөзлəрини бир тикə чөрəјə дикəрəк јерлəриндəн тəрпəнмирлəр.
Белəлəринин иш ҝөрмəјə һаллары да олмур. Онлардан сорушанда ки,
нијə ишлəмирсəн, дејирлəр: “Биз Аллаһа тəвəккүл едирик. Рузи Онун
əлиндəдир, Аллаһ Өзү рузимизи јетирəҹəк!”

Һəгигəтдə бу сөз, онларын тəнбəлликлəрини пəрдəлəдиклəри заһири
бир өртүкдүр. Әслиндə Аллаһа бир гырам да олса тəвəккүллəри јохдур,
јалан дејирлəр. Әлбəттə, тəвəккүлү олан инсанлар да олур.

Ишарə етдијимиз кими тəвəккүл гəлби бир ишдир вə Аллаһа
сөјкəнмəк мə’насындадыр. Јə’ни инсан гəлбиндə Аллаһа сөјкəнир. Бу
бахымдан, ола билсин инсан тəвəккүлүн əн али дəрəҹəсинə чатсын вə
ејни һалда Аллаһын бујруғуна əсасланараг мадди не’мəтлəрдəн дə
истифадə етсин. Мүмкүндүр ки, бир кəс һамыдын чох ишлəсин, ишə
һəр кəсдəн даһа ҹидди јанашсын, амма бунунла белə өз ишиндəн даһа
чох Аллаһа е’тимад етсин. Үмумијјəтлə Аллаһын тəнбəл, бекар
инсандан хошу ҝəлмир. Аллаһ инсана вəзифəси олараг зəһмəт чəкмəји,

ишлə мəшғул олмағы бујурмушдур. Чүнки илаһи һикмəт бу дүнјанын
ишлəринин сəбəблəр силсилəси илə һəрəкəт етмəсини ваҹиб едир.
Аллаһы таныјан кəс билир ки, дүнја ишлəри илаһи һикмəтин тəлəбинə
мүвафиг олараг сəбəблəр васитəсилə һəјата кечир. Инсанын тəкамүлү
һəмин системин дəркинə бағлыдыр. Мəһз һəмин системин васитəсилə
инсан имтаһана чəкилир. Белə олмазса инсан тəкамүлдəн галар.
Инсанын тəкамүлү бəндəлик вəзифəлəринин јеринə јетирилмəси илə
мүəјјəнлəшир. Бəндəлијин өзү дə инсанлыг əлагəлəри илə сəҹијјəлəнир.
Нəһајəт, инсанлыг əлагəлəри дə өз нөвбəсиндə сəбəблəр системиндə
дəрҹ едилмишдир.

Белəликлə, əҝəр инсан тəнһалыға чəкилсə, анҹаг ибадəтлə мəшғул
олуб ҝүндəлик һəјатында бир ишдəн јапышмаса, демəли илаһи
һикмəтин əксинə əмəл етмишдир. Белə олан сурəтдə, онун Аллаһдан
рузи ҝөзлəмəси əбəсдир. Мөвлана демишкəн:

Ҝәр тәвәккүл едәҹәксән иш ҝөр, галх еркән
Әввәл әк, беҹәр, сонра Ҹаббара сөјкән.

Буна ҝөрə дə илаһи һикмəт инсанын өз истəклəринə чатмасы,
еһтијаҹларыны тə’мин етмəси үчүн Аллаһын хəлг етдији васитəлəрдəн
јарарланмасыны зəрури едир. Әҝəр Аллаһдан гуру хаһиш етмəклə
инсанын рузиси јетишсəјди, онда кимсə рузи далынҹа ҝетмəз вə
инсанлар имтаһан олунмазды. Дејəндə ки, һəдəфинə чатмаг үчүн
Аллаһын гəрар вердији васитəлəрдəн истифадə ет, бу, о демəк дејил ки,
сəнин рузи верəнин торпагдыр, ја ишдир вə ја диҝəр сəбəблəрдир.
Бунларын һамысы Аллаһ тəрəфиндəн верилмишдир. Рузинин өзү дə
Аллаһын əлиндəдир. Сəнин вəзифəн сəбəблəрин далынҹа ҝетмəкдир.
Бунунла илаһи һəдəфлəр дүнја системиндə һəјата кечмиш олур. 

Демəли тəвəккүл едəн ишдəн, зəһмəтдəн јајынмамалыдыр. Тəвəккүл
етмəјəнлəр тəнбəллијə гуршанырлар. Бу ики дəстəнин фəрги, онларын
гəлби бағлылыгларындадыр. Тəвəккүл едəн, Аллаһа итаəт нијјəтилə,
Аллаһа сөјкəниб үмид едəрəк иш ҝөрүр, амма əгидəсиз, тəвəккүл
етмəјəн кəс өз рузисини ишдə чалышмагда вə ја башгасынын əлиндə
ахтарыр. Мө’мин Аллаһдан башга һеч кимə үмид етмир. О бүтүн
оланлары Аллаһдан билир. Әҝəр əли бүтүн сəбəблəрдəн үзүлсə, онун
Аллаһа олан үмид чырағы зəифлəмир. Чүнки Аллаһ тəрəфиндəн
бəндəјə чатан һəр бир ишин һикмəтə əсасландығыны, онун хејринə
олдуғуну дəрк едир. Аллаһ һеч вахт Өз бəндəсини онун хејринə олан
ишдəн мəһрум етмəз.

Демəли бир тəрəфдəн дүнја механизми сəбəблəр системинин
əсасында формалашыр вə һəмин системин зəнҹирвари бағлылығында
инсан да онун бир һалгасы олараг өз истəклəринə чатмасы үчүн иш
ҝөрмəлидир. Башга бир тəрəфдəн иш ҝөрмəк, башгалары илə үнсијəтдə
олмаг инсанын имтаһана чəкилмəсинə шəраит јарадыр. Чүнки инсан
имтаһан олунмаса тəкамүлə үз тутмаз. Инсан ҹəмијјəтə гатылыб
мүхтəлиф шəраитлəрə дүшмəклə  бəркдəн-бошдан чыхыр, инсанларла
үнсијјəтдə гаршылыглы һүгуглара риајəт етмəклə өз тəкамүлүнə зəминə
јарадыр.

Дејирлəр бир ҝүн һəзрəти Муса (ə) хəстəлəнир. Бəни-Исраилин
бөјүклəри она баш чəкмəјə ҝедирлəр вə дејирлəр: “Әҝəр филан оту
дəмлəјиб сујуну ичсəн сағалаҹагсан. Һəзрəти Муса (ə) дејир:
“Мүалиҹəјə еһтијаҹ ҝөрмүрəм, Аллаһ Өзү мəнə шəфа верəҹəкдир!”
Һəзрəти Муса (ə) бир мүддəт бу һалла јашајыр, амма өзүндə јахшылыға
доғру бир ирəлилəјиш һисс етмир. Ахыры Аллаһ она вəһј ҝөндəрир ки,
иззəт вə ҹəлалыма анд олсун, сəнə дејилəн отла өзүнү мүалиҹə етмəјəнə
гəдəр, сəнə шəфа верəн дејилəм.

Һəзрəти Муса (ə) һəмин отдан истифадə едəндəн сонра сағалыр, амма
Бəни-Исраилə дедији сөзə ҝөрə горхуја дүшүр. Јенə дə Аллаһдан она
хитаб ҝəлир: “Еј Муса, сəн өз јанлыш тəвəккүлүнлə бизим
һикмəтимизи батил етмəк истəјирдин? Отларын көкүндə шəфабəхш
тə’сирлəри, мин бир дəрдə дəрман олан фајдалы хүсусијјəтлəри гојан
кимдир?

Һəмчинин һəдислəрин бириндə дејилир ки, заһидлəрдəн бири
шəһəрдəн чыхыб дағларын гојнунда өзүнə мəскəн салыр вə дејир: “Мəн
һеч кимə ағыз ачмајаҹағам, Аллаһ мəним рузими јетирмəјинҹə
кимсəнин гапсыны дөјмəјəҹəјəм!” Бу минвалла једди ҝүн ҝəлиб кечир,
амма заһидə јемəк-ичмəк ҝəлиб чыхмыр. Өлүмҹүл һала дүшмүш заһид
инилдəјиб əрз едир: “Пəрвəрдиҝара! Ја мəним рузими јетир, ја да тез
ҹанымы ал ки, бундан артыг əзијјəтə дүшмəјим!” Аллаһдан хитаб олур:
“Иззəт вə ҹəлалыма анд олсун, ҹамаата гајнајыб-гарышмајана гəдəр
сəнə рузи верəн дејилəм.” Заһид дағдан ениб шəһəрə дахил олур.
Ҹамаатын арасына дахил оланда, онун зəифлəмиш вүҹудуну ҝөрəнлəр,
она су, јемəк верирлəр. Бу заман Аллаһ заһидə хитаб едир: “Еј Заһид,
сəн өз  зөһдүнлə Мəним һикмəтими батил етмəк истəјирдин, мəҝəр
билмирсəн ки, бəндəмин рузисини она бəндəлəримин əли илə јетирмəк
Мəним үчүн сəбəблəрсиз (силсилə сəбəблəр бағлантысы олмадан)
јетирмəкдəн даһа əзиздир!”

Рузи тəкҹə маддијата аид олмур. Мə’нəви газанҹлар, о ҹүмлəдəн елм
дə рузидир. Бу бахымдан ола билсин кимсə тəнбəллик үзүндəн елм

өјрəнмəјин архасынҹа ҝетмəсин. Бə’зəн дə дејирлəр, мəн Аллаһа
тəвəккүл едəҹəм, О Өзү елми мəнə мəрһəмəт едəҹəк. Бу фикирлəринə
гүввəт олараг мə’сумлардан дејилмиш бу рəвајəти дə бəһанə
ҝəтирирлəр: “Елм,  охујуб-өјрəнмəклə һасил олмур. Елм илə бир нурдур
ки, Аллаһ ону истəдији кимсəнин гəлбинə јерлəшдирир.”

Бəли, елм Аллаһдан ҝəлир вə Ону истəдији кəсə верир, амма бизим
өһдəмизə дүшəн вəзифə дəрс охумағымыздыр. Бир һəддə гəдəр зəһмəт
чəкмəк, ҹидди шəкилдə ишдəн јапышмаг бизим борҹумуздур. Биз
бүтүн мүмкүн фүрсəтлəрдəн истифадə етмəлијик. Кимсə јанлыш
анламамалыдыр ки, зəһмəтсиз, тəр төкмəдəн алим ола билəр. Зəһмəтə
гатлашмадан дүнја не’мəтлəринə чатмаг олмаз.

Инсанын əлдə етмəк истəдији бүтүн не’мəтлəр Аллаһын
ихтијарындадыр. Сəбəблəр топлусунүн өзү əсас тəјинедиҹи амил дејил,
онлар не’мəтлəрин əлдə едилмəси үчүн Аллаһын гəрар вердији
васитəлəрдир. Чүнки Аллаһ һəмин васитəлəр вə вəсаитлəр јолу илə
рузимизин əлдə едилмəсини истəјир. Әлбəттə, ола билсин бир иш
ҝөрмəдəн вə ја васитə вə вəсаит олмадығы үчүн Аллаһ Өз лүтфү илə
бизə тəсəввүр етмəдијимиз не’мəтлəри версин. Бунун əксинə олараг,
мүмкүндүр узун зəһмəтдəн сонра, кифајəт гəдəр сəбəблəрə əл
атдығымыза бахмајараг сонда өз истəјимизə чатмајаг. Бу ону ҝөстəрир
ки, сəбəблəр вар дејə архајын олмаг олмаз. Инсан анҹаг Аллаһа е’тимад
етмəлидир. Јə’ни Аллаһа үмид бағлајараг сəбəблəрдəн јапышмалыдыр.
Дејилəнлəри нəзəрə алсаг, һəдисин бу бөлүмүндə Пејғəмбəр (с) əсас
буну вурғуламаг истəјир: Әҝəр дүнјанын əн ҝүҹлү инсаны олмаг
истəјирсəнсə, онда Аллаһа тəвəккүл ет вə Онунла гəлби бағлылығы
мөһкəмлəт. Дүшмəнлə мүбаризə мејданында инсанын голларына
гүввəт верəн Аллаһдыр. Дүшмəн гүввəлəрини мө’мин инсанын
гаршысында гуру јарпаг кими совруб јерə төкəн Одур.

Бəли, һəмин е’тимадын нəтиҹəси иди ки, мүттəгилəрин мөвласы Әли
(ə)– Аллаһа бəндəлик мəгамында, ибадəт заманы əсим-əсим əсəн о
камил инсан– Аллаһын горхусундан биһуш олуб торпаға дүшүрдү.
Амма дүшмəнлə үз-үзə дајандығы заман ҹанында горху дејилəн шеј
олмазды, дүшмəн онун һејбəтиндəн чəјирткə кими пəрəн-пəрəн
оларды. Чүнки о, ҝүҹүнү Аллаһдан алырды. Елə бир кəсə архаланырды
ки, зəифлик вə сүстлүк Она јол тапмаз, бүтүн ишлəр Онун ирадəси илə
һəјата кечəрди. Ҹəмəл мүһарибəсиндə бајрағы оғлу Мəһəммəд
Һəнəфијјəјə верəндə она дејир: “Дағлар јериндəн тəрпəнсə дə сəн
јериндəн тəрпəнмə. Дишлəрини бир-биринə мөһкəм сых, башыны
Аллаһа тапшыр, ајагларыны мых кими јерə пəрчимлə, ҝөзүнү

дүшмəнин ахыр сыраларына дик. Бил ки, гəлəбə Сүбһан
Аллаһдандыр.”

Аллаһа тəвəккүл етмəјəн инсанын гəлби даим изтираб ичиндə олар.
Онун нə раһатлығы олар, нə дə хош ҝүзəраны. Чүнки, она арха олаҹаг
һəгиги достдан гафил олуб јаланчы вə сүст сөјкəнəҹəклəрə е’тимад
едир. Буна ҝөрə дə ҝүҹлү олмағымыз үчүн Аллаһа тəвəккүл етмəлијик.

Тәгванын тәвәккүл илә әлагәси
Һəдисин давамында Һəзрəт (с) бујурур: “Еј Әбузəр! Әҝəр бүтүн

инсанлар бирҹə бу ајəјə əмəл етсəјдилəр, онлара кифајəт едəрди: “..Ким
Аллаһдан горхса (тəгвалы олса) Аллаһ она (һəр чəтинликдəн) бир
чыхыш јолу əта едəр вə она ҝөзлəмəдији јердəн рузи верəр. Ким Аллаһа
тəвəккүл етсə Аллаһ она кифајəт едəр. Аллаһ Өз əмрини јеринə
јетирəндир. Аллаһ һəр шеј үчүн бир өлчү тə’јин етмишдир.”

Шəриф ајəдə тəгва вə тəвəккүл – һəр икиси зикр олунмушдур. Бунун
өзү тəгва вə тəвəккүл арасында дəрин бағлылығын олдуғуну ҝөстəрир
вə ајдын олур ки, бу икисини бир-бириндəн ајырмаг мүмкүн дејил.
Тəгванын өндə зикр едилмəси бəлкə дə она ҝөрəдир ки, тəгванын əлдə
едилмəси тəвəккүлə чатмағын мүгəддимəсидир. Инсан тəгвалы
олмајынҹа һəгиги тəвəккүлүн нə олдуғуну дəрк етмир.

Шəксиз Јерин, Ҝөјүн бүтүн ишлəри Аллаһын əлиндəдир. Аллаһын
ҝүҹү гаршысында һеч бир башга гүдрəт јохдур. Јарадылыш дүнјасыны
өз ирадəси илə идарə едəн Одур. Белə олан сурəтдə биз анҹаг Она
е’тимад етмəлијик, көмəк дилəјəн əлимизи Она сары узатмалыјыг.
Башгаларына һөрмəт ҝөстəрмəји, онларын јахшылыглары мүгабилиндə
тəшəккүр етмəји Аллаһ бизə тапшырдығы үчүн, илаһи вəзифəјə
əсасланараг онлара һөрмəт етмəлијик. Бунунла јанашы јерсиз
тə’рифлəрдəн, гаршы тəрəфдəн бир шеј умдуғумуз үчүн онун шə’нинə
јаланчы тə’рифлəр сөјлəмəкдəн чəкинмəлијик.

Аллаһа тəвəккүл вə е’тимад едəн кəс рузини Аллаһдан ҝөзлəјир.
Бунун үчүн дə башгаларына јалтагланмаға еһтијаҹ дујмур, она көмəк
едəҹəклəр дејə јерсиз олараг онларын гаршысында кичилмир. Онун,
бунун гаршысында јалтагланмаг, əјилмəк инсанын иззəт-нəфси илə бир
араја сығмыр.

Бəли, Аллаһ-тəала, өвлијалар, ата, ана, мүəллим кими бојнумузда
бөјүк һаглары олан кəслəрин гаршысында тəвазөкар олмағы
бујурмушлар. Һəмчинин нəсəблəри Пејғəмбəрə (с) чатдығы үчүн
сејјидлəрин, пејғəмбəр зүрријјəлəринин өнүндə Аллаһа итаəт,
Пејғəмбəрə (с) һөрмəт мəгсəдилə тəвазөкар давранмағы төвсијə
етмишлəр. Аллаһ-тəала Ата-анаја јахшылыг етмəји, онлара еһтирам

гојмағы Өзүнə ибадəт вə бəндəлик мəртəбəсиндəн сонра зикр едир:
“Рəббин јалныз Она ибадəт етмəји вə валидејнлəрə јахшылыг етмəји
онлара јахшы бахыб ҝөзəл давранмағы) бујурмушдур. Әҝəр онларын
бири вə ја һəр икиси сəнин јанында јашајыб гоҹалығын əн дүшкүн
чағына јетəрсə, онлара: “Уф” белə демə, үстлəринə гышгырыб аҹы сөз
сөјлəмə. Онларла хош даныш! Онларын һəр икисинə аҹыјараг
мəрһəмəт ганадынын алтына алыб: “Еј Рəббим! Онлар мəни
көрпəлијимдəн тəрбијə едиб бəслəдиклəри кими, Сəн дə онлара рəһм
ет”– де.”

Имам Сəҹҹад мүəллимин һаггы барəдə бујурур: “Сəнə елм өјрəдəн
кəсин сəнин бојнунда олан һаггы одур ки, онун гаршысында тə’зим
едəсəн. (тəвазөкар давранасан). Онун олдуғу мəҹлиси бөјүк тутуб
сөзлəринə ҝөзəл шəкилдə гулаг асасан, јанында һүндүрдəн
данышмајасан, үзүнү она сары тутасан. Әҝəр кимсə ондан суал
сорушса, ҹаваб вермəкдə ону габаглама. Онун отурдуғу мəҹлисдə
башгасы илə сөһбəт етмə, башгасынын гејбəтини данышма.”

Дүнја тамаһы илə башгасынын гаршысында тəвазөкарлыг едəн кəс,
əслиндə јалтаглыг етмишдир. Онун ишинин батини ширкдир вə
һəгигəтдə Аллаһы ҝүҹсүз билдији үчүн башгасына үз тутмушдур.
Аллаһы таныјан, Она олан мə’рифəти камала јетмиш вə тəвəккүл
мəгамыны кəсб етмиш шəхс һеч вахт башгасына үмид бағламаз.
Аллаһын бујурдуғу бу ајəјə: “Мəҝəр Аллаһ Өз бəндəсинə кифајəт
дејилми?!” – Ҹани-дилдəн иман ҝəтирəн шəхс һеч вахт башгасына əл
ачмаз.

Имам Хомејни дəфəлəрлə бујурмушдур: Бизим вəзифəмиз мүбаризə
апармагдыр. Амма, гəлəбəјə наил олаҹағыгмы, олмајаҹағыгмы, артыг
бу бизим ишимиз дејил, Аллаһын əлиндəдир. О нə истəсə, нəји
мəслəһəт билсə о да олаҹагдыр.

ОТУЗ ЈЕДДИНҸИ ДӘРС

Илаһи тәдбир вә тәгдирләр, доғру е’тагад вә инамын
ролу

–Һагг гаршысында тәслим, ниҝаранчылыгларын арадан
галдырылмасынын амили.

–Гәзавү-гәдәрә бир бахыш
–Јәгинин мәгам вә мәртәбәләри
–Өвлијалар вә илаһи тәгдирә разы олмаг.
–Сәбр мәгамына бир бахыш вә онун әһәмијјәти.
–Аллаһын истәјини өз истәјиндән ирәли салмағын ролу.

Илаһи тәдбир вә тәгдирләр, доғру е’тигад вә инамын
ролу

Бу бир нечə мəҹлисдə бəһсимизин меһвəри тəгва иди вə о да бəјан
едилди. Тəгвасы олан кəс өз рузисинə ҝөрə ниҝəран олмамалыдыр.
Чүнки Аллаһ-тəала белə адамын гаршысына проблемлəрини һəлл едə
билəҹəк чохлу јоллар чыхарыр. Елə ки, чыхылмаз вəзијјəтə дүшдү, һəр
јердəн гапылар үзүнə бағланды, Аллаһ-тəала онун үчүн гуртулуш
гапысы ачыр, ҝүман етмəдији јердəн онун рузисини јетирир.

Кечəн бөлүмлəрдə пејғəмбəрин (с) Әбузəрə нəсиһəтлəри тəгва илə
рузинин бағлылығы барəдə иди. Чүнки инсан һалал, пак вə боллуҹа
рузи истəјиндəдир. Инди, əҝəр билсə ки, тəгва рузинин артмасына вə
боллуғуна сəбəб олур, онда тəгва əлдə етмəјə мејл мејдана чыхыр.

Һагг гаршысында тәслим, ниҝаранчылыгларын арадан
галдырылмасынын амили

Гаршыја белə бир суал чыхыр ки, ҝөрəн мө’мин өз рузисинə ҝөрə нə
гəдəр ниҝаран олмалыдыр, өз ҝүзəранынын јахшылашдырмаг, мəишəт
имканларыны ҝенишлəндирмəк үчүн һансы һəддə гəдəр
дүшүнүб-дашынмалы, чалышыб-вурушмалыдыр? Рузисини һарадан вə
неҹə əлдə едəҹəји барəдə нə гəдəр дүшүнмəли, ҝөтүр-гој етмəлидир?

Шəксиз, һəр инсанын һəјатда өзүнə ҝөрə еһтијаҹлары олур ки, əҝəр
онлар өдəнилмəсə, јашамаг онун үчүн гејри-мүмкүн олур. Һəјатын
давамы үчүн лазым олан, зəрури шејлəрдəн бири дə рузидир. Тəбии

олараг һəјатыны севəн һəр бир кəс, рузисинин дə ниҝаранчылығыны
чəкир. Әввəлдə дə дедијимиз кими, рузи анҹаг јемəк-ичмəјə шамил
олмур. Аллаһ-тəаланын бу дүнјада инсана вердији бүтүн мадди вə
мə’нəви не’мəтлəр рузидир. Ҝејим, ев, һəјат јолдашы, мүəллим вə елм
дə рузидирлəр. Рузини бу ҹүр ҝениш мигјасда ҝөтүрəндə вə һəмчинин
һəр кəсин начар рузи əлдə етмəсинə јəгинлик һасил едəндə, тəбиидир
ки, һəр кəс өз рузиси үчүн ниҝаран олмалыдыр; амма инсанларын
ниҝаранчылыгларынын мизаны, онларын иман вə мə’рифəт
дəрəҹəлəринə бағлыдыр. Инсанларын иман вə мə’рифəтлəри ејни һəддə
олмадығы кими, онларын ниҝаранчылыглары да ејни һəддə дејил.
Инсанларын иман вə мə’рифəтлəри нə гəдəр артырса, бир о гəдəр дə
ниҝаранчылыглары азалмаға үз гојур. О һəддə гəдəр ки, бə’зи
өвлијаларын тə’бири илə десəк–Аллаһ өвлијалары мə’рифəтин елə
дəрəҹəсинə чатырлар ки, –һəтта өзлəрини белə дүшүнмүрлəр. Гур’анда
зикр олунан тəслим мəгамы да о дəрəҹəјə ишарə едир. Аллаһ бујурур:
“Амма хејир! Ја Рəсулум Рəббинə анд олсун ки, онлар өз араларында
баш верəн ихтилафларда сəни һаким тə’јин етмəјинҹə вə вердијин
һөкмлəрə ҝөрə өзлəриндə бир сыхынты дујмадан сəнə там бир итаəтлə
бојун əјмəјинҹə, һəгиги сурəтдə тəслим олмазлар.”

Инсан тəслим мəгамында елə бир мəрһəлəјə јетишир ки, камил
сурəтдə Аллаһа тəслим олур. Белə инсан өзү үчүн һеч бир шеј истəмир,
өз истəклəрини тамамилə унудур, диггəтини јалныз Аллаһ истəјəн
шејлəрə јөнəлдир. Әҝəр инсан бу мəрһəлəјə чатса, бирдəфəлик
ниҝаранчылыглардан јаха гуртарар вə һəр иш она асан олар:
“Аллаһ-тəала һəзрəти Давуда вəһј етди ки, еј Давуд, сəн бир шеј
истəјирсəн, Мəн дə бир шеј истəјирəм, амма һəр заман Мəн истəјəн
шеј олур. Белə олан сурəтдə, əҝəр Мəн истəјəнлəрə тəслим олсан,
истəдијинə чатаҹагсан, əҝəр Мəн истəјəнə тəслим олмасан, истəдијин
шејə чатмагда сəни əзаб-əзијјəтə дүчар едəҹəјəм вə ахырда да
истəдијинə говушмајаҹагсан, јенə дə ахырда Мəн истəјəн олаҹагдыр.”

Бə’зилəри тəслим мəгамыны риза мəгамындан үстүн сајырлар. Чүнки,
е’тигадларына ҝөрə риза мəгамында инсан Аллаһын ҝөрдүјү ишлəри өз
истəјинə мүвафиг шəкилдə гəбул едир; буна ҝөрə дə өз истəклəринə
фикир верир. Амма тəслим мəгамында өз ирадəсини, она мүвафиг вə
мүхалиф олан һəр шеји Аллаһын өһдəсинə бурахыр. Һəмчинин бу
мəгамы тəвəккүл мəгамындан да үстүн билирлəр.

Чүнки тəвəккүл дүнја ишлəриндə Аллаһа е’тимад етмəкдəн
ибарəтдир. Тəвəккүл мəгамында бəндə Аллаһы өз ишлəриндə вəкил
кими тутур, она ҝөрə дə һəлəлик ҝөрдүјү ишлəр өзүнə аиддир. Амма

тəслим мəгамында өзүнə ади олан бүтүн ишлəрдəн əл чəкир вə
һамысыны Аллаһа тапшырыр.

Аллаһ мө’минлəри тəслим мəгамына дə’вəт едəрəк бујурур: “Еј иман
ҝəтирəнлəр! Һамыныз бир јердə Аллаһын гаршысында тəслим олун.
Шејтанын јолу илə ҝетмəјин, чүнки о сизин ачыг-ашкар
дүшмəниниздир!” 

Рəһмəтлик Әлламə Тəбатəбаи бу ајəнин тəфсириндə бујурур: “Сəлим”
кəлмəлəри– һəр үчү бир (تسلیم) ”Тəслим“ (اسلام)  ”Ислам“ ,(سلیم)
мə’нададыр. “Кафə” (کافه) кəлмəси “ҹəмиəн” ( ଉًخمیعا ) кəлмəси кими
тə’киди ифадə едир. Ајəдə мө’минлəрə хитаб едилдији үчүн вə онлара
“сəлəм”ə дахил олмалары тапшырылдығы үчүн, нəтиҹəдə ајəдəки əмр
ҹəмијјəтин һамысына, елəҹə дə онун тəкликдə һəр бир фəрдинə аид
олур. Демəли һəм ајрылыгда һəр бир фəрд, һəм дə топлу һалында бир
ҹəм Аллаһын дининдə ојан-бујан етмəдəн Аллаһын вə Онун рəсулунун
əмрлəринə тəслим олмалыдырлар. Һəмчинин хүсуси олараг
мө’минлəрə хитаб едилдији үчүн, мө’минлəрин дə’вəт олундуғу һəмин
“сəлим” Аллаһ вə Онун рəсулу гаршысында тəслим олмаг
мə’насындадыр. Демəли дə’вəт олундуглары “сəлим” Аллаһа иман
ҝəтирдикдəн сонра, Онун гаршысында тəслим олмагдан ибарəтдир.
Буна ҝөрə дə мө’минлəрə Аллаһ гаршысында тəслим олмалары
ваҹибдир. Мө’минлəрə ваҹибдир ки, Аллаһын истəјини өз
истəклəриндəн үстүн тутсунлар, Аллаһын вə рəсулунун бəјан
етдиклəри јолдан башга јолу сечмəсинлəр. Билсинлəр ки, һəлак олмуш
бүтүн гөвмлəрин һəлак олмаларынын анҹаг бир сəбəби олмушдур;
онлар Аллаһын јолуну бурахыб һəваји-нəфсин јолуну тутдулар; елə бир
јолу ки, Аллаһ тəрəфиндəн һəмин јолу тутмаларына даир һеч бир
дəлиллəри јох иди.

Бəли, тəслим мəгамына јетишəн кəслəрин өз истəклəри олмур;
онларын истəклəри Аллаһын истəјидир. Белə адамлар артыг рузи
һаггында баш сындырмырлар ки, ҝөрəн рузимиз неҹə олаҹаг, һарадан
ҝəлəҹəк. Онларын фикри-зикри будур ки, Аллаһа неҹə бəндəлик
етсинлəр ки, даһа артыг разы олсун. (Ајдындыр ки, бу дəстə гуртулуша
вə сəадəтə чатыр. Неҹə ки, Имам Садиг (ə) бујурур: “Аллаһын мөһкəм
ипиндəн јапышан ниҹат тапмышдыр.”

Имамдан сорушанда ки, Аллаһын мөһкəм ипиндəн јапышмаг нə
демəкдир, мə’насы нəдир, бујурур: “О, Аллаһ гаршысында тəслим
олмагдыр.

Шүбһəсиз, тəслим мəгамынын тəсəввүрү бизим үчүн чəтиндир. Биз
белə бир мə’нанын дəркиндə аҹизик. Јə’ни, неҹə ола билəр ки, инсан
мə’рифəтин, идракын елə бир мəрһəлəсинə јетишир ки, өзүнү унудуб

анҹаг Аллаһын истəклəри барəдə дүшүнсүн? Амма бу мəгамы инкар да
едə билмəрик; јə’гин олараг билирик ки, Аллаһын хас бəндəлəри,
тəслим вə тəфвиз мəгамы олан бу мəрһəлəјə јетишмишлəр.

Гәзавү-гәдәрә бир бахыш
Тəслим мəгамына чатмышлардан əлавə инсанлар арасында елə бир

дəстə дə вардыр ки, тəслим мəгамындан ашағы мəртəбəлəрə чатырлар.
Һəмин мəртəбəлəрдəн бири дə “Елмүл-јəгин” дəрəҹəсидир. Бу
мəртəбəјə чатанлар, бу алəмин кичикдəн бөјүјə тутмуш бүтүн
һадисəлəринин Аллаһ тəрəфиндəн мүəјјəнлəшдирилмиш бир сабит
системə малик олдуғуну билирлəр. Бу системин мүəјјəнлəшмəси бир
тəрəфə, һəтта гəти гəза мəртəбəсинə дə чатмышдыр. Јə’ни Аллаһ
тəрəфиндəн тəгдир мөһрү вурулмагдан əлавə, бүтүн ишлəр гəти гəза
мəрһəлəсинə дə чатмышлар ки, онларда һеч бир дəјишиклик баш
вермир.

Гəза һөкм, гəт вə баша вурмаг, һəлл етмəк мə’насындадыр. Гəдəр
өлчү вə һəддин тə’јини мə’насындадыр. Дүнја һадисəлəри баш
вермəлəри бахымындан Аллаһын елминдə гəтијјəт тапдыглары үчүн
илаһи гəзада мүгəддəр олмушлар. Һүдудлары,  өлчүлəри, заман вə
мəкан бахымында мөвгелəри мүəјјəн олундуғуна ҝөрə илаһи тəгдирдə
мүгəддəр олмушдур. Буну да хатырладаг ки, һəрдəн гəзавү-гəдəр
мəсəлəсини дүзҝүн вə ајдын тəфсир етмирлəр; мəсəлəдə бир чох
гаранлыг јерлəр галыр вə чохлары елə ҝүман едир ки, гəзавү-гəдəр
ҹəбрлə бирдир. Иҹмали олараг əрз едим ки, ҹəбр мəсəлəсинин
гəзавү-гəдəрə һеч бир аидијјəти јохдур. Гəзавү-гəдəрə е’тигады олмаг о
демəк дејил ки, инсан ишини-ҝүҹүнү бурахыб десин ки, һəр шеј
əввəлҹəдəн мүəјјəн едилмишдир, она ҝөрə дə артыг онун тəклифи
јохдур. Бизим е’тигадымыза ҝөрə иллијјəт гануну, силсилə сəбəблəр
системи дүнјаја һаким олуб бүтүн һадисəлəр үзəриндə ҹəрəјан едир.
Һəр баш верəн һадисə өз зəрурəтини, вүҹубуну, вүҹудунун гəт’илијини
вə елəҹə дə формасыны, замана, мəкана ҝөрə дашыдығы
хүсусијјəтлəрини вə диҝəр хүсусијјəтлəрини өз иллəтлəриндəн кəсб
едир. Бу иллəтлəрдəн, сəбəблəрдəн бири дə шəхсин өз ирадəсидир. Гəза
вə гəдəр о заман ҹəбрə ҝəтириб чыхарар ки, инсаны вə ирадəсини баш
верəнлəрдə дəхил билмəјəк; гəзавү-гəдəри бəшəр гүввəсинин,
ирадəсинин ҹанишини билəк. Һəгигəтдə, јə’ни илаһи гəзавү-гəдəр
Аллаһын ирадə вə елминдəн гајнагланан дүнјəви сəбəблəр системиндəн
башга бир шеј дејил. Әлбəттə, бу силсилə сəбəблəр системиндə
зəнҹирин һалгаларындан бири дə инсанын ирадəсидир. Буна ҝөрə дə

гəзавү-гəдəрə е’тигад бəслəмəјин инсанын илаһи мүкəллəфијјəт
дашымасы илə зиддијјəти јохдур.

Аллаһын рəсулундан (с) сорушурлар ки, шəфа мəгсəди илə истифадə
едилəн горујуҹу дуалар (һерзлəр) нə дəрəҹəдə илаһи гəдəрин
гаршысыны ала билəр? Һəзрəт (с) ҹавабларында бујурур: “Бунларын
өзү дə илаһи гəдəрдəндир.” (Јə’ни хəстəликлəрин гаршысыны алмагда
дуаларын ҝөстəрдији тə’сирин өзү дə илаһи гəзавү-гəдəрлəр
силсилəсинин һалгаларындан биридир.)

Һəзрəт Әли (ə) əјри бир диварын көлҝəсиндə əјлəшмишди. Сонра
орадан галхыб башга бир диварын көлҝəсиндə отурду. Јанында
отуранлардан бири она деди: “Еј Әли, Аллаһын гəзасынданмы
гачырсан? Һəзрəт (ə) ҹавабында бујурду: “Аллаһын гəзасындан
гəдəринə пəнаһ апарырам.”

Јə’ни гəзавү-гəдəрин бир нөвүндəн башга бир нөв гəзавү-гəдəрə
пəнаһ апарырам: Әҝəр əјри диварын дибиндə отурсам вə дивар башыма
учуб төкүлсə, илаһи гəзавү-гəдəрə мəһкум олунмушам. Буна ҝөрə дə
сəбəблəр ҹəрəјанында, əҝəр инсан дағылмаг тəһлүкəси олан диварын
алтында отурса, һəмин дивар башына ашаҹаг вə инсан хəсарəт
ҝөрəҹəкдир. Амма, əҝəр өзүнү кəнара чəксə, хəтəрдəн аманда
галаҹагдыр; бу да илаһи гəзавү-гəдəрдир.

Диггəт јетирилəси мəтлəблəрдəн бири дə будур ки, сəбəблəр вə
иллəтлəр анҹаг мадди вə ади сəбəблəрлə мəһдудланмыр. Баш верəн
һадисəлəрдə бизим таныдығымыз, билдијимиз силсилə сəбəблəрдəн
башга мə’нəви вə гејри мадди сəбəблəр дə мөвҹуддур. О ҹүмлəдəн дуа,
бу дүнјанын иллəтлəриндəн бири олуб инсанын талејиндə мүһүм рол
ојнајыр. Башга ибарəтлə, дуа, гəзавү-гəдəр зəнҹиринин һалгаларындан
бири олуб һадисəлəрин формалашмасына тə’сир ҝөстəрə билəр вə ја
гəзавү-гəдəрин гаршысыны ала билəр. Бу үздəн бујурмушлар: “Гəза нə
гəдəр мөһкəм јер тутса да, дуа ону гајтарыр.” Бу ҹүр һəдислəр ону
ҝөстəрир ки, дүнјанын күлли системи мадди вə мə’нəви сəбəблəр
топлусундан тəшəккүл тапмышдыр. Бу һəдисдəн анлашылыр ки,
мə’нəви сəбəблəр мадди иллəтлəри вə сəбəблəри өз шүасы алтында
сахлајыр. Анҹаг мадди вə һисс олунан сəбəблəри ҝөрəн шəхс елə ҝүман
едир ки, сəбəблəр анҹаг онун ҝөрдүклəриндəн ибарəтдир; даһа билмир
ки, мүмкүндүр ишин ичиндə Аллаһын гəзавү-гəдəринин һөкмү илə
минлəрлə башга сəбəблəр дə олсун. Бир ишин ҝедишатына бу ҹүр
сəбəблəр дахил оланда мадди иллəтлəри өз шүасы алтына алыр вə
тə’сирсиз едир: “Дүшмəнлə үз-үзə ҝəлдијиниз заман Аллаһ олаҹаг
иши јеринə јетирмəк мəгсəдилə онлары сизин ҝөзүнүздə сајҹа аз
ҝөстəрир, сизи дə онларын ҝөзүндə азалдырды. Бүтүн ишлəр ахырда

Аллаһа гајыдаҹагдыр. Зəфəр дə, мəғлубијјəт дə сајын чохлуғу илə
дејил, Аллаһын ирадəси илəдир.”

Дедијимиз кими мə’рифəт вə јəгинин мүəјјəн бир мəрһəлəсинə
чатмыш елə инсанлар вар ки, алəмин дəгиг системи əсасында Аллаһ
тəрəфиндəн идарə едилдијини, һəр һадисəнин илаһи гəзавү-гəдəр
əсасында баш вердијини билирлəр. Белə инсан билир ки, һəр бир шеј, о
ҹүмлəдəн дə рузи Аллаһ тəрəфиндəн мүгəддəр олмушдур. Аллаһын
гəдəрини тə’јин етдији бир шејдəн инсан мəһрум ола билмəз. Инсан
неҹə олур-олсун һəмин шејə чатмалыдыр. Бунун əксинə, илаһи
гəзавү-гəдəрдə јер алмајан бир шеј баш вермир, бир шејин мүгəддəраты
тə’јин едилмəјибсə һəмин шеј һəјата кечмир вə инсан она чатмыр.

Әлбəттə, дејилдији кими бу ҹүр дəгиг вə һəкиманə системə е’тигад
бəслəмəјин тəклифлə бағлы əгидəјлə, е’тигадла һеч бир зиддијјəти
јохдур.

Инсан ҹəбрилијə вə ја тəнбəллијə мүбтəла олмадан гəзавү-гəдəрə вə
əф’али-төвһидə е’тигад бəслəјə билəр. Гəзавү-гəдəрə инанмаг о демəк
дејил ки, инсан əлини əлинин үстүнə гојуб сəһəрдəн ахшама кими евдə
отурсун вə десин ки, инди ки, һəр шеј Алаһ тəрəфиндəн мүгəддəр олур,
онда мəним ҝөрəҹəјим бир иш јохдур. Бу јанлыш фикирдир. Илаһи
маарифə əсасəн гəзавү-гəдəрə инанмағын чалышмагла, иҹтимаи вə
фəрди саһəдə фəалијјəт ҝөстəрмəклə, мадди вə мə’нəви газанҹ əлдə
етмəклə тəрс мүтəнасиблији јохдур. Һəр һалда, əҝəр бир нəфəр
мə’рифəтин вə јəгинин бу һəддинə чатса артыг онун ниҝаранчылығы
олмајаҹагдыр.

Јәгин мәгамы вә онун мәртәбәләри
Инди ки сөз јəгин мəгамындан дүшдү, јахшы оларды ки, өтəри дə

олса јəгин мəгамына вə онун мəртəбəлəринə ишарə едəк:
Јəгин завала уғрамајаҹаг сабит, һəгигəтə ујғун бир е’тигад олуб

инсанын раһатлығынын мајасыны тəшкил едир.
Шүбһəсиз, јəгин, ади мə’рифəт вə инамдан үстүн  олуб чох аз

инсанын чатдығы əн шəрəфли, əн дəјəрли инсани фəзилəтдир.
Һəмчинин елə бөјүк бир сəрмајəдир ки, она чатан һəр кəс бөјүк бир
сəадəтə наил олмушдур. Јəгин мəгамына чатмыш шəхс Аллаһдан
гејрисинə диггəт јетирмир, анҹаг Аллаһа тəвəккүл едир, Ондан
башгасыны тə’сир мəншəји һесаб етмир. Һəгигəтдə, јəгин ислам, иман
вə тəгвадан сонра һасил олур; неҹə ки, Имам Рза (ə) бујурур: “Иман
исламдан бир пиллə јухарыдыр, тəгва имандан бир дəрəҹə јүксəкдир,
јəгин дə бир пиллə тəгвадан јухарыдыр. Аллаһ бəндəлəри арасында
јəгиндəн даһа аз бир шеј бөлүнмəмишдир. (бөлүнүб пајланмамышдыр.)

Имам Садиг (ə) бујурур: “Пејғəмбəр (с) сүбһ намазыны ҹамаатла
гылыб гуртардыгдан сонра, ҝөзү мəсҹидин бир кəнарында отуруб
мүрҝүлəјəн ҹаван бир оғлана саташды. Оғланын рəнҝи саралмыш,
ҝөзлəри арыглыгдан чухура дүшмүшдү. Пејғəмбəр (с) јахына ҝедиб
ҹавана деди: “Еј ҹаван, сəһəрə неҹə чыхдын?”

Ҹаван деди: “Еј Аллаһын рəсулу, јəгинə чатмыш бир һалда!”
Пејғəмбəр (с) онун сөзлəриндəн тəəҹҹүблəниб бујурду: “Һəр јəгинин

бир һəгигəти вар, сəнин јəгининин һəгигəти нəдир?”
Әрз етди: “Ја пејғəмбəр! Јəгинимин һəгигəти мəни гəмҝин етди,

ҝеҹəлəри ибадəт үчүн ојаг сахлады, ҝүндүзлəри оруҹ үчүн сусузлуға
вадар етди, һəјатын мəтаһына рəғбəтсиз олмушам. Санки, Аллаһын
əрши һесаб-китаб үчүн һазыр дурмуш, ҹамаат сорғу-суала мəһшəр
ајағына чəкилирлəр вə мəн дə онларын арасындајам. Ҝөзлəрим өнүндə
не’мəтлəрə гəрг олмуш беһишт əһлини ҝөрүрəм: Онлар бир-бири илə
һал-əһвал тутур, тахтлара сөјкəнəрəк дөврə вуруб отурмушлар.

Әзаб чəкəн ҹəһəннəм əһлини дə ҝөрүрəм:
Онлар əзабын шиддəтиндəн налə едир, көмəк истəјирлəр. Санки

гулагларымда ҹəһəннəмин түкүрпəдиҹи сəси əкс-сəда верир.”
Пејғəмбəр (с) үзүнү əсһабына тутуб деди: “Аллаһ бу бəндəнин

гəлбини иманла ишыгландырмышдыр.”
Сонра о ҹавана деди: “Бу һалында сабит ол вə ону əлдəн вермə.”
Ҹаван деди: “Еј Аллаһын рəсулу! Аллаһа дуа ет ки, мəнə Өз јолунда,

сəнин кəнарында шəһадəтə јетмəји нəсиб етсин.”
Пејғəмбəр (с) она дуа едир. Чох кечмир ки, мүһарибəлəрин бириндə

пејғəмбəрин јанында дөјүшмəли олур вə доггуз нəфəрдəн сонра
шəһадəтə јетир. О, онунҹу шəһид иди.”

Јəгинин үч мəртəбəси вар:
1. Елмүл-јəгин.
2. Ејнүл-јəгин.
3. Һəггүл-јəгин.
Гур’анда јəгинин һəр үч мəртəбəсинə ишарə едилмишдир: “Хејр, əҝəр

гијамəт ҝүнү сизə нə едилəҹəјини там јəгинликлə билсəјдиниз фани
дүнја малына үјмаздыныз! Еј мүшриклəр! гијамəт ҝүнү сиз о
Ҹəһəннəми мүтлəг ҝөрəҹəксиниз. Бəли, сиз Ҹəһəннəмə васил олдугдан
сонра ону мүтлəг өз ҝөзүнүзлə ҝөрəҹəксиниз!”

“Шүбһəсиз ки, бу, ҹəһəннəм вə’дəси тəкзиболунмаз һəгигəтдир!”
1. Елмүл-јəгин сабит е’тигад вə һəгигəтə ујғун јəгиндəн ибарəт олуб

лазым билинəн вəсаитлəрин дəлили јолу илə һасил олур. Мəсəлəн,
аловун түстүсүнү ҝөрмəклə онун вүҹудуна јəгин һасил етмəк кими.

Јə’ни биз түстүнү мүшаһидə етмəклə атəшин дə олдуғуну тəсдиглəјир
вə јəгин олараг онун вар олдуғуну дејирик.

Аллаһ-тəала Гур’анда бујурур: “Онун Гур’анын һагг олдуғу онлара
мүшриклəрə бəлли олсун дејə, Биз өз гүдрəт нишанəлəримизи онлара
һəм хариҹи алəмдə, һəм дə онларын өз дахилиндə ҝөстəрəҹəјик. Ја
Пејғəмбəр! Мəҝəр Рəббинин һəр ишə саһиб олмасы сəнин
дедиклəринин доғрулуғуна кифајəт дејилми?!”

Бу ајəдə афаги вə əнфуси нишанəлəр јолу илə Аллаһын варлығына
дəлил ҝəтирилмишдир.

2. Ејнүл-јəгин: Ҝөрмəк, мүшаһидə етмəк (бəсирəт ҝөзү илə) јолу илə
əлдə едилəн е’тигаддыр. Бу ҹүр ҝөрүш (ҝөрмəк) ади ҝөзлə ајдын вə
тəмиз мүһитдə ҝөрмəкдəн даһа ҝүҹлүдүр.

Јəгинин бу мəртəбəсинə ишарə олараг Сəдугун тоһидиндə дејилир:
“Китаб əһлиндəн бир нəфəр алим Әли (ə)-ын јанына ҝəлиб деди: “Еј
Әмирəлмө’минин, һеч ибадəт вахты Аллаһынызы ҝөрдүнүзмү?”
Ҹавабында деди: “Вај олсун сəнə! Мəн ҝөрмəдијим Аллаһа ибадəт
етмирəм.” Һəмин алим деди: “Аллаһы неҹə ҝөрдүнүз?” Әли (ə) бујурду:
“Вај олсун сəнə! Ҝөзлəр өз мүшаһидəси илə Ону дəрк етмəзлəр (Аллаһ
заһири ҝөзлə ҝөрүнмəз) Ону анҹаг һəгиги вə сарсылмаз иманла долу
гəлблəр бəсирəт ҝөзү илə ҝөрə билəр!”

3. Һəггүл-јəгин: Нəзəрдə тутулан бир шејин өзүнə варыб, онунла
һəгиги əлагə јаратмагла əлдə  едилəн гəти е’дигаддыр. Бу шəкилдə ки,
јəгин саһиби өз бəсирəт ҝөзү илə Онун тəрəфиндəн ҝəлəн нуру
(фујузат) мүшаһидə едир. Јəгинин бу мəртəбəсинə чатмағын нəтиҹəси
фəна-филлаһдыр; јə’ни Аллаһда əријиб мəһв олмаг, Онун ешгиндə
јоғрулмагдыр. Бу дəрəҹəјə чатан инсан өзүндə бир истиглал ҝөрмүр; бу
мəрһəлəјə гəдəм гојмаг атəшə ҝириб одда јанмагдыр.

Гүдси һəдисдə дејилир: “Бəндəлəримдəн һеч ким она ваҹиб етдијим
шејдəн башга даһа севимли олаҹаг бир шејлə мəнə јахынлаша билмəз.
Онун нафилə илə Мəнə јахынлашмағынын нəтиҹəси, сонра ону
севмəјим олар. Елə ки, ону севдим, онун ешидəн гулағы, ҝөрəн ҝөзү,
данышан ағзы, тутан əли оларам.”

Имам Сəҹҹад (ə) Әбу Һəмзə Сомали адлы дуада бујурур: “Илаһи,
гəлбимə һопаҹаг бир иман истəјирəм Сəндəн. Мəни елə бир садиг
јəгинə вардыр ки, билим ки, Сəнин мəним үчүн јаздығын (гисмəт
олаҹаг) шејдəн башга һеч нə мəнə јетишмир. Мəнə нəсиб етдијин
шејлəрə (бу һəјата) ҝөрə мəни Өзүндəн разы ет, еј рəһимлилəрин əн
рəһимлиси!”

Иман, Аллаһдан һəгиги, сабит, јəгин дəрəҹəсинə чатмыш бир иман
истəјир. Һəгигəтдə иманын сон һəддини тəлəб едир. Чүнки онун
ардынҹа бу ифадəни ишлəдир: “Садиг јəгин”; имамын Аллаһдан
истəдији садиг јəгин илаһи инајəтлəрин əн үстүнү вə мүһүмүдүр. Садиг
јəгин вə Һəггүл-јəгинин сајəсиндə инсан елə бир гəлби е’тигад əлдə
едир ки, Аллаһдан башга һеч бир гүдрəт вə гүввəт саһибини алəмдə
һөкмран билмир, бүтүн ишлəрин Аллаһын мүгəддəс затына
сөјкəндијини ҝөрүр, өзүнү һəр заман Аллаһын һүзурунда һисс едир,
чалышыр, өзүнə ҝөз гојур ки, Аллаһын мејлинин хилафына бир иш
тутмасын.

Рəвајəтлəрдə јəгин мəртəбəси Аллаһын əн бөјүк не’мəтлəриндəн бири
кими јад едилмишдир. Өндə ишарə етдијимиз кими Имам Рза (ə) дејир
ки, инсанлар арасында һеч бир шеј јəгин гəдəр аз бөлүнмəмишдир,
јə’ни јəгин мəртəбəсинə чатанлар чох аздыр.

Һəзрəт Әли (ə) бујурур: “Һеч бир бəндə она чатмалы олаҹаг шејин һеч
вахт ондан јан кечмəјəҹəјини, ондан јан кечəҹəк шејин исə она
чатмајаҹағыны, зијан вериб, хејир јетирəн кəсин анҹаг Аллаһ олдуғуну
дəрк етмəјинҹə иманын мəзəсини дадмаз.”

Әҝəр инсан јəгинин бу һəддинə чатса, билсə ки, она үз вермиш һəр
мүсибəт, ҝирифтарчылыг, хејир ҝəрəк олајды, мүмкүн дејилди олмасын
вə һəмчинин она јетишмəјəн шејлəр дə она чатасы шејлəр дејилмиш,
истəсəјди дə чатмајаҹагды, өз гəлбиндə гəрибə бир раһатлыг һисс едир
вə иманын ширинлијини бу анда дадыр. Мə’рифəтин бу һəддинə
чатмыш кəс мадди вə мə’нəви лəззəтлəр истəмəсинə бахмајараг һəр
шејин бир һесаб-китабы олдуғуну да билир; билир ки она чатаҹаг бир
шеј мүəјјəн системə əсасланыр. Белə дејил ки, о нə истəјирсə она да
чатмалыдыр вə нəји истəмирсə о шеј олмамалыдыр. Инсанын истəдији
əксəр шејлəр Аллаһын мəслəһəти əсасында онун үчүн мүгəддəр
олмушдур вə əксинə, елə дə олур ки, биз бир шеји истəјирик; амма
илаһи мəслəһəт ону һəјата кечмəјə гојмур, нə гəдəр чалышсаг да она
чатмырыг.

Аллаһ өвлијалары вә илаһи тәгдирә разылыг
Јəгинə чатмагла инсан өз истəклəриндəн ваз кечир вə ҝөзүнү

Аллаһын истəдиклəринə дикир. Бу андан е’тибарəн артыг вахтыны
əлчатмаз арзулары һаггында дүшүнмəјə сəрф етмир, вахтыны анҹаг
онун үзəринə дүшəн өһдəликлəри, илаһи тəклифлəри јеринə јетирмəјə
сəрф едир. Ону дүшүндүрəн бирҹə шеј вар; о да будур ки, Аллаһ ондан
нə истəјир вə Аллаһ онун үчүн нəји нəзəрдə тутмушса, о һəмин шејə
разыдыр. Јəгин əһли онлар үчүн мүгəддəр олмуш шејə чатаҹагларыны

билмəкдəн əлавə, буну да билмирлəр ки, онларын хејри Аллаһын тə’јин
етдији гəдəрдəдир. Јə’ни ҝөзəл бир системин варлығындан аҝаһдырлар
вə билрлəр ки, Аллаһын бөлҝүсүндə, тə’јин етдији гəдəрдə һəр бир шеј
əн ҝөзəлидир.

Һəмин илаһи бөлҝүдə мүəјјəнлəшəн һəр нə варса. Алəмин күлли
системинин бир парчасыдыр вə һəмин систем, системлəрин əн
јахшысыдыр вə һəмин хас феномен, онун өз хүсуси шəраитини,
сəбəблəр һалгасыны, зəминəлəрини нəзəрдə тутмагла вар олдуғундан
даһа ҝөзəл бир шəкилдə вар ола билмəз.

Бəли, мə’рифəтин бу һəддинə чатанлар Аллаһ истəјəн шејин олдуғуна
јəгинлəри олмагдан əлавə севинҹ ичиндə оларлар. Онларын
ниҝаранчылыглары олмаз. Онлара əҝəр бир мүсибəт үз версə өзлəрини
итирмəз, ниҝаран олмазлар, һəмин мүсибəти ҝүлəр үзлə
гаршылајарлар. Чүнки, хејирлəринин баш вермиш һадисəдə
олдугларыны билирлəр. Бу, риза мəгамыдыр.

Риза мəгамы о кəслəрин мəгамыдыр ки, бүтүн илаһи һөкмлəрин
бəндəлəрин хејринə олдуғуна инанырлар. Бу һаггда чохлу рəвајəтлəр
гејд едилмишдир. О ҹүмлəдəн Имам Садиг (ə) бујурур: “Әҹəба! Ола
билəрми ки, Аллаһ бир нəфəр мүсəлманын гəзавү-гəдəрини тə’јин
етсин вə орада хејирдəн башга бир шеј олсун? Әҝəр бəдəни гајчы илə
тикə-тикə доғранмалыса, демəли хејри бунда имиш вə əҝəр бүтүн јер
үзүнə шəргдəн-гəрбə малик олаҹага, јенə дə хејри бу имиш.”

Имам бујурур мө’мин үчүн Аллаһын нəзəрдə тутдуғу гəдəрин һамысы
хејирдир. Ола билсин ишин заһири онун хошуна ҝəлмəсин, амма
хошуна ҝəлсə дə, ҝəлмəсə дə ишин һəгигəти бундан ибарəтдир. О
хошаҝəлмəз бир һадисə илə гаршылашыбса, демəли ја дүнјасына хејри
вар, ја да ахирəтинə. Белə бир мə’рифəти кəсб етмиш шəхс
гаршылашдығы јахшы-пис һадисəлəрдəн нараһат олмур, чүнки
бəндəлик мəгамында əскиклији олмајыб, бојнуна дүшəн вəзифəсини
јеринə јетирибдир. Она ҝөрə дə бирдəн рузиси аз олар, чох олар дејə
ниҝаранчылыг кечирмир вə ја ҝөрəсəн нə баш верəҹəк дејиб өзүнү əбəс
јерə горхуја-һүркүјə салмыр: О, ишини Аллаһа тəпшырыб өз
бəндəчилији илə мəшғулдур. Там јəгинлə билир ки, нə баш версə онун
хејринəдир. О бундан башга бир шеј истəмир. О бүтүн һадисəлəрə
никбин ҝөзлə бахыр. Гаршылашдығы мүсибəтлəрə разылыг верир:
Әҝəр зиндана дүшсə ҝилејлəнмир; рəвајəтдə ҝөстəрилəн тə’бирлə десəк,
һəтта бəдəнини гајчы илə тикə-тикə доғрасалар да о бундан разы галыр,
чүнки өз хејрини бунда ҝөрүр.

Биз ингилаб вə мүһарибə дөврүндə чох адамлар ҝөрмүшдүк ки,
башларына ҝəлəн һадисəлəри көнүл хошлуғу илə гəбул едирдилəр.

Арха ҹəбһəдə елə аталар, аналар, ҝəлинлəр олурду ки, əзизлəринин
тикə-тикə олмуш вə ја јанмыш ҹəназəлəрини ҝəтириб онлара тəһвил
верəндə ону көнүл хошлуғу илə тəһвил алырдылар вə онлара белə бир
ифтихар нəсиб олдуғуна ҝөрə Аллаһа шүкүр едирдилəр!

Бунлары дилдə демəк асандыр, амма һəјатда јашамаг олдугҹа
чəтиндир. Аллаһын вердији јазыја дилхош олмаг һəр адамын иши
дејил. Бу мə’наны дəрк етмəјин өзү дə чəтиндир: Неҹə олур ки, Аллаһ
бəндəлəриндəн бə’зилəри елə бир мəгама чатырлар ки, онлара баш
вермиш, баш верəҹəк һадисəлəрдəн ҝилеј-ҝүзарлары олмур; Онлар
үчүн елə дə өнəмли дејил сабаһ нə олаҹаг, рузилəри чатаҹаг, ја јох.
Әзиз бир адамы ҹəбһəјə ҝедибсə онун өлүмү үчүн ниҝаран олмур вə ја
əҝəр өзү һагг јолун фəдаилəри илə ҹəбһəдə вурушурса, артыг евинин,
күлфəтинин ниҝаранчылығыны чəкмир. Чүнки ҹаныны, варлығыны
шəһадəтə һазыр етмиш адам евинин, күлфəтинин фикрини чəкə
билмəз. Белə инсанлар ҹəбһəдəн гајытдыгларында чох јахшы оларды
ки, өз руһијəлəрини, мə’нəви һалларыны горујуб сахлајардылар вə
фəдакарлыг, Аллаһын гəзавү-гəдəри гаршысында тəслим олмаг
дəрсини башгаларына да верəрдилəр. Һəмишə диллəринин вирди бу
оларды ки:

Дәрд дә версә, гәнд дә версә, дост вериб
Дост верән шеј дәрд дә олса, гәнд вериб

Рəһмəтлик Молла Меһди Нəраги дејир: “Аллаһын гəзасына разылыг
динин əн јүксəк мəгамларындан, мүгəррəблəрин əн шəрəфли
мəнзиллəриндəн вə Аллаһын əзəмəтли гапыларындан биридир. Бу
гапыдан ҝирəн шəхс беһиштдə дахил олар. Риза мəгамынын əһəмијјəти
о һəддəдир ки, пејғəмбəрдəн нəгл едилəн рəвајəтлəрин бириндə
дејилир: “Аллаһ гијамəт ҝүнү мəним үммəтимдəн бир дəстəјə елə бир
ганад верəр ки, онунла онлар гəбирлəриндəн беһиштдə доғру пəрваз
едəрлəр вə үрəклəри истəјəн беһишт не’мəтлəриндəн бəһрəлəнəрлəр.
Мəлəклəр онлардан сорушарлар: “Һесаб-китаб үчүн сизи сахламадылар
ки?” Онлар дејəр: “Биздəн һесаб сормадылар.” Јенə сорушарлар:
“Сират көрпүсүндəн кечə билдинизми?” Дејəрлəр: Биз сират ҝөрмəдик.
Сорушарлар: Ҹəһəннəми ҝөрдүнүзмү? Дејəрлəр: Биз ҹəһəннəм, филан
ҝөрмəдик. Мəлəклəр јенə сорушарлар: Кимин үммəтиндəнсиниз?
Дејəрлəр: Мəһəммəдин (с) үммəтиндəник.

Мəлəклəр онлара анд вердириб сорушарлар ки, сиз дүнјада нə иш
ҝөрмүсүнүз, үрəјиниздə нə олуб ки, бу ҹүр шəрəфə лајиг
ҝөрүлмүшсүнүз? Дејəрлəр: Бизим ики хислəтимиз олуб. Аллаһ бу ики

хислəтə ҝөрə, Өз фəзли вə рəһмəти илə бизи бу дəрəҹəјə чатдырыб: “О
хислəтлəрдəн бири будур ки, хəлвəтдə олдуғумузда Аллаһдан утаныб
ҝүнаһ иш тутмамышыг, икинҹиси дə будур ки, Аллаһын бизə гисмəт
етдији шејə разы олмушуг.”

Аллаһ-тəала риза мəгамына наил олмуш кəс һаггында бујурур:
“Гијамəт ҝүнү Аллаһ-тəала мө’мин кимсəјə белə бујураҹагдыр:”Еј өз
иманындан, əмəлиндəн вə Аллаһын вə’диндəн хатирҹəм олан кəс! Вə
ја: “Еј архајын нəфс!” Дөн Рəббинə, сəн Ондан разы олараг, О да
сəндəн!”

Шəриф олан бу ајə Риза мəгамыны вə Аллаһа олан е’тимады
ачыглајыр. Бу һал инсаны һəр ҹүр сыхынтыдан, пəришанлыгдан,
тəшвишдəн азад олмасына сəбəб олур. Бу мəгамын əсас
хүсусијјəтлəриндəн бири дə будур ки, инсан һəм разыдыр, һəм дə разы
олунмуш. Јə’ни арада гаршылыглы разылыг вар. Бу мə’на башга бир
ајəдə белə бəјан едилир: “Аллаһ онлардан, онлар да Аллаһдан
разыдырлар...”

“Разијə” вə “мəрзијјə” кəлмəлəри һаггында рəһмəтлик Әлламə
Тəбатəбаи бујурур: “Аллаһ-тəала мүтмəиннə нəфси она ҝөрə “разијə” вə
“мəрзијə” кəлмəлəри илə вəсф едир ки, гəлбин Аллаһла тəскинлик вə
архајынлыг тапмасы тəлəб едир ки, инсан Аллаһдан разы олсун вə
онун башына ҝəтирдији гəзавү-гəдəрлəрə ҝөрə азаҹыг  да олса е’тираз
етмəсин; истəр о гəзавү-гəдəр тəквини олсун, истəрсə дə Онун һөкм
етмиш олдуғу гəлəми илə олсун - фəрг етмəз. Белə олан сурəтдə һеч бир
гəзəблəндириҹи һадисə ону гəзəблəндирмəз, һеч бир ҝүнаһ онун
гəлбини һагдан дөндəрмəз. Бəндə Аллаһдан разы оланда, тəбии ки
Аллаһ-тəала да ондан разы олаҹагдыр; чүнки Аллаһын бəндəлик
либасындан чыхмаға сəбəб олаҹаг һеч бир башга амил ону
гəзəблəндирмир. Аллаһ бəндəси үбудијјəт јолуна гəдəм гојдуса,
Аллаһын ондан разы галмасына лајиг ҝөрүлəҹəкдир. Буна ҝөрə дə
Аллаһ “разијə” вə “мəрзијə” кəлмəсини ҝəтирмишдир.”

Демəли инсан камил архајынлыға о заман чатыр ки, Аллаһдан разы
олмуш олсун. Башгасындан разы олмаг будур ки, инсан онун сифəт вə
ишлəрини бəјəнсин. Мүвəһһид шəхс анлајанда ки, бүтүн алəмин
ишлəри илаһи тəдбир əсасында баш верир, елə ки, риза мəгамына
чатыр, артыг һеч бир һадисəдəн нараһат олмур; чүнки һəмин
һадисəнин Аллаһ тəрəфиндəн, Онун тəдбиринə əсасəн олдуғуну ҝөрүр.
Јə’ни баш вермиш һадисə илə Аллаһ-тəала арасындакы бағлылығы
дəрк едир. Билир ки, һеч бир һадисə Аллаһын изни олмадан баш
вермир. Буна ҝөрə дə нараһат олмамағы өз јериндə галсын, һəтта һəмин

һадисə Аллаһын ирадəсинə əсасəн баш вердији үчүн, јə’ни Аллаһын
ирадəси һəјата кечдији үчүн ондан мəмнун да галыр.

Һəгигəтдə риза мəгамы сəбир мəгамындан үстүндүр, чүнки сəбир
наразычылыгла бир араја ҝəлə билир: Инсан наразы олса да ҹаныны
дишинə тутуб сəбир едир, бунунла белə баш вермиш һадисə онун үчүн
аҹыдыр вə буну аҹы һадисə кими гəбул едиб дөзүр. Амма риза
мəгамына чатмыш шəхс артыг чəтинлији, аҹылығы дəрк етмир ки, она
да сəбир етсин, əксинə һəр шеј онун үчүн шириндир, башына нə ҝəлсə
хошу ҝəлир, һеч бир шејдəн ниҝаран олмур.

Ҹидди олараг бу мəгамы тəсəввүр етмəк бизим үчүн чох чəтиндир, о
ки галмышды о мəгама јетишəк. Доғрудан да неҹə олур ки, инсан
сап-сағлам олдуғу вахт да шад олур, əҝəр хəстəлəнсə, хəстəлијиндəн дə
шад олур? Әҝəр варлы олса, вары, дөвлəти олдуғу үчүн хошһалдыр,
əҝəр касыб олса, јенə дə һалына тəфавүт етмир, хошһалдыр. Бундан да
үстүн, риза мəгамына чатмышлар, гəрибə дə олса, заһирлəри разылыгла
дүз ҝəлмəјəн о ики руһи, психоложи вə əмəли һалəти бир јерə
сығышдыра билирлəр:

Ајдындыр ки, пак имамлар, о ҹүмлəдəн дə Имам Һүсејн (ə) риза
мəгамынын əн јүксəк мəртəбəсинə чатмыш олмалыдырлар. Биз бахыб
ҝөрүрүк ки, онлар бир тəрəфдəн баш вермиш  һадисəдəн– Аллаһ
тəрəфиндəн олдуғу үчүн– разыдырлар, амма бунунла белə гылынҹа əл
атырдылар вə ахыр нəфəслəринə гəдəр вурушурдулар. Бу о демəкдир
ки, Бəни-Үмəјјə һөкумəтиндəн наразы идилəр. јахшы, неҹə олур ки,
инсан бир һадисəдəн–Аллаһ тəрəфиндəн олдуғу үчүн–һəм разы олсун,
һəм дə наразы? Бу икисини бир-бириндəн ајырмаг чəтиндир. Бунун
үчүн инсан тəкамүлүн али дəрəҹəсинə чатмалыдыр ки, бу мəртəбəлəри
ајырд едə билсин. Башга ибарəтлə, инсан нəфси узунуна (шагули)
сыраланма бахымындан фəргли сифəтлəрə малик олмалыдыр ки, бир
мəртəбəдə һадисəлəри она јахын фаиллəрлə өлчсүн вə онларын
рəфтарындан наразы галсын; онларын етдиклəри ҝүнаһлардан, рəва
билдиклəри зүлүмлəрдəн, хəјанəтлəриндəн нараһат олсун вə онларын
əлејһинə галхсын, ејни һалда, башга бир мəртəбəдə һəмин һадисəлəри
Аллаһын ирадəсинə табе билиб, һадисəнин баш вермəсиндəн нəфси
разы вə шад олсун.

Мəсəлəнин ајдын дəрк едилмəси үчүн бир мисал чəкəк: Фəрз един
бир нəфəрин башы ағрыјыр вə һəким мүалиҹə үчүн она аҹы бир дəрман
јазыр. Бурада инсан өз сағламлығыны истəдији үчүн дəрманы ичир вə
бу ҹəһəтдəн, аҹы дəрманы ичдијинə ҝөрə разыдыр, амма башга бир
тəрəфдəн дəрманын аҹылығына ҝөрə үз-ҝөзүнү туршудур вə нараһат
олур. Әҝəр бир адамын əли јара бағласа, мəсəлəн–Аллаһ

елəмəмиш–гангрена олса, əҝəр кəсилмəсə ҝет-ҝедə диҝəр бəдəн
үзвүлəрини дə əһатə едəҹəк вə ҹаныны ҹидди хəтəрə салаҹагдыр. Бу
бахымдан һəмин шəхс əлинин кəсилмəсинə разылыг верир, чүнки
бунунла сағламлығыны горумуш олур. Белə оланда үзəриндə апарылан
ҹəрраһијə əмəлијјаты нə гəдəр ағыр олса да, онун үчүн мəгбулдур, о
бундан разылыг едир. Амма əлини, ја ајағыны əлдəн верəҹəји үчүн
нараһатдыр, хүсусилə дə ҹəрраһијə əмəлијјатындан сонра үзə чыхаҹаг
ағрылары, проблемлəри фикирлəшəндə лап нараһат олур. Һəгигəтдə,
инсанда бу ҹүр ики јөнлү, бир-бириндəн фəргли һалларын олмасы чох
гəрибəдир. Инсан бир анда, бир һадисəјə нисбəтдə ики фəргли һалы
јашајыр. Әлбəттə һəмин ики һалын варлығы ики амиллə мүгајисəдə
мүхтəлифдир: ҝөрəндə ки, əлинин кəсилмəси онун һəјатыны
гуртараҹаг, хошһал олур, амма бир тəрəфдəн дə əлини итирдији үчүн,
ағрылара дөзмəли олдуғуна ҝөрə нараһатчылыг кечирир.

Бу мисалы нəзəрдə тутараг əрз едирик: Мə’рифəти камал һəддинə
чатмыш бир инсан билир ки, һадисəлəр Аллаһын ирадəси олмадан баш
вермир. Бу сəбəбдəн дə һəмин һадисəлəрин Аллаһын ирадəсилə баш
вердијини дəрк едиб хошһал олур, амма һəмин һадисəлəрин, вүҹудунун
нишанəси алчаглыг, нөгсан олан залим тəрəфиндəн төрəдилдијини
ҝөрəндə нараһат олур ки, нијə инсан бу гəдəр ҹаһил вə ҝүнаһкар олсун
ки, белə бир налајиг ишə əл атсын. Демəли мүмкүндүр бир һадисəјə
нисбəтдə инсанын ики ҝөрүшү олсун вə һəр бахышын бəрабəриндə
мүтəнасиб реаксија ҝөстəрсин.

Мө’мин баш верəн һадисəлəрə ҝөрə, һəмин һадисəлəрин Аллаһын
ирадəсинə табе олдугларыны нəзəрə алыб хошһал олмалыдыр. Чүнки,
билир ки, Аллаһ һикмəтсиз иш тутмур. Камил илаһи систем һəр бир
һадисəнин өз јериндə, өз мүнасиб шəртлəри илə олмалы олаҹағы
шəкилдə баш вермəсини иҹад едир. Инсан билəндə ки, Аллаһ һəкимдир
вə əбəс јерə бир иш тутмур, бу дүнјада баш верəн һəр бир һадисəнин,
камил вə һəмаһəнҝ бир системə ујғунлуғу бахымындан дүнја
мөвҹудатынын тəкамүлүнə сəбəб олдуғуну дəрк едир. Анлајыр ки,
инсанлар баш верəн мүхтəлиф һадисəлəрин сајəсиндə Аллаһа
јахынлашырлар вə дүнја лəззəтлəри илə мүгајисə олунмаз мə’нəви
камиллијə чатырлар. Демəли бунлары дəрк едəн инсан үмуми
ҝөтүрəндə һадисəлəрин мəҹмусуна никбиндир. Һəтта бу бахышла
пејғəмбəрлəрин, имамларын өлдүрүлмəсиндəн дə нараһат олмур.
Чүнки, онларын шəһадəтə чатмагла даһа үстүн камала јетдиклəриндəн
аҝаһдыр вə һəмчинин билир ки, онларын шəһадəти динин инкишафына
сəбəб олур.

Шəһидлəр сəрвəри Имам Һүсејн (ə) өз шəһадəти илə əн али мəгамлара
јетишди. Онун шəһадəти исламын горунмасына, инкишафына сəбəб
олду. Һəмчинин онун шəһадəтинин бəрəкəтиндəн, онун мə’рифəти
сајəсиндə бир сыра инсанлар мə’нəви камиллијə чатдылар. Инсанлар
Һүсејнин (ə) шəһадəтини јад етмəклə, дəрк етмəклə сағлам һəјат јолуну,
дүнја вə ахирəт сəадəтини јенидəн танымыш олдулар. Әҝəр имам
шəһид олмасајды нə о мəгама чатардылар, нə ислам ҝенишлəниб
јајыларды, нə биз имам таныјан олардыг, нə дə шəфаəтлəрини газана
билəрдик.

Бу ҹəһəтдəн, онун шəһадəтинин илаһи тəгдирдə јер тутдуғу, ҝөзəл
илаһи системин силсилəсиндə мүсбəт тə’сирə малик олдуғу үчүн
хошһал олмалыјыг. Амма гəмлəнмəк, нараһат олмаг инсан руһунун
тə’сирлəнмəсиндəн ирəли ҝəлир. Чүнки инсан тə’сирлəнə билəн бир
варлыгдыр вə онун бу һисси мəһбубунун башына нараһат бир иш
ҝəлəндə тəлəб едир ки, инсан гəмҝин олсун.

Бəли, зəиф инсанлар бу һејсијјəтлəри бир-бириндəн ајыра билмирлəр,
онлары үфүги (енинə) сыраланмада јерлəшдирирлəр вə һəрдəн онларын
вүҹудларынын əгли вə һисси јөнлəри бир-биринə манеə төрəдирлəр. Бу
ҹəһəтдəн һəмин ики вəзијјəти (һалы) бир араја ҝəтирə билмирлəр. Амма
руһлары тəкамүлə чатмыш инсанлар һејсијјəтлəри бир-бириндəн
ајырырлар вə һејсијјəтлəрин ајрылығы бир һадисəјə нисбəтдə мүхтəлиф
һалларын үзə чыхмасына сəбəб олур. Бу, нəфсин мүхтəлиф
мəртəбəлəринə ҝөрəдир ки, мəртəбəлəрин бириндə шад олур,
диҝəриндə исə гəмҝин.

Сәбр мәгамына бир бахыш вә онун әһәмијјәти
Һəр һалда риза, мə’рифəт вə јəгин мəгамы елə əзəмəтли бир

не’мəтдир ки, инсан бу не’мəтə Аллаһын бүтүн тəгдиратына разы
олмагла наил олур. Чүнки билир Аллаһ онун хејирини истəјир. Амма
һəр кəс бу мəгама чата билмир, бу мə’рифəт асанлыгла газанылмыр,
она чатмаг үчүн өзүнүтəрбијə вə чохлу чалышмаг лазымдыр. Әҝəр
кимсə бу јүксəк мəгама чатмаса, буну да билмəлидир ки, Аллаһын
тəгдираты хејирдир. Дүздүр ки, аҹылара, чəтинликлəрə дөзмəк онун
үчүн чох чəтиндир, амма сəбрли олмаға сə’ј етмəлидир вə өзүнə
сəбрдəн дон бичмəлидир. Риза мəгамына чатмамыш мө’мин бу
мəртəбəни ашмасына бахмајараг үзлəшдији һадисəлəр гаршысында
сəбирли олур. Белə инсан хошаҝəлмəз һадисəлəрин баш вермəсини
истəмир. Амма бу ҹүр һадисəлəрлə үзлəшмəли олса өз вəзифəсинə əмəл
едир вə ҝөрмəли олаҹағы ишлəрдə əскиклијə јол вермир. Әҝəр
дүшмəнлə ҹиһад вə мүбаризə апарылмалы олса, илаһи вəзифəсинə

бојун əјəрəк ҹиһада башлајыр, бахмајараг ки, бу ҹүр аҹы һадисəлəрин
баш вермəсиндəн нараһатдыр, гəлбинин дəринлијиндə бу мəсəлəјə,
јə’ни дөјүшүн олмасына разы дејил, амма баш вермиш һадисəдəн бојун
да гачырмыр, зəһмəтə дүшмəли дə олса гəбул едиб дөјүшə ҝедир.
Демəли риза мəгамына чатмыш шəхс үчүн, риза мəгамындан санра
ҝəлəн сəбр мəгамы бəјəнилəндир. Сəбр мəгамы ислам əхлагында чох
төвсијə едилəн əхлаг мəфһумларындан биридир. Бу кəлмəдəн баша
дүшүлəн шеј нəфсани бир һалдыр ки, чəтинликлəрдə, мүсибəтлəрдə
хүсуси адамлар үчүн баш верир. Инсанларын хошаҝəлмəз һадисəлəрлə
үзлəшдиклəриндə кечирдији һаллар фəрглидир. Бə’зилəри бу
һадисəлəрин гаршысында дад-фəрјад едирлəр вə бу ниҝаранчылыг
онларын һəјатына да тə’сир гојур, белə ки, ишдəн-ҝүҹдəн олурлар.
Бунлар сəбирсиз вə тагəтсиз адамлардыр. Бу дəстəнин мүгабилиндə
бə’зи адамлар да вар ки, чəтин һадисəлəрлə үзлəшдиклəриндə өзлəрини
əлə алыр, сəбирли олурлар. Хошаҝəлмəз һадисəлəр онларын
руһијјəсинə бир елə дə тə’сир гојмур. Бу дəстə дə сəбирли вə
дөзүмлүдүрлəр. Дүздүр ки, бу ҹүр адамлар гəлблəриндə бу кими аҹы вə
хошаҝəлмəз һадисəлəрдəн разы галмырлар, амма бу һадисəлəрин
гаршысында дөзүмлүлүк нүмајиш етдирирлəр. Хошаҝəлмəз һадисəлəри
хошламырлар, үрəклəри истəмир ҹəбһəјə ҝетсинлəр, шəһид олсунлар,
амма ҹəбһəјə ҝетмəк лазым оланда, хəтəрə дүшмəк тəһлүкəси ҝəлəндə
дə үз дөндəрмирлəр, мејиллəри олмаса да, бојун да гачырмырлар.
Ата-ана өвладларынын ҹəбһəјə ҝетмəсини истəмир, амма тəклифлəри
буну ваҹиб етсə, она мане олмурлар, сəбир едирлəр, дишлəрини
бағырсагларына тутуб дөзүрлəр. Билирлəр ки, инсан сəбир ҝөстəрмəклə
чəтинликлəрə синə ҝəрир, инсан сəбрлə һəјатына дүзəн верир вə
һəмчинин ахирəт сəадəтини дə бу јолла тə’мин едир.

Һəрдəн сəбри сəһв тəфсир едирлəр, елə билирлəр сəбр чəтинликлəрə,
зиллəтə бојун əјмəкдир, јə’ни башгаларынын һаггында едилəн зүлмə,
баш верəн һадисəјə биҝанə, битəфавүт олмагдыр. Сəбр мəфһумунун бу
ҹүр баша дүшүлмəси гəлəтдир. Ислам сөзлүјүндə сəбр, јə’ни инсанын
ону батил јоллара чəкəн, камалынын гаршысыны алан амиллəр
мүгабилиндə ҝөстəрдији мүгавимəт вə дөзүмлүлүкдүр. Һəмин амиллəр
һəрдəн дахили олур, һəрдəн дə хариҹи. Истəр о амил инсаны һəрəкəтə
дə’вəт етсин, амма наһəгг һəрəкəтə, истəрсə дə сүкута, тəрпəнмəзлијə
дə’вəт етсин, амма наһəгг сүкута. Мəсəлəн, инсан аҹдығы заман чөрəк
јемəк истəјир, амма ихтијарында олан хөрəк һарам вə ја шүбһəли
јемəкдир. Бу анда инсан тəбиəти тəбии олараг бизи о јемəји јемəјə
дə’вəт едир, амма ону јемəк һагг дејил. Бу анда һəмин тəбии истəјин

мүгабилиндə башга бир һисс баш галдырыб мүгавимəтə башлајыр, бу
һəмин сəбрдир.

Дөјүш ҹəбһəсиндə дүшмəн һүҹума кечмишдир, һəр јердəн ҝүллə
јағыр, нəфс дејир гач ҹаныны гуртар, амма Аллаһ дејир мүгавимəт
ҝөстəр ки, Ислам гəлəбə чалсын. Бурада инсаны гачмаға дə’вəт едəн
нəфсани амил гаршысында ҝөстəрилəн мүгавимəт сəбрдир.

Һəрдəн инсаны наһəггə дə’вəт едəн амил хариҹи амил олур. Һəмин
хариҹи амил һəрдəн инсанлар васитəсилə һəјата кечир вə һəрдəн дə
гејри инсан васитəсилə ки, бу да сонунда ҝедиб Аллаһын
гəзавү-гəдəринə чыхыр. Мəсəлəн, зəлзəлə баш верир вə евин таваны
учуб төкүлүр, инди бу һадисəнин мүгабилиндə əҝəр өзүмүзү итириб
һарај-һəшир гопармасаг, сојугганлы олсаг, тəлəб олунан вəзифəмизə
əмəл етсəк, сəбримиз вар. Демəли рəвајəтдə зикр едилəн сəбрин
бөлмəлəри арасында мүштəрəк ҹəһəт (итаəтə вə мүсибəтə едилəн сəбр)
өзүнү контрол едə билмəк вə наһагга гаршы аддым атмамагдыр вə
һəмчинин инсаны батилə дə’вəт едəн амиллəр гаршысында мүгавимəт
ҝөстəрмəкдир.

Сəбрин инсанын һəјатында, тəкамүлə чатмасында ојнадығы рола вə
əлавə инсан тəкамүлүнүн һаны јолларла һасил олдуғуна диггəт
јетирəндə сəбрин əһəмијјəти ајдын олур. Инсанын тəкамүлү онун
ихтијари əмəллəринин тə’сириндəн һасил олур, јə’ни ики тəзадлы гүввə
илə үзлəшəндə, ону камала чəкəн гүввəни сечсə, дүзҝүн олан бу сечим
ону бир пиллə камала доғру ҝөтүрүр. Инсанын ҹөһəри вə камалы о
заман заһир олур ки, Аллаһын разы олдуғу шеји сечсин. Демəли
инсанын тəкамүлү ики зидд гүввəнин кешмəкешиндə, чəкишмəсиндə
үзə чыхыр. Бу ҹүр чəкишмəлəрдə инсанын өзүндəн маја гојмасы
ҝəрəкир, мəһз белə бир анда–ики мүхтəлиф мејлин
дартышмасында–инсан Аллаһын разы салдығы тəрəфи сечмəји
баҹармалыдыр. Әҝəр бу һалда ону һагга дə’вəт едəҹəк иманы вə фитри
ҝүҹү ҝүҹлү оларса, өз лајигли камалына чатаҹагдыр, амма əҝəр
нəфсани вə шејтани амил ҝүҹ ҝəлəрсə, ики гүввəнин мүбаризəсиндə
инсан бүдрəјиб ону учрума салаҹаг сəмтə јөнəлəҹəкдир. Бу һəгигəтдə
һəмин илаһи имтаһанын мə’насыдыр:

“Һөкм һəр шејин ихтијары əлиндə олан Аллаһ нə гəдəр уҹа, нə гəдəр
улудур. О, һəр шејə гадирдир! Һансынызын əмəлҹə даһа ҝөзəл олдуғуну
сынамаг бəлли етмəк үчүн өлүмү вə һəјаты јарадан Одур...”

Бəли, биз өз тəкамүл јолумузда бизи мүхтəлиф ҹəһəтлəрə дə’вəт едəн
амиллəрлə үзлəширик. Әглани, Илаһи амиллəр бизи бир тəрəфə сөвг
етдирирлəр, һејвани вə шејтани амиллəр исə башга сəмтə. Дүзҝүн
сечим будур ки, бизи батил јола дə’вəт едəн амиллəр гаршысында

мүгавимəт ҝөстəрəк. Демəли биз əҝəр һəјатымызын тəкамүлə доғру
ирəлилəмəсини истəјириксə сəбрдəн өзүмүзə дон бичмəлијик.
Рəвајəтлəрин бириндə дејилир ки, Пејғəмбəр (с) Ҹəбрајылдан сорушду
ки, сəбр нəдир? Ҹəбрајыл əрз етди: “Сəбр одур ки, шад ҝүнлəриндə
мөһкəм вə мүгавимəтли олдуғун кими, нараһат ҝүнлəриндə дə
мүгавимəтли вə сарсылмаз оласан. Һəмчинин имканлы олдуғун
вахтлардакы кими, касыблығында, сағлам ҝүнлəриндə олдуғу кими,
хəстəлəндикдə əзмини, һөвсəлəни əлдəн вермəјəсəн. Демəли сəбрли
адам она бир мүсибəт үз вердијиндə, бир бəлаја дүчар олдуғунда,
ҹамаат јанында шикајəт едиб, өз һалындан ҝилејлəнмəмəлидир.”

Бəли, јəгин мəгамына чатмајан кəслəр–о кəслəр ки, баш верəн
һадисəлəрин хејир олдуғуну ајдын сурəтдə анлаја билмирлəр вə ачыг
үзлə чəтинликлəрə синə ҝəрə билмирлəр–онларын сəбирли олмасы
ҝəрəкир вə дуа етмəлидирлəр ки, Аллаһ истəклəрини һəјата кечирсин
вə гаршылашдыглары чəтинликлəрдə дөзүмлү олсунлар. Дедијимиз
кими риза мəгамына чатмыш адам баш верəн һадисəлəрдəн нараһат
олмур, јə’ни башына бир мүсибəт ҝəлдикдə өзүнү итирмир, Аллаһа
шүкр едир. Әҝəр өвлады шəһид олса, дејир: Әлһəмдүлиллаһ, еј каш бир
өвладым да оларды, ону да ҝөндəрəрдим ҹəбһəјə шəһид олсун. Белə
адам нəинки нараһат олмур, əксинə өјүнүб ифтихар едир ки, өвлады
мүгəддəс амаллар уғрунда шəһид олмушдур. Амма бу һəддə чатмајан
инсанлар чохдур, Аллаһ да бујурур: “...Бəндəлəримдəн не’мəтлəримə
шүкр едəни аздыр!”

Мүсибəтлəр гаршысында е’тираз етмəјəҹəк вə шүкүр едəҹəк гəдəр
риза мəгамына чатмамыш кəслəр əҝəр үзүнтүлү һадисəлəрдə сəбр
етсəлəр, Аллаһ онлара сəбирлəринин мүкафатыны верəҹəкдир. Сəбр
етсинлəр, дад-фəрјад гопартмасынлар, əсəблəрини горујуб
сахласынлар, иншəаллаһ Аллаһ онларын мүкафатыны верəр.
Бахмајараг ки, мүсибəтлəр онлар үчүн чох аҹыдыр, амма
дөзмəлидирлəр, неҹə ки, бир адам аҹы дəрманы ичир вə ондан һеч бир
лəззəт алмыр, амма билир ки, ону ичмəклə сағалаҹагдыр. Ҹəрраһијјə
əмəлијјаты заманы һəр шəхсə бəдəнинин бир үзвүнү, мəсəлəн ајағыны
итирмəк олдугҹа чəтиндир, амма башга чарəси олмадығы үчүн
гəзавү-гəдəрə бојун əјир, ајағынын кəсилмəсинə разы олур ки, əвəзиндə
ҹаны саламат галсын.

Аллаһын истәјини өз истәјиндән өнә салмағын ролу
Дејилəнлəри нəзəрдə тутараг, үрəклəриндə истəклəри олуб һəлəлик

риза вə тəслим мəгамына чатмајан кəслəрин тəрбијјəси јолунда бə’зи
Гур’ан ајəлəри вə һəдислəр вə’д едəрəк дејир ки, əҝəр тəгвалы олсаныз

Аллаһ сизин дүнјəви истəклəринизи верəҹəкдир. Бунунла əлагəдар
Пејғəмбəр (с) бујурур: “Еј Әбузəр! Аллаһ тəбарəк вə таала бујурур:
“Иззəт вə ҹəлалыма анд олсун əҝəр бəндəм Мəним истəјими өз
истəјиндəн ирəли саларса (үстүн тутарса) ону бу дүнјада елə гəни
едəрəм ки, фикри-зикри анҹаг ахирəт олар.”

Аллаһ бу мəсəлəнин ҹиддилијини чатдырмаг үчүн тə’кид олараг анд
ичир, чүнки дејилəн сөзлəрин гəбулу үмуми ҹамаат үчүн о гəдəр дə
асан дејил. Бу сəбəбдəн дə анд ичир ки, халг инансын. Бујурур, əҝəр
бир вахт бəндəмин истəји илə Мəним истəјим бир мəсəлəдə
тоггушарса, бəндəм өз истəјиндəн ваз кечиб Мəним истəјими ирəли
саларса, онун үчүн бир нечə шеј зəманəт верирəм: Биринҹи, гəлбиндə
башгаларына нисбəтдə еһтијаҹсызлыг һисси јерлəшдирəрəм. Әлбəттə,
инсанын даимəн Аллаһа еһтијаҹы вар вə Она мөһтаҹлыг һисси дə онда
вар вə олмалыдыр да. Инсанын əн үстүн шəрəфи вə ифтихары да Аллаһ
гапысында фəгир олдуғуну дəрк етмəкдир.

Инсан адəтəн өз истəклəрини башгаларынын васитəсилə һəјата
кечирдији үчүн өзүнү башгаларына мөһтаҹ ҝөрүр. Башгаларына мөһтаҹ
олмаг һисси инсаны хар едир. Инсан нə гəдəр өзүнү башгаларына
мөһтаҹ билсə, бир о гəдəр онун гаршысында əјилир, һəрдəн јалтаглыг
етмəли олур, һəрдəн дə хаһиш вə јалварыша əл атыр. Әҝəр инсан
Аллаһла əлагəсини мөһкəмлəндирсə, Онун истəклəрини өз
истəклəриндəн өнə чəксə, Аллаһ башгаларындан еһтијаҹсызлыг
руһијјəсини онун вүҹудунда јерлəшдирəҹəк, инсаны өз һəдəфлəринə
чатмагда лазым олан вəсаитлəрлə тə’мин едəҹəк. Әлбəттə һəмин
васаитлəр мəгсəдə чатмаг јолундакы васитəлəр һəддиндəдирлəр. Инсан
о васитəлəрдəн истифадə едиб онлардан бəһрəлəндијинə ҝөрə Аллаһа
шүкүр етмəјə борҹлудур. Әҝəр онун дүнјəви мəгсəдлəринə чатмасында
диҝəр инсанлар да васитə олараг ишдə дəхил олмушларса, онлара да
тəшəккүр едилмəлидир. Бу ҹүр инсан вəсаитлəрдəн бəһрəлəнмəјинə
бахмајараг өзүнү анҹаг Аллаһа мөһтаҹ ҝөрүр, Ондан гејрисинə еһтијаҹ
һисс етмир.

Башгасына мөһтаҹ олмамаг һисси бөјүк не’мəт олуб инсана шəхсијјəт
верир. Әлбəттə, дејилəнлəрдəн елə нəтиҹə чыхмасын ки, инсан
башгаларынын гаршысында тəвазөкар олмамалыдыр. Инсан һəм
Аллаһын гаршысында, һəм дə Онун хəлги гаршысында тəвазөкар
олмалыдыр. Ислам маарифи илə танышлығы олмајанлар елə билирлəр
ки, ислам бизим һəтта Аллаһ гаршысында да əјилмəмəјимизи истəјир!
Бунлар исламы танымамышлар, ислам һаггында дүшүндүклəри
батилдир. Әсл ислам бəндəликдир. Инсанын əн бөјүк ифтихары Аллаһ
гаршысында өзүнү кичик һисс етмəсидир, алныны торпаға

гојмасыдыр. Инсан камалынын сон һəдди будур ки, өзүнү Һагг-тəала
гаршысында зəлил ҝөрсүн. Чүнки Аллаһ инсанын камалыны,
тəрəггисини истəјир, истəјир ки, бəндəси Онун гаршысында зиллəт
һисс етсин, өз еһтијаҹларыны Онун дəрҝаһына апарсын. Чүнки
инсанын тəкамүлү Аллаһа бəндəлик етмəклə мүмкүн олур. Әвəзиндə
башгаларынын гаршысында зиллəт вə кичиклик һисс етмəсин, өзүнү
онлардан асылы, онлара мөһтаҹ билмəсин. Чүнки өзүнү онлара мөһтаҹ
ҝөрсə, истəр-истəмəз мөһтаҹ олдуғу гəдəри дə зиллəт һисс едəҹəкдир.

Инсан, ишинин башгаларынын əли илə дүзəлəҹəјини һансы мигдарда
һисс едирсə, о гəдəр дə өзүнү онун гаршысында кичик ҝөрүр. Әҝəр
дилинə ҝəтирмəсə дə, үрəјиндə өзүнү хар вə зəлил ҝөрүр. Амма мө’мин
иманын бəрəкəти илə ишлəрини Аллаһын өһдəсинə бурахса, өзүнү
анҹаг Она мөһтаҹ ҝөрсə, артыг өзүнү башгаларындан асылы һисс
етмəјəҹəкдир.

Дүздүр ки, мүмкүндүр Аллаһ онун еһтијаҹыны бəндəлəриндəн
биринин əли илə һəлл етсин вə ондан һəмин шəхсə тəшəккүр етмəсини
истəсин, амма бунунла белə о өзүнү анҹаг Аллаһа мөһтаҹ билир.

Һəзрəт Ибраһимин (ə) дастанында дејилир ки, Нəмрудун əмри илə
һəзрəт Ибраһими ода атмаг истəјəндə, елə бөјүк атəш галаныр ки, һеч
кимин она јахын дүшмəјə ҹүр’əти чатмыр, һəтта узагдан дајаныб
баханда да атəшин истиси баханлары јандырырды. Вəзијјəти белə
ҝөрүб гəрара ҝəлирлəр ки, Һəзрəти Ибраһими (ə) манҹанагла атəшин
ичинə атсынлар. Ибраһими одун ичинə атанда Ҹəбрајыл (ə) көмəк үчүн
онун јанына ҝəлиб дејир: “Көмəјə еһтијаҹын вар? Ибраһим (ə) дејир:
“Вар, амма сəнин көмəјинə јох.”

Ибраһим (ə) дејир көмəјə еһтијаҹым вар, амма Аллаһдан гејрисинин
көмəјинə мөһтаҹ олмаг истəмирəм. Аллаһын мəним гəлбимдəн хəбəри
вар вə еһтијаҹымы да билир. Мəслəһəти нə олса ону да едəҹəк.
Ибраһим (ə) бу ҹүр чəтин имтаһаны мүвəффəгијјəтлə верəндəн сонра
Аллаһ ону холлат мəгамына чатдырыр вə Өзүнə дост сечир. Әлбəттə
башгасына еһтијаҹ дујмамаг кими бир мəгамы əлдə етмəк елə дə асан
иш дејил. Бу анҹаг Аллаһын лүтф вə инајəти илə олур. Амма Аллаһ о
мəгама чатмағын мүгəддəматыны инсанын ихтијарында гојмушдур.
Һəмин мүгəддəматын бир һиссəси дə дејилдији кими, инсанын Алаһын
истəјини өз истəјиндəн габаға салмасыдыр. Инсан буну баҹара билсə,
илк нөвбəдə өзүнү башгасындан асылы һисс етмəјəҹəк. Јə’ни өзүндə
бир гəнилик, еһтијаҹсызлыг һисс едəҹəк.

Икинҹиси, дүнја ишлəринə ҝөрə артыг ниҝаран олмајаҹагдыр,
дүнјасынын хејрини, мəслəһəтини Аллаһын өһдəсинə гојаҹаг. Анҹаг
ахирəтинин ниҝаранчылығыны чəкəҹəк, фикри-зикри ахирəти олаҹаг.

Фикриндə бу олаҹаг ки, ҝөрəк ахирəти неҹə олаҹаг, бу дүнјада ахирəтлə
бағлы вəзифəлəринə əмəл едирми? Белəликлə онун ниҝаранчылығы
һəмишə ахирəт олаҹагдыр.

“Ҝөјү вə јери онун рузисинə замин едəрəм. Онун ишини, сəнəтини
Өзүм горујарам. Онун үчүн һəр бир таҹирдəн даһа јахшы таҹирлик
едəрəм.”

Үчүнҹү: Ким Мəним истəјими өз истəјиндəн үстүн тутса, Мəн дə Өз
нөвбəмдə онун истəклəрини һəјата кечирəрəм. Јери, ҝөјү онун рузисинə
замин тутарам. Онлара əмр едəрəм ки, онун рузисини тə’мин етсинлəр.

Дөрдүнҹү: Ишини, газанҹыны еһтимал олунан бəлалардан горујуб
сахлајарам.

Һəр кəс һəјатда јашаја билмəси үчүн мүəјјəн бир газанҹ јолу тутур,
өзүнə бир иш, сəнəт сечир ки, онун васитəсилə рузи əлдə етсин.
Тəбиидир ки, тиҹарəт, əкинчилик вə с ишлəрин сəмəр вермəси, гала
билмəси үчүн һеч бир замин јохдур: Һарадан мə’лумдур ки, бағ мејвə
верəҹəк вə ја бостан мəһсул ҝəтирəҹəк вə ја инəк, давар сағ галаҹаг?
Ким билир ки, инсанын алыш-веришиндə, тиҹарəтиндə хəсарəти
олмајаҹаг?

Аллаһын истəјини өз истəјиндəн ирəли салан адама Аллаһ зəманəт
верир ки, онун ишини, бағыны, һејваныны, бостаныны еһтимал олунан
гада-бəлалардан сығорталајаҹаг.

Бешинҹи: Һəр һансы мүамилəдə, тиҹарəтдə она көмəк едəрик ки,
зијана дүшмəсин. Даимəн дүнја фикриндə олан адамлар сə’ј едирлəр
елə адамла алыш-вериш етсинлəр ки, даһа чох хејир газансынлар. Елə
тиҹарəти, мүамилəни сечирлəр ки, даһа чох газанҹ ҝəтирир. Һəмишə
нараһат олурлар ки, бирдəн олмаја зəрəрə дүшəрлəр вə ја аз газанҹ
ҝөтүрəрлəр. Аллаһ-тəала бујурур: Мəним истəјими өз истəјиндəн өнə
чəкəн адама һəр бир алыш-веришиндə арха дурарам ки, даһа чох газанҹ
əлдə етсин; Һəр бир ишдə Мəним əлим онун үстүндə олар: Елə едəрəм
ки, өзү дүшүнүб, тəдбир төкүб, план ҹызана кими, киминлə вə неҹə
алвер едəҹəјини ҝөтүр-гој едəнə кими, Мəн онун ишини јолуна гојарам.
Ону һимајə едиб, мəнафејини горујарам.

Сонра Пејғəмбəр (с) инсанын өз рузиси үчүн ниҝаран олмамасына
ишарə едəрəк бујурур: “Еј Әбузəр! Әҝəр Адəм өвлады өлүмдəн гачдығы
кими өз рузисиндəн гачасы олса, онун тə’јин едилмиш рузиси, о
һарада олса да ҝəлиб она чатаҹагдыр, неҹə ки, өлүм инсаны һаглајыр.”

Инсанын өлүмдəн хошу ҝəлмир, һəмишə ондан гачыр, амма ахыры
өлүм ону һаглајыб өз камына чəкир. Елəҹə дə инсан өз рузисиндəн
гачмаг истəсə, гача билмəз, јенə дə ахырда ҝəлиб она чатаҹаг. Тə’јин
едилмиш гəдəрдəн гачмаг олмаз. Әҝəр бир адам чох чалышса, ишлəсə

дə, мə’лум дејил рузиси чатаҹаг, ја јох. Чох ҝөрүнүб ки, бə’зи адамлар
рузи үчүн ҹанларыны ода-суја вурублар, амма ахырда аҹындан
өлүблəр. Бунунла əлагəдар, һəддəн артыг варлы адамлар һаггында
гəрибə һекајəлəр нəгл етмишлəр. Дејирлəр бə’зи адамлар өз
һəјатларында елə вəзијјəтлə үзлəшмəјə мəҹбур олмушлар ки, аҹындан
өлмəмəк үчүн өз ајаггабыларыны јемишлəр! Башга бир тəрəфдəн дə елə
əлсиз-ајагсыз адамлар олуб ки, əллəриндəн бир иш ҝəлмəсинə
бахмајараг Аллаһ онлара сајсыз-һесабсыз сəрвəт əта едибдир вə
гисмəтлəриндə олан дөвлəтə чатмышлар.

Бунула белə инсан өз ишиндəн галмамалыдыр. Даим чалышмалы,
өһдəсинə дүшəн вəзифəсини јеринə јетирмəлидир. Гəзавү-гəдəрə
е’тигад бəһанəси илə тəнбəллик етмəмəлидир. Чүнки Аллаһын тəнбəл
адамлардан аҹығы ҝəлир. Амма, əҝəр инсан тəһсил вə башга бир сəнəти
сечмəк мəсəлəсиндə азад олуб онлардан бирини сечмəк вəзифəсини
дашыса, рузинин касад олаҹағындан горхуб елми рəдд етмəмəлидир.
Әҝəр Аллаһа мə’рифəти, иманы олса, рузинин Аллаһ тəрəфиндəн
јетишмəсинə олан иманы ону вадар едəҹəк ки, хатирҹəмликлə елмин
ардынҹа ҝетсин вə рузи ҹəһəтдəн архајын олсун. Чүнки, иманлы шəхс
мүгəддəр олмуш рузидəн мəрһум олмајаҹағыны билир.

ОТУЗ СӘККИЗИНҸИ ДӘРС

Аллаһы вә Онун һәкиманә системини танымаг

–Инсан вә Аллаһла рабитә.
–Чәтинликләрдә Аллаһа диггәтин лүзуму.
–Аллаһдан көмәк истәмәјин лүзуму.
–Аллаһын һәкиманә тәдбирини танымағын вә она јәгини

олмағын әкс-тә’сири.
–Инсанын тәрәггиси вә камиллији јолунда чәтинликләрин ролу.
–Гәнаәт вә еһтијаҹсызлыг.

Аллаһ вә Онун һәкиманә системини танымаг

Инсан вә Аллаһла рабитә
Пејғəмбəрин (с) бу бөлүмдəки өјүдлəри Аллаһла əлагəли олуб

чəтинликлəрдə, сыхынтыларда Ондан көмəк дилəмəјə, Она үз тутмаға
һəср олунмушдур.

Әввəл бир мəсəлəјə диггəт јетирмəк лазымдыр: Инсан Аллаһа
јахынлашмаг үчүн јарадылмышдыр. Буна ҝөрə дə онун бүтүн
фəалијјəтлəри Аллаһла əлагəни горујуб сахламаға јөнəлмəлидир. Инсан
əҝəр өз гүввəсини диҝəр ишлəрə сəрф етсə, јə’ни Һагг јолундан гејри
ишлəрə бел бағласа, өмрүнү һəдəрə вермишдир. Бүтүн батини вə
заһири гүввəлəр, бүтүн не’мəтлəр Аллаһла бағлылыға истифадə
олунмалыдыр. Санки бүтүн бу ҹəһəтлəр, бизим руһумузун мүхтəлиф
ҹəһəтлəринə аид олан олдугҹа ҝениш вə мүхтəлиф шəкилли јоллардыр.
Чүнки Аллаһ-тəала бизим руһумузу мүхтəлиф чөһрəлəрə, јөнлəрə

малик гəрар вермиш, бунунла белə бир сəмтə истигамəтлəндирмишдир.
Јə’ни мүхтəлиф јөнлəрə малик олмасына рəғмəн руһумуз бир ҹəһəтə
сары һəрəкəт едир. Ола билмəз бизим вүҹудумузун бир јөнү Аллаһла
бағлы олсун, амма башга јөнлəри бу ҹүр олмасын.

Инсанын вүҹуди јөнлəрини бөлмəлəрə ајырмышлар. Мəсəлəн,
дејилир инсан вүҹудунун бир јөнү Аллаһла əлагə јаратмаг, диҝəр јөнү
өзү илə рабитə јаратмаг, башга бир јөнү диҝəр инсанларла, о бири јөнү
исə саир мəхлугатла бағлылыг јаратмаг үчүндүр. Бу бөлмəлəр инсанын
үзлəшдији еһкамлар бахымындан дүз сајыла билəр: Инсана өзү илə
олан рабитəси јөнүндəн, она һансы шејлəрин хејир, һансынын зəрəрли
олдуғу бəјан едилир. Мəсəлəн, дејилир филан шеј һалалдыр, филан шеј
һарам. Еһкамын бə’зиси инсанын Аллаһла əлагəсини тə’јин едир;
мəсəлəн, намаз вə оруҹ кими. Еһкамын бə’зиси инсанын халгла
рабитəсини мүəјјəнлəшдирир, мəсəлəн ата, ана, гоһумлар вə достларла
рəфтар гајдалары кими.

Бу бөлҝү гəбул едилəндир, амма бу о демəк дејил ки, Аллаһын
јолундан башга, Она сары истигамəтлəнəн һəрəкəтдəн башга бизим
башга һəдəфимиз дə вар. Әксинə, билмəлијик ки, бизим вүҹудумузун
бүтүн јөнлəри, онларда олан гəрибə тəзадлара рəғмəн, һамысы бир
нөгтəјə истигамəтлəнмишдир. Јə’ни инсанын диҝəр инсанларла олан
бағлылығы да Аллаһа хатир олмалыдыр.

Бизим ишлəримизин заһири шəкли фəргли ҝөрсəнир: Бири намаз
шəклиндəдир, бири дəрс охумаг вə ја дəрс демəк, диҝəри һəр һансы бир
ҝүндəлик иш шəклиндə. Амма бунларын һамысы Аллаһа хатир олдуғу
тəгдирдə бизə фајдалы олаҹаг. Бунун үчүн дə инсанын бүтүн ишлəри,
һəтта дүшүнҹəси дə Аллаһа ҝөрə олмалыдыр.

Билмəлијик ки, инсаны инсан едəн Аллаһа олан бағлылыгдыр, чүнки
инсан камалынын сон нөгтəси Аллаһла бағлылыгдадыр. Бу бағлылыг
мə’рифəт вə əмəллə əлдə едилир. Бундан гејри сурəтдə инсан башга
һејванларла бир сырада, бəлкə дə онлардан даһа ашағы мəртəбəдə јер
алыр: “...Онлар һејван кимидирлəр, бəлкə дə, ондан даһа чох
зəлалəтдəдирлəр...”

Бу арада пејғəмбəрлəрин, өвлијаларын вүҹуду, онларда заһир олан
елм, гүдрəт, һикмəт нишанəлəри, онларын Аллаһла олан
бағлылыгларынын əламəтидир. Әлбəттə, демəлијик ки, һəр бир
мөвҹудун вүҹуду əгли тəһлил  бахымындан ејни Јараданла олан
бағлылығы бəјан едир вə јарадылмышын өз Јараданы илə бағлылыгда
олмамасы гејри-мүмкүндүр. Амма бу тəквини бағлылыг олуб варлыг
системинин топлусунда вар олур вə бу системдəн кəнарда галмасы
олаҹаг иш дејил. Аллаһла тəквини бағлылыгда һеч бир мөвҹуд кəнарда

гала билмəз. Бунунла јанашы инсан башга бир имтијаза да маликдир.
Бу имтијаз Аллаһ-тəаланын инсана əта етдији əглдəн ибарəтдир.
Әглин, шүурун көмəклији илə инсан бу бағлылығы дəрк едə билəр вə
онун дəјəри бу бағлылығы даһа дəриндəн дəрк етмəсиндəдир.

Адəтəн дəркин вə Аллаһла бағлылығын башланғыҹы һүсули
елмлəрлə əлдə едилир. Јə’ни фикримизи, əгли дəлиллəримизи ишə
салмагла буна наил олуруг. Амма бу дəрк инсанлыг камалынын сону
дејилдир. Бунунла инсан сон мəгсəдə чатмыр вə онда мөһкəм е’тигада
сəбəб олмур. Камил дəрк, һүзури дəркдир. Јə’ни инсан елə бир мəгама
чатыр ки, бүтүн вүҹуду илə Аллаһла бағлылығы дəрк едир. Бу мəгамда
о нəинки билир, бəлкə Аллаһла бағлылығын ејни олур. Һəзрəт Әлидəн
(ə) нəгл едирлəр ки, бујурур: “Елə бир шеј ҝөрмəдим ки, ондан габаг вə
сонра вə онунла Аллаһы ҝөрмəмиш олум.”

Камала чатмаг јолунда чалышмасына рəғмəн бу дүнјада һəмин
мə’рифəти камил шəкилдə əлдə едə билмəјəн шəхс ниҝаран олмамалы,
о бири алəмдə камил бағлылығы тапа билмəси үчүн бу дүнјада
зəминəлəри һазыр етмəлидир. Бу ҹəһəтинə ҝөрə əһли-бејтдəн бизə
чатан бə’зи хəбəрлəрдə Аллаһла бағлылыг мəсəлəсинə тохунаркəн,
һəмин мəсəлəни “Аллаһы ҝөрмəк” тə’бири илə гејд етмишлəр.
Рəвајəтлəрдə дејилир ки, беһишт əһлинин əн үстүн не’мəти, онларын өз
камал дəрəҹəлəринə ујғун илаһи нуру мүшаһидə етмəлəридир. Ән
јүксəк мəгама чатмыш инсанлар илаһи нуру һəмишə мүшаһидə
едирлəр. Мəгамлары нисбəтəн ашағы оланлар үчүн илаһи нурун
тəҹəллиси аз мигдарда өзүнү ҝөстəрир.

Нəгл едирлəр ки, Теһранын иман əһли олан алимлəриндəн бири
хəрчəнҝ хəстəлији нəтиҹəсиндə бу дүнјадан көчүр. Мəрһумун она
һəддəн артыг бағлылығы олан јахынларындан бири ону јухуда ҝөрүр вə
јухусунун садиг олдуғуну јə’гин едир. О өз јухусуну Гумун
үлəмаларындан биринə бу шəкилдə данышырды: “Һəмин алими јухуда
ҝөрəндə, ондан сорушдум ки, о бири дүнјада имамлары, мəсəлəн Имам
Һүсејни зијарəт едирсинизми?” Ҹавабымда деди: “Нə данышырсан? Бу
алəмдə бизимлə Имам Һүсејн (ə) арасында отуз мин иллик фасилə вар.
Онун зијарəтинə наил олмаг үчүн ҝəрəк отуз мин ил ҝөзлəјəк!”

Бəли, бахыб ҝөрмəк лазымдыр инсан үрəјини нəјə тапшырыбдыр.
Инсанын дəјəри, үрəјини вердији шејин дəјəри гəдəрдир. Инсан
үрəјини Аллаһа  бағлајарса, онун дəјəри нəһајəтсиз олаҹагдыр.

“Еј Әбузəр! Истəјирсəнми сəнə елə сөзлəр өјрəдим ки, онунла Аллаһ
сəнə хејир əта етсин?” Дедим: “Бəли, еј Аллаһын рəсулу.” Бујурду:
“Аллаһла əлагəни гору, Аллаһ да сəни горусун.”

Бура гəдəр дејилмиш бүтүн өјүдлəр фајдалы вə дəјəрли идилəр.
Демəли белə мə’лум олур ки, Пејғəмбəр (с) Әбузəрə –“сəнə елə сөзлəр
өјрəдим ки, онунла Аллаһ сəнə хејир əта етсин”– демəклə, өндə
дејилмиш мəтлəблəрин ҹəминдəн “бир дəстə ҝүл” бағламаг
истəмишдир. Бунунла пејғəмбəр дејилəн сөзүн хүсуси əһəмијјəт
дашыдығыны вурғуламышдыр. Буна ҝөрə дə Һəзрəт (с) Әбузəрин
диггəтини бу мəтлəбə ҹəлб едир, она ешитдирир ки, Аллаһ Өзү илə
сəнин аранда тəквини олараг бағлылыг јаратмышдыр, чалыш бу бағ
гырылмасын; бу бағы горуја билəсəн, Аллаһ да сəни горујаҹаг.

Бəлкə дə бə’зилəри үчүн бу мəсəлə анлашылмаз ҝөрүнсүн, десинлəр
мəнимлə Аллаһ арасында неҹə, һансы рабитə вар ки, ону да горујум;
Јер үзүндə јашајан мəн инсанла Аллаһ-тəала, илаһи əрш арасында нə
рабитə ола билəр?!

Бу анлашылмазлығын арадан галдырылмасы үчүн һəзрəт (с) бујурду:
“Аллаһла əлагəни гырма ки, Истəдијин вахт Ону чағырмаг истəјəндə
Ону гаршында ҝөрə билəсəн”

Јə’ни Аллаһла сəнин аранда фасилə јохдур, О һəмишə сəнин
јанындадыр вə сəндəн ајрылмаздыр: “...Сиз һарада олсаныз, О
сизинлəдир. Аллаһ сизин нə етдиклəринизи ҝөрəндир!”

Белəликлə, əҝəр инсан Аллаһ-тəаланын ону бəлалардан, шејтанын
шəриндəн горумасыны истəјирсə (пејғəмбəрин кəламында “горумаг”
сөзү мүтлəг формададыр вə бу инсаны һəр ҹүр мадди вə мə’нəви
бəлалардан горумаға шамил олур.) Аллаһла рабитəсини горујуб
сахламалы, ону зəифлəмəјə гојмамалыдыр.

Чәтинликләрдә Аллаһа диггәтин лүзуму
Сонра Пејғəмбəр (с) бујурур: “Хош һалында (јахшы ҝүнүндə) өзүнү

Аллаһа танытдыр ки, дар ҝүнүндə сəни танысын.”
Дүнја системиндə баш верəн һəр бир шеј сонсуз гүдрəт саһиби олан

Аллаһын ирадəси илə һəјата кечдији үчүн һеч бир шеј Онун ирадə
даирəсиндəн хариҹ дејил. Һəр бир һалда инсан Аллаһы јад етмəлидир.
Әҝəр дарда галса, нəзəрини анҹаг Аллаһа дикмəлидир, гуртулуш јолуну
Ондан дилəмəлидир. Һəмчинин, хош ҝүнə чыханда да нəзəрини
Аллаһдан үзмəмəлидир, чүнки раһатлыг не’мəтини она Аллаһ
вермишдир.

Тəбии ки, инсан чəтинлијə дүчар оланда, хошаҝəлмəз һадисə илə
үзлəшəндə Аллаһа сары үз тутур, неҹə ки, Аллаһ мүшриклəр барəсиндə
бујурур: “(Мүшриклəр) ҝəмијə миндиклəри заман (дəрјада
батаҹагларындан горхуб) дини јалныз Она мəхсус  едəрəк (ихласла

Аллаһа дуа едəрлəр. Аллаһ онлары сағ-саламат гуруја чыхаран кими,
јенə дə (Она) шəрик гошарлар.”

Дара дүшəндə, бəла далғалары һəр тəрəфдəн инсаны əһатə едəндə
Аллаһа үз тутмаг бир һүнəр дејил. Әлбəттə елə адамлар олур ки,
Аллаһын дəрҝаһындан дəфəлəрлə говулдуглары үчүн, һəтта бəла илə
үзлəшəндə дə Аллаһын сорағына ҝетмирлəр. Амма үрəјиндə зəррə
гəдəр иманы олан адам əн азы чəтинлијə, чыхылмаз вəзијјəтə дүшəндə
Аллаһы сораглајыр. Пејғəмбəр (с) дејир: Әҝəр һəр дəфə Аллаһын
сорағына ҝедəндə сəнə ҹаваб вермəсини истəјирсəнсə, хош ҝүнүндə
Аллаһла əлагəни үзмə, Онунла рабитəдə ол.

Бизим һамымыз аз-чох һəјатда чəтинликлəрлə үзлəшир, аз сонра
һəмин чəтинликлəрдəн азад олуруг. Амма онлары тез унудур,
сыхынтылардан сонра Аллаһын бизə вердији һəмин не’мəтлəр, јə’ни
раһатлыг һаггында дүшүнмүрүк. Һалбуки инсанын дүшдүјү бəлалар,
үзлəшдији проблемлəр онун гəфлəт јухусундан ојанмасы үчүндүр.

Әҝəр – Аллаһ елəмəмиш – бизлəрдəн биримиз чəтин хəстəлијə
тутулсаг, ја да јахын адамларымыздан бири ағыр хəстəлијə мүбтəла
олса вə əлимиз һəр јердəн үзүлсə, бүтүн үмидсизликлəрə бахмајараг
бири бизə көмəк етсə, мəсəлəн бир нəфəр тəҹрүбəли һəким пејда олуб
дəрдимизə əлаҹ елəсə вə дүшдүјүмүз бəладан сағ-саламат гуртулсаг,
сизҹə биз бу һадисəдəн нə нəтиҹə чыхартмалыјыг? Демəлијик ки, бүтүн
бунлар бир тəсадүф иди вə тəсадүф нəтиҹəсиндə бу ҹүр олду? Белə
дејил, бүтүн бунлар Аллаһын лүтфүдүр. Онун инајəтинин нəтиҹəсиндə
бу ҹүр олду? Белə дејил, бүтүн бунлар Аллаһын лүтфүдүр. Онун
инајəтинин нəтиҹəсиндə хəтəр биздəн совушду.

Јарадылыш системиндə баш верəн һəр бир шеј Аллаһын ирадəси
даирəсиндəдир. Һеч бир шеј Онун истəји олмадан һəјата кечмир. Әҝəр
инсана бир не’мəт јетиширсə вə ја ондан бир бəла дəф олурса, –
һамысы Аллаһын ирадəси илə олур. Бүтүн зəминəлəри, сəбəблəри,
шəраити һазырлајан Одур. Истəр һəмин сəбəблəр ади олсун, истəр
гејри-ади, истəр биз билəк, ја билмəјəк, инсана рузини јетирəн
Аллаһдыр.

Аллаһа диггəт јетирмəкдə инсанлары бир  бөлҝү илə үч дəстəјə
ајырмаг олар: Биринҹи дəстə бүтүн һалларда – истəр јахшы ҝүнүндə,
истəрсə дə ағыр ҝүнлəриндə диггəтини Аллаһа јөнəлдир. Гур’анын
тə’бири илə десəк, һəр сəһəр-ахшам Ону јад едир: “Сəһəр-ахшам
јалварараг, горхараг, сəсини галдырмадан үрəјиндə Рəббини јад ет вə
гафиллəрдəн олма!”

“Һəмин тахча вə чыраг Аллаһын тикилиб уҹалдылмасына вə Өз
адынын зикр едилмəсинə изин вердији о евлəрдəдир о

мəсҹидлəрдəдир ки, орада сəһəр-ахшам Ону тəгдис едиб шə’нинə
тə’рифлəр дејəрлəр.”

Бу дəстəнин бүтүн һалларда Аллаһы јад етмəлəринин сирри ондадыр
ки, Аллаһын онлара əта етдији бүтүн не’мəтлəрə бахмајараг, онлар јенə
дə өзлəрини Аллаһа мөһтаҹ билирлəр, əн азы онлара верилəн
не’мəтлəрин давамлы олмасы үчүн өзлəрини Аллаһдан асылы
ҝөрүрлəр. Чүнки өзлəринин мəгам фəрглəрини нəзəрə алыб Аллаһа
олан еһтијаҹларыны дəрк едирлəр. Онлар үчүн не’мəт вə бəланын
тəфавүтү јохдур. Онлар лајигли бəндəлəр олуб һəмишə Аллаһы јад
едирлəр вə Аллаһын дə нəзəри онларын үстүндəн əскик олмур.

Икинҹи дəстə. Мө’минлəрин əксəријјəти бу дəстəдəндирлəр. Бу
дəстəјə шамил оланлар хош ҝүнлəриндə, не’мəт вə фираванлыг ичиндə
оланда гəфлəтə дүшүрлəр, амма елə ки, проблемлə үзлəшдилəр,
ајылырлар вə Аллаһа мөһтаҹ олдугларыны изһар едилəр. Бу дəстə
нисбəтəн јахшы бəндəлəр олур, амма Аллаһ онлардан ҝилејлəнир ки,
нијə не’мəт вердијим ҝүнлəрдə Мəни унудурлар, не’мəти онлардан
алан кими Мəнə үз тутурлар?

“Инсана не’мəт бəхш етдијимиз заман һагдан үз дөндəрəр,
узаглашыб јан ҝəзəр. Она бир пислик үз вердикдə исə Рəббинə
узун-узады дуа едəр.”

Үчүнҹү дəстə о кəслəрдир ки, һеч бир һалда, һəтта чəтин проблемлə
үзлəшəндə белə Аллаһа үз тутмурлар. Бу дəстəдəн бир һиссəси бə’зи
бəлаларын Алаһ тəрəфиндəн олдуғуна инанырлар. Буна ҝөрə дə онлара
һəмин бəлалар назил оланда дуаја əл галдырырлар. Чүнки һəмин
бəлаларын гејри-тəбии бир гүввə тəрəфиндəн ҝөндəрилдијини,
Аллаһын гəзəб нишанəси олдуғуну билирлəр. Ејни илə Јунус гөвмү
кими... Јунус гөвмүнə ҝəлəҹəк бəланын вахты јахынлашанда, ону илаһи
гəзəбин нишанəси һесаб етдиклəри үчүн өзлəринə ҝəлиб истиғфар
етмəјə башладылар. Аллаһ да онлары бағышлајыб мүгəддəр олмуш
бəладан ниҹат верди. Бу дəстəдəн оланлар Аллаһ тəрəфиндəн нə кими
бəлаларын назил ола билəҹəјини тəсəввүрлəринə ҝəтирмəдиклəри үчүн
Аллаһа диггəт етмирлəр. Аллаһ да бу дəстəни мəзəммəт едəрəк бујурур:
“Бары, əзабымыз онларын башларынын үстүнү аланда јалварајдылар.
Лакин инадлары үзүндəн гəлблəри сəртлəшди вə Шејтан да онлара
етдиклəри  əмəллəри сүслү ҝөстəрди.”

“Бундан сонра гəлблəриниз јенə сəртлəшəрəк даш кими, бəлкə, даһа
да гаты олду. Һəгигəтəн, бə’зи дашларын ичəрисиндəн нəһрлəр ахар,
бəзиси јарылыб ичиндəн су фышгырар вə бə’зиси дə Аллаһын

горхусундан уҹа јерлəрдəн, дағдан јуварланыб дүшəр. Аллаһ сизин
етдиклəриниздəн, əлбəттə, гафил дејилдир!”

Аллаһдан көмәк истәмәјин лүзуму
Сонра, һəзрəт (с) инсанын анҹаг Аллаһдан көмəк истəмəсинə ишарə

едəрəк бујурур: “Бир шеј истəмəли олсан, Аллаһдан истə. Бир кəсдəн
көмəк дилəјəҹəк олсан, Аллаһдан көмəк дилə. Чүнки, гəлəм гијамəт
ҝүнүнə гəдəр олаҹаг бүтүн шејлəри јазмышдыр.”

Тəбии олараг инсанын бир сыра еһтијаҹлары олур вə о өзү бүтүн
еһтијаҹларыны тə’мин едə билмир. Белə оланда истəр-истəмəз она
көмəк едə билəҹəк адамы сораглајыр. Пејғəмбəр (с) Әбузəрə дејир ки,
əҝəр бир кəсдəн бир шеј истəјəҹəк олсан, һəмин шеји Аллаһдан истə.
Ҝөрдүн ки, еһтијаҹын вар, өзүн ону əлдə едə билмирсəн, башгасындан
көмəк алмаға мəҹбурсан, һəмин шеји Аллаһдан истə. Чүнки һеч ким
Аллаһ гəдəр сəнин еһтијаҹларыны дəгиглији илə билмир вə һеч ким
Онун гəдəр синин еһтијаҹларыны тə’мин едəҹəк ҝүҹдə дејил. Чүнки
бүтүн варлыг алəми Онун мүлкүдүр, Онун гүдрəти һəр шеји əһатə
етмишдир. Бир ишин һəјата кечмəси Онун ирадəси илə олур. Әлавə,
Аллаһ-тəала һəр кəсдəн даһа чох өз бəндəсинин гајғысына галыр вə
онун хејрини истəјир. Буна ҝөрə дə бəндəсинə ҝөстəриш верир ки, һəр
бир чəтинликдə Ону чағырыб, Ондан көмəк истəсинлəр. Ифтитаһ
дуасында охујуруг: “Илаһи, Сəни чағырмаға вə Сəндəн истəмəјə мəнə
иҹазə вердин.”

Ајдын мəсəлəдир ки, Аллаһ дуа гапысыны инсанын үзүнə ачанда,
дуаны гəбул етмəк, чағрыша ҹаваб вермəк үчүн ачмышдыр. Бундан 
башга, Аллаһ һəр заман инсана Өз не’мəтлəрини əта етмəклə онун
бојнуна һагг гојмуш олур. Шəксиз, Аллаһын не’мəтлəриндəн бири дə
инсана дүшдүјү бəладан ниҹат вермəсидир. Бу не’мəт дə Аллаһ
васитəсилə инсана əта олунур. Инсанын башына бир һадисə ҝəлəндə
Аллаһ хəтəри ондан совушдурур. Һəрдəн дə бəла ҝəлмəздəн габаг
һəмин бəланы ондан дəф едир. Бу ҹəһəтдəн инсан һəмишə Аллаһын
лүтф вə мəһəббəти илə əһатə олунмушдур. Ифтитаһ дуасынын башга
бир бəндиндə охујуруг: “Пəрвəрдиҝара, чох бəлалары мəндəн Сəн дəф
етдин, чох гəмлəри, дəрдлəри Сəн мəндəн узаглашдырдын, бир чох
ҝүнаһларымы бағышладын, ҝениш рəһмəт гапыларыны үзүмə ачдын,
ачылмаз бəла дүјүнлəрини Сəн чөздүн.”

Имам Садиг (ə) бујурур: “Нə заман сизлəрдəн бириниз Аллаһдан бир
шеј истəсəниз ки, ону сизə əта етсин, ҝəрəк Аллаһдан башга һəр кəсдəн
үмидинизи кəсəсиниз вə анҹаг Аллаһын јанында олана үмид

бағлајасыныз. Белə олан сурəтдə Аллаһ онун гəлбинə бахар вə истəдији
һəр бир шеји она əта едəр.”

Бизлəрдəн һəр биримиз ҝүндə, əн азы он дəфə “Ијјакə нəстəин”
дејирик, амма əмəлдə белə дејил. Бизим əксəријјəтимизин əмəли ону
ҝөстəрир ки, анҹаг Аллаһдан көмəк истəмирик; Аллаһдан көмəк
истəјə-истəјə, башгасындан да көмəк умуруг. Әлбəттə, сөзлəриндə
садиг олан кəслəр дə вардыр. Онлар “ијјакə нəбуду вə ијјакə нəстəин”
дејəндə сидг үрəклə дејирлəр вə һəгигəтдə дə анҹаг Аллаһа ибадəт едир,
анҹаг Ондан көмəк истəјирлəр. Амма бизим чохумуз бу сөзлəри
сидг-үрəкдəн демирик. Дар ҝүнлəрдə Аллаһдан чох атаја, анаја, баҹыја,
гардаша, достларымыза үмид бағлајырыг, даһа чох онлардан көмəк
ҝөзлəјирик.

Пејғəмбəр (с) тапшырыр ки, анҹаг Аллаһдан көмəк истəмəк
лазымдыр. Бу сөзлəрдəн сонра Әбузəрин диггəтини гəзавү-гəдəрə
чəкир. Бундан габагкы бəһслəрдə гəзавү-гəдəр һаггында данышылыр.
Гəзавү-гəдəрə инанмағын фајдаларындан бири дə будур ки, инсан хош
ҝүнүндə сəрмəст олуб өзүнү итирмир вə ја хошаҝəлмəз һадисə илə
үзлəшəндə о гəдəр дə нараһат олуб хиффəт чəкмир. Чүнки баш
верəнлəрин илаһи тəгдир əсасында олдуғуну билир: “Јер үзүндə баш
верəн вə сизин өз башыныза ҝəлəн елə бир мүсибəт јохдур ки, Биз ону
јаратмамышдан əввəл о, бир китабда (лөвһи-мəһфузда) јазылмамыш
олсун. Бу, Аллаһ үчүн чох асандыр.”

Тарих боју Аллаһын Өз сајсыз бəндəлəринин һəр бири үчүн онунла
əлагəдар баш верəҹəк һадисəлəри лөһви-мəһфузда гəлəмə алмасы илк
бахышда ағласығмаз ҝөрүнүр. Амма бу, Аллаһ үчүн олдугҹа асан бир
ишдир. Чүнки Аллаһ бүтүн мə’луматларын јанында олмасыны ирадə
едəндə, һəмин мə’луматлар ејни заманда лөвһи-мəһфузда да јазылыр.
Сонракы ајəдə һəмин мəтлəбин дəлилини белə зикр едир: “Бу сизин
əлиниздəн чыхана кəдəрлəнмəмəјиниз вə сизə верилəнə дə севиниб
гүррəлəнмəмəјиниз үчүндүр. Аллаһ өзүнү бəјəнəн (өзү илə) фəхр едəн
һеч бир кəси севмəз!”

Илаһи тəгдирə е’тигад бəслəмəјин фајдаларындан бири дə будур ки,
инсанын ҝөзү һəмишə Аллаһын əлиндə олур. Чүнки, Аллаһын
мүгəддəр етдији шеји истəдији заман дəјишə билəҹəјини дəрк едир.
Билир ки, башгасынын бу арада ҝөрə билəҹəји бир иш јохдур. Она ҝөрə
дə Аллаһдан башгасына бел бағламыр. Әҝəр хошаҝəлмəз бир һадисəјə
дүчар олса, бу һадисəдə Аллаһын бир һикмəти олдуғуну дүшүнүр.
Әҝəр əлиндəн бир шеји чыхса, билир ки, бу олаҹаг иш лөвһи-мəһфузда
белə јазылмышдыр. Буна ҝөрə дə бизə бир не’мəт јетишəндə, һəмин
не’мəтə ҝөрə һаваланыб мəғрур олмамалыјыг, өзүмүзү итириб Аллаһы

јаддан чыхармамалыјыг. Әксинə, һəмин вахтда Аллаһа диггəтимизи
бир аз да артырмалыјыг. Аллаһын бизə əта етдији истəнилəн не’мəти
гаршысында шүкүр етмəк лазымдыр. Гарун кими бизə əта олунмуш
не’мəтлəри өз сəјимизин мəһсулу билмəк дүзҝүн дејил. Гарун əлдə
етдији мал-дөвлəти өз зəһмəтинин нəтиҹəси билирди: “Гарун деди:
“Бунлары мəндə олан елм сајəсиндə əлдə етмишəм.” Мəҝəр билмирди
ки, Аллаһ ондан əввəлки нəсиллəрдə ондан даһа ҝүҹлү вə даһа
варлыларыны мəһв етмишдир?...”

Белəликлə, əҝəр сизə бир не’мəт верилсə, елə тəсəввүр етмəјин ки, ону
өз зирəклијиниз илə əлдə етмишсиниз. Билмəлисиниз ки, һəмин не’мəт
илаһи тəгдирин, Аллаһын һəкиманə тəдбиринин сəбəбилə сизə ҝəлиб
јетишмишдир. Һəмчинин, һəмин не’мəтин сизə верилмəси бир нөв сизи
имтаһан етмəк үчүндүр. Пејғəмбəр (с) Әбузəрə Аллаһдан көмəк
истəмəји тапшырандан сонра, онун диггəтини илаһи тəгдирə јөнəлдир:
“Чүнки, гəлəм гијамəт ҝүнүнə гəдəр олаҹаг шејлəри јазмышдыр.”

Әввəлдə дедик, инди дə тəкид едиб дејирик ки, гəзавү-гəдəр
мəсəлəсиндəн суи-истифадə едилмəмəлидир. Бу мəсəлəнин батининдə
јатан һикмəтлəрдəн гафил олуб елə дүшүнмəмəлијик ки, һəр нə
јазылыбса, о да олаҹаг, бу арада биз һеч кимик. Јазылан шеј олаҹаг
дејиб өзүмүзү кəнара чəкəк вə бүтүн мəс’улијјəти чијнимиздəн атаг!
Билмəлијик ки, бизим чалышмағымыз вə һəрəкəтимиз дə илаһи тəгдир
зүмрəсиндəндир. Бунун үчүн дə чох чалышмалы, өз вəзифəлəримизə
əмəл етмəкдə сəј ҝөстəрмəлијик. Илаһи гəзавү-гəдəри бəһанə едиб
тəнбəллик етмəк олмаз. Бу шејтанын вəсвəсəсидир.

Һəдисин давамында Пејғəмбəр (с) əввəлки сөзүнə тəкид олараг
бујурур: “Әҝəр Аллаһын сəнə јазмадығы бир хејри бүтүн ҹамаат
чалышыб сəнə чатдырмаг истəсə, бил ки, буну баҹармајаҹагдыр,
елəҹəдə əҝəр, Аллаһын сəнə јазмадығы бир зəрəри бүтүн ҹамаат сəј
едиб сəнə вурмаг истəсə, буна ҝүҹү чатмајаҹагдыр.”

Әҝəр Аллаһын ирадəси бир ишə аидијјəт тапса, бүтүн дүнјанын
заһирдə ҝүҹлү ҝөрүнəн гүввəлəри онун гаршысыны ала билмəз: “Аллаһ
Өз ишиндə галибдир, лакин инсанларын чоху билмирлəр.”

Башга бир ајəдə бујурур: “Әҝəр Аллаһ сəнə бир зəрəр јетирсə, Ондан
башга һеч кəс ону сəндəн совушдура билмəз. Әҝəр сəнə бир хејир
јетирсə бил ки, О, һəр шејə гадирдир.”

Буна əсасəн дə сон гəрар вə гəти ирадə Аллаһындыр. Белə олан
сурəтдə, əҝəр бир кəсдəн бир шеј истəјəҹəксəнсə, ону белə бир ирадəси
вə гүдрəти олан кəсдəн истə. Сəнин кими башгасына мөһтаҹ олан кəсə
əл ачмаг дүзҝүн дејил. Бил ки, Аллаһ истəмəсə һеч ким сəнə көмəк едə
билмəз.

Аллаһын һәкиманә тәдбирини танымағын вә она јәгини
олмағын әкс-тә’сири

Пејғəмбəр (с) Әбузəрин мə’рифəтинин јəгин һəддинə чатмасы үчүн
нəсиһəтин сон бəнди олараг она дејир, əҝəр дедиклəримə əмəл етсəн
сəнə чохлу фајдасы олаҹагдыр. Дејир ки, Аллаһын мүгəддəр етдији һəр
бир шеј һөкмəн һəјата кечəҹəк, мүгəддəр етмəдији һеч бир шеј баш
вермəјəҹəкдир. Мүгəддəр олан бир шеј бош вə мə’насыз ола билмəз,
диггəт едилсə һəр бир һадисə һəкиманə тəдбир əсасында баш верир. Бу
мə’рифəтлə, мө’мин баш верəн һадисəнин онун мəслəһəтинин хејринə
олдуғуну дəрк едир. Чүнки, Аллаһ Өз бəндəсинин зəрəрə дүшмəсини
истəмəз, хүсусилə дə ишлəрини Аллаһын өһдəсинə гојмуш бəндəсинə
зијан јетирмəз. Мө’мин бəндə хатирҹəмликлə өз ишлəрини ҝөрмəјə
чалышыр. Онун, бүтүн һадисəлəрин Аллаһын һəкиманə тəдбири
əсасында баш вердијинə јəгини олур.

Әлбəттə, бу јəгин, јүксəк иман асанлыгла əлдə едилмир. Һəр кəс
асанлыгла белə иманы өз гəлбиндə јарада билмəз, һəр кəсин белə
мəгама чатмаға лəјагəти олмур. Бу мəгама чатмаг истəјəн инсан нəфсин
паклашдырылмасы јолунда чохлу зəһмəт чəкмəлидир. Ҝүнаһдан губар
бағламыш гəлбини чиркаблардан тəмизлəмəклə елə бир мəрһəлəјə
чатмалыдыр ки, һəмин мəрһəлəдə нəфсин ҹиловуну əглə тапшырмагла,
илаһи ҝөстəришлəрə əмəл етмəклə, Аллаһ өвлијаларынын јолуну
ҝетмəклə инсанлығын əн али мəртəбəсинə наил ола билсин. Бу јола
гəдəм гојмуш шəхс һəмишə Аллаһын истəјини өз истəјиндəн габаға
салмалыдыр. Тəбии ки, бу мəгама чатмаг һəр кəсин иши дејил.
Пејғəмбəр (с) тапшырыр ки, əҝəр бир кəс јəгин дəрəҹəсинə чата
билмəсə, јə’ни баш верəн һадисəлəрин онун мəслəһəтинин хејринə
олдуғуну дəрк едə билмəсə, һеч олмаса баш верəн хошаҝəлмəз вə аҹы
һадисəлəрин гаршысында сəбир етсин. Билсин ки, мүгəддəр олмуш
һадисəлəрин мүгабилиндə сəбирсизлик ҝөстəриб изтираб чəкмəјин
инсана һеч бир хејри олмур. Нə гəдəр һəјəҹан кечирсə, əл-ајаға дүшсə
дə, сонра Аллаһын истəдији шеј олаҹагдыр. Онун гаршысыны алмаға
бизим əлимиздəн һеч бир иш ҝəлмəз.

Әҝəр башына бир мүсибəт ҝəлсə, хəстəлијə, касыбчылыға дүчар олса,
үмумијјəтлə башына нə иш ҝəлсə, һансы хошаҝəлмəз һадисə илə
үзлəшсə сəбир етсин ки, белə олан сурəтдə Аллаһын инајəти илə
гаршылашаҹагдыр. Әлбəттə, бир һадисəни габагҹадан тəхмин етмəк
мүмкүндүрсə, тəдбир вə дүшүнҹə илə онун гаршысыны алмаг оларса,
инсан о һадисəнин гаршысыны алмалыдыр. Амма чох вахт əн инкишаф
етмиш өлкəлəр белə ихтијарларында сон модел техники тəҹһизатын

олмасына бахмајараг, гаршысыны ала билмəјəҹəклəри ҝөзлəнилмəз
бəла илə үзлəшмəли олурлар. Билдијиниз кими Јапонија зəлзəлəнин
чох баш вердији өлкəлəрдəндир. Бу сəбəбдəн дə орада зəлзəлəјə гаршы
давамлы биналар тикилир; еһтимал олунан һəр һансы зəлзəлəјə гаршы
өнҹəдəн лазыми аваданлыглар гурашдырырлар. Бу саһəдə кифајəт
гəдəр тəҹрүбəлəри олдугларына ҝөрə, биналарын тəһлүкəсизлик
тəдбирлəри үчүн лазым олан сəрмајə јатырмаға ҝүҹлəри чатыр.
Бунунла белə дүнјанын əн дəһшəтли вə дағыдыҹы зəлзəлəлəри
Јапонијада баш вермишдир.

Демəли һадисəлəр мүгəдəр олмушдур вə вахты чатанда баш верирлəр.
Һəмин һадисəлəрин əмри, алəми Өз тəдбири илə идарə едəн кəсин
əлиндəдир. Мүмкүндүр, Аллаһ елəмəмиш, бизим дə башымыза бир
мүсибəт ҝəлсин. Инди, əҝəр Аллаһын һəкиманə тəдбиринə, камил
системинə јəгинимиз вə мə’рифəтимиз олса, нараһат олмајаҹағыг.
Чүнки, Аллаһын тəдбиринə һүснү-зəннимиз вар вə баш верəн һəр бир
һадисəни өз хејримизə билирик. Бир ишдə əскиклик вə зəифлик
ҝөрəндə нараһат олуруг, амма һəмин ишин јүз фаиз бизим хејримизə
олдуғуну билəндə нə нараһат олуруг, нə дə гəмини чəкирик.
Мүмкүндүр кимсə һансыса хəстəликдəн əзаб-əзијјəт чəксин, амма
ҝөрəндə ки, һəмин хəстəлик онун хејринə гуртараҹаг, истəр-истəмəз
раһатлыг тапыр. Ејни илə диши хараб олмуш шəхс дишини чəкдирəндə
əлдə етдији раһатлыг кими. О өз дишинин чəкилмəсинə разы олур,
үстəлик бу ишə ҝөрə пул да верир. Чүнки, бу иши өз хејринə билир.
Һеч вахт нараһат олуб демир ки, нијə дишими чəкдирдим. Билир ки,
хараб диш онун сағламлығы үчүн зəрəрлидир вə ону һөкмəн чəкдирмəк
вə ја əзијјəтли дə олса мүалиҹə етдирмəк лазымдыр. Һəрдəн инсан
үзлəшдији ағыр хəстəлијин мүалиҹəси үчүн хариҹи өлкəјə ҝетмəјə
мəҹбур олур. Бу јолда милјонларла пул да хəрҹлəјир вə ја сағламлығы
хатиринə мəҹбур олур өз бəдəн үзвүлəриндəн бирини кəсдирсин. О
буна мəҹбуријјəт үзүндəн разылыг верир. Амма бу о демəк дејил ки, бу
шəхс риза мəгамына чатмышдыр. Јə’ни гəлбəн баш вермиш һадисəјə
разылыг верир вə буна ҝөрə ҝилеј-ҝүзар етмир. Мүмкүндүр башына
ҝəлəн ишə ҝөрə ҝилејлəнсин, һəтта ағзыны ачыб Аллаһдан да шикајəт
етсин. Неҹə ки, иманы зəиф оланлар онлара бир һадисə баш верəндə
тагəтлəрини əлдəн вериб Аллаһдан да ҝилејлəнирлəр. Бу мəсəлəни
диггəтдə сахлајараг Пејғəмбəр (с) бујурур: “Әҝəр Аллаһа ҝөрə бир иши
разылыг вə јəгинлə ҝөрə билəҹəксəнсə, ҝөр, əҝəр баҹармајаҹагсанса,
һеч олмаса хошаҝəлмəз һадисəјə сəбир ет ки, бунда сəнин үчүн чохлу
хејир вар. Гəлəбə сəбирлə јанашыдыр. Ачылыш (ишлəрин јолуна

дүшмəси) гəм-кəдəрлə јанашыдыр. Һəгигəтəн дə һəр чəтинликдə бир
асанлыг да вардыр.”

Риза мəгамы јəгин мəгамынын сајəсиндə кəсб едилир. Бу ики
мəгамын бир-бири илə јахын бағлылығы вар. Бир кəс јəгин мəгамына
чатмајынҹа илаһи тəгдирлəрə разы ола билмəз. Әҝəр риза мəгамына
чата билсəн, хош сəнин һалына. Бил ки, əн үстүн инсанлыг дəрəҹəсинə
чатмышсан. Чүнки, инсанын əн јүксəк мəгамы илаһи һөкмə разы
олмасыдыр. Белə олан тəгдирдə чалыш рəфтарын риза вə јəгинин
əсасында олсун. Белə оларса рузиҝарын аҹы вə ширин һадисəлəри сəнə
асан ҝəлəр вə бу һадисəлəрдəн нараһат олуб шикајəт етмəзсəн. Әҝəр бу
дəрəҹəјə чата билмəсəн, чалыш чəтинликлəр гаршысында сəбирли
оласан, өзүндəн чыхыб һај-күј салмајасан. Әҝəр аҹы һадисəлəрə гəлбəн
разы ола билмирсəнсə, бил ки, сəнин риза мəгамына чатмамағынын
сəбəби мə’рифəтинин јеткин олмамасы үзүндəндир. Һеч олмаса
тəшвиш кечирмə, фајдасыз јерə һөвсəлəдəн чыхма, өз иманыны, əглини
гору.

Инсанын тәрәггиси вә камиллији јолунда чәтинликләрин
ролу

...Сонра өз сөзүнə тə’кид олараг бујурур: “Гəлəбə сəбирин
ҝировундадыр. Һəр гəмдəн, кəдəрдəн сонра бир шадлыг да ҝəлир, һəр
чəтинликлə јанашы бир асанлыг да вар. Гур’анда Аллаһ-тəала бујурур:
“Шүбһəсиз ки, һəр чəтинликдəн сонра бир јүнҝүллүк ҝəлəр!

Бəли, һəр чəтинликдəн сонра бир јүнҝүллүк ҝəлəр!”
Гур’ани-кəримдə чох аз мəтлəб тəкид һəрфи олан “иннə” илə зикр

олунмушдур. Бу һəмин мəтлəбə Аллаһын дигəт вə инајəтинин
ҝөстəриҹисидир. Јухарыдакы ајəдə Аллаһ бујурур һəр чəтинликдəн
сонра бир јүнҝүллүк ҝəлəр. Санки јүнҝүллүк вə асанлыг чəтинлијин
ичəрисиндə ҝизлəнмишдир. “Иншираһ” сурəсиндə Аллаһ лүтфүкар бир
хитабла санки Пејғəмбəрə (с) бир тəсəлли верир. Һəгигəтдə
чəтинликлəрин вə проблемлəрин инсан камалынын мүгəддимəси
олдуғуна ишарə едир. Ҝөстəрир ки, бу чəтинликлəр инсанын ҝүҹ
топламасына сəбəб олур. Бу бахымдан мүсибəтлəр вə чəтинликлəр
инсанын тəкамүлү үчүн зəруридир: “Биз инсаны мəшəггəтдə јаратдыг!
Инсан доғулдуғу ҝүндəн гəбр евинə ҝедəнə гəдəр əзаб-əзијјəт ичиндə
чалышыб чабалајар, һəјаты боју мүхтəлиф чəтинликлəрлə үзлəшəр. Бу
илаһи бир һикмəтдир, һəјатын ганунудур!

Бу ајə инсанын тəкамүлү јолунда мəшəггəтлəрин мүһүм рол
ојнадығыны ҝөстəрир. Әҝəр белə олмасајды, рəһмəт вə мəһəббəт

чешмəси олан, бəндəсинин сəадəтини арзулајан Аллаһ ону һеч вахт
зəһмəтə, əзаб-əзијјəтə дүчар етмəзди.

Дејилəнлəрə əлавə олараг, Аллаһ һəр заман бəндəлəрини имтаһана
чəкмəкдəдир. Бунунла Аллаһ лəјагəтли бəндəлəринин бир даһа
танынмасыны истəјир, инсанларын тəрбијəси вə мə’нəви инкишафы
үчүн онларын јолунда ики програмы – тəшрии ибадəт вə тəквини
проблемлəр мəҹмусуну тə’јин едир. Бу јолда, илаһи бујруглары
лајигинҹə јеринə јетирəн вə проблемлəрə синə ҝəрəн кəслəрин үзүнə
илаһи рəһмəт вə мə’рифəт гапылары ачылмыш олур: “Әлбəттə, Биз
сизи бир аз горху, бир аз аҹлыг, бир аз да мал, ҹан өвлад вə мəһсул
гытлығы илə  имтаһан едəрик. Ја Мəһəммəд! Белə имтаһанлара сəбир
едəн шəхслəрə мүждə вер!

О кəслəр ки, башларына бир мүсибəт ҝəлдији заман “Биз Аллаһын
бəндəлəријик вə өлəндəн сонра Она тəрəф Онун дəрҝаһына
гајыдаҹағыг” – дејирлəр.”

Мүсəлманлардан бири пејғəмбəри өз евинə дə’вəт едир. Пејғəмбəр (с)
һəјəтə ҝирəндə ҝөрүр ки, тојуг диварын (дарвазанын) үстүндə јумурта
гојуб вə јумурта дивара чалынмыш бир мыха илишдији үчүн јерə
дүшмəјиб. Пејғəмбəр (с) бу ишдəн тəəҹҹүблəнир. Ев јијəси дејир: “Сиз
буна тəəҹҹүб едирсиниз? Сизи пејғəмбəрлијə сечмиш Аллаһа анд олсун
ки, мəнə индијə гəдəр бир зијан тохунмајыб, нə бир хəстəлијə мүбтəла
олмушам, нə дə бир мүсибəтə дүшмүшəм!” Пејғəмбəр (с) бу сөзлəри
ешидəн кими јериндəн галхыб јемəк јемəдəн һəмин адамын евини тəрк
едир. Ҝедəндə дејир: “Индијə гəдəр бир мүсибəт ҝөрмəмиш шəхс
Аллаһын лүтфүндəн узаг дүшмүшдүр!”

Буна əсасəн, əҝəр бəлалара дүзҝүн гијмəт верилсə, анлајарыг ки,
чəтинликлəр тəрбијəви рола маликдирлəр. Чəтинликлəр јатмыш
инсаны гəфлəт јухусундан ојадыр, онун ирадəсини
мөһкəмлəндирирлəр. Дүнја һəјатынын хасијјəти белəдир ки,
проблемлəр ичəрисиндə инсанын мүгавимəтини артырыр, онун
тəкамүлүнү ҝүҹлəндирир. Бу ҝедишлə, јаваш-јаваш инсанын јатмыш
исте’дады чичəклəнмəјə башлајыр.

Имам Багир (ə) бујурур: “Бир инсан сəфəрдəн гајытдығы заман өз
аилəсинə һəдијјə ҝəтирдији кими Аллаһ да өз бəндəсинə һəдијјə олараг
бəла ҝөндəрир.”

Аллаһ-тəала бујурур: “...Аллаһ һəр чəтинликдəн сонра асанлыг
јохсуллугдан сонра дөвлəт əта едəр.”

Бу ајə диггəтимизи тутуму аз олан инсанлара јөнəлдир. Белəлəри
чəтинликлə үзлəшдиклəриндə үмидсизлијə гапылырлар, елə билирлəр

бунунла һəр шеј битмишдир. Һəтта тəвəссүл етмəјə, Аллаһдан көмəк
дилəмəјə дə галхмырлар. Бүтүн гапыларын үзлəринə гапандығыны
дүшүнүрлəр. Мө’мин чəтинликлəрдə өзүнү сындырмамалыдыр,
əксинə, өз сојугганлылығыны ҝөзлəмəли, баш вермиш һадисəјə əгли
ҝөзлə бахмалыдыр.

Гәнаәт вә еһтијаҹсызлыг
Һəдисин бу бөлүмүнүн сонунда Пејғəмбəр (с) бујурур: “Еј Әбузəр!

Аллаһ верəнə гане ол ки, Аллаһ сəни гəни гылсын.”
Пејғəмбəрин бу сөзүндəн белə анлашылыр ки, Әбузəрə Пејғəмбəрин

(с) сөзлəри там ајдынлашмамышдыр. Чүнки, ајдын мəсəлəдир ки,
гəнилијə чатан һəр кəс өзүнү еһтијаҹсыз билир вə башгасына əл ачмыр.
Бу үздəн, она “өзүнү еһтијаҹсыз һесаб ет”– демəјин мə’насы јохдур.
Демəли, нəсə, Пејғəмбəрин (с) сөзүндə бир сирр вар. Бу сəбəбдəн
Пејғəмбəрин (с) бу сөзлəри демəкдə мəгсəдинин нə олдуғуну
сорушанда Һəзрəт она белə ҹаваб верир: “Илаһи гəниликлə өзүнү гəни
тут демəкдə мəгсəд) сəһəр, ҝүнорта вə ахшам јемəјидир. Һəр кəс
Аллаһын она əта етдијинə гане олса, инсанларын əн гəниси сајылар.”

Һəзрəт бујурур, бу ҝүн үчүн чөрəјин сəнə чатыбса, артыг башгасынын
сорағына ҝетмə. Бу фикирлə өзүнү јорма ки, ҝөрəн сабаһ нə олаҹаг.
Һəлəлик бу ҝүн əлиндə олан јемəјə гане ол. Һəмин јемəклə өзүнү
еһтијаҹсыз һесаб ет вə үрəјиндə башгасынын гапысыны дөјмəк
һиссинин баш галдырмасына јол вермə. Әҝəр өзүндə мөһтаҹлыг фикри
һисс етсəн, сабаһкы ҝүнүн фикриндə олсан, бил ки, өзүнү башгаларына
мөһтаҹ етмишсəн. Бу фикирлə, сабаһын асајишини əлдə етмəк үчүн
башгаларына əл ачмаға мəҹбур олаҹагсан. Башгасына мөһтаҹ олмаг исə
сəни зəлил едəҹəкдир. Белəликлə, əҝəр халг арасында башыуҹа олмаг
истəјирсəнсə, Аллаһын сəнə гисмəт етдијинə разы ол. Әҝəр инсан тамаһ
вə һəрислијə дүчар олса, өз рифаһы үчүн нə гəдəр мал-дөвлəт əлдə етсə
дə, јенə дə зеһниндə даһа артыг мал топламаг фикри ону раһат
бурахмајаҹагдыр. О бу фикирлə һəмишə өзүнү башгаларына мөһтаҹ
ҝөрəҹəк, өз мə’нəвијјаты, камиллији јолунда тəфəккүр етмəјə фүрсəт
тапмајаҹагдыр. Өмрү боју тамаһ торунда чабалајараг нə үчүн
јарадылдығы, агибəтинин, ахирəтинин нə олаҹағы барəдə дүшүнə
билмəјəҹəкдир. Белə адамын нə раһатлығы олур, нə дə көнүл хошлуғу.
Ахырда да азугəсиз, əлибош ахирəт дүнјасына јолланаҹаг.

Инсан бу ҝүнкү рузисинə гане олса, башгаларына əл ачмаса, чох
раһатлыгла вахтыны өз камиллијинə сəрф едə билəр.

Имам Сəҹҹад (ə) бујурур: “Башгасындан үмидсизлик һиссини өзүндə
заһир ет. Һəгигəтəн дə бу еһтијаҹсызлыгдан, гəниликдəн доған бир
һисдир.”

Әли (ə) бујурур: “Ән үстүн еһтијаҹсызлыг узун арзулардан
гачмагдыр.”

Инсанын Аллаһа олан үмиди, башгасына бағладығы үмиддəн даһа
чох олмалыдыр. Бу хислəт Аллаһа ҝүвəн вə тəвəккүл олмадан һасил
олмур. Инсан зијанын вə хејрин Аллаһдан олдуғуну билəндəн сонра
онда башгаларына мөһтаҹсызлыг һисси јараныр. Һəтта əлиндə дүнја
малындан бир шеј олмаса белə өзүнү гүдрəтли, еһтијаҹсыз ҝөрүр.

Неҹə ки пејғəмбəр бујурур: “Имканлы олмаг вə гəнилик малын
чохлуғунда дејил, ҝүҹ вə гəнилик, гəни нəфсə малик олмагдадыр.”

ОТУЗ ДОГГУЗУНҸУ ДӘРС 

Аллаһ-тәала нәзәриндән дәјәрлилијин мејары

Иман вә әмәли салеһлик инсанын ән јүксәк ме’јарыдыр
Ислам нәзәриндән фајдалы вә дәјәрли иш!
Мәдәни вә мәзһәби програмларда ихласын әһәмијјәти
Нијјәт вә дахили мејлләрин јери
Дүшүнҹә вә нијјәтин сағламлашдырылмасы јоллары

Аллаһ-тәала нәзәриндән дәјәрлилијин мејары

Диггəт етдијимиз кими өтəн бəһслəрин əсас мəзмуну тəгва иди. Гејд
олунмуш бəһслəрдə тəгванын əһəмијјəти вə онун инсан һəјатына ҝөстəрдији
тəсир, һабелə онун ахирəт сəмəрəлəри зикр олунду. Бə’зи шəхслəрин тəгваны
дүзҝүн баша дүшмəлəри вə заһири тəгва илə һəгиги тəгваны бири-бириндəн
ајырмалары үчүн бу бəһсдə əмəллəр вə давранышларын дəјəрлəндирмə
ме’јары барəдə мə’лумат верилəҹəк.

Инсанларын əксəријјəти бир шəхсин заһиринə бахараг гəрар чыхармаға
адəт едиблəр. Әҝəр бир шəхс чохлу сајда адəтлəр өјрəнəрсə, зикр едиб,
Гур’ан охујуб, намазыны вахтында гыларса ону тəгвалы шəхс кими
таныјарлар. Јахуд тəһарəт мəсəлəлəрини бөјүк диггəтлə јеринə јетирəн
шəхслəри тəгвалы вə лајиг инсан кими гəбул едирлəр. Бу кими бахышлар
сəтһи вə сəһвдир. Дəјəрлилик ме’јарынын танынмасы үчүн əхлаг алимлəри
јахшылыг вə пислик ме’јарлары барəсиндə нəзəри вə əсаслы бəһслəр гејд
едиблəр. Биз бурада һəмин мəсəлəјə ишарə едəҹəјик.

Иман вә әмәли салеһлик инсанын ән јүксәк ме’јарыдыр
Гур’ани-Кəрим нəзəриндəн инсанын дəјəри, иманы вə əмəли

салеһлилијиндəн ибарəтдир. Гур’анын олдугҹа аз сəһифəсиндə бу ики
мəсəлəнин гејд олунмамасынын шаһиди ола билəрик:

“Иман ҝəтириб јахшы иш ҝөрəнлəри исə əн ҝөзəл мүкафат ҝөзлəјир. Биз она
асан бир шеј əмр едəҹəјик!”

Башга бир јердə бујурур: “Төвбə едиб иман ҝəтирəн вə јахшы ишлəр
ҝөрəнлəрдəн башга! Онлар һеч бир зүлм, һагсызлыг ҝөрмəдəн Ҹəннəтə дахил
олаҹаглар.”

Инсанлар ики дəрəҹəјə маликдирлəр: Бири тəгва əһли вə фəзилəт
саһиблəридир. Тəгва əһли вə фəзилəт саһиблəри пејғəмбəрлəр, салеһлəр,
өвлијалар, сиддиглəр вə шəһидлəрдир. Елə бу сəбəбдəн дə Адəмə (ə)
мəлаикəлəр сəҹдə етдилəр. Инсан елə бир дəрəҹəјə чатды ки, онун вəсфи
барəдə бујрулду: “Һеч бир јерсиз сөһбəтə вə ҝүнаһа тəһрик олунмајан һагг
мəҹлисиндə, гадир һөкмдар Аллаһын һүзурунда олаҹаглар!”

Онун мүгабилиндəки нөгтə, енмə вə Аллаһдан узаглашма нөгтəсидир. Һəр
һансы бир шəхс өз инсани ролуну һəјата кечирмəкдəн бојун гачырарса енмə
јолунда ирəлилəмиш олур вə сонда һејванлардан да ашағы сəвијјəјə енир.

“Онлар һејван кимидирлəр, бəлкə дə ондан даһа чох зəлалəтлидирлəр.”
Демəли инсанын дəјəри үрəјиндəн јер алмыш илаһи һисс вə

дүшүнҹəлəриндəн асылыдыр. Инсанын үрəјиндəн гопан бу һисс сонра диҝəр
органлара төкүлүр. Дилин Аллаһы јад етмəкдə, ҝөзүн Гур’ани-кəрим
ајəлəрини охумагда, гулағын һагг сөзү ешитмəкдə, əл вə ајағын Аллаһ
јолунда аддым атмагда мүəјјəн бир пајы вар. Демəли Гур’ани-кəримдə
Аллаһын бу гəдəр зикр олунмасынын вə јахуд беш вахт намаз гылмаг кими
инсан үзəринə гојулмуш вəзифəлəрин хүсуси бир мə’насы вар. Бу да одур ки,
һəјат Аллаһ-тəаланы зикр етмəдəн дəјəр тапмыр вə анҹаг бу јолла Аллаһа
јахын дəрəҹəлəрə чатмаг олар.

Ислам вə бүтүн илаһи динлəр инсан үчүн сонсуз мүсбəт вə мəнфи дəјəрлəрə
маликдирлəр. Бу мəсəлəни бəшəријјəтин ади ме’јјарлары илə дəрк етмəк
олмаз вə анҹаг илаһи ме’јарларла гəбул етмəк мүмкүндүр. Бундан əлавə
Ислам дини бүтүн инсан өмрүндəн башга, онун өмрүнүн һəр саатлары үчүн
белə јүксəк дəјəр верир. Јə’ни Ислам дини дејир: “Инсан бир саат əрзиндə
белə өз вүҹуди дəјəрини сонсуз дəрəҹəдə јүксəлдə билəр вə əксинə олараг елə
һəмин мүддəт əрзиндə өзүнү бəдбəхтлијин əн ашағы дəрəҹəсинəдəк ендирə
билəр.”

Демəли Ислам дининин дəјəрлəндирмə ме’јары һəр бир шəхсин өзүндəн
асылыдыр. Ислам дини нəзəриндəн бир шəхсин иҹтимаијјəтин мəнафеи
уғрунда ҝөрдүјү иш онун дəјəрлəндирмə ме’јары ола билмəз. Ола билсин
Ислам дини иҹтимаијјəтин бир шəхс үчүн нəзəрдə тутдуғу дəјəри гəбул
етмəсин, һəтта ону мəнфи дəјəрлəндирсин. Чүнки о шəхс дахилдəн позғундур
вə онун алдадыҹы заһири архасында пислик ҝизлəнир.

Мəсəлəн һəр һансы бир алим дини елмлəри халга өјрəдир. Халг онун бу
елминдəн вə өјрəтдиклəриндəн истифадə едəрəк сəадəтə чатыр, өзү исə
елминə əмəл етмəдијинə ҝөрə ҹəһəннəмə васил олур. Инсанын вүҹудуна вə
онун əмəллəринə дəјəр верəн башлыҹа мəсəлə, онун əбəдијјəт вə сонсуз
алəмлə олан əлагəсиндəн асылыдыр. Бу үрəк јолу илə əлдə олунан əлагəдир
вə гəлбин Аллаһ-тəалаја јахынлашмасы илə əлдə едилир.

Әҝəр ҝөрдүјүн иш Аллаһ јолундадырса, заһири ҹəһəтдəн бөјүк вə јахуд
кичик олмасындан асылы олмајараг сонсуз дəрəҹəдə дəјəрлидир. Сөзсүз ки,
инсанын Аллаһа гаршы олан мə’рифəти чох оларса вə ишлəрини даһа артыг
халисликлə јеринə јетирəрсə, дəјəри бир о гəдəр јүксəлəр. Бунун мүгабилиндə
инсанын халислији нə гəдəр азаларса вə ҝөрдүјү иш һагг-тəала үчүн дејил,
хејр, шөһрəт үчүн оларса онун дəјəри азалар. Белə бир нəтиҹə алырыг ки,
инсан һəјатынын əн бөјүк дəјəри онун Аллаһа олан  бағлылығыдыр.

Ислам нәзәриндән фајдалы вә дәјәрли иш!
Инсанларын əксəријјəтинин нəзəринҹə иҹтимаијјəт үчүн фајдалы олан

ишин бөјүк мə’нəви дəјəри вар вə бу инсанын мə’нəви тəрəггисинə ҝүҹлү
тə’сир ҝөстəрир. Онларын нəзəринҹə инсанлара јардым саһəсиндə ҝөрүлмүш
һəр бир иш Аллаһ-тəала јолунда ҝөрүлмүш иш мə’насыны дашыјыр. Елə бу
сəбəбдəн дə ишин һəҹминə даһа чох фикир верирлəр. Дејирлəр ки, “Филанкəс
күлли мигдарда пул хəрҹлəјəрəк хəстəхана вə јахуд мəсҹид тикди. Бу чох
сəтһи бахышдыр. Дүздүр, јахшы ишин ме’јарларындан бири дə онун
инсанлар үчүн фајдалы олмасыдыр. Амма һəр бир ишин өз иҹрачысыны
камала чатдыраҹағыны дүшүнмəк садəлөвлүк оларды. Иши ҝөрəн шəхсин
нијјəтинин сағлам олмасы вə бу иши Аллаһ јолунда ҝөрмəси олдугҹа
мүһүмдүр. Ислам нəзəриндəн һəр бир ишин инсанын камиллəшмəсинə тə’сир
ҝөстəрмəси үчүн бу ишин инсанлара фајдалы олмасындан əлавə Аллаһ
јолунда ҝөрүлмəси олдугҹа əһəмијјəтлидир.

Аллаһ јолунда олмаг, сонра Аллаһ-тəаланын дəрҝаһында баша чатаҹаг
јолда ирəлилəмəк мə’насыны дашыјыр. Һəр бир ишин Аллаһ јолунда олмасы
үчүн иш ҝөрəн шəхс һəмин иши ҝөрдүјү заман бүтүнлүклə Аллаһа
тапынмалыдыр. Бу иш јалныз Аллаһы таныјан шəхслəр үчүн мүмкүндүр.

Гур’ани-кəрим ајəлəринə диггəт јетирсəк бизим нəзəримиздəн јахшы
дəјəрлəндирилəн бир чох ишлəрин Гур’ани-кəрим нəзəриндəн
пислəнилмəсинин шаһиди оларыг. Биз башгаларына əл тутмағы јахшы иш
кими дəјəрлəндиририк, һалбуки пак нијјəтə малик олмадан башгаларына əл
тутанлар Гур’ани-кəримдə пислəнилиб. Гур’ани-кəрим нəзəриндəн бу
шəхслəр гијамəт ҝүнү пешиман олаҹаглар вə өз малларыны башгаларынын
диггəтини өзлəринə ҹəлб етмəк үчүн хəрҹлəмəлəринə ҝөрə һəсрəт чəкəҹəклəр.
Ола билəр һəмин шəхс дүнјада чох танынсын, бүтүн дүнја ону танысын вə
јахшы инсан кими гəбул етсин, амма Гур’ани-кəрим бу шəхслəр барəдə белə
бујурур: Еј иман ҝəтирəнлəр! Сəдəгəлəринизи малыны ријакарлыгла өзүнү
халга ҝөстəрмəк үчүн сəрф едəн, Аллаһа вə ахирəт ҝүнүнə инанмајан шəхс
кими, миннəт гојмаг вə əзијјəт вермəклə пуча чыхармајын. Әҝəр халга
ҝөстəрилəн јардым ријакарлыг үзүндəн оларса вə Аллаһа иман олмадан
едилəрсə һеч бир дəјəрə малик олмаз. Бу ријакар шəхсин иши, һəр һансы бир
инсанын тохуму мəһсулдар торпагда беҹəрмəјин əвəзинə дашын үзəринə
гојараг үзəринə торпаг төкмəсинə вə сонра да мəһсулуну ҝөзлəмəсинə
бəнзəјир. Елə бу сəбəбдəн дə белə əлиачыглыглар етмиш инсанлар өз
зəһмəтлəри мүгабилиндə һеч нə əлдə етмирлəр. Чүнки онларын бу əмəллəри
Аллаһа вə ахирəтə иман принсиплəринə əсасланмајыб.

Бу гəбил инсанлар өзлəрини нүмајиш етдирмəк, башгалары илə рəгабəт
апармаг вə адларынын диллəр əзбəри олмасы үчүн иҹтимаијјəтə хидмəт
ҝөстəрирлəр. Бу ријакар əлиачыглығын Аллаһ-тəала дəрҝаһында бир зəррə
гəдəр дə дəјəри јохдур. Демəли инсана ахирəт сəадəти бəхш едəн јахшы ишин
ме’јары будур ки, бу иш имандан мəншə алсын. Елə бу сəбəбдəн дə

Аллаһ-тəала Гур’ани-кəримдə иманла əмəли салеһлији бир-биринин ајрылмаз
һиссəси кими гејд едир.

“Ја Пејғəмбəр! Иман ҝəтирəн вə јахшы ишлəр ҝөрəн шəхслəрə мүждə вер:
онлар үчүн ағаҹлары алтындан чајлар ахан ҹəннəтлəр вардыр.”

“Иман ҝəтирəнлəр вə јахшы ишлəр ҝөрəнлəр исə беһиштликдирлəр вə орада
əбəди олаҹаглар.”

Аллаһ-тəала башга бир јердə бујурур: «Мө’мин олуб јахшы ишлəр ҝөрəн
Аллаһа итаəт едəн киши вə гадына дүнјада вə ахирəтдə хош һəјат нəсиб
едəҹəк вə етдиклəри јахшы əмəллəрə ҝөрə мүкафатларыны верəҹəјик. Вə ја
ҝөрдүклəри јахшы ишлəрин мүгабилиндə онлара даһа јахшы мүкафат
верəҹəјик.»

Елə бу сəбəбдəн дə иманла əмəл арасындакы əлагə горунуб
сахланылмалыдыр, чүнки јалныз Аллаһа олан имандан мəншə алан əмəл
инсаны Аллаһа тəрəф јөнəлдə билəр.

«О кимсə ки малыны Аллаһ јолунда вериб ҝүнаһлардан тəмизлəнəр, о
шəхсин бојнунда һеч кəсин бир миннəти јохдур ки, онун əвəзи верилсин
етдији јахшылыг она əвəз олсун вə ја о, етдији јахшылыг мүгабилиндə һеч
кəсдəн бир мүкафат ҝөзлəмəз. О анҹаг əн уҹа олан Рəббинин ризасыны
газанмаг үчүн белə едəр.»

О, халга хидмəт ҝөстəрир, зəкат верир, амма халгын тəшəккүрүнү ешитмəк
əвəзинə онларын нəзəрини өзүнə ҹəлб етмəјə чалышыр. Халг она налајиг
сөзлəр десə белə өз ишиндəн əл чəкмəјəҹəк, чүнки Аллаһ она “халга хидмəт
ҝөстəр”– дедијинə ҝөрə бу иши ҝөрүр:

“Онлар өз иштаһлары чəкдији, өзлəри јемəк истəдиклəри һалда, јемəји
јохсула, јетимə вə əсирə једирдəрлəр.”

Вə јухарыдакы ајəнин ардынҹа бујурур: “Вə сонра да једиртдиклəри
кимсəлəрə белə дејəрлəр: Биз сизи анҹаг Аллаһ ризасындан өтрү једиртдик.
Биз сиздəн бу еһсан мүгабилиндə нə бир мүкафат, нə дə тəшəккүр
истəјирик.”

Демəли бизим əмəллəримиз имандан мəншə алараг вə јахуд Аллаһ јолунда
оларса салиһ олмуш олур, амма гејри илаһи нијјəтлəрлə һəјата кечирилəрсə
руһсуз бəдəнə бəнзəјəҹəк. Сөзсүз ки, руһсуз бəдəн чүрүјүр вə јох олуб ҝедир.
Демəли руһсуз əмəл тəрəгги етмəмəкдəн əлавə фəсад да јарадыр.

Гејд етдијимиз бу мəсəлə анҹаг ади инсанлара аид дејил. Белə ки, бə’зи
тəһсил алмыш инсанлар да əмəлин лəјагəт вə јахшылыг ме’јарыны онун
заһири əдалəтиндə вə халгын мəнафеји илə үст-үстə дүшмəсиндə ҝөрмəјə
чалышырлар. Һалбуки, əмəлин јахшылыг ме’јары вə онун инсанын сəадəтə
чатмасы саһəсиндəки тə’сири тамамилə башга мəсəлəдир.

Һəмишə мəсəлəнин заһиринə диггəт ҝөстəрəн шəхс ишин һəҹмини вə онун
иҹтимаи тə’сирини бир ме’јар кими өз əллəриндə сахлајыр. Амма бу илаһи
иш дејил вə Аллаһ ишин һəҹминə бахмыр. Ибадəт заманы да һəр бир шəхс
бир зəррə гəдəр дə олса гејри-илаһи нијјəтə малик оларса вə бу əмəл заманы
кимисə Аллаһа шəрик гошарса, бу əмəл чүрүк вə мə’насыз сајылыр. Инсан

ибадəт заманы өзүнү Аллаһ-тəала үчүн халислəшдирмəлидир. Әҝəр инсан
ибадəти өзүнү башгаларына нүмајиш етдирмəк үчүн вə намазы инсанларын
нəзəрини өзүнə ҹəлб етдирмəк мəгсəдилə гыларса, онун əмəли мə’насыз
олмасындан əлавə һарам олмуш олур. Һəтта Аллаһ-тəала үчүн ҝөрүлмүш бу
əмəлин бир һиссəси дə гəбул олунмур. Чүнки Аллаһ-тəала бујуруб: “Мəн
шəриклəрин əн јахшысыјам, өз əмəли заманы мəни башгасы илə шəрик едəн
шəхсин əмəлини гəбул етмирəм вə анҹаг халис əмəлини гəбул едирəм.”

Демəли һəр бир инсан ибадəт заманы башга бир шеји Аллаһа шəрик едəрсə,
Аллаһ-тəала өз пајыны шəрикинə бағышлајыр. Инсанын əмəли исə халис
олмамасы сəбəбиндəн һəдəр олур. Инсан бир өмүр сəјдəн сонра бəдбəхт олур,
чүнки һəмин шəхс дүшүнҹəсиндə Аллаһ јолунда елм өјрəнмəси барəдə
фикирлəшмəсинə бахмајараг, онун нијјəтини арашдырдыгда бу елми вəзифə
саһиби олмагда, јахуд иҹтимаи мөвгејə чатмаг јолунда өјрəнмəсинин шаһиди
оларыг. Әҝəр белə бир шəхс “Халга хидмəт ҝөстəрмишəм, бир чох јохсулу
аҹлыгдан гуртармышам, бир чох хəстəлəрин мүалиҹəси үчүн лазыми шəраит
јаратмышам, мəктəб вə хəстəхана тикдирмишəм” сөзлəрини дејəрсə,
Аллаһ-тəала бујурар: “Бунларын һеч бирисинин сəнин үчүн фајдасы јохдур.
Сəнин бу ишлəрдəн əлдə етдијин əҹр, халгын алгышлары,
фотошəкиллəринин һəр јердə дəрҹ олунмасы вə ҹамаатын сəни хејирхаһ
инсан кими танымаларыдыр.

Демəли əмəлин јахшы вə јахуд пис олмасынын ме’јары үрəкдəн асылыдыр.
Биз бу ишлəрин һарадан мəншə алдығыны билмəлијик вə əмəллəрин дүнја вə
јахуд Аллаһ севҝисиндəн мəншə алмасы барəдə əмин олмалыјыг. Әҝəр əмəл
Аллаһ јолунда һəјата кечирилибсə инсанын камалат јолундакы тəрəггисинə
јардым ҝөстəрир вə белə олмадыгда инсаны даһа ашағы дəрəҹəлəрə ендирир.
Демəли һəр бир ишин дəјəри онун ҹəмијјəтə, – истəр Ислам вə истəр гејри
Ислам ҹəмијјəтинə – олан фајдасындан асылы дејил. Һəтта ишин дəјəрли
олуб олмамасы, һəмин ишин дин вə диндарлар үчүн
ҝөрүлүб-ҝөрүлмəмəсиндəн дə асылы дејил.

Ислам тарихинə нəзəр салсаг ҝөрəрик ки, бир чох инсанлар динин јолунда
фајдалы ишлəр ҝөрəрəк дин анлајышынын јајылмасы вə ҝенишлəнмəси
саһəсиндə ҝүҹлү ишлəр ҝөрмүшлəр, амма бу ишлəриндə Аллаһа јахынлашма
гəсдлəри олмадыглары үчүн онлара һеч бир фајдасы олмады. Һəмин
шəхслəрин əсас нијјəтлəри өлкə фəтһ етмəк, шөһрəт газанмаг вə инсанлар
арасындакы имиҹлəрини артырмаг иди. Садаладығымыз бу хүсусијјəтлəрдəн
һеч бириси инсанын камала чатмасы үчүн фајдалы дејил. Бир рəвајəтдə белə
бујурулуб: “ 

“Аллаһ-тəала бə’зəн өз динини фасиг инсанла тəсдиг едир.”
Залым вə позғун шаһларын өз шəхси дүшүнҹəлəринə, өз əразилəрини

ҝенишлəндирмəк хатиринə башга өлкəлəри фəтһ едəрəк Ислам динини
јајмалары мүмкүндүр. Бу ишин Ислам вə дин үчүн фајдалы олмасына
бахмајараг, һəмин шəхслəрин өзлəринə һеч бир фајдасы олмајыб.  Елə бу
сəбəбдəн дə биз дахили нијјəтлəримизи тапмалыјыг вə илаһи дүшүнҹəлəрин

ишə дəјəр вермəсини билмəлијик. Бə’зи əмəллəр илк бахышда инсан үчүн
кичик ҝөрүнсə дə халис нијјəтлə һəјата кечирилдији үчүн мүгəддəсдир.

Мәдәни вә мәзһәби програмларда ихласын әһәмијјәти
Дин тəблиғатчылары тəблиғ, дини програмларын һəјата кечирилмəси,

мəзһəби мəркəзлəрин тə’сиси вə диҝəр мəсəлəлəр заманы нијјəтлəрини
паклашдырмалыдырлар. Онлар өз тəблиғлəри илə башгаларыны дүз јола
ҝəтирир, онлары мəдəни вə дини мəсəлəлəрə ҹəлб едир, мəзһəби мəркəзлəр
тə’сис етмəклə ҹəмијјəтин мəдəни тəрəггиси үчүн мүнасиб шəраит
јарадырлар. Амма онлар елə дүшүнмəсинлəр ки, бу фəалијјəтлəрин анҹаг
онларын өзлəринə фајдасы вар. Белə ки, бу фəалијјəтлəрин онларын ахирəт
азугəлəринə дə фајдасы түкəнмəздир. Бу фəалијјəтлəр Аллаһ јолунда һəјата
кечирилдији тəгдирдə бизим үчүн хејирли ола билəр. Бүтүн сəјлəримиз анҹаг
динин јајылмасы үчүн олмалыдыр вə һеч бир шəхси мəнфəəт ҝүдмəмəлијик.
Демəли биз ҝөрдүјүмүз ишлəрин нəтиҹəлəринин мүсбəт олдуғу тəгдирдə
бизим үчүн фајдалы олдуғуну дүшүнмəмəлијик вə өз нијјəтимизи
арашдырмалыјыг. Белə олдуғу һалда биз мəғрур олмарыг вə əксинə
нијјəтлəримизин пак олмамасындан утанарыг. Ислам Пејғəмбəри (с) бу
мəсəлə барəсиндə белə бујуруб: “Еј Әбузəр! Аллаһ-тəала бујурур: Алимин
дилиндəки сөзлəрини гəбул етмирəм, онун үрəјиндə оланлары гəбул едирəм,
чүнки онун мəгсəди вə амалы одур. Әҝəр онун ирадəси мəним разылыг
вердијим ишлəрə сəрф олунарса, онун сүкутуну өз зикрим кими гəбул
едəҹəм. Әҝəр һəмин шəхс данышмаса белə.”

Һикмəтли сөзлəр өјрəнмиш вə бунлары халга данышан шəхслəрə халг
тəрəфиндəн ситајиш едилир вə онлара бөјүк еһтирам гојулур. Сөзсүз ки
башгаларына гаршы һүснү-зəнн етмəк инсанын вəзифəсидир, амма данышан
шəхс өз ишинə нə дəрəҹəдə инандығына бахмалыдыр вə диггəт јетирмəлидир.
“Ҝөрəсəн мəним јахшы сөзлəрим Аллаһ тəрəфиндəн гəбул едилирми вə
Аллаһа јахынлашыраммы, јахуд əксинə һагдан узаглашырам?” – барəдə
дүшүнмəлидир. Бу сөзүн ҹавабыны Аллаһ-тəала вериб: «Мəн һикмəтли
сөзлəрə бахмырам, əксинə бу сөзлəрин архасында һансы дүшүнҹə вə
нијјəтлəр ҝизлəдијинə бахырам. Мəн инсанларын мејиллəринə јох, бу сөзлəри
вурғуладығы заман үрəклəриндə тутдуглары нијјəтлəрə бахырам. Мəн
онларын һеч бир чəтинлијə бахмадан, өз өһдəликлəринə садиг галараг
вəзифəлəрини һəјата кечирмəлəринə диггəт јетирирəм.»

Демəли əҝəр о мəним һагг билдијим јолла, јə’ни Аллаһ-тəала јолунда
һəрəкəт едирсə, өз сүкуту илə дə мəни зикр етмиш олур. Һəмин шəхсин үрəји
мəнə бағлы олдуғуна ҝөрə, мəни севиндирə билəҹəк ишлəр ҝөрмəјə чалышыр.
Сүкутда мəним разы галдығымы ҝөрдүјү үчүн сүкут едир вə елə буна ҝөрə дə
онун сүкуту ибадəтдир. Бүтүн иши вə үрəји халг јолунда олан шəхслəр һеч
бир саваб газанмырлар. Онун савабы халгын сөјлəдији тə’рифлəрдир. Чүнки
онун əмəллəри Аллаһ јолунда дејил вə буна ҝөрə дə һеч бир саваб газанмыр.

Гејд етдијимиз сөзлəрə диггəт јетирсəк, өз вəзифəсини һеч бир чəтинлијə
бахмадан һəјата кечирəн шəхсин Илаһи тəфəккүрə малик олмасынын шаһиди

оларыг. Амма инсанлары нəзəрə алараг Аллаһын разылыг вердији сөзлəри
вурғуламагдан чəкинəн шəхсин дүшүнҹəлəри Илаһи дејил.

Нијјәт вә дахили мејлләрин јери
“Еј Әбузəр! Аллаһ-тəала сизин үзүнүзə, сөзүнүзə вə вар-дөвлəтинизə

бахмыр, сизин үрəјинизлə əмəллəринə бахыр.”
Аллаһ-тəала инсанын заһиринə, габар бағламыш алнына вə тəнтəнəли

ҝејиминə бахмыр, Аллаһ-тəала нəзəриндə мүһүм олан мəсəлə инсанларын пак
үрəклəри вə əмəллəридир. Белə олмадыгда Аллаһ-тəала онлара саваб вермəк
əвəзинə онлары мүнафиглəр сыраларына дахил едир. Һəдисин бу һиссəси
олдугҹа əһəмијјəтлидир вə бу əһəмијјəтлилик дахилиндə олан хəбəрдарлыға
диггəт јетирилмəлидир. Белə олдуғу тəгдирдə өзүмүз барəдə чыхардығымыз
гəрарларын чоху дəјишилəҹəк. Инсан өз нијјəтлəрини арашдырса онларын
чохунун илаһи олмамасыны ҝөрə билəр. Һеч олмаса онларын нијјəтлəринин
бир һиссəси гејри-илаһидир вə башгаларыны Аллаһла шəрик едир.
Аллаһ-тəала да бујурур ки, “Һəр ким башгасыны мəнимлə шəрик едəрсə
бүтүн өз пајымы да шəрикимə верəрəм.”

Биз данышдығымыз сөзүн, ҝөрдүјүмүз ишин, охудуғумуз дəрсин вə
гылдығымыз ҹамаат намазларынын һансы нијјəтлəр əсасында һəјата
кечирилмəси барəдə дүшүнмəлијик. Ҝөрəсəн Аллаһ-тəаланы севдијимиз үчүн
ҹамаат намазына ҝедирик, јахуд бу саһəдə башга дүшүнҹəлəримиз вар. Әҝəр
бизим ибадəтлəримиз гејри-илаһи дүшүнҹəлəрлə долу оларса, бизим башга
ишлəримиздəки нијјəтлəримиз дə халис ола билмəз. Ријакарлыг вə мадди
дүшүнҹəлəри ибадəтə дахил етмəк кими чатышмамазлыглар халгын
һидајəтини өз үзəринə ҝөтүрмүш шəхслəр үчүн башгаларындан даһа чох
олур. Ҹамаатын имамəт вəзифəсини дашыјан, халга дини елмлəр өјрəдəн вə
башгаларыны һидајəт едəн шəхслəр үчүн рија вə бу типли мəсəлəлəр даһа
ҹиддидир.

Пејғəмбəр (с) заһири əмəллəринин тəгваја дəлалəт етмəдијини вə тəгванын
инсанын үрəјиндə јерлəшдијини тəсдиг етмəк үчүн өз синəсинə ишарə едəрəк
бујурур:

“Еј Әбузəр! Тəгва бурададыр, тəгва бурададыр.” Һəр бир шəхсин заһирдə
јахшы ишлəр ҝөрмəси, чохлу намаз гылмасы вə зикр əһли олмасы һəмин
шəхсин тəгвалы олмасыны сүбут етмир. Инсан өз нијјəтини тəмизлəмəлидир.
Белə ки, инсаны Аллаһ үчүн халислəшдији заман тəгвалы адландырмаг олар.
Бундан өнҹə ваҹибаты јеринə јетирмəјə, һарамлардан узаглашмаға, əмəлə,
лəјагəтли вə салеһ əмəллəрин мəншə алдығы анлама тəгва дејилдијини
вурғуламышдыг. Бизим əмəллəримиз, ибадəтлəримиз вə фајдалы
ишлəримизин мəншəји Аллаһ севҝиси олдуғу һалда тəгва адландырыла
билəр. Елə бу сəбəбдəн дə биз өз нијјəтлəримизə вə əмəллəримизин
мəншəјинə диггəт јетирмəлијик, чүнки һеч бир иш нијјəтсиз һəјата кечирилə
билмəз. Инсанын ихтијары əмəллəри нијјəтдəн мəншə алыр вə о нијјəт
инсанда иш ҝөрмəк шөвгү јарадыр. Инсанын һəр һансы бир иши ҝөрмəк үчүн

өзүнү һазырламасы, амма нəдəнсə бу ишин илкин мəрһəлəлəринин арадан
ҝетмəсилə гејд олунмуш иши һəјата кечирмəмəси мүмкүндүр. Белə олдугда
ишин мə’нəви тə’сири үрəкдə галыр. Баш вермəдији үчүн хариҹдə онун һеч
бир əсəринин галмамасына бахмајараг үрəкдə тə’сири галыр. О мə’нəви əсəр
вə əламəт дахили нијјəтдəн галыб вə рəвајəтдə о “һəмин” кими гејд олунуб.

Пејғəмбəр (с) бујурур: Әмəллəрин һарадан мəншə алмасына вə дахили
мејлинин һансы сəмтə јөнəлмəсинə диггəт јетир. Бах ҝөр бу ишинлə Аллаһа
диггəт јетирирсəн, јахуд халга вə дүнја мəнфəəтлəринə диггəт јетирирсəн?
Белə ки, əмəллəринин јахшы олмасына бахмајараг Илаһи əсəр-əламəтə малик
олмадығы үчүн инсаны сəадəтə апармыр. Аллаһ-тəала əмəллəрин батининə
диггəт јетирир вə заһиринə лагејиддир:

«Онларын нə əти, нə дə ганы, əлбəт Аллаһ-тəалаја чатмаз, Аллаһа чатаҹаг
олан јалныз сизин тəгваныздыр. сəмими-гəлбдəн етдијиниз ибадəтдир.»

Дүшүнҹә вә нијјәтин сағламлашдырылмасы јоллары
Демəли əмəлин ҹинајəтинин Аллаһла һеч бир əлагəси јохдур, халг вə

тəбиəтлə əлагəси вар. Әмəли Аллаһла əлагəлəндирəн инсанын үрəји вə
нијјəтидир. Пејғəмбəрин (с) бујурдугларына əсасəн биз һансы нијјəтлə бу
иши ҝөрмəјимизə диггəт јетирмəлијик вə нијјəтлəримизин халис олмадығы
тəгдирдə, ону паклашдырмаға чалышмалыјыг. 

Һəр һансы бир инсанын нијјəтинин халис олмадығы тəгдирдə нијјəтини
паклашдырмаг əвəзинə ону тəрк етмəси  дə мүмкүндүр. Бу да инсаны јахшы
ишлəрдəн чəкиндирəн шејтанын јени тəлəсидир. Мəсəлəн Мəһəррəм ајынын
илк он ҝүнлүјјүндə инсан тəблиғ ишлəри ҝөрмəк гəрарына ҝəлир вə өз
нијјəтини арашдырдыгда онун пак олмадығыны анлајыр, елə бу сəбəбдəн дə
тəблиғə ҝетмəкдəн бојун гачырыр. Һəмин шəхс өз-өзлүјүндə дејир:
“Нијјəтимин пак олмамасына ҝөрə тəблиғə ҝетмирəм.” Бу шејтанын истəдији
ишдир. Чүнки тəблиғə ҝедəрəк халгы һидајəт етмəк бизим борҹумуздур.
Шејтанын вəсвəсəси илə өз вəзифəмизə ҝөз јумуругса, Шејтана башгаларыны
дүзҝүн јолдан дөндəрмəк саһəсиндə јардымчы олуруг. Она ҝөрə дə
нијјəтлəримизин пак олмадығыны ҝөрдүкдə вəзифəмизи јеринə јетирмəмəјин
əвəзинə нијјəтимизи паклашдырмаға чалышмалыјыг.

Тəблиғ фəалијјəтлəримизин мүгабилиндə пул тəклиф едирлəрсə ја
ҝөтүрмəмəлијик, ја да аз ҝөтүрмəли вə ону лазымы јерлəрдə хəрҹлəмəли вə
өзүмүздəн мөһтаҹ инсанлара вермəлијик. Бу гəбил ишлəр гејри инсани
дүшүнҹəлəрин зəифлəмəсинə вə паклашмасына ҝəтириб чыхарыр.

Достларымдан бири белə нəгл едирди: Дини елмлəр тəдрис мəркəзиндə
тəһсил алдығым дөврлəрдə Теһранын əтрафындакы шəһəрлəрдəн биринə
ҝетдим. Орада чох бөјүк һөрмəтə малик руһани вар иди вə бөјүк нүфуза
малик иди. Бизи о шəһəрин əтрафындакы кəндлəрдəн биринə ҝөндəрдилəр.
Мəним илк тəблиғ илим вə тəҹрүбəсиз олдуғума ҝөрə минбəр
чыхышларымыз халг тəрəфиндəн јахшы гаршыланмады. Сонра бизə аз пул
вердилəр. Өз тəблиғат ишлəримиздəн сонра сағоллашмаг үчүн һəмин

руһанинин јанына ҝетдик. О руһани бизи бөјүк тəвазөкарлыгла гаршылады
вə арамыздакы сөһбəтлəрдəн сонра зарафатјана деди: “Достлар ҝəлин бу
мүддəт əрзиндə јығдығымыз пуллары бир јерə јығараг бəрабəр шəкилдə
арамызда бөлəк. Һəмин шəхсин танынмыш руһани олдуғуна ҝөрə минбəр
чыхышларына чох адам топлашдығы мə’лум иди. Елə бу сəбəбдəн дə о чохлу
пул газанмышды. Һəмин руһани бизим чох да пул газанмадығымызы
билирди вə она ҝөрə дə бизə белə бир тəклиф верди. Биз дə бөјүк
мəмнунијјəтлə бу тəклифи гəбул етдик. Ҝөзлəримизи јумараг бүтүн
пулларымызы үст-үстə төкдүк вə пуллары бөлдүкдəн сонра һəр биримизə бир
нечə дəфə даһа артыг пулун дүшмəсинин шаһиди олдуг.”

Сөзсүз ки, инсан өз һəјатында чəтинликлəрлə үзлəшир вə бу чəтинликлəр,
хүсусəн баһалыг вə инфлјасија заманында инсанын мадди марагларыны даһа
чох ојадыр. Белə дүшүнҹəлəрин вə марагларын һəддини ашмамасы үчүн
диггəтли олмалыјыг вə бизим əлимизə ҝəлəн пајын бир һиссəсини еһтијаҹлы
шəхслəрə вермəлијик. Чүнки еһтијаҹлы шəхслəрин сајы чохдур. Биз əлдə
етдијимиз ҝəлирин бир һиссəсини еһтијаҹлы шəхслəр үчүн нəзəрдə
сахламалыјыг вə јахшы əмəл саһиби ады илə танынмалыјыг.

“Севдијиниз шејлəрдəн һагг јолунда сəрф етмəјинҹə саваба чатмазсыныз.”
Әли ачыглыг едирсинизсə чалышын јени пуллары верəсиниз вə көһнə

пуллары өзүнүз үчүн сахлајасыныз. Бу һəрəкəт сизин мə’нəви дəрəҹəнизи
ҝүҹлəндириб дүнјаја олан бағлылыгларынызы азалдаҹаг. Өнҹə вурғуладығым
кими ҝəлирлəринизин бир һиссəсини еһтијаҹлы шəхслəрə верин. Еһтијаҹ
дујмадығымыз пулу əтрафымызда олан борҹлу шəхслəрə верəк вə ону
борҹуну верə билмəмəк хəҹалəтиндəн гуртараг.

Борҹу гајтармаг ваҹиб ишлəрдəн биридир. Әҝəр тəблиғə ҝедəрəк бурадан
əлдə етдији пулла өз борҹуну гајтармаг истəјирсə бунун шəријјəтлə һеч бир
зиддијјəти јохдур. Бахмајараг ки, бу јолла нəфсин камал дəрəҹəсинə чата
билмəјəҹəк. Әлбəттə бу ишдə дə ихлас гəсдинə малик олмаг олар.

Нə ҹүр олурса олсун дүнја тəмајүллəримизи азалтмаға чалышмалыјыг,
дүнја зијнəтлəринə е’тинасызлыгла јанашмалыјыг. Биз дүнјаја лагејид олмаг
үчүн Имам Әлидəн (ə) өрнəк ҝөтүрмəлијик. О һəзрəт бујуруб: 

“Туму парчаламыш вə ҹаны јаратмыш Аллаһа анд олсун, əҝəр беј’əт
едəнлəр олмасајдылар, онларын мөвҹудлуғу илə һүҹҹəт мəним үчүн
тамамланмасајды, Аллаһ-тəала алимлəрин өһдəсинə залимлəрин аҹҝөзлүјү
гаршысында дајанмаг вə мəзлумун аҹ галмасына разы олмамағы гојмасајды
хилафəтин јүјəнини вə кəндирини кəнара атар, ахырыны əввəлинə гошардым.
(Бундан өнҹə олдуғу кими бу иш үчүн һеч бир сə’ј ҝөстəрмəдијим кими, инди
дə хилафəти атыб ҝедəрдим.)

Бу сөзлəрин давамында бујурур: 
“Баша дүшəрдиниз ки бу дүнја мəним үчүн кечи асгырығындан белə

һəгирдир.”
Башга бир јердə бујурур: Нəһҹүл-бəлағə, һикмəтли сөзлəр 228, сəһ: 1192

“Аллаһа анд олсун ки, сизин бу дүнјаныз мəним ҝөзүмдə готур хəстəлијинə
дүчар олмуш шəхсин əлиндə олан əтсиз донуз сүмүјүндəн белə һəгир вə
писдир.”

Ҹүзам вə готур хəстəлијинə тутулмуш шəхсин үзү о гəдəр чиркли олур ки,
һеч ким онун əлиндəн бир шеј алмаг истəмир вə хəстəлијин она да јолухмасы
горхусундан она јахынлашмаға белə иҹазə вермир. Белə бир шəхс əлиндə
донуз сүмүјү тутарса ким бу сүмүјү алмаг үчүн она јахынлашар? Дүнја вə
онун палтар, машын, ев вə халча кими зијнəтлəри Һəзрəт Әли (ə) нəзəриндəн
ҹүзама дүчар олмуш шəхсин əлиндəки донуз сүмүјүндəн белə һəгир вə
писдир.

О Һəзрəт башга јердə бујуруб:
“Демəли дүнја сизин ҝөзүнүздə Сəлм ағаҹынын јарпағынын гопмуш

һиссəсиндəн (Сəлм сəһраларда битəн ағаҹдыр. Бу ағаҹын пис ијли
јарпагларындан даббағлыгда истифадə олунур.) вə гајчыдан төкүлəн
хырдалардан (гојун гырхаркəн гајчынын ағзындан төкүлəн хырда јунлар)
даһа кичикдир. Ҝəлəҹəкдəкилəрин сизлəрин əһвалыныздан өрнəк
ҝөтүрмəсиндəн өнҹə, гəдимдə јашајанлардан вə онларын əһвалатындан
нəсиһəт алын вə һəгир дүнјаны өзүнүздəн узаглашдырын, чүнки дүнја сиздəн
өнҹə јашамыш вə ону севəнə дə вəфа етмəјибдир.”

Гејд етмəк  лазымдыр ки, инсан үзəринə дүшəн вəзифəни һəјата кечирмəк
үчүн бүтүн шəр’и ганунлара риајəт етмəклə мүбаһ ҝəлир əлдə едə билəр.
Амма инсанын бүтүн пис јоллардан истифадə едəрəк, башгаларына хəјанəт
едəрəк, Ислама вə динə хəјанəт ҝөстəрəрəк дүнја малыны артырмаг истəмəси
əн пис хүсусијјəтлəрдəндир. Һəзрəт Әлинин (ə) бу барəдə вурғуладығы
сөзлəри һəмишə бизим јадымызда олмалыдыр. Әҝəр дүнјаја гаршы
рəғбəтимиз азаларса тəгвамыз ҝүҹлəнəр. Һəзрəт Әли (ə) нəзəриндəн ҹүзам
хəстəлијинə дүчар олмуш инсанын əлиндəки донуз сүмүјүндəн  даһа дəјəрсиз
олан дүнјаја үрəк бағламыш инсанын үрəјиндə Аллаһ, Әли вə Һүсејн (ə)
севҝиси ола билмəз.

